
En Maganda a Bareta a Insulat ni
MATEO

Paliwanag Tungkul ten Libru

En Maganda a Bareta ayun kdnni Mateo ay méangsaysay a ti Jesus en katuparan nen
impangaku nen Diyos a kaligtasan ten libru hidi nen Dati a Tipan. Ten pamamag-itan
nen paggamit ten makpal a bersikulu a gubwat ten Dati a Tipan, impeta nen nangsulat
ti iyad a libru a ti Jesus a taga-Nazaret en dorayan a mangtubus ten Israelita hidi, en
banuwan a pinili nen Diyos. Peru maski ni ti Jesus ay neenak sakay nabiyag ten Judio
hidi, iydd a Maganda a Bareta ay bakan la a para dikodi nan para ten atanan a tolay.

Maayus a nesaysay ten libru ni Mateo en pangyayari hidi ten biyag ni Jesus: en
kéakkeenak na, en pagbinyag sakay pagtoksu dikona, en pangngaral na, pagtoldu sakay
pagpapiyya ten tolay hidi ti Galilea, sakay ten iba pa hidi a lugar. Nesaysay bi haddi en
paglakbay ni Jesus sapul ti Galilea hanggan ti Jerusalem sakay en pangyayari hidi ten
katapusan a sasimba nen biyag na ti lutaiday. Natapos iyad ten kdkkepaku na ten kudus,
kakkabiyag na a ruway, sakay ten paggutus na ten disepulus na hidi.

Tiiyad a libru ti Jesus ay nepakilala bilang dakila a maistu a tehud a kapangyariyan ten
Kautusan nen Diyos sakay mangaral tungkul ten kahariyan dilanget. En méagkahalaga
hidi a toldu ni Jesus ti iydd a libru ay nahati ti limma a bahagi: (1) en Sermon ten
Bukid a nangtalakay ten katangian hidi, tungkulin, karapatan, sakay en sangpattan nen
tolay hidi a paghariyan nen Diyos (kapitulu 5-7); (2) en tungkulin hidi nen sapulu ay ti
duwwa a disepulus tungkul ten dapat di hidi a gamitédn (kapitulu 10); (3) en talinhaga hidi
tungkul ten paghari nen Diyos (kapitulu 13); (4) en toldu hidi tungkul ten kahulugan nen
pagin-essa a disepulus (kapitulu 18); sakay (5) en toldu hidi tungkul ten katapusan nen
kasalukuyan sakay en adeni ddn a paghari nen Diyos (kapitulu 24-25).

Pinaniwalaan a insulat iyad a libru ni Mateo purumeru ay para ten Judio hidi tdnni
sumampalataya hidi a ti Jesu-Cristo en tabbig nen nalay di ddn a dorayan ten pagligtas
nen Diyos ten banuwan a pinili na.

Lasan nen Libru
En listaan nen lahi sakay kdkkeenak ni Jesu-Cristo 1:1-2:23

En pagserbi ni Juan a Magbinyag 3:1-12

En pagbinyag sakay pagtoksu kanni Jesus 3:1-13-4:11

En pagserbi ni Jesus ti Galilea 4:12-18:35

Sapul ti Galilea hanggan ti Jerusalem 19:1-20:34

En katapusan a sasimba bagu matay ti Jesus 21:1-27:66

En kékkabiyag a ruway sakay kdppeta nen Panginoon 28:1-20

En Listaan nen Ninunu hidi ni Jesu-Cristo
(Lu. 3:23-38)
11ddi en listaan nen ninunu hidi ni Jesu-Cristo a gubwat ten lahi ni David a gubwat bi

ten lahi ni Abraham.
2Ti Abraham ay ama ni Isaac sakay ti Isaac bi en ama ni Jacob. Ti Jacob ay ama ni Juda

sakay en kdkkapatkaka na hidi a l4llaki. 3 Ti Juda ay ama de Fares ay ti Zara (en ina di ay
ti Tamar). Sakay ti Fares ay ama ni Esrom a ama ni Aram. 4 Ti Aram ay ama ni Abinadab
sakay ti Abinadab ay ama ni Naason a ama ni Salmon. > Ti Salmon ay ama ni Booz a en
ina na ay ti Rahab. Sakay ti Booz ay ama ni Obed (en ina na ay ti Ruth) a ama ni Jesse 6a

ama bi ni Hari a David.
TiDavid ay ama ni Solomon (en ina na ay ti Batseba a nabiluwan ni Urias). 7 Ti Solomon

ay ama ni Roboam a ama ni Abias sakay ti Abias ay ama ni Asa. 8 Ti Asa ay ama ni Josafat
a ama ni Joram. Sakay ti Joram ay ama ni Ozias. ° Ti Ozias ay ama ni Jotam a ama ni
Acaz sakay ti Acaz ay ama ni Ezequias. 10 Ti Ezequias ay ama ni Manases, ti Manases

ay ama ni Amos sakay ti Amos ay ama ni Josias. ! Sakay ti Josias ay ama ni Jeconias
sakay en kdkkapatkaka na hidi a l4llaki. Neenak dén hidi ten panahun a pinuwersa nen
taga-Babilonia hidi en Israelita hidi a iyangay ten bansa di.

12 Nadid kattapos nen panahun a puwersadu a kakkeangay nen Israelita hidi ti
Babilonia ay nagin anak ni Jeconias ti Salatiel a ama ni Zorobabel. 13 Ti Zorobabel ay
ama ni Abiud. Ti Abiud ay ama ni Eliquim sakay ti Eliquim ay ama ni Azor. 14 Ti Azor ay
ama ni Sadoc. Ti Sadoc ay ama ni Aquim sakay ti Aquim ay ama ni Eliud. 1> Ti Eliud ay
ama ni Eleazar; ti Eleazar ay ama ni Matan. Ti Matan ay ama ni Jacob. 16 Sakay ti Jacob
ay ama ni Jose a kabinga ni Maria. Ti Maria ay ina ni Jesus a ddddulawdn a Cristo.

17 Kaya tehud a sapulu ay ti dppat a salinlahi sapul kdnni Abraham hanggan kanni
David. Sakay sapulu ay ti dppat a salinlahi sapul kdnni David hanggan ten panahun nen
puwersadu a kdkkeangay nen Israelita hidi ti Babilonia. Sakay tehud bi a sapulu ay ti
dppat a salinlahi sapul ten puwersadu a kdkkeangay ti Babilonia hanggan kénni Cristo.

En Kdkkeenak ni Jesu-Cristo
(Lu. 2:1-7)

18 Kona haddi en nangyari ten kdkkeenak ni Jesu-Cristo. Ti Maria a ina ni Jesus sakay ti
Jose ay nagkasundu dén hidi a magkabinga. Peru bagu hidi a nagagum ay mabuktet dan
ti Maria (iyud ay nangyari ten pamamag-itan nen kapangyariyan nen Banal a Ispiritu.)
19Tj Jose a magin kabinga ni Maria ay matuwid a tolay. Gapu awan na gustu a mapasaniki

ti Maria ten kakpalan ay binalak na a hiwalayan ti palihim.* 20 Peru mentras a 4isipan
na iyud ay minetidug siya sakay en anghel nen Panginoon ay pummeta dikona ten
pamamag-itan ni tagindp sakay kinagi nen anghel, “Jose a gubwat ten lahi ni David, dyan
ka manteng a tulusdn a pakasalan ti Maria gapu en buktet na ay ten pamamag-itan nen
kapangyariyan nen Banal a Ispiritu. 2! Magenak siya ti essa a lallaki sakay ngaranan mu
aJesus, gapu siya en mangligtas ten tolay na hidi ten kasalanan di hidi.”

22 Nangyari i atananid a iyud tdnni matupad en kinagi nen Panginoon ten pamamag-
itan nen propeta a,

23 “Magsanig kam! Maglihi en essa a birhen sakay magenak siya ti essa a lallaki,
sakay ngaranan siya a Emmanuel.”
(En kahulugan ni iyadd ay “Kaguman tam en Diyos.”)
24Nadid, ten dikona a malukag tiJose ay sinunud na en utus nen anghel nen Panginoon
dikona sakay inagum na ti Maria. 25 Peru awan inarikad ni Jose ti Maria hanggan dikona

a awan meenak en anak a lallaki. Ten dikona a neenak en anak ay nginaranan ni Jose a
Jesus.

2

En Pdgbisita kdnni Jesus nen Mdgkarunung hidi

1Nadid ti Jesus ay neenak ten banuwan a Bethlehem a sakup ni Judea ten kapanahunan
nen paghari ni Herodes. Ten kakkeenak ni Jesus ay tehud a dummemat ti Jerusalem
a sangan a magkurunung a tolay a gubwat ti sikatan. 2 Ndgtatanungan hidi ten tolay
hidi haud, “Hadya ddn en neenak a anak a magin hari nen Judio hidi? Gapu netan mi a
lummitaw ti sikatan en biton na. Kaya ummangay kami haddi ay tdnni sambadan siya.”
3 Nadid ten dikona a mabareta iyud ni Hari a Herodes ay nabalisa siya ti hustu kona bi
ten atanan nen taga Jerusalem hidi. 4 Kaya pinisan na en atanan a pinunu nen padi hidi
sakay en tagapagtoldu hidi nen Kautusan sakay tinanung na hidi, “Hadya a meenak en
Cristog” 5Kinagi di a, “Ti Bethlehem a sakup ni Judea,” gapu kona haddi en insulat nen
propeta:
6 ‘Siko Bethlehem a sakup ni Juda,

ay awan ka medimudyan ten atanan a banuwan ni Juda.

Gapu dikomu a maggubwat en essa a pinunu

* 1:19 1:19 Ten Judio hidi, en babbi oni lallaki a nagkasundu dédn a magpakasal ay ibilang di hidi a magkabinga dédn
maski ni awan palla hidi nagagum.

a mamahala ten banuwan ku a Israel.” ”

7 Nadid ten dikona a matukuyan iyud ni Herodes, ay pinadulaw na ti lihim en
magkarunung hidi a tolay. Tinukoy na dikodi ni nengkan a lummitaw en biton.
8 Kattapos ay kinagi na dikodi, “Kadmoy dan ti Bethlehem sakay pakaaryokdn moy en
anak. Ni ketan moy ddn ay ibareta moy dikoku a pagdaka tanni angayak bi sumamba
dikona.” 9 Nadid pdkkasanig di ten kinagi nen hari ay lummakad dan hidi. Ten dikona
a ketan di a ruway en biton ay tunay en saya di. Inggiya hidi nen biton hanggan
dikona a makademat hidi ten tapat nen pappagyanan nen anak. 1° Tunay en saya nen
magkarunung hidi a tolay a gubwat ti sikatan dikona netan di a ummimang en biton.
1 Dikona a makasaddap dén hidi ten bilay ay netan di en anak a kaguman na en ina na
a ti Maria. Lummuhud hidi sakay sinamba di en anak. Inluwas di en rigalu di hidi ten
anak a gintu, insenso sakay mira.

12Nadid dikona pasoli dan hidi ay kinagi nen Diyos dikodi ten pamamag-itan ni tagindp
a dyan dén hidi soli kdnni Herodes. Kaya iba dn a dilan en naglakadan di.

Gumminan de Jose a Tamu ti Egipto

13 Nadid ten kallakad nen mégkarunung hidi a tolay ay pummeta kanni Jose en anghel
nen Panginoon ten pamamag-itan ni tagindp. Kinagi na dikona, “Jose umikat ka dan
sakay iyangay mu i matina en ti Egipto. Dyan kam lumakad haud mentras a awan ku
kagiyan dikomu. Gapu aryokan ni Herodes i anaken tdnni bunuwan na.” 1#Kaya ummikat
ti Jose ti gibiyid a iyud sakay ummangay hidi ti Egipto kaguman na en matina. 15 Sakay
haud dan hidi a ndgyan hanggan ten dikona a dummemat en panahun nen kdkkatay ni
hari a Herodes. Nangyari iyud tanni matupad en kinagi nen Panginoon ten pamamag-
itan nen propeta hidi a, “Dinulawan ku en anak ku a lumakad ti Egipto.”

Pinabunu ni Herodes en Anak hidi a Ldllaki
16 Nadid ten dikona a matukuyan ni Herodes a linoku siya nen magkarunung hidi a

tolay ay naiyamut siya ti hustu. Kaya pinabunu na ten sundalu na hidi en atanan a anak
a lallaki a tehud a idad a duwwa a taon a padibdbbi a magyan ti Bethlehem sakay ten
palebut na hidi a lugar. En nagin giyya na ten idad nen anak hidi a bunuwén ay ayun ten
natukuyan na a kinagi nen magkarunung hidi a tolay a panahun a kallitaw nen biton.
17 Natupad ngani en kinagi ni propeta a Jeremias tenhud a,
18 ‘Nasanig ti Rama en boses,

boses nen matindi a sangetan sakay kalungkutan.
Sassangitan ni Raquel en anak na hidi.

Awan na gustu a paraparadn gapu nagkatay dan hidi.”

En Kdssoli De Jose a Gubwat ti Egipto
19 Nadid ten dikona a natay dan ti Herodes, ay pummeta kdnni Jose en anghel nen
Panginoon ten pamamag-itan ni tagindp dikona a ked palla siya ti Egipto. 20Kinagi na,
“Jose umikat ka dén, iyoli mu dan i matina en ti Israel, gapu natay dan en masor hidi a

mangbunu ti anaken.” 21 Kaya ummikat siya sakay nagsoli hidi ti Israel kaguman na en
matina.
22 Peru ten dikona a matukuyan ni Jose a ti Arquelao a anak ni Herodes en maghari

ti Judea ay minedntingan siya a angay haud. Sakay binawalan siya nen Panginoon
ten pamamag-itan ni tagindp kaya ummangay siya ti Galilea. 23 Kaya ndgyan siya ten
banuwan a Nazaret a sakup ni Galilea tanni matupad en kinagi nen propeta hidi tenhud
a, “Siya ay mangaranan a Nazareno.”

3

En Pdngngaral ni Juan a Mdgbinyag
(Mc. 1:1-8; Lu. 3:1-18; Jn. 1:19-28)
1Nadid ti panahunid a iyud ay dummemat ti Juan a Magbinyag ten kaparangan ti Judea
sakay nangaral. 2Kinagi na, “Addggan moy dan en kasalanan moy hidi gapu adeni dan a



MATEO 3:3 4 MATEO 4:6

dumemat en kahariyan dilanget!” 3 Ti Juan en gustu a kagiyan ni propeta Isaias dikona
akinagina a,
“Tehud a magpdkraw ten kaparangan.

‘Thanda moy dan en dilan nen Panginoon;

maggamet kam ti masunong a dilan a paglakadan na!’ ”

4En damit ni Juan ay naladi a dutdut ni kamelyo sakay en sinturon na ay gubwat ten
koblet ni hayup. En kdkkanan na ay raksa a dudun sakay pulut ni pitukan. > Angay
nagsanig dikona en tolay hidi a gubwat ti Jerusalem, ti Judea, sakay en magyan hidi ten
banuwan hidi a namagdibelyu ten dinom ti Jordan. ¢ Impahayag di en kasalanan di hidi
sakay bininyagan hidi ni Juan ten dinom ti Jordan.

7 Peru dikona a ketan ni Juan a makpal a Pariseo sakay Saduseo a umadeni tanni
magpabinyag, ay kinagi na dikodi, “Sikam a lahi ni biklat. Deya i nagkagiyid dikomoy a
maginanan moy en parusa nen Diyos? 8 Patunayan moy pa ten kdkkabiyag moy a talaga
a inaddggan moy dén en kasalanan moy hidi. ¢ Sakay dyan moy kagiydn a makaligtas
kam ten parusa nen Diyos gapu kagi moy a lahi kam ni Abraham. Kagiyan ku dikomoy a
kaya nen Diyos a manglalang ti batuwiday hidi ti tatarudan a lahi ni Abraham. 10 Nadid
palla ay nakahanda ddn en wasay a pagkattol ten gamot nen kayu; en bawat kayu a awan
magbunga ti maganda ay pukandn sakay ibut ten apoy.

11 “Binyagan takam ten dinom bilang tanda a nagsisi kamon sakay inumadag ten
kasalanan moy hidi. Peru en dumemat a kasunud ku ay siya en mangbinyag dikomoy
ti Banal a Ispiritu sakay ti apoy. Mas makapangyariyan siya nan sikdn, awandk ngani
karapatdapat maski ni tagatawid la ten sandalyas na. 12Ipagpag na en yaut tanni maalap
en paray, kattapos ay iyoli na en paray ten bilay na sakay en lupds ay tutudan ten apoy
a awan maadap maski nikan.”

Bininyagan ni Juan ti Jesus
(Mc. 1:9-11; Lu. 3:21-22)

13 Nadid ti Jesus ay dummemat ti Jordan a gubwat ti Galilea tAnni angay magpabinyag
kanni Juan. 14 Peru tinanggiyan ni Juan ti Jesus sakay kinagi na, “Sikdn i kailanganid
a binyagan mu, bakin a angay ka magpabinyag dikoku?” 1> Tummabbig ti Jesus dikona,
“Pabayan mu la aiyad i mangyariyid nadid, gapu iyad i dapatid a gamitan tdnni masunud
en kaluuban nen Diyos.” Kaya pummayag bi ti Juan. 16 Ten dikona a mabinyagan ti Jesus
ay ummawas siya ten dinom. Bigla a bummukas dilanget sakay netan na en Ispiritu nen
Diyos a dummibdbbi a kuman a kalapati sakay ummapon dikona. 17 Sakay tehud a boses

a nasanig a gubwat dilanget a kinagi na, “Saiydd en mahal ku a Anak, masayadk a tarud
dikona!”

4

Tinoksu ni Satanas ti Jesus
(Mc. 1:12-13; Lu. 4:1-13)

1 Nadid ti Jesus ay inggiyya nen Ispiritu nen Diyos ten kaparangan tanni toksuwén
nen diyablo. 2 Nagkulasyon ti Jesus ti dppat a pulu a aldew ay ti gibi kaya nagalap siya ti
hustu. 3 Dummemat en diyablo sakay kinagi na, “Ni talaga a siko en Anak nen Diyos ay
gamitan benid a tinapay i batuwiday hidi.” 4 Peru tummabbig ti Jesus, “Nakasulat,
bakén la a ten tinapay a mabiyag i tolayid,

nan ten bawat Upos a maggubwat ten Diyos.”

5Kattapos ay inyangay siya nen diyablo ten Templo ti Jerusalem ten Banal a siyudad.
Sakay pinagtakndg na siya ten kalangkawan a bahagi nen Templo. ¢ Kinagi nen diyablo
dikona, “Ni siko en Anak nen Diyos ay tumaknig ka benid, gapu nakasulat,

‘Ipebahala na ka ten anghel na hidi,
sakay alalayan di ka ten lima di,
tanni awan mesangdul ti batu i basset muwen.””

7 Tummabbig ti Jesus, “Nakasulat bi ten Upos nen Diyos a, ‘Dyan mu purbaan en
Panginoon mu a Diyos.” ”

8 Kattapos ay inyangay siya nen diyablo ten essa a malangkaw a bukid sakay pinatan-
aw na dikona en atanan a kahariyan ti munduwiday sakay ten kapangyariyan di hidi.
9 Sakay kinagi nen diyablo kdnni Jesus, “Iyatdd ku dikomu i atananid a iyan ni lumuhud
ka sakay sumamba ka dikoku.” 10 Peru kinagi ni Jesus, “Lumayas ka Satanas! Gapu

nakasulat,
‘En Panginoon mu a Diyos i dapat muwid a sambaan.

Sakay siya la i dapat muwid a pagserbiyan.’ ”
11 Kattapos ay linakadan siya nen diyablo. Dummemat bi en anghel hidi sakay
sinerbiyan di ti Jesus.

Nagsapul ti Jesus a Nagserbi ti Galilea
(Mc. 1:14-15; Lu. 4:14-15)
12Dikona a nabareta ni Jesus a nepiresu ti Juan, ay nagsoli siya ti Galilea. 13 Peru awan
dén siya ndgyan ti Nazaret nan ti Capernaum dan. Iyad a banuwan ay ked ten adeni nen
gilid nen Minalnu ti Galilea a sakup ni Zabulon sakay Neftali. 4 Nangyari iyud tanni
matupad en kinagi ni Propeta Isaias a,
15“En lugar a Zabulon sakay en lugar a Neftali,
ay dilan nen Hentil a tamu ten minalnu ten dibelyu ni Jordan
ti Galilea nen Hentil hidi!
16 En tolay hidi a ked ten kadikldmman
ay naketa ti mademlag a simbuwan!
Para ten magyan hidi ten dikldm nen kamatayan
ay sumikat en demlag.”
17 Sapul ti panahunid a iyud ay nagsapul ddn a mangaral ti Jesus. Kinagi na, “Magsisi
kamon sakay addggan moy dan en kasalanan moy hidi gapu adeni dan a dumemat en
kahariyan dilanget.”

En Pdgdulaw ten Appat a Mdngngikan
(Mc. 1:16-20; Lu. 5:1-11)

18 Essa a aldew, mentras a maglakad ti Jesus ten gilid nen Minalnu ti Galilea ay netan
na en duwwa a matkaka a de Simon a ddddulawan di a Pedro sakay en kapatkaka na a ti
Andres a kasalukuyan hidi a mamanti. 1°Kinagi ni Jesus dikodi, “Makkuyug kam dikoku,
ta tolduwan takam a manildg ti tolay.” 20 Pagdaka a inwarak nen matkaka en panti di
hidi sakay nakkuyug hidi kdnni Jesus. 21 Nagtulos a naglakad ti Jesus sakay netan na bi
en matkaka a de Santiago ay ti Juan a anak ni Zebedeo. Ked hidi ten abeng a kaguman di
en ama di, sakay magayuma hidi ten panti di, sakay dinulaw bi hidi ni Jesus. 22 Pagdaka
di a linakadan en abeng sakay en ama di, sakay ndkkuyug hidi kdnni Jesus.

Nagtoldu sakay Nagpapiyya ti Jesus ten Tolay hidi
(Lu. 6:17-19)

23 Linebut ni Jesus en buu a Galilea. Nagtoldu siya ten sinagoga di hidi sakay
impangaral na en Maganda a Bareta tungkul ten paghari nen Diyos. Sakay pinagpiyya
na en tolay hidi ten saket di hidi. 24 Nabareta nen tolay hidi ten lugar a Siria en tungkul
ten ginamet hidi ni Jesus. Kaya inyangay di dikona en atanan nen tehud hidi a saket, en
hinayup hidi, en magpatay hidi sakay en lupug hidi. Atanan di ay pinagpiyya ni Jesus.
25 Gapu ti iyud ay inumunonud dikona en makpal a tolay a gubwat ti Galilea, Decapolis,
Jerusalem, Judea sakay maski en ked hidi ten dibelyu ni Jordan.

5

En Pinagpala hidi
(Lu. 6:20-23)

1Dikona a ketan ni Jesus en tunay ti kakpal a tolay ay summangkay siya ten marenggad
a bukid. Kéetnud na ay ummadeni dikona en disepulus na hidi, 2 sakay tinolduwan na
hidi. Kinagi na a:

3 “Pinagpala en tolay hidi a en Diyos la i asaan diyid
gapu mebilang hidi ten kahariyan nen Diyos.
4“Pinagpala en tehud hidi a kalungkutan,
gapu paraparaan hidi nen Diyos.
5 “Pinagpala en magpakababa hidi,
gapu magin mana di i munduwiday.
¢ “Pinagpala en tolay hidi a masor a manggamet ten kaluuban nen Diyos,
gapu tulungan hidi nen Diyos a magamet iyad.
7 “Pinagpala en makakkagbiyan hidi,
gapu kagbiyan bi hidi nen Diyos.
8 “Pinagpala en malinis hidi ti pAgpusuwan,
gapu ketan di en Diyos.
9 “Pinagpala en maggamet hidi ti paraan para ten kapayapaan,
gapu ibilang hidi a anak nen Diyos.
10 Pinagpala en usigén hidi gapu ten kdssunud di ten kaluuban nen Diyos,
gapu mebilang hidi ten kahariyan nen Diyos.

11 Pinagpala en insultuwan hidi sakay usigan, sakay pagbintangan ti atanan a kalasi ni
madukas sakay kakabuliyan gapu dikoku. 12 Magsaya kam gapu dikal en piremyu moy
dilanget. Kona labi hud en gindggamet nen tolay hidi ten propeta hidi a nagdipalongu
dikomoy.”

Asen sakay Demlag
(Mc. 9:50; Lu. 14:34-35)

13 “Sikam ay asen ti munduwiday. Peru ni mawanan ti lasa en asen ay konya dan a
mesoli en dati na a lasa? Awan dén iyad ti pakinabang, kaya ibut dan sakay pagyudakan
déalla nen tolay hidi.

14 “Sikam ay demlag ti munduwiday. Awan metagu en siyudad a ked ten toktok nen
marenggad a bukid. 15 Awan bi ti magtab ti simbuwan sakay takdppan na ti timba. Nan
itupu na iyud ten talaga a pagtupuwan tdnni mademlagan en atanan a ked ten bilay.
16 Kona labi hud, dapat moy a pademlagan en simbuwan moy ten atubengan nen tolay
hidi tanni ketan di en mdgkaganda moy hidi a gamet, sakay puriyan di en Ama moy a
ked dilanget.”

En Toldu Tungkul ten Kautusan

17 “Dyan moy isipdn a ummangayak ti munduwiday a para pawanan ku ti bisa en
Kautusan sakay en toldu nen propeta hidi. Ummangayak haddi bakan a pawanan hidi
iyud ti bisa nan para tupadan. 18 Tandaan moy: mawan en langet ay ten luta peru
maski ni en kabaditan a bahagi nen Kautusan ay awan mamawan, hanggan ni awan
mangyari en atanan. 19Kaya ni deyaman en manglabag ten maski kabaditan a bahagi nen
Kautusan sakay magtoldu ti konahud ten tolay hidi ay magin kababaan ten kahariyan
nen Diyos. Peru ni deyaman en mangsunud ten Kautusan sakay magtoldu ten tolay hidi
a tupaddn iyud ay magin mataas ten kahariyan dilanget. 20 Peru kagiyan ku dikomoy a,
ni en kdssunud moy ten kaluuban nen Diyos ay kona la ten padgsunud nen tagapagtoldu
hidi nen Kautusan sakay nen Pariseo hidi, ay awan kam makasdddap ten kahariyan nen
Diyos.”

En Toldu ni Jesus Tungkul ten Pdgsaranta
21 Xinagi pa ni Jesus, “Nasanig moy a intoldu di ten ninunu moy hidi a, ‘Dyan ka
mamunu; sakay ni deyaman en makabunu ay meatubeng ten paghatulan. 22 Peru
kagiyan ku bi dikomoy, a ni deyaman en maiyamut ten kapatkaka na ay meatubeng ten
paghatulan. Sakay en mangkagi ten kapatkaka na a, ‘Awan ka ti kuwenta!” ay meatubeng

ten Sanedrin. Sakay ni deyaman en magkagi ten kapatkaka na a, ‘Nagareng ka!’ ay
meangay ten apoy ti impiyerno 23 Kaya ni magalay ka ten altar para ten Diyos sakay
maala-ala mu a tehud a saket ni isip en kapatkaka mu dikomu, 24 ay iwarak mu pala en
alay mu ten atubengan nen altar sakay angay ka makpagkasundu dikona. Kattapos ay
soli ka ddn a magalay ten Diyos.

25 “Ni tehud a méngkasu dikomu, ay mdkpagkasundu ka dikona a pagdaka bagu a
meangay ten paghatulan en kasu mu. Ni awan mu iyud gamitdn ay iyangay na ka
ten huwes sakay iyangay ka nen huwes ten pulis a mangpiresu dikomu. 26 Kagiyan
ku dikomu: awan ka makaluwas haud mentras a awan mu mabayadan a hanggan ten
katapusan a sentabos nen dapat mu a bayadan.”

En Toldu Kontra ten Pdngngalunya

27 “Nasanig moy dan a nakagi a, ‘Dyan ka mangalunya.” 28 Peru nadid ay kagiyan
ku dikomoy a, ni deyaman en umileng ten essa a babbi sakay mahalay en isip na ay
nangalunya dén siya ti iyud a babbi ten pusu na. 2°Kaya ni en mata mu en dahilan nen
pagkasala ay ldbwetdn mu sakay ibut mu! Gapu mas maganda pa ni mawanan ka ti essa a
bahagi nen baggi mu nan buu en baggi mu a meangay ti impiyerno. 3°Ni en kawanan mu
a lima en dahilan nen pagkasala mu ay kattuldn mu iyud sakay ibut mu! Mas maganda
pa a mawanan ka ti bahagi nen baggi mu nan buu en baggi mu a meangay ti impiyerno.

En Toldu Tungkul ten Pdghiwalay nen Magkabinga
31 Nakagi bi a, ‘Ni hiwalayan nen lallaki en kabinga na ay dapat a dtdenan na ti
kasulatan ni paghiwalay.’ 32 Peru nadid ay kagiyan ku dikomoy, a ni hiwalayan nen essa
a lallaki en kabinga na, puwera la ni nangalunya ay siya en nangtuglad ten kabinga na a
mangalunya. Sakay ni deyaman en mangkabinga ten babbi a hiniwalayan ay nangalunya
bi.”
En Toldu Tungkul ten Pdnnumpa
33 “Nasanig moy bi a inyutus nen Diyos ten ninunu moy hidi a, ‘Dyan ka manumpa
ti awan ti katutuhanan, nan tupaddn mu en sinumpaan mu ten Panginoon.” 34 Peru
nadid ay kagiyan ku dikomoy, “Dyan kamon manumpa ni magpangaku kam. Dyan moy
kagiyan a, ‘Tistigu ku dilanget.” Gapu iyud en trono nen Diyos. 3> Sakay dyan moy bi
kagiyan a, “Tistigu ku i lutaiday,” gapu iyad en tittdppakan nen Diyos. Dyan moy bi
kagiyan a, ‘Tistigu ku ti Jerusalem,” gapu iyad en siyudad nen dakila a Hari. 3¢ Dyan
moy bi ipanumpa i ulu moyen, gapu maski ni essa a waget ti buuk moyen ay awan mu
mapapudew oni mapangitet 37 Kagiyan mu dalla a ‘Uhu’ ni uhu sakay ‘Awan’ ni awan.
Gapu gubwat ddn ten Madukds en d&nyaman a medagdag pa haud.”

En Toldu Kontra ten Kdgganti
(Lu. 6:29-30)

38 “Nasanig moy a nakagi a, ‘Mata ti mata sakay ngipdn ti ngipan.” 3° Peru nadid
ay kagiyan ku dikomoy, dyan moy gantiyan en madukds a tolay. Ni dapangan di ka
ten kawanan ay iyatubeng mu bi en kawiri. 40 Ni tehud a mangkasu dikomu tanni
maalap na en badu mu ay iyatdd mu dikona pati en alikdbkdb mu. 41 Ni ipilit dikomu
nen essa a sundalu a pakarga en tawid na ti essa a kilumetru ay kargaan mu iyud ti
duwwa a kilumetru. 42 Mangatdd ka ten magagid dikomu sakay dyan mu pakawanan
en mangaddem dikomu.”

Mahaldn Moy en Kadima Moy
43 “Nasanig moy a nakagi a, ‘Mahaldn mu en kaparehu mu a tolay sakay kaiyamutan
mu en kadima mu.” 44 Peru nadid ay kagiyan ku dikomoy, a mahaldn moy en kadima moy
sakay ipagdasal moy en mangusig hidi dikomoy.” 45Ni konahud gamitan moyid ay magin
tatarudan kam a anak nen Ama moy dilanget. Gapu pasikatan nen Diyos en aldew para
ten magkabait sakay ten magkadukds a tolay sakay paudendn na para ten matuwid hidi
sakay ten awan matuwid a tolay.

46 “Ni en mangmahal la dikomoy en mahaldn moy ay awan kam ti mauray a piremyu
moy. Gapu maski ni en magsinger hidi ti buwes ay gdggamitan di labi iyud. 47 Sakay ni en
batiydn moy la ay en kdkkapatkaka moy hidi, ay anya ginamet moyid a higit ten agum?
Awan beman kona labi hadn gdggamitannid nen Hentil hidi? 48 Kaya magin ganap kam
a kona ten Ama moy dilanget.”

6

En Toldu Tungkul ten Pdngngatdd

1 “Ingatan moy a awan magin kukunwari la en paggamet moy ti maganda gapu ni
konahud i gamitdn moyid ay awan kam ti maalap a piremyu a gubwat ten Ama moy
dilanget. 2 Kaya ni mangatad ka ti limus ay dyan mu dén iyud ikdkkagi a kona ten
gaggamitdn nen magkukunwari hidi. Maglimus hidi ten sinagoga sakay ten karsada hidi
tanni puriyan hidi ni tolay. Kagiyan ku dikomoy a natanggap di dan en piremyu di. 3 Ni
mangatad ka ti limus ay dyan mu dan ikdkkagi maski ten amigu mu. * Gamitdn mu ti
lihim en pangngatdd mu, sakay en Ama a maketa ten maganda a ginamet mu ti lihim en
mangatad dikomu ti piremyu.”

En Toldu Tungkul ten Pdgdasal

5“Ni magdasal kam ay dyan moy arigdn en magkukunwari hidi. Gugustu di a magdasal
a magtakndg ten sinagoga sakay ten karsada hidi. Kagiyan ku dikomoy, a tinanggap di
dén en piremyu di. ®Kaya ni magdasal ka ay sumaddap ka ten kuwartu mu sakay isiradu
mu en pintuwan. Sakay magdasal kam ten Ama a awan ketan, sakay en Ama mu a maketa
ten ginamet mu ti lihim en mangatdd dikomu ti piremyu.

7 “Ni magdasal kam ay dyan kam maggamit ti makpal a upos a awan ti kahulugan,
a kona ten gdggamitan nen Hentil hidi. Akala diyid ay sanigdn hidi nen Diyos gapu ten
kakpal nen kdkkagiyan di. 8 Dyan moy hidi arigan. Tukoy dan nen Ama moy en kailangan
moy bagu moy pa iyud a agidan dikona. °®Kaya ni magdasal kam ay kona haddi:
‘Ama mi a ked dilanget,
sambadn nakuwan en ngaran mu.

10 Maghari ka nakuwan dikomi.

Masunud nakuwan en kaluuban mu ti lutaiday a kona dilanget.

11 Atdenan mu kami nadid ti pagkain a aldew-aldew;

12 sakay patawaddn mu kami ten kasalanan mi hidi, a kona ten pagpatawad mi ten
magkasala hidi dikomi.

13 Sakay dyan mu kami pabayan a matoksu, nan iligtas mu kami ten Madukas!’
[Gapu kao mu en kahariyan, en kapangyariyan sakay kaluwalhatian a awan ti
katapusan! Amen.]

14“Gapu ni patawadan moy en nagkasala hidi dikomoy, ay patawadan kam bi nen Ama
moy dilanget. 15 Peru ni awan moy patawadan en agum, ay awan bi patawaddn nen Ama
moy en kasalanan moy hidi.”

En Toldu Tungkul ten Pdgkuldsyon
16 “Ni magkuldsyon kam ay dyan moy ipeta en rupa moy a malungkut a kona ten
gaggamitan nen magkukunwari hidi. Awan hidi magayus ten sadili di tanni matukuyan
nen agum a magkulasyon hidi. Kagiydn ku dikomoy, a tinanggap di dan en piremyu
di. 17 Kaya ni magkulasyon ka ay magudemos ka sakay maglangis ka ten buuk mu,
18 tAnni awan mapansin nen tolay hidi a magkuldsyon ka. En Ama mu a awan mu ketan i
makatukoy laid ten ginamet mu ti lihim, sakay siya i mangatdddid dikomu ti piremyu.”

En Kayamanan Dilanget
19 “Dyan kam magpuron ti kayamanan ti lutaiday, gapu tehud a magsida a insektu
sakay kalawang, sakay tehud a makasddddp a mégtakaw. 20 Nan magpuron kam ti
kayamanan moy dilanget ta awan haud ti mangsida a insektu sakay kalawang, sakay

awan ti makasaddap a magtakaw. 2! Gapu ni ked hadya en kayamanan moy, ay ked bi
haud en pusu moy.”

En Simbuwan nen Bdggi
(Lu. 11:34-36)

22 “En mata en pinakasimbuwan nen baggi. Ni malinaw en pangileng mu, ay
mademlagan en buu mu a baggi. 23 Peru ni madiklam en pangileng mu, ay maputat ti
kadiklamman en buu mu a baggi. Sakay ni en demlag mu ay madikldm ay talaga a ked
ka ten kadiklamman.”

Diyos oni Kayamanan
(Lu. 16:13; 12:22-31)

24 “Awan ti alipin a makapagserbi ti sabay ten duwwa a amu, gapu kaiyamutan na en
essa sakay mahaldn na en essa, magtapat siya ten essa sakay awan siya magin tapat ten
kaduwwa. Awan kam maari a magserbi ti sabay ten Diyos sakay ten kayamanan.

25 “Kaya kagiyan ku dikomoy, dyan kam mabalisa tungkul ten kandn moy sakay
mainom tanni mabiyag kam oni tungkul ten ibadu moy ten baggi moy. Awan beman
mas mahalaga en biyag nan en pagkain, sakay en baggi nan en badu? 2¢Ilingdn moy
en ibun hidi. Awan hidi magmula oni magani oni magpuron ti pagkain ten budega di,
peru pakandn hidi nen Ama moy dilanget. Awan beman a mas mahalaga kam nan en
ibun hidi? 27 Deya dikomoy i makapangpaatakdugid ten biyag na ti maski ni essa a
odas ten pamamag-itan nen pagbabalisa na? 28 “Sakay bakin mabalisa kam tungkul ti
badu? Isipan moy délla ni konya a magtubu en bulaklak hidi ten kaparangan, awan hidi
magtarabahu oni maggamet ti badu. 2° Peru kagiyan ku dikomoy, a maski ti Solomon a
tunay ti yaman ay awan nakapagbadu ti kaparehu ti ganda nen essa ten bulaklak hidi.
30Ni en lamon hidi ten parang, a biyag nadid sakay ten kailawan ay tutuddn ay baduwan
nen Diyos, sikam pa beman? Anya ddn ben ti kabadit en pdAnnampalataya moy ten Diyos!
31 “Kaya dyan kam mabalisa tungkul ten makan, mainom oni mesulot moy. 32 Gapu
hidi iyad a bagay en kakkabalisaan nen Hentil hidi. Tukoy nen Ama moy dilanget a
kailangan moy i atananid a hidi iyadd a bagay. 33 Peru higit ten atanan ay pagsikapan
moy a paghariyan kam nen Diyos sakay mabiyag a ayun ten kaluuban na sakay iyatad na
dikomoy en atanan nen kailangan moy.

34“Kaya dyan moy kabalisaan en para ten kailawan, gapu en kailawan ay tehud ddn a
sadili a kabalisaan. Dyan moy ddn dagdagan pa en problema moy kada aldew.”

7

En Toldu Tungkul ten Pdghatul
(Lu. 6:37-38, 41-42)
1“Dyan moy hatulan en agum tdnni awan kam bi hatulan nen Diyos. 2 Gapu hatulan
kam nen Diyos ayun ten paghatul moy ten agum, sakay pagsukatan bi nen Diyos para
dikomoy en ginamit moy ten agum. 3 Bakin bardngngdn mu en puleng nen kapatkaka
mu, samantala awan mu mabardng i gaturosuwen a puleng ti mata muwen? 4 Konya
mu a makagi ten kapatkaka mu a, ‘Karon hdad ta ibutan ku i puleng muwen,” samantala
gaturosu labi i puleng muwen? 5 Siko a magkukunwari! Ibutan mu pa i gaturosuwen a
puleng mu tdnni luminaw pangileng muwen sakay makatulung ka a mangibut ten puleng
nen kapatkaka mu.
¢ “Dyan moy iyatdd ten asu hidi en banal a bagay, bakay kattapos ay waringan di kam
sakay kagatdn. Dyan moy iyatdd ten babuy en perlas moy hidi gapu pagyudakan di la
iydn.”
Magagid, Magaryok sakay Tumoktok
(Lu. 11:9-13)
7Ni magagid kam ay atdddan kam; ni magaryok kam ay maketa kam; ni tumoktok kam
ay mabukasan kam. & Gapu en atanan a magagid ay dtdenan; en atanan a magaryok ay

maketa; sakay atanan a tumoktok ay mabukasan. ® Atdddan moy beman ti batu en anak
moy ni magagid ti tinapay? 10 Oni atdddan moy beman siya ti biklat ni magagid ti ikan?
1Ni sikam a makasalanan hidi ay tukoy moy a mangatad ti magkaganda hidi a bagay ten
anak moy hidi, ay mas lalu d4n en Ama moy a ked dilanget. Atdenan na ti migkaganda a
bagay en deyaman a magagid dikona. 12“Gamitdn moy ten agum en gustu moy a gamitdn
di dikomoy. Iyad en kahulugan nen Kautusan sakay en intoldu nen propeta hidi.”

En Mapiit a Pintuwan
(Lu. 13:24)

13 “Sumdaddap kam ten mapiit a pintuwan. Gapu malawa en pintuwan sakay malabang
en dilan a patamu ten kapahamakan, sakay haud paglakadanid nen kakpalan. 14 Peru
mapiit en pintuwan sakay makitid en dilan a tamu ten biyag, sakay sasangan la en
maglakad haud.”

Matenggi Moy hidi ten Gamet Di
(Lu. 6:43-44)
15 “Magingat kam ten awan hidi tatarudan a propeta. Umangay hidi dikomoy a kumén

a tupa, peru tatarudanid ay mdagkatapang hidi a asu ti talon. 16 Matenggi moy hidi
ten pamamag-itan nen gamet di hidi. Maari beman a magbunga ti ubas oni igos en
masaet a dawag? 17 En maganda a kayu ay magbunga ti maganda peru en madukds a
kayu ay magbunga ti madukds. 18 Awan makapagbunga ti madukas en maganda a kayu
sakay awan makapagbunga ti maganda en madukds a kayu. 1° En bawat ponan a awan
magbunga ti maganda ay pukanan sakay ibut ten apoy. 20 Kaya matenggi en awan hidi
tatarudan a propeta ten pamamag-itan nen gamet di hidi.”

Awan Takam Matenggi
(Lu. 13:25-27)

21 “Awan atanan a mangdulaw dikoku ti, ‘Panginoon, Panginoon,” ay makasaddap
ten kahariyan nen Diyos, nan en atanan la nen sumunud ten kaluuban nen Ama ku a
ked dilanget.” 22 Kdddemat nen Aldew nen Paghatul ay makpal a magkagi dikoku a,
‘Panginoon, nagpahayag kami ti mensahi a gubwat ten Diyos, sakay nagpalayas kami
ti dimonyo ten pamamag-itan nen ngaran mu, sakay naggamet kami ti himala ten
pamamag-itan nen ngaran mu.’ 23 Peru itbbig kuwid dikodi ay, ‘Awan takam matenggi,
umadeyu kam dikoku, sikam a maggamet hidi ti madukas.” ”

En Duwwa a Mdggamet ti Bilay
(Lu. 6:47-49)
24 “Kaya ni deyaman en magsanig sakay sumunud ten upos ku hidi ay kona ten essa

a matalinu a tolay a nagpatakndg ti bilay a nepundasyon ti batu. 25> Maski ni maguden
ti mabegsak, dumikél en dinom sakay bumugsu en mabegsédk a pards ay awan marabba
gapu nakapundasyon ten batu. 26 Peru ni deyaman en magsanig ten upos ku sakay awan
na iyud sunuddn ay kona ten essa a tolay a mangmang a nagpataknag ti bilay ten baybay.
27 Nadid naguden ti mabegsak, dummikdl en dinom, sakay bummugsu en mabegsak a
pards. En bilay ay minatumba sakay tulos a nardbba.”

En Kapangyariyan ni Jesus
28 Minagtaka en tolay hidi dikona a nasanig di en pagtoldu niJesus. 22 Gapu en pagtoldu
na ay tehud a kapangyariyan, bakan a kona ten tagapagtoldu hidi nen Kautusan.

8

Pinagpiyya ni Jesus en Kinetong
(Mc. 1:40-45; Lu. 5:12-16)
1 Dikona a nakadagson dan ti Jesus ten bukid ay inunud siya nen tunay ti kakpal a
tolay. ZUmmadeni dikona en essa a tolay a kinetong, lummuhud siya ten atubengén ni

Jesus sakay kinagi na, “Panginoon ni gustuwan mu ay mapagpiyyadk mu sakay mapagin-
malinis.” 3 Tinawidan siya ni Jesus sakay kinagi na, “Uhu, gustu ku a magpiyya ka sakay
magin malinis.” Nagpiyya sakay linuminis a pagdaka en kinetong. 4 Sakay kinagi ni Jesus
dikona, “Dyan mu iyad kagiyan maski ni kdindeya. Kadmudan, angay ka paileng ten padi
hidi. Kéttapos ay magalay ka ayun ten inyutus ni Moises, bilang patunay ten tolay hidi
anagpiyya ka dan sakay malinis.”

En Pdgpapiyya ni Jesus ten Katulung nen Kapitan a Romano
(Lu. 7:1-10)

5 Nadid, ten dikona a nakademat ti Jesus ten banuwan a Capernaum ay ummadeni
dikona en kapitan nen sundalu hidi a Romano sakay nakkekagbi dikona. ¢ Kinagi na,
“Panginoon en katulung ku ay tehud a saket, ked siya dibilay a awan makaarikad sakay
mahirapan ti hustu.” 7 Tummabbig ti Jesus, “Sigi angay ku siya pagpiyyadn.” & Peru
tummabbig en kapitan, “Panginoon, awandk karapatdapat a angayan mu pa ten bilay
ku. Basta kagiyan mu la ay magpiyya dan iyud en katulung ku. ° Gapu maski sikan ay
tehud a mas mataas a upisyal a magutus dikoku sakay sikdn ay magutusak bi ten sundalu
hidi a sakup ku. Ni kagiyan ku ten sundalu ku a essa a, ‘Angay ka haud!” ay angay siya. Ni
kagiyan ku bi ten essa a, ‘Karon had!” ay umadeni siya. Sakay ni utusan ku en alipin ku a,
‘Gamitdn mu iydn!” ay gamitdn na iyud.” 19 Nadid ten dikona a masanig iyud ni Jesus ay
nagtaka siya sakay kinagi na ten tolay hidi a umunonud dikona, “Kagiyan ku dikomoy,
a awandk palla naketa ti Israelita a kona ti kadikal ti pAnnampalataya naen. 1 Kagiyan
ku dikomoy, a makpal a dumemat a gubwat ti sikatan sakay ti sardmman ten handaan a
kaguman de Abraham, Isaac sakay ti Jacob ten kahariyan dilanget. 12 Peru makpal ten
tolay hidi a kaguman nakuwan ten kahariyan en ibut ten kadikliamman. Magsasangitan
hidi haud sakay magpédkraw gapu ten hirap a mabati di. 13 Sakay kinagi ni Jesus ten
kapitan, “Umuli ka ddn mangyari en agiddn mu ayun ten pdinnampalataya mu.” Ti odasid
a iyud ay nagpiyya ngani en katulung na.

Makpal a Pinagpiyya ti Jesus
(Mc. 1:29-34; Lu. 4:38-41)

14 Nadid, ummangay ti Jesus ten bilay ni Pedro, netan na haud en babbi a katugngan
ni Pedro a magkatdug gapu ten ladu na. 15 Tinawidan ni Jesus en lima nen babbi sakay
pagdaka a nagpiyya. Ummikat siya sakay sinerbiyan na ti Jesus.

16 Tj gibiyid a iyud ay inyangay nen tolay hidi kanni Jesus en hinayup hidi. Ten essa la
aupos ay pinalakad ni Jesus en magkadukds hidi a ispiritu sakay pinagpiyya na en atanan
a tehud a saket. 17 Iyud ay nangyari tdnni matupad en kinagi ni propeta Isaias a,

“Inibutan na en kahinaan tam hidi,
sakay pinagpiyya na en saket tam hidi.”

En Kdssunud kdnni Jesus
(Lu. 9:57-62)

18 Nadid, ten dikona a napansin ni Jesus a makpal a tolay ten palebut na ay kinagi na
ten disepulus na hidi a umarabes hidi ten dibelyu. 1° Peru bagu hidi a ummarabes ay
tehud a ummadeni dikona a essa a tagapagtoldu nen Kautusan sakay kinagi na, “Maistu,
makkuyugdk dikomu maski ni hddya i angayan muwid.” 20 Tummabbig ti Jesus, “En asu
hidi ti talon ay tehud a pdgyanan sakay en ibun hidi ay tehud a lobun. Peru en Anak
nen Tolay ay awan ti matidugan oni maimangan.” 21 Sakay nagtanung bi dikona en essa
ten disepulus na hidi, “Panginoon maari wad a umuliydk pa tdnni mepaldbbang ku en
ama ku?” 22 Peru tindbbig siya ni Jesus, “Mdkkuyug ka dan dikoku. Pabayan mu dan a
ildbbang nen patay hidi en patay di.”

Pinaimang ni Jesus en Bagyu
(Mc. 4:35-41; Lu. 8:22-25)

23 Summakay ti Jesus ten abeng, kaguman na en disepulus na hidi. 24 Mentras a
magarabes hidi ay tidug ti Jesus. Bigla a binumugsu en mabegsak a paras sakay ngari-
ngari dan a taporan nen tagmak en abeng. 2> Kaya linukag siya nen disepulus na hidi
sakay kinagi di, “Panginoon tulungan mu kami. Umallad kitamon!” 2¢ Sakay kinagi
na dikodi, “Bakin manteng kam? Anya dan ben ti kabadit en pdnnampalataya moy!”
Ummikat siya sakay sinaway na en pards ay ten tagmdk, sakay ginumanda en panahun.
27 Nagtaka hidi a atanan, sakay kinagi di, “Anya wéd iy4d a kalasi ni tolay? Maski parés
sakay tagmak ay sumunud dikona!”

Pinagpiyya ni Jesus en Duwwa a Ldllaki a Hinayup
(Mc. 5:1-20; Lu. 8:26-39)

28 Dikona nakademat ti Jesus ten dibelyu, ten lugar nen taga-Gadara hidi ay tinagbu
siya nen duwwa a lallaki a hinayup. Magyan hidi ten pdgldbbangngan. Mégkatapang
hidi kaya awan ti deyaman a makatalib haud. 29 Bigla a nagpdkrawan en duwwa a lallaki,
“Anya i gustu muwid dikomi, siko a Anak nen Diyos? Ummangay ka beman haddi tdnni
parusaan mu kami ddn maski ni awan palla panahun?” 30 Nadid, makpal a babuy a ked
ten adeni di a mamagsdbbukan. 31 Nakkekagbi dikona en dimonyo hidi, “Ni palayasin
mu kami ay pasddddppdn mu kami délla ti babuyud hidi.” 32 Kinagi ni Jesus dikodi,
“Sigi, kadmoy dan haud.” Lummuwas ngani en dimonyo hidi ten duwwa a lallaki sakay
summaddap hidi ten kababuyan. Sakay en kababuyan ay namagginanan ten pengpeng
sakay summegbu hidi ten minalnu, sakay tulos hidi a minagkalimas. 33 Ginuminan en
magbantay hidi ten kababuyan a tamu ten banuwan. Kdddemat di haud, ay imbabbareta
di ten atanan en nangyari; pati en nangyari ten duwwa a hinayup. 34 Ten dikona a
matukuyan iyud nen katolayan ay lummuwas hidi ten banuwan tanni tagbuwén di ti
Jesus. Sakay ten dikona a ketan di siya ay ndkkekagbi hidi a lumakad siya ten lugar di.

9

Pinagpiyya ni Jesus en Lupug
(Mc. 2:1-12; Lu. 5:17-26)

1 Kaya summakay ti Jesus ten abeng sakay ummarabes ten dibelyu, sakay tummulos
siya ten sadili na a banuwan. 2Kdddemat di haud ay tehud a sangan a tolay a ndng-angay
kanni Jesus ti essa a lupug a magkatdug ten pagkatdugan na. Dikona a ketan ni Jesus ni
sakonya ti kadikal en pAnnampalataya di ay kinagi na ten tolay a lupug, “Anak, begsakkan
mu i isip muwen! Gapu pinatawad dan en kasalanan mu hidi.” 3 Nadid, tehud a sangan
a tagapagtoldu nen Kautusan a ked haud sakay kinagi di ten sadili di, “Awan ti galang
ten Diyos i tolayid a iyan!” 4 Peru tukoy ni Jesus en ked ten isip di kaya kinagi na dikodi,
“Bakin magisip kam ti kona hadn? 5 Anya beman i mas alistuwid a kagiyan, ‘pinatawad
dén en kasalanan mu,” oni en kagiyén a, ‘tumakndg ka sakay maglakad ka?’ ¢ Patunayan
ku dikomoy a en Anak nen Tolay ay tehud a kapangyariyan a magpatawad ti kasalanan
ti lutaiday, sakay kinagi na ten tolay a lupug, “Tumakndg ka, tawiddn mu i pagkatdugan
muwen sakay umuli ka dan.” 7 Pagdaka a tummakndg en lupug sakay ummuli. & Ten
dikona a ketan iyud nen tolay hidi ay nedntingan hidi sakay nagpuri hidi ten Diyos a
nangatad ten tolay hidi ti konahud a kapangyariyan.

Dinulaw ni Jesus ti Mateo
(Mc. 2:13-17; Lu. 5:27-32)

9 Nadid, dikona a lummakad ti Jesus haud ay netan na ti Mateo a méggetnud
ten pagsingeran ti buwes. Kinagi dikona ni Jesus, “Mdkkuyug ka dikoku a magin
tagapagserbi ku.” Kaya tummaknag ti Mateo sakay ndkkuyug dikona.

10 Nadid mentras a kuman de Jesus sakay en disepulus na hidi ten bilay ni Mateo,
ay dummemat en magsinger hidi ti buwes sakay en makasalanan hidi, ndksabay hidi a
kumman kanni Jesus. 11 Dikona ketan iyud nen Pariseo hidi ay tinanung di en disepulus
hidi ni Jesus, “Bakin maistu moyen ay makpaggatubeng a kuman ti magsingiren hidi

ti buwes sakay ti makasalananen hidi?” 12 Peru nasanig iyud ni Jesus kaya tindbbig na
hidi, “En mangailangan ti maggamot ay en tolay hidi a tehud a saket, bakdn a en awan
hidi ti saket. 13 Intendiydn moy i kahuluganid ni iddi: ‘Habag i gustu kuwid bakan a en
alay moy.” Gapu ummangayak haddi tanni dulawdn ku en makasalanan hidi, bakdn a en
matuwid hidi.”

Tinanung ti Jesus Tungkul ten Pdgkuldsyon
(Mc. 2:18-22; Lu. 5:33-39)

14 Ummangay kédnni Jesus en disepulus hidi ni Juan a Mdgbinyag, sakay intanung di,
“Sikami sakay en Pariseo hidi ay magkulasyon. Bakin i disepulus muwen hidi ay awan
magkuldsyon?” 15 Tummadbbig ti Jesus, “Maari beman a maglungkut en bisita hidi ten
kasalan mentras a kakaguman di en ldllaki a kinasal? Ni dumemat en panahun a awan
dén siya ay haud palla hidi a magkuldsyon.”

16 “Awan ti magappol ti bigu a risatu ten dati ddn a damit, gapu ni kumarran en bigu
a risatu ay mabatak na en indppulan kaya lalu a lumawa en pisad nen damit. 17 Awan bi
ti magasdk ti bigu a alak ten dati a pAggasdkkan a gamet ti koblet ni hayup. Ni konahud
i mangyariyid ay pumaddek en dati a padggasdkkan, mebulak en alak sakay masida en
paggasakkan. Nan en bigu a alak ay dapat a iyasdk ten bigu a padggasdkkan, tanni parehu
a magmalay.”

Biniyag a Ruway ni Jesus en Anak nen Pinunu sakay Pinagpiyya Na en Bdbbi
(Mc. 5:21-43; Lu. 8:40-56)

18 Nadid, mentras a makpagguron tiJesus dikodi ay tehud a dummemat a essa a pinunu
nen Judio hidi. Lummuhud siya ten atubengan ni Jesus sakay kinagi na, “Kakkatay la nen
anak ku a babbi; peru ni makkuyug ka dikoku sakay itupu mu i lima muwen dikona ay
mabiyag siya a ruway.” 1° Kaya tummaknag ti Jesus sakay en disepulus na hidi sakay
nakkuyug hidi ten pinunu.

20 Nadid ay tehud a ummunud dikodi a essa a babbi a sapulu ay ti duwwa dén a taon
a magdadigiydn. Ummadeni siya sakay tinawidan na en garayan nen badu ni Jesus.
21 Gapu kinagi nen babbi ten sadili na, “Matawidan ku la i badu naen ay magpiyyadk dan.”
22 Lummingat ti Jesus sakay dikona a netan na siya ay kinagi na, “Anak begsdkkan mu i
isip muwen, pinagpiyya ka nen pannampalataya mu.” Ti odas biyid a iyud ay nagpiyya
en babbi.

23K4ddemat ni Jesus ten bilay nen pinunu ay netan na en magtugtug hidi ti pangpatay
sakay en makpal a tolay a mamagsangetan. 24 Kinagi ni Jesus dikodi, “Lumuwas kam
pa. Awan patay i anaken, tidug la siya!” Dikona a makagi na iyud ay pindgtatawaan di
siya. 25 Dikona a mapaluwas na ddn en tolay hidi ay summadddp siya ten kuwartu, sakay
tinawidan na en lima nen anak sakay ummikat. 26 En bareta tungkul ti iyud a nangyari
ay kummalat ti buuwid a iyud a lugar.”

Pinagpiyya ni Jesus en Duwwa a Burdk

27Nadid, kéllakad ni Jesus haud ay inunud siya nen duwwa a burdk a l4llaki. Mentras
a ked hidi ten dilan ay impdkraw di, “Anak ni David, kagbiyan mu kami pay!”

28 Dikona nakasaddddp dan ti Jesus ten bilay ay ummadeni dikona en duwwa a burak.
Tinanung hidi ni Jesus, “Manampalataya kam beman a mapagpiyya takam?” “Opo,
Panginoon!” tabbig nen duwwa a burak. 2° Tinawidan ni Jesus en mata di sakay kinagi na,
“Magpiyya kam gapu ten pdnnampalataya moy.” 30 Naketa ngani hidi. Sakay mahigpit
hidi a binilin ni Jesus a dyan di iyud kagiyan maski kdndeya. 3! Peru ten dikona lummakad
dén hidi, ay imbabbareta di ti lugarid a iyud en ginamet ni Jesus dikodi.

Pinagpiyya ni Jesus en Bulol
32 Dikona palakad dan hidi ay inyangay di kanni Jesus en essa a bulol a hinayup.
33 Pinalakad ni Jesus en dimonyo sakay pagdaka a nakapagupos en bulol. Minagtaka en
tolay hidi sakay kinagi di, “Maski ni nengkan ay awan palla ti nangyari a kona hadd ti

Israeliday!” 34 Peru kinagi nen Pariseo hidi, “En pinunu nen dimonyo hidi i nangataddid
dikona ti kapangyariyan a magpalayas ten dimonyo hidi.”

Nahabag ti Jesus ten Tolay hidi

35 Linebut ni Jesus en atanan a banuwan sakay baryu haud. Nagtoldu siya ten sinagoga
di sakay impangaral na ten sinagoga en Maganda a Bareta tungkul ten paghari nen Diyos.
Pinagpiyya na bi en atanan a tolay a tehud a saket. 3¢ Dikona a ketan ni Jesus en makpal
a tolay, ay nahabag siya dikodi gapu mabalisa hidi sakay awan hidi ti mapagagidan ti
tulung, kuman hidi a tupa a awan ti magalaga. 37 Kaya kinagi na ten disepulus na hidi,
“Makpal dan a gapasan, peru sasangan la en maggapas. 38 Ipagdasal moy ten makakkao
ten gapasan a mangpaangay siya ti makpal a maggapas.”

10

En Sapulu ay ti Duwwa a Apostol
(Mc. 3:13-19; Lu. 6:12-16)

1 Nadid ay dinulawan ni Jesus en disepulus na hidi sakay inatdddan na hidi ti
kapangyariyan a magpalayas ti magkadukds a ispiritu sakay magpapiyya ten tehud hidi
a saket. 2Hidi iddi en ngaran nen sapulu ay ti duwwa a apostol: en purumeru ay ti Simon
angangngaranan a Pedro, sakay ti Andres a kapatkaka na, de Santiago ay ti Juan a anak
ni Zebedeo; 3 ti Felipe, ti Bartolome, ti Tomas, sakay ti Mateo a magsinger ti buwes;
ti Santiago a anak ni Alfeo, sakay ti Tadeo. 4 Ti Simon a Makabanuwan sakay ti Judas
Iscariote, a nangtokyon kénni Jesus.

Inutusan ni Jesus en Sapulu ay ti Duwwa
(Mc. 6:7-13; Lu. 9:1-6)

5 Inutusan hidi ni Jesus sakay binilin na hidi ti kona haddi, “Dyan kam umangay ten
lugar nen Hentil hidi oni hddya man a banuwan nen Samaritano hidi. ¢ Nan aryokan moy
en nagketawtaw hidi a tupa, ten tolay hidi nen Diyos ti Israel. 7 Ipangaral moy dikodi a
adeni ddn a dumemat en kahariyan dilanget. 8 Pagpiyyadn moy en tehud hidi a saket
sakay biyagdn moy en patay hidi. Pagpiyyadn moy bi en kinetong hidi, sakay palayasan
moy en dimonyo hidi. Nakatanggap kam ti tulung a awan ti bayad. Kaya tumulung kam
bi a awan ti bayad. ® Dyan kam magbalon ten lakad moy ti pilak, gintu, silber oni tangsu,
10 dyan kam bi magbalon ti paglewasan moy, riserba a sandalyas oni sarukud, gapu en
tarabahador ay karapatdapat a tumanggap ten bagay hidi a kabiyagan na.

11 “Hadyaman a banuwan oni baryu en angayan moy ay magaryok kam ti tolay a
karapatdapat a pdktulusan, sakay tumulos kam haud hanggan a awan kam lumakad ti
lugarid a iyud. 12Kdssdddap moy ten bilay a tulusan moy ay kagiyan moy a, ‘Nakuwan ay
maghari en kapayapaan ti bilayid a iydd!” 13 Ni awan maganda en pangtanggap dikomoy
nen makabbilay ay bawiydn moy en pagbati moy a kapayapaan dikodi. Peru ni maganda
en pangtanggap di dikomoy ay dyan moy dan bawiyan. 14 Peru ni awan kam tanggapan
oni sanigédn nen tolay hidi ten essa a bilay oni banuwan ay lumakad kam sakay ipagpag
moy en alikabuk ten babasset moy. 15 Kagiyan ku dikomoy, a ten Aldew nen Paghatul
ay mas madaggi en parusa nen tolay hidi a awan nangtanggap dikomoy ti banuwanid a
iyud nan ten parusa a dinanas nen taga-Sodoma sakay nen taga-Gomorra hidi.

En Pademdt hidi a Pdggusig
(Mc. 13:9-13; Lu. 12:12-17)

16 “Tandaan moy: utusan takam a kuman a tupa ten ditdngnga nen asu hidi ti talon.
Kaya magin matalinu kam a kona ten biklat sakay magin maamu a kona ten kalapati.
17 Magingat kam gapu tehud a mangdikdp dikomoy sakay ikasu di kam, sakay haplitan
di kam ten sinagoga di hidi. 18 Gapu dikoku ay ikasu di kam ten gubernador hidi sakay
ten hari hidi tdnni magpatunay kam dikodi sakay ten Hentil hidi ten Maganda a Bareta.
19Ti odasid a iyud ay dyan kam mabalisa ni dnya kagiydn moyid, oni ni konya kam a

magpatunay. Gapu ipagkaluub dikomoy ni dnya i dapat moyid a kagiyan. 20 Gapu bakan
a sikam en magupos nan en Ispiritu nen Ama moy ten pamamag-itan moy.

21 “Ttokyon nen kapatkaka na en sadili na a kapatkaka tanni pabunu, kona bi hud
gamitdnnid ten ama ten anak na; sakay labanan nen anak hidi en daddikal di hidi sakay
pabunu di hidi. 22Kaiyamutan kam nen atanan gapu ten pagsunud moy dikoku. Peru en
manatili a matapat dikoku hanggan ten katapusan ay maligtas. 23 Ni usigan di kam ten
essa a banuwan ay guminan kam ten kadeni na a banuwan. Tandaan moy, “Awan moy
palla naangayan en atanan a banuwan ti Israel ay dumemat dan en Anak nen Tolay.”

24“Awan ti disepulus a mas mataas nan en maistu na, sakay awan ti alipin a mas mataas
ten amu na. 25 Dapat a masiyaan en disepulus a magkakona ten maistu na, sakay en alipin
a magkakona ten amu na. Ni en ama ay nginaranan di a Beelzebul, ay lalu di a laitdn en

kabilay na hidi.”

En Dapat a Kantingan
(Lu. 12:2-7)

26 “Kaya dyan kam manteng dikodi. Atanan a netagu ay meluwas sakay atanan a
sekretu ay matukuyan. 27 En kagiyan ku dikomoy ten kadikldmman ay ikagi moy a
ruway ten demlag. Sakay en nasanig moy a anasas ay ipakraw moy ten matolay a lugar.
28 Dyan moy kantingan en makabunu hidi ten baggi peru awan makabunu ten kaluluwa.
Nan en dapat moy a kantingan ay en Diyos a makabunu ten baggi sakay ten kaluluwa
ti impiyerno. 2° Awan beman en duwwa a dignds ay tunay la ti kamuraan ni ilaku?
Konapamanhud ay awan hidi matay ni awan kaluuban nen Ama moy. 30 Maski sikam,
tukoy nen Diyos ni sangan bilangid ni buuk moyen. 3! Kaya dyan kam manteng gapu
mas mahalaga kam nan en dignas hidi.”

En Kdttenggi kdnni Cristo
(Lu. 12:8-9)
32“Ni deyaman en mangtenggi dikoku ten atubengan nen katolayan ay tenggiyan ku
bi ten atubengan nen Ama ku dilanget. 33 Peru ni deyaman en mangkasaniki dikoku ten
atubengan nen katolayan ay, ikasaniki ku bi ten atubengan nen Ama ku a ked dilanget.”

Bakdn a Kapayapaan nan Ispada
(Lu. 12:51-53; 14:26-27)

34 “Dyan moy isipdn a ummangaydk haddi tdnni magtawid ti kapayapaan; nan
ummangayak haddi tdnni magtawid ti ispada bakan a kapayapaan. 3> Ummangayak
haddi tanni paglabanan en anak a lallaki sakay en ama na, sakay en anak a babbi sakay
en ina, sakay en magkatugngan a babbi. 3¢ Sakay en magin kadima nen essa a tolay ay
en sadili na dan a kabilay.”

37 “Ni deyaman en mangmahal ten ama na oni ten ina na ti mas higit dikoku ay awan
karapatdapat dikoku. Sakay en mangmahal ten anak na ti mas higit dikoku ay awan
karapatdapat dikoku. 38 Sakay ni deyaman en awan mangbéklay ten kudus na sakay
sumunud dikoku ay awan karapatdapat dikoku. 39 Ni deyaman en magingat ten biyag na
ay mawanan ti biyag. Peru en mawanan ti biyag alang-alang dikoku ay siya en magkahud
ti biyag.”

En Piremyu hidi a Gubwat ten Diyos
(Mc. 9:41)

40 “Ni deyaman en mangtanggap dikomoy ay sikdn tinanggap diyid. Sakay en
mangtanggap dikoku ay en nangutus dikoku i tinanggap diyid. 4! Ni deyaman en
mangtanggap ten essa a propeta gapu siya ay propeta ay makatanggap ti piremyu a
nelaan para ten essa a propeta. Sakay ni deyaman en mangtanggap ten tolay a matuwid
gapu siya ay matuwid ay makatanggap ti piremyu a nelaan para ten matuwid a tolay.
42 Kagiyan ku dikomoy, a ni deyaman en mangatdd ti maski essa a basu a malamig a
dinom ten essa ti hidi iydd a magkababa a tolay gapu disepulus ku hidi, ay siguradu a
makatanggap ti piremyu a gubwat ten Diyos.”

En Inutusan hidi ni Juan a Mdgbinyag
(Lu. 7:18-35)

1Nadid, kéttapos ni Jesus a magbilin ten sapulu ay ti duwwa a disepulus ay lummakad
siya tdnni magtoldu sakay mangaral bi ten banuwan hidi haud.

2TiJuan a Magbinyag ay nakapiresu ti panahunid a iyud. Nabareta na en gdggamitan
hidi ni Cristo, kaya inutusan na en sangan ten disepulus na hidi 3 tdnni magtanung, “Siko
beman en doraydn mi a dumemat, oni maguray kami pa ti agum?” 4 Tummabbig ti Jesus,
“Sumoli kam kanni Juan sakay kagiydn moy dikona en nasanig moy sakay en netan moy.
5 Naketa en burdk hidi, sakay nakapaglakad ddn en pilay hidi. Nagpiyya en kinetong
hidi, sakay makasanig ddn en bangngag hidi. Nabiyag en patay hidi sakay en Maganda
a Bareta ay netoldu ddn ten magkahirap hidi a tolay. ¢ Pinagpala en tolay hidi a awan
magduda dikoku!

7 Nadid ten kallakad nen disepulus hidi ni Juan ay kinagi ni Jesus ten tolay hidi en
tungkul kénni Juan, “Anya beman en asaan moy a ketan ten dikona a ummangay kam
ten kaparangan? Essa beman a waget ni kugun a iddppay-ddppay ni pards? 8 Anya beman
atalaga i gustu moyid a ketan? Para maketa la ti tolay a magbadu ti mahal? En magbadu
ten kona hidi haud ay ketan ten palasyu hidi nen hari. ° Anya beman a talaga i gustu
moyid a ketan? Awan beman gustu moy a maketa ti propeta? Tama kam, peru ti Juan
ay mas higit pa nan ten essa a propeta. 10 Ti Juan en kinagi nen Kasulatan a, ‘Tehudédk a
inutusan a magdipalongu dikomu; ihanda na en paglakadan mu.” 1! Tandaan moy, mas
mataas ti Juan nan ten deyaman a tolay a neenak ti munduwiday. Peru en kababaan
ten kahariyan dilanget ay mas mataas nan ti Juan. 12 Sapul dikona mangaral ti Juan a
Magbinyag a hanggan nadid, en kahariyan dilanget ay pilit a sdddappan nen tolay hidi
a marahas. 13 Gapu bagu a dummemat ti Juan, en propeta hidi sakay en Kasulatan ni
Moises en nagpahayag tungkul ten kahariyan. 14 Ni maniwala kam ti iyad a pahayag, ay
ti Juan ddn ngani en Elias a impangaku a dumemat. 15> Magsanig en tehud a pagsanig.

16 “Hadya ku a iparehu en tolay hidi nadid a panahun? Kuman hidi a en anak hidi
a maggetnud ten karsada a migdadulawan ten kaayam di. 17 ‘Tinugtugan mi kam ti
plauta, peru awan kam nagsayaw! Nagpatugtug kami ti pangluksa peru awan kam
naglungkut!” 18 Gapu netan di ti Juan a magkuldsyon sakay awan uminom ti alak, sakay
en kagi di ay, ‘Hinayup i tolayen!” 19 Netan di bi en Anak nen Tolay a kuman sakay
uminom, sakay kinagi di bi, ‘Illingdn moy i tolayen! Maunas, lasinggeru, sakay amigu
nen magsinger hidi ti buwes sakay makasalanan. Konapamanhud, en karunungan nen
Diyos ay mapatunayan a tama ten pamamag-itan nen gamet na hidi.”

Babala ten Banuwan hidi a Awan Magsisi
(Lu. 10:13-15)

20 Kattapos ay pinagkagiyan ni Jesus en banuwan hidi a naketa ten makpal a himala a
ginamet na haud gapu awan hidi nagsisi sakay ummadag ten kasalanan di hidi. 2 Kinagi
na, “Kakakagbi kam a taga-Corazin hidi! Kakakagbi kam a taga-Bethsaida hidi! Gapu
ni ginamet ti Tiro sakay Sidon en himala hidi a ginamet hadn dikomoy, ay nalay dan
nakuwan hidi a nagbadu ti kostal sakay naggetnud ten abu bilang tanda nen pégsisi di.”
22 Kagiyan ku dikomoy a ten Aldew nen Paghatul ay mas maddggi en parusa moy nan
ten parusa a madanas nen taga-Tiro hidi sakay taga-Sidon hidi. 23 Sakay sikam a taga-
Capernaum hidi gustu moy a itaas en sadili moy a hanggan dilanget peru mebagsak kam
a hanggan ten patay hidi! Gapu ni ti Sodoma a nangyari en ginamet ku hidi a himala
hadn nakuwan ay ked palla i banuwanid a iyud a hanggan nadid. 24 Kagiyan ku dikomoy
aten Aldew nen Paghatul ay mas madaggi en parusa dikomoy nan ten taga-Sodoma hidi.

Umadeni Kam Dikoku sakay Umimang
(Lu. 10:21-22)

25 Ti panahunid a iyud ay kinagi ni Jesus, “Ama, Panginoon nen langet ay ten luta,
magpasalamatak dikomu gapu inlihim mu i bagayid a hidi iydd ten magkarunung sakay
magkatalinu, sakay impahayag mu ten tolay hidi a en kaluuban di ay kuman a anak.
26 Opo, Ama gapu iyud en kagustuwan mu.”

27“Inyatdd dan dikoku nen Ama en atanan a bagay. Awan ti makatenggi ten Anak nan
en Ama la, sakay awan ti makatenggi ten Ama nan en Anak la sakay en pinili hidi nen
Anak a pangpahayagan na.”

28 “Umadeni kam dikoku, atanan moy a mahirapan dan sakay maddggiyan ten karga
moy, ta paimangan takam. 2% Magpasakup kam sakay magadal dikoku. Gapu mabaitak
sakay mapagpakumbabadk sakay makaimang en kaluluwa moy. 30 Gapu alistu a sunudan
en utus ku hidi sakay magaan la en pagamet ku hidi.

12

En Tanung Tungkul ten Aldew nen Kdimang
(Mc. 2:23-28; Lu. 6:1-5)
1Nadid ten essa a Aldew nen Kdimang, ay nagtalib de Jesus sakay en disepulus na hidi

ten katriguwan. En disepulus na hidi ay minagaldp kaya nagkadtor hidi ti trigo sakay
nagkassel hidi. 2 Ten dikona a ketan hidi nen sangan a Pariseo hidi ay kinagi di kdnni
Jesus, “Ilingdn mu i gagamitdn ni disepulus muwen hidi. Mahigpit iydn a bawal ten
Kautusan ten Aldew nen Kdimang!” 3 Tummabbig ti Jesus, “Awan moy beman nabasa
en ginamet ni David dikona nagaldp siya sakay en kaguman na hidi?” 4 Summadddp siya
ten bilay nen Diyos sakay kumman ten tinapay a alay sakay pinakan na bi en kaguman
na hidi. Labag ten Kautusan en ginamet di gapu en padi la hidi i maariyid a kuman ti
iyud. > Sakay awan moy palla beman nabasa ten Kautusan a en padi hidi ay magtarabahu
ten Templo maski ni Aldew nen Kdimang? Labag iy4d ten Kautusan, peru awan hidi
nagkasala. ¢ Kagiydn ku dikomoy, a tehud haddi a mas dakila nan en Templo. 7 Ni
maintendiyan moy nakuwan la i kahuluganid ni iddi, ‘Habag gustu kuwid, bakan a en
alay moy,” ay awan moy nakuwan hinatulan en awan hidi ti kasalanan. 8 Gapu en Anak
nen Tolay ay Panginoon nen Aldew nen Kdimang.”

En Ldllaki a awan Makaarikad en Essa na a Lima
(Mc. 3:1-6; Lu. 6:6-11)

9 Kattapos ay lummakad ti Jesus sakay ummangay siya ten sinagoga. 1% Tehud haud a
essa a lallaki a en essa na a lima ay awan makaarikad. Tehud bi haud a sangan a tolay
a magaryok ti pagkakataun a mabintang di ti Jesus. Tinanung di ti Jesus, “Maari beman
ten Kautusan a magpapiyya ten Aldew nen Kdimang?”

1 Tummadbbig ti Jesus, “Ni mara essa dikomoy ay tehud a tupa a matapduk ten bal-ung
ten Aldew nen Kdimang, awan moy beman iyud iyawas? 12 Mas mahalaga en essa a tolay
nan en essa a tupa! Kaya awan labag ten Kautusan a maggamet ti maganda ten Aldew
nen Kdimang.” 13 Kéttapos ay kinagi na ten lallaki, “Iyolnat mu i lima muwen.” Inyolnat
ngani nen lallaki en lima na sakay nagpiyya siya. 14 Peru en sangan ten Pariseo hidi a
ked haud ay lummakad sakay nagplanu hidi ni konya di a pabunu ti Jesus.

En Tagapagserbi hidi a Pinili nen Diyos
15 Nadid, ten dikona a matukuyan ni Jesus en planu di ay lummakad siya. Makpal a
tolay en ummunud dikona sakay pinagpiyya na en atanan a tehud hidi a saket. 16 Peru
mahigpit na hidi a binilinan a dyan di ibareta en tungkul dikona. 17 Nangyari iyud tdnni
matupad en kinagi nen Diyos ten pamamag-itan ni propeta Isaias a,
18 “Ked haddi en pinili ku a magserbi dikoku.
Mahal ku siya, sakay masayadk a tarud dikona.
Iyatad ku dikona en Ispiritu ku,
sakay siya en magpatupad ti katarungan ten bansa hidi.
19 Awan siya mékpagtalu oni makdima,

oni magboses ten kakarsada hidi.
20 Awan na paghirapan en méagkahina hidi a tolay,
sakay mabait siya ten awan hidi ti pag-asa,
hanggan a magtagumpay en katarungan.
21 Sakay magtiwala en atanan a tolay dikona.”

Ti Jesus sakay ti Beelzebul
(Mc. 3:20-30; Lu. 11:14-23)

22 Kattapos ay inyangay nen tolay hidi kanni Jesus en lallaki a burak sakay bulol gapu
hinayup. Pinagpiyya siya ni Jesus kaya nakapagupos sakay naketa dan. 23 Kaya nagtaka
en makpal a tolay sakay namagtanungan hidi, “Siya dan wad en dorayan tam a Anak ni
David?” 24 Ten dikona a masanig iyud nen Pariseo hidi ay kinagi di, “Makapagpalayas
ti dimonyo i tolayid a iyan gapu ti Beelzebul a pinunu nen dimonyo hidi i nangataddid
dikona ti kapangyariyan.” 25 Peru tukoy ni Jesus en ked ten isip di kaya kinagi na dikodi,
“En essa a bansa a mahati-hati sakay maglaban-laban ay bumagsak. Sakay en banuwan
oni pamilya a maglaban-laban ay mawasak. 26 Ni palayasdn ni Satanas ti Satanas ay
di kalabanan na en sadili na! Konya na nadid a mapanatili en kahariyan na? 27 Ni
makapagpalayasék ti dimonyo ten pamamag-itan ni Beelzebul, deya nadid en nangatad
ti kapangyariyan ten tagasunud moy hidi a makagamet ti konahud? Kaya hidi ddn bi en
magpatunay a talaga a liwat kam! 28 Peru ni en Ispiritu nen Diyos en nangatad dikoku
ti kapangyariyan a makapagpalayas ti dimonyo, ay siya iyad katunayanid a dummemat
dén dikomoy en paghari nen Diyos.”

29 “Konya a masaddap sakay mapagtakawan en bilay nen essa a mabegsdk a tolay ni
awan siya punguwan? Ni mapungu dan ay maari dan a mapagtakawan en bilay na. 30Ni
deyaman en awan kumampi dikoku ay kontra dikoku. Sakay en awan tumulung dikoku
a magipun ten tolay hidi, ay magkalat ti tolay. 31 Kagiyan ku dikomoy, a mapatawad
en atanan a kasalanan maski en paglapastangan ten Diyos, peru en paglapastangan ten
Banal a Ispiritu ay awan dan mapatawad. 32 Ni deyaman en magupos kontra ten Anak
nen Tolay ay mapatawad, peru en magupos kontra ten Banal Ispiritu ay awan mapatawad
maski nadid a panahun oni ten panahun a dumemat.

Matenggi en Kayu ten Pamamag-itan nen Bunga Na
(Lu. 6:43-45)

33 “Ni maganda en ponan nen kayu ay maganda bi en bunga na. Peru ni madukds en
ponan nen kayu ay madukds bi en bunga na. Gapu matukuyan en kayu ten pamamag-
itan nen bunga na. 34 Sikam a lahi hidi ni biklat! Konya kam a makapagupos ti maganda
a bagay ni magkadukas kam a tolay? Gapu ni dnya en ked ten pusu moy ay iyud labi
en lumuwas ten ngusu moy. 3°> En maganda a tolay ay makapagupos ti maganda gapu
maganda en lasan nen pusu na. Madukdas en kagiyan nen essa a tolay gapu madukas en
lasén nen pusu na. 3¢ “Tandaan moy, ten Aldew nen Paghatul ay tdbbigan nen tolay en
bawat upos a awan ti seserbi a kinagi na. 37 Gapu mahatulan kam oni maligtas kam ayun
ten kinagi moy.”

Inaryokan di ti Jesus ti Himala
(Mc. 8:11-12; Lu. 11:29-32)

38 Nadid en sangan ten tagapagtoldu hidi nen Kautusan sakay en Pariseo hidi ay
ummadeni kdnni Jesus sakay kinagi di dikona, “Maistu, mangpeta ka pay dikomi ti
himala.” 3% Tummadbbig ti Jesus, “Sikam a lahi ni magkadukas a tolay! Magaryok kam
ti himala peru awan ti ipeta dikomoy maliban ten nangyari kdnni propeta a Jonas. 40 Ni
konya a ti Jonas ay ndgyan ti tallu aldew ay ti tdllu a gibi ten tiyan nen tunay ti kadikal
a ikan, ay kona bi hud en Anak nen Tolay a mégyan ti tallu a aldew ay ti tallu a gibi ten
disalad nen luta. 41 Ten Aldew nen Paghatul ay tumakndg en taga-banuwan hidi a Ninive
kontra ti lahiyid a iyad, gapu nagsisi hidi kattapos a mangaral ti Jonas dikodi. Peru mas
mataas kanni Jonas en ked haddi nadid. 42 Ti aldewid a iyud, ay tumaknag bi en Raina a

gubwat ti Sheba kontra ti lahiyid a iydd, gapu gubwat pa siya ten ontok ni munduwiday
tanni sanigdn na la en karunungan ni Solomon, peru mas mataas kanni Solomon en ked

héaddi nadid.”

En Kdssoli nen Madukds a Ispiritu
(Lu. 11:24-26)

43 “Ni umibut en madukds a ispiritu ten baggi nen essa a tolay ay maglebut iyud ten
mamadi a lugar ta magaryok ti maimangan na. Ni awan siya ti ketan ay 44 kagiyan na,
‘Soliyak ten tolay a ginubwatan ku.” Ten késsoli na ay ketan na iyud a awan ti lasdn,
malinis sakay maayus. 45 Kaya sumoli siya sakay mangkuyug pa siya ti pittu a ispiritu
a mas madukas pa dikona. Sakay summaddép hidi a magyan haud. Kaya en magin
kalagayan ni tolayid a iyud ay mas madukdas nan ten dati na a kalagayan. Kaya konahud
i mangyariyid ti lahiyiday hidi a magkadukas.”

En Ina sakay en Kdkkapatkaka ni Jesus
(Mc. 3:31-35; Lu. 8:19-21)

46 Mentras a mangaral ti Jesus ten katolayan ay dummemat en ina na sakay en
kdkkapatkaka na. Maguray hidi ten luwas sakay gustu di siya a makauron. 47 [Tehud
a nagkagi dikona, “Ked ti luwason de ina mu ay ten kakkapatkaka mu hidi, ta gustu di
ka a makauron.”] 48 Peru kinagi ni Jesus, “Deya beman i ina kuwid sakay i kdkkapatkaka
kuwid hidi?” 4% Intoldu ni Jesus en disepulus na hidi sakay kinagi na, “Hidi iddi i ina
kuwid sakay kdkkapatkaka ku hidi. 50 Gapu ni deyaman en sumdassunud ten kaluuban
nen Ama ku a ked dilanget ay siya en ina ku sakay kdkkapatkaka ku.”

13

En Talinhaga Tungkul ten Mdgsabug
(Mc. 4:1-9; Lu. 8:4-8)
1Nadid, ti aldewid a iyud ay lummuwas ti Jesus ten bilay sakay angay siya naggetnud

ten gilid nen minalnu. 2 Sakay pinalebutan siya nen tunay ti kakpal a tolay kaya
summakay siya ten abeng. Ummetnud siya sakay nagtoldu ten katolayan a magtaknag
ten gilid nen minalnu. 3 Tinolduwan na hidi ti makpal a bagay ten pamamag-itan ni
talinhaga, kinagi na, “Tehud a essa a tolay a angay nagsabug. * Ten pagsabug na ay
tehud a bine a neragrag ten adeni nen dilan, dummemat en ibun hidi sakay tinoktok
di iyud. 5 Tehud bi a bine a neragrag ten luta a mabatu. Gapu malapes la en luta ay
alistu a nagtubu en bine. ¢ Peru ten dikona a masinagan ti mahigpit ay minalands, gapu
madibabew la en gamot na hidi. 7 Tehud bi a bine a neragrag ten kasaetan; lummagu
en kasaetan sakay nailongan en bine a neragrag haud. 8 Peru en bine hidi neragrag ten
matabi a luta ay nagbunga ti tdgdadatos a butil, tehud a tdggi-dnndm a pulu, sakay tehud
a tagtatallu a pulu a butil en bawat ohay. ® Mdgsanig en tehud a pagsanig.”

En Paksa nen Talinhaga
(Mc. 4:10-12; Lu. 8:9-10)

10 Ummadeni en disepulus hidi ni Jesus sakay tinanung di siya, “Bakin patalinhaga
en pagtoldu mu ti tolayen hidi?” 1! Tummabbig ti Jesus dikodi, “Ingkaluub dikomoy
en karapatan a maintendiyan en lihim tungkul ten kahariyan dilanget, peru awan iyad
nepagkaluub dikodi. 12 Gapu en tehud dan ay madtdenan pa, sakay sumagana. Peru
en awan ay maski ni sabadit a ked dikona ay alapan pa. 13 Kaya a patalinhaga ni
magtolduwdk dikodi ay gapu maski ni umileng hidi ay awan hidi maketa sakay méagsanig

hidi peru awan hidi ti masanig oni maintendiyan. 14 Natupad ngani dikodi en kinagi ni
propeta Isaias a,

Mégsasanigdn kam man a magsasanigan peru awan kam makaintendi,
Umileng kam man a umileng ay awan kam bi maketa.

15 Gapu nagin maktug dan en ulu ni tolayiday hidj;
mahirap a makasanig en babangbang di,

sakay ingkddddm di en matamata di,
ni awan di ginamet iyud ay naketa ddn nakuwan en matamata di,
nakasanig en babangbdang di,
nakaintendi en iisip di,
sakay nagsoli hidi dikoku,
sakay pinagpiyya ku hidi.’

16 “Peru sikam, ay pinagpala kam gapu en mata moy ay maketa sakay en bangbing
moy ay makasanig! 17 Tandaan moy, makpal a propeta sakay matuwid a tolay en masor
a maketa ten ketan moy sakay masor a makasanig ten masanig moy, peru awan di iyud
netan sakay nasanig.”

En Paliwanag Tungkul ten Mdgsabug
(Mc. 4:13-20; Lu. 8:11-15)

18 “Nadid ay sanigdn moy en kahulugan nen talinhaga tungkul ten magsabug. 1° En
magsanig hidi ten mensahi tungkul ten paghari nen Diyos peru awan na iyud intendiyan
ay kona ten bine hidi a neragrag ten adeni nen dilan. Dumemat en Madukas sakay ibutan
na ten isip di en mensahi a nasanig di.

20 “En neragrag ten luta a mabatu ay en tolay a ndgsanig ten mensahi. Masaya siya
sakay pagdaka naiyud a tinanggap 2! peru awan tinumiim en mensahi ten pusu na. Awan
nagnalay ay dummemat en paghirap sakay paggusig gapu ten mensahi, pagdaka na a
inaddggan en pdnnampalataya na.

22 “En bine hidi a neragrag ten kasaetan ay méngpeta ten tolay hidi a nagsanig
ten mensahi peru gapu ten kakkabalisa ten makpal a bagay sakay ten kakkasor ten
kayamanan, ay nawanan ti lugar en mensahi ten pusu di kaya awan nagbunga.

23“En kaparehu nen bine hidi a neragrag ten matabi a luta ay en tolay hidi a ndgsanig
sakay nangintendi ti mapiyya ten mensahi kaya nagbunga ti sagana, tehud a tdggidatos,
tehud bi a taggi-dnndm a pulu, sakay tehud bi a tagtatéllu a pulu.”

En Talinhaga nen Kalamonan ten Kaparayan

24 Nangkagi pa ti Jesus dikodi ti essa a talinhaga. Kinagi na dikodi, “En kahariyan
dilanget ay kona ten essa a tolay a nagsabug ti maganda a bine ten uma na. 25Essa a
gibi, mentras a tidug en tolay hidi, ay dummemat en kadima na, ndngsabug ti madukas a
lamon ten kaparayan, kattapos ay lummakad. 26 Ten dikona a tummubu en paray sakay
nagbunga ay lummitaw bi en madukas a lamon. 27 Kaya ummadeni en utusan hidi nen
makdkkao sakay kinagi di dikona, ‘Awan beman a maganda a bine en insabug mu ten
uma mu? Bakin malamon ddn ben nadid?’ 28 Tummdbbig en makakkao, ‘Essa a kadima
i nanggamitid ti iyan.” Sakay kinagi nen utusan na hidi, ‘Gustu mu beman a bagutan mi
dén en lamon hidi?’ 2° Tummabbig siya, ‘Dyan moy, bakay pati paray ay mabagut moy.’
30‘Basta pabayan moy la hidi a parehu a lumagu hanggan ti sdkgapasid. Ti sadkgapasid ay
kagiyan ku ten maggapas hidi a ipunén di pa en kalamonan sakay badbaddan di sakay
tutuddn. Sakay en paray hidi ay ipunén ten budega ku.”’

En Talinhaga Tungkul ten Bukdl nen Mustasa
(Mc. 4:30-32; Lu. 13:18-19)
31Nadid ay essa ddmman a talinhaga en kinagi ni Jesus dikodi, “En kahariyan dilanget
ay kona ten essa a bukdl nen mustasa a immula nen essa a tolay ten uma na. 32Kabaditan
iyad ti atanan a bukdl, peru ni magtubu ddn ay kadikdllan iy4d ten atanan a mula.
Dumikal iydd a kona ten kayu sakay maari a mapaglobunan nen ibun hidi en pinge-pinget

”

na.

En Talinhaga Tungkul ten Pdgpaalsa
(Lu. 13:20-21)
33 Kinagi na dikodi en essa ddmman a talinhaga. “En kahariyan dilanget ay kona ten
pagpaalsa a inhalu nen essa a babbi ten tallu ddddekal a takal a arina, kaya ummalsa en
minasa a arina.”

En Pdggamit ni Jesus ti Talinhaga
(Mc. 4:33-34)
34En atanan a kinagi ni Jesus ten tolay hidi ay purus a patalinhaga sakay awan siya ti
intoldu dikodi a bakéan a patalinhaga. 35 Kaya natupad en kinagi nen propeta:
“Magupusdk dikodi ten pamamag-itan ni talinhaga,
ipahayag ku dikodi en bagay hidi a nelihim sapul pa dikona a lalangan i munduwi-
day.”

En Kahulugan nen Talinhaga Tungkul ten Lamon ten Kaparayan

36 Kattapos ay linakadan ni Jesus en tolay hidi sakay summaddap siya ten bilay.
Ummadeni dikona en disepulus na hidi sakay kinagi di, “Ipaliwanag mu pay dikomi ni
anya en talinhaga tungkul ten madukas a lamon ten kaparayan.” 37 Tummabbig ti Jesus,
“En magsabug ti maganda a bine ay en Anak nen Tolay, 38 en uma ay i munduwiday.
En méagkaganda a bine ay en tolay hidi a kabilang ten kahariyan sakay en magkadukas
a lamon ay en tolay hidi a kabilang ten Madukas. 3° En kadima a nagsabug ti lamon
ten kaparayan ay en diyablo. Sakay en panahun nen sakgapas ay en katapusan ni
munduwiday. Sakay en maggapas hidi ay en anghel hidi. 40 Ni konya a en lamon hidi
ay ipunan sakay tutuddn, kona bi hud i mangyariyid ten katapusan ni munduwiday.
41Utusan nen Anak nen Tolay en anghel na hidi a ipunédn a gubwat ten kahariyan na en
atanan a nagin dahilan nen pigkasala sakay en atanan a maggamet ti madukds. 42 Sakay
ibut di hidi ten maggerab a apoy sakay haud hidi a mégsasangitan sakay maggaaduyan
ten hirap di. 43 Peru en maggamet hidi ti matuwid ay magdemlag a kuman a aldew ten
kahariyan nen Ama di. Mdgsanig en tehud a pagsanig!”

En Nakatagu a Kayamanan
44 “En kahariyan dilanget ay kona ten kayamanan a nekali ten essa a uma. Nadid ay
nekaliyan iyud nen essa a tolay sakay tinaporan na a ruway. Gapu ten saya na ay angay
na inlaku en atanan a ari-ariyan na sakay binali na iyud a uma.”

En Perlas a Mahalaga
45 “En kahariyan dilanget ay kona bi ten essa a nigosyanti a maggaaryokan ti mahal a
kalasi ni perlas. 46 Ten dikona a maketa dan siya ti essa a mahalaga a kalasi a perlas, ay
angay na inlaku en atanan a ari-ariyan na sakay binali na iyud.”

En Talinhaga nen Panti

47“En kahariyan dilanget ay kona bi ten essa a atakdug a panti a ingkalat ten minalnu
sakay nakalap ti sari-sari a kalasi ni ikan. 48 Nadid ten dikona a makpal dan a nalap
ay hinela di dan ten dinapan. Sakay naggetnud en tolay hidi tanni piliyan di en
magkaganda a ikan sakay ibut di en awan ti serbi a ikan. 49 Kona bi hud ten katapusan
ni munduwiday. Dumemat en anghel hidi sakay ihiwalay di en makasalanan hidi ten
matuwid hidi. 50 Kattapos ay ibut di en makasalanan hidi ten maggerab a apoy. Haud
hidi a mégsasangitan sakay maggaaduyén gapu ten hirap di.”

En Kayamanan a Bigu sakay Dati
51 Tinanung ni Jesus en disepulus na hidi, “Naintendiyan moy beman i atananid a
iyad?” “Opo” tabbig di. 52 Sakay kinagi na dikodi, “Kaya ngani, a en bawat tagapagtoldu
nen Kautusan a mangtenggi ten kahariyan dilanget ay kona ten essa a pinunu nen sabilay
a magluwas ti bigu hidi a bagay sakay dati a bagay a gubwat ten pagtaguwan na ti
kayamanan.”

Awan Tinanggap ti Jesus ti Nazaret
(Mc. 6:1-6; Lu. 4:16-30)

53 Nadid, ten dikona a mekagi dan ni Jesus hidi iyad a talinhaga ay lummakad dan
siya ti lugarid a iyud. 54 Ummuli siya ten banuwan na sakay ummangay siya nagtoldu
ten sinagoga hidi haud. Nadid ay nagtaka en nakasanig hidi dikona. Kinagi di, “Hadya a
nangalap ti karunungan i tolayid a iydn? Konya siya a makagamet ti himala hidi a bagay?

55 Awan beman a anak iyan nen karpinteru? Awan beman a ti Maria en ina na sakay de
Santiago, Jose, Simon, sakay ti Judas en kakkapatkaka na? 5¢ Sakay en kdkkapatkaka na
hidi a babbi ay magyan bi hidi haddi. Hadya na wad a naadal i atananid a hidi iyan?”
57 Sakay awan di siya pinaniwalaan.

Kaya kinagi ni Jesus dikodi, “En essa a propeta ay igalang maski ni hadya, maliban
la ten sadili na a banuwan sakay ten sadili na a pamilya.” 58 Sakay gapu ten awan di
panniwala dikona ay awan siya naggamet ti makpal a himala haud.

14

En Kdkkatay ni Juan a Mdgbinyag
(Mc. 6:14-29; Lu. 9:7-9)

1 Nadid ti panahunid a iyud ay nabareta ni Herodes a pinunu ti Galilea en tungkul
kénni Jesus. 2Kinagi na ten upisyal na hidi, “Siya iyan ti Juan a Mdgbinyag a nabiyag a
ruway, kaya tehud siya a kapangyariyan a makagamet ti himala.”

3 Ti Herodes en nangpadikdp kdnni Juan. Pinapungu na sakay impepiresu na gapu
kanni Herodias a kabinga nen kapatkaka na a ti Felipe. * Gapu kinagi ni Juan kanni
Herodes, “Awan tama a kabingadn mu en kabinga nen kapatkaka mu.” 5 Gustu ni Herodes
a pabuntu ti Juan kaya la ay manteng siya ten Judio hidi, gapu tenggiyén di ti Juan a essa
a propeta.

¢Peru ten dikona dummemat en aldew nen kakkeenak ni Herodes ay nagkasayaan hidi.
Nagsayaw en anak ni Herodias a dalaga ten atubengan nen bisita hidi, sakay minasaya
ti hustu ti Herodes. 7 Kaya impangaku na ten dalaga a iyatdd na en dnyaman a agidén
na. 8 Gapu ten sulsul nen ina na ay kinagi nen dalaga, “Mahal a hari, gustu kuwid a
iyatdd mu dikoku nadid bi ay en ulu ni Juan a Magbinyag a nakadatton ti penggan.” ° Ten
dikona a masanig iyud ni Herodes ay minalungkut siya ti hustu, peru gapu ten pangaku
na a nasanig nen bisita na hidi ay inyutus na a iyatad iyud ten dalaga. 1°Kaya angay na
pinaputol en ulu ni Juan ten pagpiresuwan. 1! Sakay indatton di ten essa a penggan en
ulu na sakay inyatdd di ten dalaga; sakay inyangay na bi iyud ten ina na. 2 Dummemat
en disepulus hidi ni Juan, inalap di en bangkay na sakay inldbbang di. Sakay imbareta di
kanni Jesus en nangyari.

Pinakan ni Jesus en Limmang Libu a Tolay
(Mc. 6:30-44; Lu. 9:10-17; Jn. 6:1-14)

13 Ten dikona mabareta iyud ni Jesus ay summakay siya ten abeng sakay ummangay
ten lugar a awan ti tolay. Dikona matukuyan iyud nen katolayan ay lummuwas hidi ten
banu-banuwan di sakay ummunud hidi kdnni Jesus. 14 Ten kdddung de Jesus ten baybay
ay netan na en tunay ti kakpal a tolay. Kinagbiyan na hidi sakay pinagpiyya na en tehud
hidi a saket.

15 Ten dikona a pagdiklam dén ay ummadeni kanni Jesus en disepulus na hidi. Sakay
kinagi di dikona, “Panginoon, ked kitam ti liblibiday a lugar sakay pagdikldm dan pa bi.
Paangayan mu dén i tolayen hidi ti babaryuwen hidi tdnni makabali hidi ti makan di.”
16 Peru kinagi ni Jesus dikodi, “Awan di dan kailangan a lumakad. Sikam mangpakanid
dikodi.”

17 Tummabbig hidi, “Awan kitam ti pagkain, lilimma la a mommon a tinapay sakay
duduwwa a ikan.”

18 Kinagi na dikodi, “Iyangay moy haddi.” 19 Pindggetnud na en tolay hidi ten
kalamonan. Inalap na en limma a tinapay sakay en duwwa a ikan, tummangad siya
dilanget sakay nagpasalamat siya ten Diyos. Hinati-hati na en tinapay sakay inyutus
na ten disepulus na hidi a itagtag iyud ten katolayan. 20 Nakakan a atanan sakay
nagkabassug. Dikona inipun nen disepulus hidi en subra a pagkain, ay nakaputat hidi ti
sapulu ay ti duwwa a lakba. 21 Tehud a limmang libu a kalallakiyan en nakakan, puwera
pa ten kababbiyan hidi sakay ten anak hidi.

Naglakad ti Jesus ten Dibabew nen Dinom
(Mc. 6:45-52; Jn. 6:15-21)

22 pagdaka a pinasakay ni Jesus ten abeng en disepulus na hidi sakay pinagdipalongu
na dan hidi ten dibelyu, mentras a pauliyan na en tolay hidi. 23 Kallakad nen tolay hidi
ay summangkay siya ten marenggad a bukid tdnni magdasal siya. Maggeessa siya haud
a ginibi. 24Ti odasid a iyud, ay ked dan ditaw en abeng a ddddapéttdn nen daddekal
a tagmék gapu patagbu hidi ten paras. 25 Ten dikona a kaldiwan ddn ay ummunud ti
Jesus dikodi a naglakad ten dibabew nen dinom. 26 Peru ten dikona a ketan di a tehud a
maglakad ten dibabew nen dinom ay minedntingan hidi ti hustu. Impédkraw di, “Tehud
a anitu!” 27 Peru nagupos a pagdaka ti Jesus, kinagi na, “Dyan kam manteng, sikan
iyad!” 28 Kinagi ni Pedro, “Panginoon, ni talaga a siko iyan ay paangayannak mu haan a
maglakad ti dinomiday.” 2° Tummabbig ti Jesus, “Karon dan!”

Kaya ummugsad ti Pedro ten abeng a naglakad ten dibabew nen dinom a patamu kdnni
Jesus. 30 Peru ten dikona a mapansin ni Pedro en mabegsék a paras ay minedntingan siya
sakay nagsapul dan a umallad. “Panginoon, iligtasdk mu!” kagi ni Pedro. 3! Pagdaka
siya a ginewat ni Jesus sakay kinagi na, “Bakin nagalangan ka? Tunay ti kabadit i
pannampalataya muwen!”

32 Ten kassakay di ten abeng ay ummimang en paras. 33 Sakay sinamba siya nen
disepulus na hidi a ked ten abeng. Kinagi di, “Tunay ngani a siko en Anak nen Diyos!”

Pinagpiyya ni Jesus en Tehud hidi a Saket ti Genesaret
(Mc. 6:53-56)
34Nadid, ten kaarabes di ay dummung hidi ten lugar a Genesaret. 3> Ten pakkatenggi
nen tolay hidi kdnni Jesus ay angay di imbabbareta ten atanan a babaryu ti lugarid a iyud
kaya inyangay di dikona en atanan a tehud a saket. 3¢ Ndkkekagbi hidi kdnni Jesus a ni
maari ay patawid na ten tehud hidi a saket maski en garayan la nen badu na. Sakay en
atanan a nakatawid ay nagpiyya.

15

En Toldu nen Ninunu hidi
(Mc. 7:1-13)

1 Kattapos ay ummangay kénni Jesus en Pariseo hidi sakay en tagapagtoldu hidi nen
Kautusan a gubwat hidi ti Jerusalem. Tinanung di siya, 2 “Bakin a labagén ni disepulus
muwen hidi en toldu hidi a minana tam ten ninunu tam hidi. Ni kuman hidi ay awan hidi
magugas a ayun ten utus.” 3 Tummabbig ti Jesus, “Bakin a labagdn moy bi en utus nen
Diyos gapu la ten kdssunud moy ten intoldu nen ninunu moy hidi? 4 Gapu kinagi nen
Diyos, ‘Igalang mu en ama mu ay ten ina mu’ sakay, ‘Ni deyaman en manglait ten ama na
oni ina na ay dapat a bunuwdn.’ 5 Peru itattoldu moy a, “Ni kagiydn nen essa a tolay ten
ama na oni ina na a, ‘En metulung ku dikomoy ay nealay ku dén ten Diyos’ ¢ awan na dan
kailangan a tulungan en ama na. Gapu ten kdssunud moy ten minana moy hidi a toldu
ay awan moy dan pinahalagaan en upos nen Diyos. 7 Sikam a magkukunwari hidi! Tama
ngani en kinagi ni propeta Isaias a tungkul dikomoy,

8 ‘En paggalang dikoku ni iydd a banuwan ay kunwari la,
gapu ten ngusu di la a maggubwat bakan a ten pusu di.
9 Awan ti kuwenta en pagsamba di,
gapu kagi diyid ay gubwat ten Diyos en it4ttoldu di.”

En Makapangpadingdt ten Essa a Tolay
(Mc. 7:14-23)

10 Nadid ay pinaadeni ni Jesus en tolay hidi sakay kinagi na dikodi, “Mdagsanig
kam sakay intendiyan moy i kagiyan kuwiday. 1! Bakdn a en isubu nen tolay en
makapangpadingat dikona ten pangileng nen Diyos nan en lumuwas ten ngusu na.”
12Kattapos ay ummadeni kdnni Jesus en disepulus na hidi sakay kinagi di dikona, “Tukoy

mu, nasaketan en Pariseo hidi ten dikona a nasanig di en kinagi mu!” 13 Tummabbig ti
Jesus, “Bagutan en bawat mula a awan immula nen Ama ku a ked dilanget. 14 Pabayan
moy la hidi. Burak hidi a tagagiyya nen kaparehu di hidi a burdk. Sakay ni burdk a
tolay i ménggiyyaid ten kaparehu na a burak ay parehu hidi a matapduk ten abbut.”
15Kinagi ni Pedro dikona, “Ipaliwanag mu dikomi ni dnya i kahuluganid nen talinhaga.”
16 Tummdbbig ti Jesus, “Pati beman sikam ay awan bi makaintendi?” 17 Awan moy
beman tukoy a dnyaman a isubu moy ay tumulos ten tiyan moy sakay lumuwas labi?
18 Peru en lumuwas hidi ten ngusu ay naggubwat ten pusu. Iyud i makapangpadingattid
ten essa a tolay. 19 Gapu gubwat ten pusu nen tolay en magkadukds a isip, pAmmunu,
pangngalunya, pagtakaw, pagbuli-buli sakay paggupos ti madukas kontra ten agum a
tolay. 20 Hidi iydd en makapangpadingat ten essa a tolay. Peru en awan paggugas ti lima
bagu a kuman ayun ten minana a toldu ay awan makapangpadingat ten essa a tolay.

En Pdnnampalataya nen Bdbbi a Taga-Canaan
(Mc. 7:24-30)

21 Lummakad ti Jesus haud sakay ummangay ten lugar hidi a adeni ti Tiro sakay Sidon.
22Tehud a essa a babbi a taga-Canaan a magyan haud, ummadeni siya kdnni Jesus sakay
magpakraw, “Panginoon a Anak ni David, kagbiyanak mu! En anak ku a babbi ay hinayup
sakay pahirapan na siya ti hustu.” 23 Peru awan tumatdbbig ti Jesus. Sakay kinagi dikona
nen disepulus na hidi, “Palakadan mu dan siya, makabangngag a umunonud dikotam.”
24 Tummabbig ti Jesus, “Inutusandk nen Ama ku a umangay la ten nigketawtaw hidi a
tupa ni Israel.” 25 Peru angay lummuhud dikona en babbi sakay kinagi na, “Panginoon,
kagbiyandk mu a tulungan.” 26 Tummabbig tiJesus, “Awan dapat a alapan en pagkain nen
anak hidi sakay ipakan ten asu hidi.” 27 Tummabbig en babbi, “Tarud iydn Panginoon,
peru maski ni en asu hidi ay kuman bi ten mumu a maragrag ten lamisaan nen amu di.”
28 Kaya kinagi ni Jesus ten babbi, “Tunay ti kadikdl i pAnnampalataya muwen! Mangyari
en agiddn mu.” Ti odas biyid a iyud ay nagpiyya en anak na.

Makpal a Pinagpiyya ti Jesus

29 Kéllakad ni Jesus ti lugarid a iyud, ay nagsoli siya ten adeni nen Minalnu ti Galilea.
Summangkay siya ten marenggad a bukid sakay naggetnud. 30 Sakay nagdemattan en
tunay ti kakpal a tolay a tehud hidi a tawid a pilay, burdk, lupug, bulol sakay makpal
pa a tehud a sari-sari a kalasi ni saket. Inyangay di hidi ten atubengan ni Jesus sakay
pinagpiyya na hidi. 31 Nagtaka en tolay hidi dikona a ketan di a makaupos dén en bulol
hidi, makapaglakad dan en lupug hidi, makalakad dan en pilay hidi, sakay maketa dan
en burdk hidi. Sakay nagpuri hidi ten Diyos ni Israel.

Pinakan ni Jesus en Appat a Libu a Tolay
(Mc. 8:1-10)

32Nadid ay dinulawan ni Jesus en disepulus na hidi sakay kinagi na dikodi, “Kagbiyan
ku i tolayiday hidi, gapu tallu dan hidi a aldew a kakaguman tam sakay awan dan hidi ti
makan. Awan ku hidi gustu a pauliydn a magalap bakay ni malinug hidi ti dilanen.”

33 Kinagi dikona nen disepulus na hidi, “Hadya i pangalapan tamid ti pagkain a para ti
kakpal ni tolayen hidi, ked kitam pa bi ti kaparanganiday?”

34 Tinanung hidi ni Jesus, “Sangan i tinapay moyid hadn?”

“Pittu a tinapay sakay sasangan a babbadit a ikan,” tdbbig nen disepulus na hidi.
35 Sakay pindggetnud ni Jesus en tolay hidi ten luta.

36 Inalap ni Jesus en pittu a tinapay sakay en sasangan a babbadit a ikan sakay
nagpasalamat ten Diyos. Kattapos ay hinati-hati na iyud sakay inyatdd na ten disepulus
na hidi tanni itagtag di ten tolay hidi. 37 Atanan di ay nakakan sakay nabassug; sakay ten
dikona a ipunan nen disepulus hidi en naburay ay nakaputat hidi ti pittu a ldkba. 38 En
bilang nen kumman hidi a 14llaki ay dppat a libu awan palla hud kabilang en kabdbbiyan
sakay en kaanakan.

39 Sakay dikona a napauli dan ni Jesus en tolay hidi ay summakay siya ten abeng a
patamu ten banuwan a Magadan.

16

Inagidan Di ti Jesus ti Tanda a Gubwat Dilanget
(Mc. 8:11-13; Lu. 12:54-56)
1Tehud a sangan ten Pariseo hidi ay ten Saduseo hidi a ummangay kanni Jesus. Gustu
di siya a purbaan kaya ndggid hidi dikona ti tanda a gubwat dilanget. 2 Peru kinagi
ni Jesus dikodi, “Ti pdggapon ay kagiydn moy a, ‘Maganda i panahunid ni ilaw gapu
maganda i langiten.” 3 Sakay ti dimadimang a tarud ay kagiyan moy a, ‘Maguden nadid,
gapu madiklam i langiten.” Tukoy moy a magileng ten tanda hidi ti langiten, peru
awan moy tukoy en tanda hidi ti nadid a kasalukuyan a panahun. 4 Sikam a madukas
a lahi sakay awan matapat ten Diyos! Magaryok kam ti tanda, peru awan ipeta dikomoy
maliban ten tanda a nangyari kanni Jonas!”
Kattapos ni iyud ay lummakad ti Jesus.

En Pdgpaalsa a Gamit nen Pariseo hidi sakay nen Saduseo hidi
5> Nadid, ten dikona a makaarabes dan hidi ten dibelyu nen minalnu ay nakalimon
en disepulus hidi a magtawid ti tinapay. © Kinagi ni Jesus dikodi, “Magingat kam ten
pagpaalsa nen Pariseo hidi sakay nen Saduseo hidi.” 7 Kaya namdgguron en disepulus
hidi. Kagi di a, “Gapu a awan kitam nagtawid ti tinapay kaya na a kinagi iyud.” 8 Tukoy ni
Jesus en pamaggurunan di, “Bakin a pamaggurunan moy a awan kam ti balon a tinapay?
Tunay ti kabadit i pAnnampalataya moyen!  Hanggan beman nadid ay awan kam palla
makaintendi? Awan moy beman maalala en limma a mommon a tinapay a hinati-hati
para ten limmang libu a tolay? Sangan a ldkba a tinapay en subra? 10Kona bi ten pittu a
mommon a tinapay a para ten dppat a libu a tolay! Sangan a ldkba a tinapay en subra?
11 Bakin a awan moy maintendiyan a bakdn a tungkul ti tinapay en kinagi ku dikomoy a
magingat kam ten pagpaalsa a gamit nen Pariseo hidi sakay nen Saduseo hidi!” 12 Sakay
naintendiyan di dan a pagingatan hidi ni Jesus ten toldu nen Pariseo hidi sakay nen

Saduseo hidi, bakdn a ten pagpaalsa a gdggamitan ti tinapay.

En Pahayag ni Pedro Tungkul kdnni Jesus

13 Nadid, ten dikona a makademadt ti Jesus ten banuwan a Cesarea a sakup ni Filipos,
ay tinanung na en disepulus na hidi, “Deya kan en Anak nen Tolay, ayun ten tolay hidi?”
14 Tummabbig hidi, “En kagi nen agum hidi ay ti Juan a Magbinyag ka kan. Kagi biyid nen
agum hidi ay ti Elias ka kan. Sakay tehud pa a magkagi a ti Jeremias ka kan, oni essa ten
propeta hidi.” 15 Sakay tinanung na hidi, “Ay sikam anya bi i makagi moyid? Deyadk?”
16 Tummabbig ti Simon Pedro, “Siko ay ti Cristo, en Anak nen Diyos a biyag.” 17 Kinagi
ni Jesus dikona, “Pinagpala ka Simon, a anak ni Jonas! Gapu iyad a katutuhanan ay awan
impahayag dikomu ni deyaman nan nen Ama ku dilanget. 18 Sakay kagiyan ku dikomu,
a siko ay Pedro, sakay ti dibabew ni batuwid a iyad ay ipatakndg ku en simbaan ku,
sakay awan ti makapangtalu dikona maski ni en kapangyariyan nen kamatayan. 1°Iyatad
ku dikomu en susi hidi nen kahariyan dilanget. En ibawal mu ti lutaiday ay ibawal bi
dilanget, sakay dnyaman a payagan mu ti lutaiday ay payagan bi dilanget.” 20 Sakay
mahigpit a binilin na en disepulus na hidi a dyan di kagikagiyén a siya en Cristo.

En Purumeru a Pdngkagi ni Jesus Tungkul ten Kdkkatay Na
(Mc. 8:31-9:1; Lu. 9:22-27)

21 Sapul haud ay kinagi dan ni Jesus ten disepulus na hidi en mangyari dikona. Kinagi
na, “Kailangan a angayak ti Jerusalem sakay magdanasdk ti makpal a hirap ten lima nen
pinunu hidi nen banuwan, ten pinunu nen padi hidi sakay ten tagapagtoldu hidi nen
Kautusan. Bunuwannak di, peru ten katallu a aldew ay mabiyagdk a ruway.

22 Peru inakit ni Pedro ti Jesus ti sekretu la sakay kinagiyan na siya ti kona haddi,
“Panginoon, awan nakuwan iyadd payagan nen Diyos a mangyari! Awan iyad dapat a
mangyari dikomu.”

23 Peru inatubeng siya ni Jesus sakay kinagi na, “Satanas, umadeyu ka dikoku! Dyan
mu pugaddan en kaluuban nen Diyos. 1ked ti isip muwen ay bakdn a kaluuban nen Diyos
nan kaluuban nen tolay.”

24 Sakay kinagi ni Jesus ten disepulus na hidi, “Ni deyaman en masor a sumunud
dikoku ay dapat a limunén na en tungkul ten sadili na sakay baklayan na en kudus na
sakay mdkkuyug dikoku. 25 Ni deyaman en masor a méngligtas ten biyag na ay siya en
mawanan; peru en mawanan ti biyag alang-alang dikoku ay siya en magkahud ti biyag.
26 Anya i pakinabangid nen essa a tolay ni makao na i munduwiday ni en kapalit ni iyud
ay en biyag na? Anya i mebayadid nen essa a tolay para mesoli dikona en biyag na?
27 Gapu dumemat en Anak nen Tolay ten pamamag-itan nen dakila a kapangyariyan nen
Ama na sakay kaguman na en anghel na hidi. Ti panahunid a iyud ay piremyuwan na en
balang essa a tolay ayun ten ginamet na.” 28 Tandaan moy: tehud dikomoy a ked haddi
a awan matay hanggan a awan na ketan en Anak nen Tolay a dumemat a bilang essa a
Hari.”

17

Nagbagu en Idsura ni Jesus
(Mc. 9:2-13; Lu. 9:28-36)

1Kéllipas nen dnndm a aldew, ay ingkuyug ni Jesus de Pedro sakay en matkaka a de
Juan ay ti Santiago sakay ummangay hidi ten toktok nen essa a malangkaw a bukid.
2 Mentras a ked hidi haud ay netan di a nagbagu en idsura ni Jesus, nagdemlag a
kuman a aldew en rupa na sakay en badu na ay magdemlag ten pudew na. 3 Netan nen
tallu a disepulus a bigla a pummeta de Moises sakay ti Elias a kauron ni Jesus. 4Kaya
kinagi ni Pedro kdnni Jesus, “Panginoon mapiyya la ta ked kami haddi. Ni gustu mu
ay maggamitak ti tallu a sarong, essa a para dikomu, essa bi a para kanni Moises sakay
essa bi a para kdnni Elias.” > Mentras a magupos ti Pedro ay bigla a tinaklabban hidi ni
mademlag a panganurin. Sakay kinagi nen boses a gubwat ten panganurin, “Saiyad en
mahal ku a Anak a kasayaan ku a tarud. Sanigdn moy siya!” ¢ Ten dikona a masanig iyud
nen disepulus hidi ay minedntingan hidi sakay linumuhud hidi. 7 Peru inadeniyan hidi
ni Jesus sakay tinawidan. Kinagi na, “Tumakndg kam, dyan kam manteng!” 8 Ten dikona
a umileng hidi ay ti Jesus délla en netan di.

9 Mentras a padagson hidi ten bukid ay inyutus ni Jesus dikodi, “Dyan moy kagiyan
maski ni kdndeya en netan moy, hanggan a awan mabiyag a ruway en Anak nen Tolay.”
10 Tinanung siya nen disepulus na hidi, “Bakin a kdkkagiyan nen tagapagtoldu hidi nen
Kautusan a dapat a magdipalongu pa ti Elias a umangay haddi?” 11 Tummabbig ti Jesus,
“Mégdipalongu ngani ti Elias hdddi tdnni ihanda na en atanan a bagay. 12 Peru kagiyan
dikomoy, aummangay dan haddi ti Elias peru awan siya tinenggi nen tolay hidi. Ginamet
di dikona atanan a gustu di a gamitdn. Kona bi hud i gamitan diyid a pahirapan di en
Anak nen Tolay.” 13 Naintendiyan nen disepulus hidi a ti Juan a Magbinyag en gustu na
a kagiyan.

Pinagpiyya ni Jesus en Anak a Hinayup
(Mc. 9:14-29; Lu. 9:37-43a)

14 Nadid, késsoli di ay dinemattan di en makpal a tolay. Ummadeni dikona en essa a
lallaki, lummuhud ten atubengan ni Jesus sakay kinagi na a, 1> “Panginoon, kagbiyan
mu en anak ku! Magpatay siya sakay mahirapan ti hustu ni sumingga. Pirmi siya a
matumba ten apoy oni ten dinom. ¢ Inyangay ku dan bi siya ten disepulus mu hidi
peru awan di siya mapagpiyya.” 17 Tummabbig ti Jesus, “Sikam a tolay hidi a madukas a
lahi sakay awan ti pAnnampalataya. Hanggan nikandk a makpagyan dikomoy? Hanggan
nikan takam a pagtiisan? Iyangay moy haddi i anaken.” 18 Inutusan ni Jesus en dimonyo

a lumakad ten anak sakay nagpiyya en anak. 19 Kéttapos ay ummadeni kanni Jesus en
disepulus na hidi sakay sinekretu di siya a tinanung ni bakin a awan di mapaibut en
dimonyo. 20 Tummabbig ti Jesus, “Gapu ti kabadit ni pAnnampalataya moyen. Kagiyan
ku dikomoy, a ni kona nakuwan la ten kadikal nen bukal ni mustasa en pdnnampalataya
moy ten Diyos ay makagi moy ti bukiden a, ‘Umagton ka hudi!” ay mangyari iyud. Awan
ti bagay a awan moy magamet. 2! [Peru konaid hud a kalasi ni dimonyo ay awan mapaibut
ni awan kam pa magdasal sakay magkuldsyon.”]

Binanggit a Ruway ni Jesus en Kdkkatay Na
(Mc. 9:30-32; Lu. 9:43b-45)
22Nadid ten dikona a maipun en disepulus hidi ti Galilea ay kinagi ni Jesus dikodi, “En
Anak nen Tolay ay itokyon 23 sakay bunuwén di. Peru ten katallu a aldew ay biyagén siya
aruway.” Dikona a masanig iyud nen disepulus na hidi ay minalungkut hidi ti hustu.

En Pdgbayad ti Buwes para ten Templo

24 Nadid kdddemat di ti Capernaum ay ummadeni kdnni Pedro en magsinger hidi ti
buwes a para ten templo. Kinagi di, “Magbayad beman ti buwes a para ten templo
i Maistu moyen?” 25 “Opo” tabbig ni Pedro. Dikona makademat siya ten bilay di ay
tinanung siya ni Jesus, “Anya palagay muwid Simon? Deya i dapatid a magbayad ti buwes
ten hari nen essa a bansa, en nasakupan na hidi oni en dayu hidi?” 26 “En dayu hidi,”
tabbig ni Pedro. Kinagi ni Jesus, “Ni konahud ay awan dapat a magbayad en nasakupan
na hidi.” 27 Peru konapamanhud, tanni awan hidi ti makagi dikotam, ay angay ka ten
mamaruwan ti minalnuwen. En purumeru a ikan a malap mu ay pagdngngakan mu sakay
tehud ka a ketan a silber a maari a pagbayad ten buwes ta a duwwa. Alapan mu iyud sakay
angay ka magbuwes para dikota a duwwa.

18

En Kataasan
(Mc. 9:33-37; Lu. 9:46-48)

1 Nadid, ti odasid a iyud ay ummadeni kdnni Jesus en disepulus na hidi sakay
nagtanung, “Deya en kataasan ten kahariyan dilanget?” 2 Dinulaw ni Jesus en essa a
anak sakay pinataknag na ten atubengan di, 3 sakay kinagi na, “Tandaan moy iddi: ni
awan kam magbagu sakay umarig ten anak hidi, ay awan kam makasaddép ten kahariyan
dilanget. 4 Kaya, ni deyaman en magpakababa a kona ti anakiday ay siya en magin
kataasan ten kahariyan dilanget. 5 Sakay ni deyaman en mangtanggap ten anak a kona
haddi alang-alang dikoku ay sikdn tinanggap naid.”

En Dahilan nen Pdgkasala
(Mc. 9:33-37; Lu. 9:46-48)

¢ “Mapiyya pa ten essa a tolay a battenan ti essa a dikdl a gilingan a batu ten allig
na sakay itdbbung ditaw a diget nan ni magin dahilan nen pdgkasala nen babbadit hidi
a anak a mannampalataya dikoku. 7 Kakakagbi i munduwiday gapu ten kakpal nen
toksu hidi a dahilan ni pagkasalal Awan ngani mapugad en kdddemat nen toksu, peru
makadnteng en mangyari ten tolay a dahilan nen pigkasala.

8 “Ni en lima oni en basset mu en dahilan nen pagkasala mu, ay kattoldn mu sakay
ibut mu! Mas maganda pa a meangay ka dilanget a putdd nan duwwa en lima mu oni
bésset mu peru meangay ka ten apoy a awan maaddp. ° Sakay ni en mata mu en magin
dahilan nen pagkasala mu ay labwetdn mu iyud sakay ibut! Mas maganda pa a meangay

ka dilanget a burdk en essa mu a mata nan tehud ka a duwwa a mata peru meangay ka
ten apoy ti impiyerno.

En Talinhaga nen Netawtaw a Tupa
(Lu. 15:3-7)

10 Magingat kam a dyan moy imemenos en essa ti hidi iydd a anak. Kagiyan ku
dikomoy, a en anghel di hidi ay pirmi a ked ten atubengdn nen Ama ku a ked dilanget.
11[Gapu ummangay haddi en Anak nen Tolay tdnni iligtas en tolay hidi a netawtaw.]

12 “Anya ti palagay moyid en gamitdn nen essa a tolay a tehud a datos a tupa sakay
mebut en essa? Awan beman lakadan na en siyam a pulu ay ti siyam ten paggulaan na
tanni aryokdn na en essa a netawtaw? 13 Kagiyan ku dikomoy, a ni ketan na dan iyud
ay mas dikdl en kasayaan na ti iyud a tupa nan ten siyam a pulu ay ti siyam a awan
netawtaw? 14Kona labi hud, awan kagustuwan nen Ama moy a ked dilanget a metawtaw
en essa ti babbaditiday a anak.”

Ni Magkasala en Essa ten Kapatkaka Mu

15 “Ni magkasala dikomu en essa ten kapatkaka mu ay adeniyan mu siya sakay
magguron kam a sikam la a duwwa. Ni sumanig siya dikomu, ay mesoli ten dati en
paggagum moy bilang matkaka. 16 Peru ni awan siya sumanig dikomu ay mangkuyug ka
ti essa oni duwwa a kapatkaka tdnni en atanan a mapaggurunan moy ay mapatunayan
nen duwwa oni tallu a tistigu. 17 Ni awan pa siya sumanig dikodi, ay kagiydn mu ten buu
a simbaan en nangyari. Sakay ni awan pa siya sumanig ten simbaan ay ibilang mu dan
siya a Hentil oni magsinger ti buwes.”

En Kapangyariyan a Mdngbawal sakay Mdngpayag
18 “Tandaan moy iddi: dnyaman en ibawal moy ti lutaiday ay ibawal bi dilanget, sakay
dnyaman en payagan moy ti lutaiday ay payagan bi dilanget. 1° “Sakay tandaan moy bi:
ni tehud a duwwa dikomoy a nagkaessa ti lutaiday a maggid ti anyaman ten pagdasal
moy ay iyatad iyud nen Ama ku a ked dilanget. 20 Gapu hddyaman a tehud a duwwa oni
tallu a nagipun-ipun ten pamamag-itan nen ngaran ku, ay keddk bi haud a kaguman di.”

En Talinhaga Tungkul ten Tagapagserbi a Awan Mdgpatawad

21 Ummadeni ti Pedro kédnni Jesus sakay nagtanung, “Panginoon, pensangan ku
a patawadan en kapatkaka ku a paruway-ruway a magkasala dikoku? Pumenpittu
beman?”

22 Tummabbig ti Jesus, “Awan ku kagiydn a pumenpittu, nan pittu a pulu a pumen-
pittu. 23 Gapu en kahariyan dilanget ay meparehu ten essa a hari a nagdisisyon a
pagbayadadn na en tagapagserbi na hidi a tehud a utang dikona. 24 En purumeru na a
pinadulaw ay tehud a utang dikona a minilyon a pisu. 25> Gapu awan siya ti ibayad ay
inyutus nen hari a ilaku siya sakay en kabinga na, en anak na hidi sakay en atanan
a ari-ariyan na tdnni makabayad siya. 26 Lummuhud sakay ndkkekagbi en lallaki ten
atubengén nen hari, kinagi na, ‘Atdddandk mu pay pa ti panahun tdnni mabayadan ku
dikomu en atanan.” 27 Kinagbiyan siya nen hari kaya awan na dan pinabayad en utang
na sakay pinalaya na dan siya.

28 “Peru kdllakad na haud ay natagbu na en essa ten kaparehu na a tagapagserbi a
tehud a utang dikona a sangan a datos a pisu. Sinunggaban na iyud sakay sindppaéllan,
kinagi na, ‘Magbayad ka dén ten utang mu!’ 2° Lummuhud sakay ndkkekagbi en 14llaki,
kinagi na, ‘Atdenandk mu pa ti panahun tdnni makabayadak dikomu.’ 30 Peru awan siya
pummayag, nan en ginamet na ay impepiresu na hanggan dikona a makabayad dén siya.
31“Ten dikona ketan nen kaparehu na hidi a tagapagserbi en nangyari ay minalungkut
hidi ti hustu. Kaya angay di ingkagi ten hari en nangyari. 32 Kaya pinadulaw nen hari
en loku a tagapagserbi sakay kinagi na dikona, ‘Tunay ka ti dukas a tagapagserbi! Awan
taka dan pinagbayad ten utang mu gapu nakkekagbi ka dikoku. 33 Kinagbiyan taka, peru
bakin a awan ka makabetu a mangagbi ten kaparehu mu a tagapagserbi?’ 34 Gapu ten
iyamut nen hari ay impepiresu na siya hanggan a awan na mabayadan en atanan a utang
na. 35Kona labi hud i gamitannid nen Ama ku a ked dilanget dikomoy ni awan moy
patawaddn en kakkapatkaka moy hidi.

19

En Toldu ni Jesus Tungkul ten Pdghiwalay nen Magkabinga
(Mc. 10:1-12)

1Nadid, kattapos niJesus a kagiyan hidi iyad a bagay, ay lummakad siya ti Galilea sakay
ummangay siya ti Judea, ten dibelyu ni Jordan. 2 Tunay ti kakpal a tolay en ummunud
dikona sakay pinagpiyya na en tehud hidi a saket.

3Tehud a sangan a Pariseo a ummadeni dikona, magaryok hidi ti mebintang di dikona,
kaya tinanung di siya, “Ayun beman ten Kautusan a hiwalayan nen lallaki en kabinga
na maski ni dnya a dahilan?” 4 Tummabbig ti Jesus, “Awan moy palla beman nabasa ten
kasulatan a sapul pa ten sapul ay linalang nen Diyos en tolay a l4llaki sakay babbi? 5 Sakay
kinagi bi nen Diyos, ‘Kaya iwarak nen lallaki en ddddikél na hidi sakay magagum hidi ay
ten kabinga na, sakay magin essa dan hidi.” ¢ Kaya bakan dén hidi a duwwa nan essa dan.
Kaya en pinagagum nen Diyos ay awan dapat a paghiwalaydn nen tolay.” 7Kaya tinanung
siya a ruway nen Pariseo hidi, “Ni konahud, ay bakin inyutus ni Moises a 4tdenan nen
lallaki en kabinga na ti kasulatan ni pdghiwalay bagu na siya a palakadan?” 8 Tummébbig
ti Jesus, “Gapu ti kattug ni ulu moyen kaya pinayagan ni Moises a hiwalayan moy en
kakkabinga moy hidi. Peru sapul pa ten sapul ay bakdn a konahud en planu nen Diyos.
9 Kagiyan ku dikomoy, a en lallaki a humiwalay ten kabinga na, maliban a nangalunya
iyud sakay ndkkabinga ti iba a bdbbi ay nagkasala ti pAngngalunya.”

10 Kinagi nen disepulus hidi kdnni Jesus, “Ni konahud i kalagayanid nen lallaki ten
kabinga na ay mas maganda pa ni dyan dalla siya makkabinga.”

1 Tummabbig ti Jesus, “Awan atanan ay makakaya a mangtanggap ti iyad a toldu nan
en pinagkaluuban la hidi nen Diyos. 12 Gapu tehud a sari-sari a dahilan ni bakin a tehud
a lallaki a awan nékkabinga. En agum ay gapu ten dipirensiya sapul pa ten kakkeenak
di, en agum ay gapu ten gamet nen agum a tolay kaya hidi a nagkakona haud. Tehud bi
a awan nakkabinga alang-alang ten kahariyan dilanget. Ni deyaman en makatanggap ti
iyad a toldu ay dapat iyad a gamitdn nen tolay a makaintendi ti iyad a toldu.”

Pinagpala ni Jesus en Bdbbadit a Anak
(Mc. 10:13-16; Lu. 18:15-17)

13 Inyangay nen tolay hidi kdnni Jesus en anak di hidi a babbadit tdnni itupu ni Jesus
en lima na dikodi sakay ipagdasal na hidi. Peru nagsarantaan hidi nen disepulus na hidi.
14 Peru kinagi ni Jesus, “Pabayan moy i anaken hidi a umadeni dikoku. Dyan moy hidi
sawayan, gapu en kona dikodi en mebilang ten kahariyan dilanget.” 15 Intupu ngani ni
Jesus en lima na ten anak hidi, sakay lummakad siya.

En Mayaman a Binata
(Mc. 10:17-31; Lu. 18:18-30)

16 Nadid, tehud a essa a lallaki a ummadeni kdnni Jesus sakay nagtanung, “Maistu,
anya i maganda kuwid a gamitdn tdnni magkahudak ti biyag a awan ti katapusan?”

17 Tummabbig ti Jesus, “Bakin tanungannak mu ni dnya i magandaid? Essa la i
magandaid. Peru ni gustu mu a magkahud ti biyag a awan ti katapusan, ay sunudan
mu en Kautusan nen Diyos.”

18“Anya a ka utus?” tanung nen binata.

Tummadbbig ti Jesus, “Dyan ka mamunu; dyan ka mangalunya; dyan ka magtakaw
sakay dyan ka magbuli-buli ten pagtistigu mu. 1° Igalang mu en ddddikal mu hidi, sakay
mahaldn mu en kaparehu mu hidi a kona ten pagmahal mu ten sadili mu.”

20Kinagi nen binata kdnni Jesus, “Sindssunud ku dan i atananid a iyan, dnya pa i dapat
kuwid a gamitan?”

21 Tummabbig ti Jesus, “Ni gustu mu a magin ganap, ay ilaku mu en ari-ariyan mu
hidi. Sakay iyatdd mu en naglakuwan mu ten méagkahirap hidi sakay magkahud ka ti
kayamanan dilanget. Kattapos ay sumoli ka sakay makkuyug ka dikoku.” 22 Pakkasanig
nen lallaki ay malungkut siya a lummakad gapu tunay siya ti yaman.

23 Sakay kinagi ni Jesus ten disepulus na hidi, “Tandaan moy: talaga mahirap a
makasddddp en essa a mayaman ten kahariyan dilanget! 24 Ruwayan ku a kagiyan: mas
alistu pa en essa a kamelyu a makasadddép ten abbut nen digum nan ten essa a mayaman
a makasaddap ten kahariyan nen Diyos.”

25 Ten dikona a masanig iyud nen disepulus hidi ay nagtaka hidi ti hustu sakay
nagtanung hidi, “Panginoon, ni konahud ay deya maligtasid?” 26 Inileng hidi ni Jesus
sakay kinagi na, “Awan iyad magamet nen tolay, peru magamet nen Diyos en atanan a
bagay.”

27 Nagupos ti Pedro, “Ilingdn mu, linakadan mi dan en atanan sakay nakkuyug kami
dikomu. Anya bi nadid i paraid dikomi?” 28 Kinagi ni Jesus dikodi, “Tandaan moy iddi:
ni maghari dan en Anak nen Tolay ten trono na a maluwalhati ti buuwiday a mundu,
ay maggetnud kam bi ten sapulu ay ti duwwa a trono a magin pinunu nen sapulu ay ti
duwwa a lahi ni Israel. 29 Sakay ni deyaman en mangwarak ten bilay na, kdkkapatkaka
na hidi, ddddikal na hidi, anak na hidi sakay en luta na hidi alang-alang dikoku ay
makatanggap ti datos a beses sakay magkahud siya ti biyag a awan ti katapusan. 30 Peru
makpal a ndgdipalongu a medimudyan sakay makpal a ndgdimudyan a medipalongu.”

20

En Tarabahador hidi ten Ubasan
1“En kahariyan dilanget ay meparehu ten essa a tolay a maagap a tarud a lummuwas

tanni magaryok ti magtarabahu ten kaubasan na. 2 Ten dikona a magkasundu dén hidi ti

upa a essa a dinaryo ti * maghapun ay angay na dan hidi pinagtarabahu ten kaubasan na.
3 Ten dikona a magalas nuwebi ddn ten dimadimang ay lummuwas siya a ruway sakay
naketa siya ti agum pa a palakad-lakad la ten palengki. 4Kinagi na dikodi, ‘Angay kam
bi magtarabahu ten kaubasan ku ta upaan takam ti tama a paggupa.” Kaya ummangay
bi hidi. 5 Linumuwas ddmman siya ten tanghali dan, sakay dikona magalas tres dan ten
apon, ay kona labi hud en ginamet na. ¢ Ten dikona a magalasingku dan ten apon ay
linumuwas siya a ruway sakay naketa pa ti katolayan a awan ti gamet. Kinagi na dikodi,
‘Bakin a ked kam la hdddi a mégtatakndggdn a maghapun?’ 7 Tummadbbig hidi, ‘Awan
biyay bi ti mangatad dikomi ti tarabahu!” Sakay kinagi na dikodi, ‘Ni kona bal hud ay
kammoy ddn magtarabahu ten kaubasan ku.’

8 “Nadid, dikona apon ddn ay kinagi nen makakkao ten kaubasan ten katiwala
na, ‘Angay mu dan dulawdn en nagtarabahu hidi sakay upaan mu hidi. Sapul ten
kadimudyanan hanggan ten kapurumeruwan a nagtarabahu.” ° En nagsapul hidi ten
magalasingku ten apon ay nakatanggap ti essa a denaryo. 10 Sakay ten dikona a
ummadeni en nagdipalongu hidi a nagtarabahu ay inisip di a makatanggap hidi ti mas
higit haud; peru en balang essa dikodi ay tummanggap bi ti tatdggessa di a dinaryo. 11 Ten
pakkatanggap di ten upa di ay nagreklamu hidi ten makédkkao ten kaubasan. 12 Kinagi
di, ‘Bakin konahud, en dimudyan hidi a dummemat ay essa la hidi a odas a nagtarabahu.
Peru inupaan moy hidi ti kona ten upa mi. Samantala sikami ay nagtatiisdn ten makapasi
a init nen aldew ten buu a maghapun. Bakin pare-parehu la en inyupa moy dikomi?’
13 Sakay kinagi nen makakkao ten kaubasan ten essa dikodi, ‘Amigu ku, awan taka dinaya.
Awan beman pummayag ka ten essa a dinaryo a bayad moy? 14 Alapdn mu dan i upa
muwen sakay maglakad ka dan. Upaan ku en dimudyan hidi ti kona ten upa mu ni gustu
ku. 15 Awandk beman ti karapatan a manggamet ten gustu ku ten sadili ku a ari-ariyan?
Oni bakay sumeni kam la gapu ten kabaitan ku?" 16 Kaya kinagi ni Jesus dikodi, “En
dimudyan ay medipalongu, sakay en nedipalongu ay medimudyan.”

En Katdllu a Pdngkagi ni Jesus ten Kdkkatay Na
(Mc. 10:32-34; Lu. 18:31-34)

*
20:2 essa a dinaryo: en katumbas ni halagaid ay essa a suweldu nen karaniwan a tarabahador.

17 Nadid, ten dikona a maglakad de Jesus a patamu ti Jerusalem ay imbukud na en
sapulu ay ti duwwa a disepulus na hidi. Sakay kinagi na dikodi, 18 “Ilingdn moy, umangay
kitam ti Jerusalem. Itokyon di haud en Anak nen Tolay ten pinunu hidi nen padi hidi
sakay ten tagapagtoldu hidi nen Kautusan. Hatulan di siya ti kamatayan, 19 sakay iyatad
di ten Hentil hidi. Insultuwan di siya, haplitan, sakay ipaku di ten kudus, peru ten katallu
a aldew ay biyagan siya a ruway.”

En Impdkpdgguron nen Ina de Santiago ay ti Juan
(Mc. 10:35-45)

20 Nadid, ummadeni kdnni Jesus en kabinga ni Zebedeo, kaguman na en duwwa na a
anak a lallaki. Linumuhud siya ten atubengan ni Jesus gapu tehud siya a ipakpagguron.
21 Tinanung siya ni Jesus, “Anya i gustu muwid?”

Tummadbbig en babbi, “Nakuwan ay ni maghari ka dan ay paetnudan mu a kadatig mu
i anak kuwidi a duwwa. Essa ten kawiri sakay essa ten kawanan.” 22 Peru tummdbbig ti
Jesus, “Awan moy tukoy ni dnya i agiddn moyen. Kaya moy beman a tiisdn en hirap a
tiisan ku?”

Tummabbig hidi, “Opo, kaya mi.”

23 Sakay kinagi ni Jesus, “En hirap a tiisdn ku ay matiis moy ngani. Peru bakén a sikdn
i mangpiliyid ni ti deya en maggetnud ten kawanan ku sakay ten kawiri ku. Hidi iydn a
paggetnudan ay para ten pindnghandaan nen Ama ku.”

24 Ten dikona a masanig iyud nen sapulu a disepulus ay nagsaranta hidi ten matkaka.
25Kaya pinaadeni hidi ni Jesus sakay kinagi na dikodi, “Tukoy moy a en pinunu nen Hentil
hidi en maghari ten nasakupan na, sakay hidi en masunud ni dnya en gustu di. 26 Peru
bakan a konahud i dapatid a mangyari dikomoy. Nan ni deya en masor a magin pinunu ay
dapat a magin tagapagserbi nen agum. 27 Sakay ni deyaman en masor a magin kataasan
ay dapat a magin alipin moy. 28 Kona ten Anak nen Tolay ay ummangay haddi bakan a
para pagserbiyan nan para magserbi sakay iyalay na en biyag na para matubus en makpal
atolay.”

Pinagpiyya ni Jesus en Duwwa a Burdk
(Mc. 10:46-52; Lu. 18:35-43)
29 Dikona lumakad hidi ti Jerico ay ummunud kédnni Jesus en tunay ti kakpal a tolay.
30 Tehud a duwwa a burdk a maggetnud ten gilid nen dilan. Ten dikona a masanig di a
magtalib ti Jesus ay impdppakraw di a, “Panginoon, Anak ni David, kagbiyan mu kami
pay!”
31Pinagkagiyan hidi nen katolayan a magtahimik hidi, peru tulos di la impappdkraw a,
“Panginoon, Anak ni David, kagbiyan mu kami pay!” 32 Ummimang ti Jesus, dinulaw na
hidi sakay tinanung na hidi, “Anya i gustu moyid a gamit4n ku dikomoy?” 33 Tumma4bbig
hidi, “Panginoon, gustu mi a maketa a ruway!” 34 Kinagbiyan hidi ni Jesus sakay
tinawidan na en mata di. Pagdaka hidi a naketa sakay ndkkuyug hidi dikona.

21

En Matagumpay a Kdssddddp ti Jerusalem
(Mc. 11:1-11; Lu. 19:28-40; Jn. 12:12-19)
1Dikona adeni dan de Jesus ay ten disepulus na hidi ti Jerusalem ay ummangay hidi ten
banuwan a Betfage ten Bukid nen Olibo hidi. Pindgdipalongu na en duwwa ten disepulus
na hidi. 2Kinagi na dikodi, “Angay kam ti sumunuden a banuwan. Ketan moy haud en
inahin a asno a umdegut a kaguman na en anak na. Okbisdn moy sakay iyangay moy
dikoku. 3 Ni tehud a mangsaway dikomoy ay kagiydn moy a, ‘Kailangan nen Panginoon,’
sakay iyatdd na dan iyud a pagdaka.” 4 Nangyari iydd tanni matupad en kinagi nen
propeta a,
5 “Kagiyan moy ten taga-Zion hidi a,
‘Ilingdn moy Hari moyen a magdadedemat.

Siya ay mapagpakumbaba, médgkabayu ti asno,
magkabayu ten bul-u ni asno.” ”

¢ Lummakad ddn en duwwa a disepulus sakay sinunud di en pagamet ni Jesus dikodi.
7 Tinawid di en matina a asno a pinaangay ni Jesus. Insapin di en paggalikabkab di hidi
ten asno hidi sakay summakay ti Jesus. 8 Inlatag bi nen makpal a tolay en paggalikabkab
di ten dilan sakay en agum ay nanggappas ti pinget ni kayu sakay inlatag di bi ten dilan.
9 Mamagpakrawan en tolay hidi a magdipalongu dikona, kona bi hud ten umunonud
hidi. Kinagi di, “Puriyan en anak ni David! Pagpaladn en magdadedemat ten ngaran nen
Panginoon! Puriyan en Diyos!” 10 Dikona sumadddap ti Jesus ti Jerusalem ay nagkagulu en
banuwan. Namagtanungan hidi, “Deya wad iyan?” kagi di. 11 “Ti Jesus iydn, en propeta
a taga-Nazaret ti Galilea,” tabbig nen kakpalan.

En Pdgmalasakit ni Jesus ten Templo

12 Summaddép ti Jesus ten Templo sakay pinaluwas na en maglaku hidi, kona bi hud
ten mamali hidi. Sakay impdgbaliktad na en lamisaan nen magpalit hidi ti pilak sakay
en bangku nen méglaku hidi ti kalapati. 13 “Nesulat ten Kasulatan a,
‘En bilay ku ay ngaranan a bilay a pagdasalan.’

Peru ginamet moy a bilay nen magtakaw hidi.”

14 Ummadeni kanni Jesus en burdk hidi sakay en pilay hidi, sakay pinagpiyya na hidi
a atanan. 15> Minagsaranta en pinunu hidi nen padi hidi sakay en tagapagtoldu hidi nen
Kautusan dikona a ketan di en himala hidi a ginamet ni Jesus, sakay dikona a masanig
di en anak hidi a magpdkraw ten Templo ti kona haddi, “Puriyan en anak ni David!”
16 Kinagi di kdnni Jesus, “Masanig mu beman i kdkkagiyan diyen?”

“Uhu sdssanigan ku,” tabbig ni Jesus. “Awan moy palla beman nabasa ten kasulatan
en kona haddi, ‘Tinolduwan mu en anak hidi sakay en sumusu palla hidi a magpuri?’ ”

17 Sakay linakadan hidi ni Jesus, lummuwas siya ten banuwan sakay ummangay siya ti
Betania, haud siya a nagpalipas ti gibi.

Sinumpa En Kayu a Igos
(Mc. 11:12-14, 20-24)

18 Ten kailawan, dikona summoli ti Jesus ten siyudad ay minagalap siya. 19Netan na en
kayu a igos ten gilid nen dilan, inadeniyan na sakay tinangad na ni tehud a bunga. Peru
purus la a duun en netan na kaya kinagi na ten kayu, “Awan ka dan magbunga maski
nikan!” Pagdaka a nalandas en kayu a igos.

20 Dikona a ketan iyud nen disepulus na hidi ay minagtaka hidi ti hustu. “Konya a
nalands a pagdaka en igos?” tanung di. 21 Tummabbig ti Jesus, “Kagiyan ku dikomoy, a
ni manampalataya kam sakay awan magduda ay magamet moy bi iyad, sakay bakdn la a
iydd maari moy a kagiyan ti bukiden a, ‘Umibut ka hadn, angay ka sumegbu ti digeten,’
ay mangyari.

22 Sakay dnyaman en agidan moy ten pagdasal ay matanggap moy, ni tehud kam a
pannampalataya.”

En Tanung Tungkul ten Karapatan ni Jesus
(Mc. 11:27-33; Lu. 20:1-8)

23 Summaddap ddmman a ruway ti Jesus ten Templo. Mentras a magtoldu siya ay
ummadeni dikona en pinunu hidi nen padi hidi sakay en pinunu hidi nen banuwan sakay
tinanung di siya, “Anya i karapatan muwid a maggamet ti hidi iyad a bagay? Deya i
nangataddid dikomu ti karapatan?”

24 Tummabbig ti Jesus, “Tanungan takam bi. Ni matdbbigdk moy ay kagiyan ku bi
dikomoy ni deya i nangataddid dikoku ti karapatan a maggamet ti bagayid a hidi iyad.
25 Deya nangataddid ten karapatan ni Juan para magbinyag, en Diyos beman oni en
tolay?”

Namagguron hidi. “Ni kagiydn tam a gubwat ten Diyos, ay kagiyan na bi dikotam a,
‘Bakin awan kam naniwala dikona?’ 26 Ni kagiyan tam bi a gubwat ti tolay, ay bakay bi

ni dnya i gamitannid ni katolayanen dikotam, gapu maniwala hidi a atanan a ti Juan ay
essa a propeta.” 27 Kaya tummadbbig hidi kanni Jesus, “Awan mi tukoy!”

Sakay kinagi ni Jesus dikodi, “Awan ku bi kagiyan dikomoy ni hadya i gubwatid nen
karapatan ku a maggamet ti bagayid a hidi iyad.”

En Talinhaga Tungkul ten Duwwa a Anak

28 “Anya nadid palagay moyid hdddi? Tehud a ama a tehud a duwwa a anak a l4llaki.
Ummadeni siya ten panganay sakay kinagi na, ‘Anak, angay ka magtarabahu nadid
ten kaubasan.” 2% ‘Umdddak,” kagi na. Peru nagbagu en isip na sakay ummangay.
30 Ummadeni bi en ama ten wadi a kona labi hud en kinagi na. ‘Opo,” tdbbig nen wadi,
peru awan ummangay. 3! Deya ten duwwa i nangsunudid ten ama di?

“En kaka,” tabbig di.

Kinagi ni Jesus, “Kagiyan ku dikomoy, a en magsinger hidi ti buwes sakay en babbi hidi
a magkadukds ti kdkkabiyag ay magdipalongu pa dikomoy a makasaddap ten kahariyan
dilanget. 32 Gapu ummangay haddi dikomoy ti Juan a nagtoldu ten pagsunud ten
kaluuban nen Diyos peru awan moy siya pinaniwalaan. Peru en magsinger hidi ti buwes
sakay en babbi hidi a magkadukas ti kdkkabiyag ay naniwala dikona. Netan moy dan
ngani, ay awan kam pa nagsisi sakay naniwala dikona.”

En Talinhaga nen Kaubasan sakay en Katiwala hidi
(Mc. 12:1-12; Lu. 20:9-19)

33 “Sanigdn moy i essa pa iday a talinhaga,” kagi ni Jesus. “Tehud a essa a tolay a
nagmula ti ubas ten luta na. Kinudal na iyud, naggamet ti pagpaspassan, sakay naggamet
ti malangkaw a bilay a pagbantayan. Kattapos ay inwarak na en kaubasan ten katiwala
na hidi sakay ummangay siya ti iba a lugar. 34 Dikona dummemat dén en panahun nen
sakburas, ay inutusan nen makakkao ten kaubasan en alipin na hidi para angen di en
kabunong na. 3> Peru sinunggaban nen katiwala hidi en alipin hidi; binulbug di en essa,
binunu di en kaduwwa, sakay binatu di en katéllu. 3¢ Inutusan a ruway nen makakkao
en mas makpal a alipin na, peru kona labi hud en ginamet nen katiwala na hidi. 37 Ten
katapusan ay inutusan nen makakkao en anak na a lallaki. Gapu inisip na a, “Igalang di
iyad i anak kuwiday.” 38 Peru dikona a ketan nen katiwala hidi en anak nen makékkao ay
kinagi di, ‘Siya iddi i magmanaid. Kamon dan! Bunuwén tam siya sakay kaowan tam en
mana na.’ 3 Kaya sinunggaban di siya, inluwas di ten kaubasan, sakay binunu di.”

40 Tinanung hidi ni Jesus, “Késsoli nen makdkkao ten kaubasan, anya wad i gamitan
naid ten katiwala na hidi?” 4! Tummadbbig hidi, “Bunuwén na en magkadukas hidi a
katiwala. Sakay ipabahala na en kaubasan ti iba a katiwala a mang-atad ten kabunong na
kada a sakburas.” 42Kinagi ni Jesus dikodi, “Awan moy palla beman nabasa ten Kasulatan
a kinagi na,

‘En batu a inadiyan nen maggamet hidi ti bilay,
ay siya bali en pinakamahalaga a pamireng.
Ginamet iyad nen Panginoon,
sakay makataka-taka a delingan!’

43 “Kaya ngani a kagiyan ku dikomoy, a en kahariyan nen Diyos ay alapan dikomoy
sakay iyatdd ten tolay hidi a matapat a magserbi dikona. 44 [En medapag ti batuwid a
iydd ay maritu-ritu, sakay en matdppugan na ay mapaparset.]

45 Nasanig nen pinunu hidi nen padi sakay en Pariseo hidi en talinhaga ni Jesus sakay
naintendiyan di a hidi en patamaan na. 46 Dikdppan di nakuwan ti Jesus, peru minanteng
hidi ten katolayan gapu tenggiyan di ti Jesus a propeta.

22

En Talinhaga Tungkul ten Kasalan
(Lu. 14:15-24)

1 Nagtulos la a nagtoldu ti Jesus ten pamamag-itan ni talinhaga, kinagi na, 2 “En
kahariyan dilanget ay kona ten essa a hari a naghanda para ten kasal nen anak na a 14llaki.
3 Inutusan na en tagapagserbi na hidi para dulawan di en inimbita hidi, peru umad hidi
a umangay. 4 Nagutus siya a ruway ten agum hidi a tagapagserbi sakay binilinan na hidi
ti kona haddi: ‘Tkagi moy ten naimbitaan hidi a ayus ddn en handaan nakahanda dan a
atanan, nabunu ku ddn en baka ku hidi, sakay en pinatabi hidi a bul-u a baka. Nakahanda
dén en atanan. Kamon dan!” 5 Peru awan iyad sinanig nen naimbitaan hidi. Ummangay
hidi ten gustu di a angayan. En essa ay ummangay ten uma na, en essa bi ay ummangay
ten nigosyu na. 6 En ginamet nen agum ay sinunggaban di en tagapagserbi hidi, ininsultu
di hidi sakay binunu. 7 Minaiyamut ti hustu en hari. Inutusan na en sundalu na hidi a
bunuwdén i magbabonuwid a hidi iyud sakay pinatutud na en banuwan di. 8 Kattapos ay
kinagi na ten tagapagserbi na hidi, ‘Ayus dan en handaan, peru awan karapatdapat en
naimbitaan hidi.  Umangay kam ten karsada hidi a matolay, sakay imbitadn moy ten
kasalan en atanan tolay a ketan moy.” 1© Ummangay ngani en alipin hidi ten matolay
hidi a karsada. Ingkuyug di en atanan tolay a netan di, magkabait ay ti magkadukas.
Kaya naputat en kasalan ti bisita.

11 “Peru dikona sumddddp en hari para batiyan na en tolay hidi, ay naketa siya
haud ti essa a lallaki a awan nakabadu ti pangkasalan. 12 Kaya kinagi nen hari dikona,
‘Amigu ku, konya nakasaddap muwid haddi a awan ka nakabadu ti pangkasalan?” Awan
nakapagupos en lallaki. 13 Kinagi nen hari ten tagapagserbi na hidi, ‘Punguwén moy i
lima naen sakay basset naen, sakay ibut moy ti kadiklimmanon diluwas. Haud siya a
magsasangitan sakay maggaaduyan.’ 14 Kéttapos ay kinagi ni Jesus, ‘Makpal en nadulaw,
peru sabadit la en pinili.”

En Pdgbayad ti Buwes
(Mc. 12:13-17; Lu. 20:20-26)

15 Kattapos ay lummakad en Pariseo hidi sakay namdgguronan di ni konya di a
mepatibung ti Jesus ten kakkagiyan na hidi. 16Kaya inutusan di en sangan ten disepulus
di hidi kdnni Jesus kaguman en tolay hidi ni Herodes. Sakay kinagi nen inutusan
hidi, “Maistu, tukoy mi a matapat ka, sakay itdttoldu mu en tatarudan tungkul ten
kagustuwan nen Diyos a gamitan nen tolay. Sakay awan ka ti paboran gapu parehu en
pangileng mu ten tolay. 17 Anya makagi muwid h4addi? Tama beman ten Kautusan a
magbayad ti buwes ten Emperador, oni awan?”

18 Peru tukoy ni Jesus en balak di a madukés kaya kinagi na, “Bakin gustuwdk moy a
ipatibung! Sikam a magkukunwari hidi? 1° Kotam ti pilak a pAgbuwes.”

Inatdenan di siya ti essa a dinaryo. 20 Sakay kinagi na dikodi, “Kéndeya a rupa sakay
ngaran en nakaukit haddi?” 21 “Ten Emperador,” tabbig di.

Sakay kinagi na dikodi, “Ni konahud, ay iyatad moy ten Emperador en para dikona,
sakay iyatdd moy ten Diyos en para ten Diyos.” 22 Minagtaka hidi dikona masanig di
iyud, sakay lummakad dén hidi.

En Kdkkabiyag a Ruway
(Mc. 12:18-27; Lu. 20:27-40)
23Tj aldew biyid a iyud ay ummangay kanni Jesus en sangan a Saduseo. Awan hidi iyad
maniwala a mabiyag a ruway en patay hidi. 24 Kinagi di, “Maistu, intoldu ni Moises a ni
matay a awan ti anak en essa a lallaki a tehud a kabinga ay pakasalan nen kapatkaka na
en bilu tdnni magkaanak hidi para magin anak nen natay. 2>Nadid, tehud haddi a pittu a
lallaki a matdtkaka. Ndkkabinga en panganay sakay natay a awan ti anak, kaya kinabinga
nen wadi na en bilu. 26 Kona labi hud en nangyari ten kaduwwa, katallu hanggan ten
kapittu. 27 Kattapos di a natay atanan ay natay bi en babbi. 28 Nadid, deya ten pittu i
magin kabingaid nen babbi ten kdkkabiyag a ruway, ta nagin kabinga na hidi a atanan?”
29 Tummabbig ti Jesus, “Liwat a tarud i ked ti isip moyen! Palibhasa awan moy tukoy
en Kasulatan maski en kapangyariyan nen Diyos. 30 Ten kakkabiyag a ruway ay awan

dan mékkabinga en tolay, nan magin kona dan hidi ten anghel hidi dilanget. 3! Nadid,
tungkul ten kdkkabiyag a ruway nen patay hidi, ay awan moy palla beman nabasa en
kinagi nen Diyos dikomoy ten Kasulatan? Kinagi na, 32 ‘Sikdn en Diyos ni Abraham, en
Diyos ni Isaac, sakay en Diyos ni Jacob.” En Diyos ay bakdn a Diyos nen patay hidi, nan
nen biyag hidi.”

33 Dikona masanig iyud nen katolayan ay nagtaka hidi ten intoldu na.

En Pinakamahalaga a Utus
(Mc. 12:28-34; Lu. 10:25-28)

34 Minagipun-ipun en Pariseo hidi dikona a nasanig di a awan nakatdbbig en Saduseo
hidi kdnni Jesus. 35 En essa dikodi ay maistu nen Kautusan. Pinurbaan na a tinanung
ti Jesus para linlangdn na. 3¢ “Maistu, anya i pinakamahalagaid a utus ten Kautusan?”
tanung na. 37 Tummadbbig ti Jesus, “Mahaldn mu en Panginoon mu a Diyos ti buu a pusu,
buu a kaluluwa, sakay buu a isip. 38 Siya iyad en pinakamahalaga a utus ten atanan. 3°En
kaduwwa a mahalaga a utus ay iddi: Mahalan mu en kaparehu mu a tolay a kona ten
pagmahal mu ten sadili mu. 401 duwwaid a iyad a utus ay kabuuwan nen Kautusan ni
Moises sakay ten toldu nen propeta hidi.”

En Tanung Tungkul ten Anak ni David
(Mc. 12:35-37; Lu. 20:41-44)
41 Nadid, mentras a naipun-ipun en Pariseo hidi ay tinanung hidi ni Jesus, 42 “Anya
palagay moyid tungkul ten Cristo? Kandeya siya a anak?”
“Kénni David,” tabbig di.
43 Tummabbig ti Jesus, “Ni konahud, ay bakin dinulaw siya ni David a ‘Panginoon’
dikona a inggiyya siya nen Ispiritu?” Kinagi na,
44 ‘Kinagi nen Panginoon ten Panginoon ku,
Méaggetnud ka ti kawanan kuwidi,
mentras awan ku mapasuku dikomu en atanan nen kadima mu hidi.
45 Nadid, ni dinulaw siya ni David a ‘Panginoon,” konya a makagi a anak ni David
en Cristo?” 46 Awan ti nakapangtabbig kanni Jesus, sakay sapul haud ay awan dén ti
nangahas pa a magtanung dikona.

23

Magingat ten Tagapagtoldu hidi nen Kautusan sakay ten Pariseo hidi
(Mc. 12:38-39; Lu. 11:43, 46; 20:45-46)

1 Kattapos iyud ay kinagi ni Jesus ten katolayan sakay ten disepulus na hidi, 2 “En
tagapagtoldu hidi nen Kautusan ay ten Pariseo hidi ay hidi en tehud a karapatan a
méangpaliwanag ten Kautusan ni Moises. 3 Kaya dapat moy a gamitan sakay sunudan
en atanan a itattoldu di. Peru dyan moy arigdn en gamet di, gapu awan di gamitan en
itattoldu di. 4 Pagkargaan di ti madaggi en tolay, peru ni guramat di ay awan di iyarikad
para makatulung ten pagkarga. 5 Sakay en gaggamitan di ay kunwari la tanni ketan la ni
tolay. Padaddekallan di en pagdattonan di hidi ti bersikulu a nakabdkkad ten muding di
sakay ten barasu di hidi, sakay paatakdugan di en maroymaroy nen garayan nen badu di.
6 Gugustu di bi a magyan ten lugar hidi a marangal ten handaan. Kona ten bangku hidi a
para ten magkataas ten sinagoga. 7 Gugustu di bi a batiyan ti paggalang ten matolay hidi
alugar sakay mangaranan a ‘maistu.” 8 Peru sikam ay dyan kam pangaran a ‘maistu,’ gapu
eessa la en Maistu moy, sakay matatkaka kam a atanan. 9 Sakay dyan kam magngaran ti
Ama ten deyaman ti lutaiday. Gapu eessa la en Ama moy a ked dilanget. 1° Dyan kam bi
pangaran a ‘panginoon.” Gapu eessa la en Panginoon moy, awan ti iba nan en Cristo. 11 En
kataasan dikomoy ay dapat a magin tagapagserbi moy. 12 En magpakataas ay mebaba,
sakay en magpakababa ay metaas.”

Pinintasan ni Jesus en Tagapagtoldu hidi nen Kautusan ay ten Pariseo hidi
(Mc. 12:40; Lu. 11:39-42, 44, 52; 20:47)

13 “Peru kakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Harangan moy en tolay hidi tAnni awan makasaddap ten kahariyan
dilanget. Gapu sikam a mismu ay umad a sumaddép haud.

14 [“Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Kékkamkaman moy en kabiyagan nen bilu hidi a babbi, sakay
magparaan kam ten pamamag-itan nen atakdug a pagdasal. Kaya lalu a dumaggi en
parusa moy!]

15 “Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Lebutdn moy en susuluk ni munduwiday sakay digidigeten para
makaakit kam la ti essa a Hentil ten pdnnampalataya a Judio. Ni makaakit kamon
ay gamitdn moy siya a mas madukds pa nan sikam, kaya mas dikal en pagkakataun a
maparusaan siya ti impiyerno.

16 “Kakakagbi kam a burdk a tagagiyya! Itattoldu moy a ni gamitdn nen manumpa
en Templo ay bali awan la iyud. Peru ni gamitdn nen manumpa en gintu ten Templo
ay kailangan a tupaddn na en sinumpaan na. 17 Burdk kam sakay awan ti nakdm!
Anya beman i mas mahalagaid, en gintu oni en Templo a mangpabanal ten gintu?
18 Kakkagiyan moy bi a ni gamitdn nen manumpa en altar ay bali awan la iyud. Peru
ni gamitan nen manumpa en alay ten altar ay kailangan a tupadan na en sinumpaan na.
19 Burdk kam! Anya beman i mas mahalagaid, en alay oni en altar a mangpabanal ten
alay? 20Kaya ni gamitdn nen deyaman a manumpa en altar, ay ginamit na iyud pati en
alay ten altar. 21 Ni ginamit nen deyaman a manumpa en Templo ti pangaku ay ginamit
na maski en Diyos a magyan ten Templo. 22 Sakay ni ginamit nen deyaman a manumpa
en langet, ay ginamit na en trono nen Diyos, sakay en Diyos a maggetnud a haud.

23 “Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Magikapu kam maski ten naani moy hidi ten pangrikadu hidi. Peru
linimon moy bi en mas mahalaga hidi a adal a ked ten Kautusan, kona ten katarungan,
habag, sakay katapatan. Tama la a gamitdn moy iyud peru awan dapat a kalimunan en
agum, 24 Sikam a burdk a tagagiyya! Saradn moy en insektu hidi ten inuman moy, peru
itdlmok moy bi en kamelyu!

25 “Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Augasan moy en luwas nen tasa sakay penggan moy, peru ten
disalad ay putat ti kasakiman sakay pagkamakasadili. 26 Burdk a Pariseo! Ugasan
mu pa en disalad nen tasa sakay penggan, sakay magin malinis ddn bi en luwas
na! 27 “Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Kuman kam a en ldbbang a pininturan ti mapudew, maganda ten
luwas na. Peru ten disalad ay putat ti bungu sakay atanan a madingat. 26 Kona kam haan!
Ten pangileng ay magkabait kam a tolay. Peru disalad ay putat kam ti pagkukunwari
sakay kadukdassan.

Kinagi ni Jesus en Magin Parusa Di
(Lu. 11:47-51)

29 “Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Naggamet kam ti magkaganda a paglabbangngan nen propeta hidi
tenhud, sakay pinaganda moy en pagldbbangngan nen magkabait hidi a tolay. 30 Sakay
kédkkagiydn moy a, ‘Ni biyag kami la ten panahun nen ninunu mi hidi, ay awan kami
nakuwan kaguman a nangbunu ten propeta hidi.’ 3! Kaya gapu ti kinagi moyen, ay
sikamon a mismu en nangpatunay a anak kam nen nangbunu hidi ten propeta hidi!
32 Hala sigi! Tapusdn moy en sinapulan nen ninunu moy hidi! 33 Sikam a lahi hidi ni
biklat! Awan moy maginanan en parusa moy ti impiyerno! 34 Kaya mangpaangayak
hadn dikomoy ti propeta hidi, magkatalinu a tolay sakay tagapagtoldu hidi! Bunuwan
moy en agum, sakay en agum ay ipaku moy ten kudus. En agum ay balbaggan moy ten
sinagoga moy hidi, sakay usigdn moy hidi ten banu-banuwan. 3>Kaya pagtdknangan

kam nen parusa nen kakkabunu nen atanan a matuwid a tolay ti munduwiday. Sapul ten
pangbunu kanni Abel a awan ti kasalanan. Hanggan ten pangbunu kdnni Zacarias a anak
ni Baraquias a binunu moy ten pag-itan nen pagtutudan ti alay ten Templo. 3¢ Kagiyan
ku dikomoy, a pagtdknangan nen parusa en tolay hidi nadid a panahun gapu ti atananid
aiyad.”

En Pdgmahal ni Jesus ti Jerusalem

(Lu. 13:34-35)

37*“Sikam a taga-Jerusalem hidi! Babbunuwan moy en propeta hidi, sakay babbatuwan

moy en inutusan hidi nen Diyos a angay dikomoy! Pumensangan ku dan a gustu a
puronan en anak mu hidi a kona ten panglakkap nen inahin a manok ten sepsep na hidi.
Peru umad kam! 38 Kaya en Templo moy ay mapabayan, awan ti mamagyan. 39 Kagiyan
ku dikomoy, a awandk moy dan keketan hanggan ni dumemat en odas a kagiyan moy a,
‘Pagpalaan en dumaddadedemat ten ngaran nen Panginoon!” ”

24

En Kdkkasida nen Templo
(Mc. 13:1-2; Lu. 21:5-6)

1 Lummakad ti Jesus ten Templo. Mentras a maglakad siya ay ummadeni dikona
en disepulus na hidi sakay intoldu di dikona en bilay hidi ten laguwerta nen Templo.
2Peru kinagi na dikodi, “Namalas moy i bilayid a hidi iyan! Tatarudan i kagiyan kuwidi!
Dumemat en panahun a awan hadn ti batu a tumattopu ten kaparehu na a batu. Atanan
ay makuray-kuray!”

En Kahirapan hidi sakay Pdggusig a Dumemdt
(Mc. 13:3-13; Lu. 21:7-19)

3 Dikona a maggetnud ti Jesus ten Bukid nen Olibo hidi, ay pasekretu a ummadeni
dikona en disepulus na hidi sakay nagtanung, ‘Nikan a mangyari i bagayid a hidi iyad?
Anya i maariyid a senyal a paketan ten késsoli mu a ruway sakay ten katapusan ni
munduwiday?’

4Tummadbbig tiJesus, “Mangilag kam tanni awan kam metawtaw nen deyaman! >Gapu
makpal a lumitaw a magkagi a, ‘Sikdn en Cristo!” Makpal en metawtaw di. © Makasanig
kam ti labanan sakay makabareta ti gera ti iba a lugar. Dyan kam mabalisa dapat a
mangyari hidi iydd. Peru bakan palla a iydd en katapusan ni munduwiday. 7 Maglaban-
laban en bansa hidi, kona bi hud en kahariyan ten kaparehu na a kahariyan. Magkahud
ti alap sakay maglinug ti iba-iba a lugar. 8 Atananid a iyad ay sapul palla nen paghirap a
kona ten magenak.

9 “Ti panahunid a iyud ay dikdppan di kam, pahirapan sakay bunuwan. Sakay
kaiyamutan kam nen atanan gapu dikoku. 1© Makpal en mangadag ten pdnnampalataya
di ti panahunid a iyud. Mamagiyamutan en balang essa sakay mamagpasubuwan.
11 Sakay makpal bi a lumitaw a awan tatarudan a propeta, sakay itawtaw di en makpal a
tolay. 12 Gapu ten kakkakpal nen kadukdssan ay manglamig en pagmahal nen kakpalan.
13 Peru en manatili a tapat hanggan ten katapusan ay maligtas. 14 Sakay ipangaral en
Maganda a Bareta tungkul ten paghari nen Diyos ti buuwiday a mundu, tdnni masanig
nen atanan a bansa. Sakay dumemat ddn en katapusan.”

En Tunay ti Dukds a Gamet a awan ti Kaparehu
(Mc. 13:14-23; Lu. 21:20-24)

15 “Intendiyan moy iyad ti mapiyya: ni ketan moy dan a mangyari ten Banal a Lugar
en tunay ti dukds a gamet a awan ti kaparehu a kinagi ni propeta Daniel, ¢ ay en ked
hidi ti Judea ay dapat a guminan dén ten bukid hidi. 17 En ked ten bubungan ay dyan dan
magabala a mangngay ti dnyaman ten disalad nen bilay na. 18 Sakay en ked ten uma na
ay dyan ddn umuli para mangngay ti pagalikdbkab na. 19 Kakakagbi en méagkabuktet
hidi sakay en tehud hidi a anak a sumusu ti aldewid a hidi iyud! 20 Ipagdasal moy

a en kdgginan moy ay awan metaun ti sdkddgnen sakay Aldew ni Kdimang. 2! Gapu
ti panahunid a iyud ay magdanas en atanan a tolay ti dikal a kahirapan a awan palla
naranasan sapul dikona lalangdn i munduwiday a hanggan nadid. Sakay awan dan iyud
mangyari a ruway. 22 Sakay ni awan paaperitan nen Diyos i aldewid a hidi iyud ay awan
ti maburay a tolay. Peru alang-alang ten pinili na hidi ay paaperitdn nen Diyos i aldewid
a hidi iyud.

23 “Sakay ni tehud a magkagi dikomoy a, ‘En Cristo laid!" oni ‘Ked siya hudi!’ ay
dyan kam maniwala. 24 Gapu tehud a lumitaw a awan tatarudan a Mesias, sakay awan
tatarudan a propeta. Mangpeta hidi ti senyales sakay makataka hidi a himala, tanni
itawtaw di en makpal pati en pinili hidi nen Diyos. 2> Tandaan moy, indipalongu ku dan
iyad a ingkagi dikomoy tanni makapaghanda kam.

26 “Kaya ni kagiyan di a, ‘Ked siya ti parangud,” dyan kam angay haud. Ni kagiyan di a,
‘Ked siya disdddap,” dyan kam maniwala. 27 Gapu ni sakonya a kabilis en kilat ti sikatan
a mangdemlag hanggan ti sardmman, ay kona bi hud en kdddemat nen Anak nen Tolay.

28 “Ni hadya i pappagyananid nen bangkay ay ked bi hud en wakwak hidi.”

En Kdddemdt nen Anak nen Tolay

29 “K4ttapos ni panahunid a iyud ni kahirapan, ay dumikldm en aldew, sakay awan
dan dumemlag en bulan. Mdégkaragrag en biton hidi dilanget, sakay mayanag en
kapangyariyan hidi ten kalawakan. 30 Sakay lumitaw ddn en senyal nen Anak nen Tolay
dilanget. Magkahud ti kalungkutan en atanan a tolay ti munduwiday pdkketa di ten
Anak nen Tolay a ked ten panganurin, Dumemat siya a tehud a dakila a kapangyariyan
sakay dikal a karangalan. 31 Sakay ten kattdnnug nen trumpeta ti mabegsdk ay utusan
na en anghel na hidi ten atanan a suluk ni munduwiday, puronan di en atanan a tolay a
pinili nen Diyos ten bawat lugar.

En Adal a Gubwat ten Kayu a Igos
(Mc. 13:28-31; Lu. 21:29-33)

32 “Tlingdn moy en adal ten kayu a igos; kapag ni sumariwa en pinget na hidi sakay
magduun ay makagi moy a adeni dn a kdssinag. 33 Kona labi hud, ni ketan moy dén i
atananid a iyad, ay makagi moy a adeni dan en késsoli na, kumén a pasdddap dén ten
pintuwan. 34Kagiyan ku dikomoy, mangyari i atananid a iydd bagu a matay en tolay hidi
a biyag nadid. 35> Mawan en langet ay ten luta, peru en upos ku ay manatili a awan ti
katapusan.”

Awan ti Makatukoy ten Aldew ay ten Odas
(Mc. 13:32-37; Lu. 17:26-30, 34-36)

36 “Peru awan ti makatukoy ten aldew ay ten odas a mangyari iyad. Magin en anghel
hidi dilanget oni en Anak ay awan makatukoy, nan en Ama la. 37 En kdddemat nen
Anak nen Tolay ay magkakona ten kdddemat nen lonsu ten panahun ni Noe. 38 Ti
panahunid a iyud ay mamagkainan, mamaginoman, sakay mamagkabingaan en tolay
hidi. Hanggan dikona a sumakay dan ti Noe ten barku. 3°Kaya dummemat en lonsu a
awan hidi ti nangmalayan, sakay ndgkalimas hidi a atanan. Kona labi hud i mangyariyid
ten kdddemat nen Anak nen Tolay. 40 Ti panahunid a iyud, ay tehud a duwwa a lallaki
a magtarabahu ten uma di; maalap en essa sakay mawarak en essa. 4! Tehud a duwwa
babbi a maggiling; maalap en essa sakay mawarak en essa. 42Kaya humanda kam gapu
awan moy tukoy ni nikan a dumemat en Panginoon moy. 43 Tandaan moy iddi: ni tukoy
la nen pinunu nen sabilay ni dnya a odas ten gibi a dumemat en magtakaw, ay magbantay
siya sakay awan na pabayan a masadddp en bilay na. 44Kaya dapat kam bi a magin handa,
gapu dumemat en Anak nen Tolay ten odas a awan moy inasaan.”

En Tapat sakay en Awan Tapat a Tagapagserbi
(Lu. 12:41-48)

45 “Ni deyaman en matapat sakay matalinu ten tagapagserbi hidi ay siya i pamaha-
ladnnid nen amu di ten agum a tagapagserbi. Siya en mangatad dikodi ti pagkain ten
tama a panahun. 46 Pinagpala i tagapagserbiyid a iyud ni deméttan siya nen amu na a
saiyud i gamitdn naid! 47 Kagiyan ku dikomoy, a gamitan siya nen amu na a mamahala
ten atanan a ari-ariyan na. 48 Peru ni kagiyan ni tagapagserbiyid a iyud a, ‘Malay padi a
sumoli en amu ku.” 49 Kaya sapulan na a bulbugan en kaparehu na hidi a tagapagserbi.
Sakay makpagkainan siya, sakay makpaginoman ten lasinggeru hidi. 50 Sumoli en amu
ni tagapagserbiyid a iyud ten aldew a awan na inasaan, sakay ten odas a awan na tukoy.
51 Sakay parusaan siya nen amu na ti mahigpit, sakay ipisan na siya ten magkukunwari
hidi. Haud siya a mégsasangitan sakay maggaaduyan.”

25

En Talinhaga Tungkul ten Sapulu a Dalaga
1 “En kahariyan dilanget ay kona ten sapulu a dalaga a tehud a manga tawid a
simbuwan, angay hidi tumagbu ten lallaki a ikasal. 2 En limma dikodi ay mangmang
sakay en limma ay méagkatalinu. 3 En limma a mangmang ay tehud a manga simbuwan,
peru awan hidi nangtawid ti riserba di a langis a pangasédk di ten simbu di. 4 Samantala
en limma a mdagkatalinu ay nagtawid ti riserba bukud pa ten ked ten simbu di.

5Minaatrasadu en kiddemat nen lallaki a ikasal kaya minagtongka hidi sakay minetidug
a atanan.
6 “Peru dikona hatinggabi dén ay tehud a pinumdkraw, ‘Ked dan en lllaki a ikasal!

Tagbuwdn moy dan!” 7 Pagdaka a ummikat en sapulu a dalaga sakay hinusay di en
simbuwan di hidi. 8 Kinagi nen mangmang hidi ten médgkatalinu, ‘Atdenan moy kami
pay ti langis moyen, maaddp dan i simbuwan miyiday hidi.” ® ‘Bakay awan ddn maghustu
dikotam a atanan, mas maganda pa ni angay kam déalla mamali ti tindaanon ti para
kao moy,” tabbig nen magkatalinu hidi. 10 Kaya angay namali en limma a mangmang.
Mentras a mamali hidi, ay dummemat en lallaki a ikasal. Nakaguman na a summaddap
ten kasalan en limma a nakahanda, sakay insiradu en pintuwan.

11 “Kattapos, ay dummemat bi en limma a mangmang. Magpékraw hidi, ‘Panginoon,
pasddddppan mu kami!” 12 Peru tummabbig siya, ‘Tatarudan i kagiyan kuwidi dikomoy,
awan takam matenggi.’

13 Kattapos ay kinagi ni Jesus, “Kaya ngani a magbantay kam, gapu awan moy tukoy
en aldew ay ten odas.”

En Talinhaga Tungkul ten Tdllu a Tagapagserbi
(Lu. 19:11-27)

14 “En kahariyan dilanget ay kona ten essa a tolay a magbiyahi. Dinulaw na en
tagapagserbi na hidi sakay inyentrega na dikodi en ari-ariyan na hidi. 1> Inatdenan na ti
pilak en balang essa ayun ten kaya na. En essa ay indtdenan na ti limmang libu, en essa ay
duwanglibu, sakay en essa ay sanglibu. Kéttapos ay lummakad dan siya. 1 Lummakad a
pagdaka en nakatanggap ti limmang libu sakay innigosyu na. Sakay kinumita ti limmang
libu pa. 17 Kona bi hud ten nakatanggap ti duwanglibu, sakay kinumita bi ti duwanglibu
pa. 18 Peru en nakatanggap ti sanglibu ay ingkali na ten luta en pilak nen amu na.

19 “Dikona makalipas en nalay a panahun ay dummemat en amu ni tagapagserbiyid
a hidi iyud sakay ndkpagkuwentaan dikodi. 2° Ummadeni en nakatanggap ti limmang
libu sakay kinagi na, ‘Maistu, saddnnid en pilak mu a limmang libu sakay i limmang
libu paidi a kinita ku.” 2! Kinagi nen amu na, “Malalaki! Matapat sakay mahusay a
tagapagserbi! Gapu nagin matapat ka ten sabadit a halaga, ay pamahaladn taka ti dikal
a halaga. Makpagkasayaan ka dikoku.” 22 Ummadeni bi en nakatanggap ti duwanglibu,
sakay kinagi na, “Maistu, sadannid en pilak mu a duwanglibu a inyatad mu dikoku. Sakay
i duwanglibu paidi a kinita ku.’

23 Kinagi nen amu na, “Malalaki! Matapat sakay mahusay a tagapagserbi! Gapu nagin
matapat ka ten sabadit a halaga, ay pamahalaan taka ti dikdl a halaga. Mdkpagkasayaan

ka dikoku!” 24 Sakay ummadeni bi en nakatanggap ti sanglibu, sakay kinagi na, “Maistu,
tukoy ku a istriktu ka. Magburas ka ten awan mu immula, sakay maggapas ten awan mu
sinabugan.’ 25 Minantingék kaya ingkali ku ten luta en pilak mu. Sadannid en sanglibu
mu.’

26 Kinagi nen amu na, ‘Madukds sakay tamad a tagapagserbi! Tukoy mu dén bali a
magburasdk ten awan ku immula, sakay maggapasak ten awan ku sinabugan! 27 Bakin
awan mu dalla indipositu ti bangku, tdnni tehuddk nakuwan a kinita nadid?’ 28 Alapan
moy dikona en sanglibu, sakay iyatdd moy ten tehud a sapulu a libu. 2% Gapu en tehud
ay atdenan pa, sakay sumagana. Peru en awan, ay pati en sabadit a kao na ay alapan pa.
30 [but moy ten luwas ten kadikldmman en tagapagserbi a awan ti kuwenta, haud siya a
magsasangitan sakay maggaaduyén.” ”

En Pdghatul

31“Kaddemat nen Anak nen Tolay a bilang Hari, sakay kaguman na en atanan a anghel,
ay umetnud siya ten trono nen kaluwalhatian. 32 Sakay mapisan en atanan a tolay ten
atubengén na. Paghiwalaydn na hidi a kona ten panghiwalay nen maggalaga ten tupa ay
ten kambing. 33 En tupa hidi ay idatton na ten kawanan na, sakay en kambing hidi ay ten
kawiri na. 34 Sakay kagiydn nen Hari ten ked hidi ten kawanan na, ‘Kamon dan sikam a
pinagpala nen Ama ku! Tanggapan moy dan en kahariyan a nehanda para dikomoy sapul
pa dikona lalangan i munduwiday. 35 Gapu dikona magalappak ay pinakanak moy. Dikona
mauwawak ay pinainumak moy, sakay dikona dayuwak ay pinatulosédk moy. 3¢ Dikona
awandk ti mesulot ay pinabaduwanak moy. Dikona tehuddk a saket ay binisitadk moy,
sakay dikona piresuwdk ay angendk moy inileng.’

37 Sakay tummabbig en matuwid hidi, “Panginoon, nengkan naketa miyid dikomu a
nagaldp ka sakay pinakan mi ka, oni nauwaw sakay pinainom mi ka? 38 Nengkan naketa
miyid dikomu a dayu ka sakay pinatulos mi ka, oni awan ti mesulot sakay pinabaduwan
mi ka? 39 Sakay nengkan naketa miyid dikomu a tehud ka a saket oni piresu ka sakay
binisita mi ka?’

40 Sakay tumdbbig en Hari, “Tandaan moy, dikona gamitdn moy iyad ten kababaan ti
kakkapatkaka kuwiday hidi ay ginamet moy iyud dikoku.’

41 “Sakay kagiyan na bi ten ked hidi ten kawiri na, ‘Umadeyu kam dikoku a sinumpa
hidi! Angay kam ten apoy a awan ti kakkaadap a nehanda para ten diyablo sakay ten
sakup na hidi. 42Gapu dikona magaldppak ay awanak moy pinakan, nauwawék ay awanak
moy pinainom. 43 Dikona dayuwak ay awandk moy pinatulos; dikona awandk ti mesulot
ay awandk moy pinabaduwan. Dikona tehudék a saket sakay piresuwdk ay awanak moy
binisita.’

44 Sakay tumdbbig bi hidi, ‘Panginoon, nengkan mi ka netan a nagaldp, nauwaw, dayu,
awan ti mesulot, tehud a saket oni piresu, sakay awan mi ka sinerbiyan?’ 4> Sakay kagiyan
nen Hari dikodi a, “Tandaan moy, dikona awan moy tinulungan en kababaan ti hidi
iddi, ay ginamet moy iyud dikoku.” 46 Kattapos ay angay dén hidi ten parusa a awan
ti katapusan, peru en matuwid hidi ay angay ten biyag a awan ti katapusan.”

26

En Balak Kontra kdnni Jesus
(Mc. 14:1-2; Lu. 22:1-2; Jn. 11:45-53)

1Ten dikona a natapos dén a itoldu ni Jesus i atananid a iyud ay kinagi na ten disepulus
na hidi, 2 “Tukoy moy a duwwa a aldew dalla ay Piyesta didn nen Aldew nen Pagtalib.
Sakay itokyon en Anak nen Tolay tdnni ipaku ten kudus.”

3 Nadid en pinunu hidi nen padi hidi sakay en pinunu hidi nen banuwan ay
namagipun-ipun ten palasyu nen kapunuwan a padi a ti Caifas. 4 Nagplanu hidi a lihim
di a padikép ti Jesus sakay pabunu. 5 Peru kinagi di, “Dyan tam gamitdn ten aldew nen
Piyesta bakay magkagulu en tolay hidi.”

Binulakan ti Pasdrrub ti Jesus
(Mc. 14:3-9; Jn. 12:1-8)

¢ Tenhud ay ked ti Jesus ti Betania ten bilay ni Simon a dati a kinetong. 7 Mentras a
kuman siya ay tehud a ummadeni a babbi a tehud a tawid a pdggasakkan a alabastro a
putat ti mahal a pagpasarrub. Binulakan na ti pagpasarrub en ulu ni Jesus mentras a
kuman siya. 8 Ten dikona a ketan iyud nen disepulus hidi ay nagsaranta hidi. Kinagi di,
“Bakin a sinayang na en pagpasarrub? °Nelaku nakuwan iyud ti mahal sakay iyatdd ten
pubri hidi en naglakuwan!”

10 Tukoy ni Jesus en kinagi di, kaya kinagi na, “Bakin a gdgguluwan moy i babbiyen?
Maganda en ginamet na dikoku. 11 Gapu pirmi moy la a kakaguman en pubri hidi, peru
sikdn ay awandk moy pirmi a kakaguman. 12 Dikona a binulakanak na ti pdgpasarrub ay
ginamet na iyud bilang paghanda ten paglabbang dikoku. 13 Tandaan moy: hddyaman a
itoldu en Maganda a Bareta ti buuwiday a mundu, ay banggitan bi en ginamet na bilang
paggala-ala dikona.”

Ndkpagkasundu ti Judas ten Kadima hidi ni Jesus
(Mc. 14:10-11; Lu. 22:3-6)

14 Nadid ti Judas Iscariote a essa ten sapulu ay ti duwwa ay ummangay ten pinunu hidi
nen padi hidi. 15 Sakay intanung na, “Anya i iyatdd moyid dikoku ni tulungan takam a
madikdp ti Jesus?” Tiiyud bila a odas ay inatdddan di siya ti tallu a pulu a pirasu a silber a
pilak. 16 Sapul haud ay nagaryok dén ti Judas ti pagkakataun tdnni metokyon na ti Jesus.

En Pdngngapon de Jesus ten Aldew nen Pdgtalib
(Mc. 14:10-11; Lu. 22:3-6)

17 Ten purumeru a aldew nen Piyesta nen Tinapay a Awan ti Pagpaalsa ay ummadeni
kénni Jesus en disepulus na hidi sakay intanung di, “Panginoon, hddya i gustu muwid a
paghandaan mi ti pangapon para ten Aldew nen Pagtalib?” 18 Tummadbbig siya, “Angay
kam ten siyudad sakay aryokdn moy en essa a tolay, kagiydn moy dikona, “Pekagi nen
Maistu a dummemat dén en odas na. Mangapon siya a kaguman na en disepulus na hidi
ten bilay mu para ten Aldew nen Pagtalib.”

19 Sinunud nen disepulus hidi en inyutus ni Jesus sakay inhanda di en pangapon ten
Aldew nen Pégtalib.

20 Ti gibiyid a iyud, ay kumman ten lamisaan ti Jesus a kaguman na en sapulu ay ti
duwwa a disepulus na. 2! Sakay mentras a kuman hidi ay kinagi ni Jesus, “Tandaan moy,
essa dikomoy en méangtokyon dikoku!”

22 Minalungkut ti hustu en disepulus na hidi sakay balang essa ay nagtanung dikona,
“Sikan beman Panginoon?”

23 Tummabbig ti Jesus, “En kasabay ku a magsawsaw ti malukungen ay siya en
mangtokyon dikoku. 24 Matay en Anak nen Tolay ayun ten Kasulatan peru kakakagbi
en mangtokyon dikona! Mapiyya pa ni awan dalla neenak i tolayid a iyud!”

25Ti Judas a mangtokyon dikona ay nagtanung bi, “Maistu, sikdn beman?” Tummadb-
big ti Jesus, “Siko dan nagkagiyid.”

En Katapusan a Pdngngapon
(Mc. 14:22-26; Lu. 22:14-20; 1 Cor. 11:23-25)

26 Mentras a kuman hidi ay nangalap ti Jesus ti tinapay. Sakay kattapos na a
magpasalamat ten Diyos ay hinati-hati na en tinapay sakay inyatdd na ten disepulus
na hidi. Sakay kinagi na, “Alapan moy iddi sakay kanan moy. Iyad en baggi ku.”
27 Kattapos ay inalap na en tasa sakay nagpasalamat siya ten Diyos sakay inyatdd na
dikodi. Sakay kinagi na, ‘Uminom kam a atanan ti iyad.” 28 Gapu en digi ku en mebuhus
para mapatawad en atanan a kasalanan nen makpal a tolay. 2° Kagiyan ku dikomoy, a
awanak dan uminom ti alak a gubwat ti ubas hanggan ten aldew a en bigu dan a alak i
inuman kuwid a kaguman kam ten kahariyan nen Ama ku.”

30 Sakay kéttapos di a nagkansiyon ti essa a pasalamat ay ummangay hidi ten Bukid
nen Olibo hidi.

Indipalongu a Kinagi ni Jesus en Pdgpamen ni Pedro
(Mc. 14:27-31; Lu. 22:31-34; Jn. 13:36-38)
31Kinagi ni Jesus dikodi, “Ti gibiyid a iy4dd ay lakadandk moy a atanan, kona ten kinagi

nen Kasulatan a, ‘Bunuwdn ku en pastol sakay magkawatak-watak en tupa hidi.” 32 Peru
kattapos ku a mabiyag a ruway ay magdipalonguwak dikomoy ti Galilea.” 33 Tummadbbig
ti Pedro, “Maski ni lakadan ka nen atanan ay awan taka lakadan.” 34 Kinagi ni Jesus,
“Tandaan mu, ti gibiyid a iyad, bagu a magtarakket en manok ay pentalluwdk mu dan a
ipamen.” 35 Peru kinagi ni Pedro, “Maski ni bunuwannék di ay awan taka ipamipamen.”
Sakay kona labi hud en kinagi nen agum na hidi a disepulus.

Nagdasal ti Jesus ti Getsemani
(Mc. 14:32-42; Lu. 22:39-46)

36 Sakay ingkuyug hidi ni Jesus ten essa a lugar a nginaranan a Getsemani. Kinagi
na ten disepulus na hidi, “Haddi kam pala ta magdasalak hudi.” 37 Peru ingkuyug na
de Pedro sakay en duwwa a anak ni Zebedeo. Sakay nagsapul siya a nabalisa sakay
nalungkut en kaluuban na. 38 Kinagi na dikodi, “I pusu kuwidi ay malungkut a tarud
a halus a ikatay ku! Maguray kam haddi, sakay méakpagpuyat kam dikoku!”

39 Ummadeyu ti Jesus ti sabadit, lummuhud siya sakay nagdasal, “Ama ku, ni maari
ay ibutan mu dikoku iyad a paghirap. Peru bakan a en gustu ku nan en gustu mu en
mangyari.”

40 Nagsoli siya sakay dinemdttan na en téllu a disepulus a tidug hidi. Kinagi na kdnni
Pedro, “Talaga beman a awan kam makapagpuyat para dikoku maski ni essa la a odas?
41 Magpuyat kam sakay magdasal tdnni awan kam madaig nen toksu. En ispiritu ay
nakahanda peru en baggi ay mahina.”

42 Ruway siya a ummadeyu sakay nagdasal, “Ama ku, ni awan maari a ibutan iyad a
paghirap, nan kailangan a danasan ku ay mangyari en kagustuwan mu.” 43 Ruway siya a
nagsoli sakay dinemdttan na ddmman hidi a tidug, gapu tunay en tongka di.

44 Linakadan na ddmman a ruway en tallu a disepulus sakay ruway siya a nagdasal,
sakay kona labi hud en kinagi na. 45 Nagsoli ddmman siya ten disepulus na hidi sakay
kinagi na dikodi, “Tidug kam palla beman sakay umimang? Dummemat ddn en odas a
itokyon en Anak nen Tolay ten makasalanan hidi. 46 Umikat kamon sakay kadtamon!
Ked ddn en méangtokyon dikoku.”

En Pdgdikdp kdnni Jesus
(Mc. 14:43-50; Lu. 22:47-53; Jn. 18:3-12)

47 Magupos palla ti Jesus dikona a dummemat ti Judas, a essa ten sapulu ay ti duwwa.
Tehud siya a kaguman a makpal a tolay a tehud a tawid a attak sakay garoti. Gubwat
hidi ten pinunu hidi nen padi hidi sakay ten pinunu hidi nen banuwan. 48 Bagu pa hidi
a dummemat haud ay kinagi ddn nen méangtokyon dikona, “En dmmuwan ku ay siya en
aryokan moy. Dikdppan moy siya a pagdakal”

49 Kaya inadeniyan ni Judas ti Jesus sakay binati na, “Mapiyya gibi Maistu!” sakay
indmmuwan na.

50Kinagi niJesus dikona, “Amigu ku, gamitan mu dan en gustu mu.” Sakay inadeniyan
siya nen tolay hidi sakay dinikép di.

51Bigla a nagbagut ti attak en essa ten kaguman hidi ni Jesus. Tinigpas na en alipin
nen kapunuwan nen padi hidi sakay naripas en bangbang na.

52Kinagi ni Jesus, “Isarungan mu i dttak muwen! En mabiyag ti attak ay ten 4ttak labi
a matay. 53 Awan mu beman tukoy a makaagiddk ten Ama ku ti sapulu ay ti duwwa a
batalyon a anghel? 54 Peru konya a matupad en nesulat ten Kasulatan a dapat iyad a
mangyari?”

55 Sakay inatubeng na en tolay hidi sakay kinagi na, “Tulisandk beman kaya kam a
ummangay haddi a tehud a tawid a attak sakay garoti para dikdppannak moy? Aldew-
aldewdk la a magtoldu ten Templo peru awanak moy dinikdp. 56 Peru nangyari i atananid
aiyad para matupad en insulat nen propeta hidi.”

Kattapos ay gumminan en disepulus na hidi sakay inwarak di siya a maggeessa.

Ti Jesus ten Atubengdn nen Sanedrin
(Mc. 14:53-65; Lu. 22:54-55, 63-71; Jn. 18:13-14, 19-24)

57 Nadid ay inyangay di ti Jesus ten bilay ni Caifas, en kapunuwan nen padi hidi.
Haud a namagpisan-pisan en tagapagtoldu hidi nen Kautusan sakay en pinunu hidi nen
banuwan. 58 Ummunud ti Pedro peru adeyu en agwat di. Kdddemat na ten bilay nen
kapunuwan a padi ay summadddp siya ten laguwerta sakay naggetnud a kaguman en
guwardiya hidi tanni ketan na ni dnya en mangyari.

59 Nagaryok en pinunu nen padi hidi sakay en buu a Sanedrin ti tistigu a magbulibuli
kontra kanni Jesus para mapabunu disiya. © Peru awan hidi ti netan a makapagpatunay a
kailangan a matay ti Jesus, maski ni makpal a ummatubeng sakay nagkagi ti kakabuliyan
tungkul dikona. Ten katapusan ay tehud a duwwa a ummatubeng ¢! a nagkagi, “Kinagi
ni tolayid a iydn a sidadn na en Templo nen Diyos sakay ipataknag ti tallu a aldew.”

62 Tummaknag en kapunuwan nen padi hidi sakay kinagi na kanni Jesus, “Tehud ka a
metabbig ti imbintang diyen dikomu?” 63 Peru awan tummatdbbig ti Jesus. Sakay kinagi
dikona nen kapunuwan nen padi hidi, “Iyutus ku dikomu, kagiydn mu dikomi ten ngaran
nen Diyos a biyag, siko beman en Cristo, en Anak nen Diyos?”

64 Tummabbig ti Jesus, “Siko ddn en nagkagi. Kagiyan ku dikomoy, awan dan mag-
malay ay ketan moy en Anak nen Tolay a maggetnud ten kawanan nen makapangyariyan
a Diyos sakay dumemat siya a ked ten panganurin!”

65 Dikona a nasanig iyud nen kapunuwan nen padi hidi ay pinisad na en badu na sakay
kinagi na, “Iyad a paggupos ay awan paggalang ten Diyos! Awan tamon kailangan en
agum pa a mangtistigu. Nasanig moy en paggupos na a awan paggalang ten Diyos!
66 Anya ti palagay moyid?” Tummdbbig hidi, “Dapat siya a matay!”

67 Sakay linoktaban di siya ten rupa na sakay sindssuntuk. Dinapang bi siya nen agum
hidi 8 sakay kinagi di, “Cristo, tukuyan mu benid ni deya en nangdapang dikomu!”

Impamen ni Pedro ti Jesus
(Mc. 14:66-72; Lu. 22:56-62; Jn. 18:15-18, 25-27)
69 Mentras a maggetnud ti Pedro ten laguwerta, ay inadeniyan siya nen essa a utusan
a babbi sakay kinagi na, “Kaguman ka bi ni Jesus a taga-Galilea, awan beman?”
70 Peru impamen ni Pedro ten atubengdn nen kakpalan. “Awanak ti tukoy ti kdkkagi-
kagiyan muwen,” tabbig na.
71Sakay ummangay ti Pedro ten balkon. Netan siya nen essa pa a utusan a babbi sakay
kinagi na ten ked hidi haud, “I lallakiyid a iydn ay kaguman ni Jesus a taga-Nazaret.”
72Ruway na siya a impamen, “Manumpadk a awan ku tukoy i tolayid a iyan.”
73 Mamaya-maya ay ummadeni kdnni Pedro en l4llaki hidi a ked haud. Kinagi di, “Essa
ka ngani bi dikodi. Matenggi ti pAggupos muwen.”
74 Tummabbig ti Pedro, “Maski ni mataydak pa ay talaga a awan ku matenggi i tolayid a
iyan!” 75 Sakay naala-ala ni Pedro en kinagi ni Jesus, “Bagu a magtarakket en manok ay
pentédlluwdk mu a ipamen.” Sakay lummuwas ti Pedro sakay ndgsasangitan ti hustu.

27

Inyangay Di ti Jesus kdnni Pilato
(Mc. 15:1; Lu. 23:1-2; Jn. 18:28-32)
1Ten dikona a dimadimang dan ay namagguron en pinunu hidi nen padi hidi sakay en
pinunu hidi nen banuwan ni konya di a mapabunu ti Jesus. 2 Kattapos ay pinapungu di
siya sakay inyangay di kanni gubernador a Pilato.

En Kdkkatay ni Judas
(Gamet 1:18-19)

3 Dikona a ketan ni Judas a ti Jesus ay nahatulan ti kamatayan ay nagsisi siya sakay
insoli na ten pinunu hidi nen padi hidi sakay ten pinunu hidi nen banuwan en tallu a
pulu a pirasu a silber a pilak. 4 Kinagi na, “Nagkasalaak! Intokyon ku en tolay a awan ti
kasalanan.”

“Anya i pakialam miyid? Bahala ka ti biyag muwen!” tabbig di. > Insapwar ni Judas en
pilak ten disalad nen Templo, lummakad siya sakay angay nagbitti.

6 Kinopkop nen pinunu hidi nen padi hidi en silber sakay kinagi di, “Bawal ten
Kautusan aiydd a pilak ay idatton ten pagdattonan ten handug ten Templo. Gapu iyad ay
bayad ten biyag nen essa a tolay.” 7Nagkaessa hidi a ibali en pilak ten luta nen maggamet
ti binga, para magin pagldbbangngan ten dayu hidi a tolay. 8 Kaya i lutaid a iyud ay
nginaranan di a hanggan nadid ti, “Uma ni Digi.”

9 Gapu ti iyud a pangyayari ay natupad en kinagi ni Propeta Jeremias a, “Inalap di en
pilak a téllu a pulu a pirasu a silber, iyud en halaga a katumbas na ayun ten Israelita
hidi, 10 sakay imbayad ku ten luta nen maggamet ti binga ayun ten inyutus dikoku nen
Panginoon.”

Ti Jesus ten Atubengdn ni Pilato
(Mc. 15:2-5; Lu. 23:3-5; Jn. 18:33-38)

11 Kattapos ay inyangay di ti Jesus ten gubernador, sakay tinanung na siya, “Siko
beman en hari nen Judio hidi?” Tummabbig ti Jesus, “Siko dan en nagkagi.” 12 Peru
ten dikona a bintangan siya nen pinunu hidi nen padi hidi sakay en pinunu hidi nen
banuwan ay awan dan siya tummabbig.

13 Kaya kinagi dikona ni Pilato, “Awan mu beman nasanig en imbintang di hidi
dikomu?” 14 Peru awan tummabbig ti Jesus kaya nagtaka ti hustu en gubernador.

Hinatulan ti Jesus ti Kamatayan
(Mc. 15:6-15; Lu. 23:13-25; Jn. 18:39-19:16)

15 Nadid kada Piyesta nen Aldew nen Pagtalib, gdggamitdn dan nen gubernador a
magpalaya ti essa a piresu. Palayadn na ni deyaman en kagiyan nen tolay hidi. 16 Ti
panahunid a iyud ay tehud a essa a tanyag a piresu a en ngaran na ay Jesus Barrabas.
17Kaya dikona a naipun en tolay hidi ay tinanung hidi ni Pilato, “Deya i gustu moyid a
palayaan ku, ti Jesus Barrabas oni ti Jesus a nangaranan a Cristo?” 18 Gapu tukoy ni Pilato
a inggit en dahilan di ni bakin a inyangay di ti Jesus dikona.

19Bakdn la a iydn, nan alay na a maggetnud ten paghatulan, ay impekagi nen kabinga
na, “Dyan ka makialam ti tolayid a iydn. Awan siya ti kasalanan. Pinahirapandk nadid
nen tagindp ku tungkul dikona.”

20 Sinulsulan nen pinunu hidi nen padi hidi sakay en pinunu hidi nen banuwan en
tolay hidi a agiddn di kdnni Pilato a ti Barrabas palayaan naid, sakay ti Jesus ay pabunu
na. 2! Ruway a tinanung nen gubernador en tolay hidi, “Deya ten duwwa i gustu moyid
a palayadn ku?”

“Ti Barrabas!” tabbig di.

22Kinagi ni Pilato dikodi, “Ni konahud, dnya i gamitdn kuwid kdnni Jesus a nginaranan
a Cristo?”

Tummabbig en atanan, “Ipaku siya ten kudus!”

23 “Bakin dnya beman i madukdssid a ginamet na?” tanung ni Pilato.

Peru lalu pa hidi a pummakraw, “Ipaku siya ten kudus!” 24 Dikona a ketan ni Pilato a
awan dan siya ti magamet sakay bakay magkagulu pa en tolay hidi ay nagpaalap siya ti
dinom sakay nagugas ten lima na ten atubengan nen tolay hidi. “Awanak ti pananagutan
ti kdkkatay ni tolayid a iydn. Bahala kamon!” kagi ni Pilato.

25 Tummabbig en tolay hidi, “Sagutin mi sakay nen anak mi hidi en kdkkatay ni tolayid
aiyan!”

26 Sakay pinalaya ni Pilato ti Barrabas, peru ti Jesus ay pinalatigu na sakay inyatdd na
dikodi tanni ipaku ten kudus.

Dinusta nen Sundalu hidi ti Jesus
(Mc. 15:16-20; Jn. 19:2-3)
27Kattapos, ay inyangay nen sundalu hidi ti Jesus ten palasyu nen gubernador. Sakay

minaipun ten palebut na en essa a batalyon a sundalu. 28 Ineklasan di siya sakay
sinulutan di ti essa a badu a madidig. 2° Nangkawikaw hidi ti lanot a masaet sakay
indatton di ten ulu na sakay pinagtawid di ti essa a sarukud ten kawanan na a lima. Sakay
sinesti di siya linuhud-luhudan di sakay kinagi di, “Mabuhay en Hari nen Judio hidi!”
30 Linoktaban di siya sakay inalap di en sarukud na sakay impakol di dikona. 3! Kattapos
di siya a sestiydn ay ineklasan di siya sakay sinulutan di ten sadili na a badu. Kattapos
ay inluwas di ten banuwan tanni ipaku ten kudus.

Impaku Di ti Jesus ten Kudus
(Mc. 15:21-32; Lu. 23:26-43; Jn. 19:17-27)

32 Ten kélluwas di ten banuwan ay netagbuwan di en essa a lallaki a en ngaran na
ay ti Simon a taga-Cirene. Impilit di a pabdklay dikona en kudus ni Jesus. 33 Kdddemat
di ten lugar a nangaranan a Golgota, (en gustu na a kagiyan ay Lugar nen Bungu) ay
34indtdenan di ti Jesus ti alak a hinaluwan ti apdu. Peru ten dikona a naennaman na ay
awan na ininom.

35 Dikona a mepaku dén siya ten kudus ay hinati-hati nen sundalu hidi en badu na
kattapos di a nagbunutan. 3¢ Sakay naggetnud hidi para bantayan di siya. 37 Insulat di
ten ontok nen kudus en nagin bintang di dikona, “Ti Jesus iyad, en Hari nen Judio hidi.”
38 Duwwa bi a tulisan en kasabay na a nepaku ten kudus, essa ten kawanan na sakay essa
ten kawiri na.

39 Ininsultu bi siya nen magtalib hidi sakay magwalingiwag pa hidi a 40 magkagi, “Awan
beman siko en mangsida ten Templo sakay ruway mu a ipatakndg ti tallu a aldew? Iligtas
mu nadid i sadili muwen! Ni siko a talaga en Anak nen Diyos, umugsad ka ti kudusen!”
41 Sinesti bi siya nen pinunu hidi nen padi hidi, nen tagapagtoldu hidi nen Kautusan
sakay nen pinunu hidi nen banuwan. Kinagi di, 42 “Inligtas na en agum hidi peru i sadili
naen ay awan na meligtas! Awan beman siya en Hari ni Israel? Ni umugsad la siya nadid
ti kudusen ay maniwala kami dadn dikona! 43> Maniwala siya ten Diyos sakay kinagi na a
siya en Anak nen Diyos. Iligtas siya nen Diyos ni talaga a tatarudan en kinagi na!”

44 Sakay sinesti bi siya nen duwwa a tulisan a nepaku a kasabay na.

En Kdkkatay ni Jesus
(Mc. 15:33-41; Lu. 23:44-49; Jn. 19:28-30)

45Sapul ten tanghali hanggan ten alas tres ten apon ay nagdikldm en buu a lugar. 46 Ten
dikona a magalas tres ten apon ay pummakraw ti Jesus, “Eli, Eli, lema sabachthani?” En
gustu na a kagiyan ay “Diyos ku, Diyos ku bakin pinabayandk mu?”

47 Nasanig iyud nen sangan a tumattakndg haud kaya kinagi di, “Daddulawan na ti
Elias!” 48 Pagdaka a gumminan en essa dikodi sakay nangalap ti damit. Binisa na ti
maapsot a alak sakay indatton na ten ontok nen takkan sakay impasdpsap na kanniJesus.
49 Peru kinagi bi nen agum hidi, “Maguray kam pa, ilingdn tam ni dumemat ti Elias para
iligtas siya!”

50 Ruway a pinumakraw ti mabegsdk ti Jesus sakay natay dan siya.

51Tj odasid a iyud ay bigla a napisad en kortina nen Templo, sapul ten disunu hanggan
ten dibabbi. Naglinug ten luta sakay nabisag en batu hidi. 52 Nabukasan en labbang
hidi sakay nabiyag a ruway en makpal a tolay nen Diyos a ndgkatay dan. >3 Lummuwas
hidi ten paglabbangngan sakay dikona a nabiyag a ruway ti Jesus, ay summaddap hidi ti
Jerusalem sakay netan hidi haud nen makpal a tolay.

54 Nedntingan ti hustu en kapitan sakay en sundalu hidi a nagbantay kanni Jesus
dikona a nabati di en linug sakay netan di en atanan a nangyari. Kinagi di, “Tarud ngani
a Anak siya nen Diyos!”

55 Makpal a kabdbbiyan en ked haud a méagtan-aw ten adeyu la. Sapul pa ti Galilea ay
ummunonud dén hidi kdnni Jesus sakay nagserbi dikona. 56 Kaguman dikodi ti Maria
Magdalena, ti Maria a ina de Santiago ay ti Jose, sakay en kabinga ni Zebedeo.

En Pdgldbbdng kdnni Jesus
(Mc. 15:42-47; Lu. 23:50-56; Jn. 19:38-42)

57 Ten dikona a paggapon ddn ay tehud a dummemat a essa a mayaman a taga-
Arimatea, en ngaran na ay ti Jose. Siya ay disepulus bi ni Jesus. 58 Ummangay siya
kdnni Pilato sakay inagid na en bangkay ni Jesus. Inyutus bi ni Pilato a iyatdd en
bangkay dikona. 5 Kaya inalap ni Jose en bangkay sakay binalutan na ti malinis a tela
a lino. ¢ Inyangay na ten sadili na a pagldbbangngan a bigu na palla a impagamet ten
pader a batu. Kattapos ay inggulung na en dikal a batu a pagtakdp ten pintuwan sakay
lummakad. 1 Ked bi haud ti Maria Magdalena sakay en essa pa a Maria a ndggetnud ten
luwas nen pagldbbangngan.

En Bantay hidi ten Pdgldbbdngngan

62 Ten kailawan na, kdttapos nen aldew nen padghanda ten Aldew nen Pagtalib, sabay
a ummangay kanni Pilato en pinunu hidi nen padi hidi sakay en Pariseo hidi. 63 Kinagi
di dikona, “Naala-ala mi en kinagi ni magkukunwariyid a iyud dikona a biyag palla a
mabiyag siya a ruway kallipas nen tdllu a aldew. ¢4 Pabantayan mu pay ti hustu en
paglabbangngan hanggan ten katallu a aldew. Bakay umangay en disepulus na hidi sakay
takawan di en bangkay. Sakay kagiyan di ten tolay hidi a nabiyag siya a ruway. Mahirap
dén bakay i pagloku diyid a iydd ay magin mas madukas pa nan ten purumeru.”

65 Kinagi dikodi ni Pilato, “Mangkuyug kam ti sundalu hidi sakay pabantay moy ti
hustu en paglabbangngan.”

66 Kaya ummangay hidi sakay dindttonan di ti senyal en pintuwan a batu sakay
pinabantayan di en pagldbbangngan ten sundalu hidi.

28

Nabiyag a Ruway ti Jesus
(Mc. 16:1-10; Lu. 24:1-12; Jn. 20:1-10)

1Kéllipas nen Aldew nen Kdimang, dikona a pdgdemlag dan ten purumeru a aldew nen
sasimba, ay ummangay de Maria Magdalena sakay en essa pa a Maria ten ndngldbbangn-
gan kanni Jesus. 2Kaddemat di haud ay bigla a naglinug ti mabegsak gapu ummugsad a
gubwat dilanget en essa a anghel nen Panginoon. Inggulung na en batu a nakatakdp ten
pagldbbangngan sakay ummetnud ten dibabew na. 3 En rupa na ay makasili a kuman
a kilat, kona bi ten pudew nen badu na. 4 Nagpagpag ti dnteng en bantay hidi sakay
nabuwal hidi a kona ten essa a patay dikona a netan di en anghel.

5Peru kinagi nen anghel ten babbi hidi, “Dyan kam manteng. Tukoy ku a aryokdn moy
ti Jesus a nepaku ten kudus. ¢ Awan dan siya haddi gapu nabiyag ddn siya a ruway a kona
ten kinagi na. Kamon hadd, ilingdn moy en nangdattonan dikona. 7 Angay moy ibareta
nadid bi ten disepulus na hidi a siya ay nabiyag a ruway sakay magdipalongu ti Galilea.
Metan moy siya haud! Tandaan moy en kinagi ku dikomoy.” 8 Kaya nagalistu hidi a
lummakad ten paglabbangngan a tehud anteng sakay dikal a kasayaan. Sakay nagginan
hidi a ummangay ten disepulus hidi tanni ibareta di en nangyari.

9 Peru tinagbu hidi ni Jesus, sakay binati na hidi, “Magkahud kam ti kapayapaan!”
Ummadeni hidi kanni Jesus, tinumawid hidi ten basset na hidi sakay sinamba di siya.
10 Sakay kinagi ni Jesus dikodi, “Dyan kam manteng! Kammoy dén sakay kagiydn moy
ten kdkkapatkaka ku hidi a umangay hidi ti Galilea sakay ketanak di haud!”

En Kinagi nen Mdgbantay hidi

11 Dikona a makalakad en babbi hidi ay ummangay bi ten banuwan en sangan ten
nagbantay hidi ten paglabbangngan. Imbareta di ten pinunu hidi nen padi hidi en atanan
a nangyari. 12 Nagipun-ipun hidi sakay kattapos di a mékpagguron ten pinunu hidi nen
banuwan, ay sinuhulan di ti dikél a pilak en sundalu hidi. 13 Sakay inutusan di hidi a kona
haddi en ibareta di, “Mentras a tidug kami nen gibi ay ummangay en disepulus na hidi
sakay tinakaw di en bangkay.”

14Kinagi pa nen pinunu hidi nen padi hidi dikodi, “Dyan kam mabalisa, maski masanig
man iyad nen gubernador. Bahala kami dan!”

15 Tinanggap nen bantay hidi en pilak sakay sinunud di en inyutus dikodi. Kaya
hanggan nadid ay iyad padi en istorya nen Judio hidi.

Inutusan ni Jesus en Sapulu ay ti Essa a Disepulus
(Mc. 16:14-18; Lu. 24:36-49; Jn. 20:19-23; Gamet 1:6-8)

16 Nadid en sapulu ay ti essa a disepulus ay ummangay ti Galilea, ten bukid a intoldu
ni Jesus dikodi. 17 Dikona a ketan di ti Jesus ay sinamba di siya. Peru en agum hidi ay
nagduda en isip di. 18 Ummadeni ti Jesus sakay kinagi na dikodi, “Neatad dan dikoku en
atanan a kapangyariyan dilanget sakay ti lutaiday. 1°Kaya angay kam ten atanan a bansa
sakay gamitan moy a disepulus ku en atanan a tolay. Binyagan moy hidi ten ngaran nen
Ama, nen Anak sakay nen Banal a Ispiritu. 20 Sakay tolduwan moy hidi a sumunud ten
atanan a inyutus ku dikomoy. Tandaan moy, kakagumandk moy hanggan ten katapusan
ni munduwiday.”

En Maganda a Bareta ayun kdnni
MARCOS

Paliwanag Tungkul ten Libru

En Maganda a Bareta a ayun kdnni Marcos ay nagsapul ten pahayag a, “Iyad en Maganda
a Bareta tungkul kdnni Jesu-Cristo en Anak nen Diyos.” Paniwalaan nen kakpalan a
iyad a libru en kadipalonguwan a nesulat tungkul ten biyag ni Jesu-Cristo, sakay iyad en
pinakaaperet peru putat bi ti biyag a kasaysayan. En pirmi a padgpaliwanag ten upos hidi
a Aramaico sakay ten kaugaliyan ni Judio ay mangpakapospos a iyad a libru ay insulat
para ten Hentil hidi oni ten Cristiano a bakén a Judio.

Ti Jesus ay impeta ti iyad a libru a bilang essa a tolay a tehud a kakaiba a kapang-
yariyan. Ketan iydd ten pagtoldu na, kapangyariyan kontra ten dimonyo hidi sakay
pagpatawad ti kasalanan. Impahayag na bi a siya en Anak nen Tolay a ummangay haddi
para mang-alay ten biyag na para ten kaligtasan nen makasalanan hidi.

Ten péagsaysay ni Marcos ay mas indtdenan na ti diin en ginamet hidi ni Jesus nan
ten intoldu na. Kattapos nen sabadit a bahagi tungkul kanni Juan a Magbinyag sakay
tungkul ten pagbinyag sakay pagtoksu kanni Jesus, ay insaysay a pagdaka ni Marcos en
pagtoldu sakay pagpapiyya a ginamet ni Jesus. Mentras a magalay, ay lalu a luminaw en
pakkatenggi nen tagasunud hidi ni Jesus dikona. Peru ten kabaliktadan na ay lalu bi a
tumindi en iyamut nen kadima di hidi dikona. Ten katapusan hidi a kapitulu ay insaysay
ni Marcos en pangyayari hidi ten katapusan hidi a aldew ni Jesus ti lutaiday, en paghirap
na, en kakkatay na sakay kdkkabiyag na a ruway.

Awan malinaw a nabanggit ni deya i nangsulatid ti iyad a libru peru maari a tama
en namulatan a panniwala a ti Juan Marcos i ndngsulatid ti iydd. (Gamet 12:12; 15:37).
Nakagi a insulat na iyad ti Roma bagu a binumagsak en Jerusalem ten A.D. 70. Ten iba a
mas magkatanda a kasulatan, iydd a libru ay nagtapos ten kapitulu 18 bersikulu 8. Ten iba
a kasulatan ay tehud a aperet a pagtapos, ten iba bi ay atakdug a pagtapos. Gapu ti iyad,
en atakdug (9-20) sakay en aperet a pagtapos (9-10) ay parehu a kaguman ti iyad a libru
peru ked ten disalad nen kona haddi a tanda () tnni ipakapospos a tehud a katanungan
ti iyad a bahagi.

Lasdn nen Libru

En sapul nen Maganda a Bareta 1:1-13

En pagserbi ni Jesus ti Galilea 1:14-9:50

Sapul ti Galilea hanggan ti Jerusalem 10:1-52

En katapusan hidi a aldew nen paghirap sakay kakkatay ni Jesus 11:1-15:47

En kakkabiyag a ruway ni Jesus 16:1-8

En kdppeta ni Jesus ten kakkabiyag na a ruway sakay en késsoli na dilanget 16:9-20

En Pdngngaral ni Juan a Mdgbinyag
(Mt. 3:1-12; Lu. 3:1-18; Jn. 1:19-28)
11ddi en Maganda a Bareta tungkul kanni Jesu-Cristo a Anak nen Diyos. 2 Nagsapul
iyad dikona matupad en insulat ni propeta Isaias a,
“Tehuddk a paangaydn a magdipalongu dikomu.
Siya i manghandaid ten paglakadan mu.’
3 Siya en magpakraw ten kaparangan ti kona haddi,
‘Maghanda kamon ten kdddemat nen Panginoon,
husaydn moy dan en paglakadan na!’ ”
4Nadid, dummemat ngani ti Juan ten kaparangan, a nagbinyag sakay nangaral. Kinagi
na ten tolay hidi, “Addggan moy dan sakay pagsisiyan en kasalanan moy hidi, sakay
magpabinyag kam tanni patawadan kam nen Diyos.” > Ngari-ngari a atanan nen tolay

hidi a taga-prubinsiya a Judea sakay siyudad a Jerusalem ay ummangay kdnni Juan ten
dinom ti Jordan a mégsanig ten pangngaral na. Intapat di en kasalanan di hidi sakay
bininyagan na hidi.

6 En badu ni Juan ay gamet ti dutdut ni kamelyo sakay en sinturon na ay koblet ni
hayup. Raksa a dudun en kakkandn na sakay pulut ni pitukan. 7 Ipdppangaral na ten
tolay hidi a, “Tehud a dumemat a mas makapangyariyan nan sikan, maski mangokbis
ten igut nen sandalyas na ay awanak karapatdapat. 8 Bininyagan takam ti dinom peru
siya en mangbinyag dikomoy ti Banal a Ispiritu.”

Bininyagan ni Juan ti Jesus
(Mt. 3:13-4:11; Lu. 3:2-22, 4:1-13)

9 Awan nagnalay ti panahunid a iyud ay dummemat ti Jesus. Gubwat siya ti Nazaret a
sakup ni Galilea. Sakay bininyagan ni Juan ten dinom ti Jordan. 10 Kdawas ni Jesus ten
dinom ay netan na a bummukas dilanget sakay dummibabbi dikona en Ispiritu a kuman
a kalapati. 11 Tulos a tehud a nagupos dilanget a kinagi na, “Siko en mahal ku a Anak
sakay kasayaan ku a tarud.”

12K 4ttapos ay pagdaka a inggiyya nen Ispiritu ti Jesus ten kaparangan. 13 Appat a pulu
a aldew siya a nagyan haud sakay tinattoksu siya ni Satanas. Tehud a méagkatapang a
hayup haud peru pinagserbiyan siya nen anghel hidi.

Dinulaw ni Jesus en Appat a Mdngngikan
(Mt. 4:12-22; Lu. 4:14-15; 5:1-11)

14 Dikona a nepiresu dan ti Juan ay ummangay ti Jesus ten prubinsiya a Galilea.
Impangaral na haud en Maganda a Bareta a gubwat ten Diyos. 1> Kinagi na, “Dummemat
dén en odas. Adeni ddn a maghari en Diyos. Kaya magsisi kamon sakay addggan moy
dén en kasalanan moy hidi sakay maniwala kam ten Maganda a Bareta!”

16 Dikona a naglakad ti Jesus ten gilid nen Minalnu ti Galilea ay netan na en matkaka
a mangngikan, de Simon ay ti Andres a mamanti. 17 Kinagi ni Jesus dikodi, “Makkuyug
kam dikoku ta gamitan takam a mangngikan ti tolay.” 18 Pakkasanig di ten kinagi ni Jesus
ay pagdaka di a inwarak en panti di sakay ndkkuyug hidi dikona.

19 Naglakad pa ti Jesus, awan palla siya nakaadeyu ay netan na bi en matkaka a de
Santiago ay ti Juan a anak ni Zebedeo. Ked hidi ten abeng di a magayuma ten panti
di. 20 Kaya ten pédkketa na dikodi ay dinulawan na hidi sakay ndkkuyug hidi dikona.
Linakadan di en ama di a ti Zebedeo ten abeng kaguman na en tarabahador di hidi.

En Ldllaki a Sinddddp ni Madukds a Ispiritu
(Lu. 4:31-37)

21 Nadid ay ummangay ti Jesus sakay en disepulus na hidi ti Capernaum. Ten Aldew
nen Kdimang nen Judio hidi ay summaddadp ti Jesus ten sinagoga sakay nagtoldu siya ten
tolay hidi. 22 Nagtaka en tolay hidi gapu makapangyariyan en pagtoldu na, awan kona
ten tagapagtoldu hidi nen Kautusan.

23 Tehud a essa a lallaki a sinadddp ni madukés a ispiritu, bigla siya a summaddap ten
sinagoga. Kéttapos ay pummakraw siya, 24 “Jesus a taga-Nazaret, anya i gustu muwid
a mangyari dikomi? Bunuwédn mu kami beman? Tukoy taka! Siko en Banal a gubwat
ten Diyos.” 25 Peru sinaway ni Jesus en madukds a ispiritu, kinagi na, “Tumahimik ka!
Lumuwas ka ti 1allakiyen!”

26 Pinagpiragpirdg nen madukds a ispiritu en lallaki sakay magpakraw a lummakad
dikona. 27 Nagtaka en atanan a tolay kdnni Jesus sakay namégguronan di, “Anya iy4d?
Bigu a toldu? Makapangyariyan siya a tarud, maski en madukas a ispiritu ay sumunud
ten utus na.” 28Kaya gapu tiiyud ay pagdaka a nabareta ten atanan a lugar ten prubinsiya
a Galilea en tungkul kdnni Jesus.

Pinagpiyya ni Jesus en Tolay hidi
(Mt. 8:14-17; Lu. 4:38-41)

29 Nadid, kalluwas de Jesus ten sinagoga ay nagtulos hidi ten bilay nen matkaka a
Simon ay ti Andres, kaguman na de Santiago ay ti Juan. 30 Dinemdttan di en katugngan
ni Simon a magkatdug a tehud a saket. Pagdaka a tehud a ndngkagi kdnni Jesus a maladu
siya. 3! Kaya inadeniyan ni Jesus en babbi, tinawidan na en lima na sakay inyekat na.
Pagdaka siya a nawasan sakay tulos na dan a sinerbiyan de Jesus.

32 Dikona sumardm en aldew ten gibi ddn, ay inyangay di kdnni Jesus en atanan nen
tehud hidi a saket sakay en sindddap hidi ni dimonyo. 33 Ngari-ngari a atanan nen tolay
ti banuwanid a iyud ay napisan hidi ten atubengan nen bilay. 34 Pinagpiyya na en makpal
hidi a tehud a saket ten &nyaman a babbatiyan di, sakay pinalakad na bi en dimonyo hidi
ten tolay hidi. Awan pinabayan ni Jesus a magupos en dimonyo hidi, gapu tukoy di ni
deya siya.

Nangaral ti Jesus ti Galilea
(Lu. 4:42-44)

35 Kaldiwan palla ay ummikat dén ti Jesus sakay ummangay ten tahimik a lugar a
nagdasal. 3¢ Kaikat de Simon ay inaryok di ti Jesus ni hadya inangayan naid. 37 Pakketa
di kdnni Jesus ay kinagi di, “Aryokdn ka nen katolayan.” 38 Peru kinagi ni Jesus dikodi,
“Kailangan a angay kitam ti agumen hidi a banuwan tanni makapagtolduwak bi haud.
Iyad en dahilan ni bakin ummangayék haddi.”

39 Kaya linebut na en prubinsiya a Galilea a nangaral ten sinagoga hidi, sakay
nagpalayas siya ti dimonyo ten tolay hidi.

Pinagpiyya ni Jesus en Kinetong
(Mt. 8:1-4; Lu. 5:12-16)

40Tehud a tolay a ummadeni kanni Jesus a kinetong, lummuhud siya sakay nakkekagbi
a kinagi na, “Ni gustuwan mu ay mapagpiyyadk mu.”

41 Kinagbiyan siya ni Jesus, tinawidan na sakay kinagi na, “Gustu ku! Nadid ay
nagpiyya ka dan.” 42 Ti odas biyid a iyud ay pagdaka a nagpiyya en ketong na, sakay
nagin malinis siya. 43 Pinalakad siya ni Jesus a pagdaka peru mahigpit na a imbilin dikona
a, 44 “Dyan mu ikagi maski kdndeya en pagpapiyya ku dikomu. Nan magtulos ka ten padi
sakay paileng ka dikona, kattapos ay magalay ka ten Diyos a kona ten inyutus ni Moises.
En paggalay mu i mangpatunayid ten tolay hidi a nagpiyya ka dan.” 45 Peru ten kéllakad
nen lallaki ay imbdbbareta na ten atanan a tolay en pagpiyya na, kaya awan dan hayagan
en kassaddap ni Jesus ten banuwan. Nanatili dalla siya ten adeyu a lugar ten luwas nen
banuwan peru maski adeyu en pdppagyanan na ay makpal padi a tolay en ummangay
dikona a gubwat ti iba-iba a lugar.

2

Pinagpiyya ni Jesus en Lupug
(Mt. 9:1-8; Lu. 5:17-26)
1Kallipas nen sangan a aldew ay nagsoli ti Jesus ti Capernaum. Kummalat en bareta a
ked dén siya ten bilay. 2Kaya tunay ti kakpal a tolay en ummangay a ngari-ngari a awan
dén hidi ti pdgyanan maski ten atubengan nen bilay. Dikona pasiyaan a mangaral ti Jesus
dikodi ten Maganda a Bareta ay 3 tehud a dummemat a dppat a lallaki, tehud hidi a usung
alupug. 4 Gapu ten kakpal nen tolay ay awan hidi makaadeni kanni Jesus. Ginamet diyid
ay inyonek di en tehud a saket ten atdp nen bilay sakay linattab di en atdp ten tapat na.

Kéttapos ay intonton di en ayud a pagkatdugan nen lupug.* 5 Dikona a netan ni Jesus en
dikal di a pAnnampalataya ay kinagi na ten lupug, “Anak ku, napatawad dan en kasalanan
mu hidi.”

6Nadid, tehud a sangan a tagapagtoldu nen Kautusan a maggetnud sakay magisip hidi
ti kona haddi, 7 “Bakin kona hadn a magupos i tolayen? Essa iyad a paglapastangan ten
Diyos! Awan beman en Diyos la i makapagpatawadid ti kasalanan?” 8 Natukuyan ni Jesus

2:4 TiPalestina, karaniwan a en bilay ay patag ti atdp. Tehud a agdenan ten luwas a pasangkay ten patag a atdp.

en ked ten isip di, kaya pagdaka na a kinagi dikodi, “Bakin magisip kam ti kona haan?
9 Anya beman i mas alistuwid a kagiyan ti lupugidi, ‘Pinatawad taka d4n ten kasalanan
mu hidi,” oni, ‘Tumakndg ka, betbitdn mu i padgkatdugan muwen sakay maglakad ka?’
10Nadid ipeta ku dikomoy a en Anak nen Tolay ay tehud a kapangyariyan ti munduwiday
a magpatawad ti kasalanan.” Kaya kinagi na ten lupug, 1! “Umikat ka, betbitdn mu
i pagkatdugan muwen sakay umuli ka dan.” 12 Tummaknag en lupug, binetbet na en
pagkatdugan na sakay lummakad a delingdn nen katolayan. Nagtaka hidi a atanan ten
netan di sakay nagpuri hidi ten Diyos. Kinagi di, “Nadid kami palla a naketa ti kona
haéan!”

Dinulaw ni Jesus ti Levi
(Mt. 9:9-13; Lu. 5:27-32)

13Nadid, ummangay ddmman ti Jesus ten gilid nen Minalnu ti Galilea. Makpal a tolay a
ummadeni kdnni Jesus kaya tinolduwan na hidi. 14 Kattapos ay nagtulos siya a naglakad
sakay netan na ti Levi a anak ni Alfeo a miggetnud ten pagsingeran na ti buwes. Kinagi
ni Jesus dikona, “Umunud ka dikoku.” Pdkkasanig ni Levi ten kinagi ni Jesus ay pagdaka
siya a tummakndag sakay ndkkuyug dikona.

15 Kattapos ay ummangay ti Jesus ten bilay ni Levi sakay kumman siya haud. Makpal
a magsinger ti buwes sakay makasalanan en ummunud kanni Jesus sakay naksabay hidi
a kumman kaguman en disepulus hidi. ¢ Netan iydd nen sangan a tagapagtoldu nen
Kautusan a kabilang ten Pariseo hidi, a kumman ti Jesus a kaguman nen magpabuwes
hidi sakay nen makasalanan hidi a tolay. Kaya tinanung di en disepulus hidi ni Jesus,
“Bakin maksabay siya a kuman ten magpabuwes hidi sakay ten makasalanan hidi?”

17 Dikona nasanig iyud ni Jesus ay tummdbbig siya ti patalinhaga, “Awan beman en
tehud la hidi a saket i gamutannid nen maggamot? Kona labi hud, kayadk a ummangay
haddi ay tanni dulawan ku en makasalanan hidi a magsisi, bakan a en awan hidi ti
kasalanan.”

En Tanung Tungkul ten Pdgkuldsyon
(Mt. 9:14-17; Lu. 5:33-39)

18 Tenhud, en disepulus hidi ni Juan sakay en Pariseo hidi ay nagkuldsyon. Nadid,
tehud a ummadeni kdnni Jesus a nagtanung, “Bakin awan magkuldsyon i disepulus
muwen hidi, samantala en disepulus hidi nen Pariseo hidi sakay en disepulus hidi ni Juan
a Mdagbinyag ay magkuldsyon?” 19 Tummadbbig ti Jesus, “Maari beman a magkuldsyon en
katolayan ni kakaguman di palla en 14llaki a ikasal? Awan! Mentras a kaguman di palla
en lallaki a ikasal ay awan di iyud gamitan. 20 Peru ni dumemat en panahun a awan di
dén siya kaguman ay magkuldsyon dan hidi.”

21 Intulos ni Jesus en paggupos na, “Awan ti magappol ti bigu a risatu ten dati a badu.
Ni iy4dppol en bigu ten dati ay kumdrran en risatu sakay lalu a magkahud ti dikél a pisad
en badu.” 22 Sakay kinagi na pa, “Kona labi iydn ten bigu a alak. Awan ti magasdk ti
bigu a alak ten dati a pdggasdkkan ti alak a gamet ti koblet ni hayup. Ni magasék ti
bigu a alak ten dati a paggasdkkan ay pumattak iyud sakay tulos a magkebut en alak,
parehu a masayang en alak sakay en paggasakkan. Kailanganid ten bigu a alak ay bigu
bi a paggasdkkan.”

En Tanung Tungkul ten Aldew nen Kdimang
(Mt. 1-8; Lu. 6:1-5)

23 Ten essa a Aldew nen Kdimang nen Judio hidi ay dummaman de Jesus ten
katriguwan. Dikona pasiyaan hidi a maglakad ay nagkddtor en disepulus na hidi ti
ohay a pagkasselan di. 24Kinagi nen Pariseo hidi kanni Jesus, “Ilingan mu i ginamet ni
disepulus muwen hidi, naggamet hidi ti bawal ten Aldew nen Kdimang!” 25-26 Tinanung
hidi ni Jesus, “Awan beman nabasa moy ddn en ginamet ni David dikona ti Abiatar en
kapunuwan nen padi hidi? Magaldp tenhud de David ay ten kaguman na hidi. Kaya
summadddap siya ten bilay nen Diyos sakay inalap na en alay a tinapay para ten Diyos

sakay kinan di. Bawal iyud ten kautusan gapu padi la en maari a mangkan haud. Peru
kinan iyud ni David sakay indtdenan na pa en kaguman na hidi.”

27Kinagi pa ni Jesus, “En Aldew nen Kdimang ay intakda para ten kapiyyaan nen tolay;
bakan a linalang en tolay para ten Aldew nen Kaimang. 28 Kaya maski en Aldew nen
Kaimang ay ked ten kapangyariyan nen Anak nen Tolay.”

3

En Ldllaki a Awan Makaarikad en Essa na a Lima
(Mt. 12:9-14; Lu. 6:6-11)

1 Ummangay a ruway ti Jesus ten sinagoga, nedemdttan na haud en lallaki a awan
makaarikad en essa na a lima. 2 Binantayan nen tolay hidi ni gamutén ni Jesus en lallaki
ten Aldew nen Kdimang tanni magkahud hidi ti ibidensiya a awan siya mangilin. 3 Kinagi
ni Jesus ten lallaki, “Karon had!” 4 Sakay tinanung na en tolay hidi, “Anya beman i
bawalid ten Kautusan, maggamet ti maganda oni maggamet ti madukas? En mangligtas
ti tolay oni pabayan mu a matay?”

Peru awan hidi ti kdkkagi. > Ummileng ti Jesus ten tolay hidi ten palebut na. Iyamut
sakay kagbi en mabati na gapu ten kattug nen ulu di. Kattapos ay kinagi na ten lallaki,
“Iyolnat mu i lima muwen.” Dikona iyolnat nen lallaki en lima na ay pagdaka a nagpiyya.
¢ Lummakad en Pariseo hidi sakay kinauron di a pagdaka en tolay hidi ni Hari a Herodes
ni konya di a mapabunu ti Jesus.

En Tunay ti Kakpal a Tolay ten Gilid nen Minalnu

7 Lummakad ti Jesus a kaguman na en disepulus na hidi, ummangay hidi ten gilid
nen minalnu. Ummunud dikona en tunay a kakpal a tolay a gubwat ti Galilea, ti
Judea, 8 ti Jerusalem, ti Idumea, ten dibelyu ni Jordan, ten siyudad a Tiro, sakay Sidon.
Ummunud hidi gapu nabareta di en gindggamet ni Jesus. 910 Makpal siya a pinagpiyya
a tehud a saket, sakay pummilit pa en agum a tehud a saket a kumabit dikona. Kaya
nangpehanda ti Jesus ti abeng ten disepulus na hidi sakay summakay siya tdnni awan
di siya masaldit. 11 Balang essa ten sinddddp hidi nen madukds a ispiritu a naketa kdnni
Jesus ay lummuhud ten atubengdn na sakay ipdkraw di a, “Siko en Anak nen Diyos!”
12 Mahigpit a inyutus ni Jesus ten magkadukds hidi a ispiritu a dyan di kdkkagiyan ni
deya siya.

Nagpili ti Jesus ti Apostol a Sapulu ay ti Duwwa
(Mt. 10:1-4c; Lu. 6:12-16)

13 Kttapos ay ummangay ti Jesus ten bukid, kaguman na en pinili na hidi sakay
ummunud dikona. 14 Nangpili siya dikodi ti sapulu ay ti duwwa a nginaranan na a
apostol. Pinili na hidi tdnni magin kdkkagumanan na sakay utusan na hidi a angay
mangaral. 15 Indtdenan na hidi ti kapangyariyan a magpalakad ten dimonyo hidi. 16 En
pinili na a sapulu ay ti duwwa a apostol ay ti Simon a nginaranan na a Pedro, 17 de
Santiago ay ti Juan a anak ni Zebedeo, nginaranan na hidi a Boarnerges, gustu naid a
kagiyan ay, “Anak hidi ni kdddur;” 18 sakay ti Andres, Felipe, Bartolome, Mateo, Tomas,
Santiago a anak ni Alfeo, Tadeo, Simon a makabanuwan, 19 sakay ti Judas Iscariote a
nangtokyon dikona.

Ti Jesus sakay ti Beelzebul
(Mt. 12:22-32; Lu. 11:14-23; 12:10)

20 Dikona a ummuli ti Jesus ay tunay ddmman a kakpal en tolay a ummangay haud
kaya awan na dan mapospos a kuman, kona bi ten disepulus na hidi. 2! Dikona nabareta
iyud nen ina na sakay nen kadkkapatkaka na hidi ay ummangay hidi haud. Angen di ti
Jesus gapu kagi nen tolay hidi a nagareng kanon siya.

22 Kinagi nen sangan a tagapagtoldu nen Kautusan a gubwat ti Jerusalem a kaya kan
a makapagpalakad ti Jesus ti dimonyo ay indtdenan siya ni Beelzebul ti kapangyariyan.
Ti Beelzebul en pinunu nen dimonyo hidi. 2 Gapu ten kinagi di ay dinulaw hidi ni Jesus

sakay nagupos siya ti patalinhaga, “Konya a palakadan ni Satanas en sadili na?” 24 Ni
mamagdadema en mamanuwan ten essa a kahariyan ay awan magmalay a mawasak i
kahariyanid a iyud. 25> Maski ten essa a pamilya, ni mamagdadema hidi ay awan bi hidi
magmalay. 26 Kona labi hud ni kalabanan ni Satanas en sadili na sakay mamagdadema
en nasakupan na hidi ay awan hidi magmalay, dumemat en katapusan na.

27 “Peru awan ti makapangsaddap sakay magtakaw ten bilay nen mabegsdk a tolay
mentras a awan pa siya mapungu. Ni napungu dan siya ay maari dan a pagtakawan en
bilay na.

28 Tandaan moy, mapatawad nen Diyos en tolay ten atanan a kasalanan na, pati en
kindkkagi na a madukds ten Diyos. 2° Peru en magupos ti madukas ten Banal a Ispiritu
ay awan ddn mapatawad maski nikan. Gapu nanggamet siya ti awan ti katapusan a
kasalanan. 30 Kinagi iyud ni Jesus dikodi gapu babbintangan di siya a sindddap ni
madukas a ispiritu.

En Ina ni Jesus sakay en Kdkkapatkaka na
(Mt. 12:46-50; Lu. 8:19-21)

31 Dummemat en ina ni Jesus sakay en kdkkapatkaka na hidi. Naguray hidi ten luwas
nen bilay sakay pinadulaw di siya. 32 Makpal en tolay a maggetnud ten palebut ni Jesus
dikona kinagi di, “Ked ti luwason en ina mu sakay en kdkkapatkaka mu hidi urayan di
ka.” 33 Peru kinagi ni Jesus, “Deya beman i ina kuwid sakay i kdkkapatkaka kuwid?”
34 Inileng na en maggetnud hidi ten palebut na sakay kinagi na, “Hidi iddi i ina kuwid
sakay kakkapatkaka kuwid! 35 Gapu ni deya en sumdssunud ten utus nen Diyos ay siya i
kapatkaka kuwid sakay ina kuwid.”

4

En Talinhaga Tungkul ten Mdgsabug
(Mt. 13:1-9; Lu. 8:4-8)
1Nadid, ummangay a ruway ti Jesus ten gilid nen Minalnu ti Galilea. Pinalebutan siya

nen tunay ti kakpal a tolay kaya summakay siya ten abeng a ked ten dinom. Ummetnud
siya ten abeng sakay en tolay hidi ay ked ten gilid nen minalnu. 2 Tinolduwan na
hidi ti makpal a bagay ten pamamag-itan nen talinhaga hidi. Kona haddi en kinagi
na, 3 “Magsanig kam! Tehud a essa a lallaki a maggaradu a angay magsabug. 4 Dikona
magsabug dan siya ay tehud a sangan a bine a naragrag ten dilan. Dummemat en ibun
hidi sakay tinoktok di en bine a naragrag. 5 Tehud bi a naragrag a bine ten kabatuwan
sakay pagdaka a nagtubu gapu malapes en luta. ¢ Peru dikona nagsinag ti hustu ay
nalands sakay nagmadi hidi iyud a bine, gapu dpperet la en gamot di. 7 Tehud bi a bine
a naragrag ten kasaetan, peru dikona immoya en kasaetan ay nailongan en bine, kaya
awan nagbunga. & Sakay tehud bi a bine a naragrag ten maganda a luta kaya tummubu
hidi iyud, ummoya sakay nagbunga ti makpal. Nagohay hidi ti taggitallu a pulu a butil
sakay tehud a tdggi-dnnam a pulu, sakay tehud a tdggidatos a butil balang essa.” °Kinagi
pa ni Jesus a, “Mdagsanig en tehud pagsanig.”

En Layunin nen Talinhaga
(Mt. 13:10-17; Lu. 8:9-10)

10 Dikona maggessa-essa ddlla ti Jesus ay ummadeni dikona en sapulu ay ti duwwa a
disepulus na kaguman en agum hidi a nakasanig ten talinhaga. Impakpagguron di a ni
maari ay ipaliwanag na en kahulugan nen talinhaga. 1! Kinagi ni Jesus, “Inyatdd dan
dikomoy en karapatan a maintendiyan moy en lihim nen paghari nen Diyos. Peru ten
agum, atanan a bagay ay itoldu dikodi ten pamamag-itan ni talinhaga. 12 Tanni,
‘Umadeleng man hidi ay awan hidi maketa,
sakay magsanig man hidi ay awan hidi makaintendi.

Ni konahud, ay sinoli di nakuwan en Diyos
sakay nakatanggap nakuwan hidi ti kapatawadan.” ”

En Paliwanag nen Talinhaga Tungkul ten Mdgsabug
(Mt. 13:18-23; Lu. 8:11-15)

13 Kattapos ay tinanung hidi ni Jesus, “Awan moy beman maintendiyan en talinhaga?
Konya moy a maintendiyan en agum hidi a talinhaga? 14 Kona haddi i kahulugan naid,;
en bine a isassabug ay en upos nen Diyos. 15 En bine hidi a ndgkeragrag ten dilan ay
kuman a en tolay hidi a nakasanig ten upos nen Diyos. Pakkasanig di ay dummemat ti
Satanas, inibutan na ten isip nen tolay en upos nen Diyos. 10 En bine hidi a nagkeragrag
ten kabatuwan ay kuman a en tolay hidi a pakkasanig di ten upos nen Diyos ay pagdaka
di a tinanggap a masaya. 7 Peru awan gummamot en upos nen Diyos ten pusu di, kaya
awan hidi nakapanatili. Dikona deméttan hidi ni kahirapan oni padgdusta gapu ten upos
nen Diyos, ay pagdaka hidi a ummatras. 8 En bine hidi a ndgkeragrag ten kasaetan ay
kona ten tolay hidi a nagsanig ten upos nen Diyos. 1 Peru gapu ten paggaisip di ten
kékkabiyag di ti munduwiday sakay ni konya hidi a yumaman, sakay ten kakkasor di ten
sari-sari a bagay ay awan neasdk ten pusu di en upos nen Diyos kaya awan nagbunga.
20 En bine hidi a ndgkeragrag ten maganda a luta ay kona ten tolay hidi a ndgsanig ten
upos nen Diyos sakay tinanggap di kaya nagbunga hidi. Tehud a nagbunga ti taggitallu
a pulu, tehud a taggi-annam a pulu sakay tehud a taggidatos.”

En Adal Tungkul ten Simbuwan
(Lu. 8:16-18)

21 Nagtulos ti Jesus ten paggupos na. Kinagi na, “Taban beman en simbuwan sakay
takldbban ten pagtakalan, oni idatton moy ten sarok nen katri? Awan beman, dapatid
ay itupu en simbuwan ten tama a pagtupuwan? 22 Awan ti netagu a awan meluwas, sakay
awan ti sekretu a awan mehayag. 23 Magsanig en tehud a pagsanig”

24Kinagi pa niJesus, “Intendiydn moy ti mapiyya en masanig moy. En sukat a gamitan
moy ten agum ay siya labi en sukat a gamitan dikomoy, sakay higit pa haud. 25 Gapu en
tehud ay atdenan pa, peru en awan, maski en sabadit a ked dikona ay alapan pa.”

En Talinhaga nen Tummubu a Bine
26 Kinagi pa ni Jesus, “En paghari nen Diyos ay kona ten essa a nagsabug ti bine ten
uma na. 27 Matdug siya ti gibi sakay umikat ti aldew. En bine a insabug na ay magtubu la
iyud sakay dumikal a awan na tukoy ni konya en kattubu na. 28 En luta i mangpatubuwid
sakay mangpadikal ten mula, purumeruwid ay magbuyas pa sakay kattapos ay sumilag
dén. 29Ni nalutu ddn en bunga na ay pagdaka na a pagapas gapu panahun dan.”

En Talinhaga Tungkul ten Bukdl nen Mustasa
(Mt. 13:31-32, 34; Lu. 13:18-19)

30 Sakay kinagi na, “Anya maari tamid a pAngparehuwan ten pdghari nen Diyos? Anya
maari tamid a gamitan a talinhaga? 31 Kona iyad ten bukél nen mustasa a kabaditan ten
atanan a bukdl. 32 Peru ni memula dén ay magin kalangkawan ten atanan a mula sakay
magpinget pa ti mayambung, kaya maari a paglobunan nen ibun hidi.”

En Pdggamit ni Jesus ti Talinhaga
33 Impangaral ni Jesus ten tolay hidi en Upos nen Diyos ten pamamag-itan ni talinhaga
ayun ten abut nen isip di. 34 Awan siya nangaral dikodi ti bakan a patalinhaga. Peru ni
hidi-hidi la ay ten disepulus na hidi ay ipaliwanag na dikodi en atanan a bagay.

Pinaimang ni Jesus en Pards
(Mt. 8:23-27; Lu. 8:22-25)

35 Ten gibi ti aldewid a iyud ay kinagi ni Jesus ten disepulus na hidi, “Kadtamon
umarabes dibelyu.” 3¢ Linakadan di en tolay hidi sakay summakay hidi ten abeng a
sassakayan ni Jesus. Tehud hidi a kasabay a agum pa a abeng. 37 Nagabutan hidi ni
mabegsdk a bagyu ditaw. Daddekal a tagmdk en dummapat ten abeng kaya ngari-ngari
a maputat dan ti dinom. 38 Ti Jesus ay tidug a magpunganan ten dipos nen abeng kaya
linukag siya nen disepulus na hidi. Kinagi di, “Maistu, awan ka la mabalisa, umallad

kitamon?” 3% Ummikat ti Jesus sakay kinagi na ten pards, “Umimang ka!” Sakay kinagi
na bi ten tagmak, “Tumahimik ka!” Pagdaka a ummimang en paras sakay lummantap.
40 Kattapos ay tinanung hidi ni Jesus, “Bakin manteng kam? Hanggan beman nadid ay
awan kam palla ti pAnnampalataya?” 41 Tunay hidi ti 4nteng kaya kinagi nen balang essa,
“Deya wad iyad, pati ben pards sakay tagmak ay sumunud dikona?”

5

Pinagpiyya en Ldllaki a Hinayup
(Mt. 8:28-34; Lu. 8:26-39)

1Dummemat de Jesus ten dibelyu nen minalnu, ten lugar nen Gergeseno hidi. 2Kaawas
ni Jesus ten abeng ay tinagbu siya nen essa a lallaki a hinayup. 3 Magyan siya ten
paglabbangngan sakay tunay siya ti begsak. Awan di siya mapungu maski pa ni kadena
i gamitannid a pangpungu dikona. *Pensangan di dan siya a punguwén ti kadena,
peru bagsot-bagsutan na la. Kaya awan ti makabalud dikona. 5 Aldew ay ti gibi
ay maglalakadan siya a magpapakrawdn ten kampusantu sakay ten buki-bukid, sakay
tattalinguwan na en baggi na ti batu.

¢ Adeyu palla siya ay netan-awan na dén ti Jesus kaya ndggaginanan siya a ummadeni
sakay lummuhud ten atubengdn na. 7 Sakay impdkraw na ti mabegsak, “Jesus, Anak
nen kataasan a Diyos, bakin pakialamandk mu? Ipangaku mu ten ngaran nen Diyos a
awandk mu pahirapan.” 8 (Kinagi na iyud gapu inyutus ni Jesus ten madukds a ispiritu a
lumakad siya ten 14llaki.) 9 Kattapos ay tinanung siya ni Jesus, “Anya i ngaran muwid?”
Tummabbig siya, “Batalyon, gapu makpal kami.” 10 Nakpagguron siya kanni Jesus a dyan
na hidi palakadan ti lugarid a iyud.

11 Nadid, ten digdig nen bukid ay tehud a makpal a babuy a mamagsdbbukan.
12 Ndkkekagbi kanni Jesus en magkadukds a ispiritu a ni maari ay pasddddppén na dalla
hidi ten kababuyan. 13 Pinayagan hidi ni Jesus kaya lummuwas ten tolay en magkadukas
hidi a ispiritu sakay sinomddp hidi ten kababuyan. Kattapos ay namagginanan en
manga duwanglibu a kababuyan ten pengpeng, nagkatapduk hidi ten dinom sakay
nagkalimas. 14 Pakketa nen maggalaga hidi ten kababuyan ten nangyari ay ginuminan
hidi sakay angen di imbareta ten banuwan sakay ten kadatig hidi a banuwan en atanan
nen netan di. Kaya ummangay haud en tolay hidi gapu gustu di a ketan en nangyari.
15 Dikona umadeni en tolay hidi kdnni Jesus ay netan di en lallaki a dati a sinaddap
ni kadimonyowan a maggetnud. Mahusay ddn en isip na sakay nakabadu dén, kaya
nedntingan en tolay hidi. 16 Imbdbbareta nen naketa hidi ten tolay hidi a dummemat
en nangyari ten lallaki a sinddddp ni dimonyo sakay ten kababuyan. 17 Kattapos ay
nakkekagbi en tolay hidi kanni Jesus a ni maari ay lumakad siya ten lugar di.

18 Dikona a sumakay dén ti Jesus ten abeng ay nakkekagbi dikona en lallaki a linakadan
nen kadimonyowan, kinagi na, “Makkuyugak pay dikomu!” 1 Peru awan pummayag
ti Jesus nan kinagi na, “Umuli ka sakay ikagi mu ten kamag-anak mu hidi en atanan a
ginamet nen Panginoon dikomu, ni konya na ka a kinagbiyan.” 20 Kaya lummakad en
lallaki sakay imbabbareta na ti buu a Decapolis en atanan nen ginamet ni Jesus dikona.
Nagtaka en atanan nen nakasanig ten imbareta na.

En Anak ni Jairo sakay en Bdbbi a Mdgdadigiydn
(Mt. 9:18-26; Lu. 8:40-56)
21Ummarabes a ruway ti Jesus, ked palla siya ten gilid nen minalnu ay dinarupodupan

damman siya nen tunay ti kakpal a tolay. 22Ked bi haud en essa a lallaki a Jairo en ngaran
na. Essa siya a tagapamahala ten sinagoga. Pakketa na kdnni Jesus ay linumuhud siya
ten atubengén na. 23 Nakkekagbi siya, sakay kinagi na, “Magipepatay dan en anak ku a
dalagita, ni maari ay makkuyug ka pay dikoku. Itupu mu la i lima muwen dikona tanni
magpiyya siya sakay mabiyag.” 24 Nakkuyug ti Jesus dikona sakay ummunud en tunay ti
kakpal a tolay a magdail-ilan, ngari-ngari a masaldit ti Jesus.

25 Ked bi haud en essa a babbi a sapulu ay ti duwwa dan a taon a magdadigiyan.
26 Naubus na dan atanan nen ari-ariyan na ten pagpapagamot na sakay makpal dén a
maggamot en nanggamot dikona peru awan la nagpiyya nan nahirapan la siya sakay
ummondug pa en saket na. 27 Nasanig na en tungkul kanni Jesus kaya ndkpagdail-ilan
siya a ummadeni ten addg ni Jesus sakay tinawidan na en badu na, 28 gapu kinagi na ten
sadili na a maski ni matawidan na la en badu ni Jesus ay magpiyya déan siya. 2° Ti odas
biyid a iyud a natawidan na en badu ni Jesus ay pagdaka na a nabati a awan dan en pagdigi
na sakay nagpiyya ddn siya.

30 Nadid, pagdaka a nabati ni Jesus a tehud a lummuwas ten kapangyariyan na,
kaya lummingat siya ten katolayan sakay nagtanung, “Deya en nangtawid ten badu
ku?” 3! Tummabbig en disepulus na hidi, “Bakin itanung mu ni deya i nangtawidid ti
badu muwen? Samantala a tunay ti kakpal i tolayen hidi a mamagdail-ilan?” 32 Peru
naglalingat-lingatdn la ti Jesus, aryokdn na en nangtawid ten badu na. 33 Gapu tukoy
nen babbi en nangyari ay ummadeni siya kdnni Jesus a magpagpag ten anteng na.
Lummuhud siya ten atubengan ni Jesus sakay kinagi na en atanan nen ginamet na.
34 Kinagi ni Jesus dikona, “Anak ku, pinagpiyya ka nen pdnnampalataya mu. Umuli ka
dén a mapayapa. Nagpiyya ka ddn ten saket mu.”

35 Pasiya palla a makpagguron ti Jesus ten babbi ay tehud a sangan a dummemat a
gubwat ten bilay ni Jairo, kinagi di, “Natay ddn en anak mu, dyan mu dan abaladn i
Maistuwen.” 36 Awan pinospos ni Jesus en kinagi di nan kinagi na kanni Jairo, “Dyan
ka mawanan ti pag-asa, basta maniwala ka la.” 37 Awan ti iba a ingkuyug ti Jesus nan de
Pedro la ay ten matkaka a Santiago ay ti Juan. 38 Kdiddemdt di ten bilay ni Jairo ay netan
ni Jesus a makpal a tolay a mamagsangetan sakay marendi hidi. 3 Kaya ten kdssaddap na
ten bilay ay kinagi na dikodi, “Bakin marendi kam sakay mamagsangetan? Awan natay
anaken, tidug la siya.” 40 Peru pinagtawaan di la ti Jesus. Kattapos ay pinaluwas na en
tolay hidi ten bilay puwera la ten ddddikal hidi nen anak sakay ten téllu a disepulus na.
Sakay ummadeni hidi ten pagyanan nen anak. 4! Tinawidan ni Jesus en lima nen anak
sakay kinagi na, “Talitha koum,” gustu naid a kagiyan ay, “Anak, umikat ka!” 42 Pagdaka
a ummikat en anak sakay naglakad. Sapulu ay ti duwwa a taon en idad na. Atanan nen
naketa ten ginamet ni Jesus ay nagtaka. 43 Mahigpit a imbilin ni Jesus dikodi a dyan di
ikagi maski kdndeya en netan di a nangyari. Sakay inyutus na a pakanan di dan en anak.

6

Awan Di Tinanggap ti Jesus ti Nazaret
(Mt. 13:53-58; Lu. 4:16-30)

1 Lummakad haud ti Jesus sakay ummuli ten banuwan na, ndkkuyug en disepulus na
hidi. 2 Ten Aldew nen Kdimang nen Judio hidi ay nangaral siya ten sinagoga. Dikona
nasanig nen makpal a tolay en pangngaral na ay nagtaka hidi sakay kinagi di, “Hadya
wad nangalapan naid ti karunungan naen? Hdadya ginubwatanid ni kapangyariyan
naen a makagamet ti himala? 3 Awan beman siya en karpinteru a anak ni Maria,
sakay kakkapatkaka na de Santiago, Jose, Judas, sakay ti Simon, sakay ked bi hdddi en
kakkapatkaka na hidi a babbi?” Gapu ti iyud ay nagduda hidi dikona sakay immemenos
di siya. 4Kaya kinagi ni Jesus, “Igalang maski hddya en essa a propeta, puwera la ten
kabanuwan na hidi, kapartidu, sakay kasabilay.” > Awan siya nakagamet ti himala haud
nan en pagtupu na la ten lima na ten sasangan a tehud a saket sakay pinagpiyya na hidi.
6 Nagtaka siya ni bakin awan hidi sumampalataya dikona.

Inutusan ni Jesus en Sapulu ay ti Duwwa a Apostol
(Mt. 10:5-15; Lu. 9:1-6)
Nadid, linebut ni Jesus en lugar hidi haud sakay nangaral ten tolay hidi. 7 Dinulaw
na en sapulu ay ti duwwa a apostol sakay inutusan na hidi a tigdaduwwa. Inatdenan na
hidi ti kapangyariyan a mangdaig ten magkadukds a ispiritu. & Imbilin na dikodi a, “Dyan



MARCOS 6:9 57 MARCOS 6:34

kam magbalon ti maski dnya hadn a makan oni pilak, maski ni hembeg, basta en sarukud
moy la. ®Magsandalyas kam la sakay dyan kamon magtawid ti paglewasan.”

10 Sakay kinagi na pa bi dikodi, “Ni deya en mangtanggap dikomoy ten bilay na ay haud
kam a méktulos hanggan ni lumakad kam ti banuwanid a iyud. 1! Peru ni awan di kam
tanggapan oni sanigan ten essa a banuwan, ay lumakad kam haud sakay ipagpag moy
en alikabuk ni babasset moyen, bilang babala dikodi. 12 Kaya lummakad en sapulu ay ti
duwwa a apostol. Impangaral di ten katolayan a kailangan a magsisi hidi sakay umadag
hidi ten kasalanan di. 13 Pinalayas di en dimonyo hidi a summaddép ten katolayan, sakay
hinaplasan di ti langis en makpal a tehud a saket sakay pinagpiyya di hidi.

Binunu Di ti Juan a Mdgbinyag
(Mt. 14:1-12; Lu. 9:7-9)

14 Nadid, nabareta ni Hari a Herodes en tungkul kanni Jesus gapu netanyag dan ti
hustu. Tehud a magkagi a nabiyag kan a ruway ti Juan a Magbinyag kaya makagamet
ti Jesus ti himala. 15 Peru kagi nen agum ay ti Elias kan siya. Tehud bi a magkagi a essa
kan siya a propeta a kona ten propeta hidi tenhud a panahun. 16 Dikona masanig iyud ni
Hari a Herodes ay kinagi na, “Siya ay ti Juan a pinaputol ku ti ulu. Nabiyag siya a ruway!”
17Kinagi iyud ni Herodes gapu siya en nangpadikap sakay nangpepiresu kanni Juan gapu
ten kagustuwan ni Herodias. Ginamet na iyud gapu kdnni Herodias. (Ti Herodias ay
kinabinga ni Herodes maski kabinga dén siya nen kapatkaka na a ti Felipe.) 18 Pirmi a
kagiyan ni Juan kdnni Herodes a awan na dapat a kabingadn en kabinga nen kapatkaka
na. 19Kaya naiyamut ti Herodias kdnni Juan, gustu na siya a pabunu peru awan siya ti
magamet 20 gapu tukoy na a manteng ti Herodes kdnni Juan. Tukoy ni Herodes a matuwid
sakay banal a tolay ti Juan kaya isurug na. Gugustu na a magsanig ten itattoldu hidi ni
Juan maski makagulu iyud dikona.

21 Peru nagkahud labi ti pagkakataun ti Herodias a pabunu ti Juan dikona dummemat
en aldew nen kakkeenak ni Herodes. Nagpahanda ti Herodes ti dikdl a handaan sakay
inakit na en atanan nen pinunu na hidi, en pinunu hidi nen sundalu hidi sakay en
magkayaman hidi ti Galilea. 22 Dikona nagsayaw en anak ni Herodias a dalaga, ay nasaya
a tarud ti Herodes sakay en bisita na hidi kaya kinagi nen hari ten anak ni Herodias,
“Agidan mu maski dnya gustu muwid ta iyatad ku dikomu!” 23 Sakay impangaku na
pa a maski kan en kalahati nen kahariyan na ay iyatdd na ni saiyud i agiddn naid.
24 Ummangay en dalaga ten ina na sakay tinanung na ni anya i agidan naid. Kinagi ni
Herodias a en ulu ni Juan a Magbinyag i agidan naid. 2> Pagdaka a nagsoli en dalaga
kanni Hari a Herodes sakay kinagi na, “Gustu kuwid a iyatdd mu dikoku nadid ay en
ulu ni Juan a Mégbiyag a nedatton ti penggan.” 26 Dikdl en sisi ni Hari a Herodes peru
awan siya makaadi gapu nagpangaku siya ten atubengan nen bisita na hidi. 27 Pagdaka
na a inyutus ten sundalu a iyangay dikona en ulu ni Juan. Summunud en sundalu sakay
pinutol na en ulu ni Juan ten pagpiresuwan. 28 Inditton na en ulu ten penggan sakay
inyatdd na ten dalaga. Tulos bi a inyatdd nen dalaga ten ina na. 2° Dikona nabareta iyud
nen disepulus hidi ni Juan a Mdgbinyag ay inangay di en bangkay na, sakay tulos di a
inldbbang.

Pinakan ni Jesus en Limmang Libu a Tolay
(Mt. 14:13-21; Lu. 9:10-17; Jn. 6:1-14)

30 Nadid, nagsoli en apostol hidi kdnni Jesus sakay imbareta di en atanan nen
ginamet di sakay intoldu di. 3! Peru tunay ti kakpal a tolay a mamagdemattan sakay
mamaglakadan, kaya maski kakkan di ay awan di ddn mapospos. Kinagi ni Jesus ten
disepulus na hidi, “Angay kitam ten tahimik a lugar tanni makaimang kam ti sabadit.”
32 Sakay ndggabeng hidi a ummangay ten tahimik a lugar.

33 Peru makpal a tolay en naketa ten kdrrektat di, sakay natenggi di hidi sakay tukoy di
ni hddya a angay de Jesus. Kaya en tolay hidi a gubwat ti iba-iba a banuwan ay ummunud
dikodi. Dinipalonguwan di pa de Jesus a dummemadt ten lugar a angayan di. 34 Dikona

umawas ti Jesus ten abeng ay netan na en tunay ti kakpal a tolay. Kinagbiyan na hidi
gapu kuman hidi a en tupa a awan ti maggalaga. Kaya tinolduwan na hidi ti makpal
a bagay. 35-3¢ Dikona apon ddn ay ummadeni kanni Jesus en disepulus na hidi sakay
kinagi di, “Maistu, maggaaapon ddn, paangaydn mu dan tolayen hidi ti babaryuwen,
pagaryokdn mu dén hidi ti pangapon di gapu ked kitam ti adeyuwidi a lugar.” 37 Peru
kinagi ni Jesus a, “Sikam mangataddid dikodi ti makan di.” Tummabbig en disepulus na
hidi, “Konya pangpakan miyid dikodi? Ngari-ngari a sataon a suweldu i kailanganid para
mapakan hidi a atanan.” 38 Kinagi na dikodi, “Angen moy ilingdn ni sakonya en balon
moy a tinapay.”

Pakketa di ay kinagi di kdnni Jesus, “Lilimma a tinapay sakay duduwwa a ikan.”

39-40 Kattapos ay pinaetnud ni Jesus en tolay hidi a nagrupu-grupu ten kalamonan.
Balang grupu ay tehud a limma pulu sakay tehud a tdggidatos. 4! Inalap ni Jesus en
limma a tinapay sakay en duwwa a ikan, tummangad siya dilanget sakay nagpasalamat
ten Diyos. Kéttapos ay tindppeng-tdppeng na en tinapay sakay inyatad na ten disepulus
na hidi sakay intagtag di ten katolayan. Kona bi hud en ginamet na ten ikan. 42 Nakakan
hidi a atanan sakay ndgkabassug hidi. 43 Sakay dikona a puronan nen disepulus hidi en
summubra a tinapay sakay ikan, ay naputat di pa en sapulu ay ti duwwa a ldkba. 44 Tehud
a limmang libu a lallaki en kinuman ten tinapay.

Naglakad ti Jesus ten Dibabew nen Dinom
(Mt. 14:22-33; Jn. 6:15-21)

45 Pagdaka a pinasakay ni Jesus en disepulus na hidi ten abeng, pindgdipalongu na
hidi a umarabes tamu ti Bethsaida, mentras a pauliyan na en tolay hidi. 46 Kattapos na a
magpaalam dikodi ay ummangay siya ten bukid tanni magdasal.

47Dikona gibi dan ay ked dan ten ditaw en abeng, ti Jesus ay ked ten dinapan. 48 Natan-
aw na en disepulus na hidi a maghirap hidi a magbusay gapu patagbu en paras dikodi.
Ten kaldiwan dén ay naglakad ti Jesus ten dibabew nen dinom a tamu dikodi. Laan na hidi
lampasan, 4° peru dikona netan di siya a maglakad ten dibabew nen dinom ay nedntingan
hidi kaya pummakraw hidi gapu akala diyid ay anitu siya. 50 Tunay en dnteng di dikona
ketan di siya, peru nagupos a pagdaka ti Jesus, kinagi na, “Dyan kam manteng, sikdn
iddi! Begsakkan moy isip moyen!” 51 Summakay ti Jesus ten abeng di sakay kinumupa
en paras. Nagtaka hidi ti hustu, 52 gapu awan di palla maintendiyan en kahulugan nen
nangyari ten tinapay, sakay awan palla maabut nen isip di.

Pinagpiyya ni Jesus en tehud hidi a Saket ti Genesaret
(Mt. 14:34-36)

53 Dikona makaarabes dan hidi ay pummundu hidi ten banuwan a Genesaret. 54 Sakay
dikona umawas hidi ay pagdaka siya a natenggi nen tolay hidi. 55 Kaya nagalistu hidi
a naglebut ten babaryu sakay inangay di en tehud hidi a saket. Maski ked hadya en
tehud hidi a saket ay usungan di la ten pagkatdugan na sakay iyangay di hddya man
en pakabaretaan di a pAppagyanan ni Jesus. 5 Maski ni ked siya ti baryu, ten banuwan,
oni ten uma, ay pagdaka di a iyadeni dikona en tehud hidi a saket sakay ipakkekagbi di a
ni maari ay matawidan di en garayan nen badu na. Sakay en atanan nen makatawid ay
magpiyya.

7

En Toldu nen Ninunu hidi
(Mt. 15:1-9)

1 Nadid, ummadeni kanni Jesus en Pariseo hidi sakay en sangan a tagapagtoldu nen
Kautusan a gubwat ti Jerusalem. 2 Netan di en sangan ten disepulus na hidi a kumman
a awan nagugas ti lima ayun ten kaugaliyan di. 3 Gapu en Pariseo hidi sakay atanan nen
Judio hidi ay awan kuman ni awan hidi nakapagugas ten lima di, ayun ten minana di
a kaugaliyan nen ninunu di hidi. 4 Awan di bi kandn en dnyaman a gubwat ti palengki

ni awan palla naugasan. Makpal pa hidi a sdssunudan a toldu a minana di, kona ten
paggugas ten tasa hidi, pitsel, kagamitan hidi a tangsu, sakay ten pagkatdugan hidi.

5Kaya tinanung nen Pariseo hidi sakay nen tagapagtoldu hidi nen Kautusan ti Jesus,
“Bakin awan sumdssunud i disepulus muwen hidi ten intoldu nen ninunu tam hidi?
Kuman hidi a awan palla nakapagugas ti lima ayun ten kaugaliyan.” © Tindbbig hidi
ni Jesus, “Sikam a magkukunwari hidi! Tama ngani en hula ni propeta Isaias tungkul
dikomoy, dikona insulat na a,
‘En paggalang dikoku ni banuwanid a iddi ay wari-wari la,

gapu gumubwat la iyud ten ngusu bakan a ten pusu di.
7 Awan ti kuwenta en pagsamba di,
gapu itattoldu di a gubwat ten Diyos en utus di hidi.’

8 Mas pinahalagaan moy pa en utus nen tolay nan en utus nen Diyos.” 9 Kinagi pa ni
Jesus, “Méagkalalaki kam! Para masunud moy la en dati moy a panniwala, ay pinawanan
moy ti halaga en utus nen Diyos! 10 Kona ten kautusan ni Moises a, ‘Igalang mu en ama
mu ay ten ina mu. Sakay ni deyaman en magupos ti madukds ten ama na ay ten ina na
ay dapat a bunuwdan.” 11 Peru en itattoldu moy ten tolay hidi ay, ‘Ni tehud kam a maari
a itulung ten daddikal moy hidi ay maari moy a kagiyan a iyud ay Corban.” (En gustu na
a kagiyan ay iydd ay nealay ddn ten Diyos.) 12Kaya awan moy dan hidi patulungan ten
daddikal di. 13 Gapu ti iyud ay pinawanan moy dén ti halaga en upos nen Diyos. Makpal
kam pa a itattoldu a kona labi hadd.”

En Mangpadingdt ten Tolay
(Mt. 15:10-20)

14 Ruway a pinaadeni ni Jesus en tolay hidi sakay kinagi na dikodi, “Méagsanig kam a
atanan sakay intendiydn moy i kagiyan kuwiday! 1> Bakdn a en pagkain a sumaddap ten
ngusu nen tolay i mangpadingattid dikona nan en lumuwas ten ngusu na. 1 Mdgsanig
en tehud pagsanig!”

17Linakadan ni Jesus en tolay hidi sakay ummangay siya ten bilay. Dikona nakasaddap
dén siya ay tinanung siya nen disepulus na hidi tungkul ten talinhaga. 18 Kinagi ni Jesus
dikodi, “Bakin pati beman sikam ay awan moy naintendiyan? Awan moy beman tukoy
a bakdn a en isubu nen tolay i mangpadingattid dikona? 1° Gapu awan iyud umasdk ten
pusu na nan ten tiyan na la kdttapos ay iluwas na labi.” (Ti kinagiyid a iyad ni Jesus, ay
impahayag na a maari a kanén atanan a pagkain.)

20 Sakay kinagi na, “En lumuwas ten tolay i mangpadingattid dikona ten pangileng nen
Diyos. 21 Gapu gubwat ten disalad nen pusu nen tolay, en atanan nen magkadukas a isip.
Kona ten makiapid, magtakaw, mamunu, 22 mangalunya, magnasa ten bakan na a kao.
Sakay mangloku ti tolay a kona ten pagdaya, kahalayan, kdsseni, pdgmetmet, pagpalalu
sakay kahangalan. 23 Atananid a iydd a magkadukas ay maggubwat ten pusu sakay hidi
iyad i mangpadingattid dikona.”

En Pdnnampalataya nen Bdbbi
(Mt. 15:21-28)

24 Nadid, nagrektat ti Jesus sakay ummangay siya ten lugar a Tiro sakay ti Sidon.
Tummulos siya ten essa a bilay sakay awan na gustu a matukuyan nen deyaman a ked siya
haud, peru netan di labi siya. 25 Tehud haud a essa a ina a tehud a anak a babbi a sinaddap
ni madukas a ispiritu. Pakkabareta na a dummemat ti Jesus ay pagdaka siya a ummangay
dikona sakay lummuhud ten atubengan na. 26 Iyud a babbi ay Griego a taga-Sirofenicia.
Nékkekagbi siya kdnni Jesus a palakadan en dimonyo a summaddap ten anak na. 27 Peru
kinagi ni Jesus a, “Kailangan a dipalonguwan ku pa en anak hidi a pakanan. Awan tamaa
alapan en kanan nen anak sakay ipakan ten asu.” 26 Tummabbig en babbi, “Tarud ngani
Panginoon, peru kandn bi nen asu hidi a ked ten sarok nen lamesa en nagkeragrag nen
anak hidi.” 29 Kaya kinagi ni Jesus dikona, “Gapu ti kinagi muwen ay maari ka dén a

umuli. Linakadan dan nen dimonyo en anak mu.” 30 Ummuli en babbi sakay dinemattan
na en anak na ten pagkatdugan na, a linakadan dén ngani nen dimonyo.

Pinagpiyya ni Jesus en Tolay a Bdngngdg sakay Bulol

31 Nadid, dikona nagsoli de Jesus a gubwat ti Tiro ay nagdaman hidi ti Sidon patamu
hidi ten Minalnu ti Galilea, sakay nagkon hidi ten dandg ti Decapolis. 32 Inyangay nen
tolay hidi dikona en essa a lallaki a bAngngag sakay bulol. Nédkkekagbi hidi a itupu na
en lima na ten lallaki. 33 Inyadeyu ni Jesus en lallaki ten katolayan, sakay insulot na
en guramat na ten magtembang a bangbang nen léllaki, kdttapos ay pinahidan na en
dila nen lallaki ten loktab na. 34 Tummangad ti Jesus dilanget sakay ummangis ti dikal.
Kéttapos ay kinagi na a, “Effata” en gustu na a kagiyan ay, “Bumukas ka!”

35Tiodasid aiyud ay pagdaka a nakasanig en lallaki sakay nakapagupos dan ti malinaw.
36 Kinagi ni Jesus ten tolay hidi a dyan di ibareta en ginamet na. Peru mentras a bawalan
na hidi ay lalu di bi a ibdbbareta. 37 Hinumanga hidi ti hustu sakay kinagi di, “Atanan nen
gaggamitan na ay magkaganda! Pagpiyyadn na pa en bangngag hidi sakay bulol!”

8

En Pdgpakan ten Appat a Libu a Tolay
(Mt. 15:32-39)
1Ti aldewid a hidi iyud ay ruway a naipun en tunay ti kakpal a tolay. Dikona awan
dan hidi ti makan ay dinulaw ni Jesus en disepulus na hidi sakay kinagi na, 2 “Kagbiyan
ku i tolayiday hidi gapu téllu dan hidi a aldew a kakaguman ku, nadid ay awan dén hidi
ti makan. 3 Ni pauliydn ku hidi a magaldp ay manglupoy hidi ti dilanen, adeyu pa bi
i uliyanid ni agumen.” 4 Nagtanung en disepulus na hidi, “Hddya beman i pangalapan
tamid ti makan ti kaparanganiday para makakan i kakpal ni tolayen hidi?” 5 “Sangan a
mommon i tinapay moyen?” tanung ni Jesus.
“Pittu,” kagi di.
¢ Pinaetnud ni Jesus en tolay hidi ten luta. Inalap na en pittu a tinapay sakay
nagpasalamat ten Diyos. Kattapos ay tindppeng-tdppeng na en tinapay sakay inyatad
na ten disepulus na hidi tanni itagtag di ten katolayan. Kona ngani haud en ginamet
nen disepulus na hidi. 7 Tehud bi hidi a sasangan a babbadit a ikan. Nagpasalamat siya a
ruway ten Diyos sakay inutusan na en disepulus na hidi a itagtag di bi iyud ten katolayan.
8 Nakakan hidi a atanan sakay nabassug. Dikona purondn di en subra ay nakaputat pa
hidi ti pittu a lakba. ° Tehud a dppat a libu en tolay a kinuman. Dikona a mapauli na en
tolay hidi, 10 ay summakay ti Jesus ten abeng kaguman na en disepulus na hidi, sakay
ummangay hidi ten lugar a Dalmanuta.

Ndggid ti Tanda en Pariseo hidi
(Mt. 16:1-4)

1 Ummangay en Pariseo hidi kdnni Jesus sakay ndkpagdiskusyon hidi dikona. Gustu
di siya a purbaan kaya kinagi di dikona a méngpeta siya ti essa a himala a gubwat
dilanget. 12 Inumangds ti dikdl ti Jesus sakay kinagi na dikodi, “Bakin sikam a tolay nadid
a panahun ay maggid kam ti himala? Pakatandaan moy, awan makeketa ti &nyaman a
tanda i lahiyid a iydd.” 13 Linakadan na hidi, sakay summakay siya a ruway ten abeng
sakay ummarabes ten dibelyu.

En Pdgpaalsa nen Pariseo hidi sakay ni Herodes
(Mt. 16:5-12)
14Nalimunan nen disepulus na hidi a magtawid ti tinapay, sakay eessa dallaa mommon
en naburay ten tawid di a tinapay ten abeng. 1> Kinagi ni Jesus dikodi, “Magingat kam
ten pagpaalsa nen Pariseo hidi sakay ni Herodes.” 16Kinagi nen disepulus hidi ten balang
essa, “Awan kitam biyay bi ti tawid a tinapay kaya kinagi na iyud.” 17 Gapu tukoy ni
Jesus en pamaggurunan di, ay kinagi na dikodi, “Bakin pamdggurunan moy a awan kam
ti tawid a ti tinapay? Awan kam palla beman makaintendi hanggan nadid? Awan palla

beman iydd abut ni isip moyen? 18 Tehud kam labi a mata, burdk kam beman? Tehud kam
labi a bangbang, bangngag kam beman? Nalimunan moy dan beman 19 en tindppeng-
tdppeng ku a limma a tinapay para ten limmang libu a tolay? Sangan a 1dkba en napuron
moy a buray a tinapay?”

“Sapulu ay ti duwwa,” tabbig di.

20 “Sakay dikona tappeng-tdppengan ku en pittu a tinapay para ten dppat a libu a tolay,
sangan a ldkba en naputat moy ten naburay?”

“Pittu a lakba,” tdbbig di a ruway.

21 Sakay kinagi na dikodi, “Awan moy palla beman maintendiyan?”

En Pdgpapiyya ten Essa a Ldllaki a Burdk

22 Kaddemat de Jesus ti Bethsaida, ay inyangay nen sangan a tolay dikona en essa a
burdk sakay impdkpagguron di a tawidan na i tolayid a iyad. 23 Inalalayan ni Jesus en
burdk sakay inluwas na ten banuwan. Linoktaban na en mata nen burak sakay intupu na
en lima dikona. Kéttapos ay tinanung siya niJesus, “Tehud ka ddn a ketan?” 2¢ Ummileng
en lallaki sakay kinagi na, “Maketadk ti katolayan peru kumén a kayu a maglakad.”
25Ruway a intupu ni Jesus en lima na hidi ten mata nen burak. Dikona umileng en lallaki
ti mapiyya ay maketa dén siya sakay malinaw dan en ketan na. 26 Kinagi ni Jesus dikona,
“Umuli ka ddn. Dyan ka ddn rumoyot di banuwan.”

Kinagi ni Pedro ni Deya ti Jesus
(Mt. 16:13-20; Lu. 9:18-21)

27 Kéattapos ay ummangay ti Jesus ten lugar a Cesarea a sakup ni Filipos, kaguman
na en disepulus na hidi. Mentras a maglakad hidi ay tinanung na hidi, “Deyadk ten
pangisip nen tolay hidi?” 28 Tummabbig en disepulus na hidi, “Tehud a magkagi a ti
Juan a Mégbinyag ka kan. Tehud bi a magkagi a ti Elias ka kan. Kagi bi nen agum ay essa
ka ten propeta hidi.” 29 “Ay sikam, deyadk?” Tanung ni Jesus.

Tummabbig ti Pedro, “Siko en Cristo.”

30 “Dyan moy kagiydn maski kdndeya ni deyadk,” mahigpit a utus na dikodi.

Kinagi ni Jesus a Matay Siya Peru Mabiyag a Ruway
(Mt. 16:21-28; Lu. 9:22-27)

31 Sakay sinapulan na dén a kinagi ten disepulus na hidi en mangyari dikona. Kinagi
na, “En Anak nen Tolay ay magdanas ti makpal a hirap. Itakwil siya nen pinunu hidi
nen banuwan, nen pinunu hidi nen padi hidi sakay nen tagapagtoldu hidi nen Kautusan.
Pabunu di siya peru ten katdllu a aldew ay mabiyag siya a ruway.” 32 Ingkagi na iyad
dikodi ti malinaw, inyadeyu ni Pedro ti Jesus sakay sinaway na. 33 Peru ummatubeng
ti Jesus ten disepulus na hidi sakay kinagi na kdnni Pedro, “Umibut ka ti atubengin
kuwiday, Satanas! I disipdn muwen ay bakan a gubwat ten Diyos nan ten tolay.”

34 Pinaadeni ni Jesus en katolayan pati en disepulus na hidi sakay kinagi na dikodi, “Ni
deyaman en masor a sumunud dikoku ay kailangan a limunan na en sadili na, baklayan
na en kudus na, sakay sumunud dikoku. 3° Gapu ni deyaman en masor a mangligtas ten
biyag na ay mawanan ti biyag; peru en mawanan ti biyag alang-alang dikoku sakay ten
Maganda a Bareta ay magkahud ti biyag. 36 Anya beman pakinabangid nen essa a tolay ni
makao naibuuwid a mundu ni ikepahamak na labi iyud? 37 Anya beman i mebayadid nen
essa a tolay para mabawi na en biyag na? 38 Ni ikasanikiydk moy sakay en upos ku hidi
ten atubengan nen taksil hidi sakay makasalanan a tolay nadid a panahun, ay ikasaniki
kam bi nen Anak nen Tolay kdddemat na a tehud a dakila a kapangyariyan a gubwat ten
Ama, sakay kaguman na en anghel hidi a banal.”

1Kinagi paniJesus dikodi, “Tandaan moy, tehud a sangan haddi dikomoy a awan matay
mentras a awan di ketan en makapangyariyan a paghari nen Diyos.”

Nagiba en Idsura ni Jesus
(Mt. 17:1-13; Lu. 9:28-36)

2 Kallipas nen annam a aldew ay ingkuyug ni Jesus de Pedro, Santiago sakay ti Juan
ten malangkaw a bukid a awan ti tolay. Dikona ked ddn hidi haud ay netan di a nagiba
en idsura ni Jesus. 3 Pinumudew en badu na ti makasili, awan ti makapangpudew ti
munduwiday. 4 Netan di bi haud de Elias sakay ti Moises a ndkpagguron kanni Jesus.
5 Kinagi ni Pedro kanni Jesus, “Maistu, maganda ta ked kami haddi. Maggamet kami ti
tallu a sarong, essa dikomu, essa kanni Moises sakay essa bi kdnni Elias.” ¢ Nakagi iyud
ni Pedro gapu awan na tukoy en kagi-kagiyan na gapu tunay en anteng di.

7Linenduman hidi nen mabagal a dikldm sakay tehud a nagupos a gubwat ten diklam,
a kinagi na, “Iyad en mahal ku a anak. Sunudan moy siya.” 8 Dikona umileng hidi ten
palebut di ay awan dén hidi ti netan a iba nan ti Jesus dalla.

9 Dikona managson dan hidi ten bukid ay binilin hidi ni Jesus ti mahigpit a dyan di
kagiyan maski kdandeya en netan di mentras a awan mabiyag a ruway en Anak nen Tolay.
10 Sinunud di en kinagi na peru namagtanungan hidi ni anya kahuluganid nen kinagi
na a kakkabiyag a ruway. 11 Sakay tinanung di ti Jesus, “Bakin kinagi nen tagapagtoldu
hidi nen Kautusan a dapat a magdipalongu a dumemat ti Elias?” 12 Kinagi na dikodi a,
“Tatarudan iydn magdipalongu a dumemat haddi ti Elias tanni ihanda na en atanan a
bagay. Peru bakin kinagi bi nen Kasulatan a en Anak nen Tolay ay imemenos di sakay
magtiggad ti makpal a hirap? 13 Peru kagiyan ku dikomoy iddi, dummemat dédn haddi
ti Elias sakay ginamet nen tolay hidi en gustu di a gamitan dikona, a kona ten nesulat
tungkul dikona.”

Pinagpiyya ni Jesus en Anak a Sinddddp ni Madukds a Ispiritu
(Mt. 17:14-21; Lu. 9:37-43a)

14 Nadid, dikona a summoli ddn hidi ay nademéttan di en agum hidi a disepulus
a kinalibungbungan nen makpal a tolay sakay nen tagapagtoldu hidi nen Kautusan a
makpagtalu dikodi. 15 Dikona netan nen tolay hidi ti Jesus, ay nardknid hidi sakay
nagginan hidi a tummagbu sakay binati di siya. 1¢ Tinanung ni Jesus en disepulus na
hidi, “Anya i pamagtalunan moyen?”

17 Tehud a essa a lallaki ten katolayan a nagupos, “Maistu, inyangay ku haddi dikomu
i anak kuwidi a lallaki gapu sinddddp ni madukas a ispiritu, sakay awan siya makaupos.
18 Kada pahirapan siya nen madukas a ispiritu ay medumor siya; magruru i ngusu naidi,
magnguritab i ngipan naidi sakay kumadsseng. Inyoron ku ti disepulus muwen hidi a
palakadan di en madukés a ispiritu peru awan di mapalakad.” 19 Kinagi ni Jesus dikodi,
“Lahi a awan ti pAnnampalataya! Hanggan nikan takam pa beman a aguman? Hanggan
nikan takam a pagtiisan? lyangay moy haddi anaken!” 20 Sakay inyangay di en anak
kénni Jesus. Pakketa nen madukds a ispiritu kdnni Jesus ay pagdaka na a pinagpagpag
en anak, sakay nedumor ten luta, nagbulelang sakay nagruru en ngusu na. 2! Tinanung
ni Jesus en ama nen anak, “Nengkan pa siya a nagkakona haan?”

Kinagi nen ama, “Sapul pa iydn dikona badit palla siya.” 22 “Gustu siya a bunuwan
nen madukds a ispiritu. Pirmi na siya a itumba ten apoy sakay ten dinom. Kaya ni
tehud ka a magamet ay kagbiyan mu kami pay a tulungan.” 23 Kinagi ni Jesus dikona,
“Bakin kinagi mu a, ‘Ni tehud ka a magamet.” Atanan a bagay ay mangyari ten tehud a
pannampalataya.”

24 pagdaka a kinagi nen ama nen anak, “Maniwaladk a talaga! Kagbiyandk mu a
tulungan a madagdagan en pannampalataya ku.”

25 Dikona a ketan ni Jesus a magkakpal en katolayan, ay kinagiyan na en madukas a
ispiritu, “Siko a ispiritu a magpabangngag sakay magpabulol, utusan taka a lumakad ka
dan ti anaken sakay dyan ka dan sumoli dikona!” 26 Minagpapakrawan en madukas a
ispiritu, pinagpagpag na en anak, sakay kattapos ay tulos dén siya a lummakad. Kuman

dan a patay en anak kaya balang essa ay nagkagi a patay dan siya. 27 Peru tinawidan ni
Jesus en lima nen anak sakay inyekat na, sakay tulos dan a tummaknag en anak.

28 Dikona a summaddap ti Jesus ten bilay, ay palihim siya a tinanung nen disepulus
na hidi, “Bakin awan mi mapalakad iyud a madukés a ispiritu?” 2° Tummabbig ti Jesus,
“Mapalakad la iyud a kalasi ni ispiritu ten pamamag-itan ni pagdasal.”

Kinagi a Ruway ni Jesus en Kdkkatay Na sakay en Kdkkabiyag Na a Ruway
(Mt. 17:22-23; Lu. 9:43b-45)
30Kallakad di haud ay nagkon hidi ti Galilea. Sala ni Jesus a matukuyan nen tolay hidi
ni ked hadya siya 3! gapu tolduwan na tenhud en disepulus na hidi. Kinagi na dikodji,
“En Anak nen Tolay ay metokyon ten tolay hidi sakay bunuwén di siya. Peru mabiyag
siya a ruway ten katéllu a aldew.” 32 Peru awan di naintendiyan en kinagi ni Jesus, sakay
manteng bi hidi a magtanung dikona.

En Kataasan
(Mt. 18:1-5; Lu. 9:46-43)

33 Dikona a dummemat de Jesus ten bilay ti Capernaum ay tinanung na en disepulus
na hidi, “Anya en pamagtalunan moy ten dilan?” 34 Awan hidi ti kdkkagi gapu en
pamagtalunan di ay ni deya i kataasanid dikodi. 35 Ummetnud ti Jesus, sakay dinulaw
na en sapulu ay ti duwwa a disepulus, sakay kinagi na dikodi, “Ni deyaman en masor a
magin purumeru ay dapat a magin katapusan, sakay magin tagapagserbi nen atanan.”
36 Nangalap ti Jesus ti anak a badit sakay pinataknag na ten atubengan di. Kéattapos ay
kindlkal na sakay kinagi na ten disepulus na hidi, 37 “Ni deyaman en mangtanggap ten
badit a anak a kona haddi alang-alang ten ngaran ku ay sikdn en tinanggap na. Sakay
ni deyaman en mangtanggap dikoku ay bakéan la a sikdn en tinanggap na nan pati en
nangpaangay dikoku haddi.”

Kapanig tam en awan Kumontra Dikotam
(Lu. 9:49-50)

38 Nadid, kinagi ni Juan kanni Jesus, “Maistu, naketa kami ti essa a tolay a magpalakad
ti dimonyo ten pamamag-itan nen ngaran mu. Sinaway mi siya gapu awan tam siya
kaguman.” 39 Peru kinagi ni Jesus a, “Dyan moy sawayan, gapu en tolay a maggamet ti
himala ten pamamag-itan nen ngaran ku ay awan siya pagdaka a magupos ti madukas
kontra dikoku. 40 Gapu en awan kumontra dikotam ay kapanig tam. 4! Tandaan moy, ni
tehud a mangatad dikomoy ti dinom, maski essa la a basu gapu sakup takam ay siguradu
a makatanggap ti pagpapala.”

En Dahilan nen Kasalanan
(Mt. 18:6-9; Lu. 17:1-2)

42 “Mapiyya pa ni battenan ti dikal a gilingan a batu en allig nen essa a tolay, sakay
ibator ditaw a diget nan ni siya ay magin dahilan ni kasalanan ten essa ti babbaditid a
hidi iddi a maniwala dikoku. 43 Ni en lima mu i magin dahilanid nen kasalanan mu ay
putdddan mu! Mas mapiyya pa ni mabiyag ka a putdd en essa mu a lima nan ni tehud ka
a duwwa a lima ni meangay ka labi ti impiyerno, ten apoy a awan maada-adap. 44[Awan
mata-matay en urdd hidi haud, sakay awan maada-addp en apoy.] 4> Sakay ni en bésset
mu i magin dahilanid nen kasalanan mu ay putddddn mu! Mas mapiyya pa ni mabiyag
ka a putdd en essa mu a basset nan ni tehud ka a duwwa a basset ni meangay ka labi ti
impiyerno. 46 [Awan mata-matay en urdd hidi haud, sakay awan maada-addp en apoy.]
47 Sakay ni en essa mu a mata i magin dahilanid nen kasalanan mu ay ldbwetdn mu! Mas
mapiyya pa ni sumaddap ka ten kahariyan nen Diyos a burdk en essa mu a mata nan ni
tehud ka a duwwa a mata ni meangay ka labi ti impiyerno. 48 [Awan mata-matay en urad
hidi haud, sakay awan maada-adap en apoy.”]

49 “Gapu en balang essa ay mapurbaan ten pamamag-itan nen apoy. = 5 Maganda en
asen peru ni mawan en lasa na, ay konya dan a mesoli en asen na? Kaya magin kona kam
ten asen sakay mabiyag kam ti mapayapa ten balang essa.

10

Nagtoldu ti Jesus Tungkul ten Pdghiwalay nen Magkabinga
(Mt. 19:1-12; Lu. 16:18)

1Nadid, kallakad di haud, ay ummangay hidi ten prubinsiya a Judea sakay ummarabes
hidi ten dinom ti Jordan. Kinalibungbungan ddmman siya nen makpal a tolay sakay
tinolduwan na hidi kona ten dati na a gdggamitén.

2 Tehud a sangan a Pariseo a ummadeni kdnni Jesus. Gustu di siya a purbaan kaya
tinanung di siya, “Tama beman ten Kautusan a maari a hiwalayan nen lallaki en kabinga
na?” 3Tinanung bi hidi ni Jesus, “Anya beman en kinagi ni Moises?” 4Kinagi di, “Impayag
ni Moises a maari a hiwalayan nen lallaki en kabinga na kattapos a magkahud ti kasulatan
ni paghiwalay.” 5 Peru kinagi ni Jesus dikodi, “Kaya insulat ni Moises i kautusanid a
iyud ay gapu maktug i pAgguluwan moyen. ¢ Peru sapul pa dikona lalangan nen Diyos
i munduwiday, ay linalang na dén en tolay a lallaki sakay babbi. 7 Iyad en dahilan kaya
a lakadan nen lallaki en ama na ay ten ina na sakay magagum dén hidi ay ten kabinga
na, & en duwwa ay magin essa dan.” Bakédn dan hidi a duwwa nan essa dén hidi. °En
pinagagum nen Diyos ay awan dapat a paghiwalayan nen deyaman.”

10 Kaddemat di ten bilay, ay tinanung nen disepulus hidi ti Jesus tungkul ten
paghiwalay. 11 Kinagi na dikodi, “Ni deyaman a lallaki en humiwalay ten kabinga na
sakay makkabinga a ruway ti iba ay nagkasala ti pangngalunya ten kabinga na. 12Kona
labi hud ten babbi a humiwalay ten kabinga na, sakay mékkabinga ti iba ay nagkasala ti
pangngalunya ten kabinga na.”

Pinagpala ni Jesus en Bdbbadit a Anak
(Mt. 19:13-15; Lu. 18:15-17)
13 Tehud a katolayan a nang-angay ten anak di hidi kdnni Jesus tanni ipakpdgguron di

a itupu na en lima na dikodi, peru nagsarantaan hidi nen disepulus hidi. 14 Nagsaranta
ti Jesus dikona ketan na iyud. Kinagi na dikodi, “Pabayan moy la a umadeni dikoku i
anaken, dyan moy hidi sawayan gapu en kona hidi dikodi en mebilang ten kahariyan
nen Diyos. 15 Tandaan moy, ni deyaman en awan mangtanggap ten kahariyan nen Diyos
a kona ten kittanggap nen badit a anak ay awan paghariyan nen Diyos.” 16 Kattapos ay
kinalkal ni Jesus en anak hidi, intupu na en lima na ten ulu di sakay indasal na hidi a
pagpalaan nen Diyos.

En Mayaman a Ldllaki
(Mt. 19:16-30; Lu. 18:18-30)
17Dikona magrektat dan de Jesus ay tehud a essa a lallaki a gumdggenan a ummadeni
dikona, sakay lummuhud ten atubengan na. Nagtanung siya, “Mahusay a Maistu, dnya
dapat kuwid a gamitan tanni magkahudak ti biyag a awan ti katapusan?” 18 Kinagi
ni Jesus, “Bakin dulawdnndk mu a mahusay? Awan ti iba a mahusay nan en Diyos la.
19 Awan beman tukoy mu dén en kautusan nen Diyos a dyan ka mamunu, mangalunya,
magtakaw, dyan ka magtistigu ten awan ti katutuhanan, dyan ka magdaya sakay igalang
mu en ama mu ay ten ina mu.” 20 Kinagi nen lallaki, “Maistu, sinunud ku dan hidi iyan
a atanan sapul pa dikona anakdk.” 2! Dikona umileng ti Jesus ten lallaki ay tehud a
pagmahal a kinagi na, “Tehud pa a essa a bagay a kulang dikomu. Kammudén ilaku
mu en atanan nen ari-ariyan mu hidi sakay iyatdd mu ten pubri hidi en naglakuwan
mu tdnni magkahud ka ti kayamanan dilanget. Kattapos ay sumoli ka sakay mékkuyug
ka dikoku.” 22 Padkkasanig na ten kinagi ni Jesus ay minalungkut siya a lummakad gapu

*
9:49 mapurbaan ten pamamag-itan nen apoy ten iba a kasulatan ay tehud a dagdag a en bawat alay ten Diyos ay
maddttonan ti asen.

mayaman siya a tarud. 23 Liningat ni Jesus en ked hidi ten palebut na sakay kinagi na ten
disepulus na hidi, “Talaga a mahirap a makasddddp en magkayaman hidi ten kahariyan
nen Diyos!” 24 Nagtaka en disepulus na hidi ten kinagi na. Peru kinagi a ruway ni Jesus,
“Anak ku hidi, talaga a tunay ti hirap a makasaddép ten kahariyan nen Diyos! 25 Mas
alistu pa a makasadddp en kamelyo ten dbbut nen digum nan ten essa a mayaman a
mebilang ten kahariyan nen Diyos.” 26 Lalu a minagtaka en disepulus hidi ten nasanig
di kaya nagtanung hidi, “Ni konahud, ay deya wad i maligtasid?” 27 Inileng hidi ni Jesus
sakay kinagi na dikodi, “Awan iyad kaya a gamitdn nen tolay, peru ten Diyos ay maari.
Gapu atanan a bagay ay kaya a gamitdn nen Diyos.”

28 Nagupos ti Pedro, “Panginoon, inaddggan mi dan en atanan tdnni makasunud kami
la dikomu.” 2°Kinagi ni Jesus, “Tandaan moy: ni deyaman en manglakad ten bilay na,
kéakkapatkaka na, daddikal na, anak na, sakay ten luta na hidi tanni sumunud dikoku,
sakay para ten Maganda a Bareta, 30 ay makatanggap nadid a panahun ti datos a bilay,
kékkapatkaka, daddikal, anak sakay luta, peru tehud a kaguman a paggusig. Sakay ten
dumemat a panahun ay magkahud siya ti biyag a awan ti katapusan. 3! Peru makpal a
magdipalongu en medimudyan, sakay makpal ten magdimudyan en medipalongu.”

En Katdllu a Pdgkagi ni Jesus ten Kdkkatay Na sakay Kdkkabiyag na a Ruway
(Mt. 20:17-19; Lu. 18:31-34)
32Dikona a ked hidi ten dilan a tamu ti Jerusalem ay magdipalongu ti Jesus. Magkabba-

kabba en disepulus na hidi sakay tehud bi a dnteng en tolay hidi a umunonud dikona.
Imbukud a ruway ni Jesus en sapulu ay ti duwwa a disepulus na sakay kinagi na
en mangyari dikona. 33 Kinagi ni Jesus, “Angay kitam nadid ti Jerusalem, kdddemat
tam haud ay itokyon di en Anak nen Tolay ten pinunu hidi nen padi hidi, sakay ten
tagapagtoldu hidi nen Kautusan. Hatulan di siya ti kamatayan sakay iyatdd di siya ten
Hentil hidi. 34 Imemenos di siya, loktaban, haplitdn, sakay tulos di a bunuwén. Peru
kallipas nen téllu a aldew ay mabiyag siya a ruway.”

En Pdkpdgguron De Santiago ay ti Juan
(Mt. 20:20-28)

35 Sakay ummadeni de Santiago ay ti Juan a anak ni Zebedeo kénni Jesus. Kinagi di,
“Maistu, tehud kami nakuwan a ipdkpdgguron dikomu.” 36 Tinanung hidi ni Jesus, “Anya
beman iyud?” 37Kinagi di, “Ni maggetnud ka dan ten kahariyan mu ay ipakpagguron mi
nakuwan a makaetnud kami a kasadat mu, essa ten kawanan mu sakay essa bi ten kawiri
mu.” 38 Peru kinagi ni Jesus dikodi, “Awan moy tukoy i agiddn moyen dikoku. Mainom
moy beman en tasa nen kahirapan a inumén ku? Matdggdd moy beman en binyag a
ibinyag dikoku?” 39 “Opo,” kagi di.

Kinagi ni Jesus, “En tasa a inumdn ku ay inuman moy ngani, sakay mabinyagan
kam ngani ten binyag a tanggapan ku. 40 Peru bakan a sikan i mangpiliyid ni deya i
maggetnudid ten kawanan ku sakay ten kawiri ku. En Diyos en mang-atad ti lugarid a
hidi iyan ten ndnglaanan na.”

41 Dikona a masanig iyud nen sapulu a disepulus, ay nagsaranta hidi ten matkaka a
Santiago ay ti Juan. 42 Kaya pinaadeni hidi ni Jesus sakay kinagi na, “Tukoy moy dén a
en pinunu nen Hentil hidi ay ipeta di a talaga a hidi i mamunuwid, sakay en kataasan i
masunudid. 43 Peru bakdn a kona hadn i dapatid a mangyari dikomoy. Nan ni deyaman
dikomoy en masor a magin kataasan ay dapat a magin tagapagserbi moy. 44 Sakay ni
deyaman en masor a magin pinunu ay dapat a magin alipin nen atanan. 4> Gapu en Anak
nen Tolay ay ummangay hdddi bakan a para pagserbiyan nan para magserbi sakay tanni
mang-alay ten biyag na para ten katubusan nen makpal.”

Pinagpiyya ni Jesus ti Bartimeo a Burdk
(Mt. 20:29-34; Lu. 18:35-43)
46 Nadid, dummemat de Jesus ti Jerico. Dikona palakad dan hidi a kaguman na en
disepulus na hidi sakay en makpal a tolay, ay tehud hidi a nataliban a essa a burék,

maggetnud siya ten gilid nen dilan a méklimus. Siya ay ti Bartimeo a anak ni Timeo.
47 Dikona a masanig nen burak a en magtalib ay ti Jesus a taga-Nazaret, ay impakraw
na, “Jesus, anak ni David, kagbiyandk mu pay!” 48 Sinaway siya nen tolay hidi tdnni
umimang, peru lalu na pa a binegsdkkan a impakraw, “Anak ni David, kagbiyandk mu
pay!” 49 Ummimang ti Jesus sakay kinagi na, “Dulawdn moy siya haddi.”

Dinulaw di en burak sakay kinagi di, “Magsaya ka! Padulaw ka ni Jesus. Nay, umdgkat
ka dan.” 50 Inwatek nen burdk en alikdbkab na sakay lummuksu a tummaknag, sakay
ummadeni kénni Jesus. 5! Tinanung siya ni Jesus, “Anya gustu muwid a gamitdn ku
dikomu?”

Kinagi nen burak, “Maistu, gustu ku a maketadk a ruway.” 52Kinagi ni Jesus, “Nagpiyya
ka dén gapu ten pannampalataya mu.”

Ti odasid a iyud ay naketa ddn siya a ruway, sakay ummunud kénni Jesus.

11

En Matagumpay a Kdssddddp ti Jerusalem
(Mt. 21:1-11; Lu. 19:28-40; Jn. 12:12-19)
1Dikona adeni dén de Jesus ten siyudad a Jerusalem, sakay ten banuwan hidi a Betfage
sakay Betania a ked ten bukid a Olibo, ay pindgdipalongu na en duwwa ten disepulus na
hidi. 2Kinagi na dikodi, “Angay kam ti sumunuden a banuwan. Késsaddap moy haud

ay tehud kam a ketan a umdegut a bul-u a asno™ a awan palla nasakayan. Okbisin moy
sakay iyangay moy haddi. 3 Ni tehud a magtanung dikomoy ni bakin okbisdn moy ay
kagiyan moy a kailangan nen Panginoon sakay isoli na la a pagdaka.” 4 Kaya lummakad
en duwwa a disepulus, sakay netan di ngani haud en bul-u a asno ten gilid nen dilan a
umdegut ten pintuwan nen bilay. Dikona okbisan di ay > tinanung hidi nen tolay hidi a
magtaknag haud, “Bakin okbisdn moy iyan?” ¢ En tabbig di ay kona ten imbilin ni Jesus,
kaya pinabayan dan hidi nen tolay hidi a lumakad. 7 Inyangay di kdnni Jesus en bul-u a
asno, insapin di en alikdbkéb di ten asno sakay summakay ti Jesus. 8 Makpal a tolay en
nanglatag ten alikabkab di ten dilan, en agum bi ay nangkattol ti maduun a pinget ni
kayu sakay iyud en inlatag di ten dilan.

9 Nadid en tolay hidi ten dipalongu ni Jesus sakay en umunonud hidi dikona ay
magpakrawan hidi a magpuri, kinagi di, “Puriyan en Diyos! Pagpaladn en magdadedemat
ten ngaran nen Panginoon! 10 Pagpaladn nakuwan en kahariyan nen ninunu tam a ti
David a mdgdadedemat dan. Puriydn en Diyos!”

11 Summaddép ti Jesus ti Jerusalem sakay ummangay siya ten Templo. Inileng na en
atanan a bagay a ked haud, kattapos ay nagsoli siya ti Betania gapu maggibi-gibi ddn,
kaguman na en sapulu ay ti duwwa.

Sinumpa ni Jesus en Kayu a Igos
(Mt. 21:18-19)
12 Ten kailawan, dikona a magsoli hidi a gubwat ti Betania, ay nakabati ti Jesus ti aldp.
13 Netan-awan na en kayu a igos a malagu. Inadeniyan na iyud tanni ilingdn na ni tehud a
bunga. Peru awan siya ti netan a bunga na, purus la a duun gapu awan na palla panahun.
14 Kaya kinagi na ten kayu a igos, “Sapul nadid ay awan dén ti makaennam ten bunga
mu.” Nasanig iyud nen disepulus na hidi dikona kinagi na.

Pinalakad ni Jesus en Mdglaku hidi ten Templo
(Mt. 21:12-17; Lu. 19:45-48; Jn. 2:13-22)

15 Kdddemat de Jesus ti Jerusalem ay summaddédp siya ten Templo. Tinabug na
en maglaku hidi, sakay en mamali hidi haud, sakay impagtumba na en lamisaan nen
magpalit hidi ti pilak sakay en bangku nen maglaku hidi ti kalapati. ¢ Awan pinagkon
ni Jesus ten laguwerta nen Templo en tehud hidi a pangarga. 17 Sakay tinolduwan na

11:2 11:2 Bul-u a asno: Essa a kalasi ni hayup a kumén a kabayu.

en tolay hidi, kinagi na, “Kona haddi en nakasulat, ‘En bilay ku ay ngaranan a bilay a
pagdasalan nen atanan a bansa.” Peru ginamet moy a bilay nen magtakaw hidi!”

18 Nasanig iyud nen pinunu hidi nen padi hidi sakay nen tagapagtoldu hidi nen
Kautusan. Sapul haud ay nagisip ddn hidi ti paraan tdnni mapabunu di ti Jesus. Peru
manteng hidi dikona gapu makpal dan en humanga ten pagtoldu na. 1° Dikona gibi dan,
ay lummakad dén de Jesus ti siyudadid a iyud.

En Adal a Gubwat ten Kayu a Igos
(Mt. 21:20-22)

20 Ten kailawan, ay netan di ten dilan a nagmadi dan en kayu a igos a hanggan ten
gamot na hidi. 2! Naisip ni Pedro en nangyari ten kayu, kaya kinagi na kdnni Jesus,
“Maistu, ilingdn mu en sinumpa mu a kayu a igos, natay dan!”

22 Kinagi ni Jesus dikodi, “Maniwala kam ten Diyos. 23 Tandaan moy iddi: ni
manampalataya kam ten Diyos sakay awan kam magalangan, ay maari moy a kagiyan
ti bukiden a, ‘Umibut ka hadn, tumdpduk ka ti digeten,” ay mangyari. 24 Kaya kagiyan
ku dikomoy, a &nyaman a bagay en agiddn moy ten pagdasal moy, ay maniwala kam a
natanggap moy dén, ay matanggap moy ngani iyud. 25 Ni magdasal kam ay patawadan
moy pa en tehud kasalanan dikomoy tdnni patawaddn kam bi nen Ama moy a ked
dilanget. 26 [Ni awan kam magpatawad ten nagkasala hidi dikomoy ay awan kam bi
patawaddn nen Ama moy a ked dilanget.”]

En Awan Di Pdnniwala kdnni Jesus
(Mt. 21:23-27; Lu. 20:1-8)

27Dummemat ddmman de Jesus ti Jerusalem. Dikona pasiyaan a maglakad ti Jesus ten
Templo ay ummadeni dikona en pinunu hidi nen padi hidi, en tagapagtoldu hidi nen
Kautusan sakay en pinunu hidi nen banuwan. 28 Tinanung di ti Jesus, “Anya karapatan
muwid a maggamet ti bagayid a hidi iydd? Deya nangataddid dikomu ti karapatanid a
iyan?” 29Kinagi niJesus dikodi, “Tanungan takam pa. Ni matdbbig moy i tanung kuwiday
ay kagiyan ku dikomoy en ginubwatan nen karapatan ku a manggamet ti bagayid a hidi
iyad. 3°Nadid, deya i nangataddid ti karapatan kdnni Juan a magbinyag, en Diyos beman
oni tolay?”

31 Nam4aggurunan di, “Mara ni kagiydn tam a gubwat iyud ten Diyos ay tanungan na
kitam bi ni bakin awan kitam naniwala kanni Juan. 32 Peru ni kagiyan tam bi a gubwat
ten tolay, ay bakay ni dnya bi gamitdnnid ni tolayen hidi dikotam.” Manteng hidi gapu
tenggiyan nen tolay hidi ti Juan a essa a propeta. 33 Kaya en tabbig di kdnni Jesus ay,
“Awan mi tukoy.”

Kinagi ni Jesus dikodi, “Ni konahud, ay awan ku bi kagiydn dikomoy ni hadya i
gubwatid nen karapatan ku a maggamet ti bagayid a hidi iyad.”

12

En Talinhaga Tungkul ten Mdgkadukds hidi a Katiwala
(Mt. 21:33-46; Lu. 20:9-19)

1 Nadid, nagtoldu ti Jesus ten tolay hidi ten pamamag-itan ni talinhaga, kinagi na,
“Tehud a essa tolay a nagmula ti ubas ten uma na. Pinakudal na en kaubasan na
sakay nagpagamet ti pagpaspdssan ti ubas, sakay nagpagamet ti malangkaw a bilay
a pagbantayan. Kattapos ay inyentrega na ten katiwala na hidi en ubasan sakay
ummangay siya ti iba a lugar. 2 Dikona panahun dan nen sakburas ay inutusan na en
essa na a alipin tanni paangay na en kabunong na a ubas ten katiwala na hidi. 3 Peru
binalbdg nen katiwala hidi en alipin, sakay pinauli di a awan ti tawid. 4 Nangutus a
ruway ti iba a alipin en makakkao ten kaubasan. Peru pinakol di sakay inainsultu di.
5 Nangutus ddmman en makakkao ti essa pa a alipin peru binunu di. Kona bi hud i
ginamet diyid ten makpal pa, tehud hidi a binalbag sakay tehud hidi a binunu. ¢ Nadid ay
eessa délla en naburay a maari a utusan nen makdkkao ten kaubasan, en mahal na a anak.

Kaya inutusan na siya gapu inisip na a, ‘Igalang di i anak kuwiday.” 7 Peru namagguron
en katiwala hidi dikona ketan di en anak nen makékkao, kinagi di, ‘Iyan i magmanaid,
bunuwdn tamon siya tanni makao tam en manadn na.” 8Kaya dinuklos di siya sakay tulos
di a binunu. Kattapos ay imbut di en bangkay na ten luwas nen kaubasan.”

9 Intanung ni Jesus, “Anya wad i gamitdnnid nen makdkkao ten kaubasan? En gamitdn
na ay angay siya ten uma na sakay bunuwan na en katiwala na hidi. Kattapos ay iyentrega
na en kaubasan ti agum a tolay. 10 Awan beman nabasa moy dan en nakasulat ten

Kasulatan a,
‘En batu a inadiyan nen maggamet hidi ti bilay

ay siya en nagin pinakamahalaga ten atanan.
H1yad ay ginamet nen Panginoon,
a makasaya a delingan!’ ”
12 Dikona nasanig nen pinunu hidi nen Judio hidi en kinagi ni Jesus ay gustu di siya a
dikdppan gapu nahalata di a hidi en patamakan na ten talinhaga. Peru awan di magamet
gapu manteng hidi ten tolay hidi kaya lummakad dalla hidi.

En Pdgbayad ti Buwes
(Mt. 22:15-22; Lu. 20:20-26)
13En sangan a Pariseo sakay en sangan bi ten tolay hidi ni Hari a Herodes ay nautusan a
umangay kanni Jesus tdnni uraydn di siya a maliwat ten paggupos na. 14 Kaya ummadeni
hidi kanni Jesus sakay kinagi di, “Maistu, tukoy mi a tapat ka sakay awan ka ti panigan,
pantay i pangngileng muwid ten atanan a tolay. En itdttoldu mu ay tungkul ten
tatarudan a kagustuwan nen Diyos para ten tolay. Gustu mi nakuwan a itanung ni labag
beman ten Kautusan tam a magbayad kami ti buwes ten Emperador ti Roma oni awan?”
15 Tukoy ni Jesus a magkukunwari la hidi kaya kinagi na dikodi, “Bakin pappurbaandk
moy? Atdenandk moy ti pilak a denaryo.” 16 Indtdenan di ngani siya ti pilak. Ké4ttapos
ay tinanung hidi ni Jesus, “Kandeya a rupa sakay ngaran en nakatatak haddi?”
Kinagi di, “Kao nen Emperador.” 17 Kinagi ni Jesus, “Iyatdd moy ten Emperador en kao
nen Emperador, sakay iyatdd moy ten Diyos en kao nen Diyos.”
Minagtaka hidi ti hustu ten tabbig na.

En Tanung Tungkul ten Kdkkabiyag a Ruway
(Mt. 22:23-33; Lu. 20:27-40)

18 Nadid, tehud a sangan a Saduseo a ummadeni kanni Jesus tdnni magtanung.
Maniwala hidi a awan ddn mabiyag a ruway en patay. 1° Kinagi di, “Maistu, tehud a
insulat ti Moises a kautusan a para dikotam. Ni matay kan en l4llaki a awan hidi ti anak ay
ten kabinga na ay en wadi nen lallaki i dapatid a mangkabinga ten bilu, tdnni magkahud
hidi ti anak para ten kaka na a natay. 20 Tehud a pittu a matéatkaka a lallaki. Ndkkabinga
en kaka peru natay a awan ti anak. 2! Kinabinga nen kaduwwa en bilu. Peru natay bi
siya a awan ti anak. Kona bi hud en nangyari ten kattallu. 22 Nakabinga nen babbi en
pittu a l4llaki a matatkaka peru natay hidi a atanan a awan ti anak. Sakay ten dimudyan
ay natay bi en babbi. 23 Nadid, ta nakabinga na hidi a atanan, deya i tenggiyan naid a
kabinga na, kaddemat ten kadkkabiyag a ruway?”

24 Kinagi ni Jesus dikodi, “Liwat a tarud i panniwala moyen, gapu awan moy
maintendiyan en itattoldu nen Kasulatan sakay en kapangyariyan nen Diyos. 25 Ten
kédkkabiyag a ruway ay awan dan ti kabingaan; kaparehu dan hidi nen anghel hidi
dilanget. 26 Ni tungkul ten kdkkabiyag a ruway, awan moy beman nabasa ten libru ni
Moises en kinagi nen Diyos dikona, ten pangyayari ten maggerab a marenggad a kayu?
Kinagi nen Diyos kdnni Moises, ‘Sikdn en Diyos ni Abraham, Isaac, sakay Jacob.” 27 En
Diyos ay bakén a Diyos nen patay hidi nan Diyos nen biyag hidi. Kaya talaga a liwat kam
a tarud!”

En Pinakamahalaga a Utus
(Mt. 22:34-40; Lu. 10:25-28)

28 Nasanig nen essa a tagapagtoldu nen Kautusan en pamagtalunan di. Netan na a
mahusay en kattabbig ni Jesus ten Saduseo hidi kaya ummadeni siya sakay nagtanung,
“Anya en pinakamahalaga a utus ten atanan?”

29 Kinagi ni Jesus, “Iddi en purumeru a utus a pinakamahalaga: ‘Sanigdn mu Israel! En
Panginoon tam a Diyos ay maggeessa la a Panginoon, awan dan ti agum.

30 Mahaldn mu en Panginoon mu a Diyos ti buu a pusu, buu a kaluluwa, buu a isip sakay
buu a begsak.” 311ddi en kaduwwa a utus, ‘Mahalan mu en kaparehu mu a tolay a kona
ten pdgmahal mu ten sadili mu. Awan dan ti agum a utus a manghigit pa ti duwwaid a
iyad.” 32Kinagi nen tagapagtoldu nen Kautusan, “Tarud iyan Maistu! Tama en kinagi
mu a essa la en Diyos, awan dan ti agum. 33 Sakay kailangan a mahaldn siya ti buu a pusu,
buu a isip sakay buu a begsdk, sakay dapat a mahaldn en kaparehu a tolay a kona ten
pagmahal ten sadili. Mas mahalaga hidi iydd nan ni mang-alay ti bagay hidi a tutudan
sakay ten iba pa hidi a alay.”

34 Netan ni Jesus a mahusay en kattabbig na kaya kinagi na dikona, “Adeni ka dén ten
kahariyan nen Diyos.” Sapul haud ay awan dan ti nangahas a magtanung kanni Jesus.

En Tanung Tungkul ten Cristo
(Mt. 22:41-46; Lu. 20:41-44)

35 Mentras a magtoldu ti Jesus ten Templo ay kinagi na, “Bakin a kinagi nen
tagapagtoldu hidi nen Kautusan a en Cristo ay maggubwat ten lahi ni David? 3¢ Awan
beman dikona inggiyya nen Banal a Ispiritu ti David ay kona haddi en kinagi na:
“Kinagi nen Panginoon ten Panginoon ku,

‘Maggetnud ka ti kawanan kuwiday,

mentras awan ku mapasuku dikomu en atanan nen kadima mu hidi.
37Ti David dan en nangdulaw dikona a Panginoon; konya a en Cristo ay maggubwat ten
lahi ni David?”

Mangilag ten Tagapagtoldu hidi nen Kautusan
(Mt. 23:1-36; Lu. 20:45-47)

Makpal a tolay en masaya a magsanig dikona. 38 Sakay kinagi pa ni Jesus ten pagtoldu
na, “Mangilag kam ten tagapagtoldu hidi nen Kautusan, gugustu di a maglakad ten
matolay a lugar a susulot di en badu di a malayon sakay kasayaan di a igalang hidi nen
katolayan. 39 Gugustu di en bangku hidi a para ten magkataas ni ked hidi ten sinagoga
sakay en bangku hidi a para ten marangal ten handaan hidi. 40 Aubusén di en ari-ariyan
nen bilu hidi a babbi sakay en attakdug di hidi a dasal ay wari-wari la. Kaya tunay ti daggi
i magin parusa diyid.”

En Kaluub nen Bilu a Bdbbi
(Lu. 21:1-4)

41Nadid, ndggetnud ti Jesus ten adeni nen pdgdattonan ti kaluub ten Templo. Aelingdn
na en tolay hidi a magdatton ten kaluub di. Netan na a makpal a pilak en idatton nen
magkayaman hidi. 42 Sakay netan na bi en pubri a bilu a babbi a nangdatton ten kaluub
na a duwwa a sentabos. 43-44 Dinulaw ni Jesus en disepulus na hidi sakay kinagi na dikodi,
“Tatarudan i kagiyan kuwidi dikomoy, en ingkaluub nen pubri a bilu ay mas makpal, gapu
en agum ay nangatad la ten bahagi nen kayamanan di. Peru siya a pubri a bilu maski ni
mahirap siya ay inyobus na a inyatdd en kasiya-siya a kabiyagan na.”

13

Kinagi ni Jesus en Kdkkasida nen Templo
(Mt. 24:1-2; Lu. 21:5-6)
1Dikona paluwas ti Jesus ten Templo ay kinagi nen essa ten disepulus na hidi, “Maistu,
ilingdn mu i ddddekallen hidi a bilay, sakay i magkagandaen hidi a batu a ginamit di!”
ZKinagi ni Jesus, “I delingdn muwen a ddddekal a bilay ay mardbba iyan a atanan, awan
ka haan ti ketan a batu a tumattopu ten kaparehu na a batu. Atanan ay makuray-kuray!”

En Dumemdt a Kahirapan sakay Pdggusig
(Mt. 24:3-14; Lu. 21:7-19)

3 Nadid, dikona maggetnud ti Jesus ten Bukid nen Olibo a tattan-awédn na en Templo
ay palihim a tinanung siya de Pedro, Santiago, Juan sakay ti Andres. 4Kinagi di, “Kagiyan
mu pay dikomi, nikan a mangyari i bagayid a hidi iy4d, sakay 4nya tandaid a pakatukuyan
mi ni adeni ddn a mangyari atananid iyad?”

5 Kinagi ni Jesus dikodi, “Mangilag kam tdnni awan kam maloku nen deyaman.
6 Makpal a dumemat a magkagi a hidi en Cristo, sakay itawtaw di en makpal a tolay.
7 Dyan kam la mabalisa ni makasanig kam ti gera a adeni dikomoy oni bareta tungkul ti
geraten adeyu a lugar. Dapat a mangyari hidi iyad, peru bakan palla iyad a en katapusan.
8 Magkahud pa ti kontraan sakay labanan en bansa ti iba a bansa sakay en kahariyan ten
kaparehu na a kahariyan. Maglinug ten iba-iba a lugar, sakay magkahud ti aldp. Iyad a
atanan ay sapul palla ni paghirap. Kona iyad ten karanasan nen essa a babbi a magenak.

9 “Humanda kam gapu dikdppdn di kam sakay tulos di kam a bistadn ten Sanedrin. Ni
ked kam ten sinagoga ay balbdggan di kam, sakay iyangay di kam ten méagkataas hidi a
pinunu nen banuwan gapu ten kdssunud moy dikoku tdnni mebahagi moy en Maganda
a Bareta. 10Kailangan a mepangaral pa en Maganda a Bareta ten atanan a bansa bagu
a dumemat en katapusan. 11 Ni dikdppan di kam sakay bistadn ay dyan kam mabalisa
ni dnya i kagiyan moyid. Ti odasid a iyud ay kagiydn moy la en dapat moy a kagiydn,
gapu bakdn a sikam en magupos; en kagiydn moy ay maggubwat ten Banal a Ispiritu.
12K4ddemat ni panahunid a iyud ay itokyon nen tolay en kapatkaka na a pabunu. Kona
labi hud i gamitdnnid nen ama ten anak na. Labanan nen anak en daddikal na sakay
pabunu na. 13 Kaiyamutan di kam a atanan gapu ten kdssunud moy dikoku. Peru en
manatili a tapat a hanggan ten katapusan ay maligtas.”

En Tunay ti Dukds a Gamet a awan ti Kaparehu
(Mt. 24:15-28; Lu. 21:20-24)

14 Nadid, kinagi pa ni Jesus, “Kailangan a intendiydn iddi nen magbasa: Ni ketan moy
dén en tunay ti dukds a gamet a awan ti kaparehu a ked ten lugar a awan na dapat a
pagyanan, ay en ked hidi ti Judea ay guminan dan ten buki-bukid. 15 En pagabutan a
ked ten atdp ay dyan ddn magabala a umugsad sakay sumaddéap a mangalap ti &nyaman
haén. 16 Pati en ked hidi ten uma di ay dyan ddn umuli a méngngay ti pagalikdbkab na.
17 Kakakagbi en bdbbi hidi a mabuktet sakay magpasusu ti aldewid a hidi iyud. 18 Idasal
moy a dyan nakuwan mangyari hidi iydd a bagay ni sdkddgnen, 1° gapu magdanas ti
matindi a hirap en tolay hidi ti panahunid a iyud. Iyud a hirap ay awan palla naranasan
sapul dikona lalangan nen Diyos i munduwiday, sakay awan ddn maranasan a ruway
maski nikan. 20 Ni awan paaperetdn nen Diyos i panahunid a iyud ay awan ti deyaman a
maligtas. Peru pinaaperet na iyud alang-alang ten pinili na hidi.

21 “Ni tehud a magkagi dikomoy a, ‘Ked haddi en Cristo!” oni kagiyan di a, ‘Ked siya
hudi!” ay dyan kam maniwala. 22 Gapu tehud a magkukunwari a Cristo sakay tehud bi a
magkukunwari a propeta. Mangpeta bi hidi ti himala sakay makataka-taka hidi a bagay
tdnni maari la, ay itawtaw di en pinili hidi nen Diyos. 23 Kaya mangilag kam. Indipalongu
ku dan a kagiyan dikomoy en atanan a bagay bagu a mangyari.”

En Kdssoli nen Anak nen Tolay
(Mt. 24:29-31; Lu. 21:25-28)

24 “Ti panahunid a iyud, kéllipas ni paghirapid a iyud, ay dumikldm en aldew sakay
awan dan dumemlag en bulan. 25 En biton hidi dilanget ay magkaragrag, sakay
magkagulu en atanan a kapangyariyan ten kalawakan. 26 Kattapos ay ketan en Anak
nen Tolay a dumemat a ked ten panganurin, a tehud a dakila a kapangyariyan sakay
karangalan. 27 Utusan na en anghel na hidi ten 4dppat a suluk ni munduwiday tanni
pisanan di en pinili hidi nen Diyos ten atanan a lugar.”

En Adal a Gubwat ten Kayu a Igos
(Mt. 24:32-35; Lu. 21:29-33)

28 “Intendiyan moy en adal a gubwat ten kayu a igos; ni manariwa dan en pinget na
sakay ni magduun dan, ay iyud en tanda a adeni dan en kassinag. 2% Kona labi hud, ni
ketan moy a mangyari dan hidi iyadd a bagay ay matukoyan moy a adeni dan en kdddemat
na; dumaddadedemat dan siya. 30 Tandaan moy: mangyari atananid a iyad a bagay bagu
a matay en tolay hidi a biyag nadid. 3! Lumipas en langet sakay en luta, peru en upos ku
ay manatili a awan ti katapusan.”

Awan ti Makatukoy ten Aldew ay ten Odas
(Mt. 24:36-44)
32“Peru awan ti makatukoy ten aldew ay ten odas, maski en anghel hidi dilanget, oni

en Anak man. En Ama la i makatukoyid hadd. 33 Magingat kam sakay humanda gapu
awan moy tukoy ni nikan iydd a mangyari. 34 Kona iyad ten essa a tolay a magbiyahi
ti adeyu. Inwarak na en bilay na ten utusan na hidi sakay indtdenan na en balang essa
ti tarabahu di. Sakay binilin na en tagabantay a magbantay ti mapiyya. 35Kona labi
hud, magbantay kam ti mapiyya gapu awan moy tukoy ni nikan i soliyid nen makabbilay.
Maari a ten pagdiklam, ten hatinggabi, ten kaldiwan, oni dimadimang dan. 3¢ Bakay
bigla siya a dumemat sakay mademattan na kam a tidug. 37 Kagiyan kuwiday dikomoy
ay kagiyan ku ten atanan. Maghanda kam!”

En Balak a Pdngbunu kdnni Jesus
(Mt. 26:1-5; Lu. 22:1-2; Jn. 11:45-53)

1 Duwwa délla a aldew ay Piyesta ddn nen Aldew nen Pagtalib sakay piyesta bi nen
Tinapay a awan ti Pagpaalsa. En pinunu hidi nen padi hidi sakay en tagapagtoldu hidi
nen Kautusan ay nagguronan di ni konya di a mapadikap ti Jesus ti lihim sakay pabunu
di. 2Kinagi di, “Dyan tam siya dikdppan ni piyesta palla bakay magkagulu i katolayanen.”

Binulakan nen Bdbbi ti Jesus ti Pasdrrub
(Mt. 26:6-13; Jn. 1:1-8)

3Ked ti Jesus ti Betania tenhud, ten bilay ni Simon a dati a kinetong. Mentras a kuman
ti Jesus ay dummemat en essa a babbi a tehud a tawid a alabastro a putat ti tunay ti
kamahalan a pagpasdrrub, gubwat iyud ten tdbbug nen mula a nardo. Bindssag na en
boti sakay imbulak na ten ulu ni Jesus en pagpasarrub. 4 Nagsaranta en agum a tolay a
ked haud sakay kinagi di ten balang essa, “Bakin sinayang na en pagpasarrub? 5 Melaku
nakuwan iyud ti halaga ni sataon a suweldu sakay en naglakuwan ay iyatdd ten pubri
hidi.” Kaya sinisi di en babbi.

6 Peru kinagi ni Jesus, “Bakin guluwdn moy siya? Pabayan moy la siya. Maganda i
ginamet naen dikoku. 7 Gapu pirmi moy la a kaguman en pubri hidi kaya maski dnya a
odas ay maari moy la hidi a matulungan. Peru sikdn, ay awanak moy pirmi a kaguman.
8 Ginamet na la en kaya na a gamitdn. Maski ni awan palla nangyari ay binulakan na dan
ti pagpasarrub i baggi kuwiday bilang paghanda ten kaddemat nen paglabbang dikoku.
9 Tandaan moy, maski hadya ti munduwiday a mepangaral en Maganda a Bareta ay
mabanggit bi en ginamet na bilang ala-ala dikona.”

En Pdngtokyon ni Judas kdnni Jesus
(Mt. 26:4-16; Lu. 22:3-6)

10 Nadid, ti Judas Iscariote a essa ten sapulu ay ti duwwa a disepulus ni Jesus ay
ummangay ten pinunu hidi nen padi hidi tanni itokyon na ti Jesus. 1 Minasaya hidi
ten kinagi ni Judas sakay impangaku di a 4tdenan di siya ti pilak. Sapul haud ay naguray
dan ti Judas ti pagkakataun a metokyon na ti Jesus.

En Katapusan a Pdngngapon
(Mt. 26:17-25; Lu. 22:7-14, 21-23; Jn. 13:21-30)

12 Ten purumeru a aldew nen piyesta nen Tinapay a awan ti Pagpaalsa ay aldew nen
pagbunu di ti tupa para ten Piyesta nen Aldew nen Pagtalib. Tinanung nen disepulus hidi
ti Jesus, “Hadya gustu muwid a panghandaan mi ti pangapon tam para ten piyesta nen
Aldew nen Pagtalib?” 13 Inutusan na en duwwa a disepulus na, kinagi na, “Angay kam
dibanuwan, kdddemat moy haud ay matagbu moy en lallaki, a tehud a baklay a binga a
tehud a dinom. Unuddn moy siya 14 hanggan ten bilay a sdddappan na. Sakay kagiyan
moy ten makdbbilay a, ‘Petanung ben nen Maistu ni hddya kan i kuwartuwid a maari a
pangapunan na sakay nen disepulus na hidi, para ten Piyesta nen Aldew nen Pagtalib.’
15Kattapos ay ipeta na dikomoy en dikdl a kuwartu ten disunu nen bilay. Nakahanda dan
iyud kaya ihanda moy dan haud en pangapon tam.”

16 Summunud en disepulus na hidi, ummangay hidi ten banuwan sakay netan di en
atanan a bagay a kinagi ni Jesus. Sakay inhanda di en pangapon di para ten piyesta nen
Aldew nen Kéimang.

17 Dikona gibi dadn, ay dummemat ti Jesus kaguman na en sapulu ay ti duwwa a
disepulus na. 18 Dikona pasiyaan hidi a kuman ay kinagi ni Jesus, “Kagiyan ku dikomoy:
en essa dikomoy haddi a katubeng ku a kuman ay mangtokyon dikoku.”

19 Nagsapul dan a nagin malungkut en disepulus na hidi sakay balang essa ay
nagtanung dikona, “Sikan beman Panginoon?” 20Kinagi ni Jesus dikodi, “Essa dikomoy
a sapulu ay ti duwwa a kasabay ku a magsawsaw ti tinapay ti malukungiday. 2! En Anak
nen Tolay ay matay ayun ten nakasulat a tungkul dikona. Peru kakakagbi en tolay a
mangtokyon dikona. Mas mapiyya pa ni awan délla siya neenak.”

En Banal a Pangapon nen Panginoon
(Mt. 26:26-30; Lu. 22:14-20; 1 Cor. 11:23-25)

22 Dikona pasiyaan hidi a kuman ay nangalap ti Jesus ti tinapay sakay nagpasalamat
ten Diyos. Kéttapos ay tindppeng-tdppeng na en tinapay sakay inyatad na ten disepulus
na hidi. Kinagi na, “Alapan moy iddi; iyad en baggi ku.”

23 Nangalap bi siya ti tasa sakay kattapos na a magpasalamat ten Diyos ay intoyag na
ten disepulus na hidi, sakay umminom hidi a atanan. 24 Kinagi ni Jesus, “Iyad en digi ku
a mangpatibay ten pangaku nen Diyos, en digi a mebuhus para ten makpal. 25> Tandaan
moy: awanak dan uminom a ruway ti alak a gubwat ti tdbbug ni ubas hanggan ten aldew
a inuman ku en bigu a alak ten kahariyan nen Diyos.”

26 Kattapos ay nagkansiyon hidi ti papuri ten Diyos sakay ummangay hidi ten Bukid
nen Olibo.

Impamen ni Pedro ti Jesus
(Mt. 26:31-35; Lu. 22:31-34; Jn. 13:36-38)

27 Nadid, kinagi ni Jesus dikodi, “Lakadandk moy a atanan, gapu nakasulat ten
kasulatan a, ‘Bunuwdn ku en pastol sakay mangalat en tupa hidi.” 28 Peru kdkkabiyag
ku a ruway ay magdipalonguwdk dikomoy a angay ti Galilea.”

29 Kinagi ni Pedro, “Awan taka lakadan, maski lumakad hidi a atanan.” 30 Kinagi ni
Jesus dikona, “Tandaan mu, bagu a magtarakket ti pumenduwwa en manok nadid a gibi
ay pentalluwdk mu a ipamen.” 31 Peru impilit la a kinagi ni Pedro, “Maski ni bunuwannak
di a kaguman mu, ay awan taka ipamipamen.” Kona bi hud en kinagi nen kaguman na
hidi a disepulus.

Nagdasal ti Jesus ti Getsemani
(Mt. 26:36-46; Lu. 22:39-46)
32 Ummangay hidi ten essa a lugar a Getsemani en ngaran na. Kdddemat di haud ay
kinagi ni Jesus ten disepulus na hidi, “Maggetnud kam pala haddi ta angayak magdasal.”
33 Sakay ingkuyug na de Pedro, Santiago, sakay ti Juan. Nadid, nagsapul siya a mabalisa

sakay maghirap en isip na. 34Kinagi na dikodi, “Tunay dén i lungkut ni pusu kuwiday a
ngari-ngari ku ddn a ikatay! Maguray kam haddi sakay magbantay.”

35 Ummadeyu siya ti sabadit, sakay lummuhud ten luta a nagdasal a ni maari ay awan
ddn dumemdt en odas nen paghirap na. 3¢Indasal na a, “Ama, Ama ku, tukoy ku a
magamet mu en atanan a bagay. Dyanak mu pabayan a maghirap. Peru bakan a en
kagustuwan ku i masunudid nan en kagustuwan mu.” 37 Kéttapos ay nagsoli siya ten
tallu a disepulus na. Nademattan na hidi a tidug kaya kinagi na kdnni Pedro, “Simon,
tidug ka? Awan ka beman makapagbantay maski ni sang-odas la? 3% Magbantay kam
sakay magdasal tanni awan kam madaig nen toksu. Nakahanda en ispiritu peru mahina
en baggi.”

39 Ummadeyu ddmman ti Jesus para magdasal, rinuway na en kona ten purumeru a
indasal na. 40 Sakay nagsoli siya a ruway ten disepulus na hidi. Nedemdttan na ddmman
hidi a tidug gapu tunay en tongka di. Awan di tukoy ni dnya kagiyan diyid dikona.

41Ten kapentallu a kdssoli ni Jesus ay kinagi na dikodi, “Tidug kam palla beman sakay
umimang? Tama dédn iydn, dummemat dan en odas a meatad en Anak nen Tolay ten
makasalanan hidi. 42Umikat kamon, kadtamon! Keddén en tolay a méngtokyon dikoku.”

En Pangdikdp di kdnni Jesus
(Mt. 26:47-56; Lu. 22:47-53; Jn. 18:3-12)

43 Pasiyaan palla a magupos ti Jesus dikona dummemat ti Judas a essa ten sapulu
ay ti duwwa. Kaguman na en makpal a tolay a tehud a manga-attak sakay garoti.
Inutusan hidi nen pinunu hidi nen padi hidi, nen tagapagtoldu hidi nen Kautusan sakay
nen pinunu hidi nen banuwan. 44 Bagu hidi a dinumemat ay kinagi ddn ni Judas en
palatandaan ten tolay hidi, kinagi na, “Ni deya en &mmuwan ku ay siya en dikdppan
moy peru bantayan moy ti mahusay.” 45Kdddemat ni Judas ay ummadeni siya a pagdaka
kénni Jesus, sakay kinagi na, “Maistu,” kittapos ay inAmmuwan na siya. 46 Kaya ten
pékketa nen tolay hidi kdnni Jesus ay binalud di siya sakay dinikdp. 47 Peru en essa ten
disepulus na hidi ay binumagut ten attak na sakay tinigpas na en alipin nen kapunuwan
nen padi hidi, kaya naripas en bangbdng na. 4® Kinagi ni Jesus ten tolay hidi, “Bakin
dikdppannak moy a kuman a magbabonu? Tehud kam pa a manga tawid a attak sakay
garoti? 49Kada-aldew ay keddk ten Templo a magtoldu, peru awandk moy dinikdp. Peru
kailangan a mangyari en nakasulat ten Kasulatan!”

50 Ginuminan en atanan nen disepulus hidi, inwarak di ti Jesus.

51 Ummunud kédnni Jesus en essa a binata a nakabadu la ti lino. Hinagad siya nen
katolayan, 52 peru gumminan siya sakay newarak na en badu na a lino, kaya eklas siya a
naggaginanan.

Inyatubeng Di ti Jesus ten Sanedrin
(Mt. 26:57-68; Lu. 22:54-55, 63-71; Jn. 18:13-14, 19-24)

53 Inyangay di ti Jesus ten bilay nen kapunuwan nen padi hidi. Napisan haud en
pinunu hidi nen padi hidi, en pinunu hidi nen banuwan, sakay en tagapagtoldu hidi nen
Kautusan. 54 Ummunud ti Pedro kanni Jesus peru adeyu la en distansiya na. Nagtulos
siya ten laguwerta nen bilay nen kapunuwan nen padi hidi, sakay ndkpaggetnud siya
ten magbantay hidi a magindu ten apoy. 5> Nadid, en pinunu hidi nen padi hidi, sakay
en buu a Sanedrin ay magaryok hidi ti ibintang di kdnni Jesus, tdnni tehud hidi a dahilan
a mangpabunu dikona. Peru awan hidi ti ketan a patunay. 56 Makpal a nagpatunay a
nagkagi ti kakabuliyan kontra kanni Jesus peru awan bi magkaparehu en kinakkagi di.

57 Tehud a sangan a nagpatunay a nagkagi ti kona haddi a kakabuliyan kontra kdnni
Jesus, 58 “Nasanig mi a kinagi na a, ‘Rdbbadn ku en Templo a ginamet ni tolay. Sakay
ten luub nen tallu a aldew ay maggamitdk ti bigu a templo a awan magamet ni tolay.” ”
59 Peru awan padi nagkaparehu en kindkkagi di.

6 Tummakndg en kapunuwan nen padi hidi ten atubengan di sakay tinanung na ti
Jesus, “Anya makagi muwid ten kindkkagi di a kontra dikomu?” 61 Peru awan ti kdkkagi

ti Jesus, awan siya tummabbig. Kaya tinanung siya a ruway nen kapunuwan nen padi
hidi, “Siko beman en Cristo, a Anak nen Mapagpala a Diyos?”

62 Tummabbig ti Jesus, “Sikan ngani. Ketan moy en Anak nen Tolay a maggetnud ten
kawanan nen Makapangyariyan ten atanan. Ketan moy bi siya a dumemat a ked ten
panganurin dilanget.” 63 Pinisad nen kapunuwan nen padi hidi en badu na sakay kinagi
na, “Awan tamon kailangan i tistiguwid! ¢4 Nasanig moy en kinagi na a siya ay Diyos!
Anya nadid i gustu moyid a gamitdn tam dikona?”

Kinagi di a atanan a kailangan a bunuwan siya.

65 Sakay sinapulan di ddn siya a pahirapan; linoktaban siya nen agum, pinangngassan
di sakay sindssuntuk. Pinatukoy di pa ni deya i nangsuntukid dikona, sakay binulbug
siya nen magbantay hidi.

Impamen ni Pedro ti Jesus
(Mt. 26:69-75; Lu. 22:56-62; Jn. 18:15-18, 25-27)

66 Nadid, ti Pedro ay ked ten laguwerta dikona dummemat en essa a alipin a babbi nen
kapunuwan nen padi hidi. ¢ Netan na ti Pedro a magindu ten apoy kaya minalas na siya
ti hustu sakay tinanung na, “Awan beman kaguman ka ni Jesus a taga-Nazaret?” 68 Peru
impamen ni Pedro, kinagi na, “Awanak ti tukoy sakay awan ku maintendiyan i kdkkagi-
kagiyan muwen.” Lummakad siya sakay ummangay ten lakdangan sakay nagtarakket
en manok. ¢ Netan ddmman siya nen babbi a alipin sakay kinagi na ten tolay hidi a ked
haud, “Essa siya ten kdkkagumanan hidi ni Jesus!” 70 Peru impamen ddmman ni Pedro.

Kéllipas nen sangan a minutu ay kinagi ddmman nen tolay hidi a ked haud kanni
Pedro, “Dyan mu dédn ipamen a essa ka dikodi, taga-Galilea ka awan beman?”

71Kinagi ni Pedro, “Isumpa ku, maski mataydk awan ku matenggi i tolayid a iyan!”
72 Hustu bi a kéttarakket a ruway nen manok. Naala-ala ni Pedro en kinagi ni Jesus
dikona a pentéllu na siya a ipamen bagu a magtarakket en manok ti pumenduwwa. Kaya
nagsasangitan siya ti hustu.

15

Inyangay di ti Jesus kdnni Pilato
(Mt. 27:1-2, 11-14; Lu. 23:1-5; Jn. 18:28-38)

1 Ten kailawan ay pagdaka a nagipun-ipun en pinunu hidi nen padi hidi, en pinunu
hidi nen banuwan, en tagapagtoldu hidi nen Kautusan sakay en agum a kaguman ten
Sanedrin. Pinapungu di ti Jesus sakay inyangay di kanni Pilato. 2Kdddemat di haud ay
tinanung ni Pilato ti Jesus, “Siko beman en Hari nen Judio hidi?”

Tummabbig ti Jesus, “Siko dan i nagkagiyid.”

3 Makpal a imbabbintang en pinunu hidi nen padi hidi kdnni Jesus. 4 Kaya tinanung
siya a ruway ni Pilato, “Bakin awan ka tumdbbig? Nasanig mu en kakpal nen ibdbbintang
di dikomu.” 5 Peru awan padi tumatabbig ti Jesus, kaya nagtaka a tarud ti Pilato.

Hinatulan di ti Kamatayan ti Jesus
(Mt. 27:15-26; Lu. 23:13-25; Jn. 18:39-19:16)
¢ Nadid, kada Piyesta nen Aldew nen Pagtalib ay mangpalaya ti Pilato ti essa a piresu.
Ni deya en piliydn nen tolay hidi ay siya i palayadn naid. 7 Ti panahunid a iyud ay tehud
a pumappiresu a Barrabas en ngaran na. Kaguman siya ten ribeldi hidi sakay nakabunu
siya dikona tehud a kaguluwan. 8 Namagkaessa en katolayan a ummangay kanni Pilato
tanni ikagi di dikona a gamitdn na ddmman en dati na a gaggamitan. ° Tinanung hidi
ni Pilato, “Gustu moy beman a palayadn ku en Hari nen Judio hidi?” 1°Kinagi na iyud
gapu tukoy ni Pilato a sumeni la en pinunu hidi nen padi hidi kaya inreklamu di ti Jesus.
11 Peru sindssulsulan nen pinunu hidi nen padi hidi en tolay hidi a ti Barrabas i kagiyan
diyid a palayadn na. 12Kaya tinanung hidi a ruway ni Pilato, “Anya i gustu moyid a
gamitan ku ti tolayiday a ddddulawan moy a Hari nen Judio hidi?” 13 Impakraw nen
tolay hidi, “Ipaku siya ten kudus!” 4 Tinanung damman hidi ni Pilato, “Bakin, dnya

beman i kasalanan naid?” Peru lalu di pa a impdakraw a, “Ipaku siya ten kudus!” 1> Gustu
ni Pilato a pagustuwan en tolay hidi, kaya pinaluwas na ten pagpiresuwan ti Barrabas
sakay pinahaplit na ti Jesus, kattapos ay inyatad na dikodi para ipaku di ten kudus.

Sinesti nen Sundalu hidi ti Jesus
(Mt. 27:27-31; Jn. 19:2-3)

16 Nadid, inyangay nen sundalu hidi ti Jesus ten laguwerta nen palasyu nen guber-
nador sakay pinaipun di haud en agum hidi a sundalu. 17 Sinulutan di ti Jesus ti inubi a
malayon a alikdbkdb. Nangalap hidi ti masaet a lanot sakay ginamet di a kurona sakay
insulot di ten ulu na. 8 Sakay sinesti di siya a sinaluduwan kinagi di, “Mabuhay en
Hari nen Judio hidi!” 1 Pindppakol di siya, lindlloktaban sakay sinesti di a linuhudan.
20Kattapos di siya a sinesti ay ineklas di en inubi a malayon a alikdbkédb sakay insulot di
en sadili na a badu, sakay inluwas di siya ta ipaku di dén ten kudus.

Impaku Di ti Jesus ten Kudus
(Mt. 27:3-44; Lu. 23:26-43; Jn. 19:17-27)

21 Nadid, natagbu di ten dilan ti Simon a gubwat ten uma na, taga-Cirene siya a ama
de Alejandro ay ti Rufo. Impilit di a pinabdklay dikona en kudus ni Jesus. 22 Inyangay di
ti Jesus ten lugar a nginaranan di a Golgota, gustu naid a kagiyan ay “Lugar ni bungu.”
23 Sakay indtdenan di siya ti alak a tehud a halu a mira, peru awan na ininom. 24 Impaku
di siya ten kudus sakay pinaghati-hatiyan di en badu na ten pamamag-itan ni bunutan.
25 Alas nuwebi ten dimadimang dikona impaku di siya ten kudus. 26 Nesulat ten disunu
nen kudus en nangakusaan di dikona, “En Hari nen Judio hidi.” 27 Tehud bi hidi a impaku
a duwwa a tulisan a kasabay ni Jesus, essa ten kawanan na sakay essa bi ten kawiri na.
28 [Ti pangyayariyid a iydd ay natupad ddn en nakasulat ten kasulatan a, “Imbilang di
siya ten magbabonu hidi.”]

29 Indinsultu siya nen tolay hidi a magtalib sakay magwalingiwag hidi a kinagi di,
“Anya nadid? Siko bali i mangrdbbaid ten Templo sakay gamitdn mu a ruway ti tallu
la a aldew? 3°Iligtas mu benid i sadili muwen! Umugsad ka ti kudusen!”

31 Sinesti bi siya nen pinunu hidi nen padi hidi sakay nen tagapagtoldu hidi nen
Kautusan, kinagi di ten balang essa dikodi, “Inligtas na en agum a tolay peru awan na
meligtas i sadili naen! 32 Ni ketan tam a umugsad ti kudusen i hari kanen ti Israel ay
maniwala kitamon dikona a siya en Cristo!”

Sinesti bi siya nen duwwa a tulisan a kasabay na a nepaku ten kudus.

En Kdkkatay ni Jesus
(Mt. 27:45-56; Lu. 23:44-49; Jn. 19:28-30)

33 Dikona tanghali ddn ay nagdikldm en atanan a lugar hanggan ten alas tres ten apon.
34 Dikona alas tres ddn ten apon ay pummakraw ti Jesus ti mabegsak, “Eloi, Eloi, Lema
Sabachthani?” Gustu naid a kagiyan ay, “Diyos ku, Diyos ku, bakin pinabayandk mu?”

35 Nasanig iyud nen tolay hidi a ked haud kaya kinagi di, “Sanigdn moy, dulawén na ti
Elias.” 3¢ Tehud a essa a nagginan a nangalap ti damit a pamunas sakay binisa na iyud
ti maapsot a alak. Kéttapos ay inyélpet na ten ontok nen tdkkan sakay impasdpsap na
kanni Jesus. Kinagi na, “Ilingdn tam benid ni dumemat ti Elias a mang-ugsad dikona.”
37 Pummakraw ti Jesus ti mabegsak sakay kattapos ay nabagsot dan en angés na.

38 Sakay napisad ten ditdngnga na en mabagl a kortina nen Templo, sapul ten disunu
hanggan ten dibdbbi. 3% Magtakndg en pinunu nen sundalu hidi ten atubengén nen
kudus. Netan na ni konya a natay ti Jesus kaya kinagi na, “Tarud ngani a Anak nen Diyos
i tolayid a iddi!”

40 Tehud a magtan-aw a sangan a babbi ten adeyu, kaguman de Maria Magdalena,
Salome sakay ti Maria a ina de Santiago sakay ti Jose. 4! Sapul pa ti Galilea ay nakkuyoyug
dan hidi kanni Jesus sakay nagserbi hidi dikona. Ked bi haud en agum hidi a babbi a
nakkuyug dikona ti Jerusalem.

En Pdgldbbdng kdnni Jesus
(Mt. 27:57-61; Lu. 23:50-56; Jn. 19:38-42)

42-43 Dikona magga-aapon ddn ay dummemat ti Jose a taga-Arimatea. Essa siya
a igdggalang a miyembru nen Sanedrin, maguray bi siya ten kdddemat nen paghari
nen Diyos. Nadid gapu aldew tenhud nen pighanda di ten Aldew nen Kdimang ay
binegsdkkan na en isip na a ummangay kanni Pilato para agiddn na en bangkay ni Jesus.
44 Nagtaka ti Pilato dikona nabareta na a natay dén ti Jesus. Pinadulaw na en pinunu nen
sundalu hidi sakay tinanung na ni tatarudan. 45 Dikona a matukuyan na ten pinunu a
talaga a patay dan siya ay pinayagan na ti Jose a alapan en bangkay ni Jesus.

46 Dikona medibdbbi ni Jose en bangkay ni Jesus ay binalutan na ten damit a lino a
binali na. Kattapos ay inldbbang na ten kuweba a batu. Impagulung na en dikal a batu a
nangtakldb di ten pintuwan nen pagldbbangngan. 47 Netan de Maria Magdalena sakay ti
Maria a ina ni Jose en nanglabbangngan kanni Jesus.

16

Nabiyag a Ruway ti Jesus
(Mt. 28:1-8; Lu. 24:1-12; Jn. 20:1-10)

1 Nadid, kéllipas nen Aldew nen Kdimang, de Maria Magdalena, ti Maria a ina ni
Santiago sakay ti Salome ay namali hidi ti pAgpasarrub a idatton di ten bangkay ni Jesus.
2 Dikona sumikat en aldew ten Simba ay ummangay hidi ten nangldbbangngan kanni
Jesus. 3 Peru mamagtanungan hidi, “Deya wad mangpagulungid ten batu a nakatakap
ten pintuwan nen paglabbangngan?” 4 Tunay ti kadikél en batu. Peru dikona tuman-aw
hidi ay negulung déan en batu. >Dikona summaddép hidi disalad ay nagtaka hidi gapu
naketa hidi ti essa a lallaki a nakabadu ti malayon a mapudew a maggetnud ten danag
ten kawanan.

¢ Sakay kinagi nen lallaki, “Dyan kam manteng, aryokdn moy ti Jesus a taga-Nazaret,
en impaku ten kudus. Awan siya haddi, biniyag siya a ruway nen Diyos! Ilingdn moy i
nangdattonan diyen dikona. 7 Kaya kammoy dén ibareta moy ten disepulus na hidi lalu
kdnni Pedro. Kagiyan moy a, ‘Magdipalongu siya dikomoy ti Galilea. Ketan moy siya
haud a kona ten kinagi na dikomoy.” ”

8 Lummuwas hidi ten paglabbdngngan sakay ndggaginanan hidi alummakad, magpag-
pag hidi sakay magulu en isip di. Awan hidi ti ingkagi a &nyaman maski kandeya gapu
ten dnteng di.

En Atakdug a Pdgtapos nen Maganda a Bareta ayun kdnni Marcos

Pummeta ti Jesus kdnni Maria Magdalena
(Mt. 28:9-10; Jn. 20:11-18)

9 [Nadid, dikona a nabiyag a ruway ti Jesus ten kaldiwan nen Simba ay ti Maria
Magdalena en purumeru a pinumetaan na. Siya en babbi a nangibutan ni Jesus ten
pittu a dimonyo. !0 Ummangay siya ten disepulus hidi ni Jesus, dineméattan na hidi a
malungkut sakay magsasangitdn. Imbareta na dikodi en netan na. !! Peru awan hidi
maniwala dikona kagiydn ni Maria a biyag ti Jesus sakay pummeta dikona.]

Pummeta ti Jesus ten Duwwa a Disepulus
(Lu. 24:13-35)
12 Kattapos ay pumumeta bi ti Jesus ten duwwa a disepulus a pasiyaan a maglakad a
patamu ti baryu, peru iba en idsura ni Jesus tenhud. 13 Nagsoli hidi sakay imbareta di
ten kakagumanan di hidi en nangyari, peru awan hidi naniwala.

Pummeta ti Jesus ten Sapulu ay ti Essa
(Mt. 28:16-20; Lu. 24:36-49; Jn. 20:19-23; Gamet 1:6-8)



MARCOS 16:14 77 MARCOS 16:20

14 Sakay pummeta ti Jesus ten sapulu ay ti essa a disepulus mentras a kuman hidi.
Nagsarantaan na hidi gapu ten awan di panniwala dikona sakay ten kittug nen ulu di,
gapu awan hidi naniwala ten naketa hidi dikona a biyag ngani siya.

15 Sakay kinagi ni Jesus dikodi, “Angay kam ti buuwid a mundu, ipangaral moy en
Maganda a Bareta ten atanan a tolay. 1¢ En atanan a sumampalataya sakay magpabinyag
ay maligtas, peru en awan sumampalataya ay maparusaan. 17 En sumampalataya hidi ay
atdenan ti kapangyariyan a maggamet ti himala: ten pamamag-itan nen ngaran ku ay
magpalakad hidi ti dimonyo sakay makapagupos ti iba-iba a upos. 18 Awan hidi maadnya
maski ni mangkappot hidi ti biklat oni makainom ti ilu. Sakay magpiyya en tehud hidi a
saket a tupuwan di ten lima di.

En Kdssoli ni Jesus Dilanget
(Lu. 24:50-53; Gamet 1:9-11)
19 Nadid kattapos nen Panginoon a Jesus a ndkpagguron ten disepulus hidi, ay
indisunu siya dilanget sakay ndggetnud ten kawanan nen Diyos. 20 Summunud ngani en
disepulus na hidi a nangaral ten atanan a lugar. Sakay tinulungan hidi nen Panginoon,

pinatunayan na ten tolay hidi a tarud en ipangaral di gapu ten himala hidi a ingkaluub
na dikodi.

EN APERET A PAGTAPOS NEN MAGANDA A BARETA AYUN KANNI MARCOS
[(9) Ummangay en babbi hidi kdnni Pedro sakay ten kaguman na hidi, sakay insaysay

di en atanan a nakagi dikodi. (10) Kéttapos ay inutusan ni Jesus en disepulus na hidi a
ipangaral ten atanan a suluk ni munduwiday en banal sakay biyag a awan ti katapusan
a bareta nen kaligtasan.]

En Maganda a Bareta Tungkul kdnni Jesu-Cristo a Insulat ni
Lucas

Paliwanag tungkul ten Libru

En Maganda a Bareta ayun kdnni Lucas ay mangpakapospos a ti Jesus en impangaku a
Tagapagligtas ti Israel sakay ten atanan a tolay. Insulat ni Lucas a ti Jesus en pinili nen
Ispiritu nen Panginoon tdnni ipangaral ten médgkahirap en Maganda a Bareta (4:18-19.)
Kaya ketan ti iyadd a libru a nepahayag en dikal a malasakit nen Diyos para dikodi. Tiiyad
a paraan, lalu a indtdenan ti halaga nen nangsulat en halaga nen Maganda a Bareta para
ten magkahirap sakay inapi.

Nelinaw bi ti iydd a libru en kasayaan lalu ddn ten purumeru hidi a kapitulu a
nangsaysay tungkul ten kdkkeenak ni Jesus, sakay ten katapusan hidi a kapitulu a
nangsaysay bi tungkul ten kdangay ni Jesus dilanget. En ndngsulat ti iy4dd a libru ay siya
labi en ndngsulat ten libru a Gamet a ndngpakapospos bi ten paglagu sakay pagpakalat
ten pdnnampalataya a Cristiano kattapos nen kdangay ni Jesus dilanget.

Haddi la a ketan en pagsaysay hidi a kona ten pagpuri nen anghel hidi sakay pagdalaw
nen pastol hidi dikona a inyenak ti Jesus, en kdkkesaysay tungkul ten anak a ti Jesus
ten disalad nen Templo, en talinhaga tungkul ten makakkagbiyan Samaritano, sakay en
nawan a anak. Indtdenan bi ti dikdl a pAgpahalaga ti iyad a libru en halaga nen pagdasal,
en kapangyariyan nen Banal a Ispiritu, en ginampanan nen kababbiyan ten tarabahu ni
Jesus, sakay en pagpatawad nen Diyos ten makasalanan hidi.

Malinaw a ketan ti iyad a libru en iba a pagpahalaga nen nangsulat para ten
magkahirap sakay inapi. Ketan haddi a ti Jesus ay nanglaan ti iba a pakpaggagum sakay
pagmahal para dikodi.

Lasén nen Libru

Sapul 1:1-4

En kakkeenak ni Juan a Mdgbinyag sakay ni Jesus 1:5-2:52

En pagserbi ni Juan a Magbinyag 3:1-20

En pagbinyag ni Juan sakay ten pagtoksu kanni Jesus 3:21-4:13

En pégserbi ni Jesus ti Galilea 4:14-9:50

En ginamet ni Jesus ti Galilea hanggan ti Jerusalem 9:51-19:27

En dimudyan hidi a aldew ten biyag ni Jesus 19:28-23:56

En ruway a kdkkabiyag, en kdppeta, sakay en kdangay ni Jesus dilanget 24:1-53

Pdggalay
1Kagalang-galang a Teofilo, makpal dan a tolay i nagsikapid a mangsulat tungkul ten
bagay hidi a nangyari a netan mi. 2En insulat di ay tungkul ten netoldu dikomi nen
naketa hidi sapul pa ten sapul na, sakay nangaral ten Maganda a Bareta. 3 Kaya inadal
ku bi ti hustu en atanan a bagay tungkul ti nangyariyid a hidi iyad, sinapul ku ten sapul
na, sakay kattapos ay naisipan ku a isulat ti maayus en atanan a pangyayari para dikomu
4 tanni matukuyan mu talagaid a katutuhanan tungkul ten netoldu hidi dikomu.

Impakapospos en Kdkkeenak ni Juan a Mdgbinyag

5 Dikona a ti Herodes en hari ti Judea ay tehud a essa a padi a Zacarias en ngaran
na. Kaguman siya ten grupu ni Abias. En kabinga na ay ti Elisabet a gubwat ten lahi ni
Aaron. ©Ten atubengédn nen Diyos ay parehu a makasaya en magkabinga. Sassunuddn
di en atanan a kautusan sakay bilin nen Panginoon. 7 Awan hidi ti anak gapu baug ti
Elisabet, sakay magkatanda dan hidi a duwwa.

8 Nadid, dikona a en grupu dén de Zacarias en lummewas a nanungkulan ten Templo
ay siya en nagserbi a padi ten atubengéan nen Diyos. ° Dikona nagbunutan hidi a ayun ten
kaugaliyan nen padi hidi ay en ngaran ni Zacarias en napili a somdap ten kadisaladan

nen Templo nen Panginoon para magalay ti insenso. 1°Ti odasid a iyud ay napisan bi en
tolay hidi a magdasal ten luwas nen Templo. 11 Nadid ay tehud a pummeta kanni Zacarias
a essa anghel nen Panginoon. Nagtakndg ten kawanan nen altar a pagtutudan ti insenso.
12 Nardknid siya sakay nedntingan ten pakketa na ten anghel. 13 Peru kinagi nen anghel
dikona, “Dyan ka manteng Zacarias! Sinanig nen Diyos en dasal mu. Magenak en kabinga
mu a ti Elisabet ti essa a lallaki sakay Juan ingaran muwid dikona. 14 Magin masaya ka
sakay makpal bi masayaid ten kdkkeenak na. 1> Gapu magin mataas siya ten atubengan
nen Panginoon. Awan siya dapat a uminom ti alak oni maski &nyaman a makalasing.
Buktet palla siya ay ked dén dikona en Banal a Ispiritu. 16 Makpal ten Israelita hidi en
maakit na a sumoli ten Panginoon di a Diyos. 17 Dumipalongu siya ten Panginoon. Ked
dikona en Ispiritu sakay kapangyariyan a kona kanni Elias a propeta. Pagkasunduwan
na en mattama hidi. Pasoliydn na ten tama a dilan en masuwayin hidi, tdnni mehanda
na en tolay hidi para ten Panginoon.

18 Kinagi ni Zacarias ten anghel, “Konyadk a makasigudu a mangyari iyad? Lakayak
dan sakay bikas dan bi en kabinga ku. 1 Tummdbbig en anghel, “Sikdn ay ti Gabriel a
magserbi ten atubengan nen Diyos. Inutusanak na tanni ikagi ku dikomu iydd a maganda
a bareta. 20 Peru gapu awan ka maniwala ten kinagi ku a mangyari iyadd ten netakda a
panahun, ay mabulol ka hanggan dumemat en takda a odas a mangyari en kinagi ku dan
dikomu.”

21 Nadid en tolay hidi ay maguray kdnni Zacarias ten luwas. Magtaka dan hidi ni
bakin a malay siya a lumuwas. 22 Ten kélluwas na ay awan dén siya makapagupos nan
magsinyas dalla. Kaya naisip nen tolay hidi a bakay naketa siya ti pangitain ten disalad
nen Templo. Ti Zacarias ay nagtulos-tulos a bulol.

23 Dikona natapos dan en pagserbi ni Zacarias ay ummuli ddn siya. 24 Awan nagnalay
ay naglihi dan ngani ti Elisabet. Sakay limma a bulan siya a awan lummuwas ten bilay
di. 25Kinagi ni Elisabet, “Nadid ay kinagbiyandk nen Panginoon. Ginamet na iyad tanni
maibut en dahilan nen kahihiyan ku!”

Impakapospos en Kdkkeenak ni Jesus

26 Ten kadnndm a bulan nen pagbuktet ni Elisabet ay inutusan nen Diyos ti anghel
Gabriel a umangay ti Nazaret, Galilea, tdnni kaurunan na en %7 essa a dalaga a Maria en
ngaran na. Nakatakda dan siya a ikasal kdnni Jose a gubwat ten lahi ni hari a David.
28 Ummangay en anghel kdnni Maria, sakay binati na, “Magsaya ka dan! Kasayaan ka
a tarud nen Diyos sakay ked dikomu en Panginoon.” 2° Nabalisa a tarud ti Maria sakay
indisip na ti hustu ni anya i kahuluganid ni uposid a iyud. 30 Kinagi nen anghel dikona,
“Dyan ka manteng Maria, gapu kasayaan ka nen Diyos. 3! Kagiyan kuwidi dikomu ay
maglihi ka sakay magenak ka ti essa a lallaki a ngaranan mu a Jesus. 32 Magin mataas
siya, sakay ngaranan di siya a Anak nen Kataasan a Diyos. Gamitdn siya nen Panginoon
a Diyos a hari a kona ten ninunu na a ti David. 33 Maghari siya ten lahi ni Jacob a awan ti
katapusan. En paghari na ay pang-awan ti katapusan.”

34 Kinagi ni Maria ten anghel, “Konya iyad a mangyari birhenak palla bi?” 35 Kinagi
nen anghel dikona, “Umangay dikomu en Banal a Ispiritu sakay lenduman ka nen
kapangyariyan nen Kataasan a Diyos. Kaya en iyenak mu ay banal sakay dulawan a Anak
nen Diyos. 3¢Kona ten nangyari ten kamag-anak mu a ti Elisabet, awan beman tukoy nen
atanan a tolay a baug siya? Peru nadid ay naglihi siya maski bikds ddn. Kadnnam na dan
nadid a bulan a mabuktet, 37 gapu awan ti anyaman a bagay a awan magamet nen Diyos.”

38 Tummabbig ti Maria, “Alipindk nen Panginoon. Mangyari nakuwan dikoku en kinagi
mu.” Kéttapos ay linakadan dén siya nen anghel.

Bummisita ti Maria kdnni Elisabet
39 Nadid, awan nagnalay ay nagapura ti Maria a ummangay ten mabuki-bukid a

banuwan ti Judea. 40 Kdddemat na ten bilay de Zacarias ay binati na ti Elisabet.
41 pakkasanig ni Elisabet kdnni Maria ay nagarikad en anak ten disalad nen tiyan na.

Naputat ti Banal a Ispiritu ti Elisabet. 42 Sakay nepdkraw siya ten saya na a kinagi na,
“Pinagpala ka ten atanan a babbi sakay pinagpala bi i buktet muwen! 43 Deyadk beman
para bisitadn nen ina nen Panginoon ku? 44 Ten pakkasanig ku ten bati mu ay nagarikad
ten saya na i anakidi ti tiyan kuwiday. 45 Pinagpala ka ta summampalataya ka a mangyari
en kinagi nen Panginoon dikomu.”

En Kansiyon ni Maria a Pdgpuri

46 Sakay kinagi ni Maria,

“Magpuri i pusu kuwiday ten Panginoon,
47 sakay en ispiritu ku ay masaya ten Diyos a Tagapagligtas ku.

48 Gapu awanak na pinabayan maski mababadk la a alipin na!
Sapul nadid ay kagiyan nen atanan a tolay a sikan ay pinagpala.

49 Gapu dikal a bagay en ginamet dikoku nen Makapangyariyan a Diyos.
Siya ay Banal!

50 En habag na ay para ten atanan a tolay,

sakay ten atanan a lahi a tehud a dnteng dikona.
51Impeta na en begsdk nen barasu na,

sakay linitu na en hambug hidi ti paggisipan.
52Inibutan na ten trono di en tehud hidi a kapangyariyan.

Sakay intaas na en ked hidi ten mababa a kalagayan.
53 Pinutat na ti magkaganda a bagay en magalap hidi.

Sakay pinalakad na a awan ti tawid a anyaman en magkayaman hidi.
>4 Tinulungan na en tagapagserbi na a Israel,

awan na hidi linimon a kahabagan.
55 Tinupad na en pangaku na ten ninunu tam hidj,

kénni Abraham sakay en lahi na hidi a awan ti katapusan!”

56 Nagyan ti Maria kdnde Elisabet ti tallu a bulan bagu siya a ummuli.

En Kdkeenak ni Juan a Mdgbinyag

57 Nadid, dikona dummemat en odas a magenak dén ti Elisabet ay lallaki en anak na.
58 Masaya a tarud en kadatigan na hidi sakay en partidu na hidi dikona a mabareta di a
pinagpala siya nen Panginoon.

59 Ten kawalu a aldew ay ummangay hidi ten bilay de Elisabet gapu turiydn di dan
en anak. Ngaranan di nakuwan a Zacarias en anak a kona ten ama na, ¢ peru kinagi ni
Elisabet, “Bakdn! Juan ngaran naid.”

61 Kinagi di, “Peru awan kam ti kapartidu a tehud a ngaran a kona hadn.” 62 Kaya
sininyasan di en ama na tanni itanung di ni dnya gustu naid a pangngaran ten anak na.
63 Naggid ti Zacarias ti pagsulatan sakay insulat na a, “Juan i ngaran naid.” Nagtaka
hidi a atanan. ¢4 Ti odasid biyid a iyud ay nakapagupos dan ti Zacarias, sakay tulos siya
a nagpuri ten Diyos. ©5 Neantingan en kadatigan di hidi, sakay nekalat en bareta ten
buu a mabuki-bukid a lugar ti Judea. % Atanan nen nakabareta hidi ay maggaisipan ten
pangyayari. Kinagi di, “Anya wad pangyariyanid ni anakid a iydd? Gapu maliwanag a
ked dikona en kapangyariyan nen Panginoon.

En Hula ni Zacarias
67 Naputat ti Banal a Ispiritu ti Zacarias a ama ni Juan, sakay nagpahayag ti mensahi a

gubwat ten Diyos.
68 Kinagi na, “Puriydn tam en Panginoon a Diyos ni Israel!
Tinulungan na sakay pinalaya en tolay na hidi.
69 Ndngpaangay siya dikotam ti essa a makapangyariyan a Tagapagligtas,
a gubwat ten lahi ni David a tagapagserbi na.
70 Tenhud pa a panahun ay impangaku na dan ten pamamag-itan nen propeta na hidi a

banal,
1 a iligtas na kitam ten atanan a kadima tam,

sakay ten atanan a maiyamut dikotam.
72 Nagpangaku bi a kagbiyan na en ninunu tam hidi,
sakay awan na kalimunan en banal na a kasunduwan.
73 Impangaku na ten ninunu tam a ti Abraham,
74 a iligtas na kitam ten atanan a kadima tam,
tanni makapagserbi kitam dikona a awan ti dnteng,
75 sakay magin banal sakay matuwid ten pangileng na mentras a biyag kitam.”

76 Intulos pa ni Zacarias a kinagi, “Siko a anak ku ay ngaranan di ka a propeta nen
Kataasan a Diyos.

Gapu magdipalongu ka ten Panginoon a manghanda ten paglakadan na.
77 Tanni ipakapospos mu ten tolay na hidi en kaligtasan di,
sakay en kapatawadan nen kasalanan di.
78 En Diyos ay talaga a makakkagbiyan sakay mapagmahal.
Pigdadedemlagin na dén en aldew nen kaligtasan.
79 Siya i mangdemlagid ten tolay hidi a ked ten kadikldmman sakay en adeni dan ti
kamatayan.
Igiyya na kitam ten dilan a patamu ten kapayapaan.”
80 Dummikal en anak sakay bummegsak en ispiritu na. Nagyan siya ten kaparangan
hanggan ten dikona angay dan siya pummeta ten banuwan ni Israel.

2

En Kdkkeenak ni Jesus
(Mt. 1:18-25)
1Ti panahunid a iyud, ay inyutus ni Emperador Augusto a kailangan a magparihistru

en atanan a tolay a nasakupan nen kahariyan ni Roma. 2 Iydd en purumeru a
pagparihistru nen tolay hidi dikona a gubernador ti Cirenio ti Siria. 3 Kaya en atanan a
tolay ay ummuli ten sadili di a banuwan tanni magparihistru. 4Kaya ti Jose a magyan ten
banuwan a Nazaret, a essa a siyudad ti Galilea ay ummangay ti Judea, ti Bethlehem ten
banuwan a neenakan ni hari a David, gapu siya ay gubwat ten lahi ni David. 5Kaguman ni
Jose ti Maria a magin kabinga na. Angay bi hidi magparihistru. Ti Maria ay tardeenakan
dén, ¢ kaya mentras a ked hidi ti Bethlehem ay nagabutan siya nen paggenak na.
7 Inyenak ni Maria en panganay na a anak a lallaki. Binalutan na iyud ti lampen sakay
impakatdug na ten pagpakanan ti hayup. Gapu awan dan hidi ti maari a tulusan ta awan
dan ti bakanti ten pagkaseruwan.

En Mdggalaga hidi ti Tupa sakay en Anghel hidi

8 Ti lugarid a iyud ay tehud a katolayan a magbantay ten alaga di hidi a tupa ten
kaparangan ti gibiyid a iyud. ° Bigla a pummeta dikodi en essa a anghel nen Panginoon,
sakay en kaluwalhatian nen Panginoon ay dinumemlag ten palebut di kaya minanteng
hidi. 10 Peru kinagi nen anghel dikodi, “Dyan kam manteng, tehudak a tawid a maganda
bareta para dikomoy. Mangatdd iyad ti dikdl a kasayaan ten atanan a tolay. 1! Neenak
nadid a aldew ten banuwan ni David en Tagapagligtas moy, en Cristo a Panginoon.
12S5aiddi tanda naid, tehud kam a ketan a anak a nabalutan ti lampen sakay kumakkatdug
ten pagpakanan ti hayup.”

13 Nadid, bigla a linumitaw ten pappdgyanan nen anghel en makpal pa a anghel a
gubwat dilanget, magkansiyon hidi ti papuri ten Diyos.

14 Kinagi di, “Puriydn en Diyos a ked dilanget,
sakay kapayapaan ti lutaiday para ten tolay hidi a kasayaan na.”

15 Dikona a nagsoli ddn en anghel hidi dilanget ay namagguron en maggalaga hidi ti
tupa, kinagi di, “Kadtamon ti Bethlehem, angay tam ilingan iyad a pangyayari a ingkagi
dikotam nen Panginoon.” 16 Pagdaka hidi a ummangay ti Bethlehem. Kaddemat di
haud ay netan di de Maria ay ti Jose, sakay en anak a kumdkkatdug ten pagpakanan
ti hayup. 17 Inyistorya nen maggalaga hidi ti tupa en tungkul ten anak a imbareta nen

anghel dikodi. 18 Nagtaka en atanan a nakasanig ten kinagi nen maggalaga hidi ti tupa.
19 Peru pinakatandaan ni Maria en atanan a nasanig na, sakay naggisip-isip ten atanan a
nangyari. 20 Nagsoli ddn en mdggalaga hidi ti tupa ten kaparangan a magpapuriyan ten
Diyos sakay magpahayag ten kadakilaan na, gapu ten atanan a nasanig di sakay netan di
a imbareta nen anghel dikodi.

21 Nadid kdddemat nen kawalu a aldew ay tinuri en anak, sakay Jesus en nangngaran
di dikona. Iyad en ngaran a kinagi nen anghel bagu siya a inlihi.

Inyangay Di ti Jesus ten Templo

22Ten dikona dummemat dan en aldew a pangtupad de Jose ay ti Maria ten Kautusan
ni Moises a paglinis, ay ummangay hidi ti Jerusalem. Tawid di en anak tanni iyalay di
ten Panginoon, 23 gapu kona haddi en nakasulat ten Kautusan nen Diyos, “En atanan
a panganay a lallaki ay ilaan ten Panginoon.” 24 Nagalay bi hidi ayun ten kinagi nen
kautusan nen Panginoon, maari a magkabinga a batu-batu oni duwwa a ogbun ni
kalapati.

25 Nadid, ti panahunid a iyud ay tehud a lallaki a magyan ti Jerusalem a Simeon en
ngaran na. Matuwid siya a tolay, tehud siya a dnteng ten Diyos sakay maggaurayan
siya ten pangligtas nen Diyos ten lahi ni Israel. Ked dikona en Banal a Ispiritu.
26 Impakapospos nen Banal a Ispiritu dikona a awan siya matay hanggan awan na ketan
en Cristo a impangaku nen Panginoon. 27 Gapu inggiyya siya nen Banal a Ispiritu kaya
sinomddp siya ten Templo. Dummemat bi ten Templo de Jose ay ti Maria a tawid di en
anak a tiJesus tanni tupaddn di en Kautusan. 28 Kinarga ni Simeon en anak sakay nagpuri
ten Diyos a kinagi na,

29 “Nadid Panginoon, natupad dan en impangaku mu dikoku,
maariyak mu dén a alapan a mapayapa.

30 Gapu netan ku ddn a mismu en pégligtas mu,

31a inhanda mu para ketan nen atanan a tolay.

32Essa a demlag a mangpahayag ten kaluuban mu ten Hentil hidi,
sakay siya bi en mangatad ti kapuriyan ten banuwan mu a Israel.”

33 Nagtaka en daddikal hidi nen anak gapu ten kinagi ni Simeon tungkul dikona.
34 Pinagpala hidi ni Simeon sakay kinagi na kdnni Maria a ina nen anak, “I anakid a iyad
ay nelaan para ten kdkkepahamak oni kdkkaligtas nen makpal ti Israel. Siya en tanda a
gubwat ten Diyos, peru makpal mangkontraid dikona. 35 Gapu dikona ay matukuyan en
ked ten isip nen makpal a tolay. Sakay siko Maria ay dumanas ka ti subra a kalungkutan
a kumaén a balisung a nesaksak ti pusu muwen.

36 Ked bi ten Templo en essa propeta a babbi, Ana en ngaran na. Anak siya ni Fanuel
a gubwat ten lahi ni Aser. Bikds dan siya a tarud. Pittu la hidi a taon a nagagum ay ten
kabinga na, 37 sakay nabilu dan siya. Nadid ay walu a pulu ay ti dppat dén a taon siya
a bilu. Pirmi siya a ked ten Templo, sakay aldew ay ti gibi ay sumamba ten Diyos ten
pamamag-itan nen pagkuldsyon sakay pagdasal. 38 Ti odas biyid a iyud ay ummadeni bi
siya kdnde Jose ay ti Maria sakay nagpasalamat ten Diyos. Nagupos bi siya ti tungkul ten
anak ten atanan nen maguray ten pagpalaya nen Diyos ti Jerusalem.

Nagsoli hidi ti Nazaret
39 Dikona natupad dan de Jose ay ti Maria en atanan a bagay a agidan nen Kautusan
nen Panginoon ay nagsoli dan hidi ti Nazaret, Galilea. 40En anak ay dummikal a malusug,
matalinu, sakay makasaya ten Diyos.

Ti Jesus sakay en Maistu hidi ten Templo
41Kada a taon ten Piyesta nen Aldew nen Pagtalib nen Judio hidi, ay angay en daddikal
hidi ni Jesus ti Jerusalem. 42 Sakay dikona sapulu ay ti duwwa dédn a taon ti Jesus ay
ummangay ddmman hidi ti Jerusalem a kona ten dati di a kaugaliyan. 43 Kattapos nen
piyesta ay nagrektat dan hidi a ummuli. Nawarak ti Jesus ti Jerusalem a awan natukuyan
nen daddikél na hidi. 44 Gapu en akala di ay ked la siya a kaunonud di kaya tulos-tulos

la en lakad di ten saldew. Dikona a napospusan di a awan siya kaguman ay nagaryok
dan hidi ten kapartidu di hidi ay ten méagkatenggi di hidi a tolay. 4> Peru awan di siya
netan, kaya nagsoli hidi ti Jerusalem a magaryok. 46 T4llu a aldew hidi a nagaryok bagu
di a netan ti Jesus ten Templo. Médkpaggetnud ten tagapagtoldu hidi nen Kautusan.
Magsanig siya dikodi sakay magtanung. 47 Atanan nen makasanig hidi dikona ay magtaka
ten karunungan na. 48 Dikona netan siya nen daddikal na hidi ay nagtaka bi hidi. Kinagi
nen ina na, “Anak ku, bakin ginamet mu iyad dikomi? Tunay kami ti balisa ay ti ama
mu a maggaaryokan dikomu.” 49 Kinagi ni Jesus, “Bakin a aryokanndk moy? Awan moy
beman tukoy a dapatid ay kedak ten bilay nen ama ku?” 50 Peru awan di naintendiyan
en tatarudan a kahulugan nen kinagi na.

51 Sakay ndk-oli dén siya ten ddddikal na hidi ti Nazaret. Masunurin siya a anak
ten daddikal na hidi. Nadid, pinakatandaan nen ina na en atanan a bagay a nangyari.
52 Magdika-dikal ti Jesus, sakay lummawak en karunungan na. Lalu siya a nagin
makasaya ten Diyos pati ten tolay hidi.

3

En Pdngngaral ni Juan a Mdgbinyag
(Mt. 3:1-12; Mc. 1:1-8; Jn. 1:19-28)

1 Ti panahunid a iyud, ay sapulu dan ay ti limma a taon en paghari ni Emperador
Tiberio. Ti Poncio Pilato ay gubernador ti Judea. Ti Herodes ay pinunu ti Galilea, sakay
en kapatkaka na a ti Felipe ay pinunu ten lugar a Iturea sakay Traconite. Ti Lisanias ay
pinunu ti Abilinia. 2Dikona de Anas ay ti Caifas en kapunuwan nen padi hidji, ti Juan a
anak ni Zacarias ay magyan ten kaparangan. Sakay impahayag nen Diyos kdnni Juan en
upos na. 3Kaya linebut na en magdibe-dibelyu a lugar ti Jordan. Impangaral na a dapat
hidi a magsisi ten kasalanan di, sakay magpabinyag tdnni patawadan hidi nen Diyos.
4 Kaya natupad en nakasulat ten libru ni propeta Isaias a,

“Iddi en impahayag nen essa a tolay a magpdkraw ten kaparangan:
‘Thanda moy en paglakadan nen Panginoon.
Maggamet kam ti masunong a dilan a paglakadan na!

5 Matambakan en labbak-1abbak,
sakay mapatag en buki-bukid.

Mapasunong en dilan a kiwal-kiwal,
sakay mapatag en dilan a mabagtu-bagtu.
6 Sakay ketan nen atanan a tolay en pagligtas a gamitan nen Diyos

7 Makpal en tolay a ummadeni kdnni Juan para magpabinyag. Peru kinagi na dikodi,
“Sikam a lahi hidi ni biklat! Deya i nagkagiyid dikomoy maginanan moy en parusa a
dumemat? 8 Ipeta moy ten pamamag-itan nen gamet a nagsisi kamon, sakay dyan moy
ikatuwiran a anak kam ni Abraham. Kagiyan ku dikomoy, a makalalang en Diyos ti
tatarudan a anak ni Abraham ti batuwiday hidi. *Nadid palla ay nakahanda dan en wasay
para ten gamot hidi nen kayu; en balang kayu a awan magbunga ti maganda ay pukanan
sakay ibut ten apoy.”

10 Tinanung siya nen tolay hidi, “Ni konahud ay dnya i dapat miyid a gamitdn?”
1 Tummadbbig ti Juan, “Ni tehud kam a duwwa a badu ay iyatdd moy en essa ten awan.
Kona bi hud gamitannid nen tehud a pagkain. 12 Nadid, dummemat bi en méagsinger
hidi ti buwes tanni magpabinyag, sakay nagtanung hidi dikona, “Maistu, anya i dapat
miyid a gamitdn?” 13 Kinagi na dikodi, “Dyan kam magsinger ti subra ten dapat moy
a singiran.” 14 Tinanung bi siya nen sundalu hidi, “Ay sikami, dnya bi i dapat miyid a
gamitan?” Kinagi ni Juan dikodi, “Dyan kam maggid ten deyaman ten pamamag-itan
nen pagpilit oni pagbintang ten awan ti katuwiran. Tama moy dan en suweldu moy.”
15 Magdoray tenhud en katolayan ten kdddemat nen Cristo, kaya inisip di a ti Juan dan
en dorayan di.

r "M
!

16 Kaya kinagi ni Juan dikodi, “Binyagan takam ten pamamag-itan nen dinom, peru
en dumemdt a kasunud ku ay siya i mangbinyagid dikomoy ten pamamag-itan nen
Banal a Ispiritu sakay nen apoy. Mas makapangyariyan siya nan sikan, awandk ngani
karapatdapat maski mangokbis man délla ten igut nen sandalyas na. 17 Tawid na dan en
bilau tanni tapan na en indggik. Purondn na en paray sakay isaddi na ten bilay na. Peru
en lupds ay tutudan na ten apoy a awan maada-adap a awan ti katapusan.”

18 Makpal pa a bagay en impangaral ni Juan ten katolayan ten pangpahayag na ten
Maganda a Bareta. 19 Maski ti Herodes a pinunu ti Galilea ay nagkagiyan bi ni Juan gapu
inagum na en kayong na a ti Herodias sakay magin ten agum pa hidi a magkadukds a
gdggamitdn na. 20 Kaya impepiresu ni Herodes ti Juan, sakay lalu pa a nadagdagan en
kasalanan ni Herodes.

Bininyagan ti Jesus
(Mt. 3:13-17; Mc. 1:9-11)

21 Nadid dikona a nabinyagan dan ni Juan en katolayan, ay bininyagan na bi ti Jesus.
Mentras a magdasal ti Jesus ay nabukasan dilanget 22 sakay dummibdbbi dikona en Banal
alspiritu a kuman a kalapati. Tehud a boses a gubwat dilanget a kinagi na, “Siko en mahal
ku a Anak, kasayaan taka a tarud.”

En Ninunu hidi a Ginubwatan ni Jesus
(Mt. 1:1-17)

23 Dikona téllu a pulu dén a taon en idad ni Jesus ay sinapulan na dan a mangaral. Ten
pangisip nen tolay hidi ay anak siya ni Jose a anak ni Eli, 24 a anak ni Matat. Ti Matat ay
anak ni Levi a anak ni Melqui, sakay ti Melqui ay anak ni Janai a anak ni Jose. 25 Ti Jose
ay anak ni Matatias a anak ni Amos. Ti Amos a anak ni Nahum ay anak ni Esli. Ti Esli
a anak ni Nage, 26 ay anak ni Maat a anak ni Matatias. Ti Matatias a anak ni Semei ay
anak ni Jose. Ti Jose a anak ni Juda 27 ay anak ni Joana. Ti Joana ay anak ni Resa a anak
ni Zorobabel a anak ni Salatiel a anak ni Neri. 28 Ti Neri ay anak ni Melqui a anak ni Adi.
Ti Adi ay anak ni Cosam a anak ni Elmodam a anak ni Er. 2°Ti Er ay anak ni Josue a anak
ni Elieser a anak ni Jorim a anak ni Matat. Ti Matat ay anak ni Levi 3% a anak ni Simeon
a anak ni Juda. Ti Juda ay anak ni Jose. Ti Jose ay anak ni Jonan a anak ni Eliaquim, 31 a
anak ni Melea. Ti Melea ay anak ni Mainan a anak ni Matata a anak ni Natan a anak ni
David. 32Ti David ay anak ni Jesse, a anak ni Obed, sakay ti Obed ay anak ni Booz. Ti Booz
ay anak ni Salmon a anak ni Naason 33 a anak ni Aminadab a anak ni Admin. Ti Admin ay
anak ni Arni a anak ni Esrom, a anak ni Fares. Ti Fares ay anak ni Juda 34 a anak ni Jacob.
TiJacob ay anak ni Isaac a anak ni Abraham. Ti Abraham ay anak ni Tare a anak ni Nacor.
35 Ti Nacor ay anak ni Serug a anak ni Ragau, a anak ni Peleg, sakay ti Peleg ay anak ni
Heber a anak ni Sala. 3¢ Ti Sala ay anak ni Cainan a anak ni Arfaxad a anak ni Sem. Ti
Sem ay anak ni Noe a anak ni Lamec 37 a anak ni Matusalem a anak ni Enoc. Ti Enoc ay
anak ni Jared a anak ni Mahalaleel a anak ni Cainan. 38 Ti Cainan ay anak ni Enos a anak
ni Set. Sakay ti Set ay anak ni Adan a anak nen Diyos.

4

Pinurbaan nen Diyablo ti Jesus
(Mt. 4:1-11; Mc. 1:12-13)
1Nadid summoli ti Jesus a gubwat ti Jordan a putat a tarud ti Banal a Ispiritu. Inggiyya
siya nen Ispiritu ten kaparangan, % ten alay nen appat a pulu a aldew, tinoksu siya haud
nen diyablo. Awan siya ti kinan a &nyaman ti alayid a iyud kaya nagalap siya.
3Kinagi nen diyablo dikona, “Ni siko en Anak nen Diyos, ay iyutus mu a magin tinapay
i batuwen.” 4 Peru kinagi ni Jesus dikona, “Kinagi nen Kasulatan, ‘Bakan la a ten makan
a mabiyag i tolayid.” ”
5 Kattapos ay inyangay siya nen diyablo ten malangkaw a lugar, sakay impeta na ti
saglit en atanan a kahariyan ti munduwiday. © Kinagi nen diyablo, “Iyatad ku dikomu

en atanan a kapangyariyan sakay karangalan ni kahariyanid a hidi iyan. Neatdd iyad
dikoku, sakay maari ku a iyatad maski kdndeya, basta gustu ku. 7Kaya ni sambadanndk mu

ay magin kao mu hidi iydn a atanan.” 8 Peru tummabbig ti Jesus, “Kinagi nen Kasulatan
4,
‘En Panginoon mu a Diyos i dapat muwid a sambadn,

sakay siya la i dapat muwid a pagserbiyan.” ”
9Kattapos ay inyangay ddmman siya nen diyablo ten toktok nen Templo ti Jerusalem,
sakay kinagi na dikona, “Ni siko ngani en Anak nen Diyos ay tumdpduk ka, 10 gapu
nakasulat a,

‘Pabantay ka nen Diyos ten anghel na hidi,

utusan na hidi tdnni bantayan di ka,’
1 sakay nakasulat bi a,
‘Ten pamamag-itan nen lima di ay alalayan di ka,

tanni maski i bisset muwen ay awan mesangdul ti batu.’

12 Peru tummabbig ti Jesus dikona, “Kinagi nen Kasulatan a, ‘Dyan mu purbaan en

Panginoon mu a Diyos!’ ” 13 Kattapos nen diyablo a nangtoksu kdnni Jesus ten atanan a
paraan, ay linakadan na dén ti Jesus sakay naguray ti iba a pagkakataun.

”

En Sapul nen Tarabahu ni Jesus ti Galilea
(Mt. 4:12-17; Mc. 1:14-15)
14 Nadid nagsoli ti Jesus ti Galilea a ked dikona en kapangyariyan nen Ispiritu.
Nabareta ten banu-banuwan haud en tungkul dikona. 15 Nagtoldu siya ten tolay hidi
ten sinagoga di hidi, sakay pinuri siya nen atanan a tolay.

Awan Di Tinanggap ti Jesus ti Nazaret
(Mt. 13:53-58; Mc. 6:1-6)

16 Nadid, ummangay ti Jesus ti Nazaret, iyud en dummikéllan na a banuwan. Kona
ten dati na a gdggamitdn ay summaddap siya ten sinagoga ten Aldew nen Kdimang.
Tummakndg siya tanni magbasa, 17 sakay inyatad di dikona en libru a insulat ni propeta
[saias. Binuklat na iyud sakay kona haddi en nakasulat,

18 “Ked dikoku en Banal a Ispiritu,

gapu piniliydk na a mangpakapospos ten Maganda a Bareta ten pubri hidi.
Inutusandk na tanni ipakapospos ten piresu hidi a lumaya hidi,

sakay kona bi ten burdk hidi a maketa hidi.
Inutusandk tanni palayaan dan en apiyadu hidji,

19 sakay tanni ipakapospos a pademat dan en panahun

nen pagligtas nen Panginoon.”

20 Kattapos ay linukot na en kasulatan, sakay ndggetnud dikona mesoli na ten
magserbi ten sinagoga. Sakay indeleng siya nen atanan a ked haud. 2! Sakay kinagi na
dikodi, “Natupad nadid en nasanig moy a binasa ku ten kasulatan.”

22Pinuri siya nen atanan a ked haud sakay nagtaka hidi gapu mahusay en paggupos na.
Kinagi di, “Awan beman siya en anak ni Jose?” 23 Kaya kinagi ni Jesus dikodi, “Siguradu a
kagiyan moy dikoku i kakagiyanid a iddi, ‘Ta Doktor ka ay gamutan mu i sadili muwen.’
Maari a kagiyan moy bi a, ‘Bakin a awan mu gamitén ti sadili muwidi a banuwan en
nabareta mi a ginamet mu ti Capernaum?’ 24 Kagiyan ku dikomoy a awan ti propeta
a tenggiyan ten sadili na a banuwan. 25 Peru kagiyan ku dikomoy a ten panahun ni
propeta Elias ay makpal a bilu a babbi ti Israel, dikona a awan naguden ti tallu ay ti
kalahati a taon sakay nagkahud ti aldp ten buu a lugar. 26 Peru awan inutusan ti Elias
a umangay ten maski ni deyaman dikodi, nan ummangay siya ten bilu a babbi ti Sarepta,
ten lugar a Sidon. 27Kona labi ten kapanahunan ni Eliseo ay tunay ti kakpal en kinetong ti
Israel, peru awan siya ti pinagpiyya sakay lininis maski essa man dikodi, nan ti Naaman
la a taga-Siria.” 28 Naiyamut en atanan a tolay ten sinagoga dikona masanig di iyud.
29 Tummakndg hidi a atanan sakay binerber di siya a paluwas, inyangay di ten gilid nen

bukid a padppdgyanan nen banuwan tanni itdpduk di siya ten pengpeng. 30 Peru nagkon
siya ten ditdngnga di sakay linumakad.

En Ldllaki a Sinddddp nen Madukds a Ispiritu
(Mc. 1:21-28)

31 Kéllakad na haud ay ummangay ti Jesus ti Capernaum ti Galilea, sakay nagtoldu
ten tolay hidi ten Aldew nen Kdimang. 32 Nagtaka en magsanig hidi ten pagtoldu na
gapu tehud a kapangyariyan en paggupos na. 33 Tehud a essa a lallaki a hinayup a
ked ten sinagoga. Pummakraw siya ti mabegsdk, 34 kinagi na, “Jesus a taga-Nazaret,
anya i pakialam muwid dikomi? Ummangay ka beman haddi tanni bunuwan mu kami?
Matenggi taka, siko en Banal a gubwat ten Diyos.” 35 Peru sinaway siya ni Jesus, kinagina,
“Tumahimik ka, umibut ka dan ti tolayen!” Sakay nelugmuk en lallaki ten atubengan nen
katolayan, kéttapos ay lummakad en dimonyo a awan na pinasaketan. 3¢ Nagtaka hidi a
atanan, kaya namagtanungan hidi a kinagi di, “Anya wad iy4d a kakalasi a pdggupos?
Makapangyariyan! Mautusan na a lumakad en magkadukds a ispiritu sakay sumunud
hidi dikona!” 37 Sakay kummalat en bareta tungkul kdnni Jesus ti iyud a lugar.

Pinagpiyya ni Jesus en Makpal a Tolay
(Mt. 8:14-17; Mc. 1:29-34)

38 Lummakad ti Jesus ten sinagoga sakay tulos siya a ummangay ten bilay ni Simon.
Netaun bi a mahigpit en ladu nen babbi a katugngan ni Simon, kaya impdkpagguron di
kanni Jesus a pagpiyyadn siya. 3° Tummakndg ti Jesus ten adeni nen kdkkatdugan nen
babbi, sakay inyutus na a maibut en ladu, sakay naibut ngani. Pagdaka a ummikat en
babbi sakay nagserbi dikodi. 40 Dikona a summaram dan en aldew ay inyangay nen tolay
hidi en atanan a tehud a saket kdnni Jesus, dnyaman en saket di. Intupu na en lima na
ten balang essa, sakay nagpiyya hidi a atanan. 4! Pinalayas na bi en dimonyo hidi ten
tolay hidi a sinddddppan di. Nagpdkrawan hidi a lummuwas, kinagi di, “Siko en Anak
nen Diyos!” Peru sinaway hidi ni Jesus sakay awan na hidi pinayagan a magupos, gapu
tukoy di a siya en Cristo.

Nangaral ti Jesus ti Judea
(Mc. 1:35-39)

42 Dikona kaldiwan dan ay lummakad ti Jesus, sakay ummangay ten tahimik a lugar.
Inaryok siya nen katolayan sakay dikona ketan di ay nakkekagbi hidi a dyan pala siya
lumakad. 43 Peru kinagi ni Jesus, “Kailangan a ipangaral ku bi ten agum a banuwan
en Maganda a Bareta tungkul ten paghari nen Diyos, gapu saiyadd en dahilan kayadk a
pinaangay haddi.” 44 Sakay nagtulos siya a nangaral ten sinagoga hidi ti buu a Judea.

5

Dinulaw ni Jesus en Purumeru Na hidi a Disepulus
(Mt. 4:18-22; Mc. 1:16-20)

1Essa a aldew ay mdagtakndg ti Jesus ten gilid nen Minalnu ti Genesaret. Kinalibung-
bungan siya nen tunay a kakpal a tolay gapu gustu di a médgsanig ten upos nen Diyos.
2 Tehud siya a netan a duwwa a abeng a pumdppundu, nakaawas ddn en mangngikan
hidi sakay maglinis dan hidi ten panti di. 3 Summakay ti Jesus ten essa a abeng a kao ni
Simon, sakay kinagiyan na ti Simon a ituglad na ti sabadit en abeng a paditaw. Naggetnud
siya ten abeng sakay nagtoldu ten katolayan.

4 Kattapos na a nagtoldu ay kinagi na kanni Simon, “Angay kam ditaw sakay isaklad
moy i panti moyen.” > Tummabbig ti Simon, “Maistu, sagibi kami dan a nagpuyat peru
awan kami ti nanalap! Peru gapu ta kinagi mu ay isdklad ku a ruway i pantiyiday hidi.”
¢ Kona ngani haud en ginamet di. Tunay ti kakpal en nalap di a ikan, kaya ngari-ngari
dan a mapisad en panti di hidi. 7 Pinayapay di en kaguman di hidi a ked ten iba a
abeng tanni patulung hidi. Ummadeni ngani hidi, sakay naputat di en duwwa a abeng
a ngari-ngari dan a omlad. 8 Ten pakketa ni Simon Pedro ten nangyari ay lummuhud

siya ten atubengan ni Jesus sakay kinagi na, “Adeyuwandk mu Panginoon, gapu essadk
a makasalanan.” ° Tunay en pégtaka na, kona bi ten kaguman na hidi gapu ten kakpal
nen nalap di. 1°Kona bi hud ten kasosyu hidi ni Simon a de Santiago ay ti Juan a anak ni
Zebedeo. Kinagi ni Jesus kanni Simon, “Dyan ka dan manteng, sapul nadid ay tolay dan
i dikdppan muwid, bakdn dan a ikan.” 1* Nadid, dikona nedek di dan en abeng di hidi, ay
linakadan di en atanan sakay ummunud hidi kdnni Jesus.

Pinagpiyya ni Jesus en Essa a Kinetong
(Mt. 8:1-4; Mc. 1:40-45)

12 Nadid dikona a ked ti Jesus ten essa a banuwan, ay netan siya nen essa a lallaki a
kinetong. Lummuhud siya sakay ndkkekagbi a kinagi na, “Panginoon, ni gustuwan mu
ay mapagpiyyadk mu.” 13 Tinawidan siya ni Jesus sakay kinagi na, “Gustu ku; magpiyya
ka ddn!” Pagdaka a nawan en ketong na. !4 Kinagi ni Jesus dikona, “Dyan mu iyad
kagikagiyan maski kdndeya. Nan angay ka paileng ten padi. Kéttapos ay magalay ka ayun
ten inyutus ni Moises. Saiydd mangpatunayid ten tolay hidi a nagpiyya ka ddn.” 15 Peru
lalu a nekalat en bareta tungkul kanni Jesus, kaya nagdemattan en tunay ti kakpal a tolay
tanni magsanig dikona sakay mapagpiyya en saket di. 16 Peru ti Jesus ay maggangay ten
tahimik hidi a lugar tdnni manalangin.

Pinagpiyya ni Jesus en Essa a Lupug
(Mt. 9:1-8; Mc. 2:1-12)

17 Essa a aldew mentras a magtoldu ti Jesus, en Pariseo hidi sakay en tagapagtoldu
hidi nen Kautusan ay maggetnud ten adeni na. Gubwat hidi ten iba-iba a banuwan ti
Galilea, ti Judea, sakay ti Jerusalem. Ked kénni Jesus en kapangyariyan a magpapiyya
ten tehud hidi a saket. 18 Sakay dummemat en sangan a tolay a usung di en lupug ten
pagkatdugan na. Ipilit di a isaddap ten bilay en tehud a saket tdnni meangay di ten
atubengén ni Jesus. ° Peru awan hidi ti masadddppan gapu ten kakpal nen tolay. Kaya
summangkay hidi ten atap sakay linattab di, sakay intoton di en pagkatdugan nen lupug
ten atubengén ni Jesus. 20 Dikona a ketan ni Jesus en pannampalataya di, ay kinagi na
ten lupug, “Amigu ku, napatawad ka dan ten kasalanan mu hidi.” 2! Namagguron en
tagapagtoldu hidi nen Kautusan sakay en Pariseo hidi ten pdkkasanig di haud, kinagi
di, “Deya iyan a tolay a magupos ti awan ti galang ten Diyos? Awan beman en Diyos la
i maariyid a magpatawad ti kasalanan?” 22 Peru gapu tukoy ni Jesus en ked ten isip di
kaya kinagi na dikodi, “Bakin magisip kam ti kona haén? 23 Anya mas alistuwid a kagiyan
ku ti lupugiday, ‘Pinatawad dan en kasalanan mu hidi,” oni kagiydn ku a, ‘Tumakndg
ka sakay maglakad ka?’ 24 Peru tanni matukuyan moy a en Anak nen Tolay ay tehud a
kapangyariyan ti lutaiday a magpatawad ti kasalanan,” kinagi na ten lupug, “Tumaknag
ka, tawiddn mu i pagkatdugan muwen sakay umuli ka ddn!” 25 Pagdaka a tummakndg en
l4llaki, sakay ten atubengédn nen atanan ay indgkat na en pagkatdugan na sakay ummuli
a ndgpapuriyan ten Diyos. 26 Nagtaka en atanan a ked haud sakay nagpuri hidi ten Diyos.
Kinagi di, “Makataka-taka en bagay hidi a netan tam nadid!”

Dinulaw ni Jesus ti Levi
(Mt. 9:9-13; Mc. 2:13-17)

27 Nadid, kattapos ni pangyayariyid a iyud ay lummuwas ti Jesus sakay netan na ti
Levi a magsinger ti buwes. Maggetnud siya ten pagsingeran na ti buwes, sakay kinagi
ni Jesus dikona, “Umunud ka dikoku.” 28 Tummaknag ti Levi sakay tulos na a linakadan
en atanan, ummunud sakay nagserbi kanni Jesus. 29 Naghanda ti Levi ti dikal a handaan
para kanni Jesus ten bilay na. Nakatubeng na haud a kuman en agum hidi a magsinger
ti buwes sakay en agum pa hidi a tolay. 30 Nagganasasan en Pariseo hidi sakay en
kaguman di hidi a tagapagtoldu nen Kautusan. Kinagi di ten disepulus hidi ni Jesus,
“Bakin makpaggatubeng kam a kuman sakay uminom ti magsingeren hidi ti buwes,
sakay ti makasalananen hidi?” 3! Tindbbig hidi ni Jesus, “Awan kailangan nen awan ti
saket en maggamot nan en tehud la a saket. 32 Awandk haddi ummangay tanni tulungan

en matuwid nan ummangayak haddi tdnni tulungan en makasalanan hidi tanni magsisi
hidi.”

En Tanung Tungkul ten Pdgkuldsyon

(Mt. 9:14-17; Mc. 2:18-22)

33 Nadid, tehud a sangan a tolay a nagkagi kdnni Jesus ti kona haddi: “En disepulus
hidi ni Juan ay pirmi a magkuldsyon sakay manalangin, kona bi hud en disepulus
hidi nen Pariseo hidi. Bakin i disepulus muwen hidi ay tulos la a magkakanan sakay
maggainumdan?” 34 Tummabbig ti Jesus, “Pagkuldsyondn moy beman en bisita hidi ten
kasalan a kaguman di palla en lallaki a kinasal? 3> Dumemdt en aldew a alapdn dén
en kinasal, sakay saiyud ddn en pagkuldsyon di.” 3¢ Kinagi bi ni Jesus dikodi en essa a
talinhaga: “Awan maari a mangtabas ten bigu a damit para iydppol ten dati dan a damit.
Mara ni konahud i mangyariyid ay masida en bigu a damit sakay awan nebabagay en
bigu a inydppol ten dati ddn a damit. 37 Awan bi ti magasék ti bigu a alak ten dati dan
a paggasakkan a koblet ni hayup. Ni kona hdud i mangyariyid ay paddekan nen bigu a
alak en dati a paggasdkkan, magkebut en alak sakay masida en paggasdkkan. 38 Ni bigu
a alak en iyasdk ay dapat a bigu bi en pagasdkkan a koblet ni hayup. 39 Awan bi ti masor
a manginom ten bigu a alak ni nakainom dén ten dati a alak. Kagiyan na a, ‘Masarap en
dati a alak.” ”

6

En Tanung Tungkul ten Aldew nen Kdimang
(Mt. 12:1-8; Mc. 2:23-28)

1 Essa a Aldew nen Kaimang, ay nagtalib de Jesus ten kaparayan. Nangkadtor en
disepulus na hidi ten ohay nen paray sakay nagkésselan di. 2 Peru kinagi nen sangan
a Pariseo, “Bakin maggamet kam ti labag ten Kautusan ten Aldew nen Kdimang?”
3Tummadbbig ti Jesus, “Awan moy beman nabasa en ginamet ni David dikona nagalap siya
sakay en kaguman na hidi? 4 Awan beman, summaddap siya ten bilay nen Diyos, sakay
kinuman ten tinapay a nealay a padi la i tehudid a karapatan a mangkan? Indtdenan
na pa en kakagumanan na hidi.” °Kinagi pa ni Jesus dikodi, “En Anak nen Tolay en
Panginoon nen Aldew nen Kdimang.”

En Tolay a Awan Makaarikad en Essa na a Lima
(Mt. 12:9-14; Mc. 3:1-6)
¢ Aldew bi tenhud nen Kdimang dikona a summaddap ti Jesus ten sinagoga sakay
nagtoldu. Tehud a essa haud a lallaki a awan makaarikad en kawanan na a lima. 7 Nadid,
binantayan nen tagapagtoldu hidi nen Kautusan sakay nen Pariseo hidi ti Jesus ni
magpapiyya siya ten Aldew nen Kdimang, tanni tehud hidi a mebintang dikona a linabag
na en Kautusan ni Moises. & Peru tukoy ni Jesus en ked ten isip di kaya kinagi na ten
lallaki a awan makaarikad en essa na a lima, “Karon had, angay ka ti atubengannidi.”
Ummadeni ngani en lallaki sakay tummakndag ten atubengan. ° Sakay kinagi ni Jesus ten
tagapagtoldu hidi nen Kautusan sakay ten Pariseo hidi, “Tanungan takam nadid. Hadya
tamaid ten Kautusan, en maggamet ti maganda oni maggamet ti madukdas ten Aldew nen
Kdimang? En méngligtas ti biyag oni mamunu?” 10 Inileng ni Jesus en balang essa ten
palebut na sakay kinagi na ten l4llaki a, “Iyolnat mu i lima muwen!” Ten pang-olnat na
ten lima na ay pagdaka iyud a nagpiyya. ! Tunay ti iyamut en tagapagtoldu hidi nen

Kautusan sakay en Pariseo hidi, namdggurunan di ni dnya i dapat diyid a gamitdn kdnni
Jesus.

Nangpili ti Jesus ti Sapulu ay ti Duwwa a Apostol Na
(Mt. 10:1-4; Mc. 3:13-19)
12Tj panahunid a iyud ay summangkay ti Jesus ten essa a bukid sakay sagibi siya haud
a nagdasal ten Diyos. 13 Ten kailawan, ay dinulaw na en disepulus na hidi, sakay nangpili
siya dikodi ti sapulu ay ti duwwa, sakay nginaranan na hidi a apostol. 14 Hidi ay de Simon

en nginaranan ni Jesus a Pedro, sakay ti Andres a wadi ni Pedro; de Santiago, Juan, Felipe,
Bartolome, 15 Mateo, Tomas, sakay Santiago a anak ni Alfeo, ti Simon a makabanuwan,
16 ti Judas a anak ni Santiago, sakay ti Judas Iscariote a ndngtokyon dikona.

Nagtoldu ti Jesus sakay Nagpapiyya
(Mt. 4:23-25)

17 K4ugsad ni Jesus a kaguman en apostol na hidi, ay dinemattan di ten patag a lugar
en kakpalan ten disepulus na hidi, kaguman en tunay ti kakpal a tolay a gubwat ti Judea,
Jerusalem, sakay ten banu-banuwan ten gilid nen diget ti Tiro sakay Sidon. 18 Ummangay
hidi haud tdnni magsanig, sakay mapagpiyya ten saket di hidi. Pinagpiyya ngani hidi ni
Jesus maski en pdppahirapan nen magkadukas a ispiritu. 12 Pinilit nen atanan a tehud a
saket a umadeni dikona tdnni matawidan di la siya, gapu tehud siya a kapangyariyan a
magpapiyya ten atanan a saket.

En Pinagpala hidi sakay en Kakakagbi hidi
(Mt. 5:1-12)
20 Ummileng ti Jesus ten disepulus na hidi, sakay kinagi na,
“Pinagpala kam a pubri hidi,
gapu maghari dikomoy en Diyos! 21 “Pinagpala kam a magaldp hidi nadid,
gapu bassugin kam nen Diyos!
Pinagpala kam a malungkut hidi nadid,
gapu pasayaan na kam!
22 ‘Pinagpala kam ni gapu ten kdssunud moy ten Anak nen Tolay ay kaiyamutan di
kam, awan di kam kailangan sakay insultuwan di kam sakay kagiyan di kam a madukas.
23 Ni mangyari iyad dikomoy ay dapat kam a magsaya, lumuksu kam ti saya moy gapu
dikal en piremyu moy dilanget. Kona labi hud en gindggamet nen ninunu di hidi ten
propeta hidi.
24“Peru sikam a magkayaman hidi nadid ay kakakagbi kam,
gapu nagtamasa kamon ti ginhawa.

25 “Sikam a bassug hidi nadid ay kakakagbi kam,
gapu alappan kam!

“Sikam a magtatawadn hidi nadid ay kakakagbi kam,
gapu magin malungkut kam sakay magsasangitan.

26 “Kakakagbi kam ni puriyan kam nen atanan a tolay, gapu kona labi hud ginametid
nen ninunu di hidi ten awan hidi tatarudan a propeta.”

Mahaldn Moy en Kadima Moy
(Mt. 5:38-48; 7:12a)

27“Peru kagiyan kuwid dikomoy a magsanig hidi dikoku: Mahalan moy en kadima moy
hidi, sakay maggamet kam ti maganda ten maiyamut hidi dikomoy. 28 Pagpaladn moy en
mangsumpa hidi dikomoy, sakay ipagdasal moy en mangapi hidi dikomoy. 2° Mara ni
dapangan di ka ten dilipot mu a rupa ay padapang mu pa en dilipot. Mara ni alapan
di en alikdbkdb mu ay iyatdd mu pati en badu mu. 3° Atdenan mu en balang maggid
dikomu, sakay ni alapan di en ari-ariyan mu ay dyan mu dan pesoli. 31 Ni dnya en gustu
mu a gamitdn nen agum a tolay dikomu ay saiyud bi gamitdn muwid dikodi.

32 Ni en magmahal la dikomoy mahaldn moyid, dnya padi uraydn moyid a piremyu?
Maski labi en makasalanan hidi ay mahaldn di en magmahal dikodi.

33 “Sakay ni en maggamet la dikomoy ti maganda i paggamitan moyid ti maganda,
anya padi urayan moyid a piremyu? Maski labi en makasalanan hidi ay kona haan en
gamet di. 34Ni en makabayad la dikomoy i padddiman moyid, dnya padi urayan moyid a
piremyu? Maski en makasalanan hidi ay magpaaddem bi ten kaparehu di a makasalanan
gapu umasa hidi a mabayadan. 3> Dapatid ay mahalan moy en kadima moy hidi, sakay
maggamet kam ti maganda dikodi. Magpadddem kam peru dyan kamon umasa ten
anyaman a bayad. Ni magkakonahud ay dikél en piremyu a matanggap moy sakay magin

anak kam nen Kataasan a Diyos. Gapu en Diyos ay makdkkagbiyan maski ten magkadukas
hidi a tolay, sakay ten awan hidi makabetu a tumenggi ti utang a luub. 3¢ Dapatid ay
makdkkagbiyan kam a kona ten Ama moy.”

En Pdghatul ten Kaparehu a Tolay
(Mt. 7:1-5)

37 “Dyan kam maghatul tdnni awan kam hatulan. Dyan kam magparusa tanni awan
kam parusaan nen Diyos. Patawaddn moy en kaparehu moy a tolay tanni patawadan
kam bi nen Diyos. 38 Mangatdd kam tdnni dtdenan kam bi nen Diyos: ti tama a takal,
nadasék a tarud, natddtad, sakay magsepway pa en iyatad dikomoy. Gapu ni konya kam
a mangatdd ay kona labi hud pangatdddid nen Diyos dikomoy.” 3° Tinanung bi hidi ni
Jesus ti talinhaga, kinagi na, “Maari beman a igiyya nen burdk en kaparehu na a burdk?
Awan! Parehu hidi a matdppduk ten dbbut ni gamitan di iyud. 4° Awan ti disepulus a mas
mataas nan ten maistu na. Peru ni matolduwan dén ti mahusay ay kona dén bi siya ten
maistu na.”

41 “Bakin bardngngidn mu en puleng nen kapatkaka mu? Samantala siko, awan mu
la mabardng en puleng mu a gaturosu? *2Konya mu a kagiyan ten kapatkaka mu a,
‘Kapatkaka, ibutan ku i puleng muwen,” samantala siko ay awan mu ketan en gaturosu
mu a puleng? Magkukunwari ka pa! Ibutan mu pa i puleng muwen a gaturosu tanni
maketa ka ti maganda sakay maibutan mu en puleng nen kapatkaka mu.”

Matenggi en Kayu ten Pamamag-itan nen Bunga na
(Mt. 7:17-20; 12:33-35)

43 “Magandaid a kayu ay awan magbunga ti madukdas. Awan bi ti madukas a kayu a
magbunga ti maganda. 44 Matenggi en bawat kayu ten pamamag-itan nen bunga na.
Gapu awan ka makapusi ti igos ten masaet a mula oni ubas ten dawag hidi. 45 En mabait
a tolay ay maggamet ti maganda a gubwat ten pusu na a putat ti kagandaan. Peru en
madukas a tolay ay maggamet ti madukds a gubwat ten pusu na a putat ti kadukdssan.
Gapu ni dnya en ked ten pusu na ay siya en lumuwas ten ngusu na.”

En Duwwa a Kalasi ni Tolay a Nagbilay
(Mt. 7:24-27)

46 “Bakin a ddddulawandk moy a, ‘Panginoon, Panginoon,’ peru awan moy labi
gaggamitan en kakkagiyan ku? 47 Kagiyan ku dikomoy ni dnya en kaparehu nen tolay
a umadeni dikoku, mdgsanig ten upos ku hidi, sakay manggamet ti hidi iydd. 48 Kona
siya ten tolay a naggamet ti bilay a nagkotkot ti madisalad sakay impundasyon na en
bilay na ten batu. Dikona dummikal en dinom sakay dinapalis na en bilay ay awan iyud
naarikad, gapu matibang en kagagamet na. 4° Peru en magsanig bi ten upos ku sakay
awan na gamitdn ay kona ten essa a tolay a naggamet ti bilay a awan nakapundasyon.
Dikona dummikél en dinom sakay dinapalis na en bilay ay pagdaka iyud a natumba sakay
narukat-rukat.”

7

Pinagpiyya en Alipin nen Kapitan a Romano
(Mt. 8:5-13)
1 Nadid, kattapos ni Jesus a nagtoldu ten tolay hidi, ay ummangay siya ten banuwan
a Capernaum. 2 Tehud haud a essa a kapitan nen sundalu hidi a Romano. Tehud
siya a alipin a mahal na a tehud a saket sakay magipepatay dan. 3 Dikona natukuyan
nen kapitan en tungkul kdnni Jesus, ay inutusan na en sangan a pinunu nen Judio
hidi tanni ipakpagguron di kanni Jesus a angen na pagpiyyaan en alipin. * Dikona
makaadeni en inutusan hidi kdnni Jesus ay ndkpagguron hidi ti mahusay dikona, kinagi
di a, “Panginoon, nerarapat la a tulungan mu en kapitan > gapu mahal na en bansa tam.
Ti katunayan na ay nagpagamet na kitam ti essa a sinagoga.” ¢ Nakkuyug ti Jesus dikodi,
peru dikona adeni dén siya ten bilay ay natagbu na en amigu hidi nen kapitan. Inutusan

hidi nen kapitan para pekagi na kanni Jesus en kona haddi: “Panginoon, dyan ka dan
magabala, gapu awandk karapatdapat a angayan mu ten bilay ku. 7 Sakay awandk pa
bi karapatdapat a umatubeng dikomu, nan kagiyan mu la ay magpiyya dan en alipin
ku. 8 Sakupdk nen pinunu hidi a mas mataas nan sikan, sakay tehudédk bi a nasakupan a
sundalu hidi; ni kagiyan ku ten essa a, ‘Angay ka hudi!” ay sumunud iyud. Ni kagiyan ku
bi ten essa a, ‘Karon had!” ay umadeni iyud. Ni kagiyan ku bi ten alipin ku a, ‘Gamitan mu
iddi!” ay gamitdn na iyud.”  Nagtaka ti Jesus dikona nasanig na iyud, ummatubeng siya
ten makpal a tolay a umunonud dikona sakay kinagi na, “Kagiyan ku dikomoy a, maski ti
Israel ay awanak naketa ti kona haddi a kadikél ni pdnnampalataya.” 10 Ten kassoli nen
inutusan hidi ten bilay nen kapitan, ay dinemattan di en alipin a nagpiyya dan.

Biniyag a Ruway en Anak nen Bilu a Babbi

11 Kattapos ay ummangay ti Jesus ten essa a banuwan a nginaranan di a Nain.
Ndkkuyug en disepulus na hidi sakay en tunay a kakpal a tolay. 12 Dikona adeni dan
siya ten pintuwan nen banuwan, ay natagbu di en tolay hidi a angay manglabbang ten
eessa a anak a lallaki nen bilu a bdbbi. Makpal a tarud en mékpanglabbang. 13 Dikona
netan nen Panginoon en ina nen natay ay kinagbiyan na, kaya kinagi na dikona, “Dyan
ka magsanget.” 14 Kattapos ay ummadeni siya sakay tinawidan na en pappagyanan
nen patay. Ummimang bi en magusung hidi ten patay, sakay kinagi ni Jesus, “Binata,
kagiyan ku dikomu, umikat ka!” 15> Ummetnud en binata sakay nagupos. Sakay inyatad
siya ni Jesus ten ina na.” 16 Nedntingan hidi a atanan sakay nagpuri hidi ten Diyos.
Kinagi di, “Dummemat dikotam en dakila a propeta! Binisita nen Diyos en banuwan na.”
17Kummalat en bareta tungkul ten ginamet ni Jesus ten buu a Judea sakay ten banuwan
hidi a ked ten palebut.

Nagutus ti Juan a Mdgbinyag
(Mt. 11:2-19)

18 Nadid, imbareta nen disepulus hidi ni Juan dikona en atanan ni pangyayariyid a hidi
iyad. Kaya dinulaw ni Juan en duwwa dikodi 19 sakay pinaangay na hidi ten Panginoon
tanni itanung di ni siya dan en nepangaku a dumemat, oni maguray pa hidi ti agum.
20 Kdddemat di kanni Jesus ay kinagi di, “Pinaangay kami haddi ni Juan a Magbinyag
gapu petanung na ni siko dan en impangaku a dumemat, oni maguray kami pa ti iba?”
21 Ti odasid a iyud ay makpal en pinagpiyya ni Jesus ten tehud hidi a manga saket,
mahigpit a babbatiydn, en sindddap hidi ni magkadukas a ispiritu sakay makpal bi a
burdk en pinaketa na. 22Kinagi ni Jesus ten disepulus hidi ni Juan, “Sumoli kamon kanni
Juan sakay kagiyan moy dikona en netan moy sakay nasanig; maketa dan en burdk hidi,
makalakad dén en pilay hidi, nagpiyya dan en kinetong hidi, makasanig dan en bangngag
hidi, nabiyag a ruway en patay hidi, sakay ipdppangaral en Maganda a Bareta ten pubri
hidi. 23 Pinagpala en tolay a awan magduda dikoku!” ”

24Kallakad nen disepulus hidi ni Juan ay tehud a kinagi ti Jesus ten tolay hidi tungkul
kénni Juan, “Bakin ummangay kam ten kaparangan? Anya beman gustu moyid a ketan?
Gustu moy beman a maketa ti kugun a iddppay-déppay ni paras? 25 Anyabeman i talagaid
a angen moy ilingan ten kaparangan? Essa a tolay a nakabadu ti mdgkamahal? En tolay
hidi a magbadu ti migkamahal sakay mahusay ti kalagayan ti biyag, ay magyan ten
palasyu nen hari hidi. 26 Kagiydn moy dikoku ni dnya i talagaid a gustu moy a ketan?
Essa beman a propeta? Tama kam. Peru kagiyan ku dikomoy a mas mataaas pa siya nan
ten propeta. 27 Gapu ti Juan en kinagi nen kasulatan a,

‘Siya iddi en paangaydn ku a magdipalongu dikomu,

tanni ihanda na en paglakadan mu.’
28 Kagiyan ku dikomoy, a awan palla ti neenak a mas mataas nan ti Juan. Peru mas mataas
kénni Juan en kababaan ten kahariyan nen Diyos.”

29 En atanan a tolay a nakasanig dikona, maski en magsinger hidi ti buwes ay
summunud ten Diyos. Bininyagan hidi a atanan ni Juan. 30 Peru en Pariseo hidi sakay en

tagapagtoldu hidi nen Kautusan ay inadiyan di en kaluuban nen Diyos para dikodi, awan
hidi nagpabinyag kanni Juan.

31Kinagi pa ni Jesus, “Anya wéd i maari kuwid a pAngparehuwan ten tolay hidi nadid?
Anya kaparehu diyid? 32 Kona hidi ten anak a bdbbadit a mamaggetnud ten palengki.
Ipappédkraw di ten balang essa a,
‘Tinugtugan mi kam ti plauta, peru awan kam nagsayaw!
Nagkansiyon kami ti panglabbang, peru awan kam ndkpagsanget!’
33 Gapu ummangay haddi ti Juan a Magbinyag, magkuldsyon siya sakay awan umminom
ti alak, peru kinagi moy a hinayup siya. 34 Dikona dummemat bi en Anak nen Tolay,
ay kuman sakay uminom. Peru kinagi moy a, ‘Illingdn moy i tolayen, maunas sakay
lasinggeru! Amigu pa nen mégsinger hidi ti buwes sakay nen makasalanan hidi!” 35> Peru
en karunungan nen Diyos ay ketan a tama ten pamamag-itan nen gamet nen tagasunud

na hidi.”

Ti Jesus ten Bilay ni Simon a Pariseo

36 Nadid, inimbitaan ni Simon a Pariseo ti Jesus a angay kuman ten bilay na.
Ummangay ti Jesus sakay nakpaggatubeng siya a kumman. 37 Ti banuwanid a iyud ay
tehud a essa a babbi a makasalanan. Ten pakkabareta na a pasiyaan a kuman ti Jesus ten
bilay nen Pariseo ay ummangay siya haud. Nagtawid siya ti essa boti a putat ti mahal a
pagpasarrub. 38 Kdddemat na haud ay ummadeni siya ten daddggan ni Jesus a adeni ten
bésset na, sakay nagsanget, binisa na ten luwa na en bésset ni Jesus. Pinahidan na ten
buuk na, sakay indmmuwan na. Kéttapos ay binulakan na ten pagpasarrub. 39 Dikona
a ketan iyad nen Pariseo a nangimbita kanni Jesus ay nagisip siya ti kona haddi: ‘Ni
talaga a propeta i tolayiday ay dapat nakuwan a tukoy na a essa makasalanan i babbiyen
a nagtawid ti basset naen.” 40 Bilang katabbigan ten ked ten isip ni Simon ay kinagi ni
Jesus, “Simon, tehudék a kagiyan dikomu.” “Anya iyud, Maistu?” kagi ni Simon. 41 Tulos
akinaginiJesus, “Tehud a duwwa a tolay a nangaddem ti pilak ten essa a magpautang; en
indddem nen essa ay limma datos a pilak a silber, sakay en essa bi ay limmapulu a pilak
a silber. 42 Dikona parehu hidi a awan nakabayad ten utang di ay pinatawad hidi nen
nangutangan di. Nadid i tanung kuwid dikomu, ay deya ten duwwa en mas mangmahal
ten nagpautang dikodi?” 43 Tummabbig ti Simon, “Palagay kuwid ay en pinatawad ten
dikal ti inutang.” “Tama ka,” kagi ni Jesus. 44Kéttapos ay sinulig na en babbi sakay kinagi
na kanni Simon a, “Netan mu i babbiyidi? Summaddappak ti bilay muwidi peru awan ka
délla nangatad ti dinom a pagugasan ku ti bdsset kuwiday. Peru i babbiyidi ay binisa na
ten luwa naibdsset kuwidi, sakay pinahidan na ten buuk na.” 45> Awandk mu indmmuwan
a binati, peru siya ay awan umimang a maggaammuwan ti basset kuwiday sapul ten
kédssaddap na. 46 Awan mu pinahidan ti langis i ulu kuwiday, peru siya ay pinahidan
na ti pagpasarrub i basset kuwiday. 47 Kaya kagiyan ku dikomu, kagi ni Jesus, “En dikal
a pagmahal a impeta na mangpatunayid a pinatawad ddn en makpal na a kasalanan.
Peru en napatawad ten sabadit la a kasalanan ay sabadit labi en pagmahal a mepeta
na.” 48 Kattapos ay kinagi na ten babbi a, “Pinatawad ka ddn ten kasalanan mu hidi.”
49 En kaguman na hidi a kumman ay magtanung dén ten sadi-sadili di, “Deya wad iyad
a katolay, pati pagpatawad ti kasalanan ay pangahasan na?” 50 Peru kinagi ni Jesus ten
babbi a, “Inligtas ka nen pdnnampalataya mu, umuli ka ddn a mapayapa.”

3

En Bdbbi hidi a Nagserbi kanni Jesus
1 Awan nagnalay ay linebut ni Jesus en banu-banuwan sakay ten babaryu. Impangaral
na sakay intoldu en Maganda a Bareta tungkul ten paghari nen Diyos. Kaguman na
en sapulu ay ti duwwa a disepulus na, 2 sakay en sangan a babbi a pinagpiyya na ten
magkadukas a ispiritu sakay ten saket di hidi: ti Maria Magdalena a nangpalakadan ni
Jesus ten pittu a dimonyo, 3 ti Juana a kabinga ni Cusa a katiwala ni Herodes; ti Susana,

sakay en agum pa hidi. Ginastus di en sadili di a ari-ariyan ten kattulung di kanni Jesus
sakay ten disepulus na hidi.

En Talinhaga Tungkul ten Mdgsabug
(Mt. 13:1-9; Mc. 4:1-9)

4 Nagdemattan pa en tolay hidi a gubwat ten iba-iba a banuwan sakay ummadeni
hidi kanni Jesus. Dikona naipun-ipun ddn en tunay ti kakpal a tolay ay insaysay ni
Jesus i talinhagaid a iddi: 5 “Tehud a essa a magsabug a ummangay ten uma na tanni
magsabug. Ten pagsabug na ay tehud a naragrag a bine ten dilan, nagdmmakan iyud
nen katolayan sakay tinoktok nen ibun hidi. ¢ Tehud bi a bine a naragrag ten kabatuwan
sakay nagtubu, peru pagdaka a nalanads gapu mamadi en kabatuwan. 7 Tehud bi a
naragrag ten kalamonan a masaet. Dikona lumagu en kalamonan ay binurebaddan di
en bine a nagtubu. 8 En agum ay naragrag ten maganda a luta. Nagtubu hidi iyud sakay
nagbunga ti tdggidatos a butil. Kinagi pa ni Jesus ti mabegsdk, “Mégsanig en tehud a
pagsanig!”

En Kahulugan nen Talinhaga hidi
(Mt. 13:10-17; Mc. 4:10-12)
9 Nagtanung en disepulus na hidi ni dnya en kahulugan nen talinhaga a kinagi na.
10 Tummabbig ti Jesus, “Neatdd dan dikomoy en karapatan a maintendiyan en lihim
tungkul ten paghari nen Diyos. Peru ten agum ay magupusdk ten pamamag-itan nen
talinhaga tanni,
‘Maski umileng hidi ay awan hidi ti ketan,
Sakay maski ni magsanig hidi ay awan hidi ti maintendiyan.’

7

Impaliwanag ni Jesus en Talinhaga nen Mdgsabug
(Mt. 13:18-23; Mc. 4:13-20)
11 “Saiddi kahuluganid nen talinhaga: en bine ay en upos nen Diyos. 12 En bine hidi

a naragrag ten gilid nen dilan ay en tolay hidi a ndgsanig. Peru dummemat en diyablo
sakay inibutan na en Upos ten pusu nen magsanig hidi tdnni awan hidi sumampalataya
sakay maligtas. 13 En ndgkeragrag bi hidi ten kabatuwan ay en nakasanig hidi ten Upos
sakay tinanggap di a masaya, peru awan iyud tummiim ten pusu di. Awan la nalay a
naniwala hidi, kiddemat nen pagsubuk ay hinumiwalay hidi. 14 En nagkeragrag bi hidi
ten kalamonan a masaet ay en ndgsanig hidi ten upos nen Diyos, peru dikona umalay, ay
nadaig hidi nen kabalisaan hidi ti biyag, kayamanan sakay ten sor di a mapagustuwan
ten dnyaman a magustuwan di. Kaya awan malutu en bunga di hidi. 1°> Sakay en nesabug
bi ten matabi a luta ay en nagsanig hidi ten upos nen Diyos sakay pinahalagaan di ten
pusu di a matapat sakay malinis, sakay magbunga hidi gapu ten tiyaga di.”

En Talinhaga Tungkul ten Demlag
(Mc. 4:21-25)

16 “Awan ti tolay a magtab ti simbuwan sakay taklabban na ti timba oni isarok na ten
katri. Nan itupu na iyud ten talaga a pdgtupuwan tdnni mademlagan en sumaddép hidi
ten bilay. 17 Awan ti netagu a awan melantad, sakay awan ti lihim a awan mehayag.”

18 “Kaya husaydn moy en pagsanig moy, gapu en tehud ay dtdenan pa, peru en awan
ay ibutan pa maski en inakala na a ked dikona.”

En Ina ay ten Kdkkapdtkaka hidi ni Jesus
(Mt. 12:46-50; Mc. 3:31-35)

19 Dummemat en ina sakay kdkkapatkaka hidi ni Jesus, peru awan hidi makaadeni
dikona gapu ten kakpal nen tolay. 20 Kaya tehud a nangkagi dikona a, “Ked ti luwason
a magtaknag en ina mu sakay en kédkkapatkaka mu hidi, gustu di ka a ketan.” 21 Peru
kinagi ni Jesus, “En magsanig hidi sakay mangsunud ten upos nen Diyos, ay hidi i ina
kuwid sakay kdkkapatkaka ku.”

Pinaimang ni Jesus en Bagyu
(M. 8:2-27; Mc. 4:25-41)

22 Nadid, ten essa a aldew ay summakay de Jesus ay ten disepulus na hidi ten abeng.
Kinagi na dikodi, “Umarabes kitam dibelyu.” Kaya ummarabes ngani hidi. 23 Dikona
pasiyaan dan hidi a maggaud ay netidug ti Jesus. Nagabutan hidi ni mabegsdk a
bagyu, sakay sinddddp dan ni limas en abeng di, kaya ngari-ngari dan hidi a omlad.
24 Kaya inadeniyan siya nen disepulus hidi sakay linukag di. Kinagi di, “Panginoon,
Panginoon, marombak kitamon!” Ummikat ti Jesus sakay pinaimang na en pards ay
ten daddekal a tagmak. Ummimang ngani en pards ay ten tagmak sakay gummanda
en panahun. 25 Nadid ay tinanung hidi ni Jesus, “Hadya ddn en pannampalataya moy?”
Peru nedntengan hidi sakay nagtaka. Kagi di ten balang essa, “Deya wad iydd? Utusan
na pati paras ay ti tagmak sakay sumunud dikona!”

Pinagpiyya ni Jesus en Gergeseno a Hinayup
(Mt. 8:28-34; Mc. 5:1-20)

26 Dummung hidi ten lugar nen Gergeseno hidi, a ked ten dibelyu ni Galilea. 27 Kdawas
ni Jesus ten abeng, ay tinagbu siya nen essa a lallaki a taga haud a sinddddp ni dimonyo.
Nanalay dén siya a awan ti badu sakay awan ddn ummuli nan ten paglabbangngan en
pappagyanan na. 28 Pdkketa na kanni Jesus ay pummakraw en lallaki, lummuhud ten
atubengan ni Jesus sakay kinagi na ti mabegsak, “Jesus Anak nen Kataasan a Diyos, dnya
i gustu muwid a gamitdn dikoku? Ipdkpagguron ku dikomu a dyandk mu pahirapan!”
29 Kaya konahud en kinagi na ay gapu inutusan ni Jesus en madukds a ispiritu a lumuwas
dikona. (Pirmi siya a sdssaniban nen magkadukads a ispiritu. Kaya maski ni pakabantayan
di siya sakay punguwdn di ti kadena en basset na ay ten lima na ay bagsutan na la iyud.
Iyangay siya nen madukds a ispiritu ten kaparangan.) 3° Tinanung siya ni Jesus, “Anya
i ngaran muwid?” “Batalyon,” kagi na gapu makpal en dimonyo a summanib dikona.
31 Nadid, ndkkekagbi en dimonyo hidi kdnni Jesus a dyan na hidi utusan a sumegbu ten
abbut a awan ti katapusan ti kadsalad.

32 Nadid, tehud a makpal a babuy a mamagsabbukan ten bumabbukid a adeni haud.
Nakkekagbi en dimonyo hidi kdnni Jesus a pasdddappan na hidi ten kababuyan, sakay
pinayagan bi hidi ni Jesus. 33 Lummuwas ten tolay en dimonyo hidi sakay sinomdép hidi
ten kababuyan. Pagdaka a namagginanan en kababuyan a padagson sakay tulos hidi a
nagkataknig ten minalnu sakay nagkalimas.

34 pakketa nen méaggalaga hidi ten kababuyan ten nangyari, ay gumminan hidi sakay
imbdbbareta di iyud ten banuwan sakay ten babaryu. 3> Kaya lummuwas en tolay hidi
gapu gustu di a ilingdn en nangyari. Kdddemat di kdnni Jesus ay netan di en tolay a dati
a sinddddp nen dimonyo hidi. Naggetnud siya ten tattakndggan ni Jesus, nakabadu dan
siya sakay mahusay dan en isip na. Nedntingan hidi a atanan. 3¢ Insaysay bi nen naketa
hidi ten nangyari ten katolayan ni konya a nagpiyya en lallaki a dati a sindddap nen
dimonyo hidi. 37 Kinagi nen atanan nen Gergeseno hidi kdnni Jesus a lumakad dén siya
ten banuwan di gapu tunay en dnteng di. Kaya summakay dan ti Jesus ten abeng sakay
lummakad. 38 Nadid, ndkkekagbi kdnni Jesus en lallaki a linakadan nen dimonyo hidi a
kinagi na, “Mdkkuyugdk pay dikomu.” Peru kinagi ni Jesus dikona, 3° “Kadmudan dibilay
moy sakay ibareta mu en ginamet nen Diyos dikomu.” Lummakad ngani en lallaki sakay
imbabbareta na ten buu a banuwan en ginamet ni Jesus dikona.

Biniyag ni Jesus en Anak ni Jairo a Dalagita
(Mt. 9:18-26; Mc. 5:21-43)

40 Dikona a nagsoli ti Jesus ten dibelyu, ay masaya siya a tinanggap nen katolayan gapu
dorayan di dan siya. 4! Dummemat tenhud en essa a lallaki a Jairo en ngaran na, essa
siya a pinunu ten sinagoga. Lummuhud siya ten atubengén ni Jesus, sakay ndkkekagbi
a umangay ti Jesus ten bilay na. 42 Gapu magipepatay dan en eessa a anak na a babbi,
sapulu dén ay ti duwwa a taon en idad na.

Mentras a maglakad ti Jesus a tamu ten bilay ni Jairo ay sdssdnsdnnan siya nen makpal
a tolay. 43Ked bi haud en essa a babbi a sapulu ay ti duwwa dén a taon a magdadigiyan
sakay awan mapagpiyya nen deyaman. Naubus dan en atanan a kabiyagan na gapu ti
pagpapagamot. 4 Ummadeni siya ten daddggan ni Jesus sakay tinawidan na en garayan
nen badu na. Pagdaka a ummimang en pagdadigi na. 45 Tinanung hidi ni Jesus, “Deya en
nangtawid ten badu ku?” Ten dikona awan ti umamin ay kinagi ni Pedro, “Panginoon,
napalebutan ka ni tolayen hidi sakay sdssansannan di ka!” 46 Peru kinagi ni Jesus, “Tehud
a nangtawid ten badu ku! Nabati ku a tehud a kapangyariyan a lummuwas dikoku.”
47 Dikona matukuyan nen babbi a awan bali melihim en ginamet na, ay magpagpag siya a
ummadeni kdnni Jesus sakay lummuhud ten atubengan na. Sakay kinagi na ten atanan
a ked haud ni bakin tinawidan na en badu ni Jesus, sakay ni konya siya a nagpiyya a
pagdaka. 48 Kinagi ni Jesus dikona, “Anak ku pinagpiyya ka nen pannampalataya mu.
Umuli ka a mapayapa.”

49 Mentras a magupos ti Jesus ay tehud a dummemat a essa lallaki a gubwat ten bilay
ni Jairo. “Patay ddn en anak mu a babbi dyan mu dan abaladn i Maistuwen!” kagi na
kanni Jairo. 0 Dikona a nasanig iyud ni Jesus ay kinagi na kdnni Jairo, “Dyan ka manteng,
maniwala ka la ay magpiyya siya.” 5! Kdddemat ni Jesus ten bilay, ay awan siya ti iba a
ingkuyug ten saddap nan de Pedro, Juan, Santiago sakay en daddikal hidi nen dalagita.
52 Mamagsangetan en atanan a ked haud sakay maglungkut ten patay. Peru kinagi ni
Jesus, “Dyan kam magsanget. Awan patay i anaken, nan tidugla.” 53 Nagtawaan di ti Jesus
gapu tukoy di a patay dan en dalagita. 54 Peru tinawidan ni Jesus en lima na sakay kinagi
na, “Anak ku, umikat ka.” 55 Summoli en angas nen dalagita sakay pagdaka a ummikat.
Kattapos ay pinaatdd siya ni Jesus ti makan. 5¢ Nardknid en ddddikél na hidi, peru imbilin
ni Jesus dikodi a dyan di kagiyan maski kdndeya en nangyari.

9

Inutusan en Sapulu ay ti Duwwa a Disepulus
(Mt. 10:5-15; Mc. 6:7-13)

1 Dinulaw ni Jesus en disepulus na hidi a sapulu ay ti duwwa, sakay indtdenan na
hidi ti kapangyariyan sakay karapatan a magpalayas ti dimonyo, sakay magpapiyya
ten tehud hidi a saket. 2 Inutusan na hidi a angay mangaral tungkul ten paghari nen
Diyos sakay magpapiyya ten tehud hidi a saket. 3 Sakay imbilin na dikodi a, “Dyan
kam magbalon ti maski ni &nyaman ten angayan moy kona ti sarukud, hembeg, makan,
pilak oni paglewasan. 4 Maktulos kam ten bilay nen deyaman a mangtanggap dikomoy.
Mégyan kam la haud mentras awan kam palla lumakad ti banuwanid a iyud. > Mara ni
awan kam tanggapan nen tolay hidi ten essa abanuwan ay lumakad kam haud. Perubagu
kam a lumakad ay ipagpag moy pa en alikabuk nen babasset moy, tanda iyud a tehud hidi
a parusa ten awan di pangtanggap dikomoy.” ¢ Sakay lummakad en disepulus na hidi.
Angay hidi nangaral ten babaryu tungkul ten Maganda a Bareta sakay pinagpiyya di en
tehud hidi a saket ten atanan a lugar.

Naguluwan en Isip ni Herodes
(Mt. 14:1-12; Mc. 6:14-29)
7Nadid, nabareta ni Herodes a pinunu ti Galilea en atanan a nangyari. Naguluwan en

isip na, gapu tehud a sangan a nagkagi a nabiyag a ruway ti Juan a Magbinyag. 8 Tehud
bi a sangan a nagkagi a lummitaw ti Elias, sakay kagi bi nen agum ay nabiyag a ruway en
essa ten propeta hidi tenhud pa a panahun. 9Kaya kinagi ni Herodes, “Pinaputol ku dan
en ulu ni Juan, peru deya wad nabareta kuwiday? Makpaldk a nasanig tungkul dikona.”
Kaya pinilit ni Herodes a ketan ti Jesus.

Pinakan ni Jesus en Limmang Libu
(Mt. 14:13-21; Mc. 6:30-44; Jn. 6:1-14)

10Nadid, dikona nagsoli en apostol hidi ay kinagi di kdnni Jesus en atanan a ginamet di.
Kattapos ay ingkuyug hidi ni Jesus a ummangay ten banuwan a Betsaida. ! Ummunud
en tolay hidi dikona matukuyan di, sakay masaya hidi a tinanggap ni Jesus. Tinolduwan
na hidi tungkul ten paghari nen Diyos, sakay pinagpiyya na en tehud hidi a saket.

12 Dikona a magsasasardm dan en aldew ay ummadeni kdnni Jesus en disepulus na
hidi a sapulu ay ti duwwa, sakay kinagi di dikona, “Palakaddn mu dén i tolayen hidi
tdnni umangay hidi ti a babaryuwen sakay uma, tdnni makaaryok hidi ti makan di sakay
matidugan. Ked kitam ti adeyuwidi a lugar a awan ti tolay.” 13 Peru kinagi ni Jesus,
“Sikam i mangataddid ti makan dikodi.” Kagi di ay, “Awan kitam ti balon, lilimma la iddi
a mommon a tinapay, sakay duwwa a ikan. Mamali kami beman para ti atanan diyen?”
14 Peru kinagi na ten disepulus na hidi, “Paetnuddn moy hidi a atanan ti taglalimmapulu
balang essa a grupu.” Tehud a limmang libu en lallaki hidi a ked haud. 15 Pindggetnud di
ngani hidi a atanan. 16 Kattapos ay inalap ni Jesus en limma a mommon a tinapay sakay
en duwwa a ikan. Tummangad siya dilanget sakay nagpasalamat ten Diyos. Tinappeng-
tappeng na iyud sakay inyatdd na ten disepulus na hidi tanni itagtag di ten katolayan.
17 Nakakan hidi a atanan sakay ndgkabassug. Kattapos ay pinuron nen disepulus hidi en
naburay sakay nakaputat hidi ti sapulu ay ti duwwa a lakba.

Impakapospos ni Pedro en Tungkul kdnni Jesus
(Mt. 16:13-19; Mc. 8:27-29)

18 Nadid, dikona a pasiyaan a magdasal ti Jesus a maggeessa ay ummadeni dikona en
disepulus na hidi. Tinanung hidi ni Jesus, “Anya en palagay nen tolay hidi tungkul
dikoku? Deyadk kan?” 19 Tummdbbig hidi, “Tehud a sangan a nagkagi a ti Juan a
Magbinyag ka kan. Tehud bi a nagkagi a ti Elias ka kan, sakay kagi bi nen agum a nabiyag
kan a ruway en essa ten propeta tenhud pa a panahun.” 20 Tinanung ddmman hidi ni
Jesus, “Sikam, dnya bi i makagi moyid tungkul dikoku?” Kinagi ni Pedro, “Siko en Cristo
a impangaku nen Diyos!”

Impakapospos ni Jesus en Tungkul ten Kdkkatay Na
(Mt. 16:20-28; Mc. 8:30-9:1)

21 Tmpakebibilin ni Jesus ten disepulus na hidi a dyan di iyud kagiyan maski kdndeya.
22 Sakay kinagi na pa dikodi, “Magtiis pa ti dikal a hirap en Anak nen Tolay. Itakwil siya
nen pinunu hidi nen lahi ni Israel, nen pinunu hidi nen padi hidi, sakay nen méagtoldu
hidi ten Kautusan. Pabunu di siya peru ten katéllu a aldew ay biyagan siya a ruway nen
Diyos.”

23 Nadid, kinagi pa ni Jesus ten atanan a tolay, “Ni deyaman en masor a sumunud
dikoku ay kailangan a limundn na en para ten sadili na. Baklaydn na en kudus na aldew-
aldew sakay sumunud dikoku. 24 Gapu en tolay a maghangad a mangligtas ten sadili na
a biyag ay siya i mawananid ti biyag. Peru ni deyaman en mang-alay ten biyag na alang-
alang dikoku ay magkahud ti biyag. 25 Anya beman i pakinabangid nen tolay ni makao
na man i buuwid a mundu, ni mepahamak labi en sadili na? 26 Ni ikasanikiyak moy sakay
en upos ku hidi ay ikasaniki kam bi nen Anak nen Tolay ten kassoli na hadd a tehud a
karangalan, sakay karangalan nen Ama sakay nen banal hidi a anghel. 27 Saiddi kagiyan
kuwid dikomoy, tehud a sangan haddi dikomoy a awan matay mentras a awan di ketan
en paghari nen Diyos.”

Nagbagu en Idsura ni Jesus
(Mt. 17:1-8; Mc. 9:2-8)

28 Kallipas nen sasimba kattapos na a kagiyan i bagayid a hidi iydd ay summangkay ti
Jesus ten bukid tanni magdasal. Ingkuyug na de Pedro, Juan sakay ti Santiago. 2% Dikona
pasiyaan siya a magdasal ay nagbagu en rupa na, sakay tunay ti pudew en sulot na a
badu a magbanaag, sakay magdemlag. 30 Kattapos ay bigla la a lummitaw en duwwa
a lallaki, a de Moises ay ti Elias, 3! dumaddemlagan bi hidi a pummeta. Nakpagguron
hidi kdnni Jesus tungkul ten adeni dan a kdkkatay na ti Jerusalem. 32 Nadid, mahusay en

tidug ni Pedro pati en kakagumanan na hidi, peru bigla hidi a nalukag. Netan di ti Jesus a
magdemlag ti makasili, kaguman en duwwa a lallaki a mékpégtakndg dikona. 33 Dikona
palakad dén en duwwa a lallaki ay kinagi ni Pedro, “Panginoon, maganda ta ked kami
haddi. Paggamet mi kam ti tallu a sarong: essa para dikomu, essa para kanni Moises,
sakay essa bi kanni Elias.” Peru i tatarudanid ay awan kabetuwan ni Pedro en kakkagiyan
na. 34 Pasiyaan palla a magupos ti Pedro ay natakldbban dan hidi nen panganurin, kaya
nedntingan en disepulus hidi. 35 Sakay tehud a essa a boses a gubwat ten panganurin a
kona haddi en kinagi na, “Iyad en Anak ku a pinili ku, sanigdn moy siya.” 3¢ Dikona awan
dén en boses ay netan di a maggeessa dalla ti Jesus. Awan kinagi nen disepulus hidi en
netan di maski kdndeya.

Pinagpiyya ni Jesus en Ldllaki a Hinayup
(Mt. 17:14-18; Mc. 9:14-27)

37 Ten ruway a aldew ay dummagson dan hidi a gubwat ten bukid, sakay tinagbu
nen tunay a kakpal a tolay ti Jesus. 38 Ten kakpalan nen tolay hidi ay tehud a lallaki
a pummakraw a, “Maistu, kagbiyan pay a ilingdn i eessa kuwiday a anak a lallaki.
39 Hinayup siya, sakay bigla dalla siya a magpapdkrawan. Pagpdgpaggan siya nen
dimonyo hanggan magruru en ngusu na. Pdppahirapan na siya sakay awan na gustu
a lakadan. 40 Nakkekagbiyak ten disepulus mu hidi a paibutan di en madukas a ispiritu,
peru awan di kaya.” 4! Tummabbig ti Jesus, “Tunay kam ti dukds a tolay, awan kam
ti pdnniwala! Hanggan nikan takam a pégtatiisan?” Sakay kinagi ni Jesus ten lllaki,
“Iyangay mu haddi en anak mu.” 42 Dikona a paadeni en anak ay inlugmuk siya nen
dimonyo sakay pinagpagpag na. Inutusan ni Jesus en madukds a ispiritu a lumakad ten
anak, pinagpiyya na sakay tulos na inyatdd ten ama na. 43 Nagtaka ti hustu en tolay hidi
ten kapangyariyan nen Diyos.

Kinagi a Ruway ni Jesus en Tungkul ten Kdkkatay Na
(Mt. 17:22-23; Mc. 9:30-32)

Tunay palla en pagtaka nen tolay hidi ten ginamet ni Jesus dikona kagiyan na ten
disepulus na hidi a, 44 “Dyan moy kalimunan i kagiydn kuwiday, itokyon en Anak
nen Tolay sakay mepabahala ten kapangyariyan nen tolay hidi.” 45 Peru awan iyad
naintendiyan nen disepulus na hidi, gapu awan palla impakapospos nen Diyos dikodi.
Sakay manteng hidi a magtanung ni dnya en kahulugan nen kinagi na.

En Kataasan
(Mt. 18:1-5; Mc. 9:33-37)

46 Mensan, namagtalu-talu en disepulus na hidi ni deya i kataasanid dikodi. 47 Tukoy ni
Jesus ni dnya en ked ten isip di kaya dinulawan na en essa a anak a badit sakay pinataknag
na ten wares na. 48 Sakay kinagi na dikodi, “Ni deya en mangtanggap ti anakidi gapu
maniwala siya dikoku ay sikdn en tinanggap na, sakay ni deya en mangtanggap dikoku ay
tinanggap na en nangutus dikoku a umangay haddi. Ni deyaman en kababaan dikomoy
ay siya i kataasanid.”

En Umayun Dikotam ay Kaguman Tam
(Mc. 9:38-40)
49 Kinagi ni Juan, “Maistu, netan mi en essa a tolay a magpalayas ti dimonyo ten
pamamag-itan nen ngaran mu. Sinaway mi siya gapu awan tam siya kaguman.” 50 Peru
kinagi ni Jesus, “Dyan moy siya sawayan, gapu kaguman moy en umayun dikomoy.”

Awan Tinanggap ti Jesus ten Essa a Lugar ti Samaria
51 Dikona a adeni ddn en panahun a idisunu ti Jesus dilanget ay naisip na a angay ti
Jerusalem. 52 Tehud siya a pindgdipalongu a ummangay ten essa a lugar ti Samaria tanni
maghanda ti tulusan na. 53 Peru awan siya tinanggap nen Samaritano hidi gapu malinaw
a paangay siya tiJerusalem. 54 Dikona natukuyan iydd nen disepulus hidi a de Santiago ay
ti Juan ay kinagi di dikona, “Panginoon, masor ka beman a mangpadibabbi kami ti apoy

a gubwat dilanget tdnni mapuksa hidi?” 55 Peru liningat hidi ni Jesus sakay sinaway na
hidi. * 56 Sakay ummangay hidi ten agum a lugar.

En Pdgsunud kdnni Jesus
(Mt. 8:19-22)

57 Dikona a maglakad dén hidi ay tehud a tolay a nagkagi kdnni Jesus, “Maistu,
makkuyugdk dikomu, maski hddya en angayan mu.” 58 Kinagi ni Jesus dikona, “Tehud a
abbut a pdppagyanan en asu hidi ti talon sakay tehud a lobun en ibun hidi. Peru en Anak
nen Tolay ay awan dalla ti lugar a mapatdugan oni maimangan.” 59 Kattapos ay kinagi
ni Jesus ten essa a tolay, “Mdkkuyug ka dikoku.” Peru kinagi nen tolay a, “Panginoon,
pabayandk mu pa a umuli ta angay ku peldbbdng en ama ku.” 0 Peru kinagi ni Jesus
dikona, “Pebahala mu ten patay hidi en paglabbang ten patay di. Peru siko, angen mu
ipakapospos ten tolay hidi en tungkul ten paghari nen Diyos.” ¢1 Kinagi bi nen essa a
lallaki a, “Makkuyugék dikomu Panginoon, peru payagandk mu a angaydk pa magpaalam
ten pamilya ku.” 62 Kona bi haddi en tdbbig ni Jesus dikona, “Ni deyaman en magaradu
a magsasulig-suligdn, ay awan maari ten kahariyan nen Diyos.”

10

Inutusan ni Jesus en Pittu a Pulu ay ti Duwwa a Disepulus

1 Nadid, kattapos ay nangpili en Panginoon ti pittu a pulu ay ti duwwa a lallaki.
Tagdaduwwa hidi a inutusan na a umangay ten balang banuwan sakay lugar a angayan
na. 2Kinagi na, “Makpal en gapasan, peru kulang en maggapas. Idasal moy ten makakkao
ten gapasan a mangpaangay pa siya ti maggapas. 3 Kadmoy ddn! Utusan takam a kona
ten tupa ten ditdngnga nen asu hidi ti talon. 4 Dyan kam magtawid ti pilak, hembeg,
oni sandalyas. Dyan kam magabala a umimang a makpagguron ten matagbu moy hidi
ten dilan. 5 Kdssddddp moy ten balang bilay a angayan moy ay kagiyan moy dikodi
a, ‘Maghari nakuwan en kapayapaan ti bilayid a iddi.” ¢ Nadid ni mahal nen méagyan
hidi ten bilay en kapayapaan ay magkahud ngani hidi ti kapayapaan. Peru ni awan ay
soli dikomoy en kapayapaan moy. 7 Ni hadya en bilay a pdgyanan moy ay haud kam
la, dyan kam méggaagton-agtondn. Ni d&nyaman en ihayin di dikomoy ay kandn moy
sakay inuman moy en ipenom di dikomoy. Gapu en tarabahador ay tehud a karapatan
mangtanggap ten hornal na. 8 Ni tanggapan di kam ten hddyaman a banuwan, ay kanan
moy ni anyaman en ihayin di dikomoy. ° Pagpiyyadn moy en tehud hidi a saket haud,
sakay kagiyan moy dikodi a, ‘Adeni ddn a dumemat en péaghari nen Diyos dikomoy.’
10 Peru ni awan di kam tanggapan ten banuwan a angayan moy ay lumuwas kam ten
dilan sakay kagiydn moy a, 11 ‘Ipagpag mi en alikabuk nen banuwan moy a ked ti babdsset
miyiday, iydd ay tanda a tehud kam a parusa gapu ten awan moy pangtanggap dikomi.
Peru tandaan moy ummadeni ddn nakuwan en paghari nen Diyos dikomoy!” 12Siguradu a
kdddemat nen Aldew nen Paghatul ay mas madaggi en parusa ten tolay hidi ti banuwanid
aiyud, nan ten dinanas nen taga-Sodoma hidi!”

Babala ten Banuwan hidi a Umdd a Magsisi
(Mt. 11:20-24)

13 “Kahabaghabag kam a taga-Corazin hidi! Kahabaghabag kam a taga-Bethsaida hidi!
Makpaldk dan a impeta dikomoy a himala peru awan kam la sibu-sibulan a magsisi. Ni
ti Tiro sakay ti Sidon i nangpetaan kuwid ten himala hidi a impeta ku haddi, ay nanalay
dén nakuwan hidi a nagsulot ti kostal, sakay naggetnud ten abu, tanda a nagsisi dan hidi
ten kasalanan di. 14 Ten Aldew nen Paghatul ay mas madaggi i parusa moyid nan ten
parusa nen taga-Tiro hidi sakay nen taga-Sidon hidi. 1> Sakay sikam a taga Capernaum
hidi, gugustu moy a itaas i sadili moyen a hanggan dilanget, peru mebaba kam a hanggan
ti impiyerno!”

*
9:55 Ten iba a salin ay tehud a dagdag a, “Awan moy tukoy ni dnya a ispiritu i keden dikomoy. Kaya a ummangay
haddi en Anak nen Tolay ay para iligtas en tolay hidi, bakdn a para ipahamak.”

16 Kttapos ay kinagi pa ni Jesus ten disepulus na hidi, “Ni deyaman mangsanigid
dikomoy ay sikan i sinanig diyid, en awan mangtanggap dikomoy ay sikdn i awan diyid
tinanggap. Sakay en awan mangtanggap dikoku ay en nangutus dikoku i awan diyid
tinanggap.”

Nagsoli en Pittu a Pulu ay ti Duwwa

17 Tunay ti saya a nagsoli en pittu a pulu ay ti duwwa. Kinagi di, “Panginoon maski
en dimonyo hidi ay summunud dikomi ni utusan mi hidi ten ngaran mu.” 18 Kinagi ni
Jesus, “Netan ku ti Satanas a nataknig a gubwat dilanget a kuman a kilat. 1° Tandaan
moy, inatdenan takam ti kapangyariyan tdnni awan kam maadnya, maski yudakdn moy
en biklat hidi sakay dnnepet, sakay maski kontradn moy en kapangyariyan nen kadima.
20 Peru dyan kam masaya gapu ten kdssunud nen magkadukas hidi a ispiritu dikomoy,
nan dapat moyid a kasayaan ay nelista ddn en ngaran moy dilanget.”

Minasaya ti Jesus
(Mt. 11:25-27; 13:16-17)

21 Ti odasid a iyud ay pinutat nen Banal a Ispiritu ti Jesus ti kasayaan. Kinagi na,
“Magpasalamatdk dikomu Ama a Panginoon dilanget sakay ti lutaiday, gapu awan mu
impakapospos hidi iydd a bagay ten magkarunung hidi. Impakapospos mu la hidi
iyad ten kaparehu nen anak hidi a babbadit. Opo Ama, magpasalamatak gapu iyad en

kaluuban mu.”
22*Inyatdd dan nen Ama ku dikoku en atanan a bagay. Awan ti iba a makatukoy ni deya

en Anak ni awan en Ama la. Kona labi hud ten Ama awan ti iba a makatukoy ni deya siya
ni awan en Anak la, sakay en pinili hidi nen Anak a pangpakapospusan na tungkul ten
Ama.”

23 Kattapos ay ummatubeng ti Jesus ten disepulus na hidi sakay kinagi na ti palihim,

“Pinagpala kam, gapu netan moy en bagay hidi a netan moy nadid! 24 Tandaan moy,
makpal a propeta sakay hari en masor a maketa ten netan moy nadid, peru awan di
netan. Gustu di bi a masanig en nasanig moy peru awan di nasanig.”

En Makdkkagbiydn a Samaritano

25 Tehud a ummadeni kédnni Jesus a essa a tagapagtoldu nen Kautusan, gapu gustu
na siya a purbaan. Kinagi na, “Maistu dnya dapat kuwid a gamitan tanni magkahudak
ti biyag a awan ti katapusan?” 26 Tummébbig ti Jesus, “Anya beman en nakasulat ten
Kautusan? Anya nabasa muwid haud?” 27 Tumma4bbig siya, “ ‘Mahaldn mu en Panginoon
mu a Diyos ti buu a pusu, buu a kaluluwa, buu a begsdk, sakay ti buu a isip,” sakay
‘Mahaldn mu en kaparehu mu a tolay a kona ten pagmahal mu ten sadili mu.” ” 28 “Tama
en tabbig mu,” kagi ni Jesus. “Ni masunud mu iydd ay magkahud ka ti biyag a awan ti
katapusan.”

29 Para pangbura na ten kdkkatagama na ay tinanung na a ruway ti Jesus, “Deya beman
kaparehu kuwid a tolay?” 30 Tummabbig tiJesus, “Tehud a essa a tolay a patamu ti Jerico,
gubwat siya ti Jerusalem. Hinarang siya nen tulisan hidi, inalap di pati sulot na a badu.
Binalbag di siya a ngari-ngari ddn a matay dikona lakadan di. 31 Sakay netaun a nagtalib
haud en essa a padi. Peru ten pakketa na ten tolay a bumabbangtad ten dilan ay lummisi
siya sakay nagpagilid ten dilan. 32 Nagtalib bi en essa a Levita, peru inileng na la en
tolay a nabalbag sakay tulos-tulos la en lakad na ten gilid nen dilan. 33 Peru tehud a
Samaritano a magbiyahi a nagkon haud. Pdkketa na ten bumdbbangtad ay kinagbiyan
na. 3 Ummadeni en Samaritano dikona sakay binulakan na ti langis ay ti alak en talingu
na hidi, sakay binddbaddan na. Kattapos ay insakay na ten pagkabayuwan na a asno.
Inyangay na siya ten essa a pagkaseruwan, tdnni maalagaan na haud. 3% Ten ruway a
aldew ay nangalap en Samaritano ti duwwa a dinaryo ten bulsa na sakay inyatad na
ten makakkao ten bilay a pagkaseruwan sakay imbilin na a, ‘Alagaan mu siya, sakay
ni sangan i kulang kuwid ay bayadan ku la kassoli ku.” ’ 3¢ Sakay nagtanung ti Jesus,
“Deya ti palagay muwid ten tallu a nagtalib ten bumabbangtad i tatarudanid a tehud

a pakpaggagum?” 37 “En nangagbi ten tolay a bumabbangtad.” Kagi nen tagapagtoldu
nen Kautusan. Kaya kinagi ni Jesus dikona, “Kammudan, kona bi hud i dapat muwid a
gamitan.”

Bummisita ti Jesus kdnde Marta ay ti Maria

38 Nadid, de Jesus ay ten disepulus na hidi ay nagtulos la ten lakad di, ummangay hidi
ten essa a baryu. Tehud haud a magyan a essa a babbi a Marta en ngaran na, masaya
siya a nangtanggap dikodi ten bilay na. 3° Tehud siya a kapatkaka a Maria en ngaran
na. Naggetnud ti Maria ten atubengdn nen Panginoon sakay ndgsanig ten itattoldu na.
40 Peru nabalisa ti Marta ten padghanda na kaya ummadeni siya kanni Jesus sakay kinagi
na, “Panginoon, bali-awan beman la dikomu a pdppabayandk la ni kapatkaka kuwen?
Kagiyan mu pay dikona a tulungandk na.” 4! Peru kinagi nen Panginoon dikona, “Marta,
Marta, masiyadu ka a balisa a magpapospusdn ten makpal a bagay, 42 Peru essa la i
talagaid a kailangan. Pinili ni Maria en tama a bagay, kaya awan iydd maibutan dikona.”

11

Intoldu ni Jesus en Tama a Pdgdasal
(Mt. 6:9-13; 7:7-11)

1 Nadid, ten essa a aldew ay nagdasal ti Jesus ten essa a lugar. Kattapos na ay kinagi
nen essa a disepulus na, “Panginoon, tolduwan mu kami pay a magdasal a kona ten
pagtoldu ni Juan ten disepulus na hidi.” 2Kinagi ni Jesus, “Ni magdasal kam ay kona
haddi i kagiyan moyid,

‘Ama, sambaan nakuwan en ngaran mu.
Maghari ka nakuwan dikomi.
3 Atdenan mu kami ti makan mi ti aldew-aldew.
4 Sakay patawaddn mu kami ten kasalanan mi hidi, gapu patawadan mi en balang
magkasala dikomi.
Sakay dyan mu kami pabayan a matoksu.” ”

5Kattapos ay kinagi pa ni Jesus dikodi, “Ipalagay tam a essa a hatinggabi, essa dikomoy
ay ummangay ten amigu moy a nakkekagbi sakay kinagi na, ‘Amigu ku, padddimanak pay
ti tallu a balut a tinapay. ¢ Rummoyot biyay en essa a amigu ku a magbiyahi, awanak ti
mepakan dikona!” 7 Kona haddi en intabbig nen amigu mu, ‘Dyandk mu pay istorbuwén!
Nekalang dan i pintuwanen sakay magkatdug kami dén ay ti anak kuwiday hidi. Awanak
dén makaikat a mangatad dikomu ti kailangan muwen.” 8 Peru kagiyan ku dikomoy,
maski umad siya a umikat, gapu magamigu kam ay umikat labi siya a mangatad ten
atanan a kailangan mu gapu ten pagpapilit mu. ° Kaya tandaan moy, ni agidan mu ten
Diyos en kailangan mu ay iyatdd na iyad dikomu, ni magaryok ka ay maketa ka, sakay
ni tumoktok ka ay bukasan na ka. 10 Gapu en atanan nen magagid ay makatanggap, en
atanan nen magaryok ay maketa, sakay en atanan nen tumoktok ay mabukasan. 11 Sikam
a ama hidi, mara ni maggid dikomoy en anak moy ti ikan, dtdenan moy beman siya ti
biklat? 120ni mara ni maggid en anak moy ti bunay, atdenan moy beman siya ti annepet?
13 Syempre awan, gapu maski magkadukas kam a ama ay kabetuwan moy a mangatad
ti magkaganda a bagay ten anak moy hidi. Iyud pa beman ni en Ama tamon dilanget!
Iyatad na en Banal a Ispiritu ten maggid hidi dikonal!”

Awan Gubwat ti Jesus kdnni Beelzebul
(Mt. 12:22-30; Mc. 3:20-27)

14 Nadid, pinalayas ni Jesus en essa a dimonyo ten essa a lallaki a bulol sakay dikona a
lummayas en dimonyo ay makapagupos dén siya sakay hinumanga en tolay hidi kdnni
Jesus. 15 Peru kinagi nen sangan a tolay, “En nangatdd dikona ti kapangyariyan a
mangpaibut ti dimonyo ay ti Beelzebul, en pinunu nen dimonyo hidi.” 16 Tehud bi a
sangan a masor a mangpurba kanni Jesus, kaya kinagi di, “Mangpeta ka benid ti himala
a mangpatunay a ked dikomu en Diyos.” 17 Peru tukoy ni Jesus en ked ten isip di,

kaya kinagi na dikodi, “Mara ni mahati-hati en tolay hidi ten essa a banuwan sakay
mamagdadema ay awan hidi magmalay. Kona labi hud en sabilay a mamagdadema,
mamagsasena hidi. 18 Ni tehud a grupu-grupu a mamaglaban-laban ten kahariyan ni
Satanas, ay konya a tumatag en kahariyan na? Kagi moy a magpalayasak ti dimonyo
ten pamamag-itan nen kapangyariyan ni Beelzebul. 1° Ni gubwat kdnni Beelzebul en
kapangyariyan ku a magpalayas ten dimonyo hidi, ay kdndeya bi a kapangyariyan en
pagpalayas nen tagasunud moy hidi? Hidi ddn i makapangpatunayid a liwat kam.
20 Magpalayasdk ti dimonyo ten pamamag-itan nen kapangyariyan nen Diyos, gustu
naid a kagiydn ay dummemat dén en kahariyan nen Diyos dikomoy.” 21 Ni en essa a
tolay a mabegsdk ay magbantay ten bilay na sakay tawid na en armas na, ay awan ti
makapangagew ten ari-ariyan na. 22 Peru ni sunggaban nen essa a tolay a mas mabegsak
nan en makabbilay, ay agiwdn na en armas hidi a inasaan nen makébbilay sakay ipagatad
na en ari-ariyan hidi a naagew na.”

23 “En awan ku kakampi ay kalaban ku, sakay en awan ku kaguman a magipun ay
magkakalatan.”

En Kdssoli nen Madukds a Ispiritu
(Mt. 12:43-45)

24 Kinagi pa ni Jesus, “Ni lumuwas en essa a madukds a ispiritu ten baggi nen essa a
tolay ay maglalebutan iyud ten lugar a kamadiyan, gapu magaryok ti maimangan na.
Ni awan siya ti ketan ay kagiyan na ten sadili na a, ‘Sumoliydk dalla a ruway ten bilay
a ginubwatan ku.” 25 Kdassoli na ay demdattan na en bilay a malinis dan sakay maayus.
26 Kaya lumuwas siya a ruway a magakit pa ti pittu a ispiritu a mas mabagsik pa nan siya,
sakay somdap hidi haud a magyan. Kaya, mas dumukas pa ten dati en kalagayan nen
tolay, gapu makpal dan en madukas a ispiritu a ked dikona.”

En Tatarudan a Kasayaan
27 Dikona pasiyaan a magupos ti Jesus ay tehud a essa a babbi a pummakraw ten
katolayan. Kinagi na, “Pinagpala en bdbbi a nang-enak dikomu sakay nangpadikal!”
28 Peru tummabbig ti Jesus, “Mas pinagpala en magsanig sakay sumunud ten upos nen
Diyos!”

Ndggid en Tolay hidi ti Himala
(Mt. 12:38-42)

29 Dinarupodupan nen tolay hidi ti Jesus, kinagi na, “Madukds a tarud i tolayid nadid a
panahun! Magaryok hidi ti himala, peru awan ti ipeta a tanda dikodi, maliban ten tanda
a nangyari kdnni Jonas. 30 Ni konya a ti Jonas ay nagin tanda nen Diyos ten taga-Ninive
hidi ay kona labi hud ten Anak nen Tolay a tanda nen Diyos para ten tolay hidi nadid a
panahun. 31 Ten Aldew nen Pdghatul ay magpatunay kontra ten tolay hidi nadid en Raina
ti Sheba gapu maski ked siya ten adeyu a banuwan ay ummangay padi siya ndgsanig ten
karunungan ni Solomon. Peru sikam, ked ddn ngani hdddi nadid en mas mataas nan ti
Solomon ay awan kam la maniwala! 32 Ten Aldew nen Paghatul ay magpatunay kontra
ten tolay hidi nadid a panahun en taga-Ninive hidi gapu dikona nangaral dikodi ti Jonas
ay nagsisi hidi. Peru kagiyan ku dikomoy a mas mataas nan ti Jonas en ked haddi nadid.”

En Demlag nen Essa a Tolay
(Mt. 5:15; 6:22-23)

33 Kinagi bi ni Jesus, “Awan ti magtab ti simbuwan sakay taklabban na ti timba. Nan
en simbuwan ay idatton ten talaga a pagtupuwan tanni mademlagan en tolay hidi a
sumaddap ten bilay. 34 En mata ay pinakasimbu nen tolay ten baggi na. Mara ni mahusay
en mata mu ay mademlagan en buu mu a baggi. Peru ni maraburab en mata mu ay
madikldmman en buu mu a baggi. 3> Kaya siguraduwan mu la, bakay i demlagen a tukoy
mu a ked dikomu ay diklam bali. 3¢ Ni ked ten demlag en buu mu a baggi sakay awan

ti bahagi a ked ten kadiklimman ay magdemlag iydd a kuman a essa a simbuwan a
mangdemlag dikomu.”

Nagsarantaan ni Jesus en Pariseo hidi sakay en Tagapagtoldu hidi nen Kautusan
(Mt. 23:1-36; Mc. 12:38-40)

37 Kéttapos ni Jesus a nagupos ay inakit siya nen essa a Pariseo a kuman ten bilay
na. Nakkuyug siya sakay ndkpaggetnud dikodi a kinuman. 38 Nagtaka en Pariseo dikona
netan na ti Jesus a kinuman a awan nagugas ten lima na. 3° Kaya kinagi nen Panginoon
dikona, “Sikam a Pariseo hidi, ugasan moy en luwas nen tasa sakay penggan, peru ten
disalad nen baggi moy ay putat ti magkadukas a gamet. 40 Sikam a mangmang hidi! Awan
beman en Diyos nanglalangid ten disalad ay ten luwas nen essa a tolay? 4! Iyatdd moy pa
ten magkahirap hidi en lasdn nen tasa moy sakay nen penggan moy, tdnni magin malinis
en atanan a bagay para dikomoy.”

42 “Kakakagbi kam a Pariseo hidi! Iyatad moy en kasapulu a bahagi nen mula-mula
moy hidi a pangrikadu, peru linimon moy bi en katarungan sakay en pAgmahal ten Diyos.
Tama a gamitan moy en purumeru, peru awan moy dapat a limunan en kaduwwa.

43 “Kakakagbi kam a Pariseo hidi! Gapu gugustu moy a maggetnud ten paggetnudan
nen magkataas hidi a tolay ten sinagoga, sakay igalang, sakay batiyan ten sentru nen
banuwan. 44 Kakakagbi kam gapu kuman kam a en ldbbang hidi a awan ti tanda kaya
tappakan la nen tolay hidi gapu awan di mahalata.”

45 Kinagi dikona nen essa a tagapagtoldu nen Kautusan, “Maistu, ti kinagi muwen ay
pati sikami ay ininsultu mu bi.” 46 Kaya tummadbbig ti Jesus, “Sikam a tagapagtoldu hidi
nen Kautusan, kakakagbi kam bi! Gapu pabaklay moy ten tolay hidi en magkadaggi
hidi a karga, peru maski ni guramat moy ay awan moy iyarikad para tulungan hidi.
47 Kakakagbi kam! Gapu maggagamitan kam ti magkaganda a paglabbangngan para ten
propeta hidi a bindbbunu nen daddikal moy hidi tenhud. 48 Gapu ti ginamet moyid a iyud
ay sikam labi i nangpatunayid a ummayun kam ten ginamet nen ninunu moy hidi, gapu
hidi en nangbunu ten propeta hidi sakay sikam en nangpaganda ten ndnglabbangngan
dikodi. 49 Iydd mangpatunayid a tatarudan en kinagi ayun ten Karunungan nen Diyos,
‘Méngpaangayak dikodi ti propeta sakay apostol hidi; en agum ay bunuwén di sakay en
agum ay pahirapan di. 50 Kaya maparusaan en tolay hidi nadid a panahun, gapu binunu
nen ninunu di hidi en propeta hidi sapul dikona a linalang i munduwiday, 5! sapul ten
pangbunu ni Cain kanni Abel hanggan kdnni Zacarias a binunu di ten sallat nen banal a
lugar ay ten altar a pagtutudan di ti alay. Kaya gapu ten ginamet di, en tolay hidi nadid
a panahun ay maparusaan.

52 “Sikam a tagapagtoldu hidi nen Kautusan, kakakagbi kam! Gapu inlihim moy ten
tolay hidi en susi nen kaalaman. Sala moy dén ngani a sumaddép ay harangdn moy pa
en tolay hidi a masor a sumaddap.”

53 Kéallakad ni Jesus ti lugarid a iyud ay nagsapul dan a naiyamut dikona en tagapag-
toldu hidi nen Kautusan sakay en Pariseo hidi. Pirmi di siya a tanungan tungkul ten
sari-sari a bagay, 54 gapu gustu di siya a madikap ni tehud siya a kagiydn a maari di a
idahilan tdnni mahatulan di siya.

12

Mangilag ten Magkukunwari hidi a Pariseo
(Mt. 10:26-27)

1 Dikona nagdemattan en libu-libu a katolayan ay magketdppakan di dan en balang
essa gapu ten kakpal di. Kinagi ni Jesus ten disepulus na hidi, “Mangilag kam ten
pagpaalsa nen Pariseo hidi, gustu kuwid a kagiyan ay en pagkukunwari di. 2 Awan
ti netagu a awan ketan, sakay awan ti sekretu a awan matukuyan. 3 En kagiydn moy
ten diklam ay masanig ten demlag, sakay en iyanasas moy ten disalad nen kuwartu ay
masanig ten matolay a lugar.”



LUCAS 12:4 103 LUCAS 12:27

En Diyos Kantingan Moyid Bakdn a Tolay
(Mt. 10:28-31)

4“Kagiyan ku dikomoy a amigu ku hidi, a dyan kam manteng ten magbabonu hidi ta
maari di laid a bunuwan ay en baggi sakay awan dan hidi ti agum a magamet. >Kagiyan
ku dikomoy a en dapat moy a kantingan ay en Diyos, gapu kattapos na a mangbunu ay
tehud pa siya a kapangyariyan a mang-angay ten tolay ti impiyerno. Tandaan moy, en
Diyos la en dapat moy a kantingan!

6 “Awan beman, en limma a dignas ay ilaku la ti duwwa a sentabos? Peru kagiyan ku
dikomoy, maski tunay iyud ti kamuraan ay awan pabayan nen Diyos maski essa dikodi.
7Maski i buuk moyen ay nabilang na ddn a atanan. Kaya dyan kam manteng gapu mas
mahalaga kam ten Diyos nan en dignas hidi.”

En Pdgkilala kdnni Jesus
(Mt. 10:32-33; 12:32; 10:19-20)

8 “Kagiyan ku dikomoy, a ni deyaman en mangkilala dikoku ten atubengdn nen
katolayan ay kilalandn bi nen Anak nen Tolay ten atubengdn nen anghel hidi nen Diyos.
9Peru ni deyaman en awan mangkilala dikoku ten atubengédn nen katolayan ay awan ku
bi kilalandn ten atubengdn nen anghel hidi nen Diyos.

10“Ni deya en magupos ti kontra ten Anak nen Tolay ay mapatawad. Peru en magupos
ti madukds kontra ten Banal a Ispiritu ay awan mapatawad.

11 Mara ni iyangay di kam ten sinagoga hidi, oni ten atubengédn nen pinunu hidi, sakay
ten tehud hidi a kapangyariyan a tolay para bistadn, ay dyan kam mabalisa ni konya moy
a dipensaan en sadili moy oni dnya i itdbbig moyid. 12 Gapu ti odasid a iyud ay itoldu
dikomoy nen Banal a Ispiritu ni 4nya i dapat moyid a itdbbig.”

En Mayaman a Hangal

13 Tehud a essa a lallaki ten katolayan a nagkagi kdnni Jesus ti kona haddi, “Maistu,
kagbiyan pay a iyutus ten kaka ku a iyatdd na dan dikoku en mana ku.” 14 Tummabbig ti
Jesus, “Deya beman i nangataddid dikoku ti karapatan a magin huwes oni manghati ten
mana moy?” 15 Kattapos ay kinagi ni Jesus dikodi a atanan, “Mangilag kam ten atanan a
kalasi ni kasakiman; gapu en biyag nen tolay ay bakén a ten kakpal nen kayamanan na.”
16Kattapos ay inyistorya ni Jesus en essa a talinhaga. Kinagina, “Tehud a essa a mayaman
a lallaki a tummama ten uma na. 17 Sakay kinagi na ten sadili na, ‘Anya wad gamitdn
kuwid? Awandk dén ti pAngddttonan ti naani kuwidi! 18 Kona bal haddi i gamitan kuwid!
Rukatan ku en budega ku, sakay mangpatakndggak ti mas dikal, sakay idatton ku haud
en naani ku pati en ari-ariyan ku hidi. 19 Kattapos ay kagiyan ku ten sadili ku a makpaldk
déan a kayamanan! Awandk dan kulangédn ti malay a panahun. Magpakahusaydk délla
ten biyag ku a kuman, uminom, sakay magsasayadn!” 20 Peru kinagi nen Diyos dikona,
‘Mangmang! Nadid bi a gibi ay bawiyan ku dan i biyag muwen. Kandeya nadid a meangay
en atanan a inhanda mu?’ 2! Kattapos ay kinagi ni Jesus, “Kona hadn mangyariyid ten
magpapuronan ti kayamanan para ten sadili na. Peru pubri siya ten pangileng nen
Diyos.”

En Pannampalataya ten Diyos
(Mt. 6:25-34)

22 Kinagi ni Jesus ten disepulus na hidi, “Kaya kagiyan ku dikomoy, a dyan kam
mabalisa tungkul ten makan a kailangan moy para mabiyag kam, oni tungkul ten badu a
isulot moy. 23 Gapu mas mahalaga en biyag nan ten makan, sakay en baggi moy nan
ten badu moy. 24 Isipan moy délla en wakwak hidi, awan hidi magmula oni magani,
sakay awan bi hidi ti budega a pagtambakan. Peru ilingdn moy maski kona la hidi haud
ay pappakanan hidi nen Diyos. Mas mahalaga kam nan ten ibun hidi! 2> Deya beman
dikomoy en makapangpaatakdug ten biyag na maski essa la a odas ten pamamag-itan
nen kéakkabalisa na? 26 Ni awan moy makaya a gamitdn i sakona laid haud a bagay
ay bakin kabalisaan moy pa en tungkul ten agum hidi a bagay? 27 Ilingdn moy en

bulaklak hidi ten parang, awan hidi magtarabahu sakay awan bi hidi maggamet ti badu
di. Maski ni mayaman ti Solomon ay awan palla siya nakapagbadu ti kaparehu ti ganda
nen essa ten bulaklak hidi ten parang. 28 Ni en lamon hidi a biyag nadid, sakay ni ilaw
ay tutudan ay pospusan nen Diyos, sikam pa beman en awan na pospusan a baduwan?
Tunay ti kabadit en pdnnampalataya moy dikona! 2° Kaya dyan kam la mabalisa ten
paggaryok moy ten makan moy sakay ten inumdan moy. 30 Gapu hidi iyad en bagay hidi a
pappospusan nen tolay hidi a awan ti panniwala ten Diyos. Tukoy nen Ama moy dilanget
a kailangan moy hidi iydd a atanan. 3! Kaya bagu en atanan a bagay ay pagsikapan moy
pa a paghariyan kam nen Diyos, sakay iyatdd na en atanan a kailangan moy.”

En Kayamanan Dilanget
(Mt. 16:2-3)

32 “Dyan kam manteng, sikam a sasangan a disepulus ku hidi, gapu gugustu a tarud
nen Ama a iyatdd dikomoy en kahariyan. 33 llaku moy en ari-ariyan moy sakay iyatad
moy ten pubri hidi en naglakuwan moy. Ni kona had i gamitan moyid ay magkahud
kam ti pitaka a awan masisida, gapu en kayamanan moy ay mapuron dilanget. Awan ti
magtakaw a makasadddp haud sakay awan ti insektu a mangsida. 34 Gapu ni ked hadya
en kayamanan moy ay ked bi haud en pusu moy.”

En Alipin hidi a Pirmi a Nakahanda

35 “Pirmi kam a humanda sakay tulos-tulos moy a paggitdngngan en simbuwan moy.
36 Arigdn moy en utusan hidi a maguray ten kdddemat nen amu di a gubwat ten kasalan.
Kaddemat na sakay magtoktok ay pagdaka di a mabukasan en pintuwan. 37 Pinagpala en
utusan hidi a deméttan a lukag sakay nakahanda ten kdddemat nen amu di. Kagiyan ku
dikomoy, pdglewas na ay paetnudan na hidi ten lamisaan sakay tulos na hidi a serbiyan a
pakandn. 38 Pinagpala hidi ni demdattan na hidi a nakahanda maski ni dumemadt siya ten
hatinggabi dén oni kaldiwan dén. 3°Kagiyan ku dikomoy, a ni tukoy la nen makékkao ten
bilay en odas a kdddemat nen magtakaw, ay awan na pabayan a masaddéap en bilay na.
40 Kaya, dapatid ay pirmi kam a nakahanda gapu dumemat en Anak nen Tolay ten odas
a awan moy tukoy.”

En Tapat sakay en Awan Tapat a Utusan
(Mt. 24:45-51)

41 Nagtanung ti Pedro, “Panginoon, kinagi mu beman i talinhagaid a iyad para dikomi
oni para ten atanan?” 42 Tummabbig en Panginoon, “Deya beman en tapat sakay
marunung a utusan? Deya en katiwala a pamahaladn nen amu na ten kasabilay na hidi
tanni siya en mangatdd ti makan ten agum hidi a utusan ten tama a odas? 43 Pinagpala
utusanid a iyad ni demattan siya nen amu na a gdggamitan na en atanan a utus dikona.
44 Kagiyan ku dikomoy, siya en pagentregaan nen amu na ten atanan nen ari-ariyan na.
45 Peru ni kagiyan na ten sadili na a, ‘Malay padi bagu magsoli en amu ku,” kaya sapulan
na dan a pahirapan en kaparehas na hidi a utusan babbi ay ti 1llaki, sakay magkakanan
sakay maglalasingan. 46 Sakay dumemat en amu na ten aldew a awan na akaladn sakay
ten odas a awan na tukoy. Parusaan siya nen amu na ti mahigpit sakay ipisan na siya ten
tolay hidi a masdssuwayan.

47 “En utusan a makatukoy ni dnya gustuwid nen amu na a gamitan, peru awan na
ginamet ay maparusaan ti mahigpit. 48 Peru en utusan a awan palla nakatukoy ten gustu
a pagamet nen amu na, magkulang man siya ten tungkulin na ay maparusaan, peru awan
mahigpit. En inatdddan ti makpal a bagay ay aryokan bi ti makpal a bagay; sakay en
pinagkatiwalaan ti mas makpal a bagay ay tehud a sagutin ten mas makpal a bagay.”

Mamdgsasena en Sabilay
(Mt. 10:34-36)
49 “Kayadk a ummangay ti munduwiday ay tdnni magtawid ti parusa a kumén a apoy,
gustu ku nakuwan a maggerab dan iyad. 50 Peru bagu iyud ay kailangan a magdanasak

pa ti dikal a hirap. Mabalisadk dan hanggan a awan iydd matupad. 5! Ti palagay moy
bemanid kayadk ummangay ti lutaiday ay tdnni mangatad ti kapayapaan? Kagiyan ku
dikomoy, bakan a kapayapaan i tawid kuwid nan en pamagsasena nen tolay hidi. 52 Sapul
nadid ni tehud a limma a tolay ten sabilay ay mamagsasena hidi, tallu kontra ten duwwa
sakay duwwa kontra ten téllu.
53 En ama ay kontra ten anak na a lallaki,

sakay en anak a lallaki ay kontra ten ama na;
en ina ay kontra ten anak na a babbi,

sakay en anak na a babbi ay kontra ten ina na;
sakay en magkatugngan a babbi ay magkakontra.”

Pakatukuyan ten Tanda hidi
(Mt. 16:2-3)

54 Kattapos ay kinagi ni Jesus ten tolay hidi, “Ni ketan moy dan a mabagal en diklam
ti saramman ay kagiyan moy ddn a maguden, kona ngani haud i mangyariyid. 55 Ni
magabagat dan ay kagiyan moy a magsinag dan, sakay kona ngani haud i mangyariyid.
56 “Sikam a magwariwari hidi! Tukoy moy a intendiydn en tanda ti lutaiday sakay
dilanget, bakin awan moy matukuyan en tanda hidi a mangyari dan nadid a panahun?”

Mdkpagkasundu Kam ten Kadima Moy
(Mt. 5:25-26)
57Bakin a awan moy tukoy a gamitan en tama? >8Ni tehud a masor a mangkasu dikomu
ay sikapan mu a mékpagkasundu dikona bagu na ka a medimanda. Gapu ni awan ay
bakay pilitdn na ka a iyatubeng ten huwes. Kattapos ay ipapulis ka nen huwes sakay
ipepiresu na ka. > Tandaan mu i kagiyan kuwiday, awan ka makaluwas ten pagpiresuwan
hanggan ni awan mu mabayadan en atanan nen multa mu.”

13

Magsisi Tdnni Awan Mepahamak

1 Nadid dummemat en sangan a tolay sakay imbareta di kdnni Jesus a pinabunu ni
Pilato en sangan a taga-Galilea mentras a magalay hidi ten Diyos. 2Kinagi ni Jesus dikodi,
“Nadid gapu beman a konahud nangyariyid dikodi ay isipAn moy dan a mas makasalanan
hidi nan ten agum hidi a taga-Galilea? 3 Awan! Kagiyan ku dikomoy, a ni awan kam
magsisi ten kasalanan moy hidi ay mepahamak kam bi a kona dikodi. 4 Tungkul bi ten
sapulu ay ti walu a natay dikona a natdppelan hidi nen malangkaw a bilay ti Siloe, ti
isip moy bemanid ay mas makasalanan hidi nan ten agum hidi a mégyan ti Jerusalem?
5 Awan! Kagiyan ku dikomoy, a ni awan moy pagsisiyan en atanan a kasalanan moy ay
mepahamak kam bi a kona dikodi.”

En Talinhaga nen Kayu a Igos

6 Kéttapos ay inyistorya ni Jesus dikodi i talinhagaid a iddi, “Tehud a essa a lallaki a
tehud a mula a kayu a igos ten kaubasan na. Nadid, dikona panahun dén nen pagbunga
na ay angay na inileng ni tehud dan a bunga, peru awan siya ti netan. 7 Kaya kinagi
na ten pagtarabahuwdn na ten kaubasan na, ‘Talluwak dan a taon a mégsasoli-soliyan
haddi tanni ilingdn ku ni magbunga dan, peru awan bela magbunga-bunga. Mas mapiyya
pa wad ni pukandn dalla! Gapu makasiwal la ti agumidi a mula.” & Peru tummabbig en
pagtarabahuwdn na, ‘Dyan ta pala pukandn, palipasédn ta pa en sataon. Kotkotan ku i
lebut ni ponan naen sakay dattonan ku ti pagpaoya. *Mara ni magbunga ti tamuwannidi
a taon ay maganda, peru ni awan ay papukan mu dan!’ ”

Pinagpiyya ni Jesus en Bdbbi a Kdbbung
10 Nadid, ten Aldew nen Kdimang ay nagtoldu ti Jesus ten sinagoga. 1! Tehud a babbi
haud a sapulu ay ti walu dén a taon a tehud a saket gapu tehud a madukés a ispiritu a
summaddép dikona. Kadbbung siya a tarud sakay awan na ddn meolnat en baggi na. 12 Ten

pakketa ni Jesus ten babbi ay dinulawan na sakay kinagi na, “Nagpiyya ka dan, awan ka
dan ti saket!” 13 Intupu ni Jesus en lima na ten babbi, sakay pagdaka na dan a neolnat
en baggi na sakay nagpuri siya ten Diyos. !4 Peru nagsaranta en pinunu ten sinagoga
gapu nagpapiyya ti Jesus ten Aldew nen Kdimang, kaya kinagi na ten tolay hidi, “Tehud
kitam a d&nndm a aldew a pagtarabahu, angay kam haddi ti aldewid a hidi iyud para
pagamot, bakan a ten Aldew nen Kdimang.” 1> Peru tinabbig siya nen Panginoon, “Sikam
a magwariwari hidi! Awan beman angen moy iyula en baka moy oni en asno moy, sakay
angen moy painoman maski ni Aldew nen Kdimang? 16 Nadid ked haddi i babbiyiday a
gubwat ten lahi ni Abraham a pinahirapan siya ni Satanas ten sapulu ay ti walu a taon,
awan beman dapat la a pagpiyyadn siya maski ten Aldew nen Kdimang?” 17 Gapu ten
intdbbig ni Jesus ay napasaniki en atanan nen kontra hidi dikona, sakay minasaya en
katolayan gapu ten ginamet hidi ni Jesus a magkaganda a bagay.

En Talinhaga Tungkul ten Bukdl nen Mustasa
(Mt. 13:31-32; Mc. 4:30-32)

18 K4ttapos ay kinagi ni Jesus, “Anya kaparehuwid nen pdghari nen Diyos? Hadya ku
iyad a iparehu? 19 Kona iyad ten kabaditan a bukal nen mustasa a immula nen essa a
tolay ten uma na. Dummikal iyud sakay nagin kona ten essa a kayu sakay naglobunan
nen ibun hidi en pinge-pinget na.”

En Talinhaga ten Pdgpaalsa
(Mt. 13:33)
20 Kinagi pa ni Jesus, “Anya i padngparehuwan kuwid ten paghari nen Diyos? 211
kaparehuwid ni iyad ay kona ten pagpaalsa a inhalu nen essa a babbi ten tallu a takal
ni arina, kaya ummalsa en buu a namasa.”

En Mapiit a Pintuwan
(Mt. 7:13-14, 21-23)

22 Dikona a ummangay ti Jesus ti Jerusalem ay nagtoldu siya ten banuwan hidi sakay
ten babaryu a dinamanan na. 23 Sakay tehud a nagtanung dikona, “Panginoon, sasangan
beman la i maligtasid?” 24Kinagi ni Jesus, “Mapiit en pintuwan a patamu ten kahariyan
nen Diyos, kaya pilitdin moy a makasaddap gapu makpal pumilitid a somdap peru awan
hidi makasaddap.”

25 “Ni insiradu ddn nen makabbilay en pintuwan ay awan na kamon pasdddappan
maski magtatoktokdn kam a makkekagbi, maski pa kagiyan moy a, ‘Panginoon, kagbiyan
mu kami pay a pasdddappan.’ Peru tdbbigin na kam ti kona haddi, ‘Awan takam
magkatenggi.” 26 Kattapos ay kagiyan moy a, ‘Kaguman mu kami a kumman sakay
umminom. Sakay nagtoldu ka bi ten banuwan mi.’ 27 Peru tumdbbig siya a ruway,
‘Awan takam magkatenggi! Adeyuwandk moy, sikam a maggamet hidi ti madukas!’
28 Mamagsangetan kam sakay maggaaduyan haud ni ketan moy dén ten kahariyan nen
Diyos de Abraham, Isaac, ti Jacob sakay en atanan a propeta hidi, mentras a paadeyuwén
na kam. 29 Dumemat en tolay hidi a magipun-ipun a gubwat ti sikatan, ti sardmman, ti
amiyanan, ti abagatan, sakay angay hidi mdkpaggatubeng a kuman ten lamisaan ten
kahariyan nen Diyos. 30 Talaga a tehud a dimudyan a medipalongu, sakay tehud a
dipalongu a medimudyan.”

En Pdgmahal ni Jesus ti Jerusalem
(Mt. 23:37-39)
31Tj odasid a iyud ay tehud a sangan a Pariseo a ummadeni kanni Jesus sakay kinagi di,
“Lumakad ka dan haddi sakay umangay ka ti iba a lugar, gustu ka a pabunu ni Herodes.”
32 Tummabbig ti Jesus, “Kagiydn moy ti abusadorid a iyan a tolay a magpalayasdk pa
ti dimonyo sakay magpapiyyadak ten tehud hidi a saket nadid a aldew hanggan ni ilaw,
sakay ten katdllu pa a aldew ay tapusan ku gamet kuwiday. 33 Peru dapat ku a itulos en

lakad ku nadid, ni ilaw sakay puwera ni ilaw, gapu awan dapat a matay en essa a propeta
ten iba a banuwan, dapatid ay ti Jerusalem la!

34“Sikam a taga-Jerusalem hidi, bindbbunu moy en propeta hidi, sakay bindbbatu moy
en inutusan hidi nen Diyos dikomoy. Pumensangan takamon a gustu a lakkdppan a
kona ten pagldkkdp nen manok ten sepsep na hidi, peru umad kam. 35Kaya nadid ay
mapabayan ddn en Templo moy. Kagiyan ku dikomoy, a awanak moy dan keketan a
hanggan a awan dumemat en odas a kagiydn moy a, ‘Pagpaladn en magdadedemat ten
ngaran nen Panginoon!” ”

14

Pinagpiyya ni Jesus en Ldllaki a tehud a Ldbbig

1 Nadid ten Aldew nen Kdimang ay inimbitaan nen essa a pinunu nen Pariseo hidi ti
Jesus a angay kuman ten bilay na, sakay babbantayan di en atanan nen ararikad na haud.
2Tehud haud a essa a lallaki a ummadeni kanni Jesus a tehud a labbig. 3 Kaya tinanung
ni Jesus en Pariseo hidi sakay en tagapagtoldu hidi nen Kautusan, “Kontra beman ten
Kautusan i magpapiyyaid ten Aldew nen Kdimang oni awan?” 4Peru awan hidi ti kakkagi,
kaya tinawidan ni Jesus en tehud a saket, pinagpiyya na sakay pinauli na dan. >Kéttapos
ay kinagi ni Jesus dikodi, “Mara ni tehud kam a anak oni baka a mataknig ten bal-ung,

awan beman alapan moy iyud maski Aldew ni Kdimang?” ¢ Awan hidi nakatabbig ten
intanung ni Jesus.

Pdgmataas sakay Pdgpakababa

7Nahalata ni Jesus en agum a bisita ten bilay nen Pariseo a nagpili hidi ti pAggetnudan
di a pang-marangal, kaya kinagi na dikodi i talinhagaid a iddi. & “Mara ni tehud
a mangakit dikomoy ten essa a kasalan ay dyan moy piliyan en pang-marangal a
paggetnudan ta bakay tehud hidi a nanghandaan a mas marangal a tolay nan sikam ten
paggetnudan a pinili moy. ® Gapu mapasaniki kam ni kagiydn nen nagakit dikomoy a,
‘Kagbiyan pay a paetnudan i tolayiday ti paggetnudan muwen.” Kaya i mangyariyid ay
mapasaniki kam sakay meangay kam ten pang-mababa a paggetnudan. 10 Magandaid
ay maggetnud kam pa ten pang-mababa a paggetnudan tdnni umadeni en nangimbita
dikomoy ay kagiydn na a, ‘Amigu ku, haddi ka a maggetnud ti pang-marangalidi a
paggetnudan.” Ni kona hadd i mangyariyid ay ketan nen agum a tolay a marangal kam.
11 Gapu en magpakataas ay mebaba, sakay en magpakababa ay metaas”

12K4ttapos ay kinagi ni Jesus ten nangakit dikona, “Mara ni maghanda ka ay dyan ka
mangakit ten makapangakit bi dikomu a kona ten amigu mu hidi, kapatkaka mu hidi,
kapartidu mu hidi oni en magkayaman hidi a kadatigan mu. Gapu akitan di ka bi ay
magantiyan dan en ginamet mu. 13 Peru ni maghanda ka ay akitan mu en kakakagbi hidi
a kona ten pubri hidi, pengkaw, pilay, sakay en burak. 14 Gapu awan hidi ti anggen a
mangakit bi dikomu, kaya magin pinagpala ka gapu en Diyos manggantiyid dikomu ten
aldew nen kdkkabiyag a ruway nen tolay hidi a matuwid.”

En Talinhaga nen Dikdl a Handaan
(Mt. 22:1-10)

15 Dikona a nasanig iyad nen essa ten katubeng de Jesus ay kinagi na, “Pinagpala
en makaguman a mdakpaggatubeng ten handaan ten kahariyan nen Diyos!” 16 Peru
tummabbig ti Jesus, “Tehud a essa a lallaki a naghanda ti dikél a handaan, sakay makpal
en inakit na. 17 Dikona a dummemat dén en odas nen handaan ay inutusan na en utusan
na hidi. Angay na impekagi ten inakit na hidi a angay dan hidi haud gapu nakahanda
dén en atanan. 18 Peru nagdahilan en atanan nen inakit na hidi. Kinagi nen purumeru,
‘Kagiyan mu délla dikona a awandk makaangay, gapu nakabaliyak ti luta, kailangan a
angen ku iyud ilingan.” 19 Sakay kinagi nen essa, ‘Gustu ku nakuwan a umangay peru
namaliyak biyay ti sapulu a baka, kailangan a purbaan ku hidi tanni matukuyan ku ni
maganda hidi a pagaradu.” 20 Kinagi bi nen essa a, ‘Awanak makaangay gapu biguwdk a

kasal.” 21 Kaya nagsoli en utusan sakay imbareta na ten panginoon na en kinagi nen inakit
na hidi. Kattapos ay nagsaranta en panginoon na, kinagi na, ‘Nay, alistu ka, angay mu
akitdn en kakakagbi hidi ten buu a banuwan, akitdn mu en pubri hidi, pengkaw, burak
sakay en pilay hidi.” 22 Summunud en utusan sakay nagsoli a kinagi na ten panginoon
na a dummemat dan en inakit na hidi. Peru awan palla naputat en bilay ti tolay. 23 Kaya
kinagi nen panginoon ten utusan na, ‘Lumuwas ka a ruway, sakay angay ka ten mas
adeyu hidi a lugar, pilitdn mu en tolay hidi a angay haddi tdnni maputat i bilay kuwiday.
24 Kagiyan ku dikomoy, maski essa ten purumeru ku hidi a inakit ay awan makaennam
ten inhanda ku!” ”

En Kdssunud ten Panginoon
(Mt. 10:37-38)
25Nadid, ndkkuyug kdnni Jesus en katolayan hidi kaya ummatubeng siya dikodi sakay

kinagi na, 26 “Awan maari a magin disepulus ku en deyaman a mangmahal ten ama ay
ten ina na, kabinga na ay ten anak na hidi, kdkkapatkaka na sakay en sadili na a biyag
ti mas higit nan dikoku. 27 Sakay ni deyaman en awan mangbdklay ten sadili na a kudus
sakay sumunud dikoku ay awan maari a magin disepulus ku. 28 Ni tehud a essa dikomoy
a magbalak a magpabilay ti malangkaw a bilay, awan beman umetnud pa siya sakay
kuwentadn na ni sakonya magastus naid para matukuyan na ni tehud siya a pilak a
pangpatapos na ten ipabilay na? 2°Bakay ni kdkkedatton nen pundasyon ay hanggan
délla haud. Pagtawaan la iyud nen atanan a maketa. 30 Kona haddi i kagiyan diyid,
‘Sinapulan ni tolayiday a magpabilay ti dikal peru awan na labi kaya a tapusdn.’ 31 Kona
labi iyad ten essa a hari a tehud a sapulu a libu a sundalu, awan beman adalén na pa ti
mapiyya ni konya na a kalabanan en essa a hari a tehud a duwapulu a libu a sundalu?
32 Sakay ni ketan na a awan na kaya, ay adeyu palla en kalaban ay mangutus dan siya
ti angay makpagkasundu dikodi. 33 Kona labi hud, awan maari a magin disepulus ku en
deyaman ni awan na addggan en atanan ten biyag na.”

En Matablal a Asen
(Mt. 5:13; Mc. 9:50)
34“Maganda en asen, peru ni mawan en lasa na, ay konya dan a mapaasen a ruway?
35 Awan dén iyud ti pakinabang maski ten luta, oni maski ten pagsapwagan, kaya ibut
dalla. Médgsanig en tehud pagsanig!”

15

En Nawan a Tupa
(Mt. 18:12-14)

1 Nadid, ten essa a aldew ay en mdgsinger hidi ti buwes sakay en makasalanan
hidi ay angay nagsanig kdnni Jesus. 2 Dikona netan hidi nen Pariseo hidi sakay nen
tagapagtoldu hidi nen Kautusan ay namagreklamuwan hidi. Kinagi di, “I tolayid a iyan
ay makpaggagum ten makasalanan hidi sakay mékpaggatubeng siya a kuman dikodi.”
3 Kaya kinagi ni Jesus dikodi en essa a talinhaga.

4 Kinagi na, “Ni en essa dikomoy ay tehud a datos a tupa sakay mawan en essa, dnya
i gamitdn naid? Awan beman iwarak na en siyam a pulu ay ti siyam ten parang sakay
angen na aryokdn en nawan a hanggan metan na iyud? 5 Nadid, ni metan na dan iyud
ay baklayan na sakay sumoli siya a masaya. ¢ Kdddemat na ten bilay na ay akitdn na
en amigu na hidi sakay en kadatigan na hidi. Kagiydn na dikodi a, ‘Mdkpagsaya kam
dikoku, gapu netan ku dén en tupa ku a nawan!” 7 Kagiyan ku dikomoy, a magkahud ti
dikal a kasayaan dilanget gapu ten essa a makasalanan a nagsisi nan ten siyam a pulu ay
ti siyam a matuwid a awan kailangan a magsisi.”

En Nebut a Pilak
8 Kinagi pa ni Jesus, “Ni tehud a sapulu a silber a pilak en essa a babbi sakay nebut en

essa, anya wad i gamitan naid? Awan beman taban na en simbuwan sakay walisan na en

buu a bilay, sakay pakaaryokan na, hanggan metan na? °Nadid, pakketa na ay dulawén
na en amigu na hidi sakay en kadatigan na hidi, sakay kagiyan na, ‘Makpagsaya kam
dikoku gapu netan ku dan en nebut ku a silber a pilak!” 1°Kagiyan ku dikomoy, a kona bi
hud en kasayaan nen anghel hidi nen Diyos gapu ten essa a makasalanan a nagsisi.” ”

En Nawan a Anak

1 Kinagi pa ni Jesus, “Tehud a essa a tolay a tehud a anak a duwwa a lallaki. 12 Nadid
ay kinagi nen dipos, ‘Ama ku, iyatdd mu dédn pay dikoku en mana ku!’” Kaya binunong
nen ama dikodi en ari-ariyan na hidi. 13 Kallipas nen sangan a aldew ay inlaku nen dipos
en mana na. Sakay ummangay siya ten adeyu a lugar, tawid na en atanan a kayamanan
na sakay ginasta na haud en pilak na ti awan maganda a kdkkabiyag. 14 Nadid, dikona a
naubus na dan en pilak na ay nagkahud ti mahigpit a aldp ti lugarid a iyud, hanggan a
naghirap siya. 1>Kaya summaddap siya a utusan ten essa a lallaki a taga haud. Pinaangay
na siya ten uma na a magalaga ten babuy na hidi. 1 Nadid gapu ten aldp na dan, sakay
awan bi ti mangatad dikona, ay ngari-ngari a makkan dén siya ten bunga nen kayu a
ipappakan na ten babuy hidi. 17Kaya naisipan na en ginamet na sakay kinagi na ten sadili
na a, ‘En utusan hidi nen ama ku ay awan hidi magala-alap, kompletu hidi ti makan sakay
magsusubra pa. Peru sikan ay keddk haddi a matay dan tialap!” 18 Soliyak dan ten amaku,
sakay kagiyan ku dikona a, ‘Ama ku, nagkasaladk ten Diyos sakay dikomu. 1° Awanak mu
dan dapat a dulawan a anak, ibilangdk mu dalla a essa ten utusan mu hidi.” 20Kattaknag
na ay lakad na ddn a summoli ten ama na.

“Adeyu palla siya ten bilay di ay netan-awan dén siya nen ama na, kinagbiyan na siya
ti hustu. Kaya gumaggenan en ama na a tummagbu dikona sakay kindbkabban na siya
sakay indmmuwan na. 2! Kattapos ay kinagi nen anak ten ama na, ‘Ama ku, nagkasaladk
ten Diyos, sakay dikomu. Awandk mu dan dapat a dulawén a anak!” 22 Peru dinulawan
nen ama en utusan na hidi, sakay kinagi na dikodi, ‘Alistu kam! Iyangay moy haddi
en kagandaan a badu sakay isulot moy dikona. Sulutan moy bi siya ti sangkalan sakay
sandalyas. 23 Alapan moy bi en pinatabi ku a baka, sakay bunuwdn moy ta kuman kitam
sakay magsaya! 2 Gapu kuman ddn a natay i anak kuwiday, peru nabiyag a ruway, nawan
siya peru netan a ruway.” Kaya nagsaya hidi.

25 Nadid, en panganay ay awan palla haud, ked palla siya ten uma di. Ten kauli na,
dikona a adeni dén siya ten bilay di ay nasanig na en tugtugan sakay sayawan. 26 Kaya
dinulaw na en essa ten utusan di hidi, sakay tinanung na ni bakin a tehud a kasayaan
ten bilay di. 27 Kinagi nen utusan dikona, ‘Dummemat en wadi mu! Kaya pinabunu ni
ama mu en pinatabi na a baka, gapu nagsoli en wadi mu a biyag sakay awan ti saket!’
28 Nagsaranta en panganay, awan na gustu a somddp ten bilay di. Kaya lummuwas en
ama na sakay inangon-angon na siya. 2 Peru kinagi na ten ama na, ‘Ama ku, nagserbiyak
dikomu ti makpal a taon, sakay awan taka sinuway, peru maski pumensan ay awanak mu
indtdenan ti maski essa la a bul-u a kambing para pagkasayaanan mi ay ten amigu ku
hidi. 30 Peru nadid a dummemat i anak muwen a naggagastadn ten kayamanan mu ten
paggaibdbbi na ay nagbunu mu pa siya ten pinatabi mu a baka!’ 31 Kinagi nen ama na,
‘Anak ku, pirmi taka a kaguman, kao mu en atanan a ari-ariyan ku. 32 Peru dapat kitam a
magkasayaan gapu kuwenta a natay dan en wadi mu, peru nabiyag a ruway, nawan peru
netan a ruway.’” ”

16

En Talinhaga Tungkul ten Loku a Katiwala
1Kattapos ay kinagi ni Jesus ten disepulus na hidi, “Tehud a essa a lallaki a mayaman,
impabahala na en ari-ariyan na ten katiwala na. Tehud a nagpilet dikona a gadggastaidn
nen katiwala na en ari-ariyan na hidi. 2Kaya pinadulaw na siya sakay tinanung na, ‘Anya
ben i nabareta kuwiday tungkul dikomu? Iyatdd mu dikoku en listaan nen pinamahalaan
mu a ari-ariyan ku. Sapul nadid ay ibutan taka dan ten tarabahu mu.” 3 Kinagi nen

katiwala ten sadili na, ‘Anya wad i dapat kuwid a gamit4n gapu ibutandk ddn nen amu
ku? Awan ku pa bi tukoy a magtarabahu ti luta sakay masanikiydk bi a maklimu-limus.
4 Tukoy ku dan! Kona haddi i gamitan kuwid tdnni maski maibutanék ten tarabahu ku
ay tehuddk palla a amigu a mangakit dikoku ten bilay di!” > Kaya dinulaw na en balang
essa a tehud a utang ten amu na. Tinanung na en purumeru, ‘Sakonya i utang muwid ten
amu ku?” ¢ Tummabbig siya, ‘Datos a tapayan a langis.” ‘Salaid en kasulatan nen utang
mu. Maggetnud ka, alistuwan mu a isulat gamitan mu dalla a limmapulu.” 7 Kattapos ay
tinanung na bi en kaduwwa, ‘Siko, sakonya i utang muwid?’ ‘Datos a kostal a trigo,’ kagi
na. ‘Salaid en kasulatan nen utang mu. Isulat mu a walu a pulu dalla.” 8 Pinuri nen amu en
katiwala na a madaya gapu ten impeta na a karunungan. Gapu mas malalaki a maggamet
ti paraan en makamundu hidi a tolay ten biyag di nan en tolay hidi a maka-diyos.”

9 Kattapos ay kinagi ni Jesus, “Kaya kagiyan ku dikomoy, gamitdn moy en kayamanan
ni munduwiday ten pdggamet ti maganda ten kaparehu moy a tolay tanni ni maubus
dén iyud ay tanggapdn kam bi ten bilay a awan ti katapusan. 10 En tolay a maari a
pagkatiwalaan ten badit a bagay ay maari bi a pagkatiwalaan ten dikal a bagay, sakay
en mangdaya ten badit a bagay ay mangdaya bi ten dikdl a bagay. 1! Gapu ni awan kam
mapagkatiwalaan ten kayamanan ti munduwiday, ay deya i magtiwalaid dikomoy ten
tatarudan a kayamanan? 12 Sakay ni awan kam mapagkatiwalaan ten kayamanan nen
agum a tolay, ay deya i mangataddid ti talaga a para dikomoy? 13 Awan maari a sabay
a pagserbiyan nen essa a utusan en duwwa a amu gapu kaiyamutan na en essa sakay
mahaldn na en kaduwwa. Pagserbiyan na ti tapat en essa sakay en essa ay awan na
pagtapatan. Awan moy maari a pagsabayan a serbiyan en Diyos sakay en kayamanan.”

En Iba pa hidi a Intoldu ni Jesus
(Mt. 11:12-13; 5:31-32; Mc. 10:11-12)

14 Dikona a nasanig iyud nen Pariseo hidi en kinagi ni Jesus kaya nagtawaan di gapu
masassoran hidi ti pilak. 1> Peru kinagi ni Jesus dikodi, “Magkukunwari kam a matuwid
ten atubengdn nen tolay hidi, peru tukoy nen Diyos en ked ten pusu moy. Gapu en bagay
hidi a pahalagaan nen tolay ay sasala nen Diyos.”

16 “En Kautusan ni Moises sakay en insulat nen propeta hidi ay tehud la iyad a bisa
hanggan ten panahun ni Juan a Magbinyag. Sapul haud ay impangaral ddn en Maganda
a Bareta tungkul ten paghari nen Diyos. Kaya magpumilit en atanan a makaangay haud.
17 Alistu pa a mawan en langet ay ten luta, peru maski en sabadit la a bahagi ten Kautusan
nen Diyos ay awan mawanan ti bisa.”

18 “Ni pinalakad nen lallaki en kabinga na sakay makkabinga ti iba ay nagkasala siya
ti pangngalunya. Sakay en mangkabinga bi ten babbi a hiniwalayan ay nagkasala bi ti
pangngalunya.”

En Mayaman sakay ti Lazaro

19 Kinagi pa ni Jesus, “Tehud a essa a mayaman a lallaki a magbabaduwan ti
magkamahal sakay sagana ti pagkain a aldew-aldew. 20 Tehud bi a essa a pubri a Lazaro
en ngaran na, makpal siya a talingu ten babdggi na. Iydangay di siya ten pintuwan nen
bilay nen mayaman. 21 Umasa ti Lazaro a makakan ten maski magkeragrag a mumu ten
lamisaan nen mayaman. Adeniyan siya nen kaasuwan sakay ddddeldelan di en talingu
na hidi. 22 Natay en pubri sakay inyangay nen anghel hidi ten pappagyanan ni Abraham
dilanget. Natay bi en mayaman sakay nelabbang. 23 Mentras a magtatiisan en mayaman
ten lugar nen patay hidi, ay natan-aw na ti Lazaro a ked ten pappagyanan ni Abraham.
24 Kaya pummakraw siya, ‘Ama ku a Abraham, kagbiyan pay a utusan ti Lazaro a ildblab
na i guramat naen ti dinomen, sakay ipaturug na ti dila kuwiday tdnni malamigandk,
gapu mahirapandk dan haddi a tarud ti apoyiday!” 25 Peru kinagi ni Abraham dikona,
‘Anak ku, alalahandn mu a nagpakasawa ka ten biyag mu ten dibabew nen luta. Peru ti
Lazaro ay nagtatiisan ti hirap. Nadid ay masaya dan en biyag na haddi, peru siko ay ked
ka hadn a magdadusadn. 26 Bakan la a iyan, tehud pa a madsalad a pengpeng ten pag-itan

nen pagyanan tam kaya en ked haddi ay awan makaangay haan, sakay en ked hadn ay
awan bi makaangay haddi.’ 27 Kinagi nen mayaman, ‘Ni konahud, ama ku a Abraham,
makkekagbiydk pay dikomu a paangayan mu ti Lazaro ten bilay nen ama ku. 28 Tehuddk
a limma a kakkapatkaka a lallaki haud, utusan mu siya a angay na hidi pagkagiyan tanni
awan bi hidi meangay ti lugaridi a pagdusaan ku.” 2° Peru kinagi ni Abraham dikona,
‘Ked dén dikodi en insulat ni Moises sakay nen propeta hidi. Saiyud dén i sunudan diyid.’
30 Tummdbbig en mayaman, ‘Bakén la a basta konahud, peru ni umangay dikodi en essa
a natay dan sakay nabiyag a ruway ay magsisi hidi sakay addggan di en kasalanan di.’
31Peru kinagi ni Abraham, ‘Ni awan di paniwalaan en insulat ni Moises sakay nen propeta
hidi ay awan di bi paniwalaan en kagiydn nen essa a natay a nabiyag a ruway.” ”

17

En Dahilan nen Pdgkasala
(Mt. 18:6-7, 21-22; Mc. 9:42)

1Nadid, kinagi ni Jesus ten disepulus na hidi, “Pirmi a tehud a dahilan para magkasala
en tolay, peru makaanteng en keangayan nen tolay a magin dahilan nen péagkasala!
2 Magandaid dikona ay battenan ti dikél a gilingan a batu en allig na sakay ibator ditaw
a diget, nan ni magin dahilan nen pagkasala ni babbadit palla iday hidi. 3 Kaya mangilag
kam!

“Ni magkasala dikomu en kapatkaka mu ay kagiyan mu sakay ni magsisi siya ay
patawaddn mu. 4 Ni pumenpittu siya a nagkasala dikomu ten saldew, sakay pumenpittu
bi a umadeni dikomu a magkagi a, ‘Magsisiyak dan’ ay kailangan a patawadan mu.”
5 Kéattapos ay kinagi nen apostol hidi kdnni Jesus, “Panginoon, dagdagan mu pay en
pannampalataya mi!” ¢ Tummabbig en Panginoon, “Ni kumona nakuwan dalla ti kadikal
nen bukal ni mustasa en pAnnampalataya moy ay maari moy dén a kagiyan ti kayuwen a
sikomoro a, ‘Mabagut ka hadn sakay memula ka ti digitud,” ay sumunud iyad dikomoy.”

En Tungkulin nen Utusan

7 “Ipalagay tam a tehud kam a utusan a magaradu, oni magula ti tupa. Nadid
kdggubwat na ten uma ay kagiyan moy beman dikona a, ‘Karon dén, angay ka dan
kuman?’ 8 Awan beman i kagiyan moyid ay, ‘Maglewas ka dan sakay paghandadk mu ti
pangapon ku, sakay serbiyandk mu mentras a kumandk. Kattapos ku a kuman ay maari
ka ddn a kuman.’ 9 Kailangan beman a pasalamatan en utusan gapu ten kdssunud na
ten inyutus dikona? 10 Kumdn labi iyad a kona dikomoy, ni magamet moy dan a atanan
a inyutus dikomoy ay iddi i kagiydn moyid, ‘Utusan kami la sakay ginamet mi la en
tungkulin mi.” ”

Pinagpiyya ni Jesus en Sapulu a Kinetong

11 Dikona patamu dan ti Jesus ti Jerusalem ay nagkon siya ten pag-itan ni Samaria
sakay Galilea. 12 Nadid, dikona a adeni dén siya ten essa a baryu ay tummagbu en
sapulu a kinetong peru awan hidi ummadeni kdnni Jesus. 13 Sakay impakraw di, “Jesus
a Panginoon, kagbiyan mu kami pay!” 14 Pakketa ni Jesus dikodi ay kinagi na, “Kammoy
dén tulos kamon a magpaileng ten padi hidi.” Mentras a maglakad hidi ay nagpiyya hidi
sakay kinuminis. 15> Dikona nabati nen essa a nagpiyya dan siya ay nagsoli a ipAppakraw
na a magpuri ten Diyos. 16 Kattapos ay lummuhud siya ten atubengan ni Jesus sakay
nagpasalamat, siya ay taga-Samaria. 17 Kinagi ni Jesus, “Awan beman sapulu kam a
nagpiyya? Hadya dan en siyam? 18 Bakin bakan pa a Judio i nagsoliyid a nagpuri ten
Diyos?” 19 Sakay kinagi ni Jesus dikona, “Tumaknag ka sakay umuli ka dan! Nagpiyya ka
gapu ten pannampalataya mu.”

En Kdddemdt nen Kahariyan nen Diyos
(Mt. 24:23-28, 37-41)
20 Tinanung nen Pariseo hidi ti Jesus ni nikan en paghari nen Diyos ti munduwiday.
Tummabbig ti Jesus, “En sapul nen péaghari nen Diyos ay awan kam ti ketan a tanda.

21Kaya awan ti mangkagi a nagsapul ddn haddi oni hudi. Gapu i tatarudanid ay maghari
dan en Diyos dikomoy.”

22 Kattapos ay kinagi na ten disepulus na hidi, “Gustuwadn moy a ketan en essa ten
aldew hidi nen Anak nen Tolay, peru awan moy ketan. 23 Tehud a mangkagi dikomoy a,
‘Ked siya hudi!” oni ‘Ked siya haddi!” Peru dyan kam umangay sakay dyan maniwala
dikodi. 2% Gapu kdddemat nen netakda a aldew ay dumemdt en Anak nen Tolay a
kuman a kilat a magdemlag dilanget. 25 Peru kailangan a magtaggad pa siya ti makpal
a hirap sakay itakwil siya nen tolay hidi nadid a panahun. 26 En kdddemat nen Anak
nen Tolay ti munduwiday ay magkakona ten nangyari dikona panahun ni Noe. 27 En
tolay hidi tenhud ay mamagkainan, mamaginoman sakay mamagkabingaan a hanggan
dikona a dummemat en aldew a summakay ti Noe ten barku. Dummemat en dilobyu
sakay nagkalimas hidi a atanan. 28 Kona labi hud ten panahun ni Lot, mamagkainan
en tolay hidi, mamaginoman, mamagbaliyan, mamaglakuwan, mamagmulaan, sakay
mamagbilayan. 2° Peru dikona a lumakad ti Lot ti Sodoma ay naguden ti apoy sakay
asupre kaya natutud hidi a atanan. 30 Kona labi hud i mangyariyid kdddemat nen Anak
nen Tolay.

31“Tj aldiwid a iyud, en ked ten atdp ay dyan ddn magabala a umugsad sakay somdap
ten bilay na a mangalap ten kasangkapan na hidi. En ked ten uma na ay dyan dén
magabala a umuli. 32 Isipan moy dalla en nangyari ten kabinga ni Lot. 33 Ni deyaman
en magsikap a mangligtas ten sadili na a biyag ay mawanan ti biyag. Peru ni deyaman
en mawanan ti biyag ay siya en makapangligtas ten biyag na. 34 Kagiyan ku dikomoy, a
ti gibiyid a iyud ay tehud a duwwa a tolay a tidug ten essa a katri, maalap en essa sakay
mawarak en essa. 35 Tehud bi a duwwa a babbi a magkaguman a maggiling, maalap en
essa sakay mawarak bi en essa. 3¢ [Tehud bi a duwwa a ldllaki a magtarabahu ten uma di,
maalap en essa sakay mawarak bi en essa.”] 37 Nagtanung en disepulus na hidi, “Hadya
iyad a mangyari, Panginoon?”

Tummadbbig ti Jesus, “Ni hddya a tehud a bangkay ay ked bi haud a maipun en wakwak
hidi.”

18

En Babbi a Bilu ay ten Huwes

1Nadid, kinagi ni Jesus ten disepulus na hidi en essa a talinhaga tanni itoldu na dikodi
a dapat a pirmi hidi a magdasal, sakay dyan mawanan ti pag-asa. 2 Kinagi ni Jesus, “Ten
essa banuwan, ay tehud a huwes a awan ti dnteng ten Diyos sakay awan siya ti igagalang
a tolay. 3 Ti banuwanid a iyud ay tehud a babbi a bilu. Pirmi siya a méagsasoli-soliyan ten
huwes a makkekagbi a pesurug. Kakkagiyan na a, ‘Kagbiyan pay a atdddan ti katarungan
i kasu kuwiday.” 4 Nanalay dan a awan pospusan nen huwes en bilu. Peru dummemat en
odas a kinagi na ten sadili na, ‘Maski pa ni awanak ti anteng ten Diyos sakay awandk ti
igagalang a tolay, > ay mas mapiyya pa ni isurug ku délla i biluwiday, gapu pirmiyak na
a istorbuwan bakay maiyamuték pa ti pagsasoli-soli na en.” ” ¢ Kéattapos ay kinagi nen
Panginoon, “Nasanig moy en naisipan nen madukds a huwes. 7 Iyud pa beman en Diyos a
awan mangsurug dikomoy? Tulungan na en pinili na a pirmi a méakkekagbi dikona aldew
ay ti gibi. 8 Kagiyan ku dikomoy, a iyatdd na a pagdaka dikodi en katarungan. Peru ten
kdddemat a ruway nen Anak nen Tolay ti munduwiday, ay tehud wad siya a demdttan a
méannampalataya dikona?”

En Talinhaga Tungkul ten Pariseo sakay ten Mdgsinger ti Buwes
9Nadid, kinagi bi ni Jesus iddi a talinhaga ten tolay hidi a nagisip a matuwid dan hidji,
peru imemenos di labi en agum a tolay. 10 Kinagi ni Jesus, “Tehud a duwwa a lallaki a
summaddap ten Templo para magdasal. En essa ay Pariseo, sakay en essa ay magsinger
ti buwes. 11 Tummakndag en Pariseo sakay nagdasal ti kona haddi tungkul ten sadili na,
‘Magpasalamatdk dikomu Diyos ku, gapu awanak kaparehu nen agum a magkatakaw,

magdaya, mangngalunya, oni kona ti lallakiyidi a magsinger ti buwes. 2Pumenduwwadk
a magkuldsyon ti sasimba sakay maggikapuwak ten atanan nen kitadn ku.” 13 Nadid, en
magsinger ti buwes a magtaknag ten adeyu ay awan na maalap a tumangad dilanget,
tattepdagan na en rakaw na, sakay kinagi na, ‘Diyos ku, kagbiyandk mu pay, essadk a
makasalanan!” 7 14 “Kagiyan ku dikomoy, ummuli en mégsinger bi buwes ten bilay na
a napatawad dan en kasalanan na hidi. Peru en Pariseo ay awan napatawad. Gapu ni
deyaman en magpakataas ay mebaba, sakay en magpakababa ay metaas.”

Pinagpala ni Jesus en Babbadit a Anak
(Mt. 19:13-15; Mc. 10:13-16)

15 Inyadeni nen sangan a tolay kanni Jesus en anak di hidi a babbadit tanni itupu ni
Jesus dikodi en lima na. Dikona a netan iyud nen disepulus hidi ay nagsarantaan di
en tolay hidi. 1¢ Peru dinulaw ni Jesus en anak hidi sakay kinagi na ten disepulus na
hidi, “Pabayan moy i anaken hidi a umadeni dikoku. Dyan moy hidi sawayén, gapu kona
dikodi i paghariyanid nen Diyos. 17 Tandaan moy; ni deyaman en awan mangtanggap ten
paghari nen Diyos a kona ten essa a anak ay awan paghariyan nen Diyos.”

En Mayaman a Ldllaki
(Mt. 19:16-30; Mc. 10:17-31)

18 Nadid, nagtanung kénni Jesus en pinunu nen Judio hidi, “Mahusay a maistu dnya i
dapat kuwid a gamitan tdnni magkahudak ti biyag a awan ti katapusan?” 1° Tummabbig
ti Jesus, “Bakin dinulawdk mu a mahusay? Awan ti agum a mahusay nan en Diyos la!
20 Tukoy mu dén en utus hidi nen Diyos, ‘Dyan ka mangalunya, dyan ka mamunu, dyan
ka magtakaw, dyan ka magtistigu ti kakabuliyan, sakay igalang mu en ama mu ay ten ina
mu.” ” 21 Tummabbig en lallaki, “Sindssunud ku dan hidi iy4dn a atanan sapul pa dikona a
anakdk.” 22 Dikona nasanig iyud ni Jesus ay kinagi na, “Essa pa a bagay en kulang dikomu,
ilaku mu en atanan a ari-ariyan mu sakay iyatad mu ten pubri hidi en naglakuwan mu
tanni magkahud ka ti kayamanan dilanget. Kattapos ay sumoli ka sakay makkuyug ka
dikoku.” 23 Nalungkut en lallaki dikona nasanig na iyud gapu tunay siya ti yaman.

24 Netan ni Jesus a malungkut siya, kaya kinagi na, “Mahirap a talaga a makasaddap
en mayaman ten kahariyan nen Diyos! 25> Mas alistu pa a makasadddp en kamelyo ten
abbut nen digum, nan ten essa a mayaman a makasdddap ten kahariyan nen Diyos.”
26 Nagtanung en nakasanig hidi, “Ni konahud ay deya i maligtasid?” 27 Tindbbig hidi ni
Jesus, “En bagay hidi a awan kaya gamitdn nen tolay ay kaya a gamitan nen Diyos.”

28 Nadid, kinagi ni Pedro, “Ay konya mi ddn? Linakadan mi ddn en bilay mi hidi para
makkuyug dikomu.” 29 Kaya kinagi ni Jesus dikodi, “Tandaan moy kagiyan kuwiday,
en tolay a manglakad ten bilay na, kabinga na, kdkkapatkaka na, ddddikal na hidi, oni
en anak na hidi alang-alang ten kahariyan nen Diyos, 30 ay makatanggap siya ti mas
makpal ten biyag nadid, sakay magkahud siya ti biyag a awan ti katapusan ten dumemat
a panahun.”

En Kapentdllu a Pdgkagi ni Jesus ten Kdkkatay Na
(Mt. 20:17-19; Mc. 10:32-34)

31 Nadid, imbukud ni Jesus en sapulu ay ti duwwa a disepulus na, sakay kinagi na
dikodi, “Mégsanig kam, angay kitam nadid ti Jerusalem sakay haud dan a matupad en
atanan nen insulat nen propeta hidi tungkul ten Anak nen Tolay. 32 Iyentrega di siya
ten Hentil hidi sakay sestiyan di siya, insultuwdan, sakay loktaban. 33 Balbaggén di siya,
sakay tulos di a bunuwdn. Peru ten katallu a aldew ay mabiyag siya a ruway.” 34 Peru
awan ti naintendiyan en sapulu ay ti duwwa a disepulus ten nasanig di. Awan di tukoy
en kahulugan na, sakay awan di naintendiyan en kinagi ni Jesus.

Pinagpiyya ni Jesus en Ldllaki a Burdk
(Mt. 20:29-34; Mc. 10:46-52)

35 Nadid, dikona a adeni dén ti Jesus ti Jerico ay tehud a essa a lallaki a burdk,
maggetnud ten gilid nen dilan a maklimus. 3¢ Dikona nasanig na a magtalib en makpal
a tolay ay intanung na ni dnya iyud. 37 Kinagi di dikona a, “Magtalib ti Jesus a taga-
Nazaret.” 3% Kaya pummakraw siya, “Jesus, anak ni David! Kagbiyandk mu pay!”
39 Sinaway siya nen tolay hidi a ked ten dipalongu, peru inyondug na pa a impakraw
a, “Anak ni David, kagbiyandk mu pay!”

40 Kaya ummimang ti Jesus, sakay inyutus na a iyangay di dikona en burdk. Dikona
a ked dén en burék ay tinanung na siya. 4! “Anya beman i gustu muwid a gamitdn ku
dikomu?” Kinagi na, “Panginoon, gustu ku nakuwan a maketadk a ruway.” *2 Kinagi
ni Jesus dikona, “Maketa ka ddn! Nagpiyya ka gapu ten pdnnampalataya mu.” 43 Ti
odas biyid a iyud ay naketa ddn en burdk, sakay tulos siya a ummunonud kanni Jesus

a nagpapuriyan ten Diyos. Dikona a netan iyud nen tolay hidi ay atanan di ay nagpuri
ten Diyos.

19

Nakilala ni Zaqueo ti Jesus

1 Nadid, summaddép ti Jesus ti Jerico sakay naglakad ten banuwan. 2 Tehud haud
a essa a lallaki a mayaman a Zaqueo en ngaran na. Siya en pinunu nen magsinger
hidi ti buwes. 3 Nasanig na a dummemat ti Jesus, sakay gustu na a ketan ni deya siya.
Peru gapu ten kakpal nen tolay ay awan na ketan gapu marenggad siya a tolay. 4 Kaya
nagginan siya a dummipalongu sakay ummunek ten kayu a sikomoro tanni ketan na
ti Jesus a magtalib haud. 5 Kattapat ni Jesus ten sarok nen kayu ay tinangad na siya
sakay kinagi na, “Zaqueo, umugsad ka dan, alistu ka gapu angayék nadid ten bilay mu.”
6Kaya nagalistu siya a ummugsad ten kayu, sakay tunay siya ti saya a nangtanggap kanni
Jesus ten bilay na. 7 Ndgganasasan en atanan nen naketa hidi ten nangyari sakay kinagi
di, “Angay ben siya ten bilay nen makasalanan?” 8 Nadid, tummaknag ti Zaqueo sakay
kinagi na, “Panginoon, iyatdd ku ten pubri hidi en kalahati nen kayamanan ku. Sakay ni
deyaman en nadaya ku ay pumen-appat ku a bayadan.” 9 Kéttapos ay kinagi ni Jesus, “En
kaligtasan ay dummemat dan ti bilayid a iddi, gapu tolayid a iddi ay lahi bi ni Abraham.
10 Ummangay haddi en Anak nen Tolay tdnni aryokdn na en nagketawtaw hidi sakay
iligtas na.”

En Talinhaga Tungkul ten Pilak a Gintu
(Mt. 25:14-30)

11 Mentras a magsanig en tolay hidi, ay insaysay ni Jesus dikodi en essa pa a talinhaga.
Adeni dén ti Jesus ti Jerusalem sakay akalaid nen tolay hidi ay magsapul dan en paghari
nen Diyos. 12 Kaya kinagi na, “Tehud a essa a lallaki a mataas en katungkulan na,
ummangay siya ten adeyu a lugar tdnni magin hari haud. Kattapos ay nagsoli labi siya.
13 Bagu siya a lummakad ay dinulaw na en sapulu a utusan na, sakay indtdenan na en
balang essa dikodi ti pilak a gintu. Sakay kinagi na, ‘Inigosyu moy iyan a hanggan ten
kassoli ku.” 14 Peru tunay ti iyamut en kabanuwan na hidi, kaya nangutus hidi ti angay
mangkagi ten kataasan a pinunu nen banuwan a umad hidi a magin hari di siya.

15 “Peru nagin hari labi siya. Nadid, kassoli na ay pinadulaw na en atanan nen utusan
aindtdenan na ti pilak a gintu, tanni matukuyan na ni sakonya i ganansiyaid nen balang
essa. 1© Ummadeni dikona en essa sakay kinagi na, ‘Panginoon, en pilak mu a gintu ay
nakaganansiya ti sapulu a pilak a gintu.” 17 Kinagi nen hari, ‘Mahusay ka a utusan! Nadid,
gapu matapat ka ten inyentrega ku a badit a bagay ay pamahalaan taka ten sapulu a
siyudad.” 18 Ummadeni en kaduwwa sakay kinagi na, ‘Panginoon, en pilak mu a gintu
ay nakaganansiya ti limma.” 19 Sakay kinagi na dikona, ‘Pamahalaan taka ten limma
a siyudad.” 20 Nadid, ummadeni bi en essa pa a utusan sakay kinagi na, ‘Panginoon,
sarannid en pilak mu a gintu. Binalutan ku ti panyu sakay intagu ku. 2! Mantingak
biyay bi dikomu gapu tunay ka ti kahigpitan. Tukoy ku a alapdn mu en bakdn mu a

kao, sakay aniydn mu en bakdn mu a immula.” 22 Kattapos ay kinagi nen hari dikona,
‘Madukds ka a utusan! Hatulan taka ten kinagi mu. Tukoy mu bal a mahigpiték, sakay
kinagi mu dikoku a alapdn ku en bakédn ku a kao sakay aniyan ku en bakdn ku a immula.
23 Bakin awan mu indipositu ten bangku i pilak kuwen? Tehud nakuwan iyan a ganansiya
baguwdk a dummemat’ 24 Kattapos ay kinagi nen hari ten atanan nen ked hidi haud,
‘Alapadn moy dikona en pilak a gintu. Sakay iyatdd moy ten tehud a sapulu.” 25 Peru
kinagi di, ‘Panginoon, tehud dan siya a sapulu a pilak a gintu?’ 26 Kagiyan ku dikomoy, a
en tehud dén ay 4dtdenan pa, peru en awan maski en sabadit a ked dikona ay alapan pa.
27 Kona bi ten kadima ku hidi a umad dikoku a magin hari di, iyangay moy hidi haddi
sakay bunuwan moy hidi ti atubengan kuwidi!” ”

En Matagumpay a Kdssdadddp ni Jesus ti Jerusalem

(Mt. 21:1-11; Mc. 11:1-11; Jn. 12:12-19)

28 Nadid, kattapos na a nagupos ten tolay hidi ay nagrektat dan siya a patamu
ti Jerusalem. 2° Dikona adeni dan siya ti Betfage sakay ti Betania, ten bukid a
ngangngaranan di a Olibo ay pindgdipalongu na en duwwa na a disepulus. 3° Kinagi na
dikodi, “Kammoy dan, angay kam ti sumunuden a baryu. Kdddemat moy haud ay ketan
moy en essa a bul-u a asno a umdegut, awan palla iyud nasaka-sakayan. Okbisan moy
sakay iyangay moy haddi. 31 Ni tehud a magtanung dikomoy ni bakin okbisan moy ay
kagiyan moy a, ‘Kailangan nen Panginoon.” ”

32 Kaya lummakad dan en inutusan na a duwwa a disepulus sakay netan di ngani en
asno a kinagi ni Jesus. 33 Mentras a okbisan di en asno ay tinanung hidi nen makdkkao,
“Bakin okbisdn moy iyan?” 34Kaya kinagi di, “Kailangan nen Panginoon.” 35 Inyangay di
kénniJesus en asno, sakay sinapinan di ten alikdbkab di, kdttapos ay pinasakay di tiJesus.
36 Nadid, ten kédssakay na a patamu ti Jerusalem ay inlatag nen tolay hidi en alikdbkab
di hidi ten paglakadan na. 37 Dikona a adeni dan siya ti Jerusalem, ten dilan a padagson
ten bukid a nginaranan di a Olibo ay nagpdkrawan en atanan nen disepulus na hidi gapu
ten saya di. Sakay nagpuri hidi ten Diyos gapu ten himala hidi a netan di a ginamet
ni Jesus. 38 Kinagi di, “Pinagpala en hari a mdgdadedemat ten ngaran nen Panginoon!
Kapayapaan dilanget! Puriydn en Kataasan!” 39 Nadid, tehud a sasangan a Pariseo a
kaguman ten katolayan, kinagi di, “Maistu, sawaydn mu pay i disepulus muwen hidi.”
40 Tummabbig ti Jesus, “Kagiyan ku dikomoy, a ni tumahimik hidi ay lumewas i batuwen
hidi a magpdkraw.”

Nagsanget ti Jesus Gapu ten Habag Na ti Jerusalem
41 Nadid, dikona a adeni dan siya ti Jerusalem sakay dikona natan-aw na en siyudad
ay nagsanget siya. 42 Kinagi na, “Ni tukoy mu la ni dnya i makapangataddid dikomu
ti kapayapaan nadid a aldew! Kaya la ay awan mu iyad ketan nadid. 43> Dumemét en
aldew a magkampu en kadima mu hidi ti lebut muwen. Palebutan di ka sakay bantayan
ti mahigpit a magdili-dilipot. 44 Puksadn di ka pati en anak mu hidi, awan hidi ti ibura-
buray, maski en batu hidi ay awan ti maburay a magkatupu, gapu awan mu pinospos en

odas a kdddemat nen Diyos a mangligtas dikomu.”

En Pdgmalasakit ni Jesus ten Templo
(Mt. 21:12-17; Mc. 11:15-19; Jn. 2:13-22)

45 Kadddemat de ti Jesus ti Jerusalem ay summaddap siya ten Templo, sakay pinalakad
na en atanan a tolay a maglaku haud. 46 Kinagi na dikodi, “Nakasulat, ‘En bilay ku ay
ngaranan di a bilay a pdgdasalan.’ Peru dnya i ginamet moyiday? Ginamet moy a bilay
nen magtakaw hidi.” ”

47 Aldew-aldew ay magtoldu ti Jesus ten Templo. Peru gustu siya a bunuwan nen
pinunu hidi nen padi hidi, nen tagapagtoldu hidi nen Kautusan sakay nen pinunu hidi
nen banuwan. 48 Peru awan hidi ti netan a paraan ni konya di siya a mabunu gapu en
atanan nen tolay ten banuwan ay magsanig ti mapiyya ten atanan nen kakkagiyan na.

En Tanung ten Kapangyariyan ni Jesus
(Mt. 21:23-27; Mc. 11:27-33)
1Nadid, ten essa a aldew ay ked ti Jesus ten disalad nen Templo, nangaral siya tungkul
ten Maganda a Bareta. Ummadeni dikona en pinunu hidi nen padi hidi, en tagapagtoldu
hidi nen Kautusan, sakay en pinunu hidi nen banuwan. 2 Kinagi di dikona, “Kagiyan
mu benid dikomi ni dnya karapatan muwid a maggamet ti bagayid a hidi iydd? Deya i
nangataddid dikomu ti karapatan?” 3 Tummabbig ti Jesus, “Tanungédn takam bi nadid.
Kagiydn moy dikoku, 4 hddya gubwatid nen kapangyariyan ni Juan a magbinyag, ten
Diyos beman oni ten tolay?” > Nadid, namdgguron hidi sakay kinagi di, “Ni kagiyan tam
a, ‘Ten Diyos,” ay kagiyan na dikotam a, ‘Bakin awan moy pinaniwalaan ti Juan?” ¢ Peru
ni kagiyan tam bi a gubwat ten tolay, ay batuwdan kitam ni tolayen hidi gapu maniwala
hidi a essa a propeta ti Juan.” 7 Kaya tummabbig hidi, “Awan mi tukoy!”
8 Kaya kinagi ni Jesus dikodi, “Ni konahud ay awan ku bi kagiyan dikomoy ni hadya i
gubwatid nen karapatan ku a maggamet ti bagayid a hidi iyad.”

En Talinhaga Tungkul ten Katiwala hidi ten Kaubasan
(Mt. 21:33-46; Mc. 12:1-12)

9 Nadid, kinagi ni Jesus i talinhagaid a iddi ten tolay hidi, “Tehud a essa a tolay a
nagmula ti ubas ten uma na sakay impabahala na iyud ten katiwala na hidi. Kattapos
ay ummangay siya ti adeyu a lugar sakay nagnalay pa haud. 10 Dikona sdkburas dan
ti ubas ay pinaangay na en essa na a alipin tanni mangngay ten kabunong na a ubas.
Peru pédkketa nen katiwala hidi ten alipin ay bindlbag di sakay pinauli di a awan ti
tawid. 11 Kaya nangutus siya a ruway ten essa na pa a alipin, peru bindlbag di bi siya
ti mas mahigpit nan ten dipalongu, ininsultu di siya sakay pinauli di bi a awan ti tawid.
12Nadid, inutusan na en katallu, peru tinalinguwan di siya sakay pinalakad di. 13 Kinagi
nen makakkao ten kaubasan, ‘Anya wad i dapat kuwid a gamitdn? Maganda wéd ni en
mahal ku a anak i paangayan kuwid haud. Siguradu a igalang di siya.” 14 Peru dikona a
ketan nen katiwala hidi en anak nen makdkkakao ay namagguron hidi, kinagi di, ‘Iddi
i magmanaid, bunuwén tam siya tanni makao tam en mana na.” 15 Inluwas di siya ten
kaubasan, sakay tulos di a binunu.” Kattapos ay kinagi ni Jesus, “Anya wad gamitannid
dikodi nen makékkao ten kaubasan? 1¢ “Angay siya haud tanni bunuwdan na en katiwala
hidi ten kaubasan na, sakay iyatdd na ten agum en kaubasan.”

Pdkkasanig nen tolay hidi ten kinagi ni Jesus ay kinagi di, “Dyan nakuwan iyud
ipagkaluub nen Diyos!” 17 Inileng hidi ni Jesus sakay tulos na hidi a tinanung, “Ni
konahud ay dnya kahuluganid nen nakasulat ten kasulatan a kona haddi:

‘En batu a inadiyan nen magbilay hidi
ay siya bali en pinakamahalaga a pamireng? * 18 Ni deyaman en matdknig
ti batuwid a iyud ay maritu-ritu sakay ni deyaman en matdppugan na ay
mapaparset.”

Tungkul ten Pdgbayad ti Buwes
(Mt. 22:15-22; Mc. 12:13-17)

19 Naintendiyan nen tagapagtoldu hidi nen Kautusan sakay nen pinunu hidi nen padi
hidi a hidi en patamakan ni Jesus ten talinhaga na. Kaya pinurbaan di siya a dikappén ti
odasid a iyud, peru nanteng hidi ten tolay hidi. 20 Kaya sinapulan di siya a manmanan.
Nangsuhul hidi ti sangan a tolay tanni magkukunwari a magaryok ti katutuhanan.
Ginamet di iyud tdnni madikdp di siya ten pdggupos na tanni tehud hidi a meatubeng a
kasu ten gubernador. 2! Nadid, kinagi nen espiyya hidi kanni Jesus, “Maistu, tukoy mi
a tama i kdkkagiyan muwen, sakay itattoldu muwen. Tukoy mi bi a awan ka manuyu

20:17 Pamireng: En adigi ten dppat a kantu nen bilay.

ten mataas hidi a tolay, nan itoldu mu en tatarudan a kagustuwan nen Diyos a gamitdn
nen tolay hidi. 22 Anya ti palagay muwid, tama beman a magbayad kitam ti buwes ten
Emperador ti Roma, oni awan?” 23 Tukoy ni Jesus en madukds a ked ten isip di, kaya
kinagi na dikodi, 24 “Kotam benid ti pilak a dinaryo. Kdndeya a rupa sakay ngaran i kedid
ti pilakidi?”

“Ten Emperador ti Roma,” kagi di.

25 Kaya kinagi ni Jesus dikodi, “Ni konahud ay iyatdd moy ten Emperador en para ten
Emperador. Sakay en para ten Diyos ay iyatdd moy bi ten Diyos.” 26 Awan ti nangyari ten
planu di a madikdp ti Jesus ten padggupos na ten atubengén nen tolay hidi. Sakay awan
hidi ti nakagi gapu nabigla hidi ten intdbbig na.

En Tanung Tungkul ten Kdkkabiyag a Ruway
(Mt. 22:23-33; Mc. 12:18-27)

27Nadid, tehud a sangan a Saduseo a ummangay kanni Jesus. Hidi iyad en grupu nen
Judio hidi a awan maniwala a mabiyag a ruway en nigkatay dan a tolay. 28 Kinagi di,
“Maistu, insulat ni Moises ten kautusan en kona haddi, ‘Ni matay en essa a lallaki a awan
hidi ti anak ay ten kabinga na ay kailangan a pakasalan nen wadi nen lallaki en bilu tanni
magkahud hidi ti anak para ten natay.” 2° Nadid, tehud a pittu a matatkaka a lallaki.
Nakkabinga en kaka peru natay siya a awan ti anak. 30 Kattapos ay pinakasalan nen wadi
na en bilu, peru natay bi a awan bi ti anak. 31 Kona bi hud en nangyari ten katallu hanggan
ten kapittu. Naessa-essa a nakabinga nen babbi en pittu a matatkaka. Peru ndgkatay hidi
a atanan a awan ti anak. 32 Ten katapusan ay natay bi en babbi. 33 Nadid, ten kakkabiyag
a ruway, ay deya ten pittu i tenggiyannid nen babbi a kabinga na ta hidi a atanan ay
nakabinga na?”

34Tinabbig hidi ni Jesus, “Ti biyagid a iddi ay méakkabinga en tolay hidi. 3>Peru en tolay
hidi a karapatdapat a mabiyag a ruway ay awan dan makkabinga. 3¢ Kumdn déan hidi a
en anghel hidi a awan matay, sakay anak hidi nen Diyos gapu kabilang hidi ten nabiyag
hidi a ruway. 37 Maski ti Moises ay pinatunayan na bi a mabiyag a ruway en nagkatay dan
hidi. Gapu ten nangyari a tungkul ten maggerab a marenggad a kayu, ay nginaranan na
en Panginoon a Diyos ni Abraham, Diyos ni Isaac sakay Diyos ni Jacob.” 38 Kaya en Diyos
ay bakan a Diyos nen patay hidi, nan Diyos nen biyag hidi, gapu ten Diyos en atanan a
tolay ay biyag.”

39 Kinagi nen sangan a tagapagtoldu nen Kautusan, “Maistu, mahusay en intabbig
mu!” 40Kaya awan dan ti nangahas a magtanung a ruway.

En Tanung Tungkul ten Cristo
(Mt. 22:41-46; Mc. 12:35-37)

41 Kattapos ay nagtanung ti Jesus dikodi, “Konya a makagi nen tolay a en Cristo ay
anak ni David? 42 Ti David ddn a mismu nagkagiyid ten Libru nen Kansiyon hidi a,
‘Kinagi nen Panginoon ten Panginoon ku,

“Maggetnud ka ti kawanan kuwiday,

43 mentras awan ku mapasuku dikomu en atanan nen kalaban mu hidi.” * 44 Nadid,
ti David ddn en nangdulaw ten Cristo a Panginoon, konya a makagi nen tolay a
siya ay anak ni David?”

En Babala ten Tagapagtoldu hidi nen Kautusan
(Mt. 23:1-36; Mc. 12:38-40)

45 Mentras a magsanig en tolay hidi kanni Jesus ay kinagi na ten disepulus na hidi,
46 “Mangilag kam ten tagapagtoldu hidi nen Kautusan gapu gugustu di a magsulot ti
magkaganda a badu a malayon tanni mapansin hidi nen katolayan. Sakay gugustudibia
igalang hidi. Kona labi hud gugustu di bi a maggetnud ten pang-marangal a paggetnudan
ten sinagoga hidi sakay ten handaan hidi. 47 Sdssamantalaan di en ari-ariyan nen bilu
hidi, magdadasalan hidi ti atakdug peru wari-wari la. Kaya lalu pa a dumaggi en magin
parusa di.

En Kaluub nen Bdbbi a Bilu
(Mc. 12:41-44)

1 Ummileng ti Jesus ten disalad nen Templo sakay netan na en magkayaman hidi a
magtidbbung ten kaluub di. 2 Netan na bi en essa a babbi a bilu a pubri, ndngtdbbung
siya ti duwwa a sentabos. 3 Kaya kinagi ni Jesus, “Kagiyan ku dikomoy, a i pubriyen a
babbi a bilu ay ndngtdbbung ti mas makpal nan ten agum hidi. 4 Gapu en intdbbung di
ay susubra di la, peru i biluwen a tunay ti kapubriyan ay inyatdd na pa en kasiya-siya a
kabiyagan na.”

En Kdkkasida nen Templo
(Mt. 24:1-2; Mc. 13:1-2)
5Nadid, pAgguronan nen sangan a tolay en tungkul ten Templo, gapu nadikurdsyonan
ti batu hidi a magkaganda sakay ten agum a dikurdsyon a inyalay nen tolay hidi ten Diyos.
Kaya kinagi ni Jesus, ¢ “Dumemat en panahun a atanan ni ketan moyen ay maduray, sakay
awan ti maburay a batu a magkatupu.”

En Kahirapan hidi sakay Pdggusig a Dumemdt
(Mt. 24:3-14; Mc. 13:3-13)

7 Tinanung di ti Jesus, Maistu, nikan iyad a mangyari? Sakay anya i senyalid ni
dumemat dan iyad?”

8 Tummabbig ti Jesus, “Mangilag kam tdnni awan kam metawtaw nen deyaman.
Makpal a dumemadt a magkagi a hidi en Cristo. Sakay kagiyan di bi a, ‘Dummemat dan
en katapusan ni munduwiday.” Dyan kam maniwala dikodi. ® Mara ni makasanig kam ti
gera sakay kaguluwan ay dyan kam mabalisa. Talaga a mangyari i atananid a iyad, peru
bakén palla iyad en katapusan ni munduwiday.” 1°Kinagi na pa, “Mamaggera en bansa
ti bansa, sakay en kahariyan laban ti kahariyan. 11 Magkahud ti magkabegsédk a linug,
séak-alap, sakay ti makeares a saket ti iba-iba a lugar ti munduwiday. Tehud bi a lumitaw
a makaanteng a bagay, sakay makataka hidi a senyal a gubwat dilanget.

12 “Peru bagu a mangyari i atananid a iyad ay padikdp di kam sakay pahirapan.
Imbistigaan di kam ten sinagoga hidi sakay pepiresu. Iyatubeng di kam a ikasu ten hari
hidi sakay ten gubernador hidi gapu maniwala kam dikoku. 13 Iyad dén i pagkakataun
moyid a mangbahagi ten Maganda a Bareta tungkul dikoku. 14 Begsdkkan moy la i isip
moyen. Dyan kam mabalisa ni konya moy a dipensaan i sadili moyen. 1> Gapu atdenan
takam ti karunungan ten kattabbig moy, tanni awan dén ti mekagi en kalaban moy hidi.
16 Jtokyon kam nen daddikal moy hidi, kakkapatkaka, kapartidu, sakay nen amigu moy
hidi, sakay pabunu di en sangan dikomoy. 17 Kaiyamutan kam nen atanan gapu ten
pagsunud moy dikoku. 18 Peru awan ti mawan maski essa a waget ti buuk moyen. 19 Ni
magpakatatag kam ay meligtas moy en biyag moy.”

En Kdkkardbba ni Jerusalem
(Mt. 24:15-21; Mc. 13:14-19)

20 “Nadid, ni ketan moy a napalebutan dan ni makpal a sundalu i Jerusalemiday ay
tukoy moy a adeni ddn a mardbba i siyudadid a iyadd. 2! Kaya dapatid ay guminan dén
ten bukid en ked hidi ti Judea, sakay en ked hidi ten banuwan ay dapat a lumakad dén
hidi haud, sakay dyan ddn umangay ten banuwan en ked hidi ten uma. 22 Gapu iyad dan
en aldew hidi a padgparusa, tdnni matupad en nakasulat ten Kasulatan. 23 Kakakagbi en
mabuktet hidi sakay en magpasusu hidi ti panahunid aiyud! Gapu dumemat en mahigpit
a parusa ti bansaid a iy4d. 24 En agum hidi ay matay ti ispada, sakay en agum ay dikdppan
di hidi a bilang piresu ten atanan a bansa. Sakupan nen Hentil hidi en Jerusalem hanggan
matapos en panahun a netakda.”

En Kdddemdt nen Anak nen Tolay
(Mt. 24:29-31; Mc. 13:24-27)

25 “Tehud kam a ketan a tanda ten aldew, bulan, sakay ten biton hidi. Maligalig en
bansa hidi ti lutaiday, sakay kedntingan hidi gapu ten tdnnug nen diget sakay ten tunay
ti kaddekal a tagmak. 26 Kaya makpal a pumatay a tolay gapu ten dnteng di a maggaisipan
ten mangyari ti munduwiday; gapu mayanag en kapangyariyan hidi dilanget. 27 Ti
panahunid a iyud ay ketan di en Anak nen Tolay a magdibabbi ten panganurin a gubwat
dilanget, tehud siya a kapangyariyan sakay kaluwalhatian. 28 Nadid, ni magsapul dan a
mangyari i bagayid a hidi iydd ay dyan kam manteng, magsaya kam gapu adeni dén a
dumemat en kaligtasan moy.”

En Adal a Gubwat ten Kayu a Igos
(Mt. 24:32-35; Mc. 13:28-31)
29Nadid, kinagi ni Jesus en essa a talinhaga, “Ilingdn moy en kayu a igos sakay en agum

hidi a kayu. 30 Ni magduun dan hidi iydd ay tukoy moy a adeni dén a kédssinag. 3! Kona
labi hud, ni ketan moy a mangyari ddn a atanan i bagayid a hidi iydd ay matukuyan moy
a adeni ddn en panahun a maghari en Diyos. 32 Tandaan moy, mangyari i atananid a iyad
bagu a matay en atanan nen tolay a biyag nadid. 33 Mawan en langet sakay lutaiday, peru
en upos ku ay manatili a awan ti katapusan.”

Mangilag Kam
34“Mangilag kam a dyan masiyaan a magkakanan, maglalasingan, sakay magsasayaan
sakay dyan kam mabalisa ten paggaryok moy ten kabiyagan moy. Bakay bigla a dumemat
en Anak nen Tolay a awan moy maandaman. 35 Gapu dumemat siya ti lutaiday ten odas
a awan asaan nen atanan a tolay. 3¢ Kaya pirmi kam a nakahanda ten atanan a odas.
Pirmi moy a idasal a magkahud kam ti begsdk tdnni matadggad moy en atanan a hirap a
dumemat, sakay nakahanda kam la a umatubeng ten Anak nen Tolay.”
37 Aldew-aldew ay nagtoldu ti Jesus ten Templo, peru ti gibi ay angay siya matdug
ten Bukid nen Olibo hidi. 38 Dimadimang palla ay angay dan en tolay hidi ten Templo a
magsanig dikona.

22

En Planu a Pdngbunu kdnni Jesus
(Mt. 26:1-5; Mc. 14:1-2; Jn. 11:45-53)
1Nadid adeni ddn a dumemat en Piyesta nen Tinapay a awan ti Pagpaalsa, a kakkagiyan

di bi a Piyesta nen Aldew nen Pagtalib. 2 En pinunu hidi nen padi hidi sakay en
tagapagtoldu hidi nen Kautusan ay manteng ten tolay hidi, kaya namagguron hidi ni
konya di a pabunu ti Jesus ti sekretu. 3 Kattapos ay sinomddp ti Satanas kanni Judas
a Iscariote, essa ten sapulu ay ti duwwa a Apostol. 4Kaya angay nakpagguron ti Judas
ten pinunu hidi nen padi hidi sakay ten pinunu hidi nen magbantay hidi ten Templo
ni konya na a metokyon ti Jesus. > Nasaya en pinunu hidi sakay nagpangaku hidi kanni
Judas a atdenan di siya ti pilak. © Nasor siya, kaya sapul haud ay nagaryok dan siya ti
pagkakataun a metokyon na ti Jesus ten paraan a awan matukuyan nen katolayan.

En Pdghanda ten Pangapon para ten Piyesta nen Aldew nen Pdgtalib
(Mt. 26:17-25; Mc. 14:12-21; Jn. 13:21-30)
7Nadid, dummemat ddn en aldew nen Piyesta nen Tinapay a awan ti Pdgpaalsa, sakay
aldew nen pagbunu ti tupa para ten Piyesta nen Aldew nen Pagtalib. 8 Inutusan ni Jesus
de Pedro ay tiJuan. Kinagi na, “Kammoy dan, maghanda kam ti pangapon tam a para ten
Piyesta nen Aldew nen Pagtalib.” 9 Tinanung di siya, “Hadya i gustu muwid a paghandaan
mi?” 10Kinagi ni Jesus, “Angay kam ti Jerusalem. Tehud kam a matagbu haud a essa a
lallaki, tehud a tawid a binga a tehud a lasén a dinom. Unonudan moy siya ten bilay a
saddappan na. 11 Sakay kagiyan moy ten makakkao ten bilay, ‘Petanung ben nen Maistu
mi ni hddya kan i kuwartuwid a pangapunan mi kdddemat nen Piyesta nen Aldew nen
Pagtalib.” 12Kattapos ay itoldu na dikomoy en essa a dikél a kuwartu ten disunu a tehud
dan a nakahanda a gamit. Haud kam a maghanda ti pangapon tam.” 13 Lummakad en

apostol hidi sakay netan di en atanan a kinagi ni Jesus. Kaya inhanda di dan en pangapon
di a para ten Piyesta nen Aldew nen Pagtalib.

En Katapusan a Pdngngapon ni Jesus
(Mt. 26:26-30; Mc. 14:22-26; 1 Cor. 11.‘23—25)

14 Dikona dumemat dén en odas a mangapon dan hidi ay ndkpaggatubeng ti Jesus
ten apostol na hidi. 15 Kattapos ay kinagi na dikodi, “Gugustu ku a makatubeng takam
a mangapon ti kona hadday a Piyesta nen Aldew nen Pagtalib baguwék a maghirap.
16 Kagiyan ku dikomoy, awandk dan kuman a ruway ti kona hdddi hanggan awan
mangyari en kahulugan ni iyad ten kahariyan nen Diyos.” 17 Inalap ni Jesus en tasa a
tehud a lasan a alak sakay nagpasalamat siya ten Diyos. Kattapos ay kinagi na dikodi,
“Paghati-hatiyan moy iddi a inumdn. 18 Tandaan moy, sapul nadid ay awanak dan
uminom a ruway ti tabbug ni ubas mentras a awan palla dumemét en paghari nen
Diyos.” 1° Inalap na en tinapay, sakay nagpasalamat ten Diyos, kdttapos ay tindppeng-
tappeng na sakay intagtag na dikodi. Kinagi na, “Iddi en baggi ku a neatad para dikomoy.
Gamitdn moy iyad bilang paggala-ala moy dikoku.” 20 Kéttapos di a kumman ay kona
labi hud en ginamet na, inalap na en tasa sakay kinagi na, “Saiyad en tanda nen bigu a
pakpagkasundu nen Diyos ten tolay a pinatunayan nen digi ku. Mebuhus en digi ku para
dikomoy.

21 Kinagi ni Jesus, “Peru ilingdn moy, katubeng tam hadddi nadid en mangtokyon
dikoku. 22 Matay en Anak nen Tolay ayun ten intakda nen Diyos, peru makadnteng
en sapitdn nen mangtokyon dikoku.” 23 Kéttapos iyud a masanig nen apostol hidi ay
namagtanungan hidi ni deya dikodi en méngtokyon kanni Jesus.

En Kataasan

24 Namagtalu-talu en disepulus hidi ni deya dikodi tenggiydnnid nen tolay hidi a
kataasan. 25Kaya kinagi ni Jesus ten disepulus na hidi, “En hari hidi nen Hentil hidi ay
tehud a kapangyariyan ten katolayan a sakup di, sakay en tehud hidi a kapangyariyan ay
gustu di a mangaranan a, ‘Amigu nen katolayan.” 2¢ Peru, bakdn a kona hadn i dapat
moyid a gamitdn. Nan dapatid ay en kataasan i kababaanid, sakay en pinunu hidi i
dapatid a tagapagserbi. 27 Deya beman kataasanid, en maggetnud beman a kuman oni
en utusan a maghayin? Awan beman mas mataasid ay en maggetnud a hayinan? Sikan
ay Panginoon moy peru magserbiyak dikomoy a kona ten essa a utusan.

28 “Nanatili kam a kakaguman ku maski ten pagsubuk hidi a dinanas ku. 29 Ni konyadk
a inatdenan nen Ama ku ti karapatan a maghari ay kona labi hud iyatad ku dikomoy i
karapatanid a iydd. 30 Kapisan takam a kuman sakay uminom ten kahariyan ku. Sakay
maggetnud kam ten trono a mamunu ten sapulu ay ti duwwa a lahi ni Israel.”

Kinagi ni Jesus a Ipamen Siya ni Pedro
(Mt. 26:31-35; Mc. 14:27-31; Jn. 13:36-38)
31Kattapos ay kinagi niJesus, “Simon! Simon! Mégsanig ka! Napakultadan ti Satanas a

purbaan kam a kona ten panghiwalay ten lupas ten paray. 32 Peru indasal taka dan tdnni
awan humina en pdnnampalataya mu. Sakay ni sumoli ka ddn ten pannampalataya mu
ay pabegsakkan mu en kdkkapatkaka mu.” 33Kinagi ni Pedro, “Panginoon, nakahandadk
a mepiresu sakay matay a kaguman mu.” 34 Peru kinagi ni Jesus, “Sanigdn mu kagiyan
kuwiday Pedro, bagu a magtarakket en manok nadid a aldew ay pentalluwdk mu a
ipamen.”

En Panahun nen Pagsubuk
35 Kattapos ay tinanung hidi ni Jesus, “Dikona inutusan takam a awan ti tawid a pitaka,
hembeg oni sandalyas ay kinulang kam beman ti &nyapaman haidn?”
Kinagi di a, “Awan.”
36 Kinagi ni Jesus, “Peru nadid ni tehud kam a pitaka oni hembeg ay tawidan moy.
Sakay ni deyaman en awan ti ispada ay dapat a ilaku na en alikdbkab na ténni tehud
siya a pamali ti ispada. 37 Kagiyan ku dikomoy, a kailangan a matupad dan nadid en

nakasulat ten Kasulatan tungkul dikoku a, ‘Imbilang di siya a essa ten makasalanan hidi.’
” 38 K4ttapos ay kinagi nen disepulus hidi, “Panginoon, tehud dan a duwwa a ispada.”
“Tama dan iyan!” kagi ni Jesus.

Nagdasal ti Jesus
(Mt. 26:36-46; Mc. 14:32-42)

39 Lummakad dén ti Jesus ti Jerusalem sakay ummangay ten bukid nen Olibo hidi, kona
ten dati na a gdggamitdn. Nakkuyug dikona en disepulus na hidi. 4° Dikona a dumemat
dén hidi haud ay kinagi ni Jesus dikodi, “Magdasal kam tanni awan kam madaig nen
toksu.” 41Kdttapos ay ummadeyu ti Jesus dikodi ti saobasan ti batu sakay lummuhud siya
anagdasal. 2Kinagi na, “Ama, ni maari ay iyadeyu pay dikoku en tasa nen paghirap. Peru
bakén a en kaluuban ku en masunud nan en kaluuban mu.” 43 [K4ttapos ay tehud a essa
a anghel a pummeta dikona a gubwat dilanget sakay pinabegsdk na en isip na. 44 Nadid,
gapu ten subra a hirap a nabati na ten isip na ay nagdasal siya ti taimtim. Tummadktak
ten luta en inet na a kuman a ddddekal a turug ni digi.]

45 Dikona a natapos dan siya a magdasal ay nagsoli siya ten disepulus na hidi, sakay
nedemattan na hidi a pasiyaan a tidug gapu ten lungkut di. 4¢ Kinagi ni Jesus, “Bakin
magtatidugdn kam? Umikat kamon sakay magdasal kam, tdnni awan kam madaig nen
toksu.”

En Pdgdikdp kdnni Jesus
(Mt. 26:47-56; Mc. 14:43-50; Jn. 18:3-11)
47 Nadid, dikona pasiyaan palla a magupos ti Jesus ay tehud a dummemat a makpal
a tolay. TiJudas en nanggiya dikodi, essa siya ten sapulu ay ti duwwa. Ummadeni siya
kéanni Jesus tanni ammuwan na siya. 48 Peru kinagi ni Jesus dikona, “Judas, ammu beman
iyad nen pangtokyon mu dikoku?” 49 Nadid, dikona netan iyad nen disepulus hidi ay
kinagi di, “Panginoon, tigpasan mi ddn beman hidi!” 50 Pagdaka a tinigpas nen essa a
disepulus en kawanan a bangbdng nen utusan nen kapunuwan nen padi hidi. 5! Peru
kinagi ni Jesus, “Tama dédn iyan!” Tinawidan na en bangbang nen utusan kaya nagpiyya.
52 Kéttapos ay kinagi ni Jesus ten pinunu hidi nen padi hidi, ten pinunu hidi nen
magbantay hidi ten Templo, sakay ten pinunu hidi nen banuwan a dummemat a
mangdikdp dikona, “Bakin? Madukassak beman a tolay kaya kailangan pa a angay kam
haddi a te manga armas a ispada sakay garoti? 53 Aldew-aldew ay magtolduwdk ten
Templo sakay ked kam bi haud, peru awandk moy dinikdp. Peru nadid ay odas moy dén
sakay nen kapangyariyan nen kadiklamman a maghari.”

Impamen ni Pedro ti Jesus
(Mt. 26:57-58, 69-75; Mc. 14:53-54, 66-72; Jn. 18:12-18, 25-27)

54 Kattapos ay dinikdp di ngani ti Jesus sakay inyangay di ten bilay nen kapunuwan
nen padi hidi. Ummunonud ti Pedro dikodi peru adeyu la siya. 55 Nadid, nagnamu
hidi ten ditdngnga nen laguwerta sakay ndggetnud hidi ten palebut nen apoy, sakay
angay ndkpéaggetnud ti Pedro dikodi. ¢ Dikona netan siya nen essa a babbi a utusan
ay mindmmalas na siya ti hustu. Sakay kinagi na, “Kaguman bi ni Jesus i tolayid a
iddi!” 57 Peru impamen ni Pedro, kinagi na ten babbi, “Awan! Awan ku siya matenggi.”
58 Mamaya-maya ay tehud a essa a ldllaki a nakatenggi kdnni Pedro, kaya kinagi na,
“Awan beman essa ka bi ten kakagumanan na hidi?” Peru tummabbig ti Pedro,

‘Awan, nagkamali kam.” ”

59 Nadid, kallipas nen manga essa a odas ay impilit a kinagi nen essa a tolay, “Talaga
a kaguman ni Jesus i tolayid a iydn gapu essa bi siya a taga-Galilea.” 0 Peru tummabbig
ti Pedro, “Awan ku tukoy i kakkagi-kagiydn muwen!” Pasiyaan palla siya a magupos ay
bigla a nagtarakket en manok. ¢! Sinulig nen Panginoon ti Pedro sakay indeleng na siya.
Naisip nadid ni Pedro en kinagi ni Jesus a, ‘Bagu a magtarakket en manok nadid a aldew
ay pentalluwdk mu a ipamen.’ 62 Lummuwas ti Pedro sakay ndgsasangitan ti hustu.

Sinesti Di sakay Bindlbdg Di ti Jesus
(Mt. 26:67-68; Mc. 14:65)
63 Nadid, sinesti sakay binalbag nen magbantay hidi ti Jesus. ¢4 Pinangngéssan di siya
sakay tinanung di, “Nay! Tukuyan benid ni deya i nangsuntukid dikomu.” 6> Makpal pa
hidi a kindkkagi a pagsesti dikona.

Inyatubeng Di ti Jesus ten Sanedrin
(Mt. 26:59-66; Mc. 14:55-64; Jn. 18:19-24)

66 Nadid, ten dimadimang ay nagipun-ipun en Sanedrin kabilang hdddi en pinunu hidi
nen banuwan, en pinunu hidi nen padi hidi, sakay en tagapagtoldu hidi nen Kautusan.
Inyatubeng di ti Jesus dikodi sakay tinanung di. ¢7 Kinagi di, “Kagiyan mu dikomi, siko
beman en Cristo?”

Tummabbig ti Jesus, “Maski ni kagiyan ku dikomoy ay awan kam labi maniwala. 8 Ni
tanungan takam bi ay awan kam bi tumabbig. ¢° Peru kagiyan ku dikomoy, a sapul nadid
ay maggetnud en Anak nen Tolay ten kawanan a trono nen Makapangyariyan a Diyos.”
70 Nagtanung hidi a atanan, “Gustu muwid a kagiyan ay siko en Anak nen Diyos?”

Tummabbig siya, “Sikamon i nangkagiyid.”

71 K4ttapos ay kinagi di, “Anya pa beman i kailangan tamid a pangpatunay? Nasanig
tamon a mismu en atanan a kindkkagi na.”

23

Inyatubeng Di ti Jesus kdnni Pilato
(Mt. 27:1-2; 11:14; Mc. 15:1-5; Jn. 18:28-38)

1 Tummaknég en buu a Sanedrin sakay inyangay di ti Jesus kdnni Pilato. 2 Kdddemat
di kdnni Pilato ay sinapulan di siya a bintangan. Kinagi di, “Nadikdp mi i tolayidi a
magsulsul ten kabanuwan mi hidi a magribeldi. Kinagiyan na hidi a dyan hidi magbayad
ti buwes ten Emperador, sakay kinagi na bi a siya en Cristo, a siya ay hari.” 3Kattapos ay
tinanung ni Pilato ti Jesus, “Siko beman en hari nen Judio hidi?”

“Siko dan nangkagiyen,” kagi ni Jesus. 4Kaya kinagi ni Pilato ten pinunu hidi nen padi
hidi sakay ten katolayan, “Awandk ti ketan a kasalanan ni tolayid a iddi.” > Peru impilit
di a kinagi a, “Gapu ten péagtoldu na ay inggiyya na a manggulu en tolay hidi ti buu a
Judea. Nagsapul siya ti Galilea sakay hanggan dan haddi.”

Inyatubeng Di ti Jesus kdnni Herodes

¢ Dikona nasanig iyud ni Pilato ay intanung na ni taga-Galilea ti Jesus. 7 Sakay dikona
natukuyan na a gubwat ti Jesus ten lugar a sakup ni Herodes ay impeangay siya ni Pilato
kénni Herodes. Tama bi a ti panahunid a iyud ay ked ti Herodes ti Jerusalem. 8 Tunay en
saya ni Herodes dikona a netan na ti Jesus, gapu makpal dén siya a nabareta tungkul
dikona sakay nanalay na dén siya a gustu a ketan. Inasaan ni Herodes a ketan na ti
Jesus a maggamet ti himala. °Kaya nagtatanungan siya kdnni Jesus, peru awan na siya
tinatdbbig. 10 Ked haud en pinunu hidi nen padi hidi sakay en tagapagtoldu hidi nen
Kautusan, awan di imangan a babbintangan tiJesus. 11 Kéttapos ay sinesti siya ni Herodes
pati nen sundalu na hidi sakay ininsultu di siya. Binaduwan di siya ti mamahalin a damit,
kattapos ay pinasoli di siya kdnni Pilato. 12 Sapul ti aldiwid a iyud ay nagin magamigu
dén de Herodes ay ti Pilato a dati a magkadima.

Nahatulan a Matay ti Jesus
(Mt. 27:15-26; Mc. 15:6-15; Jn. 18:39-19:16)

13 Nadid, pinadulaw ni Pilato en pinunu hidi nen padi hidi, en pinunu hidi nen
banuwan sakay en katolayan. 14 Kattapos ay kinagi na dikodi, “Ingkasu moy dikoku i
tolayid a iddi ten kasalanan a paggiyya ten tolay hidi a manggulu. Peru nasanig moy
dikona a imbistigaan ku siya sakay natukuyan ku a awan tatarudan en bintang moy hidi
dikona. 1> Kona bi hud ti Herodes, awan siya ti netan a kasalanan ni Jesus kaya impesoli
na siya haddi. Awan siya dapat a bunuwan gapu awan siya ti kasalanan. 1¢Kaya pabalbag

ku siya sakay paluwasan.” 17 Kinagi na iyad gapu ugali di ddn a kada aldew nen Piyesta
nen Aldew nen Pagtalib ay kailangan a mangpaluwas en gubernador ti essa a piresu
para dikodi. 18 Peru sabay-sabay a impdkraw nen atanan a tolay a, “Bunuwén i tolayid a
iyan! Sakay palayadn mu ti Barrabas!” 19 Nepiresu ti Barrabas gapu ten paggiyya na ten
pagribeldi ten banuwan sakay pAmmunu.

20 Nadid, nagupos a ruway ti Pilato dikodi gapu gustu na a palayadan ti Jesus. 2! Peru
impdkraw nen katolayan a, “Ipaku siya ten kudus! Ipaku siya ten kudus!” 22 Kattapos
ay pentéllu a kinagi ni Pilato dikodi a, “Bakin? Anya beman i ginamet naid a madukéas?
Awan ti dahilan para pabunu ku siya. Kaya pabdlbag ku délla siya sakay paluwaséan.”

23 Peru lalu di a impappédkraw a kailangan a ipaku ti Jesus ten kudus. Sakay
nagtagumpay en ipappakraw di. 24 Kaya nagdisisyon ti Pilato a pagustuwan na en
kagustuwan nen tolay hidi. 25 Pinaluwas ni Pilato en tolay a nepiresu a namunu sakay
nagsapulan ni kaguluwan. Kéttapos ay inyatad ni Pilato ti Jesus dikodi tdnni magamet
di dikona en gustu di.

Impaku ti Jesus ten Kudus
(Mt. 27:32-44; Mc. 15:21-32; Jn. 19:17-27)

26 Nadid, ti Jesus ay tinawid nen sundalu hidi. Mentras a maglakad hidi ay natagbu
di ti Simon a taga-Cirene a gubwat ti baryu, pinilit di a pinabdklay dikona en kudus
sakay pinaunonud di kdnni Jesus. 27 Makpal a tolay en umunonud kénni Jesus, kaguman
bi en sangan a babbi a mamagsangetan sakay malungkut gapu ten habag di dikona.
28 Peru sinulig hidi ni Jesus sakay kinagi na, “Sikam a babbi hidi ti Jerusalem, dyanak
moy sangitan, dapat moyid a sangitan ay i sadili moyen sakay en anak moy hidi. 29 Gapu
dumemat en aldew a kagiyan nen tolay hidi a, ‘Pinagpala en baug hidi, en awan hidi
nagbuktet sakay en awan hidi nagpasusu!” 30 Iyud bi en panahun a kagiyan nen tolay
hidi ten bukid hidi a, ‘Taporan moy kami!’ sakay ten marenggad hidi a bukid, ‘Itagu moy
kamil” 31 Gapu ni kona hadd en gamitan ten sariwa a kayu, ay dnya wad i mangyariyid ni
mamadi dan?

32 Nadid, tehud bi a tinawid en sundalu hidi a duwwa a tolay a magbabonu, para
bunuwén di bi a kasabay ni Jesus. 33 Kdddemat di ten lugar a nginaranan di a Bungu
ay impaku di dén ti Jesus ten kudus. Sakay impaku di bi en duwwa a tolay a magbabonu,
essa ten dandg ten kawanan, sakay essa bi ten dandg ten kawiri. 34 Kinagi ni Jesus, “Ama,
patawaddn mu hidi gapu awan di tukoy i gagamitdn diyen.’

Nagbunutan en sundalu hidi tdnni matukuyan di ni hddya ten badu hidi ni Jesus en
meangay ten balang essa dikodi. 35 Ndgtakndg en tolay hidi haud a maggeleng; mentras
a en pinunu hidi nen banuwan ay magsasestiyan dikona. Kinagi di, “Inligtas na en agum,
nadid, ni talaga a siya en Cristo a pinili nen Diyos ay bakin awan na iligtas i sadili naen?”
36 Sinesti bi siya nen sundalu hidi. Ummadeni dikona en essa a sundalu sakay painomén
na siya ti maapsot a alak. 37 Sakay kinagi di, “Ni siko en hari nen Judio hidi ay iligtas mu
i sadili muwen!”

38 Insulat di ten doluwan na en, “Iddi en hari nen Judio hidi.” 3% Ininsultu siya nen essa
a magbabonu a impaku di bi ten kudus. Kinagi na, “Awan beman siko en Cristo? Iligtas
mu i sadili muwen, pati sikami!” 40 Peru nagkagiyan siya nen kaguman na, “Awan ka la
manteng ten Diyos? Parehu kitam la a tallu a pinarusaan! 4! Dapat la a parusaan di kita
a duwwa gapu ten magkadukas a gindggamet ta, peru i tolayid a iyan ay awan ti ginamet
a anyaman a madukas.” 42 Sakay kinagi na kdnni Jesus, “Alalahandnndk mu pay, Jesus,
ni maghari ka dan.” 43 Tummabbig ti Jesus, “Kagiyan ku dikomu, ti aldew biyid a iyad ay
kuyugén taka ti Paraiso.”

En Kdkkatay ni Jesus
(Mt. 27:45-56; Mc. 15:33-41; Jn. 19:28-30)
44-45 Dikona a tanghali ddn ay nagdikldm i buuwid a luta hanggan ten alas tres ten
apon. Sakay napisad en ditdngnga nen kortina ten kadisaladan nen Templo. 46 Kattapos

ay pummadkraw ti Jesus, “Ama, iyentrega ku dan dikomu ispiritu kuwidi.” Kéttapos na a
kinagi iyud ay nabagsutan dan siya ti angds. 47 Dikona a netan nen kapitan nen sundalu
hidi en nangyari ay nagpuri siya ten Diyos. Kinagi na, “Tatarudan ngani a matuwid i
tolayid a iddi!” 48 Makpal en katolayan a naipun a maggeleng haud, ummuli hidi a tunay
en lungkut di gapu ten netan di a nangyari. 49 En atanan nen kdkkagumanan hidi ni Jesus
ay ked hidi haud a méagtakndg ten adeyu, pati en babbi hidi a ummunonud dikona sapul
ti Galilea. Netan di en atanan nen nangyari haud.

Inldbbdng Di ti Jesus
(Mt. 27:57-61; Mc. 15:42-47; Jn. 19:38-42)
50-51Tehud a essa a lllaki a Jose en ngaran na, taga-Arimatea a essa a banuwan ti Judea.
Mabait siya sakay matuwid a tolay, essa siya ten tolay hidi a maguray ten kiddemat nen
paghari nen Diyos. Sakay maski kaguman siya ten Sanedrin ay awan siya ummayun ten
madukds a ginamet di kdnni Jesus. 52 Ummangay siya kanni Pilato sakay inagid na en
bangkay ni Jesus. 53 Indibabbi na en bangkay, sakay binalutan na ti tela a lino. Kéttapos
ay inyangay na ten paglabbangngan a kuman a kuweba a batu, a awan palla nagamit. 54 Ti
aldiwid a iyud ay Aldew nen Pdghanda di gapu magsapul dan en Aldew nen Kdimang,.
55 Nakkuyug kdnni Jose en babbi hidi a ndkkuyug kdnni Jesus sapul ti Galilea, kaya
netan di en paglabbangngan sakay en kdkkedatton nen bangkay na haud. 56 Kattapos
ay ummuli hidi sakay tulos hidi a naghanda ti pdgpasarrub sakay mira a idatton di ten

bangkay ni Jesus. Ten kaddemat nen Aldew nen Kdimang ay ummimang hidi gapu iyud
utus nen Kautusan.

24

En Kdkkabiyag a Ruway ni Jesus
(Mt. 28:1-10; Mc. 16:1-8; Jn. 20:1-10)

1 Nadid, pdgdemlag palla ten Simba ay ummangay dan en babbi hidi ten nanglab-
bangngan di kdnni Jesus, tawid di en pagpasarrub a inhanda di. 2 Kaddemat di haud
ay netan di a negulung dan en batu a sumdssiradu ten paglabbangan. 3 Peru dikona a
summaddép hidi haud ay awan dan en bangkay nen Panginoon a Jesus. 4 Nadid mentras
a isipan di ni bakin konahud en nangyari ay tehud a bigla a pummeta a duwwa a l4llaki
a makasili en badu di. > Tunay en dnteng di kaya lummuhud hidi. Kinagi nen lallaki hidi
dikodi, “Bakin aryokdn moy en biyag ten lugar nen patay hidi? ¢ Awan haddi ti Jesus,
nabiyag dén siya a ruway! Nalimunan moy dan beman en kinagi na dikomoy dikona a ked
pallasiyati Galilea? 7 Awan beman kinagi na a, ‘En Anak nen Tolay ay kailangan a itokyon
ten makasalanan hidi sakay ipaku ten kudus, peru mabiyag siya a ruway ten katallu a
aldew?” ” 8 Nadid, naisip nen babbi hidi en kinagi hidi ni Jesus tenhud. °Kaya nagsoli
hidi gubwat ten paglabbangngan sakay angay di imbareta en atanan nen nangyari ten
sapulu ay ti essa a apostol sakay ten agum pa a kakagumanan di. 10 En babbi hidi ay
de Maria Magdalena, ti Juana, sakay ti Maria a ina ni Santiago, sakay en agum pa hidi
a kaguman di a babbi en nagbareta ten apostol hidi. 11 Peru awan naniwala en apostol
hidi gapu isip diyid ay binubuu la iyud nen babbi hidi. 12 Peru tummaknag ti Pedro sakay
nagginan a patamu ten nanglabbangngan di kdnni Jesus. Kaddemat na ten ldbbang ay
dummukug siya a summedip ten disalad. Awan siya ti netan, basta en damit a lino. Kaya
ummuli siya a méaggaisipan ten nangyari.

En Nangyari ten Duwwa a Naglakad Ti Emaus
(Mc. 16:12-13)
13Ti aldewid a iyud ay naglakad en duwwa a disepulus ni Jesus, patamu ten baryu a
nginaranan di a Emaus, manga sapulu ay ti essa a kilumetru en kadeyu na ti Jerusalem.
14 Magguron hidi a duwwa tungkul ten atanan a nangyari. 1>Nadid, mentras a mdgguron
hidi ay ummadeni ti Jesus dikodi sakay naksabay. 16 Netan di siya peru awan di siya
natenggi. 17 Tinanung hidi ni Jesus, “Anya ben i pAgguronan moyen?”



LUCAS 24:18 125 LUCAS 24:47

Ummimang hidi ten paglakad di, sakay malungkut a tarud en rupa di. 18 Tummabbig
en essa dikodi a Cleopas en ngaran na, “Siko wad la i dayuwid ti Jerusalem a awan
nakabareta ten nangyari hidi haud ti nakalipasudi a sangan a aldew.” 1°Kinagi ni Jesus,
“Anya beman nangyariyid haud?” Tummébbig hidi, “En tungkul ten nangyari hidi kdnni
Jesus a taga-Nazaret. Essa siya a propeta a makapangyariyan ten upos sakay gamet maski
ten atubengan nen Diyos sakay nen tolay hidi. 20 Peru dinikap siya nen pinunu hidi nen
padi mi hidi, sakay nen pinunu hidi nen banuwan para mahatulan a matay, sakay impaku
di siya ten kudus. 2! Siya pa beman i asaan miyid a mangligtas ti Israel. Sakay bakan la
a iyan, katallu dan nadid a aldew sapul dikona a nangyari iyud. 22 Naraknid kami ten
imbareta nen sangan a babbi a kakagumanan mi. Pagdemlag palla ay ummangay hidi
bummisita ten ldbbang ni Jesus. 23 Peru awan di netan en bangkay na haud. Nagsoli
hidi sakay kinagi di a tehud hidi a netan a pangitain a tehud a duwwa a anghel a nagkagi
dikodi a biyag tiJesus. 24Kaya angay inileng nen agum mi hidi a kakagumanan en labbang
na sakay kinagi di a tatarudan en kinagi nen babbi hidi, peru awan di netan ti Jesus.”

25 Kinagi ni Jesus dikodi, “Anya kam dén ben ti alay a makaintendi! Bakin awan moy
paniwalaan en atanan nen kinagi nen propeta hidi 26 a kailangan a magtdggad ti hirap en
Cristo, bagu siya umangay ten marangal a pdppagyanan na?” 27 Kattapos ay impaliwanag
ni Jesus dikodi en atanan nen nakasulat ten Kasulatan a tungkul dikona, sinapulan na ten
libru hidi ni Moises hanggan ten insulat nen propeta hidi.

28 Nadid, dikona a adeni dan hidi ten baryu a tamuwan nen duwwa a disepulus, ti
Jesus ay kuman a magtulos ten lakad na a tamu ti mas adeyu a lugar. 2° Peru pinugad
di siya a kagi di, “Maktulos ka dalla hdddi dikomi, gapu sumardm dan i aldiwen sakay
magdadidiklam dan.” Kaya néktulos ti Jesus dikodi. 3° Dikona katubeng di dan siya a
kuman ay inalap na en tinapay, sakay nagpasalamat ten Diyos. Kattapos ay tindppeng-
tdppeng na sakay inyatad na dikodi. 31 Sakay nabukasan en pangileng di sakay natenggi
di ti Jesus, peru bigla dén siya a nawan. 32 Kinagi di, “Kaya bali a tunay ti saya en
babbatiyan ta mentras a makpagguron siya dikota ten dilan sakay impaliwanag na dikota
en nakasulat ten Kasulatan.”

33 Tummaknag hidi a pagdaka sakay nagsoli hidi ti Jerusalem. Dinemattan di a naipun
en sapulu ay ti essa a apostol sakay en agum pa hidi a kakagumanan di. 34 Kinagi di ten
duwwa, “Tatarudan a nabiyag en Panginoon, pummeta siya kdnni Simon!” 35Kéttapos ay
inyistorya bi nen duwwa a disepulus en nangyari ten dilan, sakay ni konya di a natenggi
en Panginoon dikona a tdppeng-tdppengan na en tinapay.

Pummeta ti Jesus ten Disepulus Na hidi
(Mt. 28:16-20; Mc. 16:14-18; Jn. 20:19-23; Gamet 1:6-8)

36 Nadid, mentras a pagguronan di en nangyari ay bigla a lummitaw ti Jesus a
tummakndg ten ditdngnga di, sakay kinagi na dikodi, “Mdgkahud kam ti kapayapaan!”
37 Nardknid en disepulus hidi sakay nedntingan hidi gapu inisip di a anitu en netan
di. 38 Peru kinagi ni Jesus dikodi, “Bakin manteng kam? Sakay bakin magduda kam?
39 Ilingdn moy i lima kuwiday sakay i basset kuwiday, sikdn dan ngani iddi. Tawidandk
moy sakay pakailingdnndk moy. Awan ti pilas sakay tulang en anitu, peru sikdn ay tehud
a kona ti ketan moyidi. 40 Kéttapos na a kinagi iyadd ay impeta na dikodi en lima na sakay
en bésset na. 4! Nagtaka hidi ti hustu sakay tunay hidi ti saya. Peru awan palla hidi
makapaniwala, kaya tinanung hidi ni Jesus, “Tehud kam a makan hadn?” 42 Inatdenan
di siya ti kakattol a neapoy a ikan. 43 Inalap na iyud sakay kinan na ten atubengan di.

44Kattapos ay kinagi na dikodi, “Saiyad en kinagi ku dikomoy dikona a kakagumandk
moy palla. Dapat a matupad en atanan a nesulat ten Kautusan ni Moises, ten libru nen
propeta hidi sakay ten libru nen Kansiyon hidi tungkul dikoku.” 45Kattapos ay binukasan
na en isip di tdnni maintendiyan di en Kasulatan. 46 Kinagi na dikodi, “Kona haddi en
nakasulat, ‘Kailangan a maghirap en Cristo sakay matay. Kattapos ay mabiyag siya a
ruway ten katallu a aldew.” 47Kaya ten pamamag-itan nen ngaran na ay dapat a ipangaral



LUCAS 24:48 126 LUCAS 24:53

en pagsisi, sakay pagpatawad ten kasalanan sapul ti Jerusalem hanggan ten atanan a
bansa. 48 Sikam i makapangpatunayid ti bagayid a hidi iyad. 4° Tandaan moy, paangayén
ku dikomoy en impangaku nen Ama ku. Kaya dyan kam lumakad ti Jerusalem mentras a
awan moy matanggap en kapangyariyan a gubwat dilanget.”

En Kdangay ni Jesus Dilanget
(Mc. 16:19-20; Gamet 1:9-11)
50 Kattapos ay ingkuyug hidi ni Jesus ten luwas ti Jerusalem, kaddemat ti Betania
ay indisunu na en lima na sakay pinagpala na hidi. 5! Mentras a pagpaladn na hidi ay
maggade-adeyu siya a padisunu a patamu dilanget. 52 Sinamba di siya sakay kattapos

ay nagsoli hidi ti Jerusalem a masaya a tarud. >3 Pirmi hidi a maggangay ten Templo a
magpuri ten Diyos.

En Maganda a Bareta ayun kdnni
JUAN

Paliwanag Tungkul ten Libru

Iydd a Maganda a Bareta ayun kdnni Juan, a mangpakapospos a ti Jesus en awan ti
katapusan a Upos nen Diyos a, “Nagin tolay sakay ndkpdgyan dikomi.” Nesulat iyad a
Maganda a Bareta tdnni en mangbasa hidi ay sumampalataya a ti Jesus en nepangaku a
Tagapagligtas, en Anak nen Diyos, tdnni magkahud hidi ti biyag (20:31).

En dipalongu a bahagi ay mangpakapospos ten iba-iba a himala a mangpatunay a ti
Jesus en nepangaku a Tagapagligtas, en Anak nen Diyos. Kasunud haddi en paliwanag
hidi tungkul ten himala hidi. Ti iydd a bahagi ay nepaliwanag a naniwala en agum kanni
Jesus sakay nagin tagasunud na hidi. En agum bi ay awan naniwala, sakay sinalungat di
pa siya. Nakasulat ten kapitulu 13 hanggan 17 en katapusan a gibi ni Jesus kaguman
en disepulus na hidi sakay en maganda a pakpaggagum na dikodi. Ti gibiyid a iyud
ay pinabegsak na en isip di tdnni magin handa hidi ten pademat a pangyayari. Ten
katapusan hidi a kapitulu ay nesulat en pagdikap, pagbista sakay pangpaku dikona ten
kudus, en kdkkabiyag na ruway, sakay en makpal hidi a beses a kdppeta na ten disepulus
na hidi kattapos na a mabiyag a ruway.

En istorya a tungkul ten babbi a nadikdp ti pdngngalunya (8:1-11) ay namarkaan ti
kona haddi () a tanda gapu awan iyad ketan ten kakpalan a dipalongu hidi a kasulatan
sakay ten purumeru hidi a salin, sakay ten agum a kasulatan ay iba en paketan ti iyad.

Indtdenan ti diin nen Maganda a Bareta ayun kdnni Juan en biyag a awan ti katapusan
ten pamamag-itan ni Cristo, a essa a kaluub a magsapul ddn nadid sakay matanggap nen
mangtanggap hidi ten dulaw ni Jesus, en Dilan, en Katutuhanan sakay en Biyag. Ketan
ti iyad a libru en matalinhaga a pdggamit ti karaniwan a bagay kona ten dinom, tinapay,
simbuwan, pastol sakay en tupa na hidi, en ponan ni ubas sakay ten bunga na, tdnni ipeta
sakay itoldu en katutuhanan hidi a ispirituwal.

Lasdn nen Libru
En dipalongu a upos 1:1-18

TiJuan a Magbinyag sakay en dipalongu hidi a disepulus ni Jesus 1:19-51
En pagserbi ni Jesus 2:1-12:50

En katapusan hidi a aldew ni Jesus 13:1-19:42

En ruway a kakkabiyag sakay en kdppeta nen Panginoon a ti Jesus 20:1-31
En kdppeta ni Jesus ten pittu a disepulus 21:1-25

En Upos nen Biyag

1Sapul pa ten sapul ay ked dan en Upos, kaguman nen Diyos en Upos, sakay en Upos
ay siya dan en Diyos. 2 Sapul pa ten sapul ay kaguman dén siya nen Diyos. 3 Linalang en
atanan bagay a ten pamamag-itan na, sakay awan ti linalang a bakan a ten pamamag-
itan na. 4En Upos en paggubwatan ni biyag, sakay iyad a biyag ay nangatad ti demlag
ten tolay. °Iyad a demlag ay magdemlag ten kadiklamman, sakay awan iydd madaig nen
diklam.

6Nadid, tehud a essa a l4llaki a inutusan en Diyos, en ngaran na ay ti Juan. 7 Pinaangay
na ti Juan ten tolay hidi, inutusan siya tanni ipahayag na en tungkul ten demlag, tdnni
sumampalataya en atanan a tolay. 8 Bakdn a ti Juan en demlag, nan inutusan siya tanni
mangpahayag ni deya en demlag. 2 En tunay a demlag a mangdemlag ten atanan a tolay
ay dumemat ti munduwiday.

10 Dummemat en Upos ti munduwiday, peru awan siya tinenggi ni munduwiday
maski ni linalang i munduwiday ten pamamag-itan na. ! Ummangay siya ten sadili
na a banuwan, peru awan siya tinanggap nen kabanuwan na hidi. 12 Peru en atanan a

nangtanggap sakay summampalataya dikona ay indtdenan na ti karapatan a magin anak
nen Diyos. 13 Nagin anak ngani hidi nen Diyos bakdn a ten pamamag-itan nen pisikal a
kakkeenak oni gapu ten kagustuwan nen tolay, nan gapu ten kaluuban nen Diyos.

14 En Upos ay nagin tolay sakay nakpagyan dikomi. Netan mi en kaluwalhatian na
bilang bugtung a anak nen Ama. Putat siya ti kabaitan sakay katutuhanan.

15 Impahayag siya ni Juan, sakay impdkraw na ten tolay hidi a, “Siya en kinagi ku
dikomoy a, ‘En dumemat a kasunud ku ay mataas nan sikdn, gapu baguwék a neenak
ay ked dan siya.””

16 Gapu putat siya ti pAgmahal, ay naranasan tam a atanan en tulos-tulos a pagpapala.
17 Neatad dikomi en Kautusan nen Diyos ten pamamag-itan ni Moises, peru en kabaitan
sakay katutuhanan ay neatdd ten pamamag-itan ni Jesu-Cristo. 18 Maski nikan ay awan

palla ti naketa ten Diyos. Peru impakilala siya nen bugtung a Anak a tunay a kasayaan
nen Ama.

En Pdgpahayag ni Juan a Mdgbinyag
(Mt. 3:1-12; Mc. 1:1-8; Lu. 3:1-18)
19 Tnutusan nen pinunu hidi nen Judio hidi ti Jerusalem en sangan a padi sakay Levita
a itanung kanni Juan ni deya siya. 20 Intapat a kinagi ni Juan dikodi, “Bakan a sikan en
Cristo.”
21“Ni konahud ay deya ka?” tanung di,

“Siko beman ti Elias?” “Bakén a sikdn,” kagi ni Juan.

“Siko beman en propeta?” Kinagi na dikodi, “Bakan a sikdn.”

22 “Deya ka beman a talaga? Kagiyan mu dikomi tanni tehud kami a mekagi ten
nagutus hidi dikomi. Anya makagi muwid tungkul ti sadili muwen?” 23 “Tummabbig
ti Juan ten pamamag-itan nen kinagi ni propeta Isaias,

“Sikan en boses nen tolay a magpédkraw ten parang,

‘Pasunongan moy en paglakadan nen Panginoon.” ” 24 En nagtanung hidi ay
inutusan nen Pariseo hidi. 25 Tinanung di a ruway ti Juan, “Bakin magbinyag
ka, ni bakan bali a siko en Cristo, oni ti Elias, oni en propeta?” 26 Tummabbig ti
Juan, “Magbinyagak dikomoy ten dinom, peru tehud a ked ti ditdngnga moyen a
awan moy matenggi. 27 Dumemadt siya a kasunud ku peru awandk karapatdapat
dikona maski ni mangokbis dalla ten igut nen sandalyas na.”

28 1y4d ay nangyari ti Betania, ten dibelyu nen dinom ti Jordan a nagbinyagan ni Juan.

En Tupa nen Diyos

29 Ten kailawan na, ay netan ni Juan ti Jesus a umadeni dikona. Kaya kinagi na ten
tolay hidi, “Siya iddi en Tupa nen Diyos. Siya en mangibut ten kasalanan nen tolay ti
munduwiday. 30 Siya en kinagi ku dikomoy a dumemat a kasunud ku a mas mataas nan
sikan. Gapu baguwdk pa a neenak ay ked dan siya. 3! Awan ku bi siya matenggi tenhud
peru ummangayak haddi a magbinyag ti dinom tanni ipakilala ku siya ti Israel.

32 Kattapos ay nagpatunay ti Juan, a kinagi na, “Netan ku en Ispiritu a dummibabbi
a gubwat dilanget a kona ten essa a kalapati, sakay ummapon dikona. 33 Awan ku siya
matenggi tenhud, peru en nangutus dikoku a magbinyag ti dinom ay siya labi en nagkagi
a, ‘Ketan mu a dumibabbi en Ispiritu sakay magyan ten essa a tolay. Iyud a tolay i
magbinyagid ti Banal Ispiritu.’ 34 Mineta ku siya kaya patunayan ku a siya en Anak nen
Diyos.”

En Dipalongu hidi a Disepulus ni Jesus
35 Ten kinailawan na, ay ked ddmman haud ti Juan kaguman na en duwwa na a
disepulus. 3¢ Dikona ketan na ti Jesus a magtalib ay kinagi na, “Siya en Tupa nen Diyos!”
37 Ten péakkasanig nen duwwa a disepulus ten kinagi ni Juan, ay inunud di ti Jesus.
38 Dikona sumulig ti Jesus, ay netan na hidi a umunonud, kaya tinanung na hidi, “Anya
kailangan moyid?”
Kinagi di, “Hadya tattulusan muwid Rabbi?” (En gustu a kagiydn nen Rabbi ay Maistu.)

39 “Kamon haad angen moy ilingan,” kagi ni Jesus.

Kaya nakkuyug hidi kdnni Jesus sakay netan di en tattulusan na; sakay naktulos dan
bi hidi ti iyud a aldew gapu magalaskuwatru dan ten apon.

40En essa ten duwwa a nakasanig ten kinagi ni Juan ay ti Andres a kapatkaka ni Simon
Pedro. 4! Kaya inaryok ni Andres en kapatkaka na a ti Pedro sakay kinagi na, “Netan
mi ddn en Mesias!” (En gustu a kagiydn nen Mesias ay Cristo.) 42 Ingkuyug ni Andres ti
Simon a ummangay kdnni Jesus.

Ten péakketa ni Jesus kdnni Pedro ay kinagi na, “Siko ay ti Simon a anak ni Juan. Sapul
nadid ay ngaranan ka dén a Cefas.” (En kahulugan na ay Pedro, ti iba a upos ay batu).

En Dulaw kdnde Felipe ay ti Natanael

43 Ten kailawan na ay naisipan ni Jesus a umangay ti Galilea. Netan na haud ti Felipe
sakay kinagi na, “Mdakkuyug ka dikoku.” 44 (Ti Felipe ay taga-Bethsaida a kabanuwan de
Andres ay ti Pedro.) 45 Netan ni Felipe ti Natanael, sakay kinagi na dikona, “Netan mi
dén en kinagi ni Moises ten kasulatan sakay nen propeta hidi. Siya ay ti Jesus a taga
Nazaret a anak ni Jose.” 46 “Tehud beman a maggubwat a mahusay ti Nazaret?” tanung
ni Natanael.

Tummabbig ti Felipe, “Karon had angen mu ilingan.”

47 Pakketa ni Jesus kdnni Natanael a patamu dikona ay kinagi na, “Ilingdn moy,
i tatarudanen a Israelita. Awan siya mdgwariwari.” 48 Tinanung siya ni Natanael,
“Konyadk mu a nakilala?”

Tummabbig ti Jesus, “Bagu ka pa a dulawan ni Felipe ay netan taka dén dikona a ked
ka ten sarok nen kayu a igos.” 49 Kinagi ni Natanael, “Maistu, talaga a siko en Anak nen
Diyos! Siko en Hari ni Israel!”

50 Kinagi ni Jesus, “Sumampalataya ka beman gapu ten kinagi ku a netan taka ten
sarok nen kayu a igos? Makpal ka pa a ketan a mas lalu pa hadn.” 51 Sakay kinagi ni
Jesus dikona, “Tandaan mu, ketan mu a bukas dilanget sakay en anghel hidi nen Diyos
ay sumangkay sakay umugsad ten pappagyanan nen Anak nen Tolay.

2

En Kasalan ti Cana

1 Nadid, kallipas nen kaduwwa a aldew, ay tehud a kasalan ti Cana a sakup ni Galilea.
Ked haud en ina ni Jesus. 2 Imbitadu bi de Jesus ay ten disepulus na hidi ten kasalan.
3Naubusan hidi ti alak ten handaan. Kaya kinagi nen ina ni Jesus dikona, “Naubusan dan
hidi ti alak.” 4Kinagi ni Jesus, “Dyanak mu dipalonguwan. Bakén palla a iydd en tama a
odas.” >Kinagi nen ina na ten magserbi hidi, “Gamitdn moy en dnyaman a kagiyan na
dikomoy.”

¢ Tehud a &nndm a tapayan a maglasan ti manga duwwa a pulu hanggan tallu a pulu
a galon. Hidi iydd ay nehanda para paggugasan nen Judio hidi ayun ten relihiyon di.
7Kinagi ni Jesus ten magserbi hidi, “Sigi putatdn moy ti dinom tapayanen hidi.”

Pinutat di ngani en tapayan hidi. 8 Sakay kinagi na dikodi, “Mangsigit kam sakay
iyangay moy ten tagapamahala ten kasalan.”

Nangsigit ngani hidi sakay inyangay di ten tagapamahala ten kasalan. ° Dikona
ennaman nen tagapamahala ten kasalan en dinom a nagin alak ay awan na tukoy ni
hadya iyud a naggubwat. Peru tukoy nen magserbi hidi a nangsigit. Kaya dinulaw nen
tagapamahala en lallaki a kinasal. 1°Kinagi na, “En masarap a alak en purumeru a iluwas
sakay iluwas en mahina a kalasi ni alak ni makpal ddn a mainom en tolay hidi. Peru siko
ay indimudyan mu a inluwas en masarap a alak.”

1 ]yad a ginamet ni Jesus ti Cana, en kapurumeruwan a ginamet na a himala. Ten
pamamag-itan ni iyud ay nehayag en kapangyariyan na sakay naniwala en disepulus na

hidi.

12K attapos ni iyud, ay ummangay de Jesus ti Capernaum. Kaguman na en ina na, sakay
en kdkkapatkaka na hidi ay ten disepulus na hidi. Sakay ndktulos hidi haud ti sangan a
aldew.

En Pdgmalasakit ni Jesus ten Templo
(Mt. 21:12-13; Mc. 11:15-17; Lu. 19:45-46)

13 Nadid, dikona a adeni ddn en Piyesta nen Aldew nen Pagtalib nen Judio hidi, ay
ummangay ti Jesus ti Jerusalem. 14 Ten kdssaddap na ten Templo, ay netan na en tolay
hidi a maglaku-laku. Maglaku hidi ti kabakaan, tupa sakay kalapati, sakay netan na bi
haud en mégpalit hidi ti pilak. 1>Naggamet tiJesus ti pAghaplit a lubid sakay intabuy naa
paluwas ten Templo en méglaku-laku hidi, pati en baka hidi sakay tupa hidi. Insapwar na
en pilak nen magpalit hidi sakay impagpasakdb na en lamisaan di hidi. 1¢ Sakay kinagi na
ten maglaku hidi ti kalapati, “Ibutan moy haddi hidi iyan, bakin ginamet moy a palengki
en bilay nen Ama ku?” 7 Naala-ala nen disepulus na hidi en nesulat ten kasulatan a, “En
pagsurug ku ten bilay mu ay kuman a apoy a maggerab ti pusu kuwiday.”

18 Gapu haud, ay tinanung siya nen pinunu hidi nen Judio hidi, kinagi di, “Anya i
mepeta muwid dikomi a himala, tanni patunay a tehud ka a karapatan a gamitan iyad?”
19 Tummadbbig ti Jesus, “Rabbaan moy i Templowid a iyad sakay ten alay nen tallu a aldew
ay itakndg ku iyad a ruway.” 20Kinagi nen pinunu hidi nen Judio hidi, “Samantala dppat
a pulu ay ti &nndm a taon a ginamet i Templowid a iyad? Sakay nadid ay itakndg mu la
ti tallu a aldew?”

21peru en Templo a kinagi ni Jesus ay en baggi na. 22Kaya, dikona nabiyag siya a ruway
ten katallu a aldew, ay naala-ala nen disepulus na hidi iyud a kinagi na. Sakay lalu hidi a
naniwala ten kasulatan sakay ten intoldu hidi ni Jesus.

Tukoy ni Jesus en Isip nen Tolay hidi
23 Nadid, ten Piyesta nen Aldew nen Pagtalib ti Jerusalem, ay makpal en summam-
palataya kdnni Jesus ten dikona ketan di en himala hidi a gindggamet na. 24 Peru awan
nagtiwala ti Jesus dikodi gapu tukoy na en ked ten isip di. 25 Awan dén siya kailangan a
baretaan tungkul ten deyaman, gapu tukoy na en ked ten isip nen atanan a tolay.

3

Tinolduwan ni Jesus ti Nicodemo

1Nadid, tehud a essa a pinunu nen Judio hidi a en ngaran na ay ti Nicodemo. Kabilang
bi siya ten grupu nen Pariseo hidi. 2 Ten essa a gibi, ay ummangay siya kanni Jesus sakay
kinagi na, “Maistu, tukoy mi a siko ay essa a maistu a gubwat ten Diyos gapu awan ti
makagamet ten himala hidi a gdggamitan mu ni awan dikona en Diyos.” 3 Tummabbig ti
Jesus, “Kagiyan ku dikomu mentras a awan meenak a ruway en essa a tolay ay awan na
ketan en kahariyan nen Diyos.” 4 “Konya a meenak a ruway en essa a tolay a matanda
dén? Makasadddp beman siya a ruway ten tiyan nen ina na para meenak a ruway?” kagi
ni Nicodemo. 5Kinagi ni Jesus, “Tandaan mu, en tolay a awan meenak a ruway ten dinom
sakay ten Ispiritu, ay awan makasadddap ten kahariyan nen Diyos. ¢ En meenak ayun ten
pagkatolay ay tolay, sakay en meenak ayun ten Ispiritu ay ispiritu. 7 Dyan ka magtaka
ten kinagi ku dikomu, ‘Kailangan a meenak a ruway en atanan a tolay.”  Ni magparas ay
masanig mu en tdnnug na peru awan mu tukoy naggubwatan naid sakay tamuwan naid.
Kona labi hud en tolay a neenak ayun ten Ispiritu.” ?Kinagi ni Nicodemo, “Konya iyad a
mangyari?” 19Kinagi ni Jesus, “Essa ka pa bi a matalinu a maistu ti Israel bakin awan mu
maintendiyan i bagayid a hidi iyad? 1! Tandaan mu: en ikagi mi ay tukoy mi, sakay en
patunayan mi ay netan mi, peru awan moy iyud tinanggap. 12Ni awan kam maniwala ten
bagay hidi a kagiyan ku tungkul ti munduwiday, ay konya moy a paniwalaan en ikagi ku a
tungkul ten bagay hidi dilanget? 13 Awan ti iba a ummangay dilanget nan en dummibdbbi
a gubwat dilanget a en Anak nen Tolay.

14 Sakay ni konya a indisunu ni Moises en tangsu a biklat ten parang ay kona labi
hud a kailangan a idisunu en Anak nen Tolay. 15 Tanni deyaman en sumampalataya
dikona ay magkahud ti biyag a awan ti katapusan. ¢ Gapu mahal a tarud nen Diyos en
atanan a tolay ti munduwiday, kaya inyatdd na en bugtung na a Anak, tdnni deyaman en
sumampalataya dikona ay awan mepahamak nan magkahud ti biyag a awan ti katapusan.
17 Gapu inutusan nen Diyos en anak na, bakdn a para hatulan ti parusa i munduwiday,
nan iligtas ten pamamag-itan na.

18 Awan ddn mahatulan a maparusaan en sumampalataya ten Anak. Peru nahatulan
dén en awan sumampalataya. Gapu awan siya summampalataya ten bugtung a Anak nen
Diyos. ¥ Nahatulan hidi, gapu ummangay dén ti munduwiday en demlag, peru ginustu
pa nen tolay hidi en diklim nan ten demlag, gapu en gdggamitdn di ay magkadukas.
20 En maggamet ti madukds ay maiyamut ten demlag. Adeyuwan di en demlag tdnni
awan ketan en gamet di. 2! Peru en mabiyag a ayun ten katutuhanan ay umadeni ten
demlag, tdnni mehayag en gamet na a ayun ten kaluuban nen Diyos.

De Jesus ay ti Juan

22 Kattapos ni iyud ay ummangay de Jesus ay ten disepulus na hidi ti Judea. Nagyan
hidi haud ti sabadit a panahun sakay nagbinyag ten tolay hidi. 23 Ti iyud a panahun,
ay magbinyag bi ti Juan ti Enon, adeni ti Salim, gapu makpal a dinom haud, sakay
ummangay dikona en tolay hidi a magpabinyag. 24 (Awan palla hud nepiresu ti Juan)

25 Nadid, nagkatdbbigan en disepulus hidi ni Juan ay ten essa a Judio, tungkul ten
paglinis ayun ten relihiyon di. 26 Kaya ummangay hidi kanni Juan, sakay kinagi di,
“Maistu, en lallaki a kaguman mu ten dibelyu ni Jordan, en pinatunayan mu, ay
magbinyag bi sakay ngari-ngari a atanan tolay ay ummangay dikona!” 27 Kinagi ni Juan,
“Awan ti magamet en tolay ni awan ipagkaluub nen Diyos. 28 Awan moy beman naala-
ala en kinagi ku dikomoy a bakén a sikdn en Cristo nan inutusandk la a magdipalongu
dikona. 29 En babbi a ikasal ay para ten lallaki a ikasal. En abay a maguray ten kaddemat
nen lallaki a ikasal ay masaya a tarud ni masanig na dan en boses nen lallaki. Konadk labi
haud nadid masayadk a tarud a meta ku en tolay hidi a umangay kanni Jesus. 3°Kailangan
a lalu siya a metaas, sakay sikdn ay mebaba.

Ti Jesus en Gubwat Dilanget

31En gubwat dilanget ay kataasan ten atanan; en gubwat ti lutaiday ay tagaluta sakay
magupos tungkul ten bagay hidi ti lutaiday. En gubwat dilanget ay kataasan ten atanan.
32Imbareta na en nasanig na sakay en netan na, peru awan ti maniwala ten imbareta na.
33 Peru en naniwala hidi ten imbareta na, ay magpatunay a en kinagi nen Diyos ay tama.
34 En inutusan nen Diyos ay magpahayag ten upos hidi nen Diyos, gapu awan ti karad
en pagkaluub nen Diyos ten Ispiritu na. 3> Mahal nen Diyos en Anak, sakay inyatdd nen
Diyos dikona en pdmmahala ten atanan a bagay. 36 En sumampalataya ten Anak nen
Diyos, ay tehud a biyag a awan ti katapusan. Peru en awan sumunud ten Anak, ay awan
magkahud ti biyag. Nan manatili dikona en iyamut nen Diyos.

4

Ti Jesus sakay en Samaritana

1 Nadid, nabareta nen Pariseo hidi a mas makpal a naakit sakay nabinyagan ti Jesus
nan ti Juan. 2 (Peru bakén a ti Jesus a mismu en magbinyag, nan en disepulus na la hidi).
3 Dikona nabareta iyud ni Jesus, ay lummakad siya ti Judea, sakay nagsoli ti Galilea. 4 Ten
kassoli di ay kailangan a dumaman siya ti Samaria.

5Nademadt di en essa a banuwan a en ngaran na ay Sicar a sakup ni Samaria. Adeni ti
Sicar en luta a inyatdd ni Jacob ten anak na a ti Jose. ¢ Ketan haud en bal-ung ni Jacob.
Kaddemat di haud ay naggetnud ti Jesus ten gilid nen bal-ung, gapu pagud a naglakad.
Halus adeni dan a magtanghali en aldew.

7Tehud a essa a Samaritana a angay summagab. Kinagi ni Jesus dikona, “Mdk-enumak
pay.” 8 (Ti iyud a pagkakataun ay awan en disepulus na hidi gapu ummangay hidi ten
banuwan a mamali ti makan di.) °Kinagi dikona nen Samaritana, “Awan beman Judio
ka, sakay mak-enom ka dikoku a Samaritana?” (Gapu awan maari a makpaggagum en
Judio hidi ten Samaritano hidi.) 10 Kinagi ni Jesus dikona, “Ni tukoy mu la en kaluub
nen Diyos, sakay ni deya i mak-enomidi dikomu, ay maari a siko i maggidid dikona ti
dinom sakay 4tdenan na ka ti dinom a makapangatad ti biyag.” 1! Kinagi nen babbi,
“Ti kadsalad ni bal-ungidi sakay awan ka pa bi ti pagtabu, hadya pangalapan muwid ti
dinom a makapangatad ti biyag? 12Iyad a bal-ung ay gubwat ten ninunu mi a ti Jacob.
Umminom siya haddi sakay en anak na hidi maski en hayup na hidi. Mataasan mu beman
siya?” kagi na. 13 Kinagi ni Jesus, “En uminom ti dinomid a iyad ay mauwaw padi a
ruway, 14 peru en uminom ten iyatdd ku a dinom ay awan ddn mauwaw a ruway. Gapu en
dinom a iyatdd ku ay magin kona ten bukal a tulos-tulos a magbulos sakay makapangatad
dikona ti biyag a awan ti katapusan. 15Kinagi nen babbi, “Atdenandk mu pay ti kona ti
iydn a dinom tdnni awandk ddn mauwaw a ruway, sakay awanak dan sumoli haddi a
sumagab a ruway.” 16 “Umuli ka dan sakay ikuyug mu haddi en kabinga mu,” kagi ni
Jesus. 17 “Awanak ti kabinga,” tabbig nen babbi.

Kinagi ni Jesus, “Tama ka, ti kinagi muwen a awan ka ti kabinga 18 gapu limma dan
en nagin kabinga mu, sakay en kapisan mu nadid ay bakdn mu a kabinga.” 1°Kinagi nen
babbi, “Talaga a propeta ka bewad?” 20 “Haddi a bukid a sinumamba ten Diyos en ninunu
mi hidi, peru kagi moy a Judio hidi a ti Jerusalem la dapat a sambadn en Diyos.” 2! Kinagi
ni Jesus dikona, “Maniwala ka dikoku, a sambadan en Diyos bakan la a ti iyan a bukid oni
ti Jerusalem. 22 Sikam a Samaritano ay awan moy tukoy i sambadn moyid, peru sikami
aJudio hidi ay tukoy mi en sambaan mi, gapu en kaligtasan ay nagsapul ten Judio hidi.
23 Peru dumemat ddn en panahun nadid din ngani a mismu, a en tunay a sumamba ten
Ama ay sumamba ten ispiritu ay ten katutuhanan. Gapu iyud en gustu nen Ama ten
balang sumamba dikona. 24 En Diyos ay Ispiritu, kaya dapat siya a sambadn ten ispiritu
ay ten katutuhanan.

25Kinagi nen babbi, “Tukoy ku a pademat en Mesias, en kdkkagiyan a Cristo. Kdddemat
na ay siya en mangpaliwanag dikomi ten atanan a bagay” 26 “Sikan dédn iy4dd a mismu i
kagiyan muwen,” kagi ni Jesus.

27Kaddemat nen disepulus hidi ni Jesus a gubwat ten banuwan ay nabigla hidi dikona
ketan di a mékpdgguron siya ten Samaritana. Peru awan ti nagtanung dikodi ten babbi
a, “Anya kailangan muwid?” Awan bi ti nagtanung kdnni Jesus a, “Bakin mékpdgguron
ka dikona?”

28 Linakadan nen babbi en isdssagab na, summoli ten banuwan sakay kinagi na ten
tolay hidi haud, 2° “Kadtamon, angen moy ilingdn en tolay a nakatukoy ten atanan a
ginamet ku. Siya dan wad Cristowid?” 30 Ten pakkatukoy di ay lummuwas hidi ten
banuwan sakay ummangay hidi kanni Jesus.

31 Pumensangan dan a kinagi nen disepulus na hidi a, “Maistu, angay ka pa kuman.”
32 Peru kinagi na, “Tehudék a pagkain a awan moy tukoy.”

33 Kaya nagtanungan en disepulus na hidi, “Tehud wéd a nangatdd dikona ti makan
na?” 34Kinagi ni Jesus dikodi, “Pagkain kuwid ay tupadan ku en kaluuban nen nangutus
dikoku, sakay tapusdn en pagamet na dikoku. 35 Awan beman kakagiyan moy a, ‘Appat
dalla a bulan ay sak-ani dan?’ Kagiyan ku dikomoy, a nalutu ddn en mula hidi nakahanda
dédn tanni aniyan. 3¢ En maggapas ay makatanggap ti upa sakay magpuron ti bunga a para
ten biyag a awan ti katapusan. Kaya en magmula sakay en maggapas ay parehu hidi a
magkahud ti kasayaan. 37 Kaya tama la en kakagiyan a, ‘Tba en magmula sakay iba bi en
magani.” 38 Utusan takam, a aniydn moy en awan moy immula. Iba en nagpagud, sakay
sikam en magani ten nagpagudan di.”

39 Makpal a Samaritano ti banuwanid a iyud en naniwala kdnni Jesus, gapu ten pahayag
nen bdbbi a, “Kinagi na dikoku en atanan a ginamet ku.” 40 Kaya kinauron di ti Jesus a
makpagyan pala siya haud. Sakay nakpagyan bi siya haud ti duwwa a aldew.

41 Makpal en summampalataya dikona masanig di siya. 42 Kinagi di ten Samaritana,
“Maniwala kami ddn nadid, bakan la a gapu ten kinagi mu nan gapu nasanig mi siya.
Natukuyan mi dén a siya en Tagapagligtas nen tolay ti munduwiday.”

Pinagpiyya ni Jesus en Anak nen Essa a Pinunu

43 Nadid, kéllipas nen duwwa a aldew, ay nagsoli ti Jesus a tamu ti Galilea. 44 (Kinagi ni
Jesus a en essa a propeta ay awan di igagalang ten sadili na a banuwan.)

45K4dddemat niJesus ti Galilea ay mahusay en pangtanggap dikona nen tolay hidi, gapu
natandaan di en atanan a gindggamet na a himala ti Jerusalem ten Piyesta nen Aldew
nen Pagtalib. 46 Ummangay a ruway ti Jesus ti Cana a sakup ni Galilea a nanggamitan na
ten dinom a nagin alak. Ti Capernaum ay tehud a essa a pinunu ni gubiyernu a tehud a
anak a lallaki a tehud a saket 47 sakay maghingalu dén. Dikona a nabareta na a nagsoli ti
Jesus ti Galilea a gubwat ti Judea, ay ummangay siya nakpagguron kanni Jesus a angay na
pagpiyyadn en anak na ti Capernaum. 48 Kinagi ni Jesus, “Mentras a awan kam ti ketan a
himala hidi sakay makataka-taka a bagay ay awan kam sumampalataya.” 4° Kinagi nen
pinunu, “Kadtamon pay, Panginoon, bagu matay en anak ku.” 50 Kinagi ni Jesus dikona,
“Umuli ka dan, mahusay dan en anak mu.” Pakkasanig nen lallaki ten kinagi ni Jesus ay
naniwala siya sakay tulos ddn a ummuli. 5! Maglakad palla siya ten soli na ay natagbu na
dén en alipin na hidi sakay kinagi di dikona a nagpiyya dan en anak na. 52 Tinanung na
hidi, “Anya a kaodas nagpiyya naid?”

Kinagi di, “Nawasan siya ten ladu na ten ala-una nennapon.” 53 Naala-ala nen
pinunu a konahud en odas dikona kinagi ni Jesus a, “Mahusay dan en anak mu.” Kaya
summampalataya siya sakay en buu na a pamilya kanni Jesus.

541yad en kaduwwa a ginamet ni Jesus a himala ti Galilea kdggubwat na ti Judea.

5

En Pdgpapiyya ni Jesus ten Tehud a Saket ti Betesda

1 Nadid, kéttapos ni iyud, ay ummangay ti Jesus ti Jerusalem ten piyesta nen Judio
hidi. 2 Ti banuwanid a iyud ay tehud a dikal a dipositu ni dinom a kadeni nen Pintuwan
nen Tupa hidi. Iyud a dinom ay ngdngngaranan nen Judio hidi a Betesda, ten gilid na
ay tehud a limma a bilay. 3 Napisanpisan haud en te manga saket hidi, kona ten burdk,
pilay sakay lupug. 4 (Gapu tehud a panahun a dumibédbbi en Anghel nen Panginoon sakay
kibugédn na en dinom. En medipalongu a tumabsung ay magpiyya siya &nyaman en saket
na.)

5Nadid, tehud haud a lallaki a tallu a pulu ay ti walu ddn a taon a tehud a saket. ¢ Netan
siya ni Jesus, tukoy na a iyud a lallaki ay nalay dan a tehud a saket. Tinanung na siya,
“Gustu mu beman a magpiyya?” 7 Tummabbig en tehud a saket, “Maistu, awan biyay
ti mangtulung dikoku a tumabsung ni tehud ddn a mangkibug ti dinomen, patamuwak
palla ay tehud dén a nakadipalongu dikoku.” 8 Kinagi ni Jesus dikona, “Tumakndg ka,
betbitdn mu i abak muwen, sakay maglakad ka.” 9 Ti odasid a iyud ay nagpiyya en lallaki,
inalap na en abak na sakay naglakad.

Iyud a aldew ay Aldew nen Kaimang. 10 Kaya kinagi nen pinunu nen Judio hidi ten
lallaki a nagpiyya, “Aldew nadid nen Kdimang! Labag ten Kautusan a magbetbet ka ti
abdk muwen.” 11 Peru kinagi na dikodi, “En nagpapiyya dikoku i nangkagiyid a betbitan
ku i abak kuwidi sakay maglakadak.” 12 “Deya beman nagkagiyid dikomu a betbitdn mu
i abdk muwen sakay maglakad ka?” kagi di. 13 Peru awan tukoy nen lllaki ni deya en
nagpapiyya dikona, gapu awan dan ti Jesus ten kakpalan nen tolay.

14 KXallipas ni iyud, ay netan ni Jesus ten Templo en lallaki a pinagpiyya na. Kagi na
dikona, “Nadid ta nagpiyya ka dan, ay dyan ka ddn maggamet ti kasalanan, bakay mas

madukas pa i mangyariyid dikomu.” 15 Kéllakad nen lallaki ay ummangay siya ten Judio
hidi sakay kinagi na dikodi a ti Jesus i nagpapiyyaid dikona. 1¢ Kaya sapul haud, ay
inusig dan nen pinunu hidi nen Judio hidi ti Jesus gapu ten pagpapiyya na ten Aldew
nen Kaimang.

17 Peru kinagi ni Jesus dikodi, “En Ama ku ay tulos-tulos a magtarabahu a hanggan
nadid, konadk labi haud.” 18 Gapu ti iyud, ay lalu di a pinagsikapan a pabunu ti Jesus
gapu linabag na dén en batas nen Aldew nen Kdimang ay kinagi na pa a en Diyos i Ama
naid, gustu naid a kagiyan ay ipantay na en sadili na ten Diyos.

19Kaya kinagi ni Jesus dikodi, “Kagiyan ku dikomoy en katutuhanan a awan ti magamet
en Anak a gubwat ten sadili na la; nan en ketan na a gamitan nen Ama ay siya labi iyud
i gamitdn naid. En gamitan nen Ama ay siya labi en gamitan nen Anak. 20 Gapu mahal
nen Ama en Anak, kaya ipeta na ten Anak en atanan a gaggamitdn na, sakay higit pa
ti hidi iyan en gamet a ipeta dikona nen Ama tanni lalu kam a humanga. 2! Ni biyagin
nen Ama en patay hidi, ay kona labi hud, a biyagan nen Anak en deyaman a gustu na a
biyagan. 22 Awan maghatul en Ama, nan inyatdd na ten Anak en atanan a kapangyariyan
a maghatul, 23 tdnni parangalan nen atanan en Anak a kona ten pagparangal di ten
Ama. En awan magparangal ten Anak ay awan labi magparangal ten Ama a nangutus
ten Anak.”

24 “Kagiyan ku dikomoy en tatarudan, en magsanig ten upos ku sakay en sumam-
palataya ten nangutus dikoku ay magkahud ti biyag a awan ti katapusan. Awan dan
siya mahatulan nan neagton dén siya ten biyag gubwat ten kamatayan. 25 Tandaan
moy iddi: dumemat en odas, nadid ddn ngani, a masanig nen patay hidi en boses nen
Anak nen Diyos sakay en mégsanig dikona ay mabiyag. 26 Ni konya a en Ama ku a
mismu en paggubwatan nen biyag, kona labi hud en Anak ay indtdenan na ti konahud
a kapangyariyan. 27 Sakay indtdenan na bi ti kapangyariyan en Anak a maghatul gapu
siya en Anak nen Tolay. 28 Dyan kam magtaka ti kagiyan kuwidi, gapu dumemat en odas
a masanig nen patay hidi en boses na. 29 Mabiyag hidi a ruway; atanan nen naggamet
ti maganda ay magkahud ti biyag a awan ti katapusan, sakay en atanan a naggamet ti
madukas ay maparusaan.”

En Magpatunay hidi kdnni Jesus

30 Kinagi ni Jesus, “Awandk ti gamitdn a ayun la ten sadili ku, maghatuldk a ayun
ten kagiyan dikoku nen Ama kaya tama en paghatul ku. Awan ku sunudan en sadili ku
nan en sunudan ku ay en nangutus dikoku. 31 Ni sikdn la en mangpatunay tungkul ten
sadili ku, ay en pagpatunay ku ay awan tatarudan. 32 Peru tehud a magtistigu tungkul
dikoku, sakay en ikagi na ay tatarudan. 33 Tehud kam a inutusan tenhud kanni Juan,
sakay pinatunayan na en tungkul ten katutuhanan. 34 Peru mas maganda ni en patunay
ay awan naggubwat ti tolay, kinagi ku la iydd tdnni maligtas kam. 35 Ti Juan ay kuméan a
en demlag nen simbuwan a magdemlag, sakay nasiyaan kam ti sangan la a panahun ten
demlag na. 3¢ Peru tehud a mangpatunay dikoku a higit pa ten pagpatunay ni Juan. En
gaggamitan ku hidi a inyutus nen Ama dikoku. Hidi iydd en mangpatunay a pinaangayak
haddi nen Ama. 37 Sakay en Ama a nangutus dikoku ay magpatunay bi tungkul dikoku.
Maski nikan ay awan moy palla nasanig en boses na, sakay awan moy palla netan en
idsura na. 38 Awan nanatili dikomoy en upos na gapu awan kam summampalataya ten
inutusan na. 3° Mdggaadaldn kam ten Kasulatan, gapu en paniwala moy ay haud moy a
maaryok en biyag a awan ti katapusan. Hidi iydn a Kasulatan ay magpatunay tungkul
dikoku! 4° Peru umdad kam padi a magpasakup dikoku tdnni magkahud kam ti biyag.”

41 Awan ku gustuwdn a puriyan ni tolay. 42 Peru tukoy takam, tukoy ku a awan kam
ti pagmahal ten Diyos. 43 Pinaangayak haddi nen Ama ku, peru awanak moy tanggapan.
Peru ni tehud a iba a angay haddi a ayun la ten sadili na, ay siya en tanggapan moy.
44Sakay en gustu moy la ay papuri nen balang essa, awan moy ginustu en papuri a gubwat
ten eessa a Diyos. Konya kam a makapaniwala dikoku?



JUAN 5:45 135 JUAN 6:26

45 Dyan moy isipan a sikan i mangkasuwid dikomoy ten Ama, ti Moises a inasaan moy
i méngkasuwid dikomoy. 46 Ni talaga maniwala kam kdnni Moises, ay maniwala kam bi
dikoku, gapu en insulat na ay tungkul dikoku. 47 Nadid gapu awan kam maniwala ten
insulat ni Moises, ay awan moy bi mapaniwalaan en kagiyan ku?”

6

En Pdgpakan ten Limmang Libu
(Mt. 14:13-21; Mc. 6:30-44; Lu. 9:10-17)

1 Kéttapos ni iyud ay ummarabes ti Jesus ten dibelyu nen Minalnu ti Galilea, a
ngangngaranan di labi a Minalnu ti Tiberias. 2 Inunud siya nen makpal a tolay,
gapu netan di en pagpapiyya na ten tehud hidi a saket. 3 Summangkay ti Jesus ten
bukid kaguman na en disepulus na hidi sakay ndggetnud hidi haud. * Adeni dén
tenhud en Piyesta nen Aldew nen Pagtalib nen Judio hidi. 5 Pdkkatan-aw ni Jesus ten
mamagdemdttan a makpal a tolay, ay tinanung na ti Felipe, “Hadya kitam a makabali
ti tinapay a kandn ni tolayen hidi?” ¢ (Kinagi na la iyud tdnni purbaan na ti Felipe,
tukoy dén ni Jesus i gamitdn naid.) 7 Tummadbbig ti Felipe, “Ti kakpal diyen, ay maski
ni walu a bulan a suweldu ni essa a tolay ay awan makakayaw dikodi maski ni tagsabadit
la hidi.” 8 Kinagi ni Andres a essa ten disepulus na hidi a kapatkaka ni Simon Pedro,
9 “Tehud haddi a anak a 14llaki a tehud a balon a limma a tinapay sakay duwwa a ikan,
peru awan iydd makakayaw ti kakpal diyen.” 10 Kinagi ni Jesus ten disepulus na hidi,
“Paggetnuddn moy hidi.” Néggetnud ngani en tolay hidi ten malawak a kalamonan.
En bilang nen kaldllakiyan ay umabut ti limmang libu. 1! Inalap ni Jesus en tinapay,
sakay nagpasalamat ten Diyos. Kattapos ay impetagtag na ten tolay hidi, kona bi hud en
ginamet na ten ikan. Nakakan hidi a atanan sakay nabassug. 12 Dikona makakan dén en
tolay hidi ay kinagi ni Jesus ten disepulus na hidi, “Purondn moy atanan subra tdnni awan

masayang.” 13 Dikona mapuron di en subra, ay nakapuron hidi ti sapulu ay ti duwwa a

lakba.
14 pdkketa nen tolay hidi ten ginamet ni Jesus ay kinagi di, “Talaga ngani a siya en

Propeta a umangay ti munduwiday!” 15 Peru nahalata ni Jesus a umadeni en tolay
hidi sakay pilitdn di siya a gamitdn a hari, kaya lummakad siya a magge-essa sakay
summangkay ten bukid.

Naglakad ti Jesus ten Dibabew nen Dinom
(Mt. 14:22-33; Mc. 6:45-52)

16 Dikona paggapon dan ay ummangay en disepulus hidi ten gilid nen minalnu.
17Summakay hidi ten abeng a paarabes ti Capernaum. Gibi ddn ay awan palla ummunud
ti Jesus dikodi. 18 Bigla a dummaddekal en tagmak gapu ten mabegsdk a paras. 1° Dikona
makabusay hidi ti manga limma hanggan dnndm a kilumetru, ay netan di ti Jesus a
maglakad ten dibabew nen dinom a patamu ten abeng, sakay minedntingan hidi. 20 Peru
kinagi na dikodi, “Dyan kam manteng. Sikdn iyad!” 2! Nasaya hidi a nangpasakay kanni
Jesus, sakay pagdaka hidi a nakademat ten angayan di.

Inaryok nen Tolay hidi ti Jesus
22 Ten kailawan na ay netan nen tolay hidi a ked haud a ked palla en essa a abeng.
Tukoy di a ti Jesus ay awan kaguman nen disepulus na hidi, gapu hidi la en lummakad
a nagsakay ten abeng. 23 Dummemat bi en agum a abeng a gubwat ti Tiberias sakay
nagdung haud ten tapat nen kummanan di ten tinapay a impasalamat nen Panginoon.
24 Dikona ketan nen tolay hidi a awan dan haud ti Jesus maski en disepulus na hidi, ay
summakay hidi ten abeng hidi a patamu ti Capernaum tdnni aryokan di ti Jesus.

Ti Jesus en Pagkain a Makapangatdd ti Biyag
25 Dikona ketan di ti Jesus ten dibelyu nen minalnu ay tinanung di, “Nengkan ka pa
haddi Maistu?” 26 Kinagi ni Jesus, “I tatarudanid ay kaya aryokdnndk moy ay bakén a
gapu ten netan moy hidi a himala nan gapu nakakan kam ti tinapay sakay nabassug.

27 Dyan kam magaryok ti pagkain a masida la nan en pagkain a awan masida sakay
makapangatad ti biyag a awan ti katapusan. lyan en iyatdd dikomoy nen Anak nen Tolay,
gapu siya en inatdddan nen Diyos Ama ti konahud a kapangyariyan.” 28 Kaya kinagi di
kénni Jesus, “Anya i dapat miyid a gamitdn tdnni masunud mi en kaluuban nen Diyos?”
29 Kinagi ni Jesus, “Iddi en gustu nen Diyos a gamitdn moy, sumampalataya kam ten
inutusan na.” 3°Kinagi di kdnni Jesus, “Anya i mepeta muwid dikomi a himala tdnni
sumampalataya kami? Anyaigamitdn muwid?” 3! En ninunu mi hidi ay kinuman ti mana
ten kaparangan. Kona ten nesulat ten kasulatan, ‘Indtdenan hidi ni Moises ti tinapay
a gubwat dilanget.” ” 32 Kinagi ni Jesus dikodi, “Kagiydn ku dikomoy en tatarudan,
bakan a ti Moises en nangatad ti pagkain a gubwat dilanget. En Ama ku en nangatad
dikomoy ti tinapay a gubwat dilanget. 33 Gapu en pagkain a gubwat ten Diyos ay en
dummibabbi a gubwat dilanget sakay mangatad ti biyag ti munduwiday.” 34 Tummébbig
hidi, “Panginoon, ni kona haud ay dtdenan mu kami a pirmi ti iyan a pagkain.” 3> Kinagi
ni Jesus dikodi, “Sikdn en tinapay a makapangatdd ti biyag. En umadeni dikoku ay awan
dén magaldp maski nikan sakay en sumampalataya dikoku ay awan ddn mauwaw maski
nikan.

36 Peru kagiyan ku dikomoy, a minetadk moy ddn peru awan kam padi sumampalataya
dikoku. 37 Umadeni en atanan a iyatdd nen Ama ku dikoku, sakay awan ku palakadan
maski nikan en deyaman a umadeni dikoku. 38 Dummibabbiydk a gubwat dilanget, bakan
a para gamitdn ku en kagustuwan ku, nan en kagustuwan nen nangutus dikoku. 3°1ddi en
kagustuwan na: awan ku dapat a pabayan a mepahamak maski essa ten inyatad na hidi
dikoku, nan biyagan ku siya a ruway ten katapusan a aldew. 40 Gapu iddi en kagustuwan
nen Ama ku: en atanan nen tumenggi sakay sumampalataya ten Anak ay magkahud ti
biyag a awan ti katapusan. Sakay biyagdn ku hidi a ruway ten katapusan a aldew.

41pakkasanig nen Judio hidi, ay namagganasasan hidi gapu ten kinagi na a, “Sikdn en
tinapay a dummibdbbi a gubwat dilanget.” 42 Kinagi di, “Awan beman siya ay ti Jesus a
anak ni Jose? Tukoy tam en daddikél na hidi, konya na a makagi a gubwat siya dilanget?
43 Kinagi ni Jesus dikodi, “Bakin mamégganasasan kam? 44 Awan ti makaadeni dikoku ni
awan siya inyadeni nen Ama a nangutus dikoku. Sakay en umadeni dikoku ay biyagan ku
aruway ten katapusan a aldew. 45 Nesulat ten libru nen propeta hidi a, ‘Sakay tolduwan
hidi a atanan nen Diyos.” Balang mégsanig ten Ama ku sakay natolduwan ay umadeni
dikoku. 46 Bakdn a gustu naid a kagiyan ay tehud dan a naketa ten Ama; en naggubwat
la ten Diyos en naketa ten Ama.

47 Tandaan moy kagiyan kuwidi dikomoy: en sumampalataya dikoku ay magkahud ti
biyag a awan ti katapusan. 48 Sikdn en tinapay a makapangatad ti biyag. 4° Kinuman en
ninunu moy hidi ti manna ten kaparangan, sakay nagkatay labi hidi. 50 Peru ni deyaman
en kuman ten tinapay a dummibabbi a gubwat dilanget ay awan dan matay. 5! Sikdn en
tinapay a makapangatad ti biyag a dummibabbi a gubwat dilanget. Mabiyag a awan ti
katapusan en deyaman a kuman ti iydd. Sakay en iyatdd ku a tinapay ay en baggi ku
tdnni mabiyag en atanan a tolay.”

52 pakkasanig nen Judio hidi ay namagtalu-talu hidi. “Konya kan a meatdd ni tolayid a
iyan i baggi na en para kandn tam?” 53 Kaya kinagi ni Jesus dikodi, “Kagiyan ku dikomoy
tatarudanid, mentras a awan moy kandn en baggi nen Anak nen Tolay sakay inuman en
digi na ay awan kam magkahud ti biyag. 54 Peru en kuman ten baggi ku sakay uminom
ten digi ku ay magkahud ti biyag a awan ti katapusan, sakay ruway ku siya a biyagin
ten katapusan a aldew. %5 Gapu en baggi ku ay siya en tatarudan a pagkain, sakay en
digi ku ay siya en tatarudan a dinom. 56 Kaya ni deyaman en mangkan ten baggi ku
sakay uminom ten digi ku ay manatili dikoku sakay manatiliydk bi dikona. 57 En biyag a
Ama en nangutus dikoku, sakay mabiyagak gapu dikona. Kona labi hud, en deyaman a
mangkan dikoku ay mabiyag a gapu dikoku. 58 Iyad en tinapay a dummibabbi a gubwat
dilanget. Awan iyad kaparehu nen kinan nen ninunu moy hidi ten kaparangan; nagkatay



JUAN 6:59 137 JUAN 7:19

labi hidi maski ni kinuman hidi ti iyud. En kuman ti iyad a tinapay ay mabiyag a awan ti
katapusan.”
591yad en kinagi ni Jesus ten sinagoga dikona a nagtoldu siya ti Capernaum.

En Upos hidi Tungkul ten Biyag a Awan ti Katapusan

€0 Dikona nasanig nen disepulus na hidi en pagtoldu na ay kinagi nen kakpalan
dikodi, “Madéggi iyadd a pagtoldu na, deya makaintendiyid hadn?” ¢! Tukoy ni Jesus
a mamagganasasan en disepulus na hidi tungkul ten intoldu na kaya kinagi na dikodi,
“Gapu beman ti iyad ay lakadandk moy dédn? 62 1Iyud pa beman wad ni ketan moy dan
en Anak nen Tolay a dumisunu a tamu ten dati na a pdppagyanan? ©3 En Ispiritu en
mangatad ti biyag; awan iydd magamet nen tolay. En upos hidi a kinagi ku dikomoy ay
ispiritu a mangatad ti biyag. ¢4 Peru tehud a sangan dikomoy a awan maniwala dikoku.”
(Nakagi iydd ni Jesus gapu sapul pa ten sapul ay tukoy na ddn en awan hidi maniwala
dikona, sakay en mangtokyon dikona.) 6> Sakay kinagi na pa, “Iyad en dahilan kaya ku a
kinagi dikomoy a awan ti makaadeni dikoku ni awan gustuwan nen Ama.”

66 Sapul haud ay makpal ddn en ummadag ten disepulus na hidi sakay awan dan
hidi nékkuyug dikona a ruway. ¢7 Kaya kinagi ni Jesus ten sapulu ay ti duwwa, “Anya,
lakadandk moy beman bi?” 8 Kinagi ni Simon Pedro, “Panginoon, hadya pa beman
angayan miyid? Ked ddn dikomu en upos hidi a makapangatdd ti biyag a awan ti
katapusan. ¢ Maniwala kami, sakay siguradu kami a siko en Banal a gubwat ten Diyos.”
70 Tummabbig ti Jesus, “Awan beman pinili takam a sapulu ay ti duwwa? Peru en essa
dikomoy ay diyablo!” 7! En kinagi ni Jesus ay tungkul kdnni Judas a anak ni Simon
Iscariote. TiJudas ay essa ten sapulu ay ti duwwa sakay siya en mangtokyon kanni Jesus.

7

Awan Summampalataya en Kdkkapatkaka ni Jesus

1Kattapos iyud ay linebut ni Jesus ti Galilea. Awan siya ummangay ti Judea, gapu gustu
siya a bunuwan nen pinunu hidi nen Judio hidi haud. 2 Adeni dan en Piyesta nen Tolda
hidi, a essa a ten piyesta nen Judio hidi. 3 Kaya kinagi nen kdkkapatkaka na hidi dikona,
“Bakin awan ka pa maglakad sakay angay ti Judea, tdnni ketan nen disepulus mu hidi
en gaggamitdn mu. 4 Awan ti tolay a mangtagu ten gamet na ni gustu na a metanyag.
Ta gaggamitdn mu labi hidi iydn a bagay, ay ipeta mu dan ti munduwiday.” 5 (Maski en
kakkapatkaka hidi ni Jesus ay awan summampalataya dikona.) ¢ Kinagi ni Jesus dikodi,
“Awan ku palla odas, sikam ay maari maski ni dnya odas. 7 Awan maiyamut en tolay hidi
dikomoy. Peru sikdn ay maiyamut hidi gapu patunayan ku a madukds en gamet di hidi.
8 Sikam umangay ten piyesta. Awandk umangay haud gapu awan palla tama a odas para
dikoku.” 9 Pdkkakagi na ti iyud ay nawarak dan siya ti Galilea.

Ummangay ti Jesus ten Piyesta

10 Ten kéllakad nen kékkapatkaka na hidi a tamu ten Piyesta ay ummangay labi haud
ti Jesus, peru patagu la. 1! Inaryok siya haud nen Judio hidi, kinagi di, “Hadya ddn wad
siya?” 12 Mamdagganasasan en kakpalan. Kagi nen agum ay, “Mabait iyan a tolay,” kagi
bi nen agum ay, “Awan! Itawtaw na la en tolay hidi!” 13 Peru awan di pasanig a magupos
tungkul dikona ta manteng hidi ten pinunu hidi nen Judio hidi.

14 Ten kalahatiyan nen Piyesta ay ummangay ti Jesus ten Templo sakay tulos a
nagtoldu. 1> Nagtaka en pinunu hidi nen Judio hidi sakay kinagi di, “Hadya wad a
nangalap ti karunungan i tolayid a iydn, awan bi siya nagiskuwela?” 1¢ Kaya kinagi ni
Jesus dikodi, “Bakén ku a kao en itoldu ku, nan kao nen nangutus dikoku. 17 Kaya ni
deyaman en masor a mangtupad ten kaluuban nen Diyos, ay matukuyan na ni en itoldu
ku ay gubwat ten Diyos oni gubwat la dikoku. 18 En magtoldu ten gubwat la ten sadili
na ay maghangad ti sadili a karangalan. Peru en tolay a maghangad a maparangalan en
nangutus dikona ay tolay a matapat sakay awan magbulibuli. 1° Awan beman neatad dan
dikomoy ni Moises en Kautusan? Peru maski ni essa dikomoy ay awan ti nangsunud,

sakay gustuwdk moy pa a bunuwdn” 20 Kinagi nen tolay hidi, “Talaga a tehud ka a
dimonyo!” “Deya beman masorid a mangbunu dikomu?” 21 Kinagi ni Jesus dikodi, “Essa
palla a bagay en ginamet ku ay magtaka kamon. 22 Inyatad dikomoy ni Moises en utus
tungkul ten pégturi (maski ni awan iydd naggubwat kdnni Moises nan ten ninunu moy
hidi). Sakay maski ni Aldew nen Kdimang ay turiydn moy en kaldllakiyan moy hidi. 23 Ni
turiydn moy en essa a lallaki ten Aldew nen Kdimang, tdnni masunud moy la en utus ni
Moises, bakin a maiyamut kam dikoku gapu ten pagpapiyya ku ten Aldew nen Kdimang?
24 Maghatul kam ti tama, bakédn a ten pamamag-itan la nen ketan moy.”

Tinanung nen Tolay hidi ni ti Jesus en Cristo

25 Kinagi nen agum a tolay a taga Jerusalem, “Awan beman iyan en tolay a gustu di a
bunuwén? 26Ked bela siya a hayagan a mangaral, awan bela hidi ti makagi dikona! Bakay
bi ni natukuyan nen pinunu hidi a siya dan en Cristo?” 27 Peru, kagi nen agum, “Peru
kdddemat nen Cristo ay awan ti makatukoy ni hddya naggubwatan naid, peru tukoy tam
a atanan ni hadya gubwat ni tolayid a iy4dn!”

28 Mentras a magtoldu ti Jesus ten Templo ay kinagi na, “Matenggiyak moy beman a
talaga? Tukoy moy beman ni hddya i naggubwatan kuwid? Awandk ummangay haddi
a para ten sadili ku la a kagustuwan. Karapat-dapat a pagtiwalaan en nangutus dikoku
awan moy siya matenggi. 2° Peru sikdn ay tukoy ku siya, gapu gubwatak dikona sakay
siya en nangutus dikoku haddi.”

30 Laan dén siya a dikdppan nen sangan a ked haud, peru awan ti nangahas gapu awan
na palla odas. 31 Kaya makpal a tolay en naniwala dikona. Kinagi di, “Anya wé4d kdangay
haddi nen Cristo makagamet wdd siya ti mas higit ti gindggamet ni tolayid a iydn?”

Nangutus en Pariseo hidi ti Mangdikdp kdnni Jesus

32Nasanig nen Pariseo hidi en pamaggurunan nen tolay hidi tungkul kdnni Jesus, kaya
nangutus hidi sakay en pinunu hidi nen padi hidi ten sangan a guwardiya ten Templo
tanni dikdppan di ti Jesus. 33 Kaya kinagi ni Jesus, “Badit dalla a panahun pakpdggagum
kuwid dikomoy ay magsoliydk dan ten nangutus dikoku. 34 Aryokdnndk moy, peru
awandk moy metan, gapu awan kam makaangay ten angayan ku.”

35 Namdagguron en Judio hidi, “Hadya wad bi angayan ni tolayid a iydn a awan tamon
keketan? Angay wéd siya ten Judio hidi a neangay ten banuwan a sakup nen Griego hidi
tanni magtoldu dikodi?” 36 Anya wéd i gustuwid a kagiyén nen kinagi na a, ‘Aryokdnnék
moy peru awanak moy keketan,” sakay ‘Awan kam makaangay ten angayan ku?’ ”

En Bukal a Makapangatdd ti Biyag

37 Ten katapusan a pinakamahalaga a aldew nen piyesta ay tummakndg ti Jesus sakay
kinagi na ti mabegsak, “Ni deyaman en mauwaw ay umadeni dikoku.” 38 sakay ni
deyaman en maniwala dikoku ay uminom. Gapu kinagi nen kasulatan, ‘Magbulos en
dinom a makapangatad ti biyag ten pusu nen balang maniwala dikoku.” ” 39 En gustu
a kagiyan ni Jesus ay en Ispiritu a tanggapan nen sumampalataya hidi dikona. Gapu
ti panahunid a iyud ay awan palla nepagkaluub en Ispiritu, gapu awan palla nabiyag a
ruway ti Jesus sakay naluwalhati.

En Pdnniwala nen Tolay hidi Tungkul kdnni Jesus
40 pkkasanig nen tolay hidi dikona ay kinagi di, “Talaga a siya dan en propeta a
dorayan tam.” 41 Tehud bi a iba a nagkagi a, “Siya dan en Cristo.” Peru en tdbbig nen
agum ay, “Maari beman a maggubwat ti Galilea en Cristo? 42 Awan beman kinagi nen
kasulatan a en paggubwatan nen Cristo ay en lahi ni David, sakay meenak ti Bethlehem
a banuwan ni David?” 43 Kaya awan magkaparehu en isip nen tolay hidi tungkul dikona.
44En agum ay gustu di siya a dikdppdn, peru awan ti nangahas a mangdikap dikona.

En Awan Pdnniwala nen Pinunu hidi
45 Dikona a magsoli en guwardiya hidi nen Templo, ay tinanung hidi nen pinunu hidi

nen padi hidi sakay nen Pariseo hidi, “Bakin awan moy siya inyangay haddi? 46 Kinagi

nen nagbantay hidi, “Awan kami palla ti nasanig a kona ten paggupos na.” 47 “Pati
beman sikam ay nakkaloku na bi?” kagi nen Pariseo hidi. 48 Tehud beman a pinunu oni
Pariseo a maniwala dikona? 4° “Awan! En tolay la hidi a awan ti pangmalayan tungkul
ten Kautusan, kaya sinumpa hidi!”

50 Ked bi haud ti Nicodemo, en ummangay nakpagguron kanni Jesus ten gibi. Kinagi
na dikodi, 5! “Awan beman labag ten Kautusan a hatulan en essa a tolay ni awan palla
sinanig sakay pinagadalan ni dnya en ginamet na?” 52 Tummabbig hidi, “Bakin taga-
Galilea ka ddn beman bi? Pagadalan mu en Kasulatan, ketan mu iydn a awan ti propeta
a maggubwat ti Galilea.” 53 Kattapos iyud ay ummuli ddn en balang essa.

8

En Bdbbi a Nangalunya

1Nadid, ti Jesus ay ummangay ten Bukid nen Olibo hidi. 2 Ten dimadimang ay nagsoli
siya ten Templo. Ummadeni dikona en tolay hidi sakay nakpaggetnud siya a nagtoldu
dikodi. 3 Dummemat en tagapagtoldu hidi nen Kautusan sakay en Pariseo hidi, tawid
di en a essa babbi a nadikap di ti pAngngalunya. Pindgtakndg di siya ten atubengan nen
kakpalan, 4sakay kinagi di kanni Jesus, “Maistu, naaktu mi i babbiyid a iddi a nangalunya.
5> Ayun ten Kautusan ni Moises, ay dapat a batuwdén a hanggan matay en kona hidi hadn a
tolay. Anya makagi muwid?” 6Kinagi di la iyud dikona para pangsubukan di, tdnni tehud
hidi a mebintang a kontra dikona.

Peru dummukug la ti Jesus sakay nagsulat siya ten luta ten pamamag-itan nen toldu
na.
7 Awan di siya imangan a tattanungdn, kaya tinumakndg siya sakay kinagi na, “Sigi,
ni deya dikomoy en awan ti kasalanan ay siya en magdipalongu a mangbatu dikona.”
8 Sakay ruway siya a ummetnud sakay nagsulat siya ten luta. ° Pdkkasanig di ti iyud ay
balang essa ay lummakad, sapul ten katandaan. Linakadan di en babbi a méagtaknag ten
atubengan ni Jesus. 1° Tummakndg ti Jesus sakay tinanung na en babbi, “Hadya dan en
mangparusa hidi dikomu?” 11 “Awan dén ben, Panginoon,” tabbig nen babbi.

Kinagi ni Jesus: “Maski sikdn ay awan taka bi parusaan, umuli ka dan sakay dyan ka
dén magkasala.”

Ti Jesus en Demlag ni Munduwiday

12 Nadid, ruway a nagtoldu ti Jesus ten Pariseo hidi. Kinagi na, “Sikdn en demlag ni
munduwiday. En sumunud dikoku ay magkahud ti demlag ten biyag na sakay awan dan
maglakad ten diklam.” 13 Kinagi nen Pariseo hidi, “Siko labiyen a mismu i mangpatu-
nayid ti sadili muwen; awan ti kuwenta i konaid haan a padgpatunay.” 4 Tummabbig ti
Jesus, “Maski sikan la mangpatunayid ti sadili kuwidi ay tatarudan i kdkkagiyan kuwidi,
gapu tukoy ku ni hadyadk a naggubwat sakay ni hddya angayan kuwid. Peru sikam ay
awan moy tukoy ni hddya naggubwatan kuwid sakay angayan kuwid. 1> Maghatul kam
ayun ten pangileng nen tolay, peru sikdn ay awandk maghatul maski kandeya. 16 Sakay
ni maghatulak man ay tama en paghatul ku. Gapu bakan la a sikan en maghatul nan
kaguman ku en Ama a nangutus dikoku. 17 Nakasulat ten Kautusan moy, a dapat a
paniwalaan en pagpatunay nen duwwa a tistigu. 18 Mapatunayan ku a mismu i sadili
kuwidi, sakay magpatunay bi en Ama a nangutus dikoku.” 1° Tinanung di siya, “Hadya
la ama muwid?”

Tummabbig ti Jesus, “Awandk moy matenggi, sakay awan moy bi matenggi en Ama ku.
Ni matenggiydk moy ay matenggi moy bi en Ama ku.”

20 Kinagi iyad ni Jesus ten Templo ten dandg nen pagdattonan ti alay. Peru awan ti
nangahas a mangdikap dikona, gapu awan na palla odas.

Awan Kam Makaangay ten Angayan Ku
21 Ruway a kinagi ni Jesus dikodi, “Adeniydk dan a lumakad sakay aryokdnndk moy;
peru awan kam makaangay ten angayan ku. Magkatay kam a awan palla mapatawad

en kasalanan moy hidi.” 22 Namagguron en Judio hidi, “Magpakamatay bewad bakin a
kinagi na a, ‘Awan kam makaangay ten angayan ku?’ 23 Kinagi ni Jesus dikodi, “Sikam
ay taga-dibabbi, sikdn ay taga-disunu. Sikam ay taga-munduwiday peru sikdn ay bakan
a taga-mundu. 24Kaya tatarudan en kinagi ku dikomoy a méagkatay kam a awan palla
napatawad en kasalanan moy hidi. Ni awan kam maniwala a, ‘Sikan ay Sikdn ddn,” ay
magkatay kam a awan palla napatawad en kasalanan moy hidi.” 25 “Deya ka beman a
talaga?” kagi di. Tummabbig ti Jesus, nalay ku dén a kinagi dikomoy ni deyadk.

Sikdn en kinagi ku ddn dikomoy a sapul pa ten dipalongu. 26 Makpalak palla a makagi
sakay mehatul kontra dikomoy. Peru tatarudan en kinagi nen nangutus dikoku, sakay
en nasanig ku dikona ay ipahayag ku ti munduwiday.”

27 Awan di naintendiyan a en Ama i gustu naid a kagiyan. 28 Kaya kinagi ni Jesus,
“Kapag ni nelangkaw moy dan a Anak nen Tolay, ay matukuyan moy a, ‘Sikdn ay sikan
dén ngani.” Awandk ti gamitdn a gubwat la ten sadili ku a kapangyariyan, nan en
pekagi la nen Ama en kagiyan ku. 2° Sakay kaguman ku en nangutus dikoku, awanak
na pappabayan, gapu pirmi ku a gdggamitdn en makasaya dikona.” 30 Kakpalan ten
nakasanig hidi ten kinagi ni Jesus ay summampalataya dikona.

En Katutuhanan en Mangpalaya Dikomoy

31Kinagi ni Jesus ten Judio hidi a maniwala dikona, “Ni tulos-tulos kam a sumunud ten
toldu ku, ay sikam en tatarudan a disepulus ku; 32 matukuyan moy en katutuhanan, sakay
en katutuhanan en mangpalaya dikomoy.” 33 Tummabbig hidi dikona, “Gubwat kami
ten lahi ni Abraham sakay maski nikan ay awan kami naalipin nen deyaman? Konya
mu a makagi a palayaan kami?” 34 Tummabbig ti Jesus, “Kagiyan ku dikomoy; a en
mabiyag ti kasalanan ay alipin ni kasalanan. 35 En alipin ay awan kabilang ten pamilya
a habang panahun, peru en anak ay kabilang a awan ti katapusan. 3¢ Mara ni pinalaya
kamon nen Anak, ay talaga ngani a malaya kamon. 37 Tukoy ku a lahi kam ni Abraham,
peru gustuwak moy a bunuwan gapu awan moy matanggap en itoldu ku dikomoy. 38 En
kakkagiyan ku dikomoy ay en neta ku ten Ama ku; peru sikam en gdggamitan moy ay en
nasanig moy ten ama moy.”

En Diyablo en Ama Moy

39“Ti Abraham i Ama miyid,” kagi nen Judio hidi.

Kinagi ni Jesus dikodi, “Ni talaga a lahi kam ni Abraham, ay di arigdn moy nakuwan en
ginamet na. 40 Kinagi ku la en katutuhanan a nasanig ku ten Diyos peru gustuwak moy
dén a bunuwan. Bakdn a kona haédn en ginamet ni Abraham. 4! En gdggamitdn moy ay
kona ten ginamet nen ama moy.”

Tummabbig hidi, “Bakan kami a mungaw. Essa la Ama miyid, en Diyos.” 42Kinagi
ni Jesus dikodi, “Ni talaga a en Diyos Ama moyid, mahaldnndk moy nakuwan gapu
naggubwatdk ten Diyos. Awandk ummangay haddi ten sadili ku la a kagustuwan, nan
inutusandk na. 43 Bakin awan moy maintendiyan i kakkagiyan kuwidi? Gapu awan moy
gustu a tanggapan en itattoldu ku. 44 En diyablo i ama moyid! Sakay en kagustuwan na i
gustu moyid a gamitan. Sapul pa ten sapul ay magbabonu dén siya. Awan ti ketan dikona
a katutuhanan, gapu sasala na katutuhanan. Ugali na a talaga a magbulibuliydn gapu
mabuli siya sakay ama siya ni kakabuliyan. 45 Awan moy gustu a maniwala dikoku gapu
katutuhanan en kakkagiyan ku dikomoy. 46 Deya dikomoy i makapagkagiyid a tehudak
a kasalanan? Nadid, ni katutuhanan en kinakkagi ku, ay bakin awanak moy paniwalaan.
47En tolay a maka-diyos ay magsanig ten upos nen Diyos. Peru sikam ay awan moy gustu
a magsanig dikoku gapu awan kam maka-diyos.”

Ti Jesus sakay ti Abraham
48 Ten pakkasanig nen Judio hidi, ay kinagi di, “Awan beman tama la en kinagi mi a
siko ay Samaritano sakay sinaniban ni dimonyo?” 4°Kinagi ni Jesus, “Awandk sinaniban
ni dimonyo. Pinarangalan ku en Ama ku, peru linapastanganak moy. 50 Awandk
maghangad a parangalandk, peru tehud a essa a magsikap a maparangalandk, sakay siya

en makapanghatul. 5! Tandaan moy kagiyan kuwidi: en sumunud ten toldu ku ay awan
dan matay maski nikan.”

52 Kinagi nen Judio hidi, “Nadid mi a matiyak a talaga sinaniban ka ni dimonyo.
Natay ngani dan ti Abraham sakay ten propeta hidi, kagiyan mu pa a awan ti matay
ten deyaman a sumunud ten toldu mu. 33 Kinagi di, “Mas mataas ka pa beman nan en
ama mi a ti Abraham? Natay siya kumona bi ten propeta hidi. Anya akala muwid ti sadili
muwen?” 54Kinagi ni Jesus dikodi, “Ni sikdn la en mangparangal ti sadili kuwidi ay awan
ti kuwenta. En Ama ku en mangparangal dikoku sakay kakkagiyan moy a siya i Diyos
moyid. 5> Awan moy siya matenggi, peru matenggi ku siya. Ni kagiyan ku a awan ku siya
matenggi ay magin mabuliyak a kona dikomoy. Peru matenggi ku siya sakay sunudan
ku en kdkkagiyan na. 56 Nasaya en ama moy a ti Abraham ten dikona maakala na a ketan
na en aldew a demat ku, netan na ngani iyud sakay nasaya siya.” 57 Gapu ti iyud ay
kinagi nen Judio hidi dikona, “Samantala awan ka palla ti limmapulu a taon, konya mu
a makagi a netan mu dan ti Abraham?” 58 Kinagi ni Jesus dikodi, “Kagiyan ku dikomoy
i tatarudanid: bagu pa neenak ti Abraham ay, ‘Sikdn ay ked dan.” ” 59 Pdkkasanig nen
Judio hidi ti iyud, ay nangkopkop hidi ti batu tanni batuwan di siya, peru tummagu ti
Jesus sakay lummuwas ten Templo.

9

Pinagpiyya ni Jesus en Burdk

1 Nadid, ten paglakad ni Jesus, ay netan na en essa a lallaki a neenak a burak.
Z Kinagi nen disepulus na hidi, “Maistu, deya i tehudid a kasalanan ta mineenak a
burdk i lallakiyid a iyan, siya oni en daddikdl na?” 3 Kinagi ni Jesus dikodi, “Awan
ti kasalanan i lallakiyid a iydn oni en dadddikdl na hidi. Nan nangyari iydn tanni
mepeta en kapangyariyan nen Diyos. * Kailangan a tupaddn tam en ipagamet hidi
nen nangutus dikoku mentras tehud palla a aldew. Ni dumemat dén en gibi ay awan
dan ti makapanggamet. 5 Mentras kedak palla ti munduwiday, ay sikan en demlag ni
munduwiday.” ¢ Pakkakagi ni Jesus ti iyud, ay lummoktab siya ten luta sakay ginamet
na a lusak, sakay impahid na iyud ten mata nen burak. 7 Sakay kinagi na ten burdk,
“Kammuddn magudemos ten dinom a Siloe.” (En gustu na a kagiyén ay inutusan.) Kona
ngani haud en ginamet nen burdk sakay ten kassoli na ay naketa dén siya.

8 Kinagi nen kadatigan na hidi sakay nen naketa hidi dikona, dikona a magpalimus
palla siya, “Awan beman iyan en lallaki a dati a magpalimus?”  “Iyan ddn ngani” kagi
nen agum, “Awan! Karupa na la,” kagi ddmman nen agum. Kaya nagupos en lallaki,
“Sikan dan iyad.” 1°Kinagi di dikona, “Konya ka a naketa?” 11 Tummdbbig en lallaki, “En
lallaki ben a daddulawén di a Jesus ay naggamet ti lusak a nahaluwan ten loktab na sakay
impahid na ti mata kuwidi. Sakay kinagi na dikoku a, ‘Umangay ka ti Siloe a magudemos.’
Kaya ummangaydk bi haud sakay nagudemos, hudak dan a naketa,” 12“Hadya dan siya?”
kagi di dikona, “Awan ku tukoy.” Tabbig na dikodi.

Tinantu nen Pariseo hidi en Pdgpapiyya

13 Inyangay di ten Pariseo hidi en dati a burdk. 14 Aldew iyud nen Kaimang dikona
gamitan ni Jesus en lusak sakay nanggamot na ten burdk. 15 Tinanung a ruway nen
Pariseo hidi ni konya siya a naketa. Kinagi na dikodi, “Pinahidan na ti lusak i mata
kuwidi, sakay pinagudemusak na, sakay hudak dan a naketa.” 1¢ Kinagi nen agum a
Pariseo, “Bakan a gubwat ten Diyos i tolayid a iydn, gapu awan na impangilin en Aldew
nen Kdimang.” Peru kinagi bi nen agum, “Konya a makagamet ti kona hadn a himala i
essaid a makasalanan?” Sakay awan hidi namagkaessa.

17 Kinagi di ddmman ten lallaki a burdk, “Siko, dnya palagay muwid dikona, gapu
pinaketa na i mata muwen, dnya makagi muwid?”

“Essa siya a propeta.” Tabbig nen lallaki. 18 Awan maniwala en Judio hidi ni tatarudan
a burak siya, kaya pinauwet di en daddikal na hidi. 19 Sakay kinagi di ten daddikal na

hidi, “Tarud beman a anak moy siya? Tarud beman a neenak siya a burak? Bakin naketa
dan siya?” 20 Kinagi nen daddikal na hidi, “Tukoy mi a anak mi siya, sakay neenak siya
a burak. 21 Peru awan mi tukoy ni konya naketa naid, sakay awan mi bi tukoy ni deya
nangpapiyyaid dikona. Siya délla tanungdn moyid, te idad dan bi siya sakay mekagi
na dan en tungkul ten sadili na. 22 Kona la hadd en kinagi nen daddikal na hidi gapu
ten dnteng di ten Judio hidi. Gapu napagkasunduwan nen Judio hidi a itiwalag di ten
sinagoga en balang mangpahayag a ti Jesus en Cristo. 23 Iydd en dahilan ni bakin kinagi
nen daddikal na hidi a, “Siya ay tehud dén a sapat idad; siya délla i tanungdn moyid.”

24 Kaya pinadulaw ddmman nen Judio hidi en burdk sakay kinagi di dikona, “Ten
ngaran nen Diyos ay magkagi ka ti tatarudan tukoy mi a makasalanan i tolayid a iyud.”
25 Tumabbig siya, “Para dikoku makasalanan man siya oni awan. Basta tukoy kuwid ay
datiyék a burdk peru nadid ay maketadk dan.” 26 “Anya ginamet naid dikomu? Konya
na a pinaketa i mata muwen?” Tanung di dikona. 27 Tummdbbig siya dikodi, “Nakagi ku
dén ben dikomoy, peru awandk moy gustu a paniwalaan. Bakin gustu moy ddmman a
masanig a ruway? Gustu moy beman bi a magin disepulus na?”

28 pgkkasanig nen Judio hidi, ay pinagsarantaan di siya, “Siko disepulus naid. Peru
sikami, ay disepulus ni Moises. 22 “Tukoy mi a ndkpagguron en Diyos kdnni Moises. Peru
i lallakiyid a iydn, ay awan mi tukoy ni hddya naggubwatan naid.” 30 Kinagi nen lallaki,
“Iyud ngani makatakaid! Awan moy tukoy ni hadya nagubwatan naid, peru pinagpiyya
na mata kuwidi.” 31 Tukoy tam a awan sanigdn nen Diyos en makasalanan. Peru sanigan
na en tunay a sumamba hidi dikona sakay sumunud ten kaluuban na. 32 Sapul pa ten
sapul awandk palla nakasanig ti nakapagpapiyya ti neenak a dati dan a burdk. 33 Talaga
a awan ti magamet i lallakiyid a iyud ni awan naggubwat ten Diyos!” 34 Kinagi di dikona,
“Neenak ka a makasalanan, gustu muwid a kagiyén ay siko pa i mangtolduwid dikomi?”
Sakay sapul haud ay intiwalag di dan siya.

Ispirituwal a Kaburdkkan

35 Nabareta ni Jesus a intiwalag nen Pariseo hidi en lallaki a pinagpiyya na. Kaya
kinagi na ten lallaki dikona ketan na, “Sumampalataya ka beman ten Anak nen
tolay?” 3¢ Tummabbig en lallaki, “Deya beman siya Maistu? Kagiyan mu dikoku tanni
maniwalaak dikona.” 37 “Netan mu dan siya, siya i kauron muwidi nadid,” kagi ni Jesus.
38 “Sumampalatayadk dikomu Panginoon!” kagi nen lallaki. Sakay sinamba na ti Jesus.

39 Sakay kinagi pa ni Jesus, “Kayadk a ummangay ti munduwiday, ay tdnni maghatul
ten tolay. Tanni maketa en burdk hidi sakay maburak en maketa hidi.” 40 Nasanig iyud
nen agum a Pariseo a adeni dikona kaya tinanung di siya, “Anya beman gustu muwid
a kagiyan burdk kami?” 4! Kinagi ni Jesus, “Ni burdk kam ay awan kam nakuwan ti
kasalanan. Peru kinagi moy a awan kam burak, en kasalanan ay manatili dikomoy.”

10

En Talinhaga Tungkul ten Pastol

1Kinagi ni Jesus, “Tandaan moy iddi, en awan maglakad ten pintuwan nen kulungan
nen tupa hidi, nan umunek siya ten awan paglakadan, ay magtakaw sakay tulisan.
2Peru en maglakad ten pintuwan na, ay siya en tunay a pastol. 3 Pasddddppdn siya nen
guwardiya, sakay sanigdn nen tupa hidi en boses na. Dulawdn na ten ngara-ngaran di
en balang essa ten tupa hidi, sakay iluwas na hidi ten kulungan. 4 Ni meluwas na dan
hidi, ay dumipalongu siya sakay mahusay hidi a umunonud dikona, gapu matenggi di
en boses na. 5 Awan hidi sumunud ti iba, nan guminan pa hidi a paadeyu, gapu awan di
matenggi en boses nen iba.”

6 Kinagi ni Jesus iyad a talinhaga, peru awan di naintendiyan en gustu na a kagiyan.

Ti Jesus en Mabait a Pastol
7 Kaya ruway a kinagi ni Jesus, “Kagiyan ku dikomoy iddi: sikdn en pintuwan a
sassaddappan nen tupa hidi. 8 En nagdipalongu dikoku ay magtakaw sakay tulisan,

peru awan hidi sinanig nen tupa hidi. ° Sikdn en tunay a pintuwan. En deyaman
a sumaddap ten pamamag-itan ku ay maligtas. Somddp siya sakay lumuwas sakay
maketa ti kabiyagan na. 10 Dumemat en magtakaw tanni magtakaw sakay mamunu sakay
mangperhisyu. Peru sikan, ummangaydk haddi tAnni magkahud ti biyag en tupa hidi,
biyag a masagana sakay ganap.

11“Sikdn en mabait a pastol. En mabait a pastol ay iyalay na en biyag na para ten tupa
na hidi. 12 Peru en dupaan ay guminan ni maketa ti sumunggab a matapang a hayup ti
talon. Ginanan na hidi palibhasa awan siya pastol sakay awan na kao en tupa hidi. Kaya
sunggaban hidi ni matapang a hayup ti talon sakay mariwak-riwak hidi. 13 Ginanan na
la hidi palibhasa a naupaan la siya sakay awan ti malasakit ten tupa hidi. 14 “Sikan en
mabait a pastol. Matenggi ku en sadili ku hidi a tupa sakay matenggiyak di bi. 15Kona ten
pakkatenggi ku ten Ama, iyatdd ku en buu ku a biyag para ten tupa ku hidi. 16 Tehudak a
iba pa a tupa a awan palla ti kulunganidi. Kailangan a mesaddap ku bi hidi sakay sanigdn
di en boses ku. Ni magkakonahud ay mapisan ti essa en tupa hidi sakay essa la en pastol.”

17“Kaya tatarudan a mahaldk nen Ama, gapu inyalay ku en biyag ku, tdnni mabiyagak
labi a ruway. 18 Awan ti makapangalap ti biyag kuwidi, nan kusa ku iydd a iyatad. Tehudak
akapangyariyan a iyatad iydd sakay alapan a ruway. Iyad en utus a tinanggap ku ten Ama
ku.”

19 Gapu ti kinagiyid a hidi iyud ni Jesus ten Judio hidi ay awan hidi namagkaessa ti
palagay. 20 Kakpalan dikodi ay nagkagi a, “Sinaniban siya ni dimonyo sakay nagareng!
Bakin magsanig kam pa dikona?” 2! Kinagi bi nen agum a, “Awan makapagupos ti kona
haud i sinanibanid ni dimonyo! Makagamot beman ti burdk i dimonyowid?”

Intakwil nen Judio hidi ti Jesus

22 5gkdagnen tenhud sakay pasiyaan en Piyesta nen Paglaan ten Templo ti Jerusalem.
23 Dikona ked ti Jesus ten Templo a maglakad-lakad ten balkon ni Solomon, 24 ay
pinalebutan siya nen Judio hidi sakay kinagi di dikona, “Bakin pagdadudadn mu kami
pa? Kagiydn mu dikomi ni talaga siko ddn ti Cristo.” 25Kinagi ni Jesus dikodi, “Kinagi ku
dén ben dikomoy, peru awan kam maniwala. En gdggamitdn ku hidi ten pamamag-itan
nen ngaran nen Ama ku en magpatunay tungkul dikoku. 26 Peru awan kam maniwala,
gapu awan kam kabilang ten tupa ku hidi. 27 Mdgsanig dikoku en tupa ku hidi, tukoy ku
hidi sakay sumunud hidi dikoku. 28 Atdddan ku hidi ti biyag a awan ti katapusan. Maski
nikan ay awan hidi mepahamak sakay awan hidi maagew nen deyaman dikoku. 2% En
Ama ku a nang-atdd dikodi dikoku ay dakila ten atanan sakay awan ti makapangagew
dikodi ten Ama ku. 30 Sikan ay ten Ama ku ay eessa la.”

31p4kkasanig nen Judio hidi ti iyud ay, nangkopkop hidi a ruway ti batu tanni batuwan
di siya. 32Kinagi ni Jesus dikodi, “Makpaldk a impeta dikomoy a migkaganda a gamet a
gubwat ten Ama ku. Hadya ti hidi iyud pangbatuwan moyid dikoku?” 33 Tummabbig en
pinunu hidi nen Judio hidi, “Bakan a gapu ten magkaganda a gamet kaya batuwan mi
ka nan gapu ten paglapastangan mu ten Diyos! Gapu kinagi mu a Diyos ka peru tolay
ka la.” 34Kinagi ni Jesus dikodi, “Awan beman nakasulat ten Kautusan moy a, ‘Kinagi
ku a diyos kam?’ 35 Diyos hidi en nangdulaw nen Kautusan ten nangtiwalaan hidi ten
upos nen Diyos, sakay awan maari a tanggiyan en kinagi nen kasulatan. 3¢ Sikdn ay pinili
sakay inutusan nen Ama. Konya moy a makagi a linapastangan ku en Diyos gapu kinagi
ku a Anakdk nen Diyos? 37 Ni awan ku gamitdn en pagamet hidi dikoku nen Ama ku, ay
dyan kam maniwala dikoku. 38 Peru ni gamitdn ku hidi iyud, ay dapat a paniwalaan moy
en gindggamet ku, maski ni awandk moy paniwalaan. Ni magkakonahud ay masiguradu
moy a ked dikoku en Ama sakay kedak bi dikona.”

39 Laan di ddmman siya a dikdppan, peru nakalisi siya.

40 Nagsoli ddmman ti Jesus ten dibelyu ni Jordan, adeni ten nagbinyagan ni Juan.
Mentras a ked haud siya ay, 4! makpal a ummangay dikona. Kinagi nen tolay hidi, “Ti
Juan ay awan ti ginamet a himala, peru tatarudan en atanan a kindkkagi na tungkul ti
tolayid a iyad.” 42Kaya makpal en summampalataya kdnni Jesus haud.

11

En Kdkkatay ni Lazaro

1Nadid, tehud a lallaki a nagkasakit ti Betania a en ngaran na ay ti Lazaro a kapatkaka
de Maria ay ti Marta. 2 Ti Maria en nangbulak ten basset nen Panginoon ti pdgpasarrub
sakay pinahidan na ten buuk na. Gapu tehud a saket ti Lazaro, 3 kaya impekagi nen
matkaka kdnni Jesus a, “Panginoon, en mahal mu a amigu ay tehud a saket.” *Peru
dikona masanig iyud ni Jesus, ay kinagi na, “Awan siya matay ten saket na. Nangyari
iyud tdnni maparangalan en Diyos sakay ten pamamag-itan ni iydd ay maparangalan en
Anak nen Diyos.”

5Mahal ni Jesus en matatkaka a de Marta, Maria ay ti Lazaro. ¢ Peru nagpalipas pa siya
ti duwwa a aldew sapul dikona a mabareta na a tehud a saket ti Lazaro. 7 Kallipas nen
duwwa a aldew, ay kinagi na ten disepulus na hidi, “Magsoli kitam ti Judea.” 8Kinagi nen
disepulus na hidi, “Maistu, awan beman pagbabaditan ka ddn a batuwén nen pinunu hidi
nen Judio hidi? Bakin magsoli ka ddmman haud?” ?Kinagi ni Jesus, “Awan beman tehud
a sapulu ay ti duwwa a odas ten maghapun? Awan mesangdul en maglakad ni aldew,
gapu ketan na en demlag ni munduwiday. 1° Peru mesangdul en maglakad ti gibi, gapu
awan dikona en demlag.”

11 Kattapos ni iyud, ay kinagi na dikodi, “En amigu tam a ti Lazaro ay netidug, kaya
kadtamon haud angen ku siya lukagan.” 12“Panginoon, ni konahud ay magpiyya la siya,”
kagi nen disepulus na hidi. 13 En gustu a kagiydn ni Jesus ay patay dan ti Lazaro, peru en
akala nen disepulus na hidi ay talaga a tidug la. 14Kaya kinagi ni Jesus ti mahusay, “Natay
dén ti Lazaro. 15 Peru masayadak ta awanak haud tdnni sumampalataya kam dikoku. Kaya

kadtamon haud.”
16 Nadid, ti Tomas a ngdngngaranan di a Kambal, ay nagakit ten kaguman na hidi.

“Kadtamon mékkuyug kitam ten Maistu, maski makkatay kitam dikona.”

Ti Jesus en Kdkkabiyag a Ruway sakay en Biyag

17Kaddemat de Jesus ti Betania, ay natukuyan na a dppat dan a aldew a nakaldbbang ti
Lazaro. ¥ Manga tallu a kilumetru en kadeyu ni Betania ti Jerusalem. 1° Sakay makpal ten
taga-Jerusalem hidi en ummangay kande Marta ay ti Maria tdnni mangparapara dikodi.

20 Ten pakkasanig ni Marta a pademat ti Jesus, ay tinagbu na sakay inuron na siya. Peru
ti Maria ay nawarak la ten bilay di. 2! Kinagi ni Marta, “Panginoon, ni ked ka la nakuwan
haddi ay awan nakuwan natay en kapatkaka ku. 22 Peru tukoy ku, a maski nadid ay iyatad
nen Diyos en &nyaman a agiddn mu dikona.” 23 Kinagi ni Jesus dikona, “Mabiyag a ruway
en kapatkaka mu.” 24 Kinagi ni Marta, “Tukoy ku a mabiyag siya a ruway ten katapusan
a aldew.” 25Kinagi ni Jesus dikona, “Sikdn en makapangatad ti biyag sakay en ruway a
kédkkabiyag. Ni deyaman en sumampalataya dikoku, maski matay ay mabiyag a ruway.
26 Sakay en deyaman a biyag nadid a sumampalataya dikoku ay awan matay maski nikan.
Maniwala ka beman?” 27 Tummdbbig siya, “Maniwaladk Panginoon! Sumampalatayadk
dikomu sakay maniwaladk a siko en Cristo, en Anak nen Diyos, a doraydn mi a pademat
ti munduwiday.”

Nagsanget ti Jesus

28 Kttapos ni iyud ay ummuli ti Marta. Inangay na sinekretu en wadi na a kinagiyan,
“Keddédn en Maistu, padulaw na ka.” 29 Ten pédkkasanig ni Maria, ay pagdaka siya a
tummakndg sakay tummagbu kanni Jesus. 30 (Awan palla nakademat ti Jesus ten baryu,
ked palla siya ten nangtagbuwan dikodi ni Marta.) 31 Inumunud kénni Maria en Judio
hidi a mangparapara dikodi, dikona ketan di a magalistu siya a lumuwas ten bilay di.
Akala di ay angay siya ten pagladbbangngan a magsanget.

32 Kaddemat ni Maria ten puwestu ni Jesus, ay lummuhud siya ten tattaknaggan na.
Kinagi na, “Panginoon, ni ked ka la nakuwan haddi ay awan natay en kapatkaka ku.”
33 Nahabag ti Jesus ten pakketa na a magsanget ti Maria sakay en Judio hidi a kaguman
na. 34 “Hadya nangldbbangngan moyid dikona?” kagi ni Jesus.

“Karon had Panginoon angen mu ilingdn.” tabbig di dikona.

35 Nagsanget ti Jesus. 36 Kaya, kinagi nen Judio hidi, “Ilingdn moy talaga a mahal na ti
Lazaro!” 37 Peru kinagi nen agum, “Nagpapiyya siya ti burak, bakin awan na napugad en
kakkatay ni Lazaro?”

38 Kaddemat ni Jesus ten paglabbangngan ay nalungkut siya a ruway. En paglabbangn-
gan ay kuweba a tehud a takap a dikal a batu en bunganga na. 3°Kinagi ni Jesus dikodi,
“Ibutan moy batuwen.” Kinagi ni Marta, “Panginoon kadppat na dan nadid a aldew
siguradu a mabuyok dén siya.” 4 Kinagi ni Jesus, “Awan beman kinagi ku dikomu a ni
sumampalataya ka dikoku ay ketan mu nen kaluwalhatian nen Diyos?” 41 Kaya inibutan
di en batu. Sakay tummangad ti Jesus a kinagi na, “Ama, magpasalamatéak dikomu gapu
sinanigdk mu. 42 Tukoy ku Ama a pirmiyak mu a sanigén. Kaya ku iyad a kinagi ay gapu
ti tolayiday hidi, tdnni maniwala hidi a siko en nangutus dikoku.” 43 Kattapos na iyud a
kinagi, ay impakraw na a, “Lazaro, lumuwas ka hadn!” 44 Linumuwas ngani ti Lazaro, a
nabalutan ti damit a pangldbbdng en lima na sakay en bédsset na, tehud bi a takdp a damit
en rupa. Kinagi ni Jesus, “Okbisan moy siya, tdnni makalakad dan siya.”

En Balak a Kontra kdnni Jesus
(Mt. 26:1-5; Mc. 14:1-2; Lu. 22:1-2)

45 Kakpalan ten Judio hidi a kaguman ni Maria a naketa ten ginamet ni Jesus ay
summampalataya hidi dikona. 46 Peru en agum, ay ummangay hidi ten Pariseo hidi sakay
imbareta di en ginamet ni Jesus. 47 Kaya inipun nen pinunu hidi nen padi hidi sakay nen
Pariseo hidi en kagawad hidi nen Sanedrin. Kinagi di a, “Anya gamitdn tamid? Makpal
dén a gindggamet a himala i tolayid a iyan. 48 Ni pdppabayan tam siya a magtulos-tulos
ti gdggamitdn naen ay mapaniwala na en atanan. Ni magkakonahud ay angay haddi en
Romano hidi sakay sidadn di en Templo sakay pahirapan di en bansa tam.”

49 Peru en essa dikodi a ti Caifas, a kapunuwan nen padi hidi tenhud, ay kinagi na,
“Talaga a awan kam ti tukoy! 50 Awan moy beman maisip a mas mapiyya pa ni essa la
matayid alang-alang ten banuwan, nan ni mepahamak en buu a bansa?” 5! Awan gubwat
ten sadili na iyud a kinagi ni Caifas. Nan bilang kapunuwan nen padi hidi ti iyud a taon ay
impahayag na a dapat a matay ti Jesus alang-alang ten bansa di. 52 Sakay tanni maipun
en atanan a nekalat a anak nen Diyos. 53 Sapul haud, ay nagisipan di dédn ni konya di
a mapabunu ti Jesus. >4 Kaya ti Jesus ay awan dan pinumeta a maglakad ti Judea. Nan
nagdiretsu dan siya ten banuwan a Efraim a adeni ten kaparangan. Sakay haud pala siya
andkpagyan a kaguman nen disepulus na hidi.

55 Nadid, adeni dén en Piyesta nen Aldew nen Pagtalib nen Judio hidi, makpal a
inumangay a tolay ti Jerusalem bagu a dumemat en piyesta, tdnni tupadan di en utus ni
Moises tungkul ten paglinis ti baggi. 56 Inaryok di ti Jesus ten Templo, sakay nagtanungan
hidi, “Anya ti palagay moyid? Umangay wad siya ti piyestaidi?” kagi di. 57 Nagutus en
kapunuwan nen padi hidi sakay en Pariseo hidi, a ikagi dikodi nen tolay hidi ni hadya
puwestuwid ni Jesus, tdnni mapadikap di siya.

12

Binulakan ti Pasdrrub ti Jesus
(Mt. 26:6-13; Mc. 14:3-9)

1 Nadid, 4nndm pa a aldew bagu en Piyesta nen Aldew nen Pagtalib, ti Jesus ay
dummemat ti Betania, ten banuwan ni Lazaro a biniyag na a ruway. 2Kaya naghanda hidi
haud ti pangapon para kanni Jesus, sakay kumman hidi a kaguman ti Lazaro. Ti Marta ay
nagserbi dikodi. 3 Nangalap ti Maria ti kalahati ni litru a mahal a kalasi ni pagpasérrub,
iyad ay puru a pagpasarrub a gubwat ten mula a nardo. Imbulak na iyud ten babésset ni
Jesus. Kattapos ay pinahidan na ten buuk na. Sakay en buu a bilay ay summarrub. 4Ti
Judas Iscariote, en disepulus ni Jesus a mangtokyon dikona en nagkagi a, 5 “En halaga ni
pasarrubid a iyan ay katumbas nen essa a taon a suweldu. Bakin a awan tam délla inlaku

sakay inyatdd ten magkahirap hidi en pilak?” ¢Kinagi na iyud bakéan a gapu tehud siya
a malasakit ten magkahirap hidi nan gapu a essa siya a magtakaw. Siya en magsaddi ten
pilak di sakay kakkupitdn na iyud. 7 Tummabbig ti Jesus, “Pabayan moy la siya. Imbulak
na iyud ten baggi ku bilang paghanda ten paglabbang dikoku. & En magkahirap ay pirmi
moy hidi a kakaguman, peru sikdn ay awandk moy pirmi a kakaguman.”

En Balak Kontra kdnni Lazaro
9 Ten dikona a nabareta nen makpal a Judio a ked ti Betania ti Jesus ay ummangay
hidi haud, bakan la a gapu kdnni Jesus nan gustu di bi a ketan ti Lazaro a biniyag na a
ruway. 10Kaya binalak nen pinunu hidi nen padi hidi a pabunu di bi ti Lazaro, 1! gapu
siya en dahilan ni bakin a en Judio hidi ay humiwalay dan dikodi sakay sumampalataya
dén kénni Jesus.

En Pdgtanggap di kdanni Jesus ti Jerusalem
(Mt. 21:1-11; Mc. 11:1-11; Lu. 19:28-40)

12 Nadid, ten kailawan na ay nabareta nen tunay ti kakpal a tolay a ndkpamiyesta a
ti Jesus ay tamu ti Jerusalem. 13 Kaya nangalap hidi ti palapa ni palma sakay tinagbu
di ti Jesus. Ipappdkraw di a, “Puriyan en Diyos! Pagpaladn en dumemat ten ngaran nen
Panginoon. Puriydn en Hari ni Israel!” 14 Netan niJesus en essa a bul-u palla a asno sakay
sinakayan na iyud, kona ten nesulat a,

15 “Dyan kam manteng, sikam a taga-Sion hidi!
Magsanig kam! Dumemat dan en Hari moy,
a sumassakay ten bul-u a asno!”

16 Awan iyud naintendiyan nen disepulus na hidi. Peru dikona a mabiyag a ruway ti
Jesus sakay maluwalhati, ay naala-ala di en kinagi ten kasulatan tungkul dikona, kaya
kona ngani haud en nangyari.

17 Dikona a biyagan a ruway ni Jesus ti Lazaro ay makpal en naketa. Iyud a pangyayari
ay angay di imbabbareta. 18Iyud en dahilan ni bakin a tinagbu siya ni sakonahud ti kakpal
a tolay gapu nabareta di en ginamet na hidi a himala. 1 Namdgguronan nen Pariseo hidi
a, “Awan kitamon ti magamet! Ilingdn moy umunonud dén dikona atanan a tolay!”

Inaryok nen Sangan a Griego ti Jesus

20 Nadid ay tehud a sangan a Griego a ummangay ten piyesta nen Aldew nen Pagtalib
tdnni sumamba. 2! Ummadeni hidi kdnni Felipe a taga-Bethsaida a sakup ni Galilea sakay
kinagi di, “Maari kami wad a mékpagguron kédnni Jesus?” 22Kinagi iyud ni Felipe kdnni
Andres sakay hidi a duwwa en ummadeni kdnni Jesus sakay kinagi di iyud. 23 Kinagi ni
Jesus, “Dummemat ddn en odas tanni parangalan en Anak nen Tolay. 24 Tandaan moy:
mentras a awan matéknig ten luta en essa a butil nen trigo sakay matay ay manatili iyud
a maggeessa. Peru ni matay ay magbunga iyud ti makpal. 25 En tolay a magpahalaga ti
hustu ten biyag na ay siya en mawanan, peru ni deyaman en awan mangpahalaga ten
biyag na ti munduwiday gapu la dikoku ay magkahud ti biyag a awan ti katapusan. 26 Ni
deyaman en magserbi dikoku ay dapat a sumunud dikoku, sakay ni ked hadyaak ay ked
bi siya haud. Ni deyaman en magserbi dikoku ay parangalan nen Ama.”

Kinagi ni Jesus en Tungkul ten Kdkkatay Na

27 Kinagi pa ni Jesus, “Mabalisadk nadid. Kagiydn ku beman ten Ama a iligtasdk na
ten adeni dan a paghirap ku? Awan! Gapu iyad en dahilan ni bakin a kedak haddi.”
28 Kattapos ay kinagi ni Jesus, “Ama, parangalan mu en ngaran mu.”

Sakay en boses a gubwat dilanget en tummabbig a, “Pinarangalan ku dan iyad sakay
ruway ku a parangalan.”

29 Nasanig iyud nen tolay hidi a ked haud kaya kinagi di, “Nagkdddur” Kagi bi nen
agum ay, “Nakpagguron dikona en essa a anghel!” 30 Kinagi ni Jesus, “Impasanig iyud a
boses para dikomoy, bakan a para dikoku.”

31“Nadid dén en panahun tanni hatulan i munduwiday. Sakay iyad dan bi en panahun
a hatulan en pinunu ni munduwiday. 32 Sakay ni melangkawdk ay paadeniyan ku dikoku
en atanan a tolay.” 33 (Kinagi na iy4d tanni ipeta na ni konya siya a matay.) 34 Tummadbbig
en tolay hidi, “Kinagi nen Kautusan a en Cristo ay mabiyag a awan ti katapusan. Bakin a
kinagi mu a kailangan a melangkaw en Anak nen Tolay? Deya beman en Anak nen Tolay
a kdkkagiyan mu?” 35 Tummabbig ti Jesus, “Awan ddn magmalay a kakaguman moy en
demlag. Tulos kam a maglakad mentras a kaguman moy palla en demlag, tdnni awan
kam maabutan nen dikldm. Gapu awan tukoy nen maglakad ten kadikldmman ni hadya
en angayan na. 3¢ Sumampalataya kam ten demlag mentras a kaguman moy palla en
demlag tanni magin anak kam nen demlag.” Kattapos na hidi a kagiydn ay lummakad ti
Jesus sakay tinaguwan na hidi.

Awan Summampalataya kdnni Jesus en Judio hidi
37 Nadid, maski ni netan nen Judio hidi en makpal a himala a ginamet ni Jesus ay awan
padi hidi summampalataya dikona. 38 Ni konahud ay natupad en kinagi ni Propeta Isaias
a’
“Panginoon, deya naniwalaid ten impahayag mi?
Deya i ndngpetaan muwid ten kapangyariyan mu?”
39 Awan ngani hidi maniwala gapu kinagi ni Isaias,
40 “Binurak nen Diyos en mata di
sakay pinakattug na en pusu di,

tanni awan hidi maketa,
sakay awan makaintendi en isip di,

bakay sumoli hidi dikoku
sakay pagpiyyaan ku hidi.” 41 Kinagi iyad ni Isaias gapu netan na en kaluwalhatian
ni Jesus, sakay nagupos siya tungkul kanni Jesus.
42Konapamanhud, ay makpal ten pinunu hidi nen Judio hidi en naniwala dikona. Peru
insekretu di la gapu ten dnteng di ten Pariseo hidi, bakay itiwalag di hidi ten sinagoga.
43 Gapu mas ginustu di pa a kasayaan nen tolay nan kasayaan nen Diyos.

En Upos ni Jesus en Manghatul

44 Sakay mabegsdk a kinagi ni Jesus, “En maniwala dikoku ay bakén la a sikdn en
naniwalaan na, nan pati en nangutus dikoku. 45 Sakay en naketa dikoku ay naketa dan
bi ten nangutus dikoku. 46 Ummangayak hdddi bilang demlag ti munduwiday, tanni
deyaman en maniwala dikoku ay awan ddn manatili ten kadikldmman. 47 Ni deyaman
en nakasanig ten upos ku hidi peru umad a sumunud ay awan ku siya hatulan. Gapu
ummangayak haddi bakdn a tdnni hatulan ku i munduwiday nan para iligtas iyad.
48 Tehud a manghatul ten méangtakwil dikoku sakay en awan mangtanggap ten upos
ku hidi; en upos a impangaral ku en manghatul dikodi ten katapusan a aldew. #° Gapu
awandk magupos a gubwat la ten sadili ku, nan en Ama a nangutus dikoku en nangkagi
ni dnya i dapat kuwid a kagiydn sakay ipahayag. 50 Sakay tukoy ku a en utus na ay
makapangatad ti biyag a awan ti katapusan. Kaya en pekagi nen Ama en ipadppahayag ku
dikomoy.

13

Inugasan ni Jesus en Babdsset nen Disepulus na hidi

1Nadid, dikona a saldew délla bagu a Piyesta nen Aldew nen Pégtalib ay tukoy ni Jesus
a dumemdt dan en panahun a lumakad dén siya ti munduwiday tdnni sumoli dan siya
ten Ama. Mahal ni Jesus en disepulus na hidi a ked ti munduwiday, sakay en pagmahal
na dikodi ay hanggan ten katapusan.

2 Ti gibiyid a iyud a nangapon hidi, ay immula dédn nen diyablo ten isip ni Judas
Iscariote a anak ni Simon a itokyon na ti Jesus ten Judio hidi. 3 Tukoy ni Jesus a atanan a
kapangyariyan ay inyatdd dan dikona nen Ama. Sakay tukoy na bi a gubwat siya ten Diyos

sakay pasoli dan siya ten Diyos. 4 Mentras a kuman hidi ay tummakndg ti Jesus sakay
ineklas na en alikabkdb na sakay imburebad na ten sappang na en tuwalya. 5 Kéttapos
ay nangbulak siya ti dinom ten palanggana sakay sinapulan na a ugasan en babdsset nen
disepulus na hidi sakay pinahidan na ten tuwalya a bumébburebad ten sdppang na.

¢ Ten dikona a ummadeni siya kdnni Pedro ay inumad siya. Kinagi na, “Panginoon,
bakin siko pa i mangugasid ti babdsset kuwiday?” 7 Tummabbig ti Jesus, “Awan mu
maintendiyan i gdggamitdn kuwiday nadid, peru maintendiyan mu labi iyad kattapos.”
8 Ruway a kinagi ni Pedro, “Panginoon, umaddak a siko i mangugasid ti basset kuwiday
hidi. Tummadbbig ti Jesus, “Ni awan mu paugas i basset muwen ay awan ka ti kaugnayan
dikoku.” 9 Kaya kinagi ni Pedro, “Ni konahud Panginoon ay bakén la i basset kuwiday
hidi i ugasan muwid nan pati dan bi i lima kuwiday hidi sakay ulu ku.” 10 Kinagi
dikona ni Jesus, “En nakapdgdigus dan ay awan dén kailangan a ugasan puwera la ten
babasset na, gapu malinis ddn en buu moy a baggi. Malinis kamon, peru bakin a
atanan moy.” 11 (Kinagi ni Jesus a awan atanan ay malinis gapu tukoy na ni deya en
mangtokyon dikona.) 12 Kattapos a maugasan ni Jesus en babdsset di hidi ay ruway
na insulot en alikdbkab na sakay summoli siya ten lamisaan. Kéttapos ay tinanung
na hidi, “Naintendiyan moy beman en ginamet ku dikomoy?” 13 “Daddulawandk moy
a Maistu sakay Panginoon, ay tama kam gapu iydn ngani en tatarudan. 14 Nadid ni
sikdn a Panginoon sakay Maistu moy ay nagugas ten babdasset moy hidi ay dapat bi a
mamagugasan kam ti basset. 15 Impeta ku dikomoy en halimbawa a dapat moy a arigan.
Kaya gamitan moy bi en ginamet ku dikomoy. 16 Kagiyan ku dikomoy: en alipin ay awan
mataas nan en amu na, sakay awan bi ti inutusan a mas mataas nan ten nangutus dikona.
11)7‘ Ni naintendiyan moy hidi iydd a bagay sakay gamitdn moy ay pagpaladn kam nen

iyos.

18 Awan ku kagiyan a pinagpala kam a atanan, gapu tukoy ku en pinili ku hidi. Peru
kailangan a matupad en kinagi nen Kasulatan a, ‘Tinaraidurdk nen tolay a pinakan ku.’
19Kagiyan ku iydd dikomoy bagu a mangyari tdnni ni mangyari dan ay sumampalataya
kam a, ‘Sikdn ay sikan dan.” 20 Kagiyan ku dikomoy a: ni deyaman en mangtanggap ten
inutusan ku ay mangtanggap bi dikoku sakay ni deyaman en mangtanggap dikoku ay
mangtanggap bi ten nangutus dikoku.”

Kinagi ni Jesus a Tehud a Mdngtokyon Dikona
(Mt. 26:20-25; Mc. 14:17-21; Lu. 22:21-23)

21 Kattapos a kagiyan ni Jesus hidi iyud ay nabalisa siya ti hustu sakay kinagi na,
“Kagiyan ku dikomoy a essa dikomoy en méangtokyon dikoku.” 22 N4ggilengan en
disepulus hidi gapu awan di tukoy ni deya en gustu a kagiyan ni Jesus. 23 En disepulus
a mahal ni Jesus ay kasadat na. 24 Sininyasan siya ni Simon Pedro a tanungan na kanni
Jesus ni deya en gustu na a kagiyan. 25Kaya summandig siya ten abaga ni Jesus sakay
intanung na, “Panginoon deya gustu muwid a kagiyan?” 26 Tummabbig ti Jesus, “En
pang-atdddan ku ten tinapay kattapos ku a isawsaw ay siya iyud.” Kaya nangalap ti
Jesus ti tinapay sakay kdttapos na a insawsaw ay inyatad na kdnni Judas a anak ni Simon
Iscariote. 27 Ten dikona a matanggap ni Judas en tinapay ay sindddap siya ni Satanas.
Kinagi ni Jesus dikona, “Gamitdn mu ddn a pagdaka en dapat mu a gamitan.” 28 Peru
maski ni essa ten kaguman hidi ni Jesus a nangapon ay awan di naintendiyan ni bakin
a kinagi iyud ni Jesus. 2° Gapu ti Judas en tagatawid ten pilak di ay inisip nen agum
a inutusan siya ni Jesus a mamali ten kailangan di hidi para ten piyesta oni angay siya
mangatad ti limus ten magkahirap hidi. 30 Ten dikona a makakan déan ti Judas ten tinapay
ay lummakad siya. Gibi dén ti odasid a iyud.

En Bigu a Utus

31 Ten dikona a nakalakad dan ti Judas ay kinagi ni Jesus, “Nadid ay mehayag dan
en karangalan nen Anak nen Tolay, sakay ten pamamag-itan na ay mehayag bi en

karangalan nen Diyos. 32 Sakay ni mehayag dan en karangalan nen Diyos ten pamamag-
itan nen Anak nen Tolay, ay en Diyos bi manghayagid ten karangalan nen Anak sakay
gamitdn na iyud a pagdaka.” 33 Anak ku hidi, badit dalla a panahun a makagumanak
moy. Aryokannak moy, peru kona ten kinagi ku ten Judio hidi, ‘Awan kam makaangay
ten angayan ku.” 34Essa a bigu a utus en iyatdd ku dikomoy: magmahalan kam! Ni konya
takam a minahal ay kona bi hud en pagmahal moy ten balang essa. 35 Ni magmahalan
kam ay matukuyan nen atanan a tolay a sikam ay disepulus ku hidi.”

Kinagi ni Jesus en Pdngpamen Dikona ni Pedro
(Mt. 26:31-35; Mc. 14:27-31; Lu. 22:31-34)

36 Tinanung ni Simon Pedro ti Jesus, “Panginoon, haddya i angayan muwid?” Tummdb-
big tiJesus, “Ten angayan ku ay awan ka makaunud nadid, peru makaunud ka labi balang
aldew.” 37 Nagtanung pa ti Pedro, “Panginoon, bakin a awandk maari a umunud dikomu
nadid? Nakahandadk bi a matay para dikomu.” 38 Tummadbbig ti Jesus, “Iyalay mu i biyag
muwen para dikoku? Tandaan mu: bagu a magtarakket en manok ay pumentalluwdk mu
aipamen.”

14

Ti Jesus en Dilan

1 Kinagi ni Jesus dikodi, “Dyan kam mabalisa. Sumampalataya kam ten Diyos sakay
sumampalataya kam bi dikoku. 2 Ten bilay nen Ama ku ay makpal a kuwartu. Angaydk
haud para paghanda takam ti mapagyanan moy. Awan ku iyad kagiyan dikomoy ni awan
tatarudan. 3 Ni keddk dan haud sakay nehanda ku dédn en mapagyanan moy ay soliyak
sakay ikuyug takam tdnni ni ked hadyaak ay ked kam bi haud. 4 Sakay tukoy moy dén en
dilan a patamu ten angayan ku.”

5Kinagi ni Tomas dikona, “Panginoon, awan mi tukoy ni hddya angayan muwid, konya
mi a matukuyan en dilan?” ¢ Tummabbig ti Jesus, “Sikdn en dilan, en katutuhanan, sakay
en biyag. Awan ti makaangay ten Ama ni awan ten pamamag-itan ku. 7 Ni matenggiyak
moy ay tukoy moy dan bi en Ama ku. Sapul nadid ay matenggi moy dén siya sakay netan
moy dan.”

8Kinagi ni Felipe dikona, “Panginoon, ipeta mu la dikomi en Ama ay makontentu kami
dan.” ® Tummabbig ti Jesus, “Felipe, awanak mu palla bali tukoy, maski nalay kitamon a
mamagkakaguman? En naketa dikoku ay naketa dan bi ten Ama. Bakin a kagiydn mu pa
a, ‘Ipeta mu dikomi en Ama’? 10 Awan ka beman maniwala a keddk ten Ama sakay en Ama
ay ked dikoku? En upos hidi a kagiyan ku dikomoy ay bakan a gubwat dikoku nan gubwat
ten Ama a ked dikoku. Siya en manggamet ten bagay hidi a gdggamitan ku. 1 Maniwala
kam a sikdn ay ked ten Ama sakay en Ama ay ked dikoku. Ni umad kam a maniwala
ten kdkkagiyan ku ay maniwala kam gapu ten ginamet ku. 1% Kagiyan ku dikomoy en
tatarudan: en manampalataya dikoku ay makagamet bi ten gaggamitdn ku ti mas higit
pa, gapu sumoliydk din ten Ama. 13 Sakay dnyaman en agidan moy ten ngaran ku ay
gamitdn ku tdnni maparangalan en Ama ten pamamag-itan nen Anak. 4 Gamitan ku en
anyaman a agidan moy ten pamamag-itan nen ngaran ku.”

En Pangaku Tungkul ten Banal a Ispiritu

15 “Ni mahaldk moy ay sunuddn moy en utus ku hidi. 1¢ Sakay agiddn ku ten Ama a
paangayan na dikomoy en Tagagiyya a makaguman moy a awan ti katapusan. 17 Iyad ay
en Ispiritu nen katutuhanan, a awan matanggap ni munduwiday gapu awan siya ketan
oni tukoy ni munduwiday. Peru tukoy moy siya, gapu siya ay kakaguman moy sakay
magyan siya dikomoy.”

18 “Awan takam iwarak a awan ti kaguman; soliyan takam. 1° Awan dalla malay ay
awandk dan ketan nen taga-mundu hidi, peru ketandk moy; gapu mabiyagdk sakay
mabiyag kam bi. 20 Ti aldewid a iyud ay matukoyan moy a sikdn ay ked ten Ama ku,
sikam ay ked dikoku sakay sikan ay ked dikomoy.”

21“Ni deyaman en mangtanggap sakay sumunud ten utus ku hidi ay siya en magmahal
dikoku. En magmahal dikoku ay mahaldn bi nen Ama ku. Mahalan ku bi siya sakay
magpakilaladk dikona.” 22 Tinanung siya ni Judas (bakdn a ti Iscariote), “Panginoon,
bakin dikomi ka la a magpakilala ti hustu bakan a ti munduwiday?” 23 Tummadbbig
ti Jesus, “En magmahal dikoku ay sumunud ten utus ku hidi. Mahalan siya nen Ama
ku sakay umangay kami méakpagyan dikona. 24 En awan magmahal dikoku ay awan
sumassunud ten utus ku hidi. Sakay en upos hidi a nasanig moy dikoku ay awan gubwat
dikoku nan ten Ama a nangutus dikoku.”

25 “Kinagi ku hidi iyad a bagay dikomoy mentras a kakagumanak moy palla. 26 Peru
en Tagagiyya, en Banal Ispiritu a paangayan haddi nen Ama ten ngaran ku ay siya
en magtoldu dikomoy ten atanan a bagay sakay magpaala-ala ten atanan a kinagi ku
dikomoy.”

27“Kapayapaan en iwarak ku dikomoy. En kapayapaan ku en iyatad ku dikomoy; bakan
iyad a kona ten iyatdd ni munduwiday. Dyan kam mabalisa sakay dyan kam manteng.
28 Kinagi ku dan dikomoy a, ‘Lumakaddak peru sumoliydk labi.” Ni mahaldk moy, ay dapat
a magsaya kam ta angayak ten Ama, gapu mas dakila en Ama nan sikdn. 2° Kagiyan
ku dan hidi iy4dd dikomoy bagu pa a mangyari tdnni ni mangyari ddn ay maniwala kam
dikoku. 30 Awan ku dan pakaatakdugan i kdkkagiyan kuwiday dikomoy, gapu pademat
dédn en pinunu ni munduwiday. Awan siya ti kapangyariyan dikoku, 3! kaya la dapat
a matukuyan ni munduwiday a mahal ku en Ama ku, kaya gamitan ku en inyutus na
dikoku. Kamon dén, kadtamon!”

15

Ti Jesus en Ponan nen Ubas
1 Kinagi pa ni Jesus ten disepulus na hidi, “Sikdn en tatarudan a ponan nen ubas
sakay en Ama ku en maggalaga. 2Kéttolan na en balang pinget a awan magbunga sakay
kattulan na sakay linisan en balang pinget a magbunga tanni lalu pa a magbunga ti
makpal. 3 Malinis kamon gapu ten upos hidi a kinagi ku dikomoy. 4 Manatili kam dikoku
sakay manatiliydk dikomoy. Awan makapagbunga en pinget a awan manatili a nakakabit
ten ponan. Kona bi hud i mangyariyid, awan kam makapagbunga ni awan kam manatili

dikoku.”
5 “Sikdn en ponan nen ubas, sikam en pinget hidi. En manatili dikoku sakay

manatiliydk bi dikona ay makapagbunga ti makpal. Gapu awan kam ti magamet ni
nakahiwalay kam dikoku. © En awan manatili dikoku ay kona ten pinget hidi a ibut
sakay magmadi. En kona hidi haud a pinget ay purondn sakay tutuddn. 7 Ni manatili
kam dikoku sakay manatili dikomoy en upos ku hidi, ay iyatdd ku dikomoy dnyaman
en agiddn moy. 8 Maparangalan en Ama ni magbunga kam ti makpal, ni konahud en
mangyari ay mepeta moy a sikam ay disepulus ku. 9 Mahal takam a kona ten pdgmahal
nen Ama dikoku. Manatili kam ten padgmahal ku. 10 Ni sdssunuddn moy en utus ku hidi
ay manatili kam ten pdgmahal ku. Kona dikoku, sdssunudan ku en utus hidi nen Ama ku,
kaya nanatiliydk ten pagmahal na.

11 “Kinagi ku hidi iyad a bagay dikomoy tdnni makabahagi kam bi ten kasayaan ku,
sakay magin kompletu en kasayaan moy. 121ddi en utus ku: magmahalan kam a kona ten
pagmahal ku dikomoy. 13 Awan ti pAgmahal a mas higit pa ten pAgmahal nen essa a tolay
anang-alay ten biyag na para ten amigu na. 14 Amigu takam ni sassunudan moy en utus
ku hidi. 15> Awan takamon dulawén a alipin gapu awan tukoy nen alipin en gdggamitan
nen amu na. Nan, dulawdn takamon a amigu gapu kinagi ku ddn dikomoy en atanan a
nasanig ku ten Ama ku. 16 Bakan a sikam en nangpili dikoku. Sikan en nangpili dikomoy
sakay inutusan takam tanni magbunga kam ti makpal sakay en bunga moy ay manatili.
Ni magkakonahud ay &nyaman a agidan moy ten Ama ten pamamag-itan nen ngaran ku
ay iyatad na dikomoy. 17 Kaya iddi en utus ku dikomoy: magmahalan kam.”

En Iyamut ni Munduwiday

18 “Ni maiyamut dikomoy i munduwiday ay dapat moy a matukuyan a naiyamut dan
iyad dikoku bagu a sikam. 19 Ni kabilang kam ti munduwiday ay mahalan di kam. Peru
awan kam kabilang dikodi, nan pinili takam a gubwat dikodi. 20 Tandaan moy en kinagi
ku dikomoy a awan ti alipin a mas higit ten amu na. Ni inusigdk di ay usigan di kam bi.
Sakay ni sinunud di en utus ku ay sunudén di bi en kagiydn moy. 2! Usigan di kam gapu
ten pannampalataya moy dikoku sakay gapu awan di tukoy en nangutus dikoku. 22 Ni
awandk ummangay haddi sakay nangaral dikomoy ay awan nakuwan hidi ti kasalanan.
Peru nadid ay awan hidi ti merason ten kasalanan di. 23Ni deyaman en maiyamut dikoku
ay maiyamut bi ten Ama ku. 24 Ni awandk nanggamet ten atubengan di ti himala a awan
nagamet ni maski deyaman ay awan nakuwan hidi ti kasalanan. Peru maski ni netan di
dén en himala hidi a ginamet ku ay maiyamut padi hidi dikoku sakay ten Ama ku. 25 Ti
ginamet diyid a iyadd ay natupad en nesulat ten Kautusan a: ‘Maiyamut hidi dikoku a
awan ti dahilan.’

26 “Peru en Tagagiyya en Ispiritu nen katutuhanan ay umangay haddi a gubwat ten
Ama. Paangayan ku siya haddi a gubwat ten Ama, sakay siya en magpatunay tungkul
dikoku. 27 Sakay dapat kam bi a magpatunay tungkul dikoku gapu kaguman takamon
sapul pa ten sapul.”

16
1“Kagiyan ku atananid a iydd dikomoy tadnni awan kam mawanan ti pAnnampalataya
dikoku. 2 Palayasan di kam ten sinagoga hidi. Ti katunayanid dumemat en panahun a
en deyaman a mangbunu dikomoy ay magakala a magserbi ten Diyos. 3 Sakay gamitan
di iyadd gapu awandk di kilala maski en Ama. 4 Peru kagiyan ku dikomoy bagayid a hidi
iyad tanni, kdddemat nen odas a gamitan di iyad, ay maala-ala moy a impadipalongu ku
dén iyad dikomoy.”

En Gamitdn nen Banal a Ispiritu

“Awan ku palla kinagi dikomoy bagayid a hidi iyad ten sapul gapu kagumandk moy
palla. 5 Peru nadid ay soliydk ddn ten Ama ku a nagpaangay dikoku. Awan ti essa
man dikomoy a nagtanung dikoku ni hddya angayan kuwid. ¢ Peru gapu kinagi ku
dén dikomoy, ay naglungkut kam. 7 Kaya kagiydn ku dikomoy en tatarudan: en
kallakad ku ay para ten kapiyyaan moy, gapu awan angay dikomoy en Banal a Ispiritu ni
awandk lumakad. Peru ni lumakadak, paangayén ku siya dikomoy. & Sakay ni dumemat
siya, ay patunayan na ten tolay hidi ti munduwiday a liwat en pakkatukoy di ten
kasalanan, tungkul ten pagkamatuwid, sakay tungkul ten paghatul nen Diyos. ° Liwat
hidi tungkul ten kasalanan, gapu awan hidi maniwala dikoku. 10 Liwat hidi tungkul ten
pagkamatuwid, gapu angayak ten Ama sakay awan moy déan ketan; 11 sakay tungkul ten
paghatul nen Diyos, gapu nahatulan dén en pinunu ni munduwiday.

12 Makpalék palla a kagiyan dikomoy, peru awan moy palla kaya a intendiydn nadid.
13 Peru ni dumemat en Ispiritu nen katutuhanan ay igiyya na kam ten atanan a katu-
tuhanan a gubwat ten Diyos. Gapu en kagiydn na ay bakdn a gubwat ten sadili na, nan en
nasanig na sakay ipahayag na dikomoy en mangyari hidi a pademat. 4 Parangalandk na
gapu tanggapan nen Ispiritu a gubwat dikoku en ipahayag na dikomoy. 15 En atanan nen
ked ten Ama ay kao ku; kaya kinagi ku a tanggapan nen Ispiritu a gubwat dikoku sakay
ipahayag na iyad dikomoy.

Magin Kasayaan en Kalungkutan
16 “Awan dalla malay ay awandk moy dan ketan; sakay awan la malay a panahun ay
ketandk moy ddmman a ruway.”
17 Nam4gguron en agum ten disepulus na hidi, kinagi di, “Anya wad gustu naid
a kagiyan? Bakin kinagi na a awan délla malay ay awan tamon siya ketan sakay
awan dalla malay a panahun ay ketandk moy damman a ruway? Kagi na pa a, ‘Gapu
soliydk dédn ten Ama ku.” 18 Anya wéd gustu naid a kagiy4n ten, ‘Awan dalla malay?’

Awan tam maintendiyan!” 1° Tukoy ni Jesus a gustu di a magtanung, kaya kinagi na,
“Mamagtanungan kam tungkul ten kinagi ku a awan dalla malay ay awandk moy dan
ketan; sakay kallipas nen badit pa a panahun, ay ketandk moy a ruway. 20 Kagiyan ku
dikomoy en tatarudan: magsanget kam sakay maglungkut peru magsaya i munduwiday.
Subra en kalungkutan moy peru mapalitan iyan ti kasayaan.

21 Ni magbati-bati dan en essa babbi a magenak ay maghirap siya, gapu dummemat
dan en odas nen paggenak na. Peru ni makaenak dan siya ay awan na dan maalala en
hirap; gapu ten kasayaan na a neenak na dan ti munduwiday en anak na. 22 Kona kam
labi haud maglungkut kam nadid, peru mamagketa kitam a ruway sakay magkahud kam
ti dikdl a kasayaan ten pusu moy a awan ti makapangagew maski ni deya.

23 Ti aldewid a iyud ay awan moy dan kailangan a magtanung dikoku. Tandaan
moy: dnyaman en agidan moy ten Ama ten pamamag-itan nen ngaran ku ay iyatdd na
dikomoy. 24 Hanggan nadid ay awan kam palla ti inagid dikona ten pamamag-itan nen
ngaran ku. Maggid kam, sakay tehud kam a matanggap, tanni makompletu en kasayaan
moy.”

En Pdgtagumpay ten Ngaran ni Jesus

25 “Kagiyan ku hidi iyad dikomoy ti patalinhaga. Peru dumemat en panahun a awanak
dén magupos dikomoy ti kona haad; diretsuwan ku dan a kagiyan dikomoy en tungkul
ten Ama. 26 Ti aldiwid a iyud ay mdggid kam dikona ten pamamag-itan nen ngaran ku;
sakay awan ku kagiyan a maggidak ten Ama para dikomoy, 27 gapu mahal kam nen Ama.
Mahal na kam gapu mahalak moy sakay naniwala kam a gubwatak ten Diyos. 28 Sikdn ay
gubwat ten Ama sakay ummangay ti munduwiday; nadid lumakadak dan ti munduwiday
sakay soli dan ten Ama.”

29Kinagi nen disepulus na hidi, “Nadid diretsuwan dan paggupos muwen dikomi sakay
bakan dén a patalinhaga! 30 Nadid tukoy mi dén a tukoy mu atanan a bagay, sakay awan
ka dan kailangan a tanungan nen deyaman. Gapu ti iyad ay maniwala kami a gubwat ka
ten Diyos.” 31 Tummabbig ti Jesus, “Talaga beman a maniwala kamon nadid? 32Dumemat
en odas a nadid dédn ngani a magkawatak-watak kam, magsadili kam ti lakad, sakay
iwarakak moy. Peru, awanak maggeessa gapu kaguman ku en Ama. 33 Kagiyan ku iyad
dikomoy tdnni magkahud kam ti kapayapaan ten pakpagkaessa moy dikoku. Tehud kam
a kahirapan haddi ti munduwiday; peru begsakkan moy isip moyen! Napaglabanan ku
dan i munduwiday!”

17

Nagdasal ti Jesus para ten Disepulus na hidi

1 pakkakagi ni Jesus ti hidi iyud, ay tummangad siya dilanget sakay kinagi na, “Ama,
dummemat dédn en odas; parangalan mu dan en Anak mu tdnni maparangalan na ka.
2Gapu inatdddandk mu ti kapangyariyan ten atanan a tolay, tanni mangatadddk ti biyaga
awan ti katapusan ten atanan a inyatdd mu ten Anak. 31ddi en biyag a awan ti katapusan:
en tenggiyan di ka a eessa sakay tunay a Diyos, sakay tenggiydn di ti Jesu-Cristo a
inutusan mu. 4Impahayag ku ti lutaiday en karangalan mu; natapos ku ddn en pinagamet
mu dikoku. 5Kaya Ama, iyatad mu dikoku nadid en kaluwalhatian a ked dikoku dikona
kagumandk mu bagu pa a lalangan i munduwiday.

¢ Impakilala taka ten tolay hidi a inyatdd mu dikoku a gubwat ti munduwiday. Kao
mu hidi, inyatad mu hidi dikoku, sakay tinupad di en upos mu. 7 Nadid tukoy di dan a
en atanan a bagay a inyatdd mu dikoku ay gubwat dikomu; 8 gapu intoldu ku dikodi ni
anya en intoldu mu dikoku sakay tinanggap di bi. Nakasiguradu hidi a gubwatéak dikomu,
sakay maniwala hidi a siko en nangutus dikoku.

9 Ipagdasal ku hidi, bakdn a i munduwiday nan en atanan a inyatdd mu dikoku, gapu
kao mu hidi. 10 Atanan ni kao ku ay kao mu, sakay atanan bi ni kao mu ay kao ku, sakay
maparangalandk ten pamamag-itan di. ! Kaya nadid, soliyak dan dikomu; lumakaddk

dén ti munduwiday, peru ked palla hidi ti munduwiday. Ama a banal, ingatan mu hidi
ten pamamag-itan nen kapangyariyan nen ngaran mu. En ngaran a inyatad mu dikoku
tanni magkaessa hidi a kona dikota a eessa. 12 Mentras kagumanak di, iningatan ku hidi
ten pamamag-itan nen ngaran a inyatdd mu dikoku. Inalagaan ku hidi sakay maski ni
essa ay awan ti nepahamak dikodi, puwera la ten tolay a nangaryok ten kapahamakan
na tanni matupad en kasulatan. 13 Peru nadid, soliyak dan dikomu; sakay kagiyan ku
iydd mentras keddk palla ti munduwiday, tdnni magkahud bi hidi ti dikal a kasayaan
a kona ten kasayaan ku. 14 Ingkagi ku dan dikodi en upos mu, sakay kinaiyamutan
hidi ni munduwiday gapu awan dan hidi taga-mundu, a kona dikoku a awan taga-
mundu. 15> Awan ku idasal a alapdn mu hidi ti munduwiday, nan iligtas mu hidi ten
Madukas! 16 Awan hidi taga-mundu, kona dikoku a awan taga-mundu. 17 Ilaan mu hidi
ten pamamag-itan nen katutuhanan; en upos mu ay katutuhanan. 18 Ni konyadk mu a
inutusan ti munduwiday, ay kona bi hud inutusan ku bi hidi ti munduwiday. 1° Sakay
alang-alang dikodi ay ilaan ku sadili kuwidi dikomu, tdnni melaan bi hidi dikomu ten
pamamag-itan nen katutuhanan.

20 Bakan la a hidi en ipagdasal ku, nan pati en manalig palla hidi dikoku ten pamamag-
itan nen pagbahagi di. 2! 1dasal ku a magkaessa nakuwan hidi a atanan Ama, a kona dikota
a eessa. Kona labi hud médkkaessa nakuwan hidi dikota tdnni maniwala i munduwiday a
siko en nangutus dikoku. 22 Inyatad ku dikodi en karangalan a inyatdd mu dikoku tdnni
tunay a magin essa hidi a kona dikota a eessa. 23 Sikdn ay ked dikodi sakay siko ay ked
dikoku, tdnni tunay a magin essa hidi. Ni magkakonahud, ay matukoyan ni munduwiday
a inutusandk mu sakay mahal mu hidi, kona ten pdgmahal mu dikoku.

24 Ama, gustu ku a makaguman ten pdppagyanan ku en inyatdd mu hidi dikoku,
tanni madeleng di en karangalan a inyatdd mu dikoku, gapu minahaldk mu din bagu
pa lalangdn i munduwiday. 25> Matuwid a Ama, awan ka matenggi ni munduwiday, peru
matenggi taka; sakay tukoy nen inyatdd mu hidi dikoku a siko en nangutus dikoku.
26 Impakilala taka dikodi, sakay tulos taka ipakilala pa, tdnni en pdgmahal mu dikoku
ay manatili dikoku, sakay sikdn ay manatili bi dikodi.”

18

En Pdgdikdp kdnni Jesus
(Mt. 26:47-56; Mc. 14:43-50; Lu. 22:47-53)

1 Nadid, kattapos ni Jesus a nagdasal, ay ummangay siya sakay en disepulus na hidi
ten dibelyu nen sapa a Kidron sakay ummangay hidi ten essa a lugar a madmmulaan ti
Olibo. 2Kabisadu ni Judas a ndngtokyon dikona i lugarid a iyud, gapu pirmi a angay
haud ti Jesus sakay en disepulus na hidi. 3 Kaya ummangay haud ti Judas a kaguman en
sangan a pinunu nen magbantay hidi ten Templo sakay essa a grupu a sundalu a Romano
a gubwat ten pinunu hidi nen padi hidi sakay ten Pariseo hidi. Tehud hidi a tawid a parol,
sulu sakay armas. 4 Tukoy ni Jesus en atanan a mangyari dikona, kaya tinagbu na hidi
sakay tinanung, “Deya aryokdn moyid?” 5 Tummabbig hidi, “Ti Jesus a taga-Nazaret.”

Kinagi na dikodji, “Sikan ti Jesus.”

Ti Judas a ndngtokyon dikona ay katubeng di. ¢ Dikona kagiyan na dikodi a, siya ti
Jesus, neatras hidi sakay natumba ten luta. 7 Tinanung na hidi a ruway, “Deya beman
aryokan moyid?”

“Ti Jesus a taga-Nazaret,” tabbig di.

8 Tummabbig ti Jesus, “Kinagi ku dan dikomoy a sikédn ti Jesus. Ni sikdn i aryokan
moyid, ay pakultadan moy ddn a lumakad i kakagumanan kuwidi hidi.” 9 (Kinagi na iyad
tanni matupad en inupos na labi a, “Awan ti nepahamak maski ni essa man ten inyatad
mu hidi dikoku, Ama.”) 10 Sakay binagut ni Simon Pedro en attak na sakay tinigpas na
en alipin nen kapunuwan nen padi hidi. Naripas en kawanan a bangbdng nen alipin a
en ngaran na ay ti Malco. 11 Kinagi ni Jesus kdnni Pedro, “Isarungan mu attak muwen!
Dapat ku a madanas en hirap a inyatad nen Ama dikoku.”

Inyangay Di ti Jesus kdnni Anas
12 Ti Jesus ay dinikdp sakay pinungu nen mdagbantay hidi ten Templo sakay nen
sundalu hidi a Romano, en amu di ay kapitan. 13 Inyangay di pa siya a dipalongu kdnni
Anas, siya ay katugngan ni Caifas a kapunuwan a padi ti panahunid a iyud. 14 Ti Caifas
en nagpayu ten pinunu hidi nen Judio hidi a mas maganda a essa la a tolay i matayid
alang-alang ten banuwan.

Impamen ni Pedro ti Jesus
(Mt. 26:69-70; Mc. 14:66-68; Lu. 22:55-57)

15 Ti Pedro sakay ten essa pa a disepulus ay ummunonud kédnni Jesus. Tukoy nen
kapunuwan a padi i disepulusid a iyad, kaya nakasadddp siya a kaguman ni Jesus ten
laguwerta nen bilay nen kapunuwan a padi. 1 Mentras a magtaknag ti Pedro ten luwas
nen pintuwan, lummuwas en disepulus a tukoy nen kapunuwan a padi. Kinauron na en
katulung a dalaga a magbantay ten pintuwan, sakay pinasadddp na ti Pedro. 17 Kinagi
nen katulung a dalaga a magbantay ten pintuwan kdnni Pedro, “Awan beman essa ka
ten disepulus hidi ni tolayid a iyan?”

“Awan,” tabbig ni Pedro.

18 Nagnamu en alipin hidi sakay ten guwardiya hidi gapu madagnen, nagtaknag hidi
sakay nagindu. Kaguman di ti Pedro a ndkpagindu.

Tinanung nen Kapunuwan a Padi ti Jesus
(M. 26:59-66; Mc. 14:55-64; Lu. 22:66-71)

19 Tinanung nen kapunuwan a padi ti Jesus tungkul ten disepulus na hidi sakay ten
itattoldu na. 20 Tummdbbig ti Jesus, “Awandk ti inlihim ten tolay hidi, pirmiyak a
magtoldu ten sinagoga hidi sakay ten Templo nen Judio hidi. Awandk ti kinagi a palihim.
21Bakin sikan i tanungan muwid? Tanungan moy en tolay hidi a nakasanig dikoku; tukoy
di ni dnya en kinagi ku.” 22 Pakkakagi na, ay dinapang siya nen essa ten magbantay hidi
a ked haud. “Bakin tindbbig mu ti kona hadn en kapunuwan a padi?” tanung na.

23 Tinabbig siya ni Jesus, “Ni nagupusak ti madukas, patunayan mu! Peru ni tatarudan
en kinagi ku, bakin dinapangdk mu?”

24TiJesus a nakapungu palla ay impeangay ni Anas kanni Caifas, en kapunuwan a padi.

Ruway a Impamen ni Pedro ti Jesus
(Mt. 26:71-75; Mc. 14:69-72; Lu. 22:58-62)

25 Mentras a ked palla haud ti Simon Pedro a magindu, ay tinanung di siya, “Awan
beman essa ka bi ten disepulus hidi ni tolayid a iyan?”

“Awan!” tdbbig ni Pedro.

26 Tinanung bi siya nen essa ten alipin hidi nen kapunuwan a padi, pensan nen lallaki a
tinigpas ni Pedro ti bangbdng, “Awan beman siko en neta ku a kaguman ni Jesus ten lugar
apagmulaan ti Olibo?” 27 Impamen ni Pedro a ruway ti Jesus, sakay bigla bi a nagtarakket
en manok.

Inyangay di ti Jesus kdnni Pilato
(Mt. 27:1-2, 11:14; Mc. 15:1-5; Lu. 23:1-5)

28 Sapul ten bilay ni Caifas, ay inyangay di ti Jesus ten palasyu nen gubernador.
Dimadimang dan dikona nangyari iyud. Awan summaddép en pinunu hidi nen Judio hidi
ten palasyu nen gubernador, tdnni awan hidi mebilang a awan karapatdapat a kuman
ten Piyesta nen Aldew nen Pégtalib. 2% Kaya ti Pilato a gubernador ay linumuwas sakay
kinagi na, “Anya i mebintang moyid ti tolayid a iddi?” 30 Tummdbbig hidi, “Ni awan siya
naggamet ti madukds, ay awan mi siya iyangay dikomu.”

31Kinagi ni Pilato dikodi, “Ikuyug moy siya sakay hatulan ayun ten kautusan moy.”

Tummadbbig en Judio hidi, “Awan kami ti kapangyariyan a humatul ti kamatayan ten
deyaman.” 32 (Nangyari iydd tdnni matupad en kinagi ni Jesus tungkul ten paraan nen
kakkatay na.) 33 Summdaddap a ruway ti Pilato ten palasyu sakay dinulawan na ti Jesus

sakay kinagi na, “Siko beman en hari nen Judio hidi?” 34 Tummadbbig ti Jesus, “Siko
beman i nakaisipid ti tanungid a iydn, oni tehud a nagkagi dikomu?” 35> Tummabbig ti
Pilato, “Judiowak beman? Kabanuwan muwen hidi sakay en pinunu hidi nen padi hidi i
nang-angayid dikomu hdddi. Anya beman ginamet muwid?” 36 Tummabbig ti Jesus, “En
kahariyan ku ay bakén a ked ti munduwiday. Ni ked ti munduwiday i kahariyan kuwid,
ay insurugdk dan nakuwan nen disepulus ku hidi sakay awandk nakuwan netokyon ten
Judio hidi. Peru bakan a ti munduwiday i kahariyan kuwid!” 37 “Ni konahud, essa ka a
hari?” kagi ni Pilato.

Tummadbbig ti Jesus, “Siko ddn en nagkagi a hariyak. Iydn dahilanid ni bakin
neenakak sakay ummangay ti munduwiday: tdnni ipangaral en tungkul ten katu-
tuhanan. Mdégsanig dikoku en deyaman a ked ten katutuhanan.” 38 Kinagi ni Pilato
dikona, “Anya beman i katutuhananid?”

Hinatulan a Matay ti Jesus
(Mt. 27:15-31; Mc. 15:6-20; Lu. 23:13-25)

Pakkakagi na ay lummuwas a ruway ti Pilato sakay kinagi na ten Judio hidi, “Awandk ti
ketan a kasalanan ti tolayidi. 39 Peru ayun ten kaugaliyan moy, ay dapatdk a magpalaya ti
essa a piresu ten Aldew nen Pagtalib. Gustu moy beman a palayadn ku en Hari nen Judio
hidi?” 40 Namagpdkrawan hidi a ruway, “Bakdn a siya, nan ti Barrabas!” (Ti Barrabas ay
essa a tulisan.)

19

1Kaya pinaalap ni Pilato ti Jesus sakay pinalatigu na. 2En sundalu hidi ay nangalap ti
masaet a mula, ginamet di a kurona, sakay ingkurona di kdnni Jesus. Sakay binaduwan
di siya ti inubi. 3 Balang essa ay umadeni dikona sakay inusek di a binati, “Mabuhay en
Hari nen Judio hidi!” Sakay dindddapang di siya.

4 Lummuwas a ruway ti Pilato sakay kinagi na dikodi, “Iyatubeng ku siya dikomoy
tanni matukuyan moy a awanak ti netan a kasalanan na!” > Sakay inluwas di ti Jesus a
tehud a kurona a saet sakay nakabadu ti inubi. Kinagi ni Pilato dikodi, “Malasan moy
siyal” ¢ Pékketa dikona nen pinunu hidi nen padi hidi sakay nen guwardiya hidi ay
nagpakrawan hidi, “Ipaku siya ten kudus! Ipaku ten kudus!”

Kinagi ni Pilato dikodi, “Alapdn moy siya, sakay bahala kam a mangpaku dikona, gapu
awandk ti ketan a kasalanan na.” 7 Tummabbig en Judio hidi, “Ayun ten kautusan mi ay
dapat la siya a matay, gapu magkukunwari siya a Anak nen Diyos.”

8 Dikona masanig ni Pilato en kinagi di ay nedntingan siya ti hustu. ° Summaddap
siya a ruway ten palasyu sakay tinanung na ti Jesus, “Taga-hadya ka beman?” Peru
awan tummabbig ti Jesus. 19Kinagi a ruway ni Pilato, “Umad ka beman a makpagguron
dikoku? Awan mu beman tukoy a maari taka a palayadn oni pepaku ten kudus?”
11 Tummdbbig ti Jesus, “Kaya mu la magamet iyan ay gapu impagkaluub nen Diyos
dikomu i kapangyariyanid a iydn, kaya mas madaggi en kasalanan nen ndng-angay
haddi dikoku.” 12 Dikona masanig iyad ni Pilato, ay lalu na a ginustu a palayadn ti
Jesus. Peru nagpakrawan en tolay hidi, “Ni palayadn mu tolayid a iydn, ay awan ka
amigu nen Emperador! Deyaman en magkukunwari a hari ay kalaban nen Emperador.”
13 pakkasanig ni Pilato ay inluwas na ti Jesus, sakay ndggetnud ten paghatulan, ten lugar
a kdkkagiyan a, “En Plataporma” (Gabata ten upos ni Hebreo).

14 Aldew tenhud nen Padghanda para ten Piyesta nen Pégtalib, sakay magalasdosi ddn
ten tanghali. Kinagi ni Pilato ten Judio hidi, “En hari moy ddnnid!”

15 Pummakraw hidi, “Bunuwén siya! Bunuwdn! Ipaku ten kudus!”

“Pepaku ku beman ten kudus en hari moy?” tanung ni Pilato. Tummabbig en pinunu
hidi nen padi hidi, “Awan kami ti hari nan en Emperador la!” 16 Kaya inyatad ni Pilato
dikodi ti Jesus tdnni pepaku ten kudus.

Impaku ti Jesus ten Kudus
(Mt. 27:32-44; Mc. 15:21-32; Lu. 23:26-43)

Inalap di ngani ti Jesus. 17 Kaya lummuwas siya a babaklay na en kudus na, tamu ten
lugar a ngdngngaranan a, “Lugar ni Bungu” (Golgota ten upos ni Hebreo). 18 Kdddemat
haud, ay impaku di siya ten kudus a kaguman nen duwwa pa. Essa ten kawiri na sakay
essa ten kawanan na, ndgditdngngaan di ti Jesus. 19 Nagsulat ti Pilato ti kona haddi sakay
impedétton na ten kudus: “Ti Jesus a taga-Nazaret, en Hari nen Judio hidi.” 20 Nesulat
iyad ti upos ni Hebreo, Latin, sakay Griego sakay makpal ten Judio hidi en nakabasa haud,
gapu adeni ten banuwan en lugar a ndngpakuwan di kdnni Jesus. 2! Kaya kinagi nen
pinunu hidi nen padi hidi kdnni Pilato, “Dyan mu isulat a Hari nen Judio hidi nan, ‘Kinagi
ni tolayid a iddi a, Sikdn en Hari nen Judio hidi.” ” 22 Tummadbbig ti Pilato, “Ni dnya
nesulat kuwid ay awan dan ti makapangbagu.”

23 Dikona nepaku ddn nen sundalu hidi ti Jesus, ay inalap di en badu na a malayon
sakay pinagdppat di, essa ten kada sundalu. Inalap di bi en badu na a pangdisalad; iyad
ay awan ti dirop buu sapul disunu hanggan ten dibdbbi. 24 Namagguron en sundalu hidi,
“Dyan tam pisadan iydd; magbunutan kitam délla para matukuydn tam ni kandeya iyad
a meangay.” Nangyari iyadd tanni matupad en nesulat ten Kasulatan a,

“Naghati-hati di en badu ku;
sakay nagbunutan hidi ni deya magkaowid ten badu ku a malayon.”
Kona ngani haud en ginamet nen sundalu hidi.

25 Magtaknag ten kasadat nen kudus ni Jesus en ina na, sakay en kapatkaka nen inana
a ti Maria a kabinga ni Cleopas. Ked bi haud ti Maria Magdalena. 26 Dikona ketan ni Jesus
en ina na, sakay en mahal na a disepulus a kasadét nen ina na ay kinagi na, “Ina ku, siya
dén iydn anak muwid!” 27 Sakay kinagi na bi ten disepulus na, “Siya ddn ina muwid!”
Sapul haud ay pindgyan dan nen disepulus ti Maria ten bilay na.

En Kdkkatay ni Jesus
(Mt. 27:45-56; Mc. 15:33-41; Lu. 23:44-49)

28 Kattapos ni iyad, ay tukoy ni Jesus a natupad ddn atanan a bagay. Sakay para
matupad en kasulatan ay kinagi na, “Mauwawak!” 29 Tehud a essa a malukung haud
a putat ti maapsot a alak. Insawsaw di haud en essa a damit, sakay inggalot ten pinget
nen isopo sakay impasapsap di kdnni Jesus. 30 Dikona masapsap ni Jesus en alak ay kinagi
na, “Natapos dan!” Dummukug siya sakay nabagsutan ti angas.

Pinika nen Sundalu en Wares ni Jesus

31Tenhud ay Aldew nen Paghanda, sakay awan gustu nen Judio hidi a ked la ten kudus
en bangkay hidi ten Aldew nen Kdimang (gapu dakila en Aldew nen Kdimang). Kaya
inagid di kdnni Pilato a ipapilay na en pepengkel nen nagkepaku hidi ten kudus, sakay
ibutan haud en bangkay hidi. 32 Ummangay ngani haud en sundalu hidi sakay pinilay
di en pengkel nen duwwa a nepaku a kasabay ni Jesus. 33 Peru kdadeni di kanni Jesus
sakay netan di a patay dan siya, ay awan di dan pinilay en pengkel na. 34 Peru essa ten
sundalu hidi en nangpika kdnni Jesus ten wares na, sakay bigla bummulos en digi sakay
ten dinom. 35 En naketa hdddi en magpatunay sakay en patunay na ay tatarudan. Tukoy
na a magkagi siya ti tatarudan tanni maniwala kam. 3¢ Nangyari atananid a iyad tdnni
matupad en kinagi nen kasulatan a, “Awan ti mabungdl maski ni essa ten tulang na hidi.”
37 Sakay nakagi bi ten iba a bahagi nen kasulatan a, “Aelingan di en pinika di.”

En Pdgldbbdng kdnni Jesus
(Mt. 27:57-61; Mc. 15:42-47; Lu. 23:50-56)

38 Kattapos ni iyad, ay ti Jose a taga-Arimatea ay ummangay kanni Pilato tdnni mak-
agid ti permisu a maalap en bangkay ni Jesus. (Ti Jose ay essa a disepulus ni Jesus,
peru sekretu la ngani gapu ten dnteng na ten Judio hidi.) Sakay pinayagan siya ni
Pilato; kaya inalap na en bangkay ni Jesus. 3% Ndkkuyug dikona ti Nicodemo, tehud a
tawid a pagpasdrrub a manga-téallu a pulu a kilu nen pinaghalu a mira sakay aloe. (Siya

en angay nakpagguron kdnni Jesus ten gibi.) 40 Inalap di en bangkay ni Jesus, sakay
pinasdrruban di mentras a balutdn ti damit a lino, ayun ten kaugaliyan nen Judio hidi.
41Ten nangpakuwan di kdnni Jesus ay tehud a pdgmulaan, sakay tehud haud a essa a bigu
a paglabbangngan a awan palla naglaldbbidngngan. 42 Gapu tenhud ay saldew dalla bagu
a Piyesta sakay gapu adeni la en pagldbbanggan, ay haud di dén a inldbbang ti Jesus.

20

En Kdkkabiyag a Ruway ni Jesus
(Mt. 28:1-8; Mc. 16:1-8; Lu. 24:1-12)
1Nadid, pdgdemlag palla ten aldew nen Simba, ay ummangay dén ti Maria Magdalena

ten paglabbangngan. Dinemattan na a negulung dén en batu a siradu nen pintuwan nen
paglabbangngan. 2 Gapu haud, ay gummadggenan siya a ummangay kdnde Simon Pedro
sakay ten disepulus a mahal ni Jesus, sakay kinagi na dikodi, “Inalap di en Panginoon
ten pagldbbangngan sakay awan mi tukoy ni hddya i ndng-angayan diyid!” 3 Kaya ti
Pedro sakay ten disepulus a mahal ni Jesus ay ummangay ten paglabbangngan. 4 Parehu
hidi a gummaggenan peru ti Pedro ay nadipalonguwan nen kaguman na a disepulus.
5 Summedip siya ten disalad sakay netan na en damit a lino a dumaddatton haud, peru
awan siya summaddap. ¢ Kasunud na a dummemat ti Simon Pedro sakay diretsu a
summaddap ten paglabbangngan. Netan na en damit hidi a lino, 7 sakay ten damit a
imbalut di ten ulu ni Jesus. Awan iyad kaguman nen damit hidi a lino, nan nehiwalay
a nakdppel ten tapat nen pappagyanan na. & Summaddap bi en disepulus a dipalongu
a dummemat; netan na iyud sakay naniwala siya. ° (Awan di palla naintendiyan en
nakasulat ten kasulatan, a kailangan a mabiyag a ruway ti Jesus.) 10 Sakay nagsoli en
disepulus hidi ten bilay di.

Pummeta ti Jesus kdnni Maria Magdalena
(Mt. 28:9-10; Mc. 16:9-11)

11T{ Maria ay magtaknag a magsasangitan ten luwas nen paglabbangngan; dummukug
siya sakay summedip disalad. 12 Sakay tehud siya a netan a duwwa a anghel a maggetnud
ten ndngdattonan di ten bangkay ni Jesus, en essa ay ked ten doluwan na sakay en essa
bi ay ten doyadan na. 13 Tinanung di ti Maria, “Bakin magsanget ka?” Tummadbbig
siya, “Inalap di en Panginoon ku, sakay awan ku tukoy ni hddya i ndng-angayan diyid.”
14 Lummingat siya pakkakagi na, sakay netan na ti Jesus a magtaknag haud, peru awan
na natenggi a ti Jesus iyud.

15 Tinanung siya ni Jesus, “Bakin magsanget ka? Deya aryokan muwid?” Akala ni
Maria ay siya en maggalaga ten kamulaan, kaya kinagi na, “Maistu, ni siko i nangalapid
dikona ay kagbiyan pay a itoldu dikoku ni hadya nang-angayan muwid ta angen ku.”
16 “Maria!” kagi ni Jesus.

Ummatubeng siya sakay kinagi na, “Raboni!” gustu naid a kagiyan ay “Maistu.”
17 Kinagi ni Jesus, “Dyandk mu tawidan, gapu awandk palla nakaangay ten Ama. Nan,
angay ka ten kakkapatkaka ku hidi sakay kagiydn mu a soliyak dan ten Ama ku sakay
ten Ama moy bi, ten Diyos ku sakay ten Diyos moy bi.” 18 Kaya ummangay ti Maria
Magdalena ten disepulus hidi sakay kinagi na, “Netan ku en Panginoon!” Sakay kinagi
na dikodi en bilin ni Jesus.

Pummeta ti Jesus ten Disepulus na hidi
(Mt. 28:16-20; Mc. 16:14-18; Lu. 24:36-49)

19 Kaggibi na ti aldewid a iyud, ay namagipun-ipun en disepulus hidi ni Jesus.
Nakasiradu en pintu nen bilay a namagipun-ipunan di gapu ten dnteng di ten Judio
hidi. Dummemat ti Jesus sakay tummakndg ten ditdngnga di. “Magkahud kam ti
kapayapaan!” kagi na. 20 Pdkkakagi na, ay impeta na en lima na sakay ten wares na.
Tunay ti saya en disepulus na hidi dikona netan di en Panginoon. 2! Kinagi ddmman
a ruway ni Jesus dikodi, “Magkahud kam ti kapayapaan! Ni konyadk a inutusan nen

Ama, ay kona bi hud, utusan takam bi.” 22 Sakay dikona matapos na kinagi iyud, ay
inangdssan hidi ni Jesus sakay kinagi na, “Tanggapdn moy en Banal a Ispiritu. 23 Ni
deya en patawaddn moy ten kasalanan di hidi ay pinatawad ddn ngani; en awan moy
pinatawad ay awan ngani pinatawad.”

En Pdgduda ni Tomas

24 Peru ti Tomas a nginaranan di a Kambal, a essa ten sapulu ay ti duwwa, ay awan
haud dikona dummemat ti Jesus. 25 Kaya kinagi dikona nen agum a disepulus, “Netan
mi en Panginoon!” Tummabbig ti Tomas, “Awanak maniwala hanggan awan ku ketan en
abbut nen paku hidi ten lima na, sakay mesulot haud i guramat kuwidi sakay ten wares
na.”
26 Kallipas nen walu a aldew, ay namagipun-ipun a ruway en disepulus hidi; kaguman
di ti Tomas. Nakasiradu en pintu, peru summadddp ti Jesus sakay tummakndag ten
ditdngnga di. Kinagi na, “Magkahud kam ti kapayapaan!” 27 Sakay kinagi na kanni
Tomas, “Ilingdn mu i lima kuwidi hidi sakay isulot mu dén i guramat muwen. Isulot
mu dén bi i lima muwen ti wares kuwidi. Dyan ka dan magduda, maniwala ka dan.”
28 Tummabbig ti Tomas, “Panginoon ku sakay Diyos ku!” 29 Kinagi ni Jesus dikona,
“Maniwala ka ddn beman gapu netandk mu ddn? Pinagpala en maniwala hidi maski ni
awanak di netan.”

En Paksa nen Libru
30 Todu padi a himala a ginamet ti Jesus a netan nen disepulus na hidi, peru awan
nesulat ti libruwid a iydd. 3! En nakasulat hidi haddi ay insulat tdnni sumampalataya

kam a ti Jesus en Cristo, en Anak nen Diyos, sakay tdnni magkahud kam ti biyag ten
pamamag-itan na.

21

Pummeta ti Jesus ten Pittu a Disepulus

1 Nadid kattapos, ay pummeta a ruway ti Jesus ten disepulus na hidi ten gilid nen
Minalnu ti Tiberias. Kona haddi en pangyayari: 2 magkaguman de Simon Pedro, Tomas
a nginaranan di a Kambal, Natanael a taga-Cana Galilea, en anak hidi ni Zebedeo, sakay
ten duwwa pa a disepulus. 3 Kinagi dikodi ni Simon Pedro, “Manilaggak.”

“Makkuyug kami,” kagi di.

Lummakad hidi sakay ndgsakay ten abeng, peru awan hidi ti nalap ti gibiyid a iyud.
4 Dikona pagdemlag ddn, ay tummakndg ti Jesus ten gilid nen minalnu, peru awan siya
natenggi nen disepulus hidi. °Kinagi na, “Anak, nakalap kam?”

“Awan,” tabbig di. ¢ “Isaklad moy i pantiyen ti danag ti kawanan ni abingen, sakay
makalap kam,” kagi ni Jesus.

Inséklad di ngani en panti sakay awan di maguyud ten kakpal nen nalap. 7Kinagi nen
disepulus a mahal ni Jesus kanni Pedro, “En Panginoon iyud!” Dikona masanig iyud ni
Simon Pedro ay nagbadu siya (gapu eklas siya) sakay summegbu siya ten dinom. 8 En
kaguman na hidi a disepulus ay ummangay ten dinapan, méagsakay hidi ten abeng sakay
totoroy di en panti a todu a nalap. Awan hidi masiyadu a adeyu ten dinapan manga siyam
a pulu a metros la. 2Kaapet di ten dinapan ay naketa hidi haud ti mabaga a genggeng a
tehud a ikan a inyapoy, sakay ti sabadit a tinapay. 10 “Magtawid kam haddi ti ikanen a
nalap moy,” kagi ni Jesus. 11 Kaya summakay ti Simon Pedro ten abeng sakay binerber
na ten dinapan en panti a todu a nalap a ddddekal a ikan, datos ay ti limma pulu ay ti
tallu. Awan napisad en panti, maski sakonahud ti kakpal en ikan. 12 “Kamon hadd ta
magaramusal kitam,” kagi ni Jesus. Essa man ten disepulus hidi ay awan ti nangahas a
magtanung dikona ni deya siya, gapu tukoy di a siya en Panginoon. 13 Ummadeni ti Jesus,
inalap na en tinapay sakay inyatdd na dikodi, kona bi hud en ginamet na ten ikan.

141yad en katéllu a kdppeta ni Jesus ten disepulus na hidi sapul ten kdkkabiyag na a
ruway.

De Jesus ay ti Pedro
15 Kattapos di a kumman, ay tinanung ni Jesus ti Simon Pedro, “Simon, anak ni Juan,

mahaldk mu beman nan hidi iddi?”
“Opo, Panginoon, tukoy mu a mahal taka,” tabbig na.

Kinagi ni Jesus dikona, “Pakandn mu en babbadit ku hidi a tupa.” 16 Tinanung siya a
ruway ni Jesus, “Simon, anak ni Juan, mahaldk mu beman?”

Tummabbig ti Pedro, “Opo, Panginoon, tukoy mu a mahal taka.” Kinagi ni Jesus,
“Alagaan mu en tupa ku hidi.” 17 Katéllu a ruway a tanung ni Jesus dikona, “Simon, anak
ni Juan, mahaldk mu beman?”

Nalungkut ti Pedro gapu pentdllu ddn siya a tinanung ni Jesus ti: “Mahaldk mu

beman?”
Sakay tummabbig siya, “Panginoon, tukoy mu atanan a bagay; tukoy mu a mahal

taka.”
Kinagi ni Jesus dikona, “Pakandn mu en tupa ku hidi. 18 Pakatandaan mu: dikona

anak ka palla, ay siko en mangbadu ti sadili muwen sakay makaangay ka ten gustu mu a
angayan. Peru kallakay mu, ay iyolnat mu i lima muwen sakay iba en mangbadu dikomu
sakay iyangay di ka ten awan mu gustu.” 19 (Kinagi na iy4d tanni ipakapospos na ni konya
a matay ti Pedro tdnni maparangalan en Diyos.) Kéttapos, ay kinagi ni Jesus dikona,
“Arigannak mu!”

En Disepulus a Mahal ni Jesus
20 Lummingat ti Pedro sakay netan na a umunonud en disepulus a mahal ni Jesus,
en summandig ten rakaw ni Jesus dikona mangapon hidi sakay nagtanung, “Panginoon,
deya en mangtokyon dikomu?” 21 Dikona ketan siya ni Pedro, ay tinanung na ti Jesus,
“Panginoon, dnya bi i mangyariyid dikona?” 22 Tummadbbig ti Jesus, “Ni gustuwdn ku a
mabiyag siya hanggan kassoli ku, dnya nadid dikomu? “Arigdnndk mu!” 23 Kummalat
ten kakkapatkaka hidi en bareta a awan matay i disepulusid a iyad, maski awan kinagi ni
Jesus a awan siya mata-matay nan, “Ni gustuwan ku a mabiyag siya hanggan ten késsoli
ku, dnya nadid dikomu?”
24 Siya ngani en disepulus a mangpatunay tungkul ti bagayid a hidi iyad; siya bi en
nangsulat ti iyad, sakay tukoy mi a tatarudan en pagpatunay na.
Katapusan
25 Sakay todu pa a ginamet ti Jesus a ni isulat a atanan, ay ti pangileng kuwidi ay awan
meubus maski ti buuwiday a mundu en libru hidi a mesulat.

EN GAMET HIDI
nen Apostol hidi

Paliwanag Tungkul ten Libru

En Gamet hidi nen Apostol hidi ay katongkuwan nen Maganda a Bareta ayun kdnni Lucas. En
pinakapaksa ni iyad a libru ay mangpakapospos ni konya a ingkalat nen dipalongu hidi
a tagasunud ni Jesus en Maganda a Bareta tungkul dikona “ti Jerusalem, ti buu a Judea
sakay Samaria, hanggan ten kasuluk-sulukan ni munduwiday.” (1:8) Iydd en istorya nen
mannampalataya hidi a Cristiano, nagsapul ten banuwan a Judea sakay nagtulos-tulos
tdnni magin essa en pAnnampalataya ti munduwiday. Gustu a matiyak nen nagsulat a en
Cristianismo ay awan magkakona ten grupu a kumalaban sakay masor a mangpabagsak
ten Imperyo ni Roma. Nan en pdnnampalataya ni Cristiano ay kaganapan nen relihiyon
ni Judio.

En Gamet hidi ay nahati-hati ti tallu a bahagi a mangpakilala ten kdkkalat nen Maganda
a Bareta tungkul kdnni Jesus sakay ten pagbuu ti grupu ni mdnnampalataya: (1) en
pagsapul nen Cristianismo ti Jerusalem kattapos nen kdddisunu ni Jesus dilanget; (2)
en pangpakalat ten Maganda a Bareta ten iba-iba a panig ni Palestina; sakay (3) en
tulos-tulos a pdngpakalat ten Maganda a Bareta patamu ten gilid nen Diget Mediteraneo
hanggan ten siyudad a Roma.

En paksa nen libru a Gamet ay en kaarikad nen Banal a Ispiritu a dumibabbi ten
apostol hidi sakay ten mannampalataya hidi ti Jerusalem a naipun ti Jerusalem ten aldew
nen Pentecostes. En Banal a Ispiritu ay tulos-tulos a maggiyya sakay magpabegsak ten
simbaan sakay ten pinunu hidi haud ten atanan a pangyayari a nesaysay ti libruwid a
iydd. En paksa nen mensahi ni Cristianismo ay ketan ten sangan a sermon ti libruwid
a iydd. Ten pamamag-itan nen salaysay a nakasulat ti libruwid a iydd ay mepeta en
kapangyariyan nen Maganda a Bareta ten biyag nen mannampalataya hidi sakay ten
pamaggagum ten simbaan.

Lasdn nen Libru
Paghanda para ten pagpatunay 1:1-26

a. En katapusan a utus sakay pangaku ni Jesus 1:1-14

b. En kapalit ni Judas 1:15-26

En pagpatunay ti Jerusalem 2:1-8:3

En pagpatunay ti Judea sakay Samaria 8:4-12:25

En gamet ni Pablo 13:1-28:31

a. En purumeru na a paglakbay sakay pangngaral 13:1-14:28

b. En miting ti Jerusalem 15:1-35

c. En kaduwwa na a paglakbay sakay pangngaral 15:36-18:22

d. En katéllu a paglakbay sakay pangngaral na 18:23-21:16

e. En kékkepiresu ni Pablo ti Jerusalem, Cesarea, sakay Roma 21:17-28:31

1 Mahal ku a Teofilo:
Insulat ku ten purumeru ku a libru en atanan a ginamet sakay intoldu ni Jesus a

magpasapul ten kadipalonguwan a ginamet na 2 hanggan ten aldew a indisunu siya nen
Diyos dilanget. Bagu siya a indisunu ay ten tulung nen Banal a Ispiritu ay nagbilin siya
ten apostol hidi a pinili na. 3Kattapos nen kakkatay na ay makpal a beses siya a pummeta
ten apostol na hidi ti iba-iba a paraan. Haud a napatunayan a siya ay nabiyag a ruway.
Ten luub nen dppat a pulu a aldew ay pummeta siya dikodi sakay nagtoldu tungkul ten
paghari nen Diyos. 4Dikona kakaguman di palla ti Jesus ay binilin na en disepulus na hidi,
“Dyan kam lumakad ti Jerusalem, uraydn moy pa haud en kinagi ku dikomoy a pangaku
nen Ama. 5 Bininyagan kam ni Juan ti dinom peru awan magmalay ay mabinyagan kam
ti Banal a Ispiritu.

En Kdddisunu ni Jesus Dilanget

¢ Dikona ruway a namagipun de Jesus ay ten disepulus na hidi ay tinanung di siya,
“Panginoon, pasoliydn mu ddn beman en paghari ni Israel?” 7 Kinagi ni Jesus, “En
panahun sakay en odas ay intakda nen Ama ten kapangyariyan na. Sakay awan moy
kailangan a matukuyan ni nikan. 8 Peru makatanggap kam ti kapangyariyan kaddibabbi
dikomoy nen Banal a Ispiritu, sakay sikam ay magin tagapagpatunay ku ti Jerusalem,
ti buu a Judea sakay Samaria sakay hanggan ten kasuluk-sulukan ni munduwiday.
9 Kattapos na a nagupos ay indisunu siya nen Diyos dilanget. Tumattangad en disepulus
na hidi hanggan dikona natakldbban dan siya nen panganurin.

10 Pasiya hidi a umdeleng dilanget ten dikona a tehud a duwwa a l4llaki a nakabadu ti
mapudew a tummakndg ten adeni di sakay nagupos a ' kinagi di, “Sikam a taga-Galilea
hidi, bakin tumattakndg kam haddi sakay uméeleng dilanget? Ti Jesus a dummisunu
dilanget ay dumemat en aldew a soli labi hdddi a kona ten netan moy a kdddisunu na.”

En Kapalit ni Judas

12En apostol hidi ay nagsoli ten siyudad a Jerusalem. Gubwat hidi ten bukid a Olibo
hidi a dummisunuwan ni Jesus, manga essa a kilumetru en kadeyu na ti Jerusalem. 13 Hidi
iyad a apostol ay de Pedro, Juan, Santiago, Andres, Felipe, Tomas, Bartolome, Mateo,
Santiago a anak ni Alfeo, ti Simon a makabanuwan, sakay ti Judas a anak ni Santiago.
Kaddemat di ten tattulusan di a bilay ten siyudad ay summangkay hidi ten kuwartu ten
disunu. *Namagkaessa en apostol hidi a pirmi a mamagipun-ipun a magdasal. Kaguman
di en babbi hidi sakay ti Maria a ina ni Jesus, sakay en kdkkapatkaka hidi ni Jesus a lallaki.

15 Kallipas nen sangan a aldew ay nagipun-ipun en mannampalataya hidi a umabut
ti datos ay ti duwapulu. Tummakndg ti Pedro ten atubengdn di sakay nagupos,
16 “Kakkapatkaka ku hidi, kailangan a matupad en nakasulat ten banal a Kasulatan dikona
pinagupos nen Banal a Ispiritu ti David tungkul kdnni Judas a nanggiya ten pagdikap di
kénniJesus. 17 Ti Judas ay dati a kabilang nen grupu mi sakay kaguman ten pagserbi mi.”

18 En pilak a nebayad kdnni Judas ten pangtokyon na kanni Jesus ay imbali na ti luta.
Haud siya a natdknig a ndggusok sakay tulos ddn a nabdgsutan ti angés, sakay pinomdek
pa en tiyan na sakay lummuwas en bituka na. 1° Nabareta iydd nen atanan tolay a taga-
Jerusalem kaya ten upos di ay nginaranan di i lugarid a iyud ti Akeldama, gustu naid a
kagiyan ay Uma ni Digi.

20Kinagi pa ni Pedro,

“Nakasulat ten Libru nen Kansiyon hidi a,
‘En bilay na ay dyan dan adeniyan
sakay dyan dan padgyanan maski ni deya.’
Nakasulat bi a,
‘Dapat a tehud a mangpalit dikona ten tungkulin na.’

21-22 *Kaya dapat kitam a mangpili ti essa a makakaguman mi bilang magpatunay ten
ruway a kédkkabiyag ni Jesus. Kailangan tamid a piliydn ay essa ten grupu mi a nalay
mi dan a kakaguman sapul pa ten dikona kaguman mi palla ti Jesus sakay sapul dikona
bininyagan siya ni Juan hanggan ten kdangay na dilanget.”

23 Kaya nangpili hidi ti duwwa a lallaki a pagpiliyan di, de Matias ay ti Jose. Ti Jose ay
ngangngaranan di labi a Barsabas oni Justo. 24 Nadid nagdasal hidi, “Panginoon, tukoy
mu en ked ten isip nen balang essa a tolay kaya kagbiyan mu pay a ipakapospos dikomi
ni deya ti duwwa iday i pinili muwid 25 a magin apostol a kapalit ni Judas ten tungkulin
na a linakadan na. Nadid ay ked dén siya ten lugar a pinili na.” 26 Kattapos di a nagdasal
ay nagbunutan hidi ni deya ten duwwa en mapili di. Sakay en napili ay ti Matias kaya
siya en indagdag di ten sapulu ay ti essa a apostol.

2

En Kdddemdt nen Banal a Ispiritu

1Dikona dummemat en aldew a Pentecostes ay nagipun-ipun ti essa a lugar en atanan
nen mannampalataya hidi. 2 Tehud hidi a bigla a nasanig a maggalungogung a kuman a
en tannug nen mabegsak a pards a gubwat dilanget. En galungogung ay masanig maski
hédya man a suluk nen bilay a padgyanan di. 3 Naketa hidi ti kuman hidi a dila a apoy a
kummalat sakay ummangay ten balang essa dikodi. 4 Sakay mindgkaputat hidi a atanan
ti Banal a Ispiritu, sakay nakapagupos hidi ti iba-iba a upos ayun ten inkaluub nen Ispiritu
ten balang essa dikodi.

5 Nadid, makpal a relihiyoso a Judio tenhud a ked ti Jerusalem a gubwat ti iba-iba
a bansa ti munduwiday. ¢ Dikona nasanig di en maggalungogung ay nagdemattan en
makpal a tolay ten pappagyanan nen mannampalataya hidi. Tunay en pagtaka di gapu
makapagupos ddn en mannampalataya hidi ten upu-upos di. 7 Gapu ten pagtaka di ay
namagtanungan hidi a kinagi di, “Awan beman taga-Galilea hidi a atanan? 8 Bakin tukoy
di dan a magupos ten balang upos tam? ° Tehud dikotam a taga-Partia, tehud a taga-
Media, taga-Elam, tehud a gubwat ti Mesopotamia, ti Judea sakay Capadocia, ti Ponto,
sakay Asia. 10 Tehud pa dikotam a taga-Frigia sakay Pamfilia, Egipto sakay en lugar hidi
a sakup ni Libya a adeni ti Cirene. En agum dikotam ay taga-Roma, 11 Judio ay ti Hentil a
naakit ti pAnnampalataya ni Judio, sakay en agum dikotam ay taga-Creta sakay Arabia.
Konya di a nakagi ten balang upos tam en makataka hidi a bagay a ginamet nen Diyos?”
12 Awan di maabut a maisip en nangyari kaya awan matapos-tapos en pamagtanungan
di ni dnya i kahuluganid iyud. 13 Peru sinesti di en agum hidi a kinagi di, “Lasing la hidi
iyan!”

En Sermon ni Pedro

14 Nadid, gapu ten kinagi di ay tummakndg ti Pedro kaguman en sapulu ay ti essa a
apostol sakay nagupos siya ti mabegsak. Kinagi na, “Sikam a kasa-Judio ku hidi sakay ten
agum pa hidi a magyan ti Jerusalem, magsanig kam ti mapiyya ta kagiyan ku dikomoy
kahuluganid ni iyad. 1> Ipakapospos ku dikomoy a hidi iy4d a tolay ay awan lasing a kona
ten ked ti isip moyen gapu alas nuwebi palla ti dimadimang. ¢ Dyan kam magtaka ta
iyad dan en hula ni propeta Joel,
17*Kona haddi i gamitdn kuwid ten dimudyan a aldew, kagi nen Diyos,

‘Pagkaluuban ku ti Ispiritu ku en atanan a tolay.
Kaya ipangaral nen anak moy hidi a lallaki ay ti babbi en mensahi ku.
En binatilyu moy hidi ay maketa ti pangitain.
Sakay en lallakay hidi ay magkahud ti taginap.
18 Ti aldewid a iyud ay pagkaluuban ku bi ti Banal a Ispiritu
en tagapagserbi ku hidi, lallaki ay ti babbi
sakay ipakapospos di en mensahi ku.
19 Mangpetadak ti himala hidi dilanget
sakay ti makataka hidi a bagay ti lutaiday.
magkahud ti digi, apoy, sakay mabagal a asok.
20 Dumikldm en aldew,
sakay dumidig en bulan a kona ten digi
bagu a dumemat en aldew a dakila sakay maluwalhati a kassoli nen Panginoon.
21 Sakay ti panahunid a iyud en atanan a maggid ti tulung
ten ngaran nen Panginoon ay maligtas.’

22 “Sikam a Israelita hidi pakasanigan moy iddi! Ti Jesus a taga-Nazaret ay talaga a
siya en pinaangay nen Diyos ti lutaiday. Mapatunayan iydd nen himala hidi sakay nen
makataka hidi a bagay a ginamet nen Diyos ten pamamag-itan na. Tukoy moy hidi iyad
a atanan gapu nangyari iyad ten atubengan moy. 23 Peru ti Jesus a netokyon dikomoy
ayun ten kagustuwan nen Diyos sapul pa ten sapul ay impepaku moy sakay pinabunu
moy ten makasalanan hidi a tolay. 24 Peru nadid ay biniyag siya a ruway nen Diyos sakay
pinalaya na siya ten kapangyariyan nen kamatayan, gapu maski nikan ay awan siya maari
a mepiresu ni kamatayan. 25 Kona ten kinagi ni David tenhud tungkul dikona,

‘Tukoy ku a pirmi ku a kaguman en Panginoon,
kaya awandk mabalisa gapu kaguman ku siya.
26 Sakay magpuri i pusu kuwidi ta mabiyagéak a tehud a pag-asa
27 Gapu tukoy ku a awandk mu pabayan ten lugar nen patay hidi;
sakay awan mu pabayan a marunot en Banal mu a Tagapagserbi.
28 Intoldu mu dikoku en tama a dilan tdnni mabiyagdk,
putatdk ti kasayaan gapu kakaguman taka.’

29 “Kakkapatkaka ku hidi, kagiyan kuwiday dikomoy a en ninunu tam a ti hari a David
ay natay sakay neldbbang, ti katunayan na ay ked palla en labbdng na a hanggan nadid.
30 Siya ay propeta sakay tukoy na en impangaku nen Diyos dikona, a essa ten maggubwat
ten lahi na ay magin hari a kona labi dikona. 31 Kaya en kdkkabiyag a ruway nen Cristo
en netan na sakay impahayag dikona a kinagi na a,

‘Awan na siya pinabayan ten pdgyanan nen patay hidi,

sakay awan na pinarunutan en baggi na.’

32 Ti Jesus ay biniyag a ruway nen Diyos, mapatunayan mi iyud a atanan gapu netan
mi. 33 Kaya mindggetnud siya ten kawanan nen Diyos, sakay tinanggap na ten Ama en
nepangaku a Banal a Ispiritu. Iydd en imbuhus na dikomi a kona ti delingdn moyen sakay
sassanigan nadid. 34 Bakan a ti hari a David en ummangay dilanget, nan kinagi na la a,
‘Kinagi nen Panginoon ten Panginoon ku a,

“Méggetnud ka ti kawanan kuwidi,

35 hanggan ni tulos ku dan a mapasuku dikomu en kadima mu hidi.

36 “Kaya dapat a matukuyan ni buu a Israel a ti Jesus a impepaku moy ten kudus ay
siya en ginamet nen Diyos a Panginoon sakay Cristo!”

37Nabalisa hidi ten nasanig di kaya kinagi di kdnni Pedro sakay ten agum hidi a apostol,
“Kakkapatkaka mi hidi, d&nya dapat miyid a gamitan nadid?” 38 Tummabbig ti Pedro,
“Pagsisiyan moy dan sakay addggan en kasalanan moy hidi sakay magpabinyag kam ten
ngaran ni Jesu-Cristo tdnni mapatawad kam, sakay ipagkaluub na dikomoy en Banal a
Ispiritu. 3° Gapu iyad a pangaku nen Diyos ay para dikomoy sakay ten anak moy hidi,
sakay para ten atanan a tolay a ked ti adeyu, sakay ten balang essa a dulawan nen
Panginoon a Diyos.”

40 Makpal pa a impahayag ti Pedro tdnni pangpatunay ten kindkkagi na, sakay
kinagiyan na hidi, “Iligtas moy i sadili moyen ten parusa a dumemat ti lahiyid a
iddi a magkadukas.” 4! Kattapos ay naniwala en makpal a tolay ten kinagi na sakay
nagpabinyag hidi kaya tehud a téllu a libu a tolay en nedagdag ten mannampalataya
hidi ti aldewid a iyud. 42 Nanatili hidi ten intoldu nen apostol hidi ten pamagipun-ipun
di a bilang matdtkaka, ten pagtappeng-tappeng di ti tinapay, sakay ten pagdasal di.

1 ”

En Kdkkabiyag nen Mdnnampalataya hidi

43 Gapu ten makpal a himala sakay makataka-taka a nagamet ten pamamag-itan nen
apostol hidi ay nanteng en atanan nen tolay hidi. 44 Namagipun-ipun en atanan nen
mannampalataya hidi sakay en ari-ariyan di hidi ay para ten atanan. 45 Ilaku di en ari-
ariyan di hidi sakay en naglakuwan ay ipagatad di ten kakagumanan di hidi ayun ten
pangangailangan nen balang essa. 46 Mamagipun-ipun hidi ten Templo kada a aldew,
sakay mamagkaguman hidi ten pagtdppeng-tappeng di ti tinapay ten bila-bilay di,
masaya hidi a mamaggatubeng a kuman a tehud a malinis a kaluuban. 47 Magpapuriyan
hidi a pirmi ten Diyos, sakay igalang hidi nen tolay hidi a taga haud. Kada aldew ay tehud
a iligtas en Diyos sakay idagdag na ten dati ddn a grupu nen mannampalataya.

3

En Pdgpapiyya ten Lupug
1[Ten essa a aldew a alas tres ten apon, odas nen pdgdasal ay ummangay de Pedro
ay ti Juan ten Templo. 2 Ten adeni nen kakkagiyan di a Maganda a Pintuwan ay tehud a

essa haud a lallaki a lupug sapul ten kdkkeenak na. Iydangay di siya haud aldew-aldew
tanni maklimus ten sumaddap hidi ten Templo. 3 Dikona netan na de Pedro ay ti Juan a
summaddap ten Templo ay ndklimus siya. 4 Indeleng siya nen duwwa ti mapiyya sakay
kinagi ni Pedro, “Umileng ka dikomi!” 5 Ummileng ngani siya gapu akala naid ay limusan
di siya. ¢ Peru kinagi ni Pedro, “Awandk ti pilak oni gintu peru iyatad ku dikomu ni dnya
en ked dikoku. Ten pamamag-itan nen kapangyariyan ni Jesu-Cristo a taga-Nazaret ay
maglakad ka dan.” 7 Sakay tinawidan na en kawanan a lima nen lupug sakay intaknag na.
Kattapos ay pagdaka a bummegsak en babasset nen lupug, & lummuksu sakay nagsapul
a naglakad. Dikona summaddap hidi ten Templo ay kaguman di dan siya a maglaluksu-
luksuwdn ten saya na sakay magpapuriyan ten Diyos. ° Netan nen atanan a makalakad
dén siya sakay magpuri ten Diyos. 10 Kaya tunay en pagtaka di ta matenggi di a siya en
pirmi a maklimus a lupug a maggetnud ten Maganda a Pintuwan nen Templo.

En Mensahi ni Pedro ten Portiko ni Solomon

11 Nadid kasalukuyan a kumdkkabit en lupug kdnde Pedro ay ti Juan ten lugar a
ngangngaranan a portiko ni Solomon ay nagginan a ummadeni dikodi en tolay hidi
gapu tunay en pagtaka di ten makataka a nangyari. 12 Pakketa ni Pedro ten tolay hidi
ay kinagi na, “Sikam a Israelita hidi, bakin magtaka kam ti nangyariyid a iddi? Bakin
ilingdn moy kami ti kona haan? Isip moy waddid ay napaglakad mi siya ten pamamag-
itan nen sadili mi a kapangyariyan oni gapu hustu en kabanalan mi? 13 Pinarangalan
nen Diyos nen ninunu tam hidi a de Abraham, Isaac sakay ti Jacob en Tagapagserbi
na ti Jesus a ingkasu moy sakay intakwil ten atubengan ni Pilato, maski ni gustu dan
ni Pilato a palayadn. 4 Inadiyan moy en Banal sakay Matuwid, mas ginustu moy pa a
paluwasan ten pagpiresuwan en magbabonu. !5 Binunu moy en Pdggubwatan ni biyag,
peru biniyag siya a ruway nen Diyos. Sikami a mismu en naketa ti pangyayariyid a iyud.
16 En kapangyariyan nen ngaran ni Jesus en nangpapiyya ti lallakiyid a iddi, nangyari
iyad gapu ten panniwala na ten ngaran ni Jesus. En pannampalataya na kdnni Jesus i
tatarudanid a nagpiyyaan na a kona ti netan moyen.

17 “Kaya nadid kdkkapatkaka ku hidi, tukoy ku a awan moy tukoy en ginagamet moy,
kumona bi ten pinunu moy hidi. 18 Gapu ten pangbunu moy kanni Cristo ay natupad
dén en impakapospos nen Diyos dikotam tenhud pa, ten pamamag-itan nen atanan a
propeta a kailangan a maghirap en Cristo. 1°Kaya nadid ay magsisi kamon sakay magsoli
kamon ten Diyos a inadaggan moy tdnni patawadan na en kasalanan moy, 20 sakay tanni
dumemat dan en panahun nen kapahingaan a gubwat ten Panginoon. Paangayan na
dikomoy ti Jesus, en Cristo a napili sapul pa tenhud para dikomoy. 2! Peru kailangan
a magyan pa ti Jesus dilanget hanggan ten aldew nen pangbagu nen Diyos ten atanan
a bagay ayun ten impakapospos na ten pamamag-itan nen propeta hidi tenhud pa.
22 Gapu kinagi ni Moises a, ‘En Panginoon moy a Diyos ay mangpili dikomoy ti essa a
gamitdn na a propeta a kona dikoku. Sunuddn moy en atanan a kagiyan na dikomoy.
23 Sakay ni deyaman en awan mangsanig ti propetaid a iyud ay ihiwalay ten tolay hidi nen
Diyos sakay mawasak.” 24 Maski en propeta hidi tenhud pa a panahun, magsapul kanni
Samuel hanggan ten ummunud hidi dikona ay nangpakapospos tungkul ten mangyari
ti nadididay a panahun. 25 En pangaku hidi nen Diyos a kinagi nen propeta hidi ay para
dikomoy sakay kabilang kam ten ginamet a kasunduwan nen Diyos ten ninunu moy hidi
dikona kinagi na kdnni Abraham a, ‘Pagpaladn ku en atanan a lahi ti munduwiday ten
pamamag-itan nen lahi mu.” 26 Kaya kattapos a biyagan nen Diyos en Tagapagserbi na,
ay pinaangay na siya a dipalongu dikomoy tdnni pagpaladn sakay tulungan na kam a
umaddg ten madukds moy a kakkabiyag.”

4

De Pedro ay ti Juan ten Atubengdn nen Sanedrin

1 Nadid, dikona pasiyaan palla a magupos de Pedro ay ti Juan ten tolay hidi ay
dummemat en padi hidi sakay en pinunu nen guwardiya hidi ten Templo kaguman di
bi en Saduseo hidi. 2Maiyamut hidi a tarud kdnde Pedro ay ti Juan gapu impangaral di
ten tolay hidi a biniyag a ruway nen Diyos ti Jesus bilang patunay a mabiyag bi a ruway
en nagkatay dan hidi. 3 Kaya dinikdp di en duwwa sakay impiresu di palla hidi hanggan
ten kailawan gapu gibi dan tenhud. 4 Konapamanhud, makpal ten nakasanig hidi ten
impangaral di ay summampalataya hidi kdnni Jesus, en lallaki palla hidi ay tehud dan a
limmang libu.

5Kinailawan, ay nagipun-ipun ti Jerusalem en pinunu hidi nen Judio hidi, en pinunu
hidi nen banuwan, sakay en tagapagtoldu hidi nen Kautusan. ¢ Ked haud ti Anas a
kapunuwan nen padi hidi sakay de Caifas, Juan sakay Alejandro sakay en kamag-anak
hidi ni Anas. 7 Pinaatubeng di en duwwa a apostol sakay tinanung di hidi, “Anya a
kapangyariyan oni kandeya a ngaran i ginamit moyid ten pdggamet moy ti bagayid a hidi
iyad?” 8 Kaya nagupos ti Pedro a tehud a kapangyariyan nen Banal a Ispiritu a kinagi na,
“Sikam a tagagiyya hidi sakay pinunu nen banuwan, 9 ni gustu moy kami nadid a usisaan
tungkul ten ginamet mi a maganda ti lupugiday, sakay ni konya siya a nagpiyya 10 ay
kailangan a matukuyan moy a atanan, sakay kona bi dikomoy a atanan a lahi hidi ni Israel
a i tolayidi a magtaknag ti atubengdn moyen ay nagpiyya gapu ten kapangyariyan nen
ngaran ni Jesu-Cristo a taga-Nazaret a impepaku moy ten kudus peru biniyag a ruway
nen Diyos. 11 Tungkul kdnni Jesus en nakasulat ten Kasulatan a,

‘En batu a inadiyan moy a magbilay hidi,

ay siya en nagin adigi a pamireng.’
12Kanni Jesu-Cristo tam la a ketan en kaligtasan, gapu ti buuwiday a mundu ay awan ti
agum a ngaran a kinagi en Diyos para ten kaligtasan nen tolay ni awan ti Jesu-Cristo la.

13 Nagtaka en buu a Sanedrin ten begsak isip de Pedro ay ti Juan lalu ddn dikona a
netan di a mababa la hidi a tolay sakay awan nagadal. Sakay natukuyan di bi a dati
hidi a kakagumanan ni Jesus. 4 Gustu di a bardngngédn en ginamet di a himala peru
en tolay a pinagpiyya di ay ked haud a méagtakndg a kasadat de Pedro ay ti Juan kaya
awan hidi ti nakagi. 1> Kaya en ginamet di ay pinaluwas di pala en apostol hidi ten lugar
anamagipunan di sakay namégguron hidi. 16 “Anya i gamitdn tamid nadid dikodi? Nadid
tukoy ddn nen atanan a taga-Jerusalem en ginamet di sakay awan tamon mepamen en
himala a ginamet di. 17 Kona haddi i gamitdn tamid tdnni awan lalu a kumalat iyad a
bagay ay bawalan tam hidi ti mahigpit a dyan dan hidi magupos maski kdndeya tungkul
kanni Jesus.” 18 Kaya pinadulaw di a ruway de Pedro sakay binawalan di hidi a dyan ddn
magupos oni magtoldu tungkul kdnni Jesus.

19 Peru tummabbig de Pedro ay ti Juan, “Sikamon i manghatulid ni d&nya en tama sakay
en maganda ten atubengédn nen Diyos, sumunud kami dikomoy oni sumunud kami ten
Diyos. 20 Peru para dikomi ay awan maari a awan mi ipakapospos en netan mi sakay
en nasanig mi tungkul kanni Jesus.” 21 Ten pakkasanig nen maggimbistiga hidi ay lalu di
hidi a binawalan ti mahigpit a dyan magtoldu tungkul kdnni Jesus, kattapos ay pinalakad
di dén hidi. Awan hidi ti maisip a paraan tanni maparusaan hidi gapu en tolay hidi ay
magpuri ten Diyos gapu ten nangyari. 22En lallaki a pinagpiyya di ay mahigit dan a dppat
a pulu a taon en idad na.

En Dasal para Magkahud ti Begsdk Isip
23 Dikona nakaluwas dan de Pedro ay ti Juan ay ummangay hidi ten kakagumanan di
hidi sakay imbareta di en kinagi nen pinunu hidi nen padi hidi sakay nen pinunu hidi nen
banuwan. 24 Dikona masanig di iydd ay namagkaessa hidi a nagdasal ten Diyos a kinagi
di, “Panginoon a nakabahala ten atanan, siko en nanglalang ten langet, ti lutaiday sakay
ten diget sakay ten atanan a bagay a ked hadd. 25 Siko en nagupos ten pamamag-itan nen

ninunu mi a ti David a tagapagserbi mu ten dikona a kagiydn na ten tulung nen Banal a
Ispiritu a,

‘Bakin tunay ti iyamut en Hentil hidi,

sakay nagbalak hidi ti baka-bakan.
26 Naghanda en hari hidi ti lutaiday tdnni lumaban,

sakay nagipun-ipun en pinunu hidi

tanni lumaban ten Diyos sakay ten Pinili na.’
27 Natupad ngani iyad dikona a nagkaessa de Herodes ay ti Poncio Pilato, kaguman en
Hentil hidi sakay en buu a Israel. Namagkaessa hidi kontra ten banal a Tagapagserbi
mu a ti Jesus, a Pinili mu. 28 Naipun hidi tdnni matupad en dapat a mangyari ayun ten
intakda mu tenhud pa. 2°Nadid, Panginoon, babbantaan di kami kaya tulungan mu kami
atagapagserbi mu hidi a magkahud kami ti begsak isip a ipangaral en upos mu. 3°Iyolnat
mu i lima muwen tdnni magpapiyya, sakay ipagkaluub mu a ten ngaran nen banal a
Tagapagserbi mu a ti Jesus ay makagamet kami ti himala.” 3! Kattapos di a nagdasal ay
nayandg en pagyanan di a bilay sakay naputat hidi ti hustu ten Banal a Ispiritu sakay
bummegsdk en isip di a mangaral ten Upos nen Diyos.

En Pamdgtulungan nen Mdnnampalataya hidi

32 Nagkaessa en isip nen atanan nen sumampalataya hidi kdnni Jesus. Awan sinadili
nen balang essa en ari-ariyan di nan para ten atanan. 33 Ten begsdk nen kapangyariyan
nen Diyos a inyatdd na ten apostol hidi ay tulos la hidi a nagpatunay a ti Jesus ay biniyag a
ruway nen Diyos, sakay pinagpala na hidi ti hustu. 34 Maski essa dikodi ay awan kinulang
ten kailangan di gapu en tehud hidi a luta oni bilay ay inlaku di sakay en naglakuwan di
35 ay inyatdd di ten apostol hidi. Sakay binunong-bunong nen apostol hidi en pilak ayun
ten pangangailangan nen balang essa.

36Kona labi hud en ginamet ni Jose a essa a Levita a taga-Chipre. Nginaranan siya nen
apostol hidi a Bernabe gustu naid a kagiyan ay matattulungan. 37 Inlaku na en uma na
sakay inyatdd na ten apostol hidi en naglakuwan na.

5

De Ananias ay ti Safira

1 Nadid tehud a magkabinga a naglaku bi ti luta, en l4llaki ay Ananias en ngaran na
sakay en kabinga na ay ti Safira. 2 Peru nagkasunduwan nen magkabinga a awan iyatad
ni Ananias en buu a naglakuwan di. 3 Kaya kinagi ni Pedro dikona, “Ananias, bakin
nagpadaig ka kanni Satanas sakay nagbuli-buli ka ten Banal a Ispiritu? Bakin ndngtagu
ka ten naglakuwan mu ten luta? 4 Awan beman dikona awan mu palla nelaku ay kao mu
iyud? Nadid, dikona nalaku mu dan awan beman kao mu en naglakuwan? Bakin naisipan
mu iyad a gamitan? Bakan a tolay i nagbuli-buliyan muwid nan en Diyos!” > Dikona
nasanig iyud ni Ananias ay patay siya a natumba kaya atanan nen nakasanig hidi ten
nangyari ay neantingan ti hustu. ¢ Ummadeni en sangan a binata, binalutan di bangkay
sakay angay di inldbbang.

7 Kallipas nen téllu a odas ay dummemat en kabinga na a awan ti nangmalayan
ten nangyari. & Pagdaka siya a tinanung ni Pedro, “Kagiyan mu dikoku i tatarudanid,
tarud beman a sakona haddi en nalakuwan nen luta moy?” Kinagi na, “Opo, sakona la
hadn.” °Kaya kinagi ni Pedro dikona, “Bakin nagkaessaan moy a purbaan en Ispiritu
nen Panginoon? Ilingdn mu, ked dén ti pintuwanen en nangladbbang hidi ten kabinga
mu sakay siko ddmman ilewas diyid.” 10 Pagdaka a natumba ti Safira ten atubengan ni
Pedro sakay natay bi. Ten kassdddap nen binata hidi ay netan di a patay dan siya, kaya
inldbbang di siya ten wawwaresan nen kabinga na. 11 Tunay ti dnteng en atanan nen
ménnampalataya hidi gapu ten nangyari pati en agum hidi a nakasanig ti baretaid a
iyud.

En Himala hidi a Ginamet nen Apostol hidi
12Nadid, makpal a ginamet en apostol hidi a himala a netan nen tolay hidi. Atanan nen
mannampalataya hidi ay nagipun-ipun ten Portiko ni hari a Solomon. 13 Awan nangahas

a mak-agum en awan hidi mannampalataya peru pindppuri di en mannampalataya
hidi. 14 Peru magdadadagdag en sumampalataya hidi ten Panginoon, babbi ay ti 14llaki.
15 Gapu ten ginamet nen apostol hidi ay inyangay nen tolay hidi en tehud hidi a saket
ten karsada sakay pindgkatdug di hidi ten katri, en agum ay ten abdk tdnni kattalib ni
Pedro ay malenduman hidi nen aninu na. 16 Makpal bi a dummemat a tolay a gubwat ten
iba-iba a banuwan a adeni ti Jerusalem, tawid di en tehud hidi a saket sakay en hinayup
hidi, nagpiyya hidi a atanan.

En Pdghirap nen Apostol hidi

17Nadid, gapu ten ginamet nen apostol hidi ay nanaghili en kapunuwan nen padi hidi
sakay en kakagumanan na hidi a Saduseo, kaya namagkaessa hidi a nagplanu. 8 Dinikdp
di en apostol hidi sakay impiresu di hidi. 1°Peru dikona gibi dan ay binukasan nen anghel
nen Panginoon en pintuwan nen pagpiresuwan sakay inluwas na en apostol hidi. Kinagi
na dikodi, 20 “Kammoy dén ten Templo ipangaral moy ten tolay hidi en tungkul ten bigu
a kdkkabiyag.” 21 Kaya summunud en apostol hidi. Dikona kaldiwan ddn ay summaddap
hidi ten Templo sakay tulos hidi a nagtoldu ten tolay hidi.

Nagipun-ipun en kapunuwan nen padi hidi sakay en kakagumanan na hidi, sakay
nagpadulaw hidi ti miting ti buu a Sanedrin. Pinaangay di en apostol hidi a nakapiresu.
22 Peru kdddemat haud nen mdagbantay hidi ay netan di a awan ddn en apostol hidi.
Kaya nagsoli hidi ten kapisanan sakay imbareta di a, 23 “Netan mi a nakakandadu en
pagpiresuwan sakay ked labi haud a magtakndg en magbantay hidi. Peru dikona bukasan
mi ddn ay awan kami ti netan a tolay disalad!” 24 Nabalisa a tarud en pinunu hidi nen padi
hidi sakay en kapitan nen méagbantay hidi ten Templo sakay awan di maubus a maisip
ni dnya i nangyariyid ten apostol hidi. 25 Peru tehud a dummemat a angay nagbareta
dikodi a kinagi na, “En lallaki hidi a impepiresu moy ay pasiyaan dan hidi a magtoldu
ten tolay hidi ten Templo.” 26 Kaya ummangay en pinunu nen magbantay ten Templo
kaguman na en magbantay na hidi. Inuwet di en apostol hidi sakay inyangay di hidi ten
kapisanan. Peru awan di hidi pinuwersa gapu manteng hidi ta bakay batuwén hidi nen
katolayan.

27Tnyatubeng di en apostol hidi ten Sanedrin sakay tinattanung hidi nen kapunuwan
nen padi hidi. 28 Kinagi na, “Awan beman mahigpit mi a imbawal dikomoy a dyan
kamon mangaral ten ngaran ni Jesus? Peru anya ginamet moyid? Ten ginamet moy ay
kummalat dan ti buu a Jerusalem en itattoldu moy sakay gustu moy pa a ipakasalanan
dikomi en kédkkatay ni tolayid a iyud!” 2° Peru tummabbig de Pedro ay ten kaguman na
hidi, kinagi di, “En Diyos dapat miyid a sunuddn bakan a en tolay. 30 En Diyos nen ninunu
tam hidi en nangbiyag a ruway kanni Jesus a pinabunu moy ten dikona a impepaku moy
siya ten kudus. 3! Indisunu siya nen Diyos ten kawanan na bilang Tagapaggiyya sakay
Tagapagligtas, tdnni atdddan na en Israelita hidi ti pagkakataun a magsisi sakay umadag
ten kasalanan di hidi tdnni mapatawad hidi. 32 Sikami en makapangpatunay ti bagayid
a iyad, kaguman en Banal a Ispiritu a impagkaluub nen Diyos ten atanan a sumunud

dikona.”
33 Dikona masanig nen buu a Sanedrin en kinagi de Pedro ay tunay hidi ti iyamut sakay

gustu di a pabunu en apostol hidi. 34 Peru tummakndg en essa ten Pariseo hidi a Gamaliel
en ngaran na, magtoldu siya ten Kautusan sakay igdggalang nen buu a banuwan. Inyutus
na a iluwas di pala en apostol hidi. 35Kattapos ay nagupos, a kinagi na, “Kakagumanan ku
hidi a Israelita, isipAn moy pa ti mapiyya en gustu moy a gamitan ti tolayen hidi. 3¢ Sakay
awan beman, awan palla nalay dikona a lummitaw ti Teudas a nagwari-wari a essa kan
siya a mataas a pinunu, tehud wéd a dppat a datos a tolay en naakit na a summapi dikona.
Peru dikona nabunu siya ay nasina-sina en tolay na hidi sakay nabali-awan en grupu di.
37Kattapos ay lummitaw bi ti Judas a taga-Galilea ten panahun nen pagsensus ten tolay
hidi. Nakaakit bi siya ti makpal a tolay a summapi dikona. Peru dikona mabunu siya
ay nasina-sina bi en sakup na hidi. 38 Kaya kagiyan kuwid dikomoy ay pabayan moy la
i tolayid a hidi iyan, dyan moy hidi pakialaman. Ni gdggamitan diyid a iyan ay gubwat

la ten tolay ay awan iyan ti abutan. 3° Peru ni gubwat iydd ten Diyos ay awan moy iyad
mahadlangan nan lumuwas pa a kalabandn moy en Diyos.”

Sinunud di ngani en payu ni Gamaliel. 40 Pinadulaw di a ruway en apostol hidi ten
kapisanan di, pinabalbag di hidi sakay binawalan di hidi a dyan di dan ipangaral en
tungkul ten ngaran ni Jesus. Kéattapos ay pinalaya di dan hidi. 4! Tunay ti saya en apostol
hidi alummakad ten Sanedrin gapu ginustu nen Diyos a magdanas hidi ti padghirap alang-
alang ten ngaran ni Jesus. 42 Sakay kada-aldew ay angay hidi ten Templo a magtoldu
sakay ten bila-bilay hidi a mangaral tungkul kdnni Jesus, en Cristo.

6

En Pdgpili ten Pittu a Tumulung ten Apostol hidi

1 Nadid, tulos-tulos en pagkakpal nen madnnampalataya hidi sakay dummemat en
panahun a nagreklamu en Helenista hidi ten Hebreo hidi. Kinagi di a en bilu hidi a babbi
a Helenista ay napabayan ten pagbunong-bunong di ten pang-aldew-aldew a kabiyagan.
ZKaya pinisan nen sapulu ay ti duwwa a apostol en buu a kapisanan nen mannampalataya
hidi sakay kinagi di dikodi, “Awan mi maari a pabayan en pangngaral ten upos nen Diyos
tdnni mamahala ten kabiyagan. 3 Kaya nadid kakkapatkaka mi hidi mangpili kam ti
kakagumanan moyen hidi ti pittu a lallaki a igdggalang, putat ti Banal a Ispiritu, sakay
magkatalinu tanni hidi idatton miyid ti tungkulinid a iyad. 4Sikami ay ilaan mi en atanan
nen odas mi ti pdgdasal sakay pangngaral ten Upos nen Diyos.” > Nasaya en atanan nen
tolay hidi ten kinagi nen apostol hidi kaya pinili di ti Esteban a essa a lallaki a matibay
en pannampalataya na ten Diyos sakay putat siya ti Banal a Ispiritu. Sakay pinili di bi
de Felipe, Procoro, Nicanor, Timon, Parmenas, sakay ti Nicolas a taga-Antioquia a essa a
Hentil a naakit ten pannampalataya ni Judio. ¢ Inyangay di hidi ten apostol hidi, indasal
di hidi, tulos di a intupu en lima di ten ulu nen balang essa.

7 Nadid ay tulos-tulos a kummalat en upos nen Diyos sakay nagkakakakpal en
maniwala hidi kdnni Jesus ti Jerusalem. Maski en padi hidi ay makpal bi dikodi en
summampalataya.

En Pdgdikdp di kdnni Esteban

8 Nadid, pinagpala a tarud nen Diyos ti Esteban sakay indtdenan na siya ti kapang-
yariyan kaya makagamet siya ti makataka-taka hidi a bagay sakay himala ten atubengan
nen makpal a tolay. ° Peru kinontra siya nen sangan a Judio a miyembru nen sinagoga
a kakkagiyan di a Malaya, tehud pa hidi a kaguman a taga-Cirene sakay taga-Alejandria
sakay tehud pa a agum a Judio a gubwat ti Cilicia sakay ti Asia. 10 Peru awan hidi ti
magamet ni magupos ti Esteban gapu ten karunungan a kaluub dikona nen Banal a
Ispiritu. 11 Kaya sinekretu di a sinulsulan en sangan a lallaki a kagiyan di en kona haddi,
“Nasanig mi a magupos siya ti kontra kanni Moises sakay ten Diyos.” 1% Kaya gapu
haud ay nagsaranta kanni Esteban en katolayan, en pinunu hidi nen banuwan sakay
en tagapagtoldu hidi nen Kautusan. Dinikap di siya sakay inyangay di ten Sanedrin.
13 Dikona bistadn di siya ay nang-atubeng pa hidi ti mdgkabuli a tistigu kontra kdnni
Esteban a kinagi di, “I tolayen ay awan ti imang a maggauposan ti madukds kontra ten
banal a Templo sakay ten Kautusan ni Moises. 14 Nasanig mi a kinagi na a rdbbadn kan
ni Jesus a taga-Nazaret en Templo tam sakay baguwdn na kan en kaugaliyan tam a dati
a intoldu ni Moises.” 15 Lindttdngngan nen atanan a ked ten Sanedrin ti Esteban sakay
netan di a kuman a rupa ni anghel en rupa na.

7

En Paliwanag ni Esteban
1 Nadid, tinanung nen kapunuwan nen padi hidi ti Esteban, “Tatarudan beman hidi
iyad?” 2Kinagi ni Esteban, “Kékkapatkaka ku hidi sakay kadaddikéllan hidi, sanigan moy
i kagiyan kuwidi, tenhud a panahun dikona ked palla ti Mesopotamia en ninunu tam a

ti Abraham ay pummeta dikona en dakila sakay makapangyariyan a Diyos, bagu siya a
nagyan ti Haran. 3Kinagi nen Diyos dikona, ‘Lakadan mu i lugar muwen sakay i kapartidu
muwen hidi sakay angay ka ten lugar a itoldu ku dikomu.” 4 Kaya lummakad ngani siya
ten lugar nen Caldeo hidi sakay nagyan siya ti Haran. Dikona natay ddn en ama na ay
pinaagton ddmman siya nen Diyos ti banuwaniday a pdppdgyanan tam nadid. > Peru
dikona ummangay siya haddi ay awan palla siya indtdenan nen Diyos ti maski sabadit
a luta nan nagpangaku la a magin kao na sakay nen lahi na hidi i lugarid a iddi. Maski
ni awan palla ti anak ti Abraham. ¢ Kona hdddi en kinagi nen Diyos kdnni Abraham,
‘En sumunud mu hidi a lahi ay méakpégyan ti iba a bansa. Magin alipin hidi haud sakay
pahirapan di hidi ti 4ppat a datos a taon. 7 Peru parusaan ku en bansa a mangsakup
sakay mangalipin dikodi. Lakadan nen lahi mu hidi i bansaid a iyud sakay magsoli hidi
ti lugarid a iddi tdnni sumamba dikoku.” 8 Sakay inyutus nen Diyos kanni Abraham en
pagturi bilang tanda nen kasunduwan di. Kaya dikona a neenak dén ti Isaac ay tinuri na
ten kawalu na a aldew. Kona labi hud en ginamet ni Isaac ten anak na a ti Jacob sakay kona
bi hud en ginamet ni Jacob ten sapulu ay ti duwwa a anak na a lallaki a nagin mahalaga
hidi a ninunu nen Judio hidi.

9 “En anak hidi ni Jacob a lallaki ay summeni ten kapatkaka di a ti Jose, kaya inlaku di
siya tdnni magin alipin ti Egipto. Peru kakaguman na en Diyos. 1° Tinulungan na siya ten
atanan nen kahirapan na. Kaya dikona ummatubeng siya kdnni Faraon a hari ti Egipto
ay nagkaluuban siya nen Diyos ti karunungan. Sakay indtdenan na siya ti katungkulan a
magin gubernador ti Egipto sakay mamahala ten palasyu nen hari. 11 Ti panahunid aiyud
ay nagkahud ti aldp sakay mahigpit a kahirapan ti buu a Egipto hanggan ti Canaan ten
bansa a pdgyanan nen ninunu tam hidi, awan hidi ti pangalapan ti makan. 12Kaya dikona
nabareta ni Jacob a makpal a trigo ti Egipto ay pinaangay na haud en ninunu tam hidi.
13 Ten kapenduwwa di a ummangay haud ay nagpakilala dan ti Jose ten kakkapatkaka na
hidi sakay natukuyan nen Faraon en tungkul ten pamilya ni Jose. 4 Kaya pinauwet ni
Jose ti Jacob a ama di, pati en atanan nen kdkkapatkaka di hidi, pittu a pulu ay ti limma
hidi a atanan. 1> Ummangay de Jacob ti Egipto sakay tulos ddn hidi haud a ndgyan, haud
dan bi siya a natay pati en anak na hidi. 16 En bangkay di hidi ay inyoli di ten bansa a
Canaan sakay inlabbang di hidi ti Siquem, ten kuweba a dati dan a binali ni Abraham ten
anak hidi ni Hamor.

17 “Dikona adeni ddn en panahun a pangtupad nen Diyos ten pangaku na kanni
Abraham ay tunay dan ti kakpal en Israelita hidi ti Egipto. 18 Ti Jose bi ay awan dén
kilala nen hari ti Egipto ti panahunid a iyud. 1° Linoku na en ninunu tam hidi sakay
pinahirapan na hidi sakay pinilit na en daddikal hidi a ibut en atanan nen anak di hidi
a lallaki a bigu a lagsang tanni matay hidi. 20 Ti panahunid a iyud ay neenak ti Moises,
essa a anak a kasayaan nen Diyos. Tallu a bulan la siya a naalagaan nen daddikal na hidi
ten bilay di. 2! Sakay dikona a ibut di ddn, ay inampun siya nen anak a babbi nen Faraon,
sakay pinadikél na siya a kumdn a sadili na a anak. 22 Tinolduwan di siya ten atanan a
karunungan ti Egipto, nagin malalaki siya ten paggupos sakay ten gamet na.

23 “Dikona dppat a pulu ddn a taon en idad ni Moises ay naisipan na a angay bumisita
ten kasa-Israelita na hidi tdnni ketan na en papégyan di. 24 Ten kaddemat na haud ay
netan na a apiyan nen essa a taga-Egipto en essa ten kasa-Israelita na. Insurug ni Moises
en Judio kaya nabunu na en Egipcio. 25En akala ni Moises ay naintendiyan nen kasa-
Israelita na hidi a ten pamamag-itan na ay iligtas hidi nen Diyos peru awan di iyud
naintendiyan. 26 Ten sumunud a aldew ay naketa siya ti duwwa a Judio a magdima.
Nadid, pinilit na hidi a sawayan sakay kinagi na, ‘Amigu ku hidi, bakin magdima kam ay
parehu kam pa bi a Israelita?’ 27 Peru intuglad siya nen essa a mangpahirap ten kadima
na sakay kinagi na, ‘Deya i ndngdattonid dikomu a magin pinunu sakay tagahatul mi?
28 Gustuwak mu beman a bunuwén a kona ten ginamet mu ten Egipcio nen napon?’
29 pakkasanig ni Moises ten kinagi na ay gumminan siya, ummangay siya ten adeyu a

bansa a Midian sakay tulos dén siya a ndgyan haud. Nakkabinga siya sakay nagkahud
hidi ti duwwa a anak a lallaki.

30 “Nadid, kéllipas nen dppat a pulu a taon ay pummeta kdnni Moises en essa a anghel
ten maggerab a marenggad a kayu ten kaparangan, adeni ten bukid a Sinai. 3! Nagtaka
ti Moises ten netan na kaya ummadeni siya tdnni mamalas na ti mapiyya. Nasanig na a
nagupos en Diyos a 32 kinagi na, ‘Sikdn en Diyos a sdssambadn nen ninunu mu hidi, en
Diyos de Abraham, Isaac sakay ni Jacob.” Nagpagpag ti Moises ten anteng na sakay awan
siya makaileng. 33 Kinagi nen Panginoon dikona, ‘Ibutan mu i sandalyas muwen gapu
banal a lugar i pagtakndggan muwen. 34 Netan ku en pangngapi nen taga-Egipto hidi ten
pinili ku hidi a tolay sakay nasanig ku en daing di kaya kedak haddi tanni iligtas hidi.
Karon had, ta utusan taka a angay ti Egipto.’

35 Kinagi pa ni Esteban a, “Iyud a Moises a awan sinanig nen lahi hidi ni Israel nan
inadiyan di tenhud sakay nagkagiyan di pa ti kona haddi, ‘Deya nangdattonid dikomu
a magin pinunu mi sakay tagahatul mi?’ ay siya en pinili nen Diyos a magin pinunu di
sakay méangligtas dikodi ten tulung nen anghel a pummeta dikona ten maggerab a kayu.
36 Siya en nanggiya ten Judio hidi dikona a lakadan di en banuwan a Egipto. Naggamet
siya ti himala hidi ti Egipto, sakay ten Diget a Madidig sakay ten dikona ked hidi ten
kaparangan ti appat a pulu a taon. 37 Ti Moises labi en nangkagi ten lahi hidi ni Israel
a, ‘En Diyos ay mangpili ti essa dikomoy sakay gamitdn na a propeta a kona dikoku.’
38 Siya en kaguman nen Israelita hidi ten kaparangan. Napisan hidi ten bukid a Sinai
dikona ndkpagguron en anghel dikona. Sakay tinanggap ni Moises en Upos nen Diyos a
makapangatad ti biyag tanni ipakapospos na dikotam.

39 Peru awan siya sinunud nen ninunu tam hidi nan inadiyan di siya a pinunu, sakay
gustu di pa a sumoli ti Egipto. 40 Sakay kinagi di kanni Aaron, ‘Paggamet mu kami pay
ti diyos tam a manggiyya dikomi gapu awan mi dan tukoy ni nangdnya dén ti Moises a
nangluwas dikomi ti Egipto.” 4! Kaya naggamet hidi ti diyos-diyosan di a kumén a bul-
u a baka. Piniyesta di iyud sakay inatangan di bilang pdgsamba di ten diyos-diyosan a
ginamet la nen lima di. 42 Gapu ten ginamet di ay pinabayan hidi nen Diyos, pinabayan
na hidi a sumamba ten biton hidi dilanget. Kona ten nakasulat ten libru nen propeta
hidi a kinagi nen Diyos a,

‘Sikam a lahi hidi ni Israel, bakédn a sikdn
en inalayan moy ten binunu hidi a hayup ten pagyan moy
ti dppat a pulu a taon ten kaparangan.
43 Babdklay moy en kubu nen diyos-diyosan moy a ti Moloc
sakay en diyos-diyosan moy a ti Renfan a kuman a biton.
Hidi iyud en ribultu a gindggamet moy tdnni sambaan,
kaya ibut takam ten lugar a mas adeyu pa ti Babilonia.’

44 Nadid, kinagi ni Esteban, “Dikona a ked ten kaparangan en ninunu tam hidi ay
ked dikodi en Tolda nen Kasunduwan a pinagamet nen Diyos kdnni Moises ayun ten
sukat sakay idsura a kinagi na. 45 Minana iy4d nen anak di hidi ten ninunu di hidi sakay
tattawid di iyud dikona a sakupan di en iba-iba hidi a lahi a pinasakup nen Diyos dikodi
ten paggiyya ni Josue. Tatawid di iyud a hanggan ten panahun ni David. 46 Nasaya en
Diyos kanni David kaya inagid ni David a pakultadan na siya a mangpatakndg ti bilay a
para ten Diyos ni Israel. 47 Peru ti Solomon a anak na i nanggamitid ti bilayid a iyud.

48 Peru en Kataasan a Diyos ay awan magyan ti bilay a ginamet la ni tolay, ayun ten
insulat nen essa ten propeta hidi,

49 ‘En langet ay paggetnudan ku,
‘sakay en luta ay tattdppakan ku.
anya pa a i maari moyid a gamitan a pagyanan ku,
oni lugar a dimangan ku?
50 Awan beman sikan en naggamet ten atanan a bagay?’

51 Sakay kinagi ni Esteban, “Tunay ti kdttug i pagguluwan moyen! Sala moy a mabagu
i kaisipan moyen. Sala moy a sanigdn en katutuhanan a gubwat ten Diyos! Kaparehu
kam nen ninunu moy hidi a summuway ten Banal a Ispiritu. 52 Deya beman a propeta
i awanid pinahirapan nen ninunu moy hidi? Binunu di en nanghula ten kdddemat
nen matuwid a Tagapagserbi a intokyon sakay pinabunu moy. 53 Tinanggap moy bi en
Kautusan nen Diyos a inyatad na tenhud ten pamamag-itan nen anghel hidi peru awan
moy sassunudan!”

En Pdngbunu kdnni Esteban

54 Dikona masanig nen Sanedrin en kinagi ni Esteban ay tunay hidi ti iyamut. 55 Peru
naputat ti hustu ten Banal a Ispiritu ti Esteban kaya dikona tummangad siya dilanget ay
netan na en kaluwalhatian nen Diyos sakay netan na bi ti Jesus a magtaknag ten kawanan
nen Diyos. ¢ Sakay kinagi ni Esteban, “Ketan ku a bukas dilanget sakay en Anak nen
Tolay a magtakndg ten kawanan nen Diyos.” 57 Pakkasanig nen tehud hidi a katungkulan
a Judio kédnni Esteban ay pinalldddan di en babidngbang di sakay pinumakraw hidi
sakay sabay-sabay hidi a dummuklos dikona. 58 Binerber di siya a inluwas ten siyudad
sakay haud di siya a binabbatu tdnni matay. En tolay hidi a nangtistigu kontra dikona
ay nageklas hidi ten alikabkdb di sakay intad di ten lallaki a en ngaran na ay Saulo.
59 Mentras babbatuwén di ti Esteban ay magdasal siya ti kona haddi, “Panginoon Jesus
tanggapan mu i ispiritu kuwiday.” 0 Sakay lummuhud siya a pummakraw, “Panginoon
patawadan mu hidi ti kasalanan diyiday a ginamet di dikoku!”

Ten kattapos na a nagupos ay tulos dan siya a nabagsutan ti angs.

8

Inusig ni Saulo en Mdnnampalataya hidi

1Kaguman ti Saulo ten pangbunu kanni Esteban.

Ti aldewid a iyud ay nagsapul en mahigpit a paggusig ten madnnampalataya hidi ti
Jerusalem. Minagkalat en mannampalataya hidi ten iba-iba a lugar ten prubinsiya a
Judea sakay Samaria peru en apostol hidi ay napisan la ti Jerusalem. 2 Ti Esteban ay
inldbbang nen tolay hidi a tehud a dnteng ten Diyos sakay sinangitan di ti hustu.

3Nadid, pinilit ni Saulo a sidadn en simbaan, sindddap na en balang bilay sakay dinikap
na en mannampalataya hidi, sakay tulos na a impepiresu, lallaki ay ti babbi.

Nepangaral en Maganda a Bareta ti Samaria

4Impangaral nen nekalat hidi a mdnnampalataya ten iba-iba a lugar en Upos nen Diyos
ten balang angayan di. 5 Ti Felipe a essa a kakagumanan di ay ummangay ten essa a
siyudad ti Samaria sakay impangaral na haud en tungkul ten Cristo. ¢ Dikona a masanig
nen tunay ti kakpal a tolay ti Felipe sakay ketan di en himala a gindggamet na ay inisip di
ti mapiyya en kdkkagiyan na. 7 Magkallesan a lummuwas en magkadukas a ispiritu ten
hinayup hidi, sakay makalakad dan bi en pilay hidi sakay en lupug hidi. 8 Kaya tunay en
saya nen tolay hidi ti siyudadid a iyud.

9 Tehud haud a essa a ldllaki a en ngaran na ay Simon. Ten purumeru ay pahangaan
na en Samaritano hidi ten pamamag-itan nen galing na. Ipagmadikdl na a siya ay
makapangyariyan, 10 sakay sanigan bi siya nen atanan, sapul ten kababaan hanggan ten
kataasan, kinagi di, “I lallakiyid a iydd ay en ddddulawédn a Mataas a Kapangyariyan,
en kapangyariyan nen Diyos.” 1! Nalay a panahun a pinaniwala na hidi ten galing
na, kaya tulos-tulos di siya a sassanigdn. 12 Peru dikona masanig di en pangngaral ni
Felipe ten Maganda a Bareta a paghari nen Diyos sakay en tungkul kdnni Jesu-Cristo
ay summampalataya en tolay hidi sakay tulos dan hidi a nagpabinyag, lallaki ay ti babbi.
13 Pati ti Simon ay summampalataya bi sakay nagpabinyag, pirmi ddn siya a makkuyoyug
kénni Felipe. Humanga siya a tarud kada ketan na en himala hidi a gdggamitdn ni Felipe.

14 Dikona nabareta nen apostol hidi a ked ti Jerusalem a naniwala en Samaritano
hidi ten Upos nen Diyos ay pinaangay di de Pedro ay ti Juan ten siyudad a Samaria.

15 Kdddemat di haud ay indasal di en mannampalataya hidi tAnni matanggap di bi en

Banal a Ispiritu, 16 gapu awan palla dummibabbi en Banal a Ispiritu ten maski essa dikodi.

Nabinyagan la hidi ten ngaran ni Jesus a Panginoon. 17 Sakay intupu de Pedro ay ti Juan

?n ]ir_?a di ten ulu nen mdnnampalataya hidi sakay summaddép dan dikodi en Banal a
spiritu.

18 Netan ni Simon en ginamet de Pedro ay ti Juan, a ten pangtupu di ten lima di ten
tolay hidi ay natanggap di bi en Banal a Ispiritu. Kaya inuron na de Pedro ay ti Juan a
upaan na hidi ti pilak. 19 Kinagi na, “Atdenandk moy pay ti kapangyariyan a kona haén
tanni mara itupu ku bi i lima kuwidi ay matanggap di bi en Banal a Ispiritu.” 20 Peru
kinagi ni Pedro dikona, “Mepahamak ka Simon a kaguman nen pilak mu! Akala mu
waddid ay mabali mu ti pilak en kaluub nen Diyos! 2! Awan ka kabilang dikomi sakay
awan ka ti karapatan ti bagayid a iyad, gapu tukoy nen Diyos a madukas i isip muwen.
22 Magsisi ka dan ti kagustuwan muwen a madukds sakay idasal mu ten Panginoon a
patawaddn na ka. 23 Sakay ketan ku bi a tunay i inggit muwen sakay nakagapus ka ti
kasalanan.” 24 Kinagi ni Simon, “Idasaldk moy pay ten Panginoon tanni awan mangyari
dikoku en kindkkagi moy!”

25 Nadid kéttapos de Pedro ay ti Juan a nagpatunay sakay nangaral ten Maganda a
Bareta tungkul kdnni Jesu-Cristo ten siyudad a Samaria, ay nagsoli hidi ti Jerusalem.
Impangaral di bi en Maganda a Bareta ten makpal a lugar a dinamanan di ti Samaria.

Ti Felipe sakay en Pinunu a Taga-Etiopia

26 Nadid, inutusan nen anghel nen Panginoon ti Felipe a kinagi na, “Angay ka a
pagdaka ten dandg ti abagatan a dilan ti Jerusalem a patamu ti Gaza.” Awan dan iyad
paglakadan nadid. 27 Kaya pagdaka siya a nagrektat. Natagbu ni Felipe ten dilan en
essa a pinunu a taga-Etiopia, siya ay tusureru nen Candace oni raina ti Etiopia. Gubwat
siya ti Jerusalem a sinumamba ten Diyos. 28 Dikona a pasoli dan siya a magkalesa sakay
magbasa ten libru ni propeta Isaias, 29 kinagi nen Banal a Ispiritu kdnni Felipe, “Unuddn
mu i kalesa uday sakay mdksabay ka.” 30 Kaya inunud ni Felipe en kalesa a sdssakayan
nen lallaki sakay nasanig na a magbasa siya ten libru ni propeta Isaias. Tinanung siya
ni Felipe, “Maintendiyan mu beman i basadn muwen?” 31 Kinagi nen pinunu, “Konya
ku a maintendiyan awan bi ti mangpaliwanag dikoku?” Tulos na a inakit ti Felipe a
sumakay ten kalesa na sakay naggetnud siya ten wawwaresan na. 32 Nadid, kona haddi

en sumassulat ten binasa nen lallaki,
“Kumdn siya a en tupa a netakda a bunuwdén;

kona siya ten kordero a awan tumanggi maski ni rapasdn mu en dutdut na.
Sakay awan siya magupos maski ni sabadit.
33 Immemenos di siya sakay awan di indtdenan ti katarungan.
Awan ti makapdngkagi tungkul ten sumunud hidi a lahi na
gapu binunu di siya.”

34Kinagi nen pinunu kdnni Felipe, “Kagiyan pay dikoku ni deya a tolay i kinagiyiday
nen propeta. En sadili na beman oni agum?” 35 Impaliwanag ni Felipe en kahulugan
nen nabasa nen pinunu sakay tulos na a impangaral en Maganda a Bareta tungkul kdnni
Jesus. 3¢ Tulos-tulos la en pagbiyahi di hanggan a nakademat hidi ten lugar a tehud a
dinom. Kinagi nen pinunu, “Tehud a dinom haddi, maariydk mu dan beman a binyagan
nadid?” 37 [Kinagi ni Felipe, “Maari ka a binyagan ni talaga a hustu ti isip muwen en
kdssampalataya mu.” Tummabbig en pinunu, “Maniwaladk a tarud a Anak nen Diyos ti
Jesu-Cristo.”]

38 Pinaimang nen pinunu en kalesa sakay ummugsad hidi a duwwa a patamu ten dinom
sakay bininyagan siya ni Felipe. 3° Dikona umapet hidi ten dinapan ay bigla dalla a inalap
nen Ispiritu nen Panginoon ti Felipe. Awan dan siya netan nen pinunu kaya intulos na
dan en pagbiyahi na, tunay siya ti saya. 40 Inimonan dalla ni Felipe a ked dén siya ten
lugar a Azoto. Impangaral na en Maganda a Bareta tungkul kanni Jesus sapul ti lugarid
a iyud sakay ten atanan a banuwan a taliban na hanggan a nakademat siya ti Cesarea.

En Pdgdulaw kdnni Saulo

1Nadid, tulos en sigasig ni Saulo a mapabunu en mannampalataya hidi ten Panginoon.
Kaya ummadeni siya ten kapunuwan a padi nen Judio hidi, 2 sakay ndggid ti sulat para
ten sinagoga hidi ti Damasco tanni dikdppan na sakay matawid ti Jerusalem en deyaman
a babbi oni lallaki a kaguman ten Dilan nen Panginoon.

3 Ummangay ti Saulo ten siyudad a Damasco, dikona adeni dan siya a dumemat ay
tehud a dummemlag ten palebut na a makasili a gubwat dilanget. 4 Nalugmuk siya,
sakay nasanig na a tehud a nangdulaw dikona, “Saulo, Saulo, bakin usiganndk mu?”
5 “Deya ka beman, Panginoon?” tanung ni Saulo. Tummabbig en boses, “Sikan ay ti
Jesus a dusigdn mu. ¢ Tumaknag ka dan, sakay diretsu ka ten siyudad. Tehud a mangkagi
dikomu haud ni dnya maari muwid a gamitdn.” 7 Awan ti kakkagi en kaguman hidi ni
Saulo dikona a nasanig di en boses peru awan hidi ti ketan a magupos. 8 Tummaknag ti
Saulo sakay bummulag peru awan dan siya maketa, kaya inagbay nen kakagumanan na
hidi a hanggan ti Damasco. ° Awan siya naketa ten alay nen tallu a aldew sakay awan bi
siya kumman sakay umminom.

10 Nadid, tehud a essa a mdnnampalataya ti Damasco a Ananias en ngaran na.
Pummeta dikona en Panginoon ten essa a pangitain a dinulaw na siya. Tummabbig ti
Ananias a kinagi na, “Panginoon, anya iyud?” 1 Kinagi nen Panginoon, “Angay ka ten
karsada a ddddulawén a Diretsu, ten bilay ni Judas sakay itanung mu haud en essa a
lallaki a taga-Tarso, en ngaran na ay Saulo. Pasiyaan siya a magdasal nadid. 12 Netan
na ten pangitain na a summaddép en essa a lallaki a Ananias en ngaran na ten bilay
a pappagyanan na, sakay intupu na en lima na dikona tdnni maketa dén siya a ruway.”
13Kinagi ni Ananias, “Panginoon, makpaldk ben a bareta ti tolayid a iydn ten magkadukas
hidi a gindggamet na ten pinili mu hidi ti Jerusalem. 14 Ummangay siya ti Damascowiday
a tawid na en kapangyariyan a gubwat ten pinunu hidi nen padi hidi tdnni dikdppén en
atanan nen magdasal hidi dikomu.” 15 Peru kinagi nen Panginoon dikona, “Kadmudan,
gapu siya en pinili ku a mangpakapospos tungkul dikoku ten Hentil hidi, ten hari hidi
sakay dikomoy a lahi ni Israel. 16 Sakay mismu a sikdn en mangpakapospos dikona ten
atanan nen dapat na hidi a tiisdn alang-alang dikoku.”

17 Kaya ummangay haud ti Ananias. Summadadddp siya ten bilay sakay intupu na en
lima na ten ulu ni Saulo sakay kinagi na, “Kapatkaka a Saulo, pinaangaydk hadd ni Jesus
a Panginoon, en pummeta dikomu ten dilan dikona patamu ka hadd. Pinaangaydk na
hadd tdnni maketa ka a ruway sakay tdnni maputat ka ti Banal a Ispiritu.” 18 Ti odas
biyid a iyud ay bigla a naragrag en kumdn hidi a keskes a gubwat ten mata ni Saulo sakay
naketa dan siya. Tummakndg siya sakay tulos a nagpabinyag. ° Kumman siya sakay
summoli dan en begsdk nen baggi na.

En Pdngngaral ni Saulo ti Damasco

Nakpagyan ti Saulo ten mdnnampalataya hidi ti Damasco ti sangan a aldew.
20 Ummangay siya a pagdaka ten sinagoga hidi sakay sinapulan na didn a nangaral
a ti Jesus en Anak nen Diyos.” 2! Nagtaka en atanan nen nakasanig dikona sakay
namagtanungan hidi a kinagi di, “Awan beman siya en nagpapahirapan ten tolay hidi
a sumamba kdnni Jesus ti Jerusalem? Sakay awan beman kaya a ked siya hadd ay tanni
dikappén na hidi sakay iyangay na ten pinunu hidi nen padi hidi?”

22Peru lalu a nagin malalaki ti Saulo a nangaral kaya awan dan tukoy nen Judio hidi a
magyan ti Damasco ni dnya itdbbig diyid ten patunay na a ti Jesus ay en Cristo.

23 Kéllipas nen makpal a aldew ay nagkaessaan nen Judio hidi a bunuwan ti Saulo.
24 Aldew ay ti gibi ay dabangan di siya ten atanan nen sdssaddappan ten siyudad. Peru
natukuyan dédn ni Saulo en planu di dikona. 25 Kaya ten essa a gibi ay inyasak siya nen
disepulus na hidi ten balulang sakay intonton di ten dilipot nen pader a kudal.

Dikona ked ti Jerusalem ti Saulo

26 KAddemat ni Saulo ti Jerusalem ay pummilit siya a makpisan ten mdnnampalataya
hidi haud, peru kantingan di siya sakay awan hidi makapaniwala a essa dén siya a
disepulus. 27 Peru tinabay siya ni Bernabe a ummangay ten apostol hidi, sakay insaysay
na dikodi ni konya a netan ni Saulo en Panginoon ten dilan a tamu ti Damasco, sakay
ten pakpagguron nen Panginoon dikona. Kinagi na bi a tunay a begsdk en isip ni
Saulo a nangaral tungkul kanni Jesus ti Damasco. 28 Kaya sapul haud ay imbilang di
dén a kakagumanan di ti Saulo ti Jerusalem tunay en begsdk nen isip na a nangaral
haud tungkul kdnni Jesus. 2° Nakpadgguron bi siya sakay ndkpagdiskusyon ten Judio
hidi a Griego en upos di kaya gustu di siya a bunuwén. 30 Dikona natukuyan iyud nen
mannampalataya hidi ay inyangay di ti Saulo ti Cesarea sakay pinaangay di siya ti Tarso.

31 Kaya sapul haud ay nagin tahimik en papagyan nen mannampalataya hidi ti buu
a Judea, Galilea, sakay Samaria. Ten tulung nen Banal a Ispiritu ay tummibay sakay
kummaéppal en mannampalataya hidi.

Ummangay ti Pedro ti Lida sakay Joppa
32 Nadid, naglebut ti Pedro ten iba-iba a lugar tanni magbisita ten mdnnampalataya
hidi. Dikona angay siya bummisita ten banuwan a Lida ay 33 netan na haud en essa a
lallaki a Eneas en ngaran na. Lupug siya sakay walu dan a taon a kumdkkatdug. 34Kinagi
ni Pedro dikona, “Eneas, pagpiyyaan ka ni Jesu-Cristo. Umikat ka dan sakay isaddi mu
dén i pagkatdugan muwen.” Pagdaka a ummikat ti Eneas. 3> Dikona netan nen atanan

nen taga-Lida hidi sakay taga-Saron hidi a nagpiyya dan siya ay summampalataya hidi
ten Panginoon.

36 Nadid, ten siyudad a Joppa ay tehud a mannampalataya a babbi, Tabita en ngaran
na (Ti upos a Griego ay Dorcas, gustu naid a kagiyan ay ugsa). Gamitdn na en atanan nen
odas na ten paggamet ti maganda sakay ten pagtulung ten pubri hidi. 37 Ti panahunid a
iyud ay nagkasakit siya sakay tulos a natay. Dikona a napunasan di dan en bangkay na ay
indétton di ten kuwartu ten disunu. 38 Awan masiyadu a adeyu en Joppa ten banuwan a
Lida. Kaya dikona nabareta nen mannampalataya hidi a ked ti Pedro ten banuwan a Lida
ay pinauwet di siya ten duwwa a lallaki, impdkkekagbi di a umangay siya a pagdaka ten
siyudad a Joppa. 39 Kaya nagrektat ti Pedro sakay ndkkuyug dikodi. Kdddemat di haud
ay inyangay di siya ten kuwartu ten disunu. Pagdaka a ummadeni dikona en bilu hidi a
babbi a magsassangitan sakay impdppeta di en badu di hidi sakay en alikdbkéb di hidi
a gindggamet ni Dorcas dikona a biyag palla siya. 4° Pinaluwas ni Pedro en atanan nen
tolay hidi sakay lummuhud a nagdasal. Kattapos ay ummileng siya ten bangkay sakay
kinagi na, “Tabita umikat ka dan!” Bummulag en babbi sakay pdkketa na kdnni Pedro
ay ummetnud siya. 4! Tinulungan siya ni Pedro a tummakndag sakay dinulawan na en
mannampalataya hidi, sakay en bilu hidi sakay inyatubeng na dikodi ti Dorcas a biyag
dédn. 42 Nabareta iyud nen tolay hidi ten buu a siyudad a Joppa. Kaya makpal dén en
naniwala ten Panginoon. 43 Nalay a ndgyan ten siyudad a Joppa ti Pedro. Naktulos siya
kdnde Simon a en tarabahu na ay maggamet ti leder.

10

De Pedro ay ti Cornelio

1Nadid, tehud a essa lallaki taga-Cesarea a Cornelio en ngaran na. Essa siya a kapitan
nen “Batalyon a Italiano” nen sundalu nen Romano hidi. 2 Relihiyoso siya a tolay. Siya
sakay en buu na a pamilya ay sumassamba ten Diyos. Pirmi siya a tumulung ten pubri
hidi a Judio sakay magdasal a pirmi ten Diyos. 3 Ten essa a aldew a magalas-tres ten apon
ay naketa siya ti pangitain, netan na a summadddp en anghel nen Diyos ten bilay na sakay
dinulawan na siya, “Cornelio.” 4 Ummileng siya sakay tunay en dnteng na a tummabbig,
“Anya iyud, Panginoon?” Kinagi nen anghel dikona, “Sinanig nen Diyos en dasal mu hidi
sakay nasaya siya dikomu ten kattulung mu ten pubri hidi. 5 Ipauwet mu ten sangan a
lallaki ten siyudad a Joppa ti Simon a ngangngaranan di a Pedro. ¢ Néktulos siya kanni

Simon a en tarabahu na ay maggamet ti leder a magyan ten digdig nen diget.” 7 Ten
kallakad nen anghel ay dinulawan ni Cornelio en duwwa ten katulung na hidi sakay en
essa a sadili na a sundalu a relihiyoso labi. 8 Imbareta na dikodi en atanan nen nangyari
sakay pinaangay na hidi ten siyudad a Joppa.

9-10 Ten sumunud a aldew ay adeni dan ten siyudad a Joppa en inutusan hidi
ni Cornelio. Nadid, ti Pedro ay summangkay ten atdp nen bilay tanni magdasal.
Magtatanghali dan tenhud kaya magaldp ddn siya. Peru mentras a maguray siya a
mehanda en pagkain di ay naketa siya ti pangitain. 1! Bummukas dilanget sakay netan
na a tehud a tummonton a dikél a ulas a tehud a igut en dppat na a kantu a magdiba-
dibabbi ti lutaiday. 12 Sumdssakay haud en atanan a kalasi ni hayup, en maglakad hidi
sakay en magarakas hidi ti lutaiday sakay en magegbar hidi. 13 Tehud siya a nasanig a
boses a nagupos a kinagi na, “Tumakndag ka Pedro. Magbunu ka sakay kuman ka.” 14 Peru
tummabbig ti Pedro, “Awan ku magamet i bagayid a iydn Panginoon, sapul pa ten sapul
ay awandk palla kukumman ten nebilang a madingat a pagkain.” 1> Nasanig na a ruway
en boses, “Dyan mu ibilang a madingat en lininis ddn nen Diyos.” 16 Pumentdllu iyad a
nangyari sakay kdttapos ay dummisunu dan en ulas a tamu dilanget.

17 Mentras a magisip ti Pedro ni dnya kahuluganid nen pangitain na ay tama bi a
dummemat en inutusan hidi ni Cornelio. Intanung di en bilay ni Simon sakay kdddemat
di haud ay dummulaw hidi ten tapat nen pintuwan.

En Kahulugan nen Pangitain

18 Intanung di ni magyan ngani haud ti Simon a ngdngngaranan di a Pedro. 1° Ti Pedro
ay magisip palla ni dnya gustuwid a kagiydn nen netan na dikona kinagi nen Banal a
Ispiritu a, “Tehud a tallu a lallaki a magaryok dikomu disadung. 20 Umugsad ka dan
sakay dyan ka magalangan a makkuyug dikodi gapu sikan i nangutusid dikodi.” 21 Kaya
ummugsad ti Pedro sakay kinagi na ten téllu a lallaki, “Sikan ti Pedro, en aryokan moy,
anya maari kuwid a metulung dikomoy?” 22Kinagi di, “Pinaangay kami haddi ni kapitan
Cornelio. Mabait siya a tolay sakay maka-diyos, igdggalang siya nen atanan nen kasa
Judio mu hidi. Kinagi nen anghel nen Diyos dikona a paangay na ka sakay sanigdn na
en kagiydn mu.” 23 Pinatulos hidi ni Pedro sakay tulos na dan hidi a pinatidug haud ti
gibiyid a iyud.

Ten dimadimang ay nagrektat dan hidi. Nakkuyug dikona en sangan hidi a mdnnam-
palataya a taga-Joppa. 24 Ten kinailawan ay dummemat hidi ti Cesarea. Maguray dan de
Cornelio ay ten inimbitaan na hidi a kapartidu na sakay en amigu na hidi. 2> Kaddemat
ni Pedro ay tinagbu siya ni Cornelio sakay lummuhud siya ten atubengédn na a sumamba.
26 Peru kinagi ni Pedro, “Tumakndg ka ta kaparehuwak mu labi a tolay.” 27 Mentras
pasaddap hidi ten bilay ay magguron hidi. Kassadddp di ay netan ni Pedro a makpal
a tolay. 28 Sakay nagupos ti Pedro a kinagi na, “Tukoy moy labi a ayun ten Kautusan
nen relihiyon ni Judio ay bawal en mékpaggagum oni bumisita ten awan na kasa-Judio.
Peru impakapospos nen Diyos dikoku a dyan ku kan dapat a ibilang a madingat oni awan
karapatdapat en deyaman a tolay. 29 Kaya dikona pinauwetak mu ay awandk tinumanggi.
Nadid, gustu ku a mapospusan ni bakin pinauwetdk mu.”

30Kinagi ni Cornelio, “Kadppat dan a aldew en lummipas ten kona labi hadd a magalas-
tres ten apon a magdasaldk ti bilay kuwiday ay tehud a bigla a tummaknag ten atubengén
ku a lallaki, nakabadu siya ti makasili a ngari-ngari a awan ku malattdngngan. 3! Kinagi
na dikoku, ‘Cornelio sinanig nen Diyos en dasal mu sakay nasaya siya dikomu ten
kattulung mu ten pubri hidi. 32 Ipauwet mu ten sangan a lallaki ten siyudad a Joppa
ti Simon a ngangngaranan di a Pedro. Néktulos siya kdnni Simon a maglinis ti koblet
ni hayup a en bilay na ay ked ten digdig nen diget.” 33 Kaya pagdaka taka a pinauwet,
salamat dikomu ta nakaangay ka. Nadid ay napisan kami ten atubengédn nen Diyos tanni
sanigdn mi dikomu ni dnya i pekagiyid nen Panginoon.”

En Sermon ni Pedro

34 Nagupos ti Pedro a kinagi na, “Nadid ku a napospusan ti hustu a pare-parehu en
pangileng nen Diyos dikotam a atanan. 35 Tanggapan na en deyaman a tolay maski dnya
en lahi na basta en tehud a dnteng dikona sakay en maggamet ti matuwid. 3¢ Inyatdd
nen Diyos en upos na ten Israelita hidi. Impakapospos na dikodi en Maganda a Bareta
nen kapayapaan ten pamamag-itan ni Jesu-Cristo a Panginoon nen atanan! 37 Tukoy
moy dan en nangyari ti buu a Judea, nagsapul iyud ti Galilea ten kattapos a nangaral
ni Juan tungkul ten pagbinyag. 38 Kilala moy ti Jesu-Cristo a taga-Nazaret, sakay tukoy
moy bi ni konya siya a pinili nen Diyos sakay ni konya siya a naputat ti Banal a Ispiritu
sakay kapangyariyan. Tukoy moy bi a maski ni hddya en angayan na ay naggamet siya
ti maganda sakay nangpaibut ti dimonyo ten atanan nen hinayup hidi, gapu kaguman
na en Diyos. 39 Sikami en makapangpatunay ten atanan nen gindggamet na hidi ten
lugar nen Judio hidi sakay ti Jerusalem. Peru binunu di siya ten pangpaku di dikona
ten kudus. 40-41 Peru biniyag siya a ruway nen Diyos ten katéllu a aldew. Pummeta siya
peru bakdn a ten atanan a tolay nan dikomi la a pinili hidi nen Diyos tenhud pa bilang
tagapatunay na. Sikami en kaguman na a kumman sakay umminom dikona nabiyag siya
a ruway. 4ZInutusan na kami a mangaral ten atanan a tolay tungkul ten Maganda a
Bareta sakay magpatunay a siya en pinili nen Diyos a manghatul ten biyag hidi a tolay
sakay ten nigkatay dan hidi. 43 Siya en gustu a kagiydn nen atanan a propeta a ni
deyaman en maniwala dikona ay patawadan na en kasalanan di hidi ten pamamag-itan
nen kapangyariyan nen ngaran na.”

En Pdgkahud ti Banal a Ispiritu nen Hentil hidi

44Pasiyaan palla a magupos ti Pedro dikona dummibdbbi en Banal a Ispiritu ten atanan
a tolay a magsanig. 45 Nagtaka en kaguman hidi ni Pedro a Judio a mannampalataya ta
maski en Hentil hidi ay nagkaluuban bi ti Banal a Ispiritu. 46 Peru naniwala hidi gapu
nasanig di a mismu a nagupos ti iba-iba a upos sakay nagpuri hidi ten Diyos. Kaya kinagi
ni Pedro, 47 “Kona labi dikotam ay nagkaluuban bi hidi ti Banal a Ispiritu. Kaya awan dan
ti makapangpugdd a mabinyagan hidi.” 48 Inyutus ni Pedro a binyagan hidi ten ngaran
ni Jesu-Cristo. Kattapos ay inakit di ti Pedro a mdgyan pa siya haud ti sangan a aldew.

11

En Pdgbareta ni Pedro ten Simbaan ti Jerusalem

1 Nadid, nabareta nen apostol hidi sakay nen méannampalataya hidi ten buu a
prubinsiya a Judea a maski en bakan hidi a Judio ay naniwala ten Upos nen Diyos. 2Kaya
dikona ummangay dan ti Pedro ti Jerusalem ay binardng siya nen kakkapatkaka hidi a
pabor ti pagturi, 3 “Bakin ndktulos ka ten bilay nen Hentil hidi sakay ndkpdggatubeng ka
dikodi a kuman?” 4Kaya impaliwanag ni Pedro dikodi en atanan nen nangyari sapul pa
ten sapul.

5“Sapul naid ay dikona kedak ten siyudad a Joppa. Pasiyaanak a magdasal ay naketadk
ti pangitain, a dummibabbi a kumdn a ulds a tehud a igut en dppat na a kantu, sakay
dummibabbi ten padppagyanan ku a gubwat dilanget. ¢ Mindmmalas ku iyud ti mapiyya,
netan ku haud en atanan akalasi ni hayup. En hayup hidi a maglakad sakay en magarakas
hidi ti lutaiday, sakay en méagkailam hidi kona bi ten magegbar hidi. 7 Tehudak nasanig
a boses a nagkagi, ‘Tumaknag ka Pedro. Magbunu ka sakay kuman ka!’ 8 Peru kinagi
ku, ‘Awan ku magamet i bagayid a iyan Panginoon! Sapul pa ten sapul ay awanak palla
kukumman ten nebilang hidi a madingat a kdkkandn.” ° Nasanig ku a ruway en boses a
gubwat dilanget a kinagi na, ‘Dyan mu ibilang a madingat en bagay hidi a lininisan ddn
nen Diyos.” 10 Pumentallu iyad a nangyari sakay kattapos ay dummisunu dén en ulés a
tamu dilanget. 11 Ti odas biyid a iyud ay dummemat ten tinulusan ku a bilay en tallu a
lallaki a nanguwet dikoku, gubwat hidi ti Cesarea. 12Kinagi nen Banal a Ispiritu dikoku a
dyanédk magalangan a méakkuyug dikodi. Nakkuyug dikoku en &nndm a mannampalataya
dikona ummangay kami ten bilay ni Cornelio. 13 Insaysay ni Cornelio dikomi a naketa

siya ti essa a anghel, tummakndag kan ten disalad nen bilay na sakay kinagi na dikona,
‘Pauwet mu ten siyudad a Joppa ti Simon a ngdngngaranan di a Pedro. 4 Siya en
mangkagi dikomu ni konya ka a maligtas sakay en kasabilay mu hidi.” 1> Magsapuldk
palla a magupos ay dummibabbi ddn dikodi en Banal a Ispiritu a kona ten kdddibabbi na
dikotam ten purumeru. 1¢ Naisipan ku en kinagi nen Panginoon a, ‘Nagbinyag ti Juan ti
dinom, peru binyagan kam ti Banal a Ispiritu. 17 Indtdenan bi hidi nen Diyos ti Banal a
Ispiritu a kona ten pangngatad na dikotam, dikona a naniwala kitam kanni Jesu-Cristo
a Panginoon. Nadid, deyadk a mangkontra ten Diyos?” 18 Pdkkasanig di ten paliwanag
na ay awan dan hidi nagbardng nan nagpuri hidi ten Diyos. Kinagi di, “Ni konahud ay
indtdenan bi nen Diyos ti pagkakataun en Hentil hidi a magsisi ten kasalanan di sakay
magbagu tanni maligtas hidi.”

En Mdnnampalataya hidi ti Antioquia

19 Nadid en mdnnampalataya hidi ay minawatak-watak gapu ten pagpahirap dikodi,
sapul dikona a binunu di ti Esteban. Tehud a nakaabut ti Fenicia, ti Chipre hanggan ti
Antioquia. Maski hddya en demattan di a lugar ay ipangaral di en Maganda a Bareta
peru ten Judio la hidi. 20 Peru tehud a sangan a ndkkuyug dikodi a taga-Chipre sakay
taga-Cirene, kdddemat di ti Antioquia ay impangaral di bi en Maganda a Bareta tungkul
kanni Jesu-Cristo a Panginoon ten bakan hidi a Judio. 2! Ked dikodi en kapangyariyan
nen Panginoon kaya makpal en naniwala sakay nagtiwala ten Panginoon.

22Dikona a nabareta iyud nen simbaan ti Jerusalem ay inutusan di ti Bernabe a tamu
ti Antioquia. 23 Kdddemat na haud ay masaya siya a tarud gapu netan na a pinagpala hidi
nen Diyos. Kaya pinayuwan na hidi a atanan a manatili a tapat sakay nakatuun en isip di
ten Panginoon. 24 Mabait a tolay ti Bernabe, en Banal a Ispiritu en giyya na ten biyag na
sakay matibay en pannampalataya na kaya makpal en tolay a naakit na ten Panginoon.

25Kaya ummangay ti Bernabe ti Tarso tanni aryokan na ti Saulo. 26 Dikona netan na ay
ingkuyug na siya ti Antioquia. Kakaguman di en mannampalataya hidi ten buua sataona
pagyan di haud, sakay nagtoldu hidi ten makpal a tolay. Ti Antioquia en kadipalonguwan
a lugar a nangaranan a Cristiano en mannampalataya hidi.

27Ti panahunid a iyud ay tehud a dummemat a sangan a propeta ti Antioquia a gubwat
ti Jerusalem. 28 Tummakndg en essa dikodi a Agabo en ngaran na, ten tulung nen Banal a
Ispiritu ay kinagi na a tehud a dumemat a mahigpit a aldp ti munduwiday. Nangyari
iyad ten kapanahunan ni Emperador a Claudio. 2° Nagkaessaan nen disepulus hidi a
magpatawid ti tulung ten kakkapatkaka di hidi a madnnampalataya ti Judea ayun ten
makaya nen balang essa. 30 Kona ngani haud en ginamet di, inyangay de Bernabe ay
ti Saulo en tulung di ten pinunu nen mannampalataya hidi ti Jerusalem.

12

En Lalu a Pdggusig nen Mdnnampalataya hidi

1Ti panahunid a iyud ay sinapulan ni hari a Herodes a usigan en sangan a grupu nen
ménnampalataya hidi. 2 Pinaputol na en ulu ni Santiago a kapatkaka ni Juan. 3 Dikona a
netan na a ginustu iydd nenJudio hidi ay pinadikap na ti Pedro. Nangyari iyad ten Piyesta
nen Tinapay a awan ti Pagpaalsa. 4 Dikona a madikdp di ti Pedro ay tulos a impepiresu
ni Herodes sakay pinabantay na ten dppat a grupu a taggi-dppat ten sundalu na hidi.
Awan na iyatubeng a pagdaka ti Pedro ten Judio hidi gapu Piyesta palla nen Aldew nen
Pégtalib. > Mentras a pumdppiresu ti Pedro ay taimtim siya a iddddasal nen grupu nen
ménnampalataya hidi.

Pinaluwas nen Anghel ti Pedro
¢ Nadid, ten gibi ay tidug ti Pedro ten séllat nen duwwa a sundalu. Pinungu di siya ti
duwwa a kadena sakay tehud a guwardiya ten pintuwan nen pagpiresuwan. Nakatakda
siya a iyatubeng ni Herodes ten Judio hidi ten ruway a aldew. 7 Bigla délla a pummeta
en anghel nen Panginoon sakay dummemlag en pagpiresuwan. Tinapek na en abaga ni

Pedro sakay linukag, kinagi nen anghel, “Magalistu ka umikat ka!” Pagdaka a naokbis
en kadena ten lima na. 8 Kinagi nen anghel, “Ayusdn mu dan sadili muwen sakay
magsandalyas ka!” Kona ngani haud en ginamet na. Kinagi pa nen anghel a, “Iyalikabkdb
mu i badu muwen a malayon sakay umunud ka dikoku.” 9 Ummunonud ti Pedro ten
anghel a lummuwas ten pagpiresuwan. Peru awan na tukoy ni tatarudan en gagamitan
na oni magtagindp la siya. 10 Nalampasan di en purumeru sakay en kaduwwa hidi
a guwardiya hanggan a nakademdt hidi ten pintuwan a bakal a lalluwasan a patamu
ten siyudad, bigla la iyud a bummukas ten kusa na sakay lummuwas dén hidi. Dikona
maglakad hidi ten essa a karsada ay bigla a nawan en anghel.

11 Kattapos ay naisip ni Pedro a tatarudan en nangyari dikona kaya kinagi na, “Tukoy
ku dén nadid a tatarudan bali i pangyayariyiday. Pinaangay haddi nen Panginoon en
anghel na tanni iligtasdk na ten kapangyariyan ni Herodes sakay ten asaan nen Judio
hidi a mangyari dikoku.”

12 Dikona maisip na en talaga a nangyari ay ummangay siya ten bilay ni Maria a ina ni
Juan a ngédngngaranan di a Marcos. Makpal a mannampalataya en nagipun-ipun haud
a magdadasalan. 13 Tummoktok ti Pedro ten pintuwan nen kudal sakay angay inileng
nen utusan a babbi a Roda en ngaran na ni deya en magtoktok. 14 Nabosesan nen utusan
ti Pedro peru gapu ten saya na ay awan na dan nabukasan en pintuwan nen kudal nan
naggaginanan a summaddap sakay imbareta na a ked ti Pedro ten pintuwan. 15 Kinagi
di, “Nagareng ka ddn wadden!” Peru impilit na la a tatarudan a ked ti Pedro. Kaya kinagi
di, “Bakay anghel na.” 16 Peru tulos-tulos la en pagtoktok ni Pedro kaya binukasan di
en pintuwan nen kudal. Sakay dikona a ketan di dén siya ay minagtaka hidi ti hustu.
17 Sininyasan hidi ni Pedro a dyan hidi pakareraw sakay inyistorya na dikodi ni konya
siya a pinaluwas nen Panginoon ten pagpiresuwan. Sakay imbilin na dikodi a ibareta
di bi kdnni Santiago en nangyari sakay ten agum hidi a mdnnampalataya. Kattapos ay
nagrektat ddn siya a angay ti iba a lugar.

18 Nadid, ten pdgdemlag dan ay narendi a tarud en guwardiya hidi gapu awan dén ti
Pedro. Awan di tukoy ni dnya i nangyariyid dikona. 19 Pinaaryok siya ni Herodes peru
awan di netan. Pinaimbistiga na en guwardiya hidi sakay pinabunu na hidi.

Kattapos ay nagrektat ti Herodes ti Judea sakay ummangay ti Cesarea, haud dan siya
a nakpagyan.

En Kdkkatay ni Herodes

20 Tehud a iyamut ti Herodes ten taga-Tiro hidi sakay ten taga-Sidon hidi. Nadid en
tolay hidi ti duwwaid a iyud a siyudad ay nagkaessa a angay umadeni kanni Herodes.
Inamigu di ti Blasto a tagapamahala ten palasyu a aguman na hidi a makpagguron kdnni
Herodes tanni amu-amuwén di siya, gapu en paggubwatan nen kabiyagan di ay ten
banuwan ni hari a Herodes. 2! Nadid, kaddemat nen aldew a intakda ni Herodes ay
nagbadu siya ti badu ni hari, ndggetnud siya ten bangku na sakay nagupos. 22 Impakraw
nen tolay hidi, “En nagupos ay diyos bakan a tolay!” 23 Ti odas biyid a iyud ay
pinagkasakit nen anghel nen Panginoon ti Herodes gapu kinao na en kapuriyan nen
Diyos, sakay kinnan siya ni urad a hanggan a matay.

24Peru en upos nen Diyos ay kummalat sakay ndgkakakakpal en mannampalataya hidi.

25 Lummakad dén de Bernabe ay ti Saulo a tamu ti Jerusalem dikona magamet di dan
en tungkulin di. Ingkuyug di ti Juan a ngdngngaranan di a Marcos.

13

En Kadllakad De Bernabe ay ti Saulo
1Ten mannampalataya hidi ti Antioquia ay tehud a sangan a magpahayag ten Maganda
a Bareta sakay tehud bi a sangan a magtoldu ten mannampalataya hidi. Kabilang had ti
Bernabe, ti Simeon a nginaranan di a Negro, sakay ti Lucio a taga-Cirene, ti Manaen
(a kaguman ni gubernador a Herodes dikona anak palla hidi a duwwa) sakay ti Saulo.

ZMentras a magkuldsyon hidi para magpuri ten Panginoon ay kinagi nen Banal a Ispiritu
dikodi, “Ibukud moy de Bernabe ay ti Saulo. Tehudak a inlaan a tarabahu para dikodi.”
3 Kéttapos di a nagkuldsyon sakay nagdasal, ay intupu di ten duwwa en lima di sakay
pinarektatan di dan hidi.

En Pdngngaral de Bernabe ay ti Saulo ti Chipre

4 Nadid, inyutus nen Banal a Ispiritu kdnde Bernabe ay ti Saulo a umangay hidi ti
Seleucia a adeni ten diget. Sapul haud ay naggabeng hidi a patamu ti Chipre a dikal a
puduk. 5 Dummung hidi ten lugar a Salamina sakay impangaral di en upos nen Diyos ten
sinagoga nen Judio hidi. Kakaguman di ti Juan Marcos a tummulung dikodi.

¢ Dikona ummangay hidi ten dilipot nen dikal a puduk hanggan ten siyudad a Pafos,
ay nesapulan di haud en tehud a galing a Judio a magkukunwari a propeta, Bar-Jesus en
ngaran na. ’Kaguman siya ni gubernador Sergio Paulo, essa a malalaki a tolay. Pinadulaw
nen gubernador de Bernabe ay ti Saulo gapu gustu na a masanig en upos nen Diyos.
8 Peru sinaway hidi nen tehud a galing a ti Elimas (iyud en ngaran ni Bar-Jesus ten upos
a Griego) tdnni awan sumampalataya en gubernador. 9 Peru ti Saulo a ngdngngaranan
di labi a Pablo ay putat ti Banal a Ispiritu. Lindttdngngan na ti Elimas 10 sakay kinagi
na, “Siko! Anak ka ni diyablo! Kadima ka nen atanan a tama a bagay! Ked dikomu en
atanan a kakabuliyan sakay pagdaya! Bakin pirmi mu a pakiwélldn en atanan a tama
tungkul ten Panginoon? 1! Kaya maparusaan ka nadid! Maburak ka hanggan ten aldew
a intakda nen Diyos.” Kaya pagdaka a nabati ni Elimas a nagdikldm en pangngileng na
sakay magkapakapa siya a magaryok ti mangantabay dikona. 12 Summampalataya en
gubernador dikona a netan na en nangyari sakay minagtaka siya ten intoldu de Bernabe
tungkul ten Panginoon.

Ti Antioquia a Banuwan ti Pisidia

13 Nadid, de Pablo ay ten kaguman na hidi ay naggabeng sapul ti Pafos patamu ti
Perga a banuwan ti Pamfilia. Peru summina ti Juan Marcos dikodi sakay nagsoli ti
Jerusalem. 14 Sapul ti Perga ay nagtulos hidi ti Antioquia a banuwan ti Pisidia. Ten
Aldew nen Kédimang nen Judio hidi ay summaddap hidi ten sinagoga sakay naggetnud
haud. 15 Kéattapos di a nangbasa ten Kautusan ni Moises sakay ten insulat nen propeta
hidi ay impekagi nen pinunu nen sinagoga dikodi a, “Kékkapatkaka ku hidi, ni tehud kam
a gustu a kagiydn a makapabegsak ti tolayiday hidi ay maari moy dan a kagiyan.” 16Kaya
tummakndg ti Pablo sakay sininyasan na hidi sakay sinapulan na a nagupos.

Kinagi na, “Sikam a Israelita sakay sikam a Hentil hidi a tehud a dnteng ten Diyos,
magsanig kam! 17 En Diyos nen lahi ni Israel en nangpili ten ninunu tam hidi, sakay
pinakakpal na hidi ti hustu dikona a ndkpégyan palla hidi ti Egipto. Inluwas na hidi haud
ten pamamag-itan nen kapangyariyan na. 18 Nagtiisan na hidi a inalagaan ti dppat a pulu
ataon dikona a ked hidi ten kaparangan. 19 Pinapuksa na en pittu a bansa ti Canaan sakay
inyatdd na i lugarid a hidi iyud ten ninunu tam hidi, 20 ten luub nen halus dppat a datos
sakay limma a pulu a taon.

Sakay indtdenan na hidi ti kahuwesan a hanggan dikona a ti Samuel dén en nagin
propeta. 21 Nadid, gapu gustu di a magkahud ti hari ay indtdenan hidi nen Diyos ti essa
a lallaki a ti Saulo a anak ni Cis, gubwat siya ten lahi ni Benjamin. Nagin hari di siya ti
appat a pulu a taon. 22 Dikona ibutan dén siya nen Diyos ten katungkulan na ay pinili na
ti David a magin hari di sakay kinagi na, ‘Netan ku kdnni David a anak ni Jesse en atanan
a gustu ku, gapu tukoy ku a nakahanda siya a sumunud ten atanan a iyutus ku!’

23 Ten lahi ni David en naggubwatan ni Jesus, en impangaku nen Diyos ten Israelita
hidi a magin Tagapagligtas. 2 Bagu dummemat ti Jesus ay impangaral ni Juan ten buu
a Israel a magsisi hidi ten kasalanan di sakay magpabinyag hidi. 2> Dikona adeni dén a
matapos ti Juan ten gamet na ay kinagi na, ‘Bakay isipan moy a sikdn dan en dorayan
moy a Tagapagligtas. Bakan a sikan. Peru kéttapos ku ay dumemat siya sakay maski
mangibut la ten sandalyas na ay awanak karapatdapat gapu mataas siya a tarud.’

26 “Kakkapatkaka ku hidi a gubwat ten lahi ni Abraham sakay sikam a tehud a anteng
ten Diyos saniganndk moy, sikitam en nangpatawidan nen Diyos ten bareta tungkul
ten kaligtasan. 27 Awan tinenggi nen Judio hidi a ked ti Jerusalem sakay nen pinunu
di hidi ti Jesus a siya en Tagapagligtas. Maski en Kasulatan a hula nen propeta hidi a
babbasadn di kada-Aldew ten Kdimang nen Judio hidi ay awan di maintendiyan. Hidi
pa en nangtupad ten hula gapu hidi en nangpabunu kénni Jesus. 28 Maski awan hidi ti
katuwiran a mangpabunu dikona ay inagid di la kdnni Pilato a pabunu di siya. 2° Dikona
natupad di ddn atanan nen nakasulat tungkul ten pangpabunu di ay impedibabbi di siya
ten kudus sakay impeldbbang di. 30 Peru biniyag siya a ruway nen Diyos. 3! Makpal
a aldew a pinumeta siya ten tolay hidi a ndkkuyoyug dikona, dikona ked palla siya
ti Jerusalem a gubwat ti Galilea. Nadid ay hidi ddan en mangpatunay tungkul dikona.
32Kaya iddi en Maganda a Bareta nen Diyos a inyangay mi haddi a ipakapospos dikomoy,
en pangaku na ten ninunu tam hidi. 33 Iyud ay tinupad na ddn nadid a panahun ten
pamamag-itan nen pangbiyag na a ruway kanni Jesus. Kona ten nakasulat ten libru nen
kansiyon a,

‘Siko en Anak ku,
sapul nadid ay sikdn ddn en Ama mu.” 3¢ Tungkul ten kakkabiyag na a ruway sakay

ten awan kdkkarunot nen baggi na ay kinagi nen Diyos,
‘Ipagkaluub ku dikomoy en banal hidi sakay maasaan a pagpapala
kona ten impangaku ku kdnni David.” 3> Nakasulat bi ten iba a bahagi nen libru nen
kansiyon a,
‘Awan mu pabayan a marunot en Banal mu.’
36 Dikona nasunud dan ni David en atanan nen kagustuwan nen Diyos, ay natay dan
siya sakay inldbbang di a adeni ten ndngldbbangngan di ten daddikdl na hidi sakay
narunot en baggi na. 37 Peru ti Jesus a biniyag a ruway nen Diyos ay awan summaber
ti kdkkarunot. 38 Dapat moy a matukuyan kdkkapatkaka ku hidi a ten pamamag-itan ni
Jesus ay napatawad dan en kasalanan tam. 39 En atanan nen sumampalataya hidi dikona
ay napatawad ddn ten atanan nen kasalanan di a awan mapatawad maski ten pagsunud
ten Kautusan hidi ni Moises. 40 Kaya mangilag kam tdnni awan mangyari dikomoy en
hula nen propeta hidi a,
41‘Sikam a magsesti hidi ten Diyos!
Magtaka kam sakay mepahamak!
Gapu gamitan ku ten kapanahunan moy
en essa a bagay a awan moy mapaniwalaan,
maski ni tehud a mangpaliwanag pa tungkul ti iyad dikomoy

42 Nadid, dikona a lumakad dan de Pablo ay ti Bernabe ten sinagoga ay nakkekagbi
en tolay hidi a mangaral ddmman hidi dikodi ten ruway a Aldew nen Kaimang nen Judio
hidi. 43 Dikona mamaguliyan dan hidi ay ummunud kdnde Pablo ay ti Bernabe en makpal
aJudio sakay en Hentil hidi a ndk-agum ten relihiyon nen Judio hidi. Kinauron hidi nen
%gwwa a apostol sakay pinayuwan di hidi a tulos la hidi a magtiwala ten kabaitan nen

iyos.

44 Nadid, ten ruway a Aldew nen Kdimang nen Judio hidi ay ngari-ngari a atanan nen
tolay ten siyudad ay nagipun-ipun tanni magsanig ten Upos nen Diyos. 45 Peru dikona
a netan nen Judio hidi en makpal a tolay a angay magsanig ay nanaghili hidi a tarud.
Kaya linait di sakay kinontra ti Pablo. 46 Peru mabegsdk en isip de Pablo ay ti Bernabe a
magupos, kinagi di, “Dapatid ay sikam en purumeru mi a pangpakapospusan ten Upos
nen Diyos. Peru gapu awan moy tinanggap ay hinatulan moy en sadili moy a awan kam
karapatdapat ten biyag a awan ti katapusan kaya angay kami dalla mangaral ten Hentil
hidi. 47 Gapu kona haddi en inyutus nen Panginoon dikomi,

‘Pinili taka a magin demlag ten Hentil hidi
tanni mepangaral mu en kaligtasan hanggan ten kasuluk-sulukan ni munduwiday.’

»”n
!

48 Tunay ti saya en Hentil sakay nagpuri hidi ten Panginoon gapu ten kinagi de Pablo
ay ti Bernabe. Summampalataya en pinili hidi nen Panginoon a magkahud ti biyag a
awan ti katapusan.

49 Kaya kummalat en upos nen Diyos ti lugarid a iyud. 50 Peru sinulsulan nen Judio
hidi en l4llaki hidi a pinunu nen siyudad sakay en babbi hidi a relihiyosa a tanyag ten
banuwan; pinausig di de Pablo ay ti Bernabe sakay pinalakad di hidi ti lugarid a iyud.
51Kaya impagpag nen duwwa en alikabuk ten bésset di bilang tanda a kontra ten tolay
hidi haud, sakay ummangay hidi ti Iconio. 52 En disepulus hidi ti Antioquia ay naputat
hidi ti hustu ti kasayaan sakay ten Banal a Ispiritu.

14

Ti Iconio
1 Nadid ten siyudad a Iconio ay kona bi hud en ginamet de Pablo ay ti Bernabe.

Ummangay hidi ten sinagoga nen Judio hidi sakay mahusay en paggupos di kaya makpal
aJudio sakay Griego en summampalataya kanni Jesus. 2Peru en ginamet nen Judio hidia
awan sumampalataya ay sinida di en isip nen Hentil hidi sakay sinulsulan di hidi kontra
ten mannampalataya hidi. 3Nanalay bi haud a ndgyan de Pablo ay ti Bernabe sakay tunay
ti begsdk en isip di a nangaral tungkul ten Panginoon. Kaya pinatunayan nen Panginoon
atatarudan en pangngaral di tungkul ten awan ti kaparehu a kabaitan na, ten pamamag-
itan nen intdd na dikodi a kapangyariyan a makagamet ti makataka-taka hidi a bagay.
4Kaya nahati en tolay hidi ten siyudad, en agum ay kinumampi ten Judio hidi sakay en
agum ay ten apostol hidi.

5 Nadid, nagbalak ti madukas en Hentil hidi, en Judio hidi, sakay en pinunu di hidi,
kontra ten apostol hidi. Inggayak di hidi a pahirapan sakay batuwan. ¢ Peru natukuyan
iyud nen apostol hidi kaya ginuminan hidi ti Listra sakay ti Derbe a siyudad hidi ti

Licaonia hanggan ten nakapalebut hidi a lugar. 7 Impangaral Di haud en Maganda a
Bareta.

Ti Listra
8 Nadid, tehud a essa a lallaki ti Listra a awan makalakad, lupug siya sapul ten

kakkeenak na. ° Mdggetnud siya haud a mégsanig ten pangngaral ni Pablo. Dikona
lindttdngngan siya ni Pablo sakay netan na a tehud siya a panniwala a magpiyya ay
10 kinagi na ti mabegsak a, “Tumakndg ka ti diretsu!” Linumuksu en l4llaki sakay tulos
dén a naglakad. 1 Dikona netan nen tolay hidi en ginamet ni Pablo ay impdkraw di ten
sadili di a upos a Licaonia a, “Dummibdabbi dikotam en duwwa a diyos a nagin tolay hidi!”
12Nginaranan di a Zeus ti Bernabe sakay ti Pablo ay Hermes gapu siya en magpaliwanag,.
13 En templo nen diyos-diyosan di a ti Zeus ay ked la ten luwas nen sdssdddappan ten
siyudad. Kaya en padi di ay ndng-angay ti kabakaan a bunuwén a tehud a manga ulay
a bulaklak tdnni iyalay na sakay nen tolay ten banuwan kdnde Bernabe ay ti Pablo a
ked ten sdssdddappan nen siyudad. 14 Dikona a matukuyan de Bernabe ay ti Pablo en
gamitdn nen tolay hidi ay pinisad-pisad di en badu di tanni ipeta di a adiyan di en
gustu di a gamitdn sakay ndggaginanan hidi a ummangay ten kakpalan nen tolay sakay
impdkraw di a kinagi, 1> “Dyan kam maggamet ti kona haan, kaparehu moy kami la
a tolay! Ummangay kami haddi tdnni ipangaral dikomoy en Maganda a Bareta tanni
addggan moy dan hidi iydn a gamet a awan ti serbi sakay sumoli kam ten Diyos a biyag
a nanggamet ten langet, ten luta, ten diget sakay ten atanan a bagay a ked haud. 16 Ten
lummipas a panahun ay pinabayan nen Diyos en atanan a tolay a manggamet ten balang
gustu di a gamitdn. 17 Konapamanhud ay nangatdd en Diyos ti sapat a katibayan a
mangpatunay ni deya siya tdnni matenggi moy siya ten pamamag-itan nen magkaganda
hidi a bagay a gindggamet na para dikomoy. Magpauden siya gubwat dilanget sakay
mangatdd ti maganda a ani ten takda a panahun. Atdenan na kam ti sapat a makan
sakay pappasayadn na kam. 18 Maski kona haud en kindkkagi ni Pablo ay nahirapan padi
hidi a nangpugad ten tolay hidi a magalay dikodi.

19 Peru dinumemat en Judio hidi a gubwat ti Antioquia sakay ti Iconio. Sinulsulan di
en tolay hidi ti Listra kontra kdnni Pablo kaya bindbbatu di siya. Sakay hinehela di a
paluwas ten siyudad ta isip diyid ay patay dén siya. 20 Peru dikona palebutan siya nen
mannampalataya hidi ay tummakndg siya sakay nagsoli ten siyudad. Ten ruway a aldew
ay nagrektat hidi ay ti Bernabe a tamu ti Derbe.

Nagsoli De Bernabe ay ti Pablo ti Antioquia

21Nadid impangaral de Pablo ay ti Bernabe en Maganda a Bareta ti Derbe sakay makpal
hidi a naakit a magin disepulus. Kattapos ay nagsoli hidi ten siyudad a Listra, Iconio
sakay ti Antioquia a lugar ti Pisidia. 22 Pinabegsak di en isip nen mannampalataya hidi
sakay pinayuwan di hidi a magpakatibay ten panniwala di, sakay kinagi di, “Dapat kitam
a magtaggad ti makpal a hirap bagu kitam a makasiddddp ten kahariyan nen Diyos.”
23Ten balang simbaan nen madnnampalataya hidi ay nagpili de Bernabe ay ti Pablo dikodi
ti magin pinunu nen simbaan di. Kéattapos ay nagkuldsyon hidi tdnni magdasal, sakay
impebahala di hidi ten Panginoon a panniwalaan di.

24Nadid nalebut di dan en prubinsiya a Pisidia hanggan nakademat hidi ten prubinsiya
a Pamfilia. 25> Impangaral di en upos nen Diyos ten siyudad a Perga sakay ummangay
hidi ti Atalia. 26 Sapul ti Atalia ay ndggabeng hidi a pasoli ti Antioquia. Haud labi en
nangdasalan di dikodi a aguman hidi nen Diyos gapu ten natapos di dan a tarabahu.

27 Kaya kdddemdt di ti Antioquia ay dinulaw di atanan a kakagumanan di a man-
nampalataya, sakay imbareta di en atanan a ginamet nen Diyos ten pamamag-itan di.
Sakay ni konya hidi a inatdenan nen Diyos ti pagkakataun a magpahayag ten Maganda
a Bareta tdnni sumampalataya en Hentil hidi. 28 Nalay hidi a ndkpdgyan haud kaguman
en mannampalataya hidi.

15

En Miting ti Jerusalem

1Peru tehud a sangan a lallaki a dummemat haud a gubwat ti Judea sakay nagtoldu
ten madnnampalataya hidi ti kona haddi, “Ni awan kam magpaturi ayun ten paraan nen
Kautusan ni Moises ay awan kam maligtas.” 2 Awan pummayag de Pablo ay ti Bernabe
kaya nagin mainit en diskusyonan di. Kaya nagkaessaan nen mannampalataya hidi a
paangayan de Pablo ay ti Bernabe ti Jerusalem sakay sangan hidi a kdkkapatkaka a taga-
Antioquia, tdnni angay di itanung ten apostol hidi sakay ten pinunu nen simbaan en
tungkul ti problemaid a iyud.

3 Nadid pinarektatan ngani hidi nen simbaan. Ten lakad di ay rummoyot hidi ten
prubinsiya a Fenicia sakay ten prubinsiya a Samaria, imbareta di haud ni konya a
naakit en Hentil hidi a sumampalataya ten Diyos. Kaya tunay en saya nen atanan nen
méannampalataya hidi ti baretaid a iyud. 4 Kaddemat di ti Jerusalem ay masaya hidi
a tinanggap nen apostol hidi, nen pinunu hidi sakay nen buu a simbaan haud sakay
imbareta di en atanan a ginamet nen Diyos ten pamamag-itan di. 5 Peru tummaknag en
sangan a mannampalataya a ked ten grupu nen Pariseo hidi, sakay kinagi di a, “En Hentil
hidi ay dapat a magpaturi sakay kagiyan dikodi a sumunud ten Kautusan ni Moises.”

¢ Nadid, nagmiting en apostol hidi ay ten pinunu hidi nen simbaan tanni mapaggu-
runan di en tungkul ti bagayid a iyud. 7 Kattapos nen atakdug a diskusyonan di ay
tummakndg ti Pedro a kinagi na, “Kakkapatkaka ku hidi, tukoy moy a tenhud ay piniliyak
nen Diyos tdnni ipangaral en Maganda a Bareta ten Hentil hidi sakay summampalataya
hidi. 8 En Diyos a makatukoy ten isip nen balang essa dikotam en nangpatunay a
tinanggap na hidi dikona nagkaluuban na hidi ti Banal a Ispiritu a kona labi dikotam.
9 Impeta na a pantay en pangileng nen Diyos. Pinatawad na bi hidi ten kasalanan di gapu
summampalataya hidi. 10 Nadid ay gustu moy pa beman a subukdn en Diyos? Bakin
pagamet moy ten mannampalataya hidi en bagay hidi a magkahirap a maski en ninunu

tam hidi sakay sikitam ay awan tam nagamet? 1 Summampalataya kitam sakay naligtas
ten pamamag-itan nen habag nen Panginoon Jesus a awan ti kaparehu.”

12 Tummahimik hidi a atanan sakay ndgsanig hidi kdnde Pablo ay ti Bernabe a
magbareta tungkul ten himala hidi a pinagamet nen Diyos ten atubengan nen Hentil
hidi. 13 Kattapos ay ti Santiago ddmman en nagupos, “Kékkapatkaka ku hidi, sanigdn
moy kagiyan kuwiday. 14 Kéttapos la ni Simon a nagpaliwanag tungkul ten dipalongu a
pangdulaw nen Diyos ten Hentil hidi tdnni maski hidi ay magin tolay na. 1> Kona haddi
en hula nen propeta hidi a nakasulat:

16 ‘Kattapos ni iyad ay magsoliyak a ruway.
Sakay ipataknag ku a ruway en binumagsak a kahariyan ni David.
Itakndg ku a ruway en paghari na a nasida. 17 Tdnni aryokdn sakay sambadn nen atanan
a tolay en Panginoon;
nen atanan a bansa a dinulaw tdnni magin kao ku.
18 Kona haud en kinagi nen Panginoon a nangpakapospos ti hidi iyadd a bagay
tenhud pa a panahon.’

19 Kinagi pa ni Santiago a, “Kaya para dikoku ay dyan tamon paghirapan en Hentil
hidi ten kdadeni di ten Diyos. 20 Mas mapiyya pa ni sulatan tam hidi a dyan kuman ti
neatang ten diyos-diyosan hidi, dyan mangalunya, dyan kuman ten hayup hidi a nabitti
sakay dyan kuman ti digi. 2! Gapu sapul pa tenhud a panahun, en Kautusan ni Moises
ay babbasadn dén ten sinagoga hidi kada Aldew nen Kdimang sakay itattoldu iyad ten
bawat banuwan.”

En Sulat ten Mdnnampalataya hidi a Hentil

22 pgkkasanig nen apostol hidi sakay nen pinunu hidi sakay nen atanan a mannam-
palataya a naipun-ipun haud ten kinagi ni Santiago ay nagkaessaan di a mangpili ti
sangan a lallaki ten mdnnampalataya hidi tanni pakkuyugan di kande Pablo ay ti Bernabe
ti Antioquia. En duwwa a napili di ay ti Judas a ddddulawén di a Barsabas sakay ti Silas
a igdggalang nen mannampalataya hidi. 23 Sakay impatawid di en sulat a kona haddi en
nakaddtton,

“Sikami a apostol ay ten pinunu hidi nen simbaan ay summulat sakay mdkkumusta
dikomoy a mdnnampalataya hidi a Hentil a magyan ti Antioquia, ti Siria sakay ti Cilicia.
24 Nabareta mi a angen kam ldlligaligdn nen agum hidi a kakagumanan tam a gubwat
haddi. Maski awan mi hidi inutusan a mangkagi ti kona haud. 25>Kaya nagmiting kami
sakay nagkaessaan mi a paangayan hadn en duwwa hidi a napili mi a mangpaliwanag
dikomoy. Pindkkuyug mi hidi ten mahal tam hidi a kakkapatkaka a de Bernabe ay ti Pablo
a 26 agwan nangsayang ten biyag di a mangtaya ten pagserbi ten Panginoon tam a ti Jesu-
Cristo. 27 Pinaangay mi dikomoy de Judas ay ti Silas tadnni hidi ddn en mangpaliwanag
ten insulat mi. 28 Ten tulung nen Banal a Ispiritu ay naisipan mi a dyan kamon dtdenan ti
agum pa a utus nan en magkahalaga la hidi a bagay, kona ti hidi iddi. 2° Dyan moy kanan
en neatang ten diyos-diyosan hidi, dyan kamon kuman ten tehud a digi sakay dyan moy
dén kanan en hayup a nabitti, sakay dyan kamon mangalunya. Ni sunudan moy hidi iyad
ay magin mahusay en biyag moy. Hanggan délla haud salamat.”

30 Nadid pinarektat di dan en napili di hidi a umangay ti Antioquia. KAddemat di haud
ay pinisan di en atanan a mdnnampalataya sakay inyatad di en sulat. 3! Pdngbasa di ten
sulat ay nasaya a tarud en tolay hidi gapu ten nasanig di. 32De Judas ay ti Silas ay propeta,
kaya makpal hidi a kindkkagi ten mdnnampalataya hidi a nangpabegsak ten isip di sakay
nangpatibay ten pAnnampalataya di. 33 En duwwa ay ndkpdgyan haud ti sangan a aldew.
Kattapos ay nagsoli dan hidi a tawid di en pagbati nen kdkkapatkaka para ten nangutus
hidi dikodi. 34 [Peru mas ginustu ni Silas a mawarak ti Antioquia.]

35 De Pablo ay ti Bernabe ay nagyan palla ti Antioquia. Kakaguman di en agum hidi a
mannampalataya, intoldu di sakay impangaral en upos nen Panginoon.

Naghiwalay de Pablo ay ti Bernabe

36 Kéllipas nen sangan a aldew ay kinagi ni Pablo kdnni Bernabe a, “Angen ta soliyan a
bisitadn en kakkapatkaka ta hidi ti pAnnampalataya ten siyudad hidi a nangaralan ta ten
upos nen Panginoon. Sakay ilingan ta ni dnya dén papagyan diyid.” 37 Gustu ni Bernabe
a ikuyug ti Juan a ngédngngaranan di labi a Marcos. 38 Peru kdnni Pablo ay awan tama a
ikuyug di siya ta awan siya ndkpagtapos ten tarabahu di sakay linakadan na pa hidi ten
prubinsiya a Pamfilia. 3° Nadid ay nagkahud hidi ti mainit a diskusyon kaya tulos hidi a
naghiwalay. Ingkuyug ni Bernabe ti Juan Marcos sakay ndggabeng hidi a ummangay ten
dikal a puduk a Cyprus. 40 Ingkuyug bi ni Pablo ti Silas sakay lummakad hidi kattapos a
idasal nen mannampalataya hidi a kagbiyan hidi nen Panginoon. 4! Ummangay hidi ti
Siria sakay Cilicia, sakay pinabegsdk di en mannampalataya hidi haud.

16

Ndkkuyug ti Timoteo kdnde Pablo ay ti Silas

1 Ummangay bi ti Pablo ti Derbe sakay ti Listra. Tehud haud a essa a disepulus en
ngaran na ay ti Timoteo. En ina na ay mannampalataya a Judio peru en ama na ay
Griego. ZIgalang nen atanan a mdnnampalataya ti Listra sakay ti Iconio ti Timoteo.
3 Gustu a ikuyug ni Pablo ti Timoteo kaya tinuri na siya gapu tukoy nen Judio hidi ti
siyudadid a iyud a Griego en ama na. * Atanan nen banuwan a ummangayan di ay
impakapospos di ten mannampalataya hidi en napagkasunduwan nen apostol hidi sakay
nen pinunu hidi nen simbaan ti Jerusalem a patakaran tanni iyud dan en sunudén di.
5 Kaya tummibay en pannampalataya nen bawat miyembru nen kada simbaan, sakay
aldew-aldew ay magdadadagdag hidi.

En Pangitain ni Pablo ti Troas

¢ Nadid, nangaral de Pablo ten lugar a Frigia sakay Galacia gapu awan hidi pinagus-
tuwan nen Banal a Ispiritu a mangaral ten prubinsiya a Asia. 7Kdddemat di ten tapat nen
lugar a Misia ay gustu di nakuwan a sumaddap ti Bitinia peru awan hidi pinagustuwan
nen Ispiritu ni Jesus. 8 Kaya nagtalib dalla hidi ten lugar a Misia sakay nagtulos ti Troas.
9 Dikona a tidug ti Pablo ti gibiyid a iyud ay nagkahud siya ti pangitain, tehud a essa
a lallaki a taga-Macedonia a magtakndg sakay makkekagbi dikona a kinagi na, “Angay
kam pay ti Macedonia iday, kagbiyan moy kami a tulungan.” 10 Kaya kattapos nen
pangitain ni Pablo ay pagdaka kami a nagrektat a angay ti Macedonia, gapu nasigudu
mi a paangayan kami haud nen Diyos tanni ipangaral mi en Maganda a Bareta.

Summampalataya ti Lydia

1 Sapul ti Troas ay naggabeng kami a patamu ti Samotracia sakay ten kailawan ay ti
Neapolis. 12 Sapul haud ay ummangay kami ti Filipos, essa a dikdl a siyudad ti Macedonia
a sakup ni Roma. Nékpdgyan kami haud ti sangan a aldew. 13 Ten Aldew nen Kdimang
nen Judio hidi ay lummuwas kami ten siyudad, ummangay kami ten gilid nen dinom
gapu inisip mi a tehud a lugar haud a pdgdasalan nen Judio hidi. Naggetnud kami haud
sakay nakpagguron ten babbi hidi a nagipun-ipun. 14 En essa dikodi ay ti Lydia a taga
Tiatira, maglaku siya ti mdgkamahal a damit a inubi. Maka-Diyos siya a tolay. Mentras a
magsanig siya kanni Pablo ay binukasan nen Panginoon en isip na sakay naniwala siya
ten kinakkagi ni Pablo. 15 Nagpabinyag hidi a sabilay sakay inakit na kami, kinagi na,
“Ni tenggiyannak moy a tapat a tagapagserbi nen Panginoon ay kadtamon dibilay, haud
kam a tumulos.” Mahigpit en paggakit na dikomi kaya awan mi naadiyan.

Ten Pdgpiresuwan ti Filipos
16 Essa a aldew dikona a patamu kami ten lugar a pagdasalan nen Judio hidi ay
naketagbu kami ti essa a anak a babbi a alipin. Sindddap siya ni madukas a ispiritu.
Iyad a ispiritu ay nangatad dikona ti kapangyariyan a makapanghula. Dikal a pilak en
kitadan nen amu na hidi ten paghula na. 17 Ummunonud siya dikomi a de Pablo sakay
ipappéakraw na a, “Hidi iyad a tolay ay tagapagserbi nen kataasan a Diyos! Ummangay
hidi haddi tanni ipangaral di dikomoy ni konya kam a maligtas.”

18 Pirmi na iyud a gdggamitan dikomi aldew-aldew kaya naiyamut ti Pablo. Inatubeng
na en anak a babbi sakay kinagi na ten madukas a ispiritu, “Ten ngaran ni Jesu-Cristo,
ay utusan taka a umibut ka dén hadn ti babbiyen!” Ti odas biyid a iyud ay pagdaka a
ummibut en madukds a ispiritu. 1° Dikona netan nen amu hidi nen anak a nawan dan en
pagkapilakan di ay dinuklos di de Pablo ay ti Silas sakay ginuyud di hidi ten matolay a
lugar sakay inyatubeng di hidi ten pinunu hidi. 20Inyatubeng di hidi ten pinunu hidi nen
siyudad sakay binintang di hidi ti kona haddi, “I duwwaiday a Judio ay manggulu hidi ten
siyudad. 2! Magtoldu hidi ti kaugaliyan a bawal ten kautusan tam hidi a Romano. Awan
tam maari a tanggapdn itattoldu diyen.” 22 Sabay-sabay a sinumunggab en katolayan
kénde Pablo ay ti Silas, sakay pinaeklasan hidi nen pinunu hidi a tulos di a pinahaplit
en duwwa. 23 Kattapos di hidi a hinahhaplit ay impepiresu di hidi sakay pinabantayan
ti mapiyya. 24 Insddddp hidi nen guwardiya ten kadisaladan nen pagpiresuwan sakay
ingkandadu di en kayu a sassulutan nen babdsset di. 25 Nadid, dikona hatinggabi dan
ay magdasal de Pablo ay ti Silas sakay mdgkansyon hidi ti papuri sakay pagsamba para
ten Diyos. En agum hidi a piresu ay médgsanig dikodi. 26 Bigla a naglinug ti tunay ti
begsak, nayandg maski pundasyon nen pagpiresuwan. Pagdaka a bummukas en atanan
nen pintuwan sakay naokbis en kadena nen atanan a piresu. 27 Nalukag en guwardiya
nen pagpiresuwan sakay dikona ketan na a bukas ddn en pintuwan hidi ay akala na ni
nakaginan dan en piresu hidi. Kaya binagut na en attak na a laan na ddn a bunuwén en
sadili na. 28 Peru pindkrawan siya ni Pablo a kinagi na, “Dyan mu bunuwén i sadili muwen
ked kami la hdddi a atanan!” 29 N4ggid ti simbuwan en guwardiya sakay nagginan a
summaddap sakay lummuhud a magpagpag ten atubengan de Pablo ay ti Silas. 3°Inluwas
na hidi sakay nagtanung siya dikodi, “Anya i dapat kuwid a gamitdn tdnni maligtasék?”

31 Kinagi di, “Sumampalataya ka ten Panginoon a ti Jesus tanni maligtas ka, siko ay
ten kasabilay mu.” 32 Impangaral di dikona en upos nen Panginoon sakay ten atanan
nen kaguman na hidi ten bilay na. 33 Ti odas biyid a iyud ay lininisan nen guwardiya en
tali-talingu de Pablo ay ti Silas, nagpabinyag siya sakay en kasabilay na hidi. 34 Kéttapos
ay ingkuyug na hidi ten bilay na sakay pinakan na hidi. Tunay en saya na sakay ten
kasabilay na hidi gapu natukuyan di ddn a sumampalataya ten Diyos.

35 Ten kadimadimangan na ay inutusan nen pinunu hidi nen siyudad en sundalu hidi
a palayadn di de Pablo ay ti Silas. 3¢ Kinagi nen guwardiya kdnni Pablo, “Inyutus nen
pinunu hidi a maari kam kanon a lumaya. Kammoy dén, lumakad kamon a mapayapa.”
37 Peru kinagi ni Pablo dikodi, “Pinayabat di kami ten atubengan nen makpal a tolay
sakay impiresu di kami maski awan kami palla naimbistigaan, samantala taga-Roma
kami bi! Nadid ay gustu di kami a palayadn ti sekretu! Awan, awan maari! Kailangan
a hidi angayid haddi a mangpalaya dikomi.” 38 Impakapospos nen sundalu hidi ten
pinunu hidi nen siyudad en kinagi ni Pablo. Minanteng hidi dikona napospusan di a de
Pablo ay ti Silas ay taga-Roma bali. 39 Kaya ummangay en pinunu hidi ten pagpiresuwan
sakay ndktawad hidi kande Pablo ay ti Silas. Inluwas di hidi ten pagpiresuwan sakay
inuron di hidi a lakadan di dan en siyudad. 40 Nadid ten kdlluwas de Pablo ay ti Silas ten
pagpiresuwan ay nagtulos hidi ten bilay ni Lydia. Dinemdttan di en mdnnampalataya
hidi haud, bagu a lummakad en duwwa ay pinayuwan di hidi a magpakatibay ten
pannampalataya di.

17

Ti Tesalonica
1 Nadid, rummoyot de Pablo ay ti Silas ti Amfipolis sakay Apolonia, sakay nagtulos

hidi ti Tesalonica. Ti lugarid a iyud ay tehud a sinagoga en Judio hidi. 2 Gapu ugali dan
ni Pablo, ay ummangay ddmman siya ten sinagoga haud. Ten luub nen tallu a simba
kada-Aldew nen Kdimang nen Judio hidi ay ked siya ten sinagoga a méakpagpaliwanagan
tungkul ten Kasulatan. 3 Impaliwanag na sakay pinatunayan a en Cristo ay dapat pa
a magdanas ti hirap sakay mabiyag a ruway. Kinagi na, “Ti Jesus a impakapospos ku

dikomoy ay siya en Cristo.” 4 Naakit sakay ndkkuyug kdnde Pablo ay ti Silas en sangan
dikodi, kona bi ten tanyag hidi a kababbiyan sakay en Griego hidi a maka-diyos.

5 Peru nainggit en Judio hidi kaya sinulsulan di sakay pinisan en abusador hidi, sakay
inutusan di hidi a manggulu ten siyudad. Sindddap di en bilay ni Jason, pilit di a aryokan
de Pablo ay ti Silas tanni iyatubeng ten tolay hidi. ¢ Dikona awan di ketan en duwwa
ay imbaling di en iyamut di kdnni Jason, binerber di siya sakay kaguman en sangan a
mannampalataya sakay inyangay di hidi ten pinunu hidi nen siyudad. Kona haddi en
ipdppékraw di, “Hidi iy4d a tolay ay manggugolu maski hadya angayan diyid, 7 pinatulos
hidi ni Jason ten bilay na. Sinuway di en atanan kautusan nen Emperador. Kinagi di pa
a tehud a iba a hari a ngaran naid ay ti Jesus.” 8 Pakkasanig nen tolay hidi sakay nen
pinunu hidi nen siyudad ten ipappakraw di ay minamagkagulu hidi. °Bagu a pinalaya
nen pinunu hidi ti Jason sakay ten kakagumanan na hidi ay pinagbayad di pa ti piyansa.

Ti Berea

10T gibiyid a iyud ay pinaangay nen mannampalataya hidi de Pablo ay ti Silas ti Berea.
Kaddemat di haud ay ummangay hidi ten sinagoga nen Judio hidi. 1! Mas maganda
a kauron en Judio hidi ti Berea nan en Judio di ti Tesalonica. Entrisadu hidi a tarud
a magsanig ten paliwanag ni Pablo, pagadalan di a aldew-aldew en Kasulatan tdnni
mapatunayan di ni tatarudan en kakkagiyan ni Pablo. 12 Makpal en summampalataya
haud a Judio kona bi ten Griego hidji, l4llaki ay ti bdbbi a tanyag ti lugarid a iyud. 13 Peru
pékkabareta nen Judio hidi ti Tesalonica a impangaral ni Pablo en upos nen Diyos ti Berea
ay ummangay bi hidi haud ténni sulsulan di en tolay hidi a manggulu ten banuwan.
14 pagdaka a pinalakad nen mannampalataya hidi ti Pablo sakay pinaangay di siya ten
gilid nen diget, peru nawarak de Silas ay ti Timoteo. 1> En ndngtugan hidi kdnni Pablo ay
nakkuyug hanggan ti Atenas sakay nagsoli hidi ti Berea a tawid en bilin ni Pablo kdnde
Silas ay ti Timoteo a umunud hidi a pagdaka.

Ti Atenas

16 Alay ni Pablo a maguray ten duwwa ti Atenas ay netan na a todu en diyos-diyosan ten
siyudad. Kaya nagsaket ti hustu en isip na. 17 Kaya ndkpagpaliwanagan siya ten sinagoga
hidi haud, ten Judio hidi sakay ten relihiyoso hidi a tolay, sakay maski deya matagbu na
ten matolay a lugar aldew-aldew. 18 Ndkpagdiskusyon bi dikona en sangan a maistu a
kabilang ten grupu a Epicureo sakay Estoico. Tehud bi a sangan a nagkagi a, “Anya wad
i gustuwid a kagiyan ni magmala-malalakiyanen a lallaki?” En agum hidi ay kinagi di,
“Magtoldu wad tungkul ten diyos nen iba a banuwan.” Nakagi di iyud gapu en itattoldu
ni Pablo ay tungkul kdnni Jesus sakay en kdkkabiyag a ruway. 1°Kaya inyangay di siya ten
pagmitingan di ten Areopago tanni imbistigaan, kinagi di, “Gustu mi la a matukuyan ni
anya gustuwid a kagiyan ni biguwen a itattoldu mu. 201Iba iyan a toldu gapu pdkkasanig
mi palla kaya gustu mi a matukuyan ni dnya gustu naid a kagiyan.” 2! Gapu en taga-
Atenas hidi maski en dayu hidi a magyan dan haud ay gugustu di a pamaggurunan sakay
sanigan en tungkul ten bigu a toldu.

22 Kaya tummakndg ti Pablo ten atubengdn nen miting di ten Areopago, kinagi na
dikodi, “Sikam a taga-Atenas hidi, netan ku a masiyadu kam a relihiyoso. 23 Gapu ten
paglalebut ku ti banuwan moyiday ay neilingan ku ten lugar hidi a pdgdasalan moy en
essa a altar a nakasulat en kona haddi, ‘Ten Diyos a awan matenggi.” En Diyos a awan
moy matenggi a pappuriyan moy ay siya en ipangaral ku nadid dikomoy. 24 En Diyos a
nanglalang ti munduwiday sakay ten atanan a magyan hadd ay siya en Panginoon ten
langet ay ten luta. Awan siya maari a magyan ten templo a ginamet ni tolay. 25> Awan
siya mangailangan ti dnyaman a tulung nen tolay, ta siya en nangatéd ti biyag, angas
sakay atanan a bagay ten atanan a tolay. 2¢ Linalang na en atanan a lahi a gubwat ten
essa a tolay sakay pmagyan na hidi ti buuwiday a mundu. Intakda na en hayunan nen
balang essa sakay en mapdgyanan na. 27 Ginamet na iyud tanni aryokan di siya, tdnni ten
paggaryok di ay bakay sakali a ketan di siya. Peru i tatarudanid ay kadeni tam la siya.
28 Gapu, ‘Tawid na i biyag tamiday, ararikad sakay pagkatolay.’

Kona ten kinagi nen sangan ten magtula moy hidj,

‘Sikitam ay anak na.’

29 Gapu sikitam ay anak nen Diyos, ay dyan tam ipalagay a siya ay kona la ten ribultu
a gintu, pilak, oni batu a linalang la ni isip sakay lima ni tolay. 30 Nalay a panahun a
pinabayan nen Diyos en tolay ten awan di pangtenggi dikona. Peru nadid ay awan dan,
gapu inyutus na a magsisi en atanan a tolay sakay adeyuwan di dan en madukas di a
kakkabiyag. 31 Gapu intakda na dan en aldew nen paghatul ti munduwiday, sakay iyad ay
gamitan na a makatarungan ten pamamag-itan nen essa a tolay a pinili na. Pinatunayan
na iyud dikona biniyag a ruway i tolayid a iyud.”

32 pakkasanig di ten kinagi ni Pablo tungkul ten kdkkabiyag a ruway ay tinulokyu
siya nen agum. Peru en agum ay kinagi di a, “Gustu mi a masanig a ruway i kindkkagi
muwen.” 33 Sakay linakadan dan hidi ni Pablo. 34 Tehud a sangan a naniwala dikona
sakay summampalataya ten Diyos. Kaguman haud de Dionisio a kabilang ten grupu a
magmiting ten Areopago, en babbi a Damaris en ngaran na sakay en agum pa hidi a
tolay.

18

Ti Corinto

1 Kattapos ay lummakad ti Pablo ti Atenas sakay ummangay ti Corinto. 2 Nakilala na
haud en essa a Judio a Aquila en ngaran na, siya ay taga-Ponto. Kdddemat na la a gubwat
ti Italia a kaguman na en kabinga na a ti Priscila, gapu pinalakad ni Emperador Claudio
atanan a Judio ti Roma. Ummangay ti Pablo ten bilay di, 3 sakay gapu parehu hidi a
maggamet ti tolda ay ndkpagyan dan siya haud sakay nakpagtarabahu dikodi. 4 Kada
Aldew nen Kdimang nen Judio hidi ay angay ti Pablo ten sinagoga a makpagpaliwanagan
ten Judio hidi sakay ten Griego hidi, pilitdn na hidi a maakit a sumampalataya.

5 Dikona dummemat de Silas ay ti Timoteo a gubwat ti Macedonia ay awan dén ti
agum a pindppospos ti Pablo aldew-aldew nan mangaral sakay magpatunay ten Judio
hidi a ti Jesus en Cristo. ¢ Peru kinontra di siya sakay ininsultu di, kaya impagpag na
en alikabuk ten badu na, bilang babala dikodi. Kinagi na, “Kasalanan moy dan iyan ni
mepahamak kam! Awandk moy ddn masisi! Sapul nadid ay angaydk ten Hentil hidi
mangaral.” 7 Kaya linakadan na hidi sakay tummulos siya ten bilay ni Ticio Justo siya
ay Hentil a maka-diyos, en bilay na ay kasadat nen sinagoga. 8 Ti Crispo a pinunu ten
sinagoga ay summampalataya ten Panginoon kona bi ten kasabilay na hidi. Makpal pa
ten taga-Corinto hidi a ndgsanig kdnni Pablo en summampalataya sakay nagpabinyag.

9Essa a gibi dikona tidug ti Pablo ay ndkpagguron dikona en Panginoon ten pangitain a
kinagi na, “Dyan ka manteng, itulos mu la i pdingngaral muwen! Maski dnya en mangyari
ay dyan ka la umimang,. 10 Awan ti mangpasaket dikomu ta kagumanak mu, sakay makpal
en mannampalataya dikoku ti siyudadid a iyad.” 1! Kaya sataon ay ti kalahati siya a
nakpagyan haud a nangaral ten tolay hidi ten upos nen Diyos.

12Ten dikona ti Galio ddn en nagin gubernador ti Acaya ay nagkaessaan nen Judio hidi
a dinikdp ti Pablo sakay inyangay di ten paghatulan. 13 Kinagi di, “I tolayidi ay magakit
ten tolay hidi a sumamba ten Diyos ten paraan a bawal ten kautusan!”

14 Magupos dan nakuwan ti Pablo peru nagupos dan ti Galio a kinagi na, “Sikam a Judio
hidi, ni maddggi a kasalanan i reklamu moyen sakay ni paglabag ten batas ay dapat la a
pospusan takam. 15 Peru i reklamu moyen ay tungkul la ti upos, ngaran hidi sakay ten
kautusan moy hidi a Judio ay umaddak a makialam ti bagayid a iydn. Bahala kamon!”

16 Sakay pinaluwas hidi nen gubernador ten paghatulan. 17 Sinunggaban di ti Sostenes
a pinunu ten sinagoga. Bindlbdg di siya ten atubengdn nen paghatulan peru awan iyud
pinospos ni Galio.

En Kdssoli ti Antioquia

18 K4ttapos ni pangyayariyid a iyud ay ndkpadgyan pa ti Pablo ti Corinto ti sangan
a aldew, sakay nagpaalam ten mannampalataya hidi. Kattapos ay ummangay siya ti
Cencrea a adeni ten diget. Nagpapolpok siya haud tanda a natupad na dan en pangaku na
ten Diyos. Sakay ndggabeng siya a tamu ti Siria kaguman en magkabinga a Aquila sakay
Priscila. 19Kaddemat di ti Efeso ay inwarak ni Pablo en duwwa sakay summaddap siya ten
sinagoga nen Judio hidi. Ndkpagpaliwanagan siya ten ked hidi haud. 20 Inagid di dikona
a ni maari ay magyan pa siya haud ti sangan a aldew peru inumad siya. 2! Peru dikona
magpaalam dén siya ay kinagi na dikodi, “Magsoliydk haadd a ruway ni kagustuwan nen
Diyos.” Sakay lummakad siya ti Efeso a nagsakay ti abeng,

22 Dikona dummung siya ti Cesarea ay ummangay siya ten mannampalataya hidi ti
Jerusalem. Binati na hidi sakay kattapos ay nagtulos dén hidi ti Antioquia. 23 Nagyan
siya haud ti sangan a aldew sakay kéattapos ay rummektat ddmman siya. Rummoyot siya
ten lugar a Galacia sakay Frigia sakay pinabegsak na en pdnnampalataya nen atanan a
disepulus haud.

Ummangay ti Apolos ti Efeso sakay ti Corinto

24 Tehud a dummemat a essa Judio ti Efeso a Apolos en ngaran na, neenak siya ti
Alejandria sakay malalaki siya a magdiskurso sakay makpal a kabetuwan ten Banal a
Kasulatan. 25 Natolduwan siya tungkul ten Dilan nen Panginoon sakay masipag siya a
mangaral sakay intdttoldu na ti tama en tungkul kdnni Jesus. Peru en tukoy na la ay en
pagbinyag ni Juan. 26 Mabegsdk en isip na a nangaral ten sinagoga nen Judio hidi. Dikona
nasanig nen magkabinga a Aquila sakay Priscila en pagpaliwanag ni Apolos ay inakit di
siya sakay ingkuyug di ten bilay di sakay impaliwanag di pa dikona ti hustu en bagay hidi
a awan na palla tukoy tungkul ten Dilan a impeta nen Diyos. 27 Dikona naggayak siya a
angay ti Acaya ay nagsulat en mannampalataya ten disepulus hidi haud a tanggapan di ti
mahusay ti Apolos. Kdddemat na haud ay dikéal en netulung na ten mdnnampalataya hidi
ten pamamag-itan nen kabaitan nen Diyos. 28 Gapu tunay siya ti husay a nagpaliwanag
ay awan siya nadaig nen Judio hidi ten atubengan nen katolayan hidi. Pinatunayan na
dikodi ten pamamag-itan nen Kasulatan a ti Jesus en Cristo.

19

Nangaral ti Pablo ti Efeso

1 Mentras a ked palla ti Apolos ti Corinto, ti Pablo ay tinamu na en mabuki-bukid a
lugar ten prubinsiya a hanggan nakademadt siya ti Efeso. Netan na haud en sasangan a
disepulus. 2Tinanung na hidi a kinagi na, “Natanggap moy dan beman en Banal a Ispiritu
dikona summampalataya kam?”

“Awan palla, ni awan mi ngani nasanig a tehud a Banal a Ispiritu,” tdbbig di. 3 Kaya
nagtanung ti Pablo, “Ni konahud, ay konya kam a nabinyagan?” Kinagi di, “En pagbinyag
ben ni Juan.”

4Kinagi ni Pablo, “En pagbinyag ni Juan ay para ten tolay a nagsisi dan ten kasalanan
na. Impangaral na ten Israelita hidi en pagsisi tanni sumampalataya hidi kanni Jesus, en
dumemat a kasunud na.”

5> Dikona masanig di iyud, ay nagpabinyag hidi ten ngaran nen Panginoon a ti Jesus.
6Intupu ni Pablo en lima na ten ulu di. Sakay dummibabbi dikodi en Banal a Ispiritu kaya
nakapagupos hidi ti iba-iba a upos sakay nagpahayag hidi ti upos a gubwat ten Diyos.
7Tehud a manga sapulu ay ti duwwa a lallaki en nagpabinyag.

8 Maggangay ti Pablo ten sinagoga hidi ten luub nen tédllu a bulan sakay mabegsdk
en isip na a magpapaliwanagan sakay akitdn na en tolay hidi a magpasakup ten paghari
nen Diyos. 9 Peru tehud a sangan dikodi a maktug ti pdggisipan a umad a sumampalataya
sakay nagupos pa hidi ti madukas ten atubengan nen katolayan ti kontra ten Dilan nen
Panginoon. Kaya linakadan ni Pablo en sinagoga, ingkuyug na en mannampalataya
hidi a tamu ten iskuwilaan ni Tirano sakay nagtulos-tulos siya a nangaral aldew-aldew.

10 Nagnalay siya haud ti duwataon kaya en tolay hidi a magyan ti Asia Judio man oni
Griego ay nakasanig ten upos nen Panginoon.

En Anak hidi ni Esceva

11 Naggamet haud en Diyos ti himala ten pamamag-itan ni Pablo. 12 Maski panyu oni
badu a nagamit ni Pablo ay iyangay di ten tehud hidi a saket. Magpiyya hidi maski en
magkadukds a ispiritu a mangpahirap dikodi ay lumakad.

13 Tehud a sangan haud a Judio a maglebut a magpalakad ti magkadukds a ispiritu,
pinurbaan di a gamitdn en ngaran ni Jesus ten pagpalakad di ti magkadukds a ispiritu.
Kinagi di, “Ten ngaran ni Jesus a impangaral ni Pablo, utusan takam a lumakad kamon
haan!” 14 Kaguman dikodi en pittu a anak a lallaki ni Esceva, a kapunuwan a padi nen
Judio hidi.

15 Peru tindbbig hidi nen madukds a ispiritu, “Matenggi ku ti Jesus sakay matenggi
ku bi ti Pablo. Peru sikam deya kam?” 16 Sakay bigla hidi a dinugtuwan nen lallaki
a sinddddp nen madukds a ispiritu. Natalu na hidi atanan sakay tinittalinguwan na
hidi, tulos na a pinisad-pisad en babadu di kaya eklas hidi a gumminan a gubwat ti
bilayid a iyud. 17 Nabareta iyud nen atanan a taga-Efeso, Judio ay ti Griego kaya nanteng
hidi a atanan, sakay pinuri di en ngaran nen Panginoon a ti Jesus. 18 Makpal bi ten
summampalataya hidi en ndngtapat ten kakpalan ten méagkadukds di hidi a gamet.
19 Induru nen makpal a tehud a galing-galing en lilibru di hidi sakay tinutud di ten
atubengan nen kakpalan. En karkula di ten halaga nen libru hidi ay ummabut ti
limmapulu a libu a silber. 20Kaya ten pamamag-itan nen kapangyariyan nen Panginoon,
tulos-tulos a kummalat sakay nagtagumpay en upos na.

En Gulu ti Efeso

21Nadid, kattapos ni pangyayariyid a iyud, ten tulung nen Ispiritu, ay naisip ni Pablo a
maglakbay ti Macedonia sakay ti Acaya a patamu ti Jerusalem. Kinagi na, “Kaggubwat ku
ti Jerusalem ay kailangan a bumisitaak bi ti Roma.” 22 Pindgdipalongu na ti Macedonia
de Timoteo ay ti Erasto, hidi a duwwa en kaguman na, sakay nédkpdgyan palla siya ti Asia
ti badit a panahon.

23Ti panahunid a iyud ay nagkahud ti mahigpit a kaguluwan ti Efeso tungkul ten Dilan
a impeta nen Panginoon. 24 Tehud a essa a magpanday a en ngaran na ay ti Demetrio.
Maggamet siya ti babbadit a templo a yari ti silber para ten diyos-diyosan di a Artemis.
Dikal i kita naid haud. 2> Pinisan ni Demetrio en tarabahador na hidi sakay en agum hidi
a tolay a kaparehu na ti kabiyagan. Sakay kinagi na, “Kakagumanan ku hidi, i tarabahu
tam la iday en paggubwatan nen maganda tam a kabiyagan. 26 Nadid, netan moy sakay
nasanig en kinakkagi ni Pablowid a iydn. Kinagi na a en diyos kan a ginamet la ni lima
ni tolay ay bakan a tatarudan a diyos sakay makpal dan en naakit na. Bakan la a haddi ti
Efeso nan ngari-ngari a pati ti buu a Asia. 27 Madukds i risultaid ni itattoldu na en. Masida
en ngaran nen tarabahu tam. Bakén la iyud nan pati en templo nen mataas a diyos tam
a ti Artemis ay mawanan ti serbi sakay awan di dan siya igalang. Siya pa beman en diyos
a sambadn ti buu a Asia ay ten atanan a tolay ti munduwiday.

28 Dikona masanig di iyud ay inuminit en iyamut di sakay impakraw di a, “Ti Artemis
a diyos ni Efeso ay kataasan!” 29 Gapu ti iyud ay nagkagulu ti hustu en buu a siyudad
ten pakrawan. Binerber di de Gayo ay ti Aristarco a taga-Macedonia a kaguman ni
Pablo sakay sabay-sabay di hidi a inyangay ten pagmitingan. 3° Gustu nakuwan ni Pablo
a angay ten atubengan nen tolay hidi peru sinaway siya nen mannampalataya hidi.
31 Impekagi bi nen amigu na hidi a pinunu nen prubinsiya a Asia a mahigpit a dyan
siya umangay ten pagmitingan. 32 Magulu a tarud en tolay hidi ten pagmitingan. En
agum ay mangpakraw ti essa a bagay, en agum ay iba bi en ipdkraw di sakay awan tukoy
nen kakpalan ni bakin ked hidi haud a naipun-ipun. 33 Inisip nen agum a tolay a ked
haud ti Alejandro i nagsapulanid nen gulu gapu siya en pinatakndg nen Judio hidi ten
atubengan. Dikona magtaknag déan siya ay nagsinyas siya a tumahimik en tolay hidi

tanni makapagpaliwanag siya. 34 Peru dikona matukuyan di a Judio labi siya ay lalu hidi
a namagpakrawan ten luub nen duwang-odas ti kona haddi, “Ti Artemis a diyos ni Efeso
ay kataasan!”

35 Nadid ten dimudyan ay napatahimik labi hidi nen pinunu nen banuwan. Kinagi na
ten tolay hidi, “Sikam a taga-Efeso, deya beman awanid makatukoy a i siyudadiday a
Efeso ay siya en nakabahala ten templo nen mataas a Artemis, kona bi ten banal a batu
a naragrag a gubwat dilanget? 3¢ Awan ti makapagkagi a kakabuliyan i bagayid a iyad.
Kaya tumahimik kam sakay dyan kam pabigla-bigla. 371 duwwaen a inyangay moy haddi
ay awan nagtakaw ten templo sakay awan nagupos ti madukds ten diyosa tam. 38 Kaya ni
ti Demetrio ay ten tarabahador na hidi en tehud a reklamu kontra kandeyaman ay maari
na a iyangay en kasu ten paghatulan, tehud a pinunu a maari a manghatul. 39 Sakay ni
tehud kam pa a gustu a kagiyan ay dapat a pamaggurunan sakay disisyunan ten miting
aintakda nen batas. 40 Dilikadu kitam ti nangyariyiday nadid a aldew bakay ni siriyan di
kitam ay awan kitam ti katuwiran ni bakin nagkagulu i siyudad tamiday.” 4! Kattapos na
a nagupos ay pinalakad na ddn en tolay hidi.

20

Ummangay ti Pablo ti Macedonia sakay ti Grecia

1Dikona ummimang dan en kaguluwan ay pinadulaw ni Pablo en disepulus hidi sakay
pinabegsdk na en isip di. Kattapos ay nagpaalam siya sakay ummangay ti Macedonia.
2 Binisita na en banu-banuwan haud, nagtoldu siya sakay pinabegsdk na en isip nen
disepulus hidi haud. Kattapos ay nagtulos dén siya hanggan nakademat ti Grecia.
3 Ndgyan siya haud ti tallu a bulan. Lumakad ddn nakuwan siya a tamu ti Siria, peru
nabareta na a tehud a balak a madukas en Judio hidi dikona, naisip na a magkon dalla siya
ti Macedonia ten kassoli na. 4 Nakkuyug dikona ti Sopater a anak ni Pirro a taga-Berea
sakay de Aristarco ay ti Segundo a taga-Tesalonica, ti Gayo a taga-Derbe, ti Timoteo sakay
de Tiquico ay ti Trofimo a taga-Asia. > Nagdipalongu hidi sakay inuray di kami ti Troas.
6 Kattapos nen Piyesta nen Tinapay a awan ti Pagpaalsa ay ndggabeng kami a gubwat ti
Filipos. Kéllipas nen limma a aldew ay dummung kami ti Troas sakay nagyan kami haud
ti pittu a aldew.

En Katapusan a Pdgbisita ni Pablo ti Troas

7 Ten gibi nen sabado ay nagipun-ipun kami ten pagtdppeng-tappeng ti tinapay.
Nangaral ti Pablo hanggan ten hatinggabi gapu ten kadimadimangan na ay lumakad
dan siya. 8 Makpal a simbuwan ten disunu nen bilay a nagipun-ipunan mi. ® Maggetnud
en essa a binatilyu ten bintana mentras médgsanig a ti Eutico en ngaran na. Gapu ten
katakdug nen pagpaliwanag ni Pablo ay nagtongka siya tulos a netidug. Awan nagnalay
ay natdpduk siya a gubwat ten kattallu a palapag nen bilay, kaya patay dan siya dikona
indgkat di. 10 Ummugsad ti Pablo sakay kindbkdbban na siya, kinagi na, “Dyan kam
mabalisa, biyag la siya.” 1! Summangkay siya a ruway ten disunu, nagtdppeng-tdppeng
ti tinapay sakay kumman hidi. Intulos na en pagpaliwanag na dikodi hanggan ten
dimadimang sakay lummakad dén siya. 12 Inyoli di a biyag en binatilyu kaya masaya
hidi a tarud.

Sapul ti Troas Hanggan ti Mileto

13 Nagdipalongu kami a nagsakay ti barku sakay dummung ti Ason. Haud kami kan
dalla a mamagketa a de Pablo ta iyud en kinagi na dikomi. Gapu gustu na a magsakay
ti sdssakayan a pangluta. 14 Dikona namagketa kami dan ti Ason ay naksakay bi siya ten
barku a pagsakayan mi kaya kaguman mi déan siya a ummangay ti Mitilene. 1> Sapul ti
Ason ay nagtulos kami ten biyahi mi sakay ten kailawan na ay tummalib kami ten tapat
ni Quio. Ten ruway a aldew ay tummalib kami ti Samos, lummipas pa en essa aldew ay
dummemat kami ddmman ti Mileto. 16 Nagdisisyon ti Pablo a dyan délla rumoyot ti Efeso

tanni awan dan maabala ti Asia. Gapu ni maari ay gustu na a ked dan siya ti Jerusalem
ten aldew nen Pentecostes.

En Paalam ni Pablo ten Pinunu nen Mdnnampalataya hidi ti Efeso

17 Dikona ked ti Pablo ti Mileto ay pinadulaw na en pinunu hidi nen madnnampalataya
hidi ti Efeso. 18 Kdddemat di haud ay kinagi na dikodi,

“Tukoy moy ni konyadk a nakpagyan dikomoy sapul ten purumeru a aldew a kdddemat
ku ti Asia. 19 Nagpakababaak a nagserbi ten Panginoon sakay tummaktédk en luwa ku a
nagtiis ten makpal a pagsubuk gapu ten madukas a balak nen Judio hidi dikoku. 20 Dikona
nangaraldk sakay nagtoldu dikomoy ten atubengén nen katolayan oni ten bila-bilay moy
ay awanak ti intagu a kagiyan basta ten kapiyyaan moy. 21 Impangaral ku ten Judio hidi
ay ten Griego hidi a dapat hidi a magsisi ten kasalanan di sakay magsoli ten Diyos sakay
sumampalataya ten Panginoon a ti Jesu-Cristo.

22Nadid, bilang kdssunud ten Banal a Ispiritu ay angayak ti Jerusalem, awan ku tukoy
ni dnya mangyariyid dikoku haud. 23 Basta tukoy ku laid ay ten balang banuwan a
inangayan ku dén ay kinagi nen Banal a Ispiritu a keddk ti kdkkapiresu ay ti paghirap.
24 Peru awan ti halaga dikoku i biyag kuwiday, en mahalaga ay matupad ku la en
tungkulin ku a inyatdd nen Panginoon a ti Jesus a ipakapospos en Maganda a Bareta
tungkul ten habag nen Diyos a para ten tolay.

25 Nakpaggagumak dikomoy mentras a ipangaral ku en tungkul ten Kahariyan. Nadid,
tukoy ku a awanak moy dan ketan a ruway. 2¢ Kaya kagiyan ku dikomoy nadid a
aldew, a bakén ku dén a kasalanan ni tehud a mepalulung dikomoy. 27 Gapu awanak
nagalanganin dikomoy a mangpakapospos tungkul ten layunin nen Diyos. 28 Kaya
ingatan moy en sadili moy sakay en atanan a mdnnampalataya a inyentrega nen Banal a
Ispiritu dikomoy a bantayan. Alagaan moy ti hustu en simbaan nen Diyos gapu tinubus
na hidi ten pamamag-itan nen digi nen sadili na a Anak. 2° Tukoy ku a ni awanak dan
ay magdemattan en magkatapang hidi a asu a tayam a mangubus a mangpuksa ten
katupaan. 30 Dumemat en panahun a tehud a mangaral ti kakabuliyan a gubwat labi ten
grupu moy tanni makaakit hidi ten mdnnampalataya hidi a humiwalay sakay makkuyug
dikodi. 31 Kaya magingat kam, alalahandn moy en pagtatoldu ku dikomoy aldew ay ti
gibi ten luub nen tallu a taon a kakagumanak moy, makpal a luwa en pinuhunan ku.

32“Nadid ay ipabahala takamon ten Diyos sakay ten upos na a makapangpatunay ten
kabaitan na a awan ti kaparehu. Siya i makapangpatibayid dikomoy sakay makapangatad
ten atanan a pagpapala a inlaan na ten atanan a lininisan na ten kasalanan di hidi.
33 Awanak naghangad ti pilak oni gintu ay ti badu nen deyaman. 34 Sikam i makatukoyid
a nagtarabahuwdk tanni tehud kami a kabiyagan ay ten kakagumanan ku hidi. 3> Ten
atanan a pagkakataun ay impeta ku dikomoy a dapat kitam a magtarabahu ti kona haud
tanni matulungan tam en magkahina hidi. Alalahandn tam en kinagi nen Panginoon a
ti Jesus a, ‘Pinagpala en mangatdd nan en tumanggap.” ”

36 Kattapos ni Pablo a nagupos ay lummuhud siya sakay nagdasal a kaguman di.
37 Sakay namagsangetan hidi a atanan a kummaébkéb sakay ummammu kanni Pablo.
38 Nalungkut hidi a tarud gapu ten kinagi na a awan di dén siya ketan a ruway kaya
intugan di siya hanggan ten barku a sakayan na.

21

Ummangay ti Pablo ti Jerusalem
1 Nadid, kattapos mi a de Pablo a nagpaalam dikodi ay ndggabeng kami a patamu ti
Cos. Ten kinailawan ay dummemat kami ti Rodas sakay sapul haud ay nagtulos kami
ti Patara. 2 Dinemattan mi haud en essa a barku a patamu ti Fenicia kaya ummagton
kami a summakay haud. 3 Dinemét mi en tapat ni Cyprus a matan-aw ten danag ti
kawiri. Sakay nagtulos-tulos kami a hanggan ti Siria peru pummundu kami ti Tiro gapu
nagdiskarga en barku. 4 Inaryok mi en disepulus hidi haud sakay ndktulos kami dikodi

ti sasimba. Ten tulung nen Ispiritu ay kinagi di kdnni Pablo a dyan siya tumulos ti
Jerusalem. 5 Peru kaddemat nen aldew a kallakad mi, ay intugan di kami hanggan ten
luwas nen banuwan, kaguman en kédkkabinga di ay ten anak di hidi. Dikona dumemat
kami ten pdgpunduwan ten gilid nen diget ay lummuhud kami a atanan sakay nagdasal.
6 Kattapos mi a nagpaalam dikodi ay summakay kami ten barku sakay ummuli dan bi
hidi.

7 Sapul ti Tiro ay nagtulos kami a nagbiyahi a hanggan dummung kami ti Tolemaida.
Ndkpagketa kami ten mannampalataya hidi sakay ndgyan kami haud ti saldew. & Ten
rumuway a aldew ay nagtulos kami ti Cesarea. Naktulos kami ten bilay ni Felipe a
mangngaral ten Maganda a Bareta. Essa siya ten pittu a napili tenhud ti Jerusalem.
9 Tehud siya dppat a anak a dalaga a puru a propeta. 10 Dikona a lummipas en sangan
a aldew a ked kami haud ay tehud a dummemat a essa a propeta a gubwat ti Judea a
Agabo en ngaran na. 1! Ummadeni siya dikomi sakay inalap na en sinturon ni Pablo.
Pinungu na en sadili na a bédsset ay ten lima na sakay kinagi na, “Iddi en kinagi nen
Banal a Ispiritu. Kona haadd en gamitdn nen Judio hidi ti Jerusalem ten makakkao ti
sinturonid a iddi, sakay iyentrega di siya ten Hentil hidi.” 12 Ten pdkkasanig mi ten
kinagi na ay impakkekagbi mi sakay nen tolay hidi haud kdnni Pablo a dyan dan siya
umangay ti Jerusalem. 13 Peru kinagi ni Pablo, “Nanganya kam? Bakin magsanget kam?
Laluwdk moy la a palungkutdn! Nakahandadk bakdn la a mapungu ti Jerusalem nan
maski mataydk alang-alang ten ngaran nen Panginoon a ti Jesus.” 14 Dikona nabati mi a
awan mi siya mapugad ay pinabayan mi dalla siya. Kinagi mi a, “Masunud en kaluuban
nen Panginoon.”

15Kéallipas nen sangan a aldew ay rummektat kami a patamu ti Jerusalem. 16 Nakkuyug
dikomi en sasangan a disepulus a taga-Cesarea. Inyangay di kami ten bilay ni Manason a
taga-Cyprus sakay haud kami a ndktulos. Ti Manason ay nanalay ddn a mdnnampalataya.

Binisita ni Pablo ti Santiago

17 Nadid, kdddemat mi ti Jerusalem ay tinanggap kami ti mahusay nen mannam-
palataya hidi haud. 18 Ten ruway a aldew ay bummisita kami a de Pablo kanni Santiago.
Ked bi haud en pinunu hidi nen simbaan ti Jerusalem. 1°Binati hidi ni Pablo sakay inessa-
essa na a imbareta dikodi en atanan a ginamet nen Diyos ten Hentil hidi ten pamamag-
itan nen pagserbi na.

20 Dikona nasanig di iyud ay nagpuri hidi ten Diyos. Kéttapos ay kinagi di kdnni Pablo,
“Tukoy mu kapatkaka, tehud ddn a sangan a libu a Judio en summampalataya kdnni
Jesus. Mahigpit bi en pagtupad di ten Kautusan. 21 Nabareta di a tinolduwan mu kan en
atanan a Judio a mgyan ten banu-banuwan nen Hentil a dyan di sunuddn en Kautusan
ni Moises. Kinagi mu kan pabi a dyan di dan turiyan en anak di sakay dyan di sunudan en
kaugaliyan nen Judio hidi. 22 Anya nadid dapat tamid a gamitdn? Siguradu a mabareta
di dan a dummemat ka. 23 Kaya kona haddi i gamitdn muwid. Tehud haddi a dppat a
lallaki a tehud a panata. 24 kuyug mu hidi sakay makpagtupad ka bi ten péaglinis ayun
ten Kautusan. Bahala ka dan ten atanan nen magastus tanni makapagpapolpok dan
hidi. Ti paraanid a iyud ay matukuyan nen atanan a Judio a kakabuliyan en nabareta
di tungkul dikomu, nan suméssunud ka ten Kautusan ni Moises. 2> Tungkul ten Hentil a
méannampalataya ay sinulatan mi hidi a nagkaessaan mi a dyan hidi kuman ti dnyaman a
makan a neatang ten diyos-diyosan, sakay dyan kuman ti digi sakay hayup a nabitti sakay
dyan mangalunya.” 26 Kaya ruway a aldew ay kinuyug ni Pablo en lallaki hidi ten Templo
sakay sabay hidi a nangtupad ten panata di a paglinis. Kattapos ay summaddap siya ten
templo sakay impakapospos na ni hanggan nikan en alay nen pagtupad ten panata di a
paglinis, tdnni makapagalay en balang essa dikodi.

En Pdngdikdp di kdnni Pablo

27 Nadid, dikona adeni ddn a matapos en pittu a aldew ay netan nen sangan a Judio
a taga-Asia ti Pablo a ked ten Templo. Sinulsulan di en atanan nen tolay a manggulu,

sinunggaban di siya sakay tulos a dinikdp. 28 Ipdppakraw di a, “Kabanuwan mi hidi,
tulungan moy kami! Saiddi en tolay a méagtatolduwén ten atanan a tolay maski ni
hadya siya a makademat ti kontra ten Israelita hidi, ten Kautusan ni Moises, sakay
kontra ten Templo. Awan na inggalang i Templo tamiday, tehud pa siya a ingkuyug
a Hentil a summaddap, diningattan na en banal a lugar!” 2°Kona hud en patama di
gapu netan di ti Pablo ten siyudad a kaguman ti Trofimo a taga-Efeso. En akala di ay
ingkuyug siya ni Pablo ten Templo. 30 Nagkagulu ten buu a siyudad gapu ten nasanig
di a bareta. Sinunggaban di ti Pablo sakay binerber di a paluwas ten Templo sakay
insiradu en pintuwan. 31 Bunuwén di ddn nakuwan ti Pablo peru nabareta nen pinunu
nen sundalu hidi a gulu i buu a Jerusalem. 32Kaya ingkuyug nen pinunu nen sundalu
hidi en upisyal na hidi sakay sundalu na hidi a tamu ten pdppagyanan nen kaguluwan.
Péakketa nen tolay hidi dikodi ay inyemang di en pagbalbag di kanni Pablo. 33 Inadeniyan
nen pinunu nen sundalu hidi ti Pablo sakay dinikdp na. Inyutus na ten sundalu na hidi a
punguwdn di siya ti duwwa a kadena. Sakay intanung na, “Deya iyad a tolay? Sakay dnya
i kasalanan naid?” 34 Awan parehu en ipappakraw nen tolay hidi. Gapu ten kaguluwan
ay awan maliwanagan nen pinunu nen sundalu hidi ni dnya en tatarudan a pangyayari
kaya inyutus na a iyangay ti Pablo ten kampu di. 35 Kaddemat di ten agdenan ay inagkat
délla nen sundalu hidi ti Pablo gapu ummondug en gulu 3¢ nen tolay hidi a umunonud
dikodi sakay ipdppékraw di, “Bunuwan siya.”

En Pdngtanggul ni Pablo ten Sadili na

37 Dikona isdddép palla nen sundalu hidi ti Pablo ten kampu di ay ndk-oron siya ten
pinunu nen sundalu hidi. Kinagi na, “Maari taka a makauron?” Kinagi nen pinunu nen
sundalu hidi, “Makabetu ka bali a magupos ti Griego? 38 Ni konahud ay bakan a siko
en taga-Egipto a pinunu nen dppat a libu a armadu a lallaki a ndklaban dikomi sakay
tinumalon hidi.”

39 Tummabbig ti Pablo, “Essadk a Judio a taga-Tarso ti Cilicia a tanyag ti iyad a
siyudad. Magpermisuwék pay dikomu a pakultadanak mu a magupos ti tolayiday hidi.”
40 pinakultadan siya nen pinunu nen sundalu hidi a magupos kaya tummakndg siya ten
balitang nen agdenan sakay sininyasan na en tolay hidi a tumahimik. Dikona tahimik
dén hidi a atanan ay nagupos dén ti Pablo ti upos ni Hebreo.

22

1“Kakkapatkaka ku hidi sakay kadaddikallan, sanigan moy i paliwanag kuwiday tanni
maintendiyanak moy!” 2 Dikona masanig di siya a nagupos ti upos ni Hebreo ay lalu hidi
a tummahimik sakay nagtulos ti Pablo a nagupos. Kinagi na,

3 “Sikdn ay Judio a neenakak ti Tarso a sakup nen prubinsiya a Cilicia, dummikallak
ti Jerusalemiday. En maistu ku ay ti Gamaliel sakay mahigpit en pagtoldu na dikoku
tungkul ten Kautusan nen ninunu tam hidi. Mahigpit tenhud en pagsunud ku ten Diyos
a kona dikomoy nadid. 4Pinahirapan ku sakay pinabunu en sumunud hidi ti Dilanid a
iddi. Pinapungu ku hidi sakay impepiresu, bdbbi man oni lallaki. > Mapatunayan iyad
nen kapunuwan nen padi hidi ay ten buu a kapisanan nen pinunu hidi nen banuwan.
Hidi pa a mismu en nangatad dikoku ti sulat hidi para ten Judio hidi ti Damasco kaya
ummangaydk haud para dikdppan en miyembru hidi ni Dilanid a iddi sakay iyangay ku
hidi ti Jerusalemiday tdnni maparusaan.”

En Kdssampalataya ni Pablo
¢ “Ten dikona a tanghali dan sakay adeniydk dan ti Damasco ay bigla a kummislap ten
palebut ku en matindi a demlag a gubwat dilanget. 7 Nerakpadk ten luta sakay nasanig ku
en boses a kinagi na dikoku, ‘Saulo, Saulo! Bakin dusiganndk mu?’ 8 Tummabbigdk, ‘Deya
ka beman Panginoon?” Kinagi na, ‘Sikén ti Jesus a taga-Nazaret a dusigdn mu.” ° Netan
nen kakagumanan ku hidi dikona dummemlag en palebut ku peru awan di nasanig
en boses a ndkpagguron dikoku. 10 Sakay intanung ku dikona, ‘Anya gamitédn kuwid

nadid Panginoon?’ Kinagi na, ‘Tumakndg ka sakay umangay ka ti Damasco, haud mu
a matukuyan en inlaan a dapat mu a gamitan.” 11 Gapu ti demlagid a iyud ay naburakkak.
Kaya inantabayananak nen kaguman ku hidi a tamu ti Damasco.

12“Tehud haud a essa a lallaki a Ananias en ngaran na. Siya ay maka-diyos a tolay
sakay sumdssunud ten Kautusan sakay igalang siya nen atanan a Judio. 1> Ummangay
siya ten pappagyanan ku sakay kinagi na dikoku, ‘Kapatkaka a Saulo maketa ka dan a
ruway!’ Pagdakadk a naketa a ruway, sakay inileng ku siya. 14 Sakay kinagi na pa a, ‘Pinili
ka nen Diyos nen ninunu tam hidi tdnni matukuyan mu en kagustuwan na sakay ketan
mu en Banal a Tagapagserbi na sakay masanig en boses na. 15 Gapu siko en mangpatunay
para dikona ten atanan a tolay en tungkul ten netan mu ay ten nasanig mu. 16 Anya pa
urayan muwid? Tumaknag ka, magpabinyag ka sakay magdasal ka ten ngaran na tanni
mapatawad ka ten kasalanan mu hidi.” ”

Nangaral ti Pablo ten Hentil hidi

17 “Nagsoliyak ti Jerusalemiday, dikona kedadk ten Templo a pasiyaan a magdasal
ay tehuddk a netan a pangitain. 18 Netan ku en Panginoon sakay kinagi na dikoku,
‘Magalistu ka lumakad ka ti Jerusalemiday gapu awan di tanggapdn i pagpatunay muwen
tungkul dikoku.” 19 Sakay kinagi ku, ‘Panginoon, talaga a tukoy di en gindggamet
ku dikona sindssadddp ku en sinagoga hidi sakay impdappiresu sakay impabalbag en
maniwala hidi dikomu. 20 Sakay dikona bunuwan di ti Esteban a tagapagpatunay mu ay
kedak haud sakay ndkpagkaessadk ten ginamet di, sikdn pa en nangbantay ten badu nen
nangbunu hidi dikona.” 21 Peru kinagi nen Panginoon dikoku, ‘Kadmudan ta paangayan
taka ten adeyu hidi a lugar, ten Hentil hidi.’

22 N4gsanig hidi kdnni Pablo, peru ten pangkagi na ti kona haud ay nagpakrawan hidi
ti hustu, “Bunuwan siya! Awan siya dapat a mabiyag!” 23 Tulos-tulos la en pakrawan di,
nagsasapwaran hidi ti alikabuk sakay ipagbudas di en alikdbkéb di hidi. 24 Kaya inyutus
nen pinunu nen sundalu hidi a isddddap ti Pablo ten kampu di tdnni imbistigaan, sakay
haplitdn tanni matukuyan ni bakin a kona dalla haud en pakrawan nen Judio hidi kontra
dikona. 25 Peru dikona magapus di dan siya tanni haplitan ay kinagi ni Pablo ten kapitan
a magtaknag ten adeni na, “Ked beman ten batas a basta haplitdn en essa a Romano
maski ni awan palla siya nahatulan?” 26 Pakkasanig nen kapitan ay pagdaka a angay
naktanung ten kumander, “Anya d4n i maariyid a gamit4dn nadid ta Romano bali i tolayid
a itud?” 27 Kaya ummangay ten padppagyanan ni Pablo en kumander sakay tinanung na
a, “Talaga beman a Romano ka?” Kinagi na, “Romanowak.” 28 Kinagi nen pinunu nen
sundalu hidi, “Dikél a pilak i imbayad kuwid baguwdk a nagkahud ti karapatan a kona
ten Romano hidi.” Kinagi ni Pablo, “Peru sikdn ay sapul ten kdkkeenak ku ay Romanowak
dan.” 29 Pagdaka a lummakad en magimbistiga hidi dikona. Nanteng bi en pinunu nen
sundalu hidi gapu pinagapus na ti Pablo a essa bali a Romano.

Ummatubeng ti Pablo ten Sanedrin
30 Nadid gapu gustu nen pinunu nen sundalu hidi a matukuyan ni dnya i reklamuwid
nen Judio hidi kdnni Pablo. Kaya ten kailawan ay dummulaw siya ti miting ten pinunu
nen padi hidi sakay ten Sanedrin. Angay na pinaokbis ti Pablo sakay inyatubeng dikodi.

23

1 Ummileng ti Pablo ten kapisanan nen pinunu nen Judio hidi sakay kinagi na,
“Kékkapatkaka ku hidi, ten atubengan nen Diyos ay nabiyagak a malinis i konsensiya
kuwidi hanggan nadid.”

2 pakkasanig di ten kinagi ni Pablo ay inyutus ni Ananias a kapunuwan nen padi hidi
ten tolay a kadeni ni Pablo a dapangan di siya. 3 Peru kinagi ni Pablo, “Haplitan ka nen
Diyos, siko a magkukunwari! Maggetnud ka la haan tanni maghatul ayun ten Kautusan,
peru labag ten Kautusan a padapangak mu.”

4Kinagi nen katataknag hidi a kadeni ni Pablo, “Awan ka ti gagalang ten kapunuwan
a padi nen Diyos!”

> Tummabbig ti Pablo, “Kékkapatkaka ku hidi awanak ti nangmalayan a pinunu bali
siya a padi. Gapu nakasulat ngani a, ‘Awan ka dapat a magupos ti bagay a kontra ten
pinunu nen banuwan.” ”

¢ Natukuyan ni Pablo a tehud a grupu ni Saduseo sakay Pariseo ten kapisanan nen
maégkataas hidi a Judio kaya kinagi na ti mabegsdk, “Kdkkapatkaka hidi, Pariseowdk sakay
anakak bi nen Pariseo hidi. Naimbistigaandk nadid gapu ten panniwala ku a mabiyag a
ruway en patay hidi.”

7 Dikona a makagi iyud ni Pablo ay namagtalu-talu en Pariseo hidi ay ten Saduseo hidi
kaya nagduwwa a bahagi en kapisanan di. 8 Gapu en panniwala nen Saduseo hidi ay
awan mabiyag a ruway en patay sakay awan ti anghel oni ispiritu. Peru en Pariseo hidi
ay maniwala ti atananid a iydd. °Nadid inumondug en pdkrawan di. Tummaknag en
sangan a tagapagtoldu nen Kautusan a kabilang ten grupu nen Pariseo hidi a impilit di
a, “Awan kami ti ketan a kasalanan ni tolayid a iddi. Bakay tehud a ispiritu oni anghel a
nakpagguron dikona!”

10 Dikona nagin mahigpit ddn en pamagtalu-talu di ay nanteng en pinunu nen sundalu
hidi bakay balbaggan nen tolay hidi ti Pablo. Kaya pinaugsad na en sundalu hidi sakay
inyutus na a alapan di ti Pablo sakay isdddap ten kampu di.

11Ti gibiyid a iyud ay pummeta en Panginoon kanni Pablo sakay kinagi na a, “Dyan ka
manteng! Nagpatunay ka tungkul dikoku ti Jerusalemiday, kona bi hud en gamitan mu
ti Roma.”

Inggayak di a Bunuwdn ti Pablo

12 Ten kadimadimangan ay tehud a sangan a Judio a nagkasundu a bunuwén di ti
Pablo. Nagpanata en balang essa dikodi a awan hidi kuman oni uminom hanggan awan
di mabunu ti Pablo. 13 Mahigit a 4ppat a pulu a lallaki en nagpanata ti kona haud. 14 Sakay
ummangay hidi ten pinunu nen padi hidi ay ten pinunu hidi nen banuwan, a kinagi di,
“Nagpanata kami ti mahigpit a awan kami kuman sakay awan kami uminom hanggan
awan mi mabunu ti Pablo. 15 Kaya nadid, sikam ay ten kapisanan nen magkataas hidi
a Judio ay kagiyan moy ten pinunu nen sundalu hidi a paugsadan di a ruway ti Pablo,
kagiyan moy la a imbistigaan moy pa siya ti hustu. Sakay ten dilan palla ay bunuwén mi
dén siya.”

16 Peru nasanig iyud nen pamangkin ni Pablo a lallaki a anak nen kapatkaka na a
babbi. Kaya ummangay siya ten kampu nen sundalu hidi sakay kinagi na kanni Pablo
iyud a balak di. 17 Dinulaw ni Pablo en kapitan sakay kinagi na, “Aguman mu pay i
binatilyuwiday ten pinunu nen sundalu hidi ta tehud siya a kagiyan.”

18 Inaguman siya nen kapitan ten pinunu nen sundalu hidi sakay kinagi na, “Din-
ulawandk nen piresu a ti Pablo, pinaagum na i binatilyuwiday gapu tehud kan siya a
kagiyan dikomu.”

19 Tinawidan nen pinunu nen sundalu hidi en lima nen binatilyu sakay inyadeyu na a
tinanung, “Anya beman i kagiydn muwid dikoku?”

20 Tummabbig siya, “Nagkaessaan nen Judio hidi a agiddn di dikomu ti Pablo a
iyatubeng ni ilaw ten Sanedrin a wari-wari di pa a imbistigaan ti hustu. 2! Dyan ka
nakuwan maniwala gapu mahigit a dppat a pulu a lallaki en mangabang dikona tanni
bunuwén di siya. Nagpanata pa hidi a awan hidi kuman oni uminom hanggan awan di
mabunu ti Pablo. Nadid ay handa dén hidi, urayan di dalla ni pumayag ka.”

22 Nadid, pinauli nen pinunu nen sundalu hidi en binatilyu sakay binilin na a, “Dyan
mu kagi-kagiyan maski kdndeya a nagpilet ka dikoku.”

Inyangay di ti Pablo kdnni Gubernador Felix
23 Nadid, nangdulaw en pinunu nen sundalu hidi ti duwwa ten kapitan na hidi sakay
kinagi na a, “Manghanda kam ti duwadatos a sundalu sakay pittu a pulu a tehud a kabayu

sakay duwadatos bi a sundalu a tehud a pika. Tanni angay kam ti Cesarea nadid a alas
nuwebi ti gibi. 24 Maghanda kam bi ti kabayu hidi a pdgsakayan ni Pablo sakay iyangay
moy siya kanni gubernador Felix, bantayan moy siya ti hustu!” 2> Sakay nagsulat en
kumander kanni gubernador Felix ti kona haddi,

26 “Sikan ti Claudio Lisias a nagsulat dikomu a kagalang-galang a Gubernador Felix.
Kumusta ka la? 27Tyan a lallaki ay dinikdp nen Judio hidi sakay bunuwén di ddn nakuwan.
Nadid natukuyan ku a Romano bali siya kaya ginamet kuwid ay inligtas ku siya sakay
pinaagum ku ten sundalu ku hidi. 28 Gapu ten sor ku a mapospusan ni bakin ingkasu
di siya ay impeatubeng ku ten kapisanan nen magkataas hidi a Judio. 2° Natukuyan ku
a tungkul ten Kautusan di i ndngkasuwan diyid dikona, peru awan palla iyud sapat a
pangbunuwan oni pangpiresuwan dikona. 30 Natukuyan ku bi a gayakén siya a bunuwan
nen Judio hidi kaya pagdaka ku siya a impeangay dikomu. Sakay kinagi ku ten tolay hidi
a angay dalla hidi magreklamu dikomu kontra dikona. Hanggan délla hud.”

31 Sakay summunud en sundalu hidi ten utus dikodi. K&ggibi na ay inangay di ti Pablo
sakay inyangay di ti Antipatris. 32 Ten kadimadimangan na ay nagsoli en sundalu hidi
ten kampu di peru en méagkabayu hidi ay nagtulos ten paglakbay di tdnni bantayan ti
Pablo. 33 Kdddemat di ti Cesarea ay inyentrega di ti Pablo ten gubernador sakay inyatad
di en sulat. 34 Pakkabasa nen gubernador ten sulat ay tinanung na ti Pablo ni taga hadya
siya. Dikona matukuyan na a taga-Cilicia, 3> ay kinagi na, “Sanigan ku en katuwiran mu
kdddemat nen nangkasu hidi dikomu.” Sakay inyutus na a bantayan ti Pablo ten palasyu
ni Herodes.

24

Inreklamu nen Judio hidi ti Pablo

1Kaéllipas nen limma a aldew ay dummemat ti Cesarea ti Ananias a kapunuwan nen
padi hidi. Tehud siya a kaguman a sangan a pinunu nen banuwan sakay essa a abugadu
a ti Tertulo en ngaran na. Ummatubeng hidi ten gubernador sakay kinagi di en reklamu
di kontra kanni Pablo. 2 Inyatubeng di ti Pablo sakay sinapulan dan ni Tertulo a isaysay
en reklamu na. Kinagi na,

“Kagalang-galang a Gubernador Felix, essa a mahusay a pinunu gapu ti alay dan a
panahun ay napanatili mu a tahimik sakay makpal ddn a pagbabagu a kapiyyaan i bansa
miyiday gapu dikomu. 3 Gapu ti hidi iydd ay magpasalamat kami ti dikal dikomu maski
ni hddya sakay awan ti katapusan. 4 Awan ku gustu a maabala ka, kaya ipdkpagguron
ku a kagbiyan mu a sanigan i kagiydn miyiday awan la malay. > Gapu i tolayid a iyan ay
manggugolu. Gagguluwan na atanan Judio maski hadya a lugar ni munduwiday sakay
essa siya ten pinunu hidi nen Nazareno a grupu. ¢ Maski en Templo mi ay laan na a
paggamitan ti madukds kaya dinikdp mi siya. [Laan mi dén siya a hatulan ayun ten
kautusan mi, 7 peru dummemat en pinunu nen sundalu hidi a ti Lisias sakay pinuwersa
di a inalap dikomi i tolayid a iyan. 8 Sakay inyutus na dikomi a en tehud a reklamu ay
angay dalla dikomu magreklamu.] Ni imbistigaan mu siya ay matukuyan mu en atanan
nen reklamu mi kontra dikona.” ° Inayunan bi nen Judio hidi a ked haud en atanan a
kindkkagi ni Tertulo.

Nangatuwiran ti Pablo ten Atubengan nen Gubernador

10 Sininyasan nen Gubernador ti Pablo a magupos kaya kinagi na,

“Kagalang-galang a Gubernador, tukoy ku a nalay ka ddn a panahun a huwes ni
bansaid a iddi kaya masayadk a mangatuwiran ti atubengdn muwidi. 11 Awandk palla ti
sapulu ay ti duwwa a aldew a ked ti Jerusalem tdnni sumamba ten Diyos. Mapatunayan
mu iyad Gubernador ten paggimbistiga mu. 12 Awandk palla netan nen Judio hidi a
nakpagdibati maski kdndeya a tolay oni netan a sinulsulan a nanggulu ten Templo, maski
ten sinagoga, oni hadya a lugar nen siyudad. 13 Awan hidi ti katibayan ti ibabbintang
diyen dikoku. 14 Aminan ku a tatarudan a sumampalatayadk ten Diyos nen ninunu mi
hidi ayun ti Dilanen a kékkagiyan di a liwat a pAnnampalataya. Peru paniwalaan ku en

atanan a nakasulat ten Kautusan sakay ten libru nen propeta hidi. 1> Kona dikodi, ay
manampalatayadk bi a biyagdn a ruway nen Diyos en atanan a tolay, matuwid oni awan
matuwid. 16 Kaya pilitan ku a magin malinis i konsensiya kuwiday ten atubengédn nen
Diyos ay ten tolay hidi.

17 “Sangan dén a taon a awandk ti Jerusalem peru nagsoliydk tdnni mangtugannak
ti tulung para ten kabanuwan ku hidi sakay magalay ten Diyos. 18 Mentras a gamitdn
ku en atanan a bagay para ten péglinis ayun ten Kautusan, ay netanak di ten Templo,
sasangan la en tolay sakay awan ti gulu. 19 Peru tehud a sasangan a Judio a ked haud
a gubwat ti Asia, hidi nakuwan i ummangayid haddi dikomu a magreklamu kontra
dikoku. 20 Oni tanungan mu i tolayiday hidi a ked haddi ni tehud hidi a napatunayan
a kasalanan ku imbistigaandk di ten Sanedrin. 2! En maari la a ibintang di dikoku ay
dikona ummatubengak dikodi sakay impéakraw ku a, ‘Gapu ten pag-asa ku a mabiyag a
ruway en tolay a natay dan kaya kedak haddi a imbistigaan.’

22 Gapu dikal dan en tukoy ni Gubernador Felix ten tungkul ten Dilan, kaya inyemang
na en pagbista, kinagi na, “Hatulan ku i kasu muwen kaddemat ni Lisias.” 23 K4ttapos
ay inyutus na ten kapitan a bantayan ti Pablo, peru dyan hidi maghigpit dikona nan
pabayan di a bisitaan siya sakay tulungan nen amigu na hidi.

Nagupos ti Pablo ten Atubengan De Felix ay ti Drusila

24 Nadid, kéllipas nen sangan a aldew ay dummemat ti Felix, kaguman na en kabinga
na a ti Drusila a essa a Judio. Pinadulaw na ti Pablo sakay ndgsanig tungkul ten
pannampalataya kanni Cristo-Jesus. 25 Peru dikona a magpaliwanag dan ti Pablo tungkul
ten pagkamatuwid, pagpugdad ti sadili, sakay ten dumemat a paghatul nen Diyos, ay
minanteng ti Felix. Kinagi na, “Maari ka ddn a lumakad, padulaw taka la a ruway.”
26 Pirmi na a padulaw sakay kaurundan ti Pablo gapu akala naid ay suhulan siya ni Pablo.

27Kéllipas nen duwataon ay pinalitan ni Porcio Festo ti Felix. Gapu ten sor ni Felix a
mapasaya en Judio hidi ay pinabayan na ti Pablo a puméppiresu.

25

Ummatubeng ti Pablo ten Emperador

1 Dummemat ti Festo ten prubinsiya a pamahalaan na, sakay kattapos nen katéllu a
aldew ay ummangay siya ti Jerusalem gubwat ti Cesarea. 2 En pinunu hidi nen padi hidi
sakay en pinunu hidi nen Judio hidi ay angen di inyatubeng en reklamu di kontra kanni
Pablo. Ndkkekagbi hidi kanni Festo 3 a ni maari la ay paangayan na ti Pablo ti Jerusalem
gapu gustu di siya a harangan ten dilan sakay bunuwén. 4 Tummabbig ti Festo, “Gapu
ti Pablo ay piresu ti Cesarea, ay angayak haud a pagdaka. 5 Pakkuyugdn moy dikoku en
pinunu moy hidi, ni tehud a nagamet a madukas i lallakiyid a iyud ay haud di siya a
ikasu.”

6 Nagpalipas pa ti Festo ti walu hanggan sapulu a aldew ti Jerusalem sakay nagsoli ti
Cesarea. Ten kailawan ay ummangay siya ten pagbistaan sakay inyutus na a iyangay
dikona ti Pablo. 7 Kdssdddap ni Pablo ay kinalibungbungan siya nen Judio hidi a gubwat
ti Jerusalem sakay sinapulan di dan a kindkkagi en bintang di hidi a magkadukas dikona,
peru atananid a iyud ay awan hidi ti napatunayan. & Peru nangatuwiran ti Pablo a kinagi
na, “Awandk ti nagamet a paglabag ten Kautusan nen Judio hidi oni ten Templo oni
ten Emperador.” 9 Gustu a paboran ni Festo en Judio hidi kaya tinanung na ti Pablo,
“Gustu mu beman a angay ti Jerusalem tanni haud taka a bistaan?” 10 Kinagi ni Pablo,
“Kedédk dan haddi a magtaknag ten atubengdn nen paghatulan nen Emperador, dapatid
ay hadddk dan haddi a maimbistigaan. Awanak ti ginamet a kasalanan ti Judiowen hidi,
tukoy moy iyan. 11 Ni linabag ku en batas oni nakagamitdk ti &nyaman a madukas a
pangbunuwan dikoku ay awan ku adiyan. Peru ni awan di mapatunayan i ibabbintang
diyen ay awanak dapat a meatad dikodi. Angayak umatubeng ten Emperador.”

12Nadid, inuron ni Festo en tagapayu na hidi, kdttapos ay kinagi na, “Sigi gapu kinagi
mu a iyatubeng ka ten Emperador ay peangay taka ten Emperador.”

Inyangay ni Festo kdnni Agripa en Kasu ni Pablo

13Kéllipas nen sangan a aldew ti Cesarea ay dummemat de Hari a Agripa ay ti Bernice
ta angay di batiydn en bigu a Gubernador a ti Festo. 14 Sumangan a aldew ay kinagi ni
Festo ten hari en tungkul kdnni Pablo, “Tehud hdddi a essa a lallaki a piresu a inwarak ni
Felix. 15 Dikona keddk ti Jerusalem ay inreklamu siya dikoku nen pinunu hidi nen padi
hidi ay ten pinunu hidi nen Judio hidi, sakay agidan di a maparusaan siya. 16 Peru kinagi
ku dikodi a awan tam ugali a Romano hidi a maghatul ti parusa ten essa a nereklamu ni
awan na palla nakatubeng en nangakusa hidi dikona sakay ni awan na palla nepaliwanag
en tabbig na ten reklamu dikona. 17 Kaya dikona dummemat hidi haddi ay awandk dan
nagabala, ten kailawan labi ay pinadulaw ku déan siya ten pagbistaan. 18 Peru dikona
a tinumakndg en nangreklamu hidi dikona ay awan di siya binintang ti madaggi a
kasalanan a kona ten akala ku a kagiydn di. 1° Nan en pamagtalunan di ay tungkul ten
sadili di a rilihiyon sakay ten essa a tolay a patay dan a Jesus en ngaran na, peru ipilit
ni Pablo a biyag siya. 20 Awan ku tukoy ni dnya gamitdn kuwid tungkul ti bagayid a iyad
kaya tinanung ku ti Pablo ni gustu na a angay ti Jerusalem ta haud délla siya a bistaan.
21 Peru tinumanggi siya sakay inagid na a ipasa ten Emperador en disisyon ten kasu na.
Kaya pinabantayan ku siya tdnni iyangay ten Emperador. 22Kinagi ni Agripa kanni Festo,
“Gustu ku a masanig en katuwiran ni tolayid a iyan.”

Kinagi ni Festo, “Masanig mu siya ni ilaw.”

Inyatubeng ti Pablo kdnde Agripa ay ti Bernice

23 Kinailawan ay dummemat de Agripa ay ti Bernice a tehud a dikal a parangal,
kaguman en méagkataas hidi a pinunu nen sundalu hidi sakay en tanyag hidi a magkataas
a tolay ten siyudad. Summaddap hidi ten pagbistaan sakay inyutus ni Festo a iyatubeng
ti Pablo dikodi. 2% Kinagi ni Festo, “Hari a Agripa, sakay dikomoy a atanan a ked
haddi nadid, saiyad en lallaki a ingkasu dikoku nen atanan a Judio a ked haddi sakay
ti Jerusalem. Ipdppakraw di a awan dédn siya dapat a mabiyag. 25 Peru ayun ten
paggimbistiga ku dikona ay awandk ti netan a dahilan a pangbunuwan di dikona. Nadid,
gapu impakkekagbi na a ipasa ten Emperador en kasu na ay pinayagan ku siya. 26 Peru
awandk ti kabetuwan a isulat ten Emperador tungkul ti tolayid a iydd. Kaya iyatubeng
ku siya dikomoy, lalu ddn dikomu Hari a Agripa tanni kattapos siya a maimbistigaan
ay maari a tehudak dan a mesulat. 27 Gapu para dikoku ay awan dapat a iyangay ten
Emperador en essa a piresu ni awan ikagi en nagamet na a kasalanan tdnni mekasu.”

26

Nangatuwiran ti Pablo ten Atubengdn ni Hari Agripa

1 Nadid, kinagi ni Hari a Agripa kdnni Pablo, “Maari ka ddn a mangatuwiran. Anya
nadid makagi muwid tungkul ti sadili muwen?”

Indisunu ni Pablo en lima na bilang paggalang, sakay sinapulan na a nangatuwiran,

2 “Hari a Agripa, ibilang ku a essa a dikal a suwerti para dikoku a masanig mu en
katuwiran ku kontra ten ibdbbintang ni Judiowen hidi dikoku. 3 Gapu tukoy ku a kabisadu
mu dén en kaugaliyan mi hidi a Judio sakay en pamagtalunan mi. Kaya agiddn ku a
pagtiyagaandk mu a sanigéan.

4 “Tukoy nen atanan a Judio ni konyadk a nabiyag sapul dikona a anakék palla, ten
sadili ku a banuwan sakay ti Jerusalem. > Nalay di dan a tukoy sakay ni masor la hidi
ay hidi dan i makapangpatunayid, a nabiyagak a sakup nen istriktu a tarud a sekta nen
relihiyon mi, en sekta nen Pariseo hidi. ® Nadid ay kedak haddi a bistadn gapu ten kdasa
ku ten pangaku nen Diyos ten ninunu mi hidi. 7 Iyan bi a pangaku en asaan nen sapulu
ay ti duwwa a lahi mi kaya aldew ay ti gibi ay mdgsasambadn hidi ten Diyos. Gapu ti

pag-asaid a iyad, Hari a Agripa, ay ingkasuwdk nen Judio hidi! 8 Bakin awan paniwalaan
nen ked hidi hdddi a maari a biyagén a ruway nen Diyos en nagkatay hidi?”

9 “Mismu a sikdn tenhud ay inisip ku a gamitdn ku atanan makaya ku tanni kontraan
ku en ngaran ni Jesus a taga-Nazaret. 10 Kona ngani hud en ginamet ku ti Jerusalem.
Makpal a mdnnampalataya en impepiresu ku ayun ten kapangyariyan a neatad dikoku
nen pinunu hidi nen padi hidi nen Judio hidi. Essadk bi ten nanghatul ti kamatayan
dikodi. 11 Sinddddp ku en atanan a sinagoga, sakay parusaan en deyaman a keabutan ku
sakay pilitan ku hidi a magupos ti kontra ten pAnnampalataya di. Gapu ten iyamut ku ay
dusigan ku hidi maski ten prubinsiya nen agum hidi a bansa.”

12“Hidi iy4n en laan ku a gamitdn kaya ummangaydk ti Damasco, tawid ku en kapang-
yariyan a inyatad nen pinunu nen padi hidi. 13 Ten tanghali mentras a tulos en lakad
mi, Hari a Agripa, ay naketadk ti demlag a makasili a gubwat dilanget, mas mademlag
pa nan en aldew. Nagdemlag ti hustu en palebut mi a mamagkakaguman. 14 Nelugmuk
kami a atanan ten luta sakay tehudak a nasanig a magupos ten upos a Hebreo, a kinagi
na, ‘Saulo, Saulo bakin dusiganndk mu? Siko labi a mismu i mangpasaketid ti baggi
muwen. Kuman mu a itendak i basset muwen ti saet.” 15> Nagtanungdk a kinagi ku, ‘Deya
kabeman Panginoon?’ Sakay kinagi na, ‘Sikan ti Jesus a dusigan mu. 16 Tumaknag ka dan!
Pummetadk dikomu gapu siko en utusan ku tdnni mangpatunay tungkul ten netan mu
nadid sakay ten ipeta ku pa hidi dikomu. 17 Iligtas taka la ten kabanuwan mu hidi sakay
ten Hentil hidi a pdngpaangayan ku dikomu. 18 Paangayan taka ti tolayid a hidi iyud
tdnni mabukasan en mata di hidi, sakay isoli ten kademlagan a gubwat ten kadiklamman,
iligtas hidi ten kapangyariyan ni Satanas sakay isoli ten Diyos. Sakay ten pamamag-itan
nen pannampalataya di dikoku ay mapatawad hidi ten kasalanan di sakay mebilang hidi
ten pinili hidi nen Diyos.’

Insaysay ni Pablo en Pdgserbi Na

19“Gapu haud Hari a Agripa ay awan ku sinuway en pangitain a gubwat dilanget. 22En
purumeru ku a nangaralan ay ti Damasco kattapos ay ti Jerusalem, ten buu a prubinsiya
a Judea hanggan ten Hentil hidi. Impangaral ku a dapat di a addggan en kasalanan di
sakay maggid hidi ti patawad sakay pasakup ten Diyos. Sakay gamitan di en bagay hidi
a mangpeta a nagsisi dan hidi. 2! Gapu ti iyud a ginamet ku kaya dinikdppék nen Judio
hidi dikona kedak ten Templo sakay gustuwdk di a bunuwén. 22 Peru hanggan nadid ay
awandk pinabayan nen Diyos kaya keddk haddi a magtakndg a mangpatunay tungkul
dikona ten atanan a tolay, dnyaman en kalagayan na ten biyag na. Awandk ti itattoldu
nan en kinagi la nen propeta hidi sakay ni Moises a mangyari, 23 a en Cristo ay kailangan
a magdusa, sakay siya en dipalongu a mabiyag a ruway tanni makapangatad ti demlag
ten Judio hidi sakay ten Hentil hidi.”

24 Magupos palla ti Pablo ay kinagi ni Festo ti mabegsék, “Magareng ka dan Pablo!
Nasubraan en paggadal mu kaya magareng-areng ka dan!”

25 Peru tummabbig ti Pablo, “Awandk nagareng mahal a Gubernador Festo! Malinaw i
isip kuwidi sakay i kdkkagiyan kuwidi ay katutuhanan. 26 Hari a Agripa, mabegsak i isip
kuwidi a magupos gapu tukoy ku a kabetuwan mu i bagayid a hidi iydd. Awan ti nangyari
a awan mu tukoy ta gapu awan iyad nangyari ti essa a tagu a lugar. 27 Hari a Agripa,
tukoy ku a maniwala ka ten propeta hidi, awan beman?” 28 Kinagi ni Hari a Agripa kdnni
Pablo, “Ti kabadit ni odasid a iyad gustu muwid a kagiyan ay pagin-Cristianowannak
mu?” 29 Tummdbbig ti Pablo, “Maski badit oni dikél a odas, basta dasal kuwid ten Diyos
ay bakdn la nakuwan a siko nan pati atanan a ked haddi a magsanig dikoku nadid ay
magin kona dikoku, dyan la nakuwan ten kakkapungu.”

30 Tummaknag en Hari, en Gubernador sakay ti Bernice sakay atanan a ked haud.

31Kalluwas di ay kinagi nen balang essa dikodi, “Awan ti nagamet a madukas i tolayid a
iyan para hatulan ti kamatayan oni ipiresu.” 32 Sakay kinagi pa ni Hari a Agripa kanni

Festo, “Maari tamon nakuwan siya a palayadn ni awan na la inagid a iyatubeng en kasu
na ten Emperador.”

27

Nagbiyahi ti Pablo a Patamu ti Roma

1Dikona napagkasunduwan a dapat kami a maggabeng a patamu ti Italia, ti Pablo sakay
en agum pa a piresu ay impebahala di kdnni Julio, essa kapitan nen sundalu a Romano
a nadulawan a “Sundalu hidi nen Emperador.” 2 Summakay kami ten barku a gubwat ti
Adramicio a patamu ten prubinsiya a Asia, sakay kaguman mi ten lakad mi ti Aristarco
a magyan ti Tesalonica a sakup ni Macedonia. 3 Ten kinailawan na ay pummundu kami
ti Sidon. Mabait ti kapitan a Julio kdnni Pablo, pinayagan na siya a angay bumisita ten
amigu na hidi tanni makatulung hidi dikona ten kailangan na hidi. 4 Lummakad kami ti
Sidon, nagbiyahi kami ddmman peru patagbu en paras dikomi kaya nagpadinapan kami
ten digdig nen dikél a puduk a Cyprus tanni pumagad. > Nagtalib kami ten tapat ni Cilicia
sakay Pamfilia sakay dummung kami ti Mira, essa a siyudad ni Licia. © Nakaaryok en
kapitan ti essa a barku a gubwat ten siyudad a Alejandria a patamu ti Italia, inyagton na

kami haud.
7Mahina en pagbiyahi mi. Ummalay ti sangan a aldew, sakay nahirapan kami bagu a

makademat ten tapat nen Cinido. Sapul ti lugarid a iyud ay awan kami ddn makaarabes
ten diget gapu patagbu kami ten paras. Kaya nagpatamu kami ti sikatan nen Creta a
pagad ti paras sakay ten tapat ni Salmon. 8 Nahirapan kami ten pagbiyahi mi, gapu ten
pards ay nagpadinapan kami hanggan nakademat kami ten badit a luuk a nginaranan di
a Maganda a Ddddungan a adeni ten banuwan a Lasea.

9 Nanalay kami dan ten pagbabiyahi mi. Sakay makaadnteng dan a tumulos gapu
nakalipas dan en pagkuldsyon, kaya pinayuwan hidi ni Pablo. 10 “Kakagumanan ku hidi,
ti palagay kuwidi ay dilikadu i biyahi tamiday sapul nadid, masayang la i karga iday hidi
sakay i barkuwiday sakay dilikadu pa i biyag tamiday.” 11 Peru mas sinanig nen kapitan
nen sundalu hidi en kinagi nen makakkao sakay en kapitan nen barku nan en payu ni
Pablo. 12 Gapu awan maganda a punduwan iyud a lugar ti panahun ni sdkdagnen, ay mas
ginustu nen kakpalan a magdiretsu hidi ten pagbiyahi di, ten kagustuwan di a mademat
ti Fenix sakay haud a magpalipas ti sakdagnen. lyad ay essa a daddungan ti Creta. Danag
nen sallat ni dmyanan ay ti sikatan sakay ten sallat ni abagatan ay ti sikatan.

En Bagyu ten Diget

13 Nadid, nagsapul a dummadppay en pards a maemas a gubwat ti abagatan kaya en
ked ten isip di ay makaya di la. Kaya insangpa di dan en angkla sakay ndgdigdig hidi ti
Creta. 14 Peru awan nagnalay ay binumugsu en mabegsak a pards ti sikatan. 15 Sinabad
nen paras en barku, awan mi kaya a sdgsdggan. Kaya ginamet miyid ay nagpaanud kami
dalla. 1617 Dikona makalembu kami ten badit a puduk a ngadngngaranan a Cauda ay
nahirapan kami a ndngsangpa ten barutu. Inggalot nen tripulanti hidi ti magkabadl a
igut en baggi nen barku. Indkkéan di en layag sakay ndgpaanud kami dalla gapu manteng
hidi a mesadsad ten baybay nen Sirte. 18 Lalu a binumegsak en bagyu kaya ten kailawan
na ay sinapulan di ddn a nagbut ten pangarga hidi. 1° Ten sumunud ddmman a aldew
ay imbut di ddmman en kagamitan hidi nen barku. 20 Nanalay mi dén a awan netan en
aldew ay ten biton hidi. Tulos-tulos la en mabegsak a bagyu, kaya nawanan kami dén ti
pag-asa a maligtas pa.

21 Gapu nalay kami dan a awan kumman ay tummaknag ti Pablo sakay nagupos a,
“Kakagumanan ku hidi, ni sinanigdk moy la sakay ni awan kitam lummakad ti Creta
ay awan kitam magkakona had. 221 mepayu kuwid nadid dikomoy ay begsdkkan moy
i isip moyen gapu awan ti matay maski ni essa dikomoy. Kaya la ay marukat-rukat
i barkuwiday. 23 Pummeta dikoku nen gibi en essa a anghel nen Diyos. En Diyos a
sassambadn ku sakay pagserbiyan ku. 24 Sakay kinagi na dikoku, ‘Dyan ka manteng
Pablo! Kailangan a umatubeng ka ten Emperador. Alang-alang dikomu ay iligtas nen

Diyos i kakagumanan muwen hidi ti barkuwiday.” 25> Kaya, begsdkkan moy i isip moyen,
kakagumanan ku hidi! Maniwaladk ten Diyos a mangyari en atanan ayun ten kinagi na
dikoku. 26 Kaya la ay mesadsad kitam ten essa a puduk.”

27Kasapulu ay ti dppat mi dan a gibi dikona a ipadpad kami nen bagyu ten ditaw a diget
ni Adriatico. Dikona hatinggabi dan ay inisip nen taga-abeng hidi a maggadi-adeni dan
en barku ten dinapan. 28 Kaya tinuku di ten igut en diget sakay natukuyan di a duwapulu
a ddppa en kabattong na. Dikona a makaaren-en dan hidi ti badit ay tinuku di ddmman,
nagin sapulu ay ti limma dalla a ddppa en kabattong na. 2° Gapu ten dnteng di a mesadsad
kami ten kabatuwan ay intdknig di en dppat a angkla ten dipos nen abeng sakay indasal di
anakuwan ay dimadimang dan. 30Nagplanu en tripulanti hidi a guminan, kaya indibabbi
di ten diget en barutu sakay nagwari-wari hidi a nagtdknig ti angkla ten dulong nen
abeng. 31 Peru kinagi ni Pablo ten kapitan sakay ten sundalu na hidi a, “Ni guminan i
tripulantiyen hidi ay awan kam maligtas.” 32Kaya ginattas nen sundalu hidi en igut nen
barutu sakay pinabayan di a ndgganud.

33 Dikona a padgdemlag dan ay inakit hidi ni Pablo a kuman. Kinagi na dikodi, “Sapulu
ay ti dppat dan nadid a aldew a awan kam kinuman gapu ti pagbabalisa sakay paggauray.
34 Kaya kuman kamon tanni tehud kam a itdggdd tdnni maligtas kam. Awan ti maadnya
dikomoy a atanan.” 35 Kattapos na a kagiyan iyud ay nangalap siya ten tinapay sakay
nagpasalamat siya ten Diyos ten atubengan nen atanan sakay tindppeng-tdppeng na
iyud sakay kumman. 3¢ Bummegsak en isip nen atanan sakay kumman en balang essa.
37 Duwadatos ay ti pittu a pulu ay ti &nndm kami a atanan a sumdssakay ten barku.
38 Dikona a mabdssug hidi ay imbut di ten diget en pangarga di a trigo tdnni bumaltaw
en barku.

En Kdkkarukat nen Barku

39 Dikona mademlag dan ay nakatan-aw dan en taga barku hidi ti luta peru awan di
tukoy ni hddya iyud a lugar peru netan di en luuk a tehud a baybay kaya binalak di a
isadsad haud en barku ni maari. 40Kaya ginattas di en igut nen angkla hidi sakay inwarak
di ddn hidi iyud ten diget. Inokbis di bi en igut nen timon sakay inyoklad di en layag ten
atubengén tanni isadsad nen paras en barku a patamu ten dinapan. 4! Peru nebahura en
barku. Binumaun en dulong na kaya awan dan makaarikad, en dipos na bi ay minarukat-
rukat ddn gapu ten magkabegsak a tagmak.

42Inggayak nen sundalu hidi a bunuwdén en piresu hidi tdnni awan dan hidi makanan-
goy a guminan. *3 Peru gustu nen kapitan nen sundalu hidi a meligtas ti Pablo kaya
sinaway na en sundalu na hidi. Sakay pindgdipalongu na a pinasegbu en atanan a
makabetu a magnangoy tdnni makaapet ddn hidi. 44 En awan hidi makanangoy ay
pinangalap na hidi ti tabla oni ten narukat hidi a pirasu nen abeng. Kaya nakaapet kami
a atanan dinapan.

28

Ti Malta

1 Dikona nakaapet kami ddn ay natukuyan mi a i puduk béllid a iyud ay en
ngangngaranan di a Malta. 2 Magkabait a tarud en tolay hidi haud sakay mahusay
en pagtanggap di dikomi. Nagnamu hidi ti paginduwan mi dikona maguden gapu
madagnen. 3 Nagkopkop ti Pablo ti kayu sakay dikona itolu na ay tehud a lummuwas a
biklat gapu napasi ten apoy. Tinepal na ti Pablo sakay binumurebad ten lima na. 4 Dikona
ketan nen tolay hidi a taga haud a bumabbdétten en biklat ten lima na, ay kinagi nen
balang essa dikodi a, “Magbabonu wad i lallakiyid a iddi. Nakaligtas ngani siya ten diget,
peru awan dén pinayagan nen diyos ni katarungan a mabiyag.” > Peru inwatek la ni Pablo
en biklat ten apoy sakay awan siya naadnya. ¢ Aoraydn di ni bumaga ti Pablo oni bigla la
a matumba sakay matay. Peru ten alay di a naguray ay awan la ti nangyari dikona kaya
nagbagu en isip di, kinagi di a, “Essa siya a diyos!”

7 En ngaran nen pinunu ti pudukid ay iyud ay ti Publio, adeni ti lugarid a iyud en
luta na. Masaya siya a nangtanggap dikomi sakay pinospos na kami ten luub nen tallu a
aldew. & Nagkataun a tehud a saket en ama ni Publio, maladu siya sakay magkursu kaya
angay siya inileng ni Pablo. Nagdasal siya sakay intupu na en lima na ten ulunen tehud a
saket sakay nagpiyya. ° Gapu ti pangyayariyid a iyud ay nagdemdttan en atanan a tehud
a saket ti lugarid a iyud sakay pinagpiyya na hidi. 1°Inatdenan di kami ti makpal a rigalu,
sakay dikona a magrektat kami ddn ay inyangay di ten barku mi en atanan nen kailangan
mi ten pagbiyahi mi.

En Biyahi a Sapul ti Malta Hanggan ti Roma

11 T4llu a bulan en lummipas bagu kami a lummakad haud. Summakay kami ddmman
ten essa a barku a taga-Alejandria a nagpalipas bi ti sékddgnen haud. En ngaran nen
abeng ay “Kambal nen Diyos” 12 Rummoyot kami ti Siracusa sakay nadgyan kami haud
ti tallu a aldew. 13 Sapul ti Siracusa ay nagtulos kami ti Regio. Ten sumunud a aldew
ay nagabagat dan kaya ten luub nen duwaldew la ay dummemat kami dén ti Puteoli.
14 Tehud kami a netan haud a kdkkapatkaka hidi ti pAnnampalataya. Inakit di kami a
magyan haud ti sasimba. Sapul haud ay intulos mi en katapusan a bahagi nen biyahi
mi a patamu ti Roma. 15 Dikona nabareta nen mannampalataya hidi ti Roma en tungkul
dikomi ay ummangay hidi ti Foro de Apio sakay ti Tres Tabernas tdnni tagbuwdan di kami
haud. Dikona metan hidi ni Pablo ay nagpasalamat siya ten Diyos sakay binumegsak en
isip na.

Ti Roma

16 KAddemat mi ti Roma ay pinayagan di ti Pablo a mangupa ti bilay a padgyanan na
sakay tehud a essa a sundalu a magbantay dikona.

17 Kéllipas nen tallu a aldew ay inimbitaan ni Pablo ti miting en tehud hidi a
katungkulan a Judio. Dikona napisan dan hidi ay kinagi na dikodi, “Kékkapatkaka ku hidi,
maski ni awandk ti ginamet a madukdas kontra ten kasa Judio tam hidi oni ten kaugaliyan
a gubwat ten ninunu tam hidi ay dinikdppak di ti Jerusalem sakay impepiresuwak di
ten Romano hidi. 18 Dikona matapusak a imbistigaan nen Romano hidi ay gustuwak di
dén nakuwan a palayadn gapu awan hidi ti mapauwat a kasalanan ku a pangbunuwan di
dikoku. 19Peru kinontra nen Judio hidi kaya napilitanadk a angay umadeni ten Emperador
maski ni awandk ti reklamu kontra ten kabanuwan ku hidi. 20 Saiy4d i dahilanid kaya
gustu takam a makauron. Pinunguwak di ti kadenaid a iyad gapu kénni Jesus a pag-asa

nen lahi ni Israel.”
21Kinagi di dikona, “Awan kami ti natanggap a sulat a gubwat ti Judea tungkul dikomu.

Maski en kabanuwan tam hidi a dummemat haddi ay awan ti nangbareta oni nagupos ti
madukas kontra dikomu. 22 Peru gustu mi a masanig ni anya makagi muwid gapu tukoy
mi a maski haddya ay makpal a kdkkagiyan i tolayen hidi kontra ti iyad a sekta.”

23 Kaya nangtakda hidi ti essa a aldew kanni Pablo. Dikona dumemat iyud a aldew ay
makpal a tolay a ummangay ten pdppagyanan ni Pablo. Maghapun siya a nagpaliwanag
dikodi tungkul ten kahariyan nen Diyos. Pinilit na hidi a maakit a maniwala kanni Jesus
ten pamamag-itan nen Kautusan ni Moises sakay ten insulat nen propeta hidi.” 24 Tehud
a naniwala sakay tehud bi a awan naniwala ten kinagi na. 25 Awan hidi namagkasundu
dikona kinagi ni Pablo dikodi bagu hidi a lummakad a, “Tama en kinagi nen Banal a
Ispiritu kdnni propeta Isaias ten ninunu moy hidi a,

26 ‘Umangay ka ti tolayid a hidi iyud sakay ikagi mu dikodi,
Mégsasanigan kam man a mégsasanigan ay awan kam makaintendji,
sakay maski ni pakadelingdn moy ay awan kam maketa.
27 Gapu tunay ti kdttug i pAgpusuwan ni tolayid a hidi iyad,
mahirap a makasanig en bangbang di,
sakay ingkddddm di en mata di.
Gapu sala di a maketa en mata di,
makasanig en bangbang di,

sakay makaintendi en isip di.
Ni magkakonahud nakuwan ay sumoli kam dikoku,
sakay pagpiyyaan takam, kagi nen Panginoon.” ”

28 Kinagi pa ni Pablo, “Kaya iddi aimpakapospos ku dikomoy a tungkul ten kaligtasan a
gubwat ten Diyos ay nepangaral dan ten Hentil hidi sakay sanigdn di iyad.” 2°Kattapos a
kagiyan ni Pablo iyud ay lummakad dan en Judio hidi sakay namagdibati hidi ti mahigpit.

30 Duwataon a nagyan ti Pablo ten bilay a nagkaseruwan na sakay tinanggap na ti
mahusay en atanan a tolay a umadeni dikona. 3! Mabegsdk en isip na sakay malaya a
nangaral tungkul ten paghari nen Diyos sakay tungkul ten Panginoon a ti Jesu-Cristo.

En Sulat ni Apostol Pablo ten
TAGA-ROMA HIDI

Paliwanag Tungkul ten Libru

En essa a layunin nen Sulat ni Pablo ten Taga-Roma hidi ay tanni makahanda en Cristiano
hidi ti Roma para ten péagbisita a planu a gamitdn ni Pablo haud.

Gustu na a magserbi ti sabadit a panahun ten Cristiano hidi ti Roma. Kéttapos, ten
pamamag-itan nen tulung di ay angay siya ti Espanya. Impaliwanag ni Pablo ten sulat na
en pakkaintendi ten pAnnampalataya sakay en kaugnayan ni iyad ten biyag nen Cristiano
hidi. Ked ti libruwid a iyad en pinakatema nen mensahi na.

Kattapos na a batiyan en kakkapatkaka hidi sakay kinagi na a iddddasal na hidi, ay
impaliwanag ni Pablo a en pagpatawad nen Diyos ten tolay hidi ay, “ten pamamag-itan
nen pannampalataya sapul ten sapul a hanggan ten katapusan” (1:17). Impaliwanag na
a en atanan nen tolay, magin Judio oni Hentil ay kailangan a mapatawad nen Diyos, gapu
en atanan a tolay ay sakup nen kapangyariyan nen kasalanan. Sakay mangyari la en
pagpatawad ni en tolay ay sumampalataya kdnni Cristo-Jesus.

Kéattapos ay insaysay ni Pablo en bigu a kaugnayan nen tolay ten Diyos a bunga nen
pakpagkaessa kdnni Cristo Jesus. En mannampalataya hidi ay nesoli dan ten Diyos, sakay
ten kapangyariyan nen Ispiritu ay nakalaya dan hidi ten kapangyariyan nen kasalanan
sakay kamatayan. Ten kapitulu 5 hanggan 8 ay insaysay bi ni Pablo en layunin nen
Kautusan sakay en kapangyariyan nen Banal a Ispiritu ten biyag nen mannampalataya.
Impaliwanag na ni konya a en Judio hidi sakay en Hentil hidi ay sakup nen layunin nen
Diyos para ten atanan a tolay.

Ten katapusan ni sulatid a iyad, kinagi na a en pangtakwil nen Judio hidi kdnni Jesus
ay kaguman ten layunin nen Diyos, tanni en pagligtas nen Diyos ay makaabut ten atanan
a tolay hanggan ten bakén hidi a Judio. Peru maniwala ti Pablo a awan la malay en
pangtakwil nen Judio hidi kanni Jesus.

Ten katapusan a bahagi ni sulatid a iydd ay insaysay na en dapat a magin biyag
nen Cristiano, lalu ddn en tungkul ten pdgmahalan. Impaliwanag bi ni Pablo haddi en
tungkul ten pagserbi ten Diyos, en tungkulin nen Cristiano hidi ten gubiyernu di sakay
ten balang essa. Insaysay na bi en katanungan hidi tungkul ten pagkain hidi sakay
tungkul ten Aldew nen Kdimang, a pirmi a pagkamaliyan nen sangan a kdkkapatkaka
ti Roma. Nagtapos i sulatidi ten pangsadili a pagbati sakay pagpuri ten Diyos.

Lasdn nen libru
Sapul sakay paksa 1:1-17

Kailangan nen tolay en kaligtasan 1:18-3:20

En paraan nen pégligtas nen Diyos 3:21-4:25

En bigu a biyag a nakaugnay kédnni Cristo 5:1-8:39
En Israel ten planu nen Diyos 9:1-11:36

En ugali ni Cristiano 12:1-15:13

Katapusan sakay pangsadili a pagbati 15:14-16:27

11yad a sulat ay gubwat kanni Pablo a tagapagserbi ni Jesu-Cristo, a dinulaw na tanni
magin apostol sakay pinili na tdnni mangaral ten Maganda a Bareta nen Diyos.

2]y4d a Maganda a Bareta a impangaku na tenhud pa ten pamamag-itan nen propeta
hidi, sakay nakasulat ten Banal a Kasulatan, 3 ay tungkul ten Anak na, en Panginoon
tam a ti Jesu-Cristo. Ten dikona a nagin tolay ay neenak siya a gubwat ten lahi ni hari a
David. 4 Sakay tungkul ten Ispiritu nen kabanalan, ay impahayag siya a bilang Anak nen
Diyos ten pamamag-itan nen essa a dikal a kapangyariyan, en kakkabiyag na a ruway.
5Ten pamamag-itan na ay tinanggap mi ten Diyos en kaluub a magin apostol alang-alang

kénni Cristo, tdnni en atanan a bansa ay magkahud ti pAnnampalataya sakay sumunud
dikona. ¢ Kaguman kam bi ten dinulaw hidi a magin tagasunud ni Jesu-Cristo.

Gustu ni Pablo a Bumisita ti Roma

71ddi a sulat ay para dikomoy a atanan a minahal nen Diyos a ked haan ti Roma, a
dinulaw na tanni magin banal: magkahud kam nakuwan ti pagpapala sakay kapayapaan
a gubwat ten Diyos a Ama sakay ten Panginoon a ti Jesu-Cristo.

8 Purumeru ten atanan ay magpasalamaték ten Diyos ku ten pamamag-itan ni Jesu-
Cristo gapu dikomoy a atanan, gapu mabdbbareta ti buu a mundu en pannampalataya
moy. ° En Diyos a pagserbiyan ku ti buu a pusu en makapagpatunay ten pamamag-itan
nen pangngaral ku ten Maganda a Bareta tungkul ten Anak na a pirmi takam a idaddasal.
10 Sakay idaddasal ku bi a ipagkaluub nen Diyos a makabisitadk dikomoy. 11 Gugustu ku
déan a ketan takam tdnni mabahagiyan takam ten kaluub hidi a ispirituwal tdnni tumatag
kam. 12 En gustu ku a kagiydn ay tanni magtulungan kitam tdnni bumegsak en balang
essa dikotam ten pamamag-itan nen pdnnampalataya ten Diyos.

13 Kdkkapatkaka ku hidi, gustu ku a matukuyan moy ni sangan dan a beses a binalak
ku a umangay hadn, peru pirmi la a tehud a hadlang. Gustu ku bi a makaakit haidn
ti magin mannampalataya kanni Cristo, kona ten ginamet ku ten Hentil hidi. 14 Gapu
tehuddk a sagutin a mangaral ten atanan a tolay: ten tehud hidi a nagadalan sakay awan,
ten magkalalaki sakay ten mangmang hidi. 15 Iydn en dahilan ni bakin a gugustu ku a
ipangaral hadn dikomoy a taga-Roma en Maganda a Bareta.

En Kapangyariyan nen Maganda a Bareta
16 Awan ku ikasaniki en Maganda a Bareta, gapu iyad en kapangyariyan nen Diyos
tanni maligtas en atanan a sumampalataya, purumeru ten Judio hidi sakay kona bi ten
Griego hidi. 7 Gapu ipeta nen Maganda a Bareta ni konya a gamitdn nen Diyos a magin
matuwid en essa a tolay, iyud ay ten pamamag-itan nen pAnnampalataya sapul ten sapul
hanggan ten katapusan. Kona ten kinagi nen Kasulatan, “En tolay a imbilang nen Diyos
a matuwid gapu ten pdnnampalataya na ay mabiyag.”

En Kasalanan nen Tolay

18 Nehayag en iyamut nen Diyos a gubwat dilanget kontra ten atanan a paglapastangan
sakay kadukdssan nen tolay hidi, gapu ten kadukassan di ay hinadlangan di en
katutuhanan. 1° Gapu en maari a matukuyan tungkul ten Diyos ay maliwanag, gapu
mismu a en Diyos en ndngpahayag dikodi. 20 Sapul pa ten dikona a lalangan nen Diyos
i munduwiday, en katangian na a awan ketan, en awan ti hanggan a kapangyariyan na
sakay en pagka-Diyos na ay maliwanag a ketan ten bagay hidi a ginamet na. Kaya awan
dan hidi ti medahilan. 2! Maski ni tukoy di dan en Diyos ay awan di siya pinarangalan
bilang Diyos oni maski pinasalamatan dalla. Nan, nagrarammat hidi ti bagay a awan ti
seserbi kaya nadikliamman en mangmang di a kaisipan. 22 Magmala-malalakiyan hidi
peru lumitaw labi a mangmang hidi. 23 Inadaggan di en kaluwalhatian nen Diyos a awan
ti kamatayan, sakay sinamba di en ribultu nen kona ten tolay a tehud a kamatayan, en
ibun hidi, en hayup hidi a tehud a dppat a basset, sakay en hayup hidi a magarakas.

24 Kaya pinabayan hidi nen Diyos ten madingat a kagustuwan nen pusu di, hanggan
a awan di ddn mapugad en paggamet ti kahalayan ten balang essa. 25 Inaddggan di
en katutuhanan tungkul ten Diyos sakay pinalitan di ti kakabuliyan. Sinamba di sakay
nagserbiyan di en linalang embes a en nanglalang, a siya en dapat a puriyan a awan ti
katapusan! Amen.

26 Gapu haud ay pinabayan hidi nen Diyos ten mahalay a hilig nen baggi di. Umad
dan a médkpagaladug en babbi hidi ten lallaki hidi nan ten kaparehu di délla a babbi.
27Kona bi hud en ginamet nen lallaki hidi; umad hidi a makpagaladug ten babbi hidi nan
ten kaparehu di bi a lallaki. Iyad a gamet di ay kasuklam-suklam a bagay kaya talaga a
maparusaan hidi ti karapatdapat gapu ten gamet di a madukas.

28 Gapu sala di a tenggiyan en Diyos ay pinabayan hidi nen Diyos ten magkadukas di a
isip sakay ten gaggamitan di hidi a kasuklam-suklam. 2% Nagin alipin hidi nen atanan a
kalasi ni madukas, kalokuwan, kasakiman, sakay madukas a isip. Naputat hidi ti inggit,
pammunu, pagtalutalu, pdgdaya, pdgmetmet, 30 pagsesti, maiyamut hidi ten Diyos, awan
hidi ti galang sakay hambug, pirmi hidi a magbuu ti kadukassan, magaryok ti magamet
a kadukdssan sakay awan hidi suméssunud ten daddikal di, 31 mangmang hidi, traidor
hidi, awan hidi ti pusu sakay awan hidi ti kagbi. 32 Tukoy di en utus nen Diyos a dapat
a matay en maggamet ti kona hidi hadd. Peru tulos-tulos padi hidi a maggagamitan ti
kona hadd sakay masaya hidi ni ketan di en agum a maggamet bi ti kona haud.

2

Matuwid en Pdghatul nen Diyos

1Kaya ngani awan ka dan ti medahilan, siko a maghatul ten agum. Gapu en paghatul
mu ten agum ay hatulan mu bi en sadili mu gapu siko a maghatul ay maggamet labi
ti kona haud. 2 Tukoy tam a makatarungan en hatul nen Diyos ni maghatul ten tolay
hidi a maggagamitan ten kona hidi haud a bagay. 3 Akala mu bemanid ay makaiwas
ka ten parusa nen Diyos ni hatulan mu en maggagamitan ti mali a gdggamitan mu
labi? 4 Oni gustu mu pa a hamakan en Diyos gapu ten kabaitan na, mapagpugad sakay
mapagpasensiya!

Awan mu beman tukoy a tunay ti bait en Diyos kaya dtdenan na ka ti pagkakataun a
magsisi sakay umaddg ten kasalanan mu? 5 Peru gapu ti kattug ni ulu muwen sakay ten
awan mu pagsisi, ay paddggiyan mu la en parusa nen Diyos dikomu ti aldewid a iyud,
ni ipeta dan nen Diyos en iyamut na sakay makatarungan a paghatul na. ¢ Gapu siya en
mangganti ten balang essa ayun ten ginamet di. 7 Atdenan na ti biyag a awan ti katapusan
en magtulos-tulos hidi a maggamet ti maganda, en masor hidi ti karangalan, kadakilaan
sakay biyag a awan ti katapusan. 8 Peru ipadanas nen Diyos en matindi na a iyamut ten
tolay hidi a makasadili sakay umad a sumunud ten katutuhanan nan ten kadukassan.
9 Matindi a kahirapan en danasan nen atanan a maggamet ti madukds, purumeru ten
Judio hidi kona bi ten Griego hidi. 10 Peru dtdenan nen Diyos ti karangalan, papuri sakay
kapayapaan en atanan a maggamet ti maganda, purumeru ten Judio hidi kona bi ten
Griego hidi. 11 Gapu pantay la en pangileng nen Diyos ten atanan a tolay.

12 En tolay hidi a nagkasala a awan sakup nen Kautusan ni Moises ay maparusaan,
peru awan ayun ten Kautusan. Sakay en atanan a magkasala a sakup nen Kautusan ay
mahatulan a ayun ten Kautusan. 13 Gapu bakdn a en mégsanig hidi ten Kautusan en
matuwid ten pangileng nen Diyos, nan en sumassunud hidi.

14Ni en Hentil hidi a awan sakup nen Kautusan ay maggamet hidi ti ayun ten Kautusan,
ay ten pangisip di ay kautusan dan iyad. 15 En magkaganda di a gamet a méngpeta ten
inyutus nen Kautusan ay ked ten pusu di. En konsensiya di en mangpatunay, gapu ni
agum ay usigan hidi nen konsensiya di sakay ni agum ay isurug na bi hidi. 16 Ayun ten
Maganda a Bareta a ipdppangaral ku ay mangyari iyad ten Aldew a en sekretu nen tolay
hidi ay hatulan nen Diyos ten pamamag-itan ni Cristo Jesus.

En Judio hidi sakay en Kautusan

17 Peru ni kdkkagiyan mu a Judio ka sakay maniwala ka ten Kautusan, ay ipdgmadikal
mu a tehud ka a relasyon ten Diyos. 18 Kagi mu a tukoy mu en kaluuban na, tukoy mu
en magkaganda hidi a bagay, gapu intoldu dikomu nen Kautusan. 1 palagay muwid
ay tagagiyya ka nen burdk, demlag ten madiklamman hidi ti isip, 20 tagapagtoldu ten
mangmang hidi, sakay tagapagtoldu ten anak palla hidi. Gapu netan mu en buu a
karunungan sakay katutuhanan ten Kautusan. 21 Kaya a tattolduwan mu en agum, peru
bakin a awan mu dalla matolduwan i sadili muwen? Mangaral ka a dyan magtakaw, peru
siko a mismu ay magtakaw. 22 Kdkkagiyan mu a dyan mangalunya, peru mangngalunya
ka. Maiyamut ka ten diyos-diyosan hidi, peru sumaddép ka ten templo di, tanni

magtakaw la. 23Ipdgmadikdl mu a ked dikomu en Kautusan, peru awan mu labi igagalang
en Diyos ten pamamag-itan nen paglabag mu ten Kautusan! 24 Gapu nakasulat a, “Gapu
dikomoy a Judio hidi, en ngaran nen Diyos ay awan igagalang nen Hentil hidi.”

25 En pagkaturi mu ay mahalaga la ni summadssunud ka ten Kautusan; peru ni lumabag
ka ten Kautusan ay kuméan ka labi a awan tinuri. 26 Ni sunuddn bi nen awan naturi
en Kautusan ay awan beman kumdn dén bi siya a tinuri? 27 Kaya, siko a Judio a sakup
nen Kautusan a awan sumdssunud, ay hatulan nen awan hidi naturi a tuméttupad ti
Kautusanid a iydn. 28 Gapu en essa a tolay ay awan magin Judio gapu ten pangluwas na
idsura oni gapu siya ay naturi. 29 En tatarudan a Judio ay en tolay hidi a nabagu en pusu
di sakay kaluuban di ten pamamag-itan nen Ispiritu nen Diyos, sakay bakan a ayun ten
Kautusan a nakasulat. En Diyos i mangparangalid ti tolayid a iydn bakén a en tolay.

1 Nadid, konya a mas higit en Judio ten Hentil? Anya en kahalagaan ni naturi hidi?
2 Makpal! Purumeru ten atanan, en Judio hidi en pinagkatiwalaan ten impahayag hidi
nen Diyos. 3 Anya nadid ni awan nagin tapat en sangan dikodi? Gustu na bemanid a
kagiyan ay awan dan bi tapat en Diyos ten pangaku na hidi? 4 Awan! Gapu matapat en
Diyos maski ni magkabuli en atanan a tolay. Ayun ten nakasulat a,

“Tanni tenggiyan ka a matuwid ten padggupos mu,
sakay manalu ka ni hatulan ka dan.”

5 Peru ni en madukas a gamet tam en méangpeta ten katarungan nen Diyos, makagi
tam beman a awan makaturangan en Diyos gapu papparusaan na kitam? (Kona hadn en
katuwiran nen tolay.) ¢ Bakdn a kona haud! Ni en Diyos ay awan makaturangan, konya
na a hatulan i munduwiday?

7Ni ten pamamag-itan nen pagbuli-buli ku ay lalu a ketan en kaluwalhatian nen Diyos,
gapu a lalu a ketan a siya ay matapat, bakin parusaanak na pa bilang essa a makasalanan?
8 Bakin a awan tam kagiyan a, “Maggamet kitam ti madukds ni maganda en risulta ni
iydd?” Kona kan haén i itattoldu miyid, kagi nen mangséssida hidi dikoku. Parusaan
hidi iy4n nen Diyos, kona haud i dapatid.

Awan ti Matuwid
9 Anya nadid? Sikitam beman a Judio hidi ay mas higit nan ten Hentil hidi? Awan!

Gapu napatunayan mi a ked ten kapangyariyan nen kasalanan en atanan a tolay, magin
Judio ay ti Hentil. 10 Ayun ten nakasulat a,

“Awan ti matuwid, awan maski ni essa. 11 Awan ti makaintendi,
awan ti magaryok ten Diyos. 12En atanan ay ummadag ten Diyos sakay ginamet di

a nagpakadukas.
awan ti maggamet ti maganda, awan maski ni essa.” 13 “En ngusu di ay kuman a en
labbang a mabuyok,
en paggupos di ay purus a pagdaya.
En bibig di ay makamandag a kona ten biklat.” !4 “Purus a pdgmuda sakay
mégkadukds a upos en lumuwas ten bibig di.”
15 Ginan hidi a angay mamunu.
16 Kuman a nagdamanan ni salot en madamanan di,
17 awan di tukoy ni konya en mabiyag ti kapayapaan.”
18 “Awan di tukoy a manteng ten Diyos.”

19 Nadid ay tukoy tam a dnyaman en kinagi nen Kautusan, iyud ay para ten atanan a
sakup na, tanni awan ti medahilan en balang essa, sakay managut en buu a mundu ten
paghatul nen Diyos. 20 Gapu en pagtanggap nen Diyos ten tolay ay bakdn a ten pamamag-
itan nen pagsunud ten Kautusan, gapu en gamet nen Kautusan ay ipakapospos ten tolay
a siya ay nagkasala.

21 Peru nadid ay impahayag nen Diyos ni konya kitam a magin katanggap-tanggap
dikona. 1lyad ay bakdn a gapu ten kassunud ten Kautusan; mismu a en Kautusan

sakay en Propeta hidi ay nagpatunay tungkul haddi. 22 Imbilang nen Diyos a awan
ti kasalanan en atanan a sumampalataya kdnni Jesu-Cristo ten pamamag-itan nen
panniwala di dikona. 23 Gapu en atanan a tolay ay nagkasala, sakay awan ti deyaman
a makaadeni ten kaluwalhatian nen Diyos. 24 Konapamanhud, gapu ten habag na ay
imbilang na hidi a awan ti kasalanan ten pamamag-itan ni Cristo Jesus, a nangpalaya
dikodi. 25 Siya en inyalay nen Diyos tanni ten kdkkebuhus nen digi na ay mapatawad
en kasalanan nen tolay ten pamamag-itan nen pannampalataya dikona. Ginamet iyad
nen Diyos tdnni patunayan na a siya ay matuwid, gapu tenhud palla ay nagpugad dan
siya sakay nagpasensiyaan na en kasalanan hidi a nagamet nen tolay. 2¢ Peru nadid
pinatunayan nen Diyos a siya ay matuwid sakay siya en mangbilang a awan ti kasalanan
ten sumampalataya kanni Jesus. 27 Kaya dnya nadid i mepagmadikal tamid? Awan! Sakay
bakin magmadikal kitam? Gapu beman ten pagsunud tam ten Kautasan? Awan! Nan
gapu ten pannampalataya kdnni Cristo. 28 Ni konahud, ay maliwanag a ten pamamag-
itan la nen pannampalataya a mebilang a awan ti kasalanan en tolay, bakan a ten
pamamag-itan nen pagtupad ten Kautusan. 2° En Diyos beman ay Diyos la nen Judio
hidi? Awan beman a Diyos labi siya nen Hentil hidi? Tarud, siya ay Diyos bi nen Hentil
hidi, 30 gapu eessa la en Diyos. Judio man oni Hentil ay parehu na a tanggapan gapu
ten pdnnampalataya di kanni Cristo. 3! Gapu beman hadd ay bali awandn mi dén en
Kautusan? Awan! I tatarudanid ay mas lalu mi pa ngani a pahalagaan.

4

En Halimbawa ni Abraham .

1 Nadid, tungkul bi kdnni Abraham a ninunu tam, dnya i makagi tamid? Anya en
karanasan na tungkul ti hidi iydd a bagay? 2Ni siya ay imbilang a awan ti kasalanan gapu
ten magkaganda na hidi a gamet ay tehud nakuwan siya a ipagmadikal. Peru awan siya ti
mepagmadikal ten atubengan nen Diyos, 3 gapu kinagi nen Kasulatan a, “Nanampalataya
ten Diyos ti Abraham. Gapu haud, ay imbilang siya nen Diyos a matuwid.” 4 En
matanggap nen tolay hidi a magtarabahu ay bakdn a rigalu nan suweldu. 5 Peru ten
awan hidi magtiwala ten sadili di a gamet nan manampalataya ten Diyos a magpatawad
ten makasalanan hidi ay ibilang hidi nen Diyos a matuwid gapu ten pdnnampalataya na.
6Kaya kinagi ni David a pinagpala en tolay a nebilang a matuwid bakan a gapu ten gamet
na hidi. 7Kinagi na a, “Pinagpala en tolay a pinatawad dén en kasalanan na hidji,

sakay pinatawad bi en padgsuway na hidi. 8 Pinagpala en tolay a awan dan singiran
nen Panginoon

ten kasalanan na hidi.”
9 Iyad beman hidi a pagpapala ay para la ten naturi hidi? Awan! lyad ay para bi

ten awan hidi naturi. Kakkagiydn tam a ayun ten Kasulatan, ay imbilang nen Diyos a
matuwid ti Abraham gapu ten pdnnampalataya na. 10 Nengkan iyad a nangyari? Bagu
beman siya a naturi oni kdttapos? Nangyari iyad bagu siya a naturi, bakdn a kattapos.
1 Tinuri ti Abraham bilang tanda a imbilang siya nen Diyos a matuwid gapu ten
pannampalataya na ten dikona a awan palla siya naturi. Kaya siya ay nagin ama nen
atanan a mannampalataya ten Diyos tdnni kona haud ay mebilang hidi a matuwid maski
ni awan hidi naturi. 12 Sakay siya ay ama bi nen naturi hidi, bakén la a gapu naturi hidi

nan gapu a hidi ay summampalataya bi a kona ten ninunu tam a ti Abraham bagu siya
naturi.

Matanggap en Pangaku Gapu ten Pdnnampalataya
13 Impangaku nen Diyos kdnni Abraham sakay ten magin lahi na, a hidi en mangmana
ti munduwiday, bakan a gapu ten kdssunud na ten Kautusan nan gapu ten padnnam-
palataya na ten Diyos kaya siya ay nebilang a matuwid. 14 Ni en sumassunud la hidi
ten Kautusan en magin tagapagmana ay bali awan en pdnnampalataya sakay pangaku.
15 Ten pamamag-itan nen Kautusan ay maiyamut en Diyos ten lumabag hidi; peru ni
awan ti kautusan ay awan bi ti pagsuway.

16 Kaya en pangaku ay ayun ten pAnnampalataya, tdnni magin essa iyad a kaluub ten
lahi ni Abraham bakan la a ten summadssunud hidi ten Kautusan nan para ten atanan a
sumampalataya ten Diyos a kona dikona. Gapu siya en ama tam a atanan, 17 kona ten
nakasulat a, “Ginamet taka a ama nen makpal a bansa.” Iyad a pangaku ay mabisa ten
atubengan nen Diyos a sinampalatayaan na, en Diyos a mdgbiyag ten patay hidi sakay
manglalang ten atanan a bagay a awan palla nalalang. 8 Maski ni awan dén ti pag-asa
a magkahud ti anak ay nanampalataya padi ti Abraham a magin ama siya nen makpal
a bansa, ayun ten kinagi dikona a, “Kona ten kakpal nen biton hidi en magin lahi mu.”
19 Awan nanghina en pannampalataya na maski ni en idad na ay magdatos dén a taon
sakay mahina ddn en babaggi na. Tukoy na bi a baug ti Sara. 20 Awan siya nagalangan ten
pangaku nen Diyos, nan lalu pa a tummibay en pdnnampalataya na sakay nagpuri siya
ten Diyos. 2! Nanampalataya siya ti hustu a tupadan nen Diyos en pangaku na. 22Kaya
gapu ten pannampalataya na ay imbilang siya nen Diyos a matuwid. 23 Peru en upos
a, “nebilang a awan ti kasalanan,” ay bakén la a para dikona, 24 nan para bi dikotam.
Mebilang kitam a awan ti kasalanan ni sumampalataya kitam ten Diyos a nangbiyag a
ruway ten Panginoon tam a ti Jesus. 25 Impabunu di siya gapu ten kasalanan tam hidi
sakay ruway a biniyag tdnni mebilang kitam a awan ti kasalanan.

5

En Bunga nen Pdgtanggap nen Diyos Dikotam

1 Nadid ta imbilang kitamon nen Diyos a awan ti kasalanan ten pamamag-itan nen
pannampalataya, tehud kitamon a mapayapa a relasyon ten Diyos ten pamamag-itan
nen Panginoon tam a ti Jesu-Cristo. 2Ten pamamag-itan nen painnampalataya tam kdnni
Jesu-Cristo ay mabati tamon en kabaitan nen Diyos, sakay masaya kitam a tarud gapu
ten pag-asa tam a makabahagi kitam ten kaluwalhatian na. 3 Sakay bakan la a iyén,
masaya kitam ten kahirapan tam hidi a tattiisan tam gapu tukoy tam a en magin risulta
na ay pagtiyaga. 4 Sakay en pagtiyaga ay magrisulta ti katatagan. Sakay en katatagan ay
magrisulta ti pag-asa. 5 Talaga a mangyari en asaan tam hidi, gapu impabati nen Diyos
en pagmahal na dikotam ten pamamag-itan nen Banal a Ispiritu a inyatdd na dikotam.

6 Gapu ten dikona a mahina kitam palla ay natay ti Cristo ten netakda a panahun
para ten makasalanan hidi. 7 Mahirap a mangyari ten essa tolay a iyalay na en biyag
na alang-alang ten essa a tolay a matuwid. Maski tehud a magbegsak-isip a iyatad na
en biyag na para ten essa a mabait a tolay. 8 Peru impabati nen Diyos en pagmahal na
dikotam ten dikona a natay ti Cristo para dikotam, dikona a makasalanan kitam palla.
9Kaya ten pamamag-itan nen digi na ay imbilang kitam nadid a awan ti kasalanan, kaya
gapu kanni Cristo siguradu kitamon a ligtas ten iyamut nen Diyos. 1° Tenhud ay kadima
kitam nen Diyos, peru nadid ay tinanggap na kitamon a amigu na ten pamamag-itan nen
kékkatay nen Anak na. Kaya siguradu a maligtas kitam ten pamamag-itan nen biyag ni
Cristo. 11 Bakdn la a iyan! Masaya kitam sakay magpuri ten Diyos ten pamamag-itan nen
Panginoon tam a ti Jesu-Cristo gapu dikona ay tinanggap kitam nen Diyos a amigu na.

Ti Adan sakay ti Cristo

12 Nadid, en kasalanan ay summaddap ti munduwiday ten pamamag-itan nen essa a
tolay sakay en kamatayan ay summaddap ten pamamag-itan nen kasalanan na. Kaya,
en kamatayan ay kummalat ten atanan a tolay gapu en atanan ay nagkasala. 13 Ked ddn
ti munduwiday en kasalanan bagu pa a inyatdd en Kautusan, peru ni awan ti Kautusan
ay awan makagi a tehud a kasalanan en tolay. 14 Konapamanhud ay naghari padi en
kamatayan sapul kdnni Adan hanggan kdnni Moises, maski ten tolay hidi a en kasalanan
di ay bakén a kona ten kdssuway ni Adan ten utus nen Diyos.

Ti Adan ay kuman a letratu ni Cristo a inasaan a dumemat tenhud. 15> Peru magkaiba i
duwwaid a iyad, gapu en habag nen Diyos ay mas higit nan en kasalanan ni Adan. Tarud
a nang-atad ti kamatayan ten makpal a tolay en kdssuway ni Adan, peru mas higit en

habag nen Diyos sakay rigalu a dummemat ten makpal a tolay ten pamamag-itan nen
essa a tolay a ti Jesu-Cristo. 16 Sakay tehud a pagkakaiba ten kaluub nen Diyos sakay
ten kasalanan nen essa a tolay. En hatul nen essa a kdssuway ay parusa, peru en rigalu a
dummemat maski ni makpal a pAgsuway ay nagrisulta ti kapatawadan. 17 Ten pamamag-
itan nen pagsuway nen essa a tolay ay naghari en kamatayan. Peru ten pamamag-itan
bi nen essa a tolay a ti Jesu-Cristo, en tolay hidi a pinagpala ti hustu sakay imbilang nen
Diyos a matuwid ay magkahud ti ispirituwal a katatagan.

18 Kaya ni konya a nagrisulta ti parusa en atanan a kasalanan nen essa a tolay, en pagin-
matuwid nen essa a tolay ay nagrisulta ti kapatawadan sakay biyag para ten atanan.
19 Gapu ni en atanan ay nagin makasalanan gapu ten kdssuway nen essa a tolay, en atanan
ay imbilang a awan ti kasalanan gapu ten kdssunud bi nen essa a tolay.

20 Ten dikona a magkahud ti Kautusan ay makpal a summuway. Peru ni kummakpal
en pagsuway hidi ay mas lalu pa a dummikal en habag nen Diyos. 21 Kaya, ni konya a
maghari en kasalanan ten pamamag-itan nen kamatayan, ay kona bi hud a maghari en
habag nen Diyos ten pamamag-itan nen pangbilang na dikotam a awan ti kasalanan.

Iyad ay mangatdad ti biyag a awan ti katapusan ten pamamag-itan nen Panginoon tam a
ti Jesu-Cristo.

6

Patay ten Kasalanan Peru Biyag kdnni Cristo

1 Anya nadid i kagiyén tamid? Tulos-tulos kitam beman a magkasala tanni lalu pa a
madagdagan en habag nen Diyos? 2 Awan! Gapu patay kitamon ten kasalanan, konya
kitam pa a mabiyag ti pagkasala? 3 Awan moy beman tukoy a sikitam a atanan a
nabinyagan kanni Cristo Jesus ay nabinyagan ten kakkatay na? 4 Ni konahud, ay natay
kitamon sakay neldbbang a kaguman na ten pamamag-itan nen binyag. Tanni ni konya
a biniyag a ruway ti Cristo ten pamamag-itan nen dakila a kapangyariyan nen Ama,
sikitam bi ay magkahud ti bigu a biyag.

5 Gapu ni nakaguman kitam ni Cristo ten kdkkatay a kona ten kakkatay na ay siguradu
a makaguman na kitam bi ten ruway a kédkkabiyag kona ten kdkkabiyag na a ruway.
6 Tukoy tam a en dati tam a pagkatolay ay nepaku dan ten kudus a kaguman ni Cristo,
tanni en makasalanan tam a pagkatolay ay matay sakay awan kitamon maalipin nen
kasalanan. 7 Gapu en natay ddn ay pinalaya ten kapangyariyan nen kasalanan. 8 Ni
natay kitamon a kaguman ni Cristo ay maniwala kitam a mabiyag kitam bi a kaguman
na. ° Tukoy tam a dikona a biniyag a ruway ti Cristo ay awan dan matay a ruway. Awan
dan ti kapangyariyan dikona en kamatayan. 10 Ten dikona a natay ti Cristo, ay awan dan
ti kapangyariyan dikona en kasalanan. Nadid ay mabiyag dan siya a kaguman nen Diyos.
1 Kaya dapat moy a ibilang en sadili moy a patay dan ten kasalanan peru biyag gapu ten
Diyos, gapu nakpagkaessa kamon kanni Cristo Jesus.

12 Dyan moy pabayan a maghari en kasalanan ten baggi moy a matay, sakay dyan
moy sunuddn en magkadukas na hidi a kagustuwan. 13 Dyan moy ddn gamitdn ten
kapangyariyan nen kasalanan en dnyaman a bahagi nen baggi moy ten paggamet ti
kadukdssan. Nan, pasakup kam ten Diyos bilang tolay hidi a natay dan sakay nabiyag
aruway. Sakay iyalay moy dikona en biggi moy para ten padggamet ti maganda. 4 Gapu
awan dan dapat a maghari dikomoy en kasalanan, gapu awan kamon mabiyag a ayun ten
kautusan nan ten habag nen Diyos.

Alipin hidi nen Katuwiran
15Nadid, malaya kitamon beman a magkasala gapu awan kitamon sakup nen kautusan
nan ten habag nen Diyos? Awan! 16 Awan moy beman tukoy a ni nagpasakup kam ten
deyaman a sassunuddn moy, ay magin alipin na kam. Kasalanan man iyad a magrisulta
ti kakkatay, oni en kassunud ten Diyos a magrisulta ti katuwiran. 17 Peru salamat ten
Diyos gapu sikam a dati a alipin hidi nen kasalanan ay buu a pusu a sumunud ten adal

a inyatdd dikomoy. 18 Pinalaya kamon ten kasalanan sakay nadid ay alipin kamon nen
katuwiran. 1 Magupusak ten karaniwan a paraan gapu ten kahinaan moy. Ni konya moy
aimpasakup en sadili moy tenhud ten kadingéttan sakay kadukassan, ay ilaan moy nadid
en sadili moy bilang alipin nen katuwiran para ten banal hidi a layunin.

20 Ten dikona a alipin kam palla nen kasalanan, ay awan kam sakup nen katuwiran.
21 Anya nadid en pakinabang moy ten bagay hidi a ikasaniki moy d4n nadid? Kamatayan
enmeatad ni hidi iyud. 22Peru nadid a pinalaya kamon ten kasalanan sakay alipin kamon
nen Diyos, en naalap moy ay biyag a tehud a kabanalan sakay en risulta na ay biyag a
awan ti katapusan. 23 Gapu kamatayan en bayad nen kasalanan, peru en awan ti bayad

a rigalu nen Diyos ay biyag a awan ti katapusan, ten pamamag-itan ni Cristo Jesus a
Panginoon tam.

7

Awan ddn ten Kapangyariyan nen Kautusan

1 Nadid, kdkkapatkaka ku hidi, makaintendi kam ten batas. Tukoy moy a en essa a
tolay ay sakup la nen batas mentras a biyag siya. 2 Halimbawa, ayun ten kautusan,
en essa a babbi ay sakup nen kabinga na mentras a biyag siya. Peru ni matay en
lallaki ay malaya ddn en babbi ten batas a mangsakup dikona bilang tehud a kabinga.
3 Kaya ni makkabinga siya ti agum a lallaki mentras a biyag palla en kabinga na ay
nangalunya siya. Peru ni patay dan en kabinga na ay awan dén siya sakup ni kautusanid
a iyad. Sakay ni mdkkabinga siya ti agum a lallaki ay awan siya nangalunya. 4 Kona
labi hud kakkapatkaka, natay kamon ten Kautusan gapu bahagi kam nen baggi ni Cristo.
Sakay nadid ay kaguman kamon ten kdkkabiyag na a ruway tdnni magbunga kam ti
magkaganda a gamet para ten Diyos. 5 Dikona ked kitam palla ten makamundu hidi a
kakkabiyag, ay en mdgkadukds tam a kagustuwan en maghari ten baggi tam, sakay lalu
pa a pinabegsdk nen Kautusan kaya a nagamet tam en bagay hidi a humayun ti kdkkatay.
¢ Peru nadid ay malaya kitamon ten Kautusan gapu natay kitamon ten kasalanan a dati
a nangalipin dikotam. Kaya magserbi kitamon ten Diyos bakén a gapu ten dati a batas a
nakasulat nan gapu ten bigu a biyag ten Ispiritu.

En Kautusan sakay en Kasalanan

7 En gustu beman a kagiyan ni iydd ay madukds en Kautusan? Awan! Ni awan gapu
ten Kautusan ay awan ku nakuwan natukuyan ni dnya en kasalanan. Awan ku nakuwan
natukuyan a en pagnasa ten kao nen agum ni awan kinagi nen Kautusan a, “Dyan moy
pagnasaan en bakdn moy a kao.” 8 Peru gapu ten kautusan, ay linukag nen kasalanan i
baggi kuwidi para ten atanan a kalasi ni kasakiman. Gapu awan ti kasalanan ni awan ti
kautusan. ° Tenhud ay nabiyagak a awan ti kautusan; peru dikona dumemat en kautusan
ay nabiyag en kasalanan 10 sakay nataydk. En kautusan a dapat nakuwan a mangatad
dikoku ti biyag ay siya en nangatdd dikoku ti kamatayan. 1 Gapu ginamit nen kasalanan
en kautusan tdnni madayadk, gapu haud ay nahatulandk ngani ti kamatayan.

12 Kaya ngani en Kautusan ay banal sakay bawat utus ay banal, matuwid sakay
maganda. 13 En gustu na beman a kagiyadn ay nakapangatad dikoku ti kamatayan en
magkaganda a bagay? Awan! En kasalanan en nangbunu dikoku ten pamamag-itan nen
maganda a bagay. Nangyari iyad tdnni mepeta ni anya a talaga en kasalanan sakay tanni
mehayag, ten pamamag-itan nen Kautusan, a en kasalanan ay talaga a tunay ti dukds.

En Hilig nen Bdggi sakay en Kagustuwan nen Isip
14 Tukoy tam a en Kautusan ay ispirituwal, peru mabiyagak a ayun ten hilig nen baggi
sakay alipinak nen kasalanan. 15> Awan ku maintendiyan i sadili kuwiday. Gapu awan ku
magamet en gustu ku hidi, nan en kaiyamutan ku en gdggamitan ku. 16 Nadid, ni gamitan
ku en awan ku hidi gustu ay ummayunak a maganda ngani en Kautusan. 17 Kaya, bakdn
dan a sikdn en tehud a gamet haud nan en kasalanan a magyan dikoku. 18 Tukoy ku a
awan ti maganda a bagay a magyan ten pagkatolay ku. Gustu ku a maggamet ti maganda

peru awan ku makaya a magamet en maganda a gustu ku. 1° Gapu awan ku gadggamitan
en maganda a bagay a gustu ku, nan en magkadukds a awan ku gustu en gaggamitan ku.
20Ni en gaggamitan ku ay en awan ku gustu ay bakdn dan a sikdn en tehud a gamet haud
nan en kasalanan a magyan dikoku.

21 Kaya kona haddi en natukuyan ku: ni gustu ku a maggamet ti maganda ay en
madukas en adeni dikoku. 22 Buu i pusu kuwiday a masaya ten Kautusan nen Diyos.
23 Peru tehud a iba a kautusan ti bahagi ni baggi kuwiday a kontra ten kagustuwan
nen isip ku. Iyad a kautusan ay paalipindk na ten kasalanan a ked ti baggi kuwiday.
24 Kakakagbi kalagayan kuwiday! Deya wad i makapangligtasid dikoku ti kalagayan
kuwiday a mangpahamak dikoku? 25 Awan dan ti agum nan en Diyos ten pamamag-itan
ni Jesu-Cristo a Panginoon tam! Salamat dikona!

Kona haddi en kalagayan ku: ten isip ku ay sumunudak ten Kautusan nen Diyos, peru
ten makasalanan ku a pagkatolay ay sumdassunuddk ten kagustuwan nen kasalanan.

8

En Kdkkabiyag a Ayun ten Ispiritu

1Kaya awan ddn hatulan a maparusaan en tolay hidi a ndkpagkaessa kanni Cristo Jesus.
2 Awandk dan sakup nen kapangyariyan nen kasalanan sakay kamatayan gapu pinalayadk
dén nen kapangyariyan nen Ispiritu a makapangatad ti biyag ten pamamag-itan ni Cristo
Jesus. 3 Ginamet nen Diyos en awan nagamet nen Kautusan gapu ten kahinaan nen tolay.
Pinaangay na haddi en sadili na a Anak a kona ten essa a tolay a makasalanan tanni sidadn
en kasalanan. Kaya hinatulan na ddn en kasalanan a nangalipin ten tolay. 4 Ginamet
iydd nen Diyos tdnni magamet tam ni dnya en agidan nen Kautusan ten pamamag-itan
nen pagsunud ten Ispiritu, embes a en sadili a kagustuwan nen baggi tam. > Gapu en
mabiyag hidi a ayun ten hilig nen baggi ay magsikap ten bagay hidi a ayun ten baggi,
peru en mabiyag hidi ayun ten paggiyya nen Ispiritu ay magsikap tungkul ten bagay
hidi a ispirituwal. ¢ En sangpattdn nen kassunud ten hilig nen baggi ay kakkatay, peru
en sangpattan nen kdssunud ten Ispiritu ay biyag sakay kapayapaan. 7 Gapu kalaban
nen Diyos en deyaman a sumdssunud ten hilig nen baggi, gapu sala na a sumunud ten
kautusan nen Diyos sakay talaga a awan na magamet a sumunud. & Kaya en mabiyag
ayun ten hilig nen baggi ay awan maari a kasayaan nen Diyos.

9 Peru awan kamon mabiyag a ayun ten kagustuwan nen baggi, nan ayun dén ten
Ispiritu. Ti katunayan ay magyan dan dikomoy en Ispiritu nen Diyos. Ni en Ispiritu
ni Cristo ay awan ten essa a tolay ay bakan siya a kanni Cristo. 10 Peru ni magyan dan
dikomoy ti Cristo, maski ni matay dén en baggi moy gapu ten kasalanan ay biyag en
ispiritu moy gapu imbilang kamon nen Diyos a matuwid. ! Ni magyan dikomoy en
Ispiritu nen Diyos a nangbiyag a ruway kdnni Jesu-Cristo, ay siya labi en mangbiyag
a ruway ten baggi moy a tehud a kamatayan, ten pamamag-itan labi nen Ispiritu na a
magyan dikomoy.

12 Kakkapatkaka hidi, awan kitamon alipin nen hilig nen baggi, kaya awan kitamon
dapat a mabiyag ayun ten makamundu a biggi. 13 Gapu matay kam ni mabiyag kam
a ayun ten baggi peru ni bunuwdn moy ten pamamag-itan nen Ispiritu en gamet hidi
nen baggi ay mabiyag kam. 14 En atanan a igiyya nen Ispiritu nen Diyos ay anak hidi
nen Diyos. 15> Gapu awan inyatdd dikomoy nen Diyos en Ispiritu tdnni magin alipin kam a
mabiyag ti anteng. Nan en inyatad dikomoy ay Ispiritu tdnni gamitdn na kam a anak nen
Diyos kaya makadulaw kitamon dikona, “Ama! Ama ku!” 1¢ En Ispiritu en magpatunay,
kaguman na en ispiritu tam a sikitam ay anak hidi nen Diyos. 17 Sakay bilang anak hidi
nen Diyos, sikitam ay tagapagmana nen Diyos a kaguman ni Cristo a tagapagmana. Gapu
ni magtiis kitam a kaguman ni Cristo, ay makaguman na kitam ten kaluwalhatian na.

18 Para dikoku, en kahirapan hidi a tttiisan tam ten kasalukuyan ay awan meparehu
ten kaluwalhatian a mehayag dikotam balang aldew. !° Gapu dorayan nen atanan a
tolay a thayag nen Diyos en anak na hidi. 20 Awan nagtagumpay en tolay, bakdn a gapu

iyud en gustu di, nan iyud en kagustuwan nen Diyos. Peru nangatad labi siya ti pag-
asa. 21 En atanan a linalang ay palayadn nen Diyos tdnni awan dédn iydd marunot, sakay
tanni makabahagi ten maluwalhati a kalayaan nen anak hidi nen Diyos. 22 Tukoy tam
a magdadaingdn hanggan nadid, en atanan a linalang gapu ten matindi a kahirapan a
kona ten essa a magenak. 23 Bakdn la a iyad! Maski sikitam a tummanggap ten Ispiritu
bilang purumeru a inatdddan nen Diyos ay magdadaingan bi mentras a maguray kitam
ten panghayag nen Diyos a anak na kitam sakay en kallaya nen baggi tam. 24 Ligtas
kitamon gapu ten pag-asa tam. Peru awan iyad makagi a pag-asa ni delingdn tamon en
inasaan tam. Deya pa beman en umasa ni ked dan bi hadn en inasaan? 25 Peru ni umasa
kitam ten awan tam delingdn ay dorayan tam iyud a tehud a katiyagaan.

26 Kona labi hud ten kahinaan tam hidi ay tulungan kitam nen Banal a Ispiritu. Awan
tam tukoy ni konya kitam a dapat a magdasal, kaya en Ispiritu en mamag-itan dikotam
ten Diyos ten paraan a awan kaya a ikagi. 27 Sakay maintendiyan nen Diyos a makatukoy
ten lasdn nen pusu nen tolay, en gustu a kagiyan nen Ispiritu, gapu en Ispiritu en mamag-
itan para ten pinili hidi, ayun ten kaluuban nen Diyos.

28 Tukoy tam a en atanan a bagay a mangyari, ay kumilus en Diyos para ten kapiyyaan
nen atanan a magmahal dikona, a dinulaw na ayun ten planu na. 2° Gapu sapul pa ten
sapul ay tukoy dén nen Diyos ni deya en para dikona; pinili na ddn hidi a magin kona ten
Anak na, tanni siya en magin panganay ten makpal a matdtkaka. 30 Sakay en pinili na
hidi tenhud pa ay dinulaw na. Sakay en dinulaw na ay tinanggap na, sakay en tinanggap
na ay indtdenan na bi ten kaluwalhatian na.

31 Anya nadid en makagi tam tungkul ti hidi iyadd a bagay? Ni en Diyos ay kakampi
tam, deya nadid en kumontra dikotam? 32Ni en sadili na a Anak ay awan na ingkemot
nan inyatdd na para dikotam a atanan, en agum pa beman hidi a bagay awan naid
meatad dikotam? 33 Deya nadid makapdngkasuwid kontra ten tolay hidi nen Diyos,
en Diyos pa ngani i magpatawadid dikodi? 34 Deya en manghatul ti parusa? Ti Cristo
Jesus beman a ked ten kawanan nen Diyos? Siya pa ngani en natay sakay nabiyag a
ruway, sakay nadid ay siya en mamag-itan para dikotam. 35 Deya en makapanghiwalay
dikotam ten pdgmahal ni Cristo? En kaguluwan beman, kahirapan, paggusig, aldp,
kapubriyan, panganib, oni kamatayan? 3¢ Ayun ten Kasulatan, “Alang-alang dikomu ay
pirmi kami a nakalaan ti kamatayan kumén kami a en tupa hidi a karniyan.” 37 Awan!
Atananid a iyad ay kaya tam a pagtagumpayan ten pamamag-itan na a nangmahal
dikotam. 38 Gapu siguradu ku a awan ti makapdnghiwalay dikotam ten pdgmahal
nen Diyos. Maski kamatayan, en biyag, en anghel hidi, en pinunu hidi, en bagay
hidi nadid a kasalukuyan, en bagay hidi a pademat, en tehud hidi a kapangyariyan,
39 en kadisunuwan, en kadisaladan, oni dnyaman a linalang ay awan makapanghiwalay

dikotam ten pagmahal nen Diyos, en pAgmahal a impagkaluub na dikotam ten pamamag-
itan ni Cristo Jesus a Panginoon tam.

9

En Pdngpili nen Diyos ti Israel

1 Tatarudan i kagiydn kuwiday gapu tagasunudak ni Cristo. Awandk mégbabuli-
buliyan. En konsensiya ku, ten tulung nen Banal a Ispiritu ay makapagpatunay a
magkagiydk ti tatarudan. 2 Tunay i lungkut kuwiday sakay awan maibu-ibut i saket ni
pusu kuwiday 3 tungkul ten kabanuwan ku hidi a Judio. Ni maari la nakuwan ay gustu ku
a sikdn délla en sumpadn nen Diyos sakay mehiwalay kdnni Cristo para ten kapiyyaan
di. 4 Hidi ay Israelita a inatdddan nen Diyos ti karapatan a magin anak na. Impeta bi
nen Diyos dikodi en kaluwalhatian na. Nangatdd en Diyos dikodi ti kasunduwan sakay
Kautusan, en tatarudan a pagsamba, sakay en pangaku na hidi. 5> Naggubwat dikodi en
lahi nen ninunu hidi, sakay tungkul ten pagkatolay ni Cristo ay naggubwat siya ten lahi
di. En Kataasan a Diyos ay dapat a puriydn a awan ti katapusan! Amen.

¢Bakdn a gustu naid a kagiyan ay awan natupad en upos nen Diyos, gapu awan atanan
ni Israelita ay kaguman ten banuwan a pinili na. 7 Awan bi imbilang en atanan a anak
ni Abraham ay anak hidi nen Diyos. Kinagi nen Diyos kanni Abraham, “En naggubwat
la kanni Isaac i mebilangid a lahi mu a impangaku ku dikomu.” 8 Kaya bakén a atanan
a anak ni Abraham ay ibilang a anak nen Diyos, nan en ayun la ten pangaku nen Diyos.
9 Gapu kona haddi en pangaku, “Soliydk ti taonid, ti kona labi hadd a panahun, sakay
magenak ti lallaki ti Sara.”

10 Bakan la a iyud. Maski ni essa la en ama nen duwwa a anak ni Rebecca a awan ti
agum nan en ninunu tam a ti Isaac, ay 1112 impakilala nen Diyos a en pagpili na ay ayun
ten sadili na a planu, bakdn a ayun ten gamet nen tolay. Kaya bagu pa a meenak en anak
hidi sakay bagu pa hidi a makagamet ti maganda oni madukas, kinagi dan nen Diyos
kdnni Rebecca a, “Magserbi en panganay ten wadi na.” 13 Ayun ten nakasulat, “Minahal
ku ti Jacob sakay kinaiyamutan ku ti Esau.” 14 Makagi tam beman a awan makatarungan
en Diyos? Awan! 15 Gapu kona haddi en kinagi na kdnni Moises, “Mahabagdk ten gustu
ku a kahabagan sakay kagbiyan ku en gustu ku a kagbiyan.” 16 Maliwanag a en pagpili
nen Diyos ay bakdn a ayun ten kagustuwan nen tolay oni gamet nen tolay, nan ten
habag nen Diyos. 17 Gapu ayun ten Kasulatan ay kinagi nen Panginoon ten hari ti Egipto,
“Indatton taka a hari tdnni ten pamamag-itan mu ay mepeta ku en kapangyariyan ku,
sakay makilala en ngaran ku ti buuwiday a mundu.” 18 Kaya kahabagan nen Diyos en
deyaman a gustu na a kahabagan, sakay pakattugan na ti ulu en gustu na a pakattugan
ti ulu.

En Iyamut sakay en Habag nen Diyos

19 Bakay kagiyan mu ddmman dikoku nadid a, “Ni konahud ay bakin a sassisiyan pa
nen Diyos en tolay? Deya beman i makapangkontraid ten kaluuban nen Diyos?” 20 Tolay
ka la deya ka beman para tumabbig ti kona haud ten Diyos? Makagi beman nen tolay ten
nanglalang dikona a, “Bakin a linalangdk mu a kona haddi?” 2! Awan beman ti karapatan
en maggamet ti binga a manggamet ti magkamahal a kalasi sakay mdgkamura a kalasi a
gubwat ten parehu a malagkit a luta?

22 Konapamanhud ay gustu a ipeta nen Diyos en iyamut na sakay en kapangyariyan
na. Peru buu a tiyaga na a pinagtiisan en tolay hidi a dapat ddn nakuwan a parusaan
sakay ubusdn a bunuwén. 23 Ginamet na iyad tdnni ipakilala na en awan ti kaparehu a
kadakilaan na ten tolay hidi a kinahabagan na, a tenhud pa ay inhanda na dén para ten
kaluwalhatian na. 24 Sikitam en dinulaw hidi, bakan la a en gubwat ten Judio hidi nan en
gubwat bi ten Hentil hidi. 25 Kona haddi en kinagi na ten libru ni Oseas,

“En dati a awan ku banuwan
ay madulawan a, ‘Banuwan ku’

sakay en dati a awan ku mahal
ay madulawan a ‘Mahal ku.” 7 26 Sakay en kinagiyan na a,

‘Bakédn takam a banuwan,’
ay madulawan a anak hidi nen Diyos a biyag.” ” 27 Kona bi hdddi en impahayag

ni Isaias tungkul ti Israel, “Maski ni sakona ti kakpal nen baybay ti digiten en
anak ni Israel ay sasangan la dikodi en maligtas. 28 Gapu mahigpit sakay alistu
a hatulan nen Panginoon i munduwiday.” 2° Ti Isaias labi en nagkagi a, “Ni en
Panginoon a Makapangyariyan ten atanan ay awan nangwarak ti sasangan ten
lahi tam, sikitam nakuwan ay nagin kona ti Sodoma sakay ti Gomorra.”

En Israel sakay en Maganda a Bareta
30 Anya nadid makagi tamid? En Hentil hidi a awan nagsikap a magin makasaya ten
Diyos ay tinanggap na hidi ten pamamag-itan nen pannampalataya di dikona. 31 Peru
en Israel a nagsikap a mangtupad ten Kautusan tdnni kasayaan nen Diyos ay awan
nagtagumpay. 32 Bakin? Gapu nagsikap hidi a kasayaan nen Diyos ten pamamag-itan
nen sadili di a gamet bakdn a ten pamamag-itan nen pannampalataya dikona. Nesangdul

hidi ten batu a kdkkerakpaan. 33 Ayun ten nakasulat ay, “Mangdattondk ti Sion ti essa
a batu a kakkesangdulan, essa a dikdl a batu a kdkkerakpaan di. Peru ni deyaman en
manampalataya dikona ay awan mapasaniki.

10

1 Kéakkapatkaka ku hidi, en gugustu ku a mangyari sakay dasal ten Diyos ay maligtas
en banuwan a Israel. 2 Sikdn dan en makapangpatunay a magsikap hidi tanni masaya en
Diyos dikodi, peru mali en padggamet di. 3 Gapu awan di tinenggi en katuwiran a gubwat
ten Diyos, sakay nagsikap hidi a nanggamet ti sadili di la a paraan embes a en paraan nen
Diyos. 4 Gapu ti Cristo en katuparan nen Kautusan, tanni mebilang a awan ti kasalanan
en deyaman a sumampalataya dikona.

En Kaligtasan ay Para ten Atanan

5 Kona haddi en insulat ni Moises tungkul ten pagin-matuwid ten pamamag-itan
nen Kautusan, “Mabiyag en mangtupad ten Kautusan.” ¢ Peru kona bi haddi en kinagi
tungkul ten pagin-matuwid gapu ten pdnnampalataya, “Dyan mu kagiyan ten sadili mu
a, ‘Deya beman en meangay di langet? a kumdn a gustu na a padibabbiydn ti Cristo.
7 “Dyan mu bi kagiydn a, ‘Deya en dumibabbi ten lugar nen patay hidi?” ” a kuman
a gustu na a paikatdn ti Cristo ten pagldbbanggan. 8 Peru iddi en kinagi na, “Adeni
dikomu en upos, ked dan ti bibig muwen sakay ti pusu muwen.” En gustu na a kagiyan
ay en upos a impangaral mi tungkul ten pdnnampalataya.  Ni ipahayag mu ten bibig
mu a ti Jesus en Panginoon sakay manampalataya ka ti buu a pusu a siya ay biniyag a
ruway nen Diyos ay maligtas ka. 10 Gapu ni buu a pusu en pannampalataya nen essa
a tolay ay imbilang siya nen Diyos a awan ti kasalanan. Sakay ni magpahayag siya
ten pamamag-itan nen bibig na ay maligtas. 1! Kinagi ten Kasulatan a, “Ni deyaman
en sumampalataya dikona ay awan mapasaniki.” 12 Awan ti pagkakaiba en Judio hidi
sakay en Hentil hidi. Eessa la en Panginoon nen atanan sakay siya en mangatad ti
sagana ten atanan a dumulaw dikona. 13 Gapu kinagi nen Kasulatan a, “Maligtas en
atanan a dumulaw ten ngaran nen Panginoon.” !4 Peru konya a dulawan nen tolay
hidi en awan di panampalatayaan? Konya bi hidi a manampalataya ni awan hidi ti
masanig tungkul dikona? Sakay konya hidi a makapagsanig tungkul dikona ni awan bi
ti mangaral? 15 Sakay konya a makapangaral en deyaman ni awan bi siya utusan? Ayun
ten nakasulat ay, “Anya ddn ben ti ganda a delingdn a pademdt en magtoldu hidi ten
Maganda a Bareta!” 16 Peru awan atanan ay tummanggap ten Maganda a Bareta. Kona
héaddi en kinagi ni Isaias, “Panginoon, deya en naniwala ten kinagi mi hidi?” 17 Kaya en
pannampalataya ay risulta nen pagsanig sakay en pagsanig ay risulta nen pangngaral
tungkul kdnni Cristo.

18 peru tanung kuwid ay awan beman ti nakapagsanig? Nakapagsanig ngani hidi! Gapu
nesulat a, “Nasanig ten atanan a lugar en boses di, sakay en bareta ay nasanig hanggan
ten ontok ni munduwiday.” 191ddi pa en essa ku a tanung: awan beman nakaintendi
en bansa a Israel? Tenhud pa ay tindbbig dan iyad ni Moises: “Gamitdn ku en bakan
hidi a Israelita tdnni sumeni kam. Sakay gamitdn ku en essa a bansa a mangmang
tanni umiyamut kam.” 20 Matapang bi a kinagi ni Isaias a, “Netandk nen awan hidi
magaryok dikoku. Nagpahayagak ten awan hidi nagtanung-tanung tungkul dikoku.”
21Peru kona bi haddi en kinagi na tungkul ti Israel, “Ten buu a maghapun ay nagurayak
a mangtanggap ten essa a bansa a makattug ti padgguluwan sakay ribeldi!”

11

Kinahabagan nen Diyos en Israel
1 Nadid, iddi tanung kuwid: Intakwil dan beman nen Diyos en sadili na a banuwan?
Awan! Sikdn ay essa a Israelita a gubwat ten lahi ni Abraham sakay kabilang ten lahi ni
Benjamin. 2 Awan intakwil nen Diyos en tolay hidi a pinili na dan sapul pa ten sapul.
Awan moy beman tukoy en kinagi nen Kasulatan tungkul kdnni Elias? Dummaing siya

ten Diyos kontra ten Israelita hidi. 3Kinagi na, “Panginoon binunu di en propeta mu hidi
sakay rindbba di en pagtutudan ti alay. Sikdn la en nabiyag a propeta, sakay gustuwdk di
pa a bunuwdén!” 4 Peru dnya tabbigid dikona nen Diyos? “Nangwarakék para ten sadili
ku ti pittu a libu a l4llaki a awan sumdssamba ten diyos-diyosan a ti Baal.” > Kona bi
nadid a kasalukuyan, tehud palla a sasangan a ten pinili hidi nen Diyos gapu ten habag
na. ¢ Pinili ngani hidi gapu ten habag na, bakan a gapu ten gamet di. Gapu ni en pagpili
nen Diyos ay ayun ten gamet nen tolay ay awan dan iydd makagi a kabaitan.

7 Anya nadid? Awan naalap nen bansa a Israel en ginustu di. En pinili la hidi i
nagkamitid haad gapu makattug en pagguluwan nen agum. & Kona ten nakasulat:
“Inatdenan hidi nen Diyos ti ispiritu a awan makabati oni makaisip,

tehud hidi a mata a awan maketa
sakay bangbang a awan makasanig,

hanggan nadid a panahun.”
9 Sakay kinagi bi ni David,
“Magin ekrot nakuwan sakay patibung en pagpiyesta di,
essa a kepalulungan di sakay parusa dikodi. 1Rumaburab nakuwan en mata di tanni

awan hidi maketa,
sakay magkabbung nakuwan hidi ti hirap mentras a biyag hidi.”

111ddi bi en tanung ku nadid: En kédkkelisi beman ti tama a dilan ay ténni tulos
a mawasak en Judio hidi? Awan! Nan, gapu ten kasalanan di, en kaligtasan ay

ummabut ten Hentil hidi tdnni sumeni en Israelita hidi dikodi. 12 Nadid, ni en kasalanan
nen Israelita hidi ay nakapangatdd ti masagana a pagpapala ti munduwiday sakay en

kéakkabagsak di ay nakapangatadd ti masagana a pagpapala ten Hentil hidi, konya pa wad
ni sumoli dan ten Diyos en buu a Israel!

En Kaligtasan nen Hentil hidi

13 1ddi nadid kagiyan kuwid dikomoy Hentil hidi. Gapu apostoldk para dikomoy,
ipagmadikal ku en tungkulin ku. 4 Gamitdn ku iy4d tdnni sumeni en kasa Judio ku hidji,
tanni maligtas maski ni en sangan dikodi. 15 Ni en pangtakwil dikodi ay nagin dilan
tanni mesoli ten Diyos i munduwiday, en pangtanggap dikodi nen Diyos ay kona ten
kéakkabiyag a ruway nen patay hidi.

16 Ni banal en purumeru a tinapay a gubwat ten namasa a arina ay kona bi hud en buu
a namasa. Sakay ni en gamot nen kayu ay banal, kona bi hud en pinget na hidi. 17 Ni
kindttol en sangan a pinget nen kayu a olibo, sakay en pinget nen olibo a tawtaw ay
intongku ten ponan na. Sikam a Hentil hidi ay kona ten tawtaw a olibo sakay nadid ay
makabahagi kamon ten matatag a biyag a ispirituwal nen Judio hidi.

18 Alalahandn mu a bakén a siko en mangbiyag ten gamot hidi, nan en gamot hidi en
mangbiyag dikomu.

19 Kagiydn mu bi a, “Kindttol en pinget hidi tanni mekabitak.” 20 Tarud iyan.
Kinattol hidi gapu awan hidi summampalataya ten Diyos, peru intongku ka gapu
summampalataya ka dikona. Kaya dyan ka magmadikal; nan magkahud ka ti anteng
ten Diyos. 21 Gapu ni en tatarudan hidi a pinget ay awan sinayangan nen Diyos, siko pa
beman a kasayangan na? 22 Haddi tam a ketan en kabaitan nen Diyos sakay mahigpit
ten paghatul na. Maghatul siya a tehud a kaparusaan ten nagkasala hidi dikona, peru
mabait siya dikomoy ni manatili kam ten kabaitan na. Ni awan, ay kattulan na kam bi.
23En Judio hidi ay itongku na a ruway ten ponan ni sumampalataya hidi, gapu kaya iyud
a gamitan nen Diyos. 24 Ni siko a pinget nen olibo a tawtaw ay netongku ten tunay a

olibo, maski ni kontra ten tama a paraan, ay lalu a alistu a itongku ten ponan en tunay a
pinget na.

Mahabag en Diyos ten Atanan
25 Kékkapatkaka hidi, tehud a essa a lihim a katutuhanan a gustu ku a matukuyan moy
tdnni awan magin mataas en pangileng moy ten sadili moy. En pagmatigas nen Judio

hidi ay pansamantala. Umalay la iyud a hanggan mabuu en bilang nen Hentil hidi a
makaadeni ten Diyos. 26 Ni konahud, ay maligtas en buu a Israel, kona ten nakasulat:
“Maggubwat ti Zion en Tagapagligtas.

Ibutan na en kadukassan ten lahi ni Jacob. 27 Sakay iddi en magin kasunduwan ku

dikodi

ni patawadén ku dén en kasalanan di hidi.”

28 Gapu tinanggiyan nen Israelita hidi en Maganda a Bareta, nagin kadima hidi nen
Diyos, sakay sikam a Hentil hidi en nakinabang. Peru gapu hidi en pinili nen Diyos, mahal
na hidi, alang-alang ten ninunu di hidi. 2° Gapu awan magbabagu en Diyos tungkul ten
kaluub na hidi sakay pagdulaw. 30 Tenhud, sikam a Hentil hidi ay awan sumassunud ten
Diyos, peru nadid, sikam ay nakatanggap ten habag nen Diyos dikona a summuway en
Judio hidi. 3! Gapu ten habag nen Diyos a naranasan moy, ay sassuwayan bi nadid nen
Judio hidi en Diyos, tdnni maranasan di bi nadid en habag na. 32 Gapu pinabayan nen
Diyos a maalipin nen kasalanan di en atanan a tolay tdnni mepabati dikodi en habag na.

Papuri ten Diyos
33 Tunay ti kadikal en kayamanan nen Diyos! Awan masukat en karunungan na sakay

kaalaman! Deya en makapangpaliwanag ten disisyon na hidi? Deya en makaintendi ten
paraan na hidi? Kona ten nakasulat,
34“Deya en makatukoy ten isip nen Panginoon?

Deya en maari a magin tagapayu na?
35 Deya en nakapangatad ti dnyaman dikona

a dapat na a bayadan?”
36 Gapu en atanan a bagay ay gubwat dikona, ten pamamag-itan na, sakay kao na. Kao
na en karangalan a awan ti katapusan! Amen.

12

En Kdkkabiyag ni Cristiano

1 Kaya ngani kdkkapatkaka hidi, alang-alang ten sagana a habag nen Diyos dikotam,
ipakpagguron ku dikomoy a iyalay moy i sadili moyen bilang biyag a alay, banal sakay
makasaya ten Diyos. Iyadd en karapatdapat a pdgsamba moy ten Diyos. 2 Dyan kam
umayun ten lakad ni munduwiday. Umiba kam ten pamamag-itan nen pagbagu moy ten
isip moy tdnni maintendiyan moy en kaluuban nen Diyos: ni &nya en maganda, makasaya
sakay ganap.

3 Gapu ten kabaitan nen Diyos dikoku, ay kagiyan ku ten balang essa dikomoy, a dyan
moy pahalagaan en sadili moy ti mas pa ten nerarapat. Nan, pakaisipan moy ti mapiyya
en tatarudan a kalagayan moy ayun ten sukat nen pannampalataya a kaluub nen Diyos
ten balang essa dikomoy. 4 Ni konya a en baggi ay binuu nen makpal a bahagi, sakay iba-
iba ti gamet en balang essa, > ay kona labi hud maski ni makpal kitam ay mabuu kitam
ten eessa a baggi ni Cristo, sakay atanan tam ay bahagi nen balang essa. ¢ Tummanggap
kitam ti iba-iba a kaluub ayun ten kabaitan nen Diyos, kaya gamitdn tam hidi iydn a
kaluub. Ni en kaluub tam ay paggupos ti pahayag a gubwat ten Diyos ay magpahayag
kitam ayun ten sukat nen pdnnampalataya tam. 7 Ni pagserbi en kaluub tam, ay magserbi
kitam. Magtoldu en tummanggap ti kaluub ni pagtoldu. & Magpabegsdk ti isip en tolay
a tehud a kaluub a pagpabegsak ti isip. Ni pdngngatdd en kaluub moy ay mangatdd kam
a maluwag ten pusu moy, ni pagin-pinunu bi ay mamunu kam ti buu a pagsikap. Ni
kattulung en kaluub moy ay gamitdn moy iyan a tehud a dikdl a kasayaan.

9 Magmahalan kam ti tatarudan a pdgmahal. Kaiyamutan moy en madukds sakay
mahaldn moy en maganda. !0 Magmahalan kam bilang tunay a matatkaka sakay
pahalagaan moy en agum ti mas pa ten pagpahalaga di dikomoy. 1! Magpakasipag kam
sakay dyan magin tamad. Magserbi kam ten Panginoon ti buu a pusu. 2 Magsaya kam
gapu ten pag-asa moy, magtiyaga kam ten pagdusa moy sakay pirmi kam a magdasal.

13 Tumulung kam ten pangangailangan nen kakkapatkaka hidi, sakay patulusdn moy en
kéakkapatkaka a awan ti matulusan.

14 1dasal moy en magga-usigan hidi dikomoy; idasal moy hidi bakan a sumpadn.
15 Mékpagsaya kam ten masaya hidi, sakay mdkpaglungkut kam ten malungkut hidi.
16 Magkaessa kam ti kaluuban. Dyan kam maghambug, nan makpaggagum kam maski
ten pubri hidi.

17 Dyan moy gantiyan ti madukds en nanggamet dikomoy ti madukds. Magsikap kam a
mabiyag ti marangal. 18 Ni maari, ay makpaggagum kam ti mapayapa ten atanan a tolay.
19 Kakkapatkaka ku hidi, dyan kam gumanti. Ipabahala mu dalla iyud ten iyamut nen
Diyos. Gapu nakasulat a, “Kao ku en kagganti, sikdn en gumanti, kagi nen Panginoon.”
20 Kaya, “Ni magaldp en kadima mu, ay pakandn mu. Ni mauwaw, ay painoman mu. Ni
magkakonahud ay masaniki siya ten sadili na.” 2! Dyan kam patalu ten madukés, nan
taluwdn moy ti maganda en madukas.

13

Pdggalang ten Pinunu hidi nen Gubiyernu

1 En balang essa ay dapat a pasakup ten pinunu hidi nen gubiyernu, gapu awan ti
gubiyernu a awan gubwat ten Diyos, sakay en Diyos en nangtatag ti hidi iydd. 2 Kaya
ngani, en lumaban ten gubiyernu ay kumalaban ten intalaga nen Diyos; sakay parusaan
hidi. 3 En pinunu hidi ay awan dapat a kantingan nen tolay a maggamet ti maganda. En
maggamet la hidi ti madukds en dapat a manteng. Ni sala mu a manteng ten pinunu
hidi, ay maggamet ka ti maganda, sakay puriyan di ka. 4Hidi ay tagapagserbi nen Diyos
para ten kapiyyaan moy. Peru ni maggamet ka ti madukas, ay dapat ka a manteng gapu
tehud hidi a kapangyariyan a magparusa. Tagapagserbi hidi nen Diyos, a magparusa ten
maggamet hidi ti madukds. 5Kaya ngani, dapat a magpasakup kam dikodi, bakan la a
tanni awan kam maparusaan, nan alang-alang dén bi ten konsensiya moy.

6Iyan bi i dahilanid ni bakin a magbayad kam ti buwes. En pinunu hidi nen gubiyernu
ay tagapagserbi nen Diyos sakay iyad en tungkulin di. 7 Iyatdd moy ten balang essa en
dapat a para dikona. Magbayad kam ti buwes ten dapat a buwisan; igalang moy en dapat
a igalang sakay puriyan en dapat a papuriyan.

Tungkulin hidi ten Kaparehu a Tolay

8 Dyan kam magkahud ti sagutin ten deyaman, maliban ten sagutin a magmahalan kam
ten balang essa, gapu en magmahal ten kaparehu na a tolay ay sumunud ten Kautusan.
9En utus hidi a kona ten, “Dyan ka mangalunya, dyan ka mamunu, dyan ka magtakaw,
dyan mu gustuwdn a makao mu en kao nen agum,” sakay en dnyaman a utus a kona
ti hidi iydd ay mabuu a atanan ti eessa a utus, “Mahaldn mu en kaparehu mu a kona
ten padgmahal mu ten sadili mu.” 10 En magmahal ay awan maggamet ti madukds ten
deyaman, kaya en pdgmahal ay pagtupad ten Kautusan.

11 Gamitan moy iyad, gapu tukoy moy a panahun dan para lumukag kam. En pagligtas
dikotam ay mas adeni dan nadid nan ten dikona a magsapul kitam a sumampalataya ten
Panginoon. 12 Maglalilipas ddn en gibi sakay adeni ddn a dumemlag. Iyemang tamon
a maggagamitdn ti kona ten gamet nen tolay hidi a ked ten kadikldmman sakay magin
handa kitamon a mabiyag ten demlag. 13 Mabiyag kitam ti tama a kakkabiyag a kona ten
tolay hidi a mabiyag ten demlag. Adeyuwan tamon en magulu a pagsaya sakay paglasing,
kalaswaan sakay kahalayan, pakpagdadima sakay kakkainggit. 14 En Panginoon a Jesu-
Cristo i paghariydn moyid ten biyag moy sakay dyan moy sunudén en hilig hidi nen
baggi.

14
Dyan Moy Hatulan en Kapatkaka Moy

1 Tanggapan moy en magkahina hidi ti pAnnampalataya, sakay dyan hatulan en sadili
di a palagay. 2 Tehud a maniwala a maari siya a kuman ti maski dnya, peru en mahina ti
pannampalataya ay atong la kdkkanan naid. 3 Dyan imemenos nen kumdkkan ti maski
ni dnya en kumakkan la ti atong. Sakay dyan bi hatulan nen kumaékkan la ti atong en
kumdkkan ti maski dnya, gapu tinanggap bi siya nen Diyos. 4 Deya ka para maghatul
ten tagapagserbi nen agum? En panginoon na la i makahatulid ni karapatdapat siya oni
awan, Sakay mebilang siya a karapatdapat gapu kaya iyud a gamitdn nen Panginoon.

5Tehud a mangpahalaga ten essa a aldew ti mas higit nan en agum hidi a aldew. Tehud
bi a magakala a pare-parehu en atanan a aldew. Dapat a siguraduwén nen balang essa
a tama en disisyon na tungkul ti bagayid a iyad. © En mangpahalaga ten essa a aldew ay
pahalagaan na iyad alang-alang ten Panginoon. En kumakkan ti maski ni dnya ay kuman
alang-alang ten Panginoon, gapu magpasalamat siya ten Diyos. En awan bi kumékkan
ten sangan a kalasi ni makan ay maggamet ti kona haud alang-alang bi ten Panginoon,
sakay magpasalamat bi siya ten Diyos. 7 Awan ti deyaman dikotam a mabiyag oni matay
a para la ten sadili na. 8 Ni biyag kitam, ay mabiyag kitam para ten Panginoon, sakay ni
matay kitam, ay matay kitam para ten Panginoon. Kaya ngani, mabiyag kitam man oni
matay, ay ten Panginoon kitam. ° Gapu ti Cristo ay natay sakay nabiyag a ruway tanni
magin Panginoon nen patay hidi sakay nen biyag hidi. 10 Peru siko, bakin hatulan mu en
kapatkaka mu? Sakay siko, bakin bi i imemenos mu en kapatkaka mu? Atanan tam ay
umatubeng ten paghatulan nen Diyos. ! Gapu nakasulat a,
“Kinagi nen Panginoon, ‘Gapu biyagak,

en atanan ay lumuhud ten atubengén ku,
sakay en balang essa ay magpuri ten Diyos.” ”

12Kaya panagutan tam ten Diyos en bagay hidi a gdggamitan tam.

Dyan Magin Dahilan nen Pdgkasala nen Agum

13 Dyan kitamon maghatul ten balang essa. Dyan kitam ddn bi magin dahilan nen
pagkasala nen kapatkaka tam. 14 Gapu ten pakpagkaessa ku ten Panginoon a ti Jesus, ay
siguraduwak a awan ti madingat a makan. Peru ni deyaman en maniwala a madingat
en dnyaman a bagay, ay madingat ngani iyud dikona. 15 Kaya, ni gapu ten kdkkanan
mu ay mepahamak en kapatkaka mu, ay awan dan ayun ten pagmahal en gdggamitin
mu. Dyan mu ipahamak en tolay a tinubus ten kdkkatay ni Cristo gapu ten kdkkanan
mu. 16 Pakaingatan mu en bagay hidi a ten palagay mu ay tama a awan magin madukas.
17 Gapu en paghari nen Diyos ay bakan a tungkul ten makan oni mainom, nan tungkul
iyad ten katuwiran, kapayapaan, sakay kasayaan a kaluub nen Banal a Ispiritu. 18 En
magserbi kdnni Cristo a kona had en kaisipan na ay kasayaan nen Diyos sakay igalang
nen tolay hidi.

19 Kaya pagsikapan tam a gamitan en bagay hidi a makapangatad ti kapayapaan sakay
makapangpatibay ten pAnnampalataya nen balang essa. 20 Dyan moy sidadn en tarabahu
nen Diyos gapu la ten makan. Atanan ni makan ay malinis sakay maari a kandn. Peru
madukdassid ay ni magkasala en agum gapu ten kakkandn mu. 2! Maganda ni dyan
délla kuman ti karni oni uminom ti alak oni maggamet ti &nyaman a magin dahilan
nen pagkasala nen kapatkaka mu. 22 Siko la sakay en Diyos en dapat a makatukoy ten
panniwala mu tungkul ti bagayid a hidi iyadd. Pinagpala en tolay a awan makonsensiya ni
gamitdn na en bagay hidi a paniwalaan na a tama. 23 Peru ni deyaman en kuman a maski
magalangan ay nagkasala, gapu awan siya nagin matapat ten panniwala na. Kasalanan
en paglabag ten sadili a pAnniwala.

15

Pasayadn Mu en Agum Bakdn a en Sadili Mu
1 Sikitam a magkabegsdk ti pannampalataya, ay tulungan tam en méagkahina hidi ti
pannampalataya. Bakan a en pangsadili tam la a kasayaan isipan tamid. 2 Pagsikapan

tam a atanan a gamitdn en para ten kapiyyaan nen kaparehu tam a mannampalataya
tanni bumegsak en pannampalataya na. 3 Gapu maski ti Cristo ay awan naghangad
ti pangsadili na a kasayaan, nan linimon na iyud; kona ten nakasulat a, “Sikdn en
nakaranas ten pangnginsultu di dikomu.” 4 Anyaman a nesulat tenhud, ay nesulat para
kumabetu kitam, tanni ten pamamag-itan nen pagtiis sakay ten pagpabegsakkan ti isip
a gubwat ten kasulatan, ay magkahud kitam ti pag-asa. 5 Ipagkaluub nakuwan nen
Diyos, a mangngatadd dikotam ti katatagan sakay begsdak isip, a mabiyag kam a tehud
a pamagkakaessa, ten pagsunud ten halimbawa ni Cristo Jesus. © Ni magkakonahud ay
magkaessa kam a magpuri ten Diyos sakay Ama nen Panginoon tam a ti Jesu-Cristo.

En Maganda a Bareta ay Para bi ten Hentil hidi
7 Ni konya kam a masaya a tinanggap ni Cristo ay tanggapan moy bi en balang essa
tdnni mapapuriyan moy en Diyos. 8 Kagiyan ku dikomoy, ti Cristo ay nagserbi ten Judio
hidi tdnni patunayan a en Diyos ay tapat, sakay tumattupad ten pangaku na hidi ten
ninunu di hidi. ° Sakay tanni en Hentil hidi ay magpuri bi ten Diyos gapu ten habag na.

Kona ten nakasulat a,
“Kaya puriyan taka ten atubengdn nen Hentil hidi,

en karangalan mu ay ikansiyon ku,

en ngaran mu ay sambaan ku.”
10Kinagi na bi a,
“Magsaya kam, Hentil hidi, a kaguman nen banuwan na!”
11 Sakay kinagi na a ruway,
“Puriydn moy en Panginoon, sikam a Hentil hidi,
atanan a bansa ay magpuri dikona!”
12Indagdag pa ni Isaias,
“Tehud a meenak ten lahi ni Jesse,

tanni maghari ten Hentil hidi,
siya en magin pag-asa di.”

13 Putatdn kam nakuwan nen Diyos a paggubwatan ni pag-asa, ti kasayaan sakay

kapayapaan ten pamamag-itan nen pannampalataya moy dikona, tdnni tulos-tulos a
lumagu en pag-asa moy ten pamamag-itan nen kapangyariyan nen Banal a Ispiritu.

En Dahilan nen Pdgsulat ni Pablo

14 Kakkapatkaka, maniwaladk a tarud a sikam a mismu ay putat ti kabaitan sakay sapat
a karunungan, kaya matolduwan moy en balang essa. 15 Konapamanhud, ti sulatid a
iddi ay nagbegsdk isipak a paalalahanan takam tungkul ten sangan a bagay. Ginamet
ku iyad gapu ten kabaitan nen Diyos dikoku, 6 tdnni magin tagapagserbi ni Cristo Jesus
bilang padi ten Hentil hidi. Ipangaral ku dikodi en Maganda a Bareta nen Diyos tanni
magin alay hidi a makasaya dikona, gapu hidi ay pinagin-banal dan nen Banal a Ispiritu.
17 Gapu kanni Cristo Jesus, en mepagmadikal ku ay en pagserbi ku ten Diyos. 18 Awandk
ti pinangahasan a ipagmadikal ni awan en ginamet ni Cristo tdnni maakit en Hentil
hidi a sumunud ten Diyos ten pamamag-itan ku, ten pamamag-itan nen upos sakay
gamet ku, 19 ten tulung nen himala sakay makataka a bagay, sakay ten pamamag-itan
nen kapangyariyan nen Ispiritu nen Diyos. Kaya impangaral ku en Maganda a Bareta
tungkul kanni Cristo ten buu a lugar, sapul ti Jerusalem hanggan ti Ilirico. 20 En gustu
ku ay ipangaral iyad ten lugar hidi a awan palla ti tukoy kanni Cristo, tdnni awandk
mangpatakndag ten pundasyon dan nen agum. 21 Gapu kona haddi en nakasulat,
“Makakilala en awan palla nakabareta tungkul dikona.

Makaintendi en awan palla nakasanig tungkul dikona.”

Balak ni Pablo a Bumisita ti Roma
22]yan dahilanid ni bakin a awandk metulo-tulos a angay hadn dikomoy. 23 Peru nadid

atapos ddn en tarabahu ku ti lugarid a iddi, sakay ta nanalay ku dén a gustu a makaangay
hadn, 24ay asaan ku a mamagkaketa kitam karroyot ku hadn a paangay ti Espanya. Asaan



ROMA 15:25 221 ROMA 16:18

ku bi a tulungandk moy a makademat haud kattapos tam a mamaggagum ti sabadit a
panahun. 25 Peru nadid a kasalukuyan ay patamuwak ti Jerusalem ténni itugén ku en
tulung para ten kdkkapatkaka hidi haud. 26 Gapu ginustu nen taga-Macedonia hidi sakay
taga-Acaya a magpatawid ti tulung para ten magkahirap a kdkkapatkaka ti Jerusalem.
27 Masaya hidi a nanggamet ti iyud, sakay talaga ngani a dapat di a gamitan. Gapu en
Hentil hidi ay nabahagiyan ten pagpapala hidi a ispirituwal nen Judio hidi, dapat la a
tulungan di en Judio hidi ten pamamag-itan nen pagpapala di hidi a materyal. 28 Kaya
pakketugan ku ti tulungiday hidi ten kdkkapatkaka tam ti Jerusalem, ay rumoyoték haan
kdangay ku ti Espanya. 29 Maniwaladk a kdangay ku haan ay tawid ku en masagana a
pagpapala ni Cristo.

30 Ipakpagguron ku dikomoy, kakkapatkaka hidi, alang-alang ten Panginoon tam a
ti Jesu-Cristo sakay ten pagmahal nen Ispiritu, a tulungandk moy ten pamamag-itan
nen buu a pusu a pagdasal para dikoku. 31 Ipagdasal moy a maligtasak ten taga-Judea
hidi a awan sumampalataya sakay tanggapan nakuwan nen kakkapatkaka ti Jerusalem
en pagserbi ku dikodi. 32 Ni magkakonahud, ni kaluuban nen Diyos ay masayadk a
dumemat hadn sakay makaimang a kaguman moy. 33 Makaguman moy nakuwan en
Diyos a paggubwatan ni kapayapaan. Amen.

16

Pdngngumusta

1 Ipagkatiwala ku dikomoy en kapatkaka tam a ti Febe, a magserbi ten simbaan ti
Cencrea. 2 Tanggapan moy siya alang-alang ten Panginoon, a kona ten dapat tam a
gamitan bilang matédtkaka. Tulungan moy siya ten &nyaman a kailangan na, gapu makpal
siya a natulungan, sakay essadk ti hidi iyud.

3 Tkumustadk moy kédnde Priscila ay ti Aquila, a kaparehu ku a magserbi kdnni
Cristo Jesus. * Nakahanda hidi a matay para maligtasak la, sakay bakan la sikan en
magpasalamat dikodi, nan pati atanan a simbaan nen Hentil hidi. 5 Ikumustadk moy
bi ten mannampalataya hidi a mamagipun-ipun ten bilay di.

TIkumustadk moy bi ten mahal ku a amigu a ti Epeneto, siya en dipalongu a summam-
palataya kdnni Cristo ti Asia. ¢ Ikumustadk moy bi kdnni Maria a matiyaga a magserbi
para dikomoy. 7 Ikumustadk moy bi ten kaparehu ku hidi a Judio a de Andronico ay ti
Junia, a nakaguman ku a nepiresu; matenggi hidi nen apostol hidi sakay dipalongu hidi
a nagin Cristiano nan sikan.

8 Tkumustadk moy bi kdnni Ampliato a mahal ku ten Panginoon, ¢ kdnni Urbano,
a kaparehu tam a magserbi kdnni Cristo, sakay ten mahal ku a amigu a ti Estaquis.
10 Tkumustadk moy bi kdnni Apeles a kilala a matapat kanni Cristo, ten pamilya ni
Aristobulo, 1! ten kaparehu ku a Judio a ti Herodion, sakay ten kdkkapatkaka hidi ten
Panginoon ten pamilya ni Narciso.

12 Tkumustadk moy bi kdnde Trifena ay ti Trifosa a magserbi ten Panginoon, kona bi
ten mahal ku a amigu a ti Persida a tapat a nagserbi ten Panginoon. 13 Kumustadn ku bi
ti Rufo a masipag a magserbi ten Panginoon, sakay ten ina na a kumdan ku dén bi a ina;
14kona bi kdnde Asincrito, Flegonte, Hermes, Patrobas, Hermas sakay ten kakkapatkaka
a kaguman di. 15 Kumustadn ku bi de Filologo, Julia, Nereo sakay ten kapatkaka na a
bébbi, kona bi kdnni Olimpas sakay ten atanan a kapatkaka ten Diyos a kaguman di.

16 Magbatiyan kam bilang matatkaka kdnni Cristo.

Dagdag a Bilin
17 Ipakpagguron ku dikomoy, kdkkapatkaka hidi: magingat kam ten magpasapul hidi
ti kampi-kampiyan sakay magin dahilan nen kdaddg ten pannampalataya gapu ten
pangkontra di ten toldu a tinanggap moy. Adeyuwan moy hidi. 181 konaid hidi haan
a tolay ay awan magserbi kdnni Cristo a Panginoon tam, nan ten makasadili di la a

kagustuwan. Itawtaw di en mahina hidi ti pdggisipan ten pamamag-itan nen magka-
ganda sakay magkatam-is di hidi a paggupos. 1 Balitadu kam ten pagkamasunurin moy
kanni Cristo a ikasaya ku. Peru gustu ku a magin matalinu kam tungkul ten bagay hidi
a maganda sakay magin awan kam ti tukoy ten bagay hidi a magkadukds. 20 En Diyos en
bukal ni kapayapaan. Adeni na dan a pasukuwén dikomoy ti Satanas.

Pagpaladn kam nen Panginoon a ti Jesu-Cristo

21 Kumusta kam ka la kagi ni Timoteo a kaguman ku a magserbi, kona bi ten
kékkapatkaka ku hidi a Judio a de Lucio, Jason sakay Sosipatro.

22Sikan a ti Tercio, a ndngsulat ti sulatid a iydd, ay makkumusta bi dikomoy ten ngaran
nen Panginoon.

23 Kumustadn kam ni Gayo a ndktulusan ku, en bilay na ay paggipun-ipunan nen
atanan a mannampalataya. Kumustadn kam bi ni Erasto a tusureru nen banuwan, sakay
nen kapatkaka tam a ti Cuarto.

24[Pagpaladn kam nakuwan a atanan nen Panginoon tam a ti Jesu-Cristo. Amen.]

Katapusan a Pdgpuri
25 Puriyan en Diyos a makapagpabegsdk ten pannampalataya moy a ayun ten Maganda
a Bareta tungkul kanni Jesu-Cristo a impangaral ku. Iydn a Maganda a Bareta ay
lihim a netagu ten nalay a panahun, 26 peru ten utus nen awan ti hanggan a Diyos ay
nehayag nadid ten atanan a bansa ten pamamag-itan nen insulat nen propeta hidi, tanni
sumampalataya sakay sumunud dikona en atanan. 27 Puriydn tam en eessa a Diyos, ten
pamamag-itan ni Jesu-Cristo, en ganap a makaintendi ten atanan a bagay! Amen.

En Purumeru a Sulat ni Pablo ten
TAGA-CORINTO HIDI

Paliwanag Tungkul ten Libru

En layunin nen Purumeru a Sulat ni Pablo ten Taga-Corinto hidi ay talakayan en problema
nen biyag sakay pannampalataya a Cristiano a lummitaw ten simbaan a impataknag ni
Pablo haud. Ti panahunid a iyud, ay essa a tanyag a banuwan ti Grecia en Corinto, sakay
sentru a siyudad ni Acaya, a essa prubinsiya a Romano. Iydd a banuwan ay tanyag a
maunlad ten pagnigosyu sakay kabihasnan. Tanyag bi iyad a banuwan ti pdngngalunya
sakay ti kakpal ni sari-sari ni rilihiyon a ked haud.

En mahalaga hidi a paksa a tinalakay nen apostol ay en pagkampi-kampiyan ten
simbaan sakay en kassdddap nen pangngalunya ten sangan a miyembru. Tinalakay bi
haddi en problema a tungkul ten pakkabinga sakay en ugnayan nen lallaki hidi ten babbi
hidi, en pagkain hidi a nealay ten diyos-diyosan, kaayusan ten simbaan, en kaluub hidi
nen Banal a Ispiritu, sakay en kdkkabiyag a ruway. Malinaw a impeta ni Pablo ti sulatid
aiyad ni dnya en toldu nen Maganda a Bareta tungkul ti hidi iyad a paksa.

Tinalakay ten kapitulu sapulu ay ti tallu, en pinakatanyag a bahagi ni libruwid a iyad,
en pagmahal bilang pinakamahalaga a kaluub nen Diyos ten anak na hidi.

Lasdn nen Libru

Sapul 1:1-9

Pagkampi-kampiyan ten mannampalataya hidi 1:10-4:21

Panggalunya sakay pakkabinga 5:1-7:14

En Cristiano hidi sakay en paganu hidi 8:1-11:1

En kékkabiyag sakay en padgsamba ten simbaan 11:2-14:40

En kakkabiyag a ruway ni Cristo sakay nen mannampalataya hidi 15:1-58

Tulung para ten kdkkapatkaka hidi ti Judea 16:1-4

Sakay katapusan hidi a bilin 16:5-24

11yad a sulat ay gubwat kanni Pablo a dinulaw ayun ten kaluuban nen Diyos tanni
magin apostol ni Cristo Jesus, sakay gubwat kanni Sostenes a kapatkaka tam.

2Paraiyad ten simbaan nen Diyos a ked ti Corinto, sikam a pinili hidi nen Diyos a magin
kao na ten pamamag-itan nen pakpagkaessa kdnni Cristo Jesus. Kumona bi ten atanan

atolay a ked ten atanan a lugar a dumulaw ten ngaran nen Panginoon a ti Jesu-Cristo, a
Panginoon tam a atanan.

3 Magkahud kam nakuwan ti pagpapala sakay kapayapaan a gubwat ten Diyos a Ama
tam sakay gubwat ten Panginoon tam a ti Jesu-Cristo.

Pagpapala hidi a Gubwat kdnni Cristo

4 Pirmiyak a magpasalamat ten Diyos gapu ten pagpapala hidi a inyatad na dikomoy
ten pamamag-itan ni Cristo Jesus. 5> Gapu ten pakpagkaessa moy kédnni Cristo, ay nagin
masagana kam ten atanan a bagay, magin ti paggupos sakay kaalaman. ¢ En katutuhanan
a tungkul kdnni Cristo ay malinaw a ketan dikomoy, 7 kaya awan kam nagkulang ten
dnyaman a pagpapala a ispirituwal, mentras a maguray kam ten kassoli nen Panginoon
tam a ti Jesu-Cristo. 8 Gamitan na kam a matatag hanggan ten katapusan tanni awan
kam ti kapintasan ten aldew nen Panginoon tam a ti Jesu-Cristo. ¢ Matapat en Diyos a
nangdulaw dikomoy tanni makpagkaessa ten Anak na a ti Jesu-Cristo a Panginoon tam.

En Pdgkampi-kampiyan ten Simbaan
10 Kdkkapatkaka ku hidi, ipdkpagguron ku dikomoy, ten ngaran nen Panginoon tam a
ti Jesu-Cristo, a magkaessa kam sakay dyan kam mamagkampi-kampiyan, magin ti isip
sakay layunin. 11 Gapu imbareta dikoku nen kaguman hidi ni Cloe a mamagdadema kam
kan. 121ddi gustu kuwid a kagiyan: tehud a magkagi a, “Kénni Pablowdk;” tehud bi a

magkagi a, “Kénni Apolosdk.” Tehud pa a agum magkagi a, “Kdnni Pedrowdk,” sakay
tehud bi a iba bi a magkagi a, “Kanni Cristowak.” 13 Bakin? Nahati beman ti Cristo? Ti
Pablo beman en nepaku ten kudus para dikomoy? Bininyagan kam beman ten ngaran
na?

14 Salamat ten Diyos ta awandk ti bininyagan dikomoy maliban la kdnde Crispo sakay
ti Gayo. 15 Kaya awan moy makagi a nabinyagan kam ten ngaran ku. 16 Maala-ala ku bali,
bininyagan ku bi en pamilya ni Estefanas. Maliban dikodi ay awanak dén ti matandaan a
bininyagan ku. 7 Gapu inutusanak ni Cristo, bakan a para magbinyag nan para mangaral
ten Maganda a Bareta. Impangaral ku ngani iyad, peru bakdn a ten pamamag-itan nen
paggupos sakay karunungan ni tolay, tdnni awan mawanan ti halaga en kdkkatay ni
Cristo ten kudus.

Ti Cristo en Kapangyariyan sakay Karunungan nen Diyos

18 En mensahi a tungkul ten kdkkatay ni Cristo ten kudus ay kamangmangan para ten
tolay hidi a tawtaw, peru iydd ay kapangyariyan nen Diyos para dikotam a ligtas hidi.
19 Gapu nesulat a, “Sidadn ku en karunungan nen magkarunung hidi, sakay pawanan ku ti
halaga en katalinuwan nen magkatalinu hidi.” 20 Anya nadid halagaid nen magkarunung
hidi, en maistu hidi nen Kautusan, en magkalalaki a dibatista ti panahunid a iydd? Ipeta
nen Diyos a en karunungan ti munduwiday ay kahangalan la.

21 Gapu ten karunungan nen Diyos, ay awan na impakultad a matukuyan siya nen tolay
ten pamamag-itan nen karunungan di. Nan ginustu na a iligtas en magpasakup hidi
dikona ten pamamag-itan nen Maganda a Bareta a ipAppangaral mi, a ten pangileng nen
agum ay kahangalan. 22 En Judio hidi ay magaryok ti himala bilang katunayan. Sakay
karunungan bi en aryokdn nen Griego hidi. 23 Peru en ipdppangaral mi ay ti Cristo a
nepaku ten kudus, a para ten Judio ay essa a kesangdulan sakay para ten Hentil hidi ay
kahangalan. 24 Peru ten dinulaw hidi nen Diyos, magin Judio man oni Griego, ti Cristo en
kapangyariyan sakay karunungan nen Diyos. 25 Gapu en akala di a kahangalan nen Diyos
ay karunungan a mas higit ten karunungan nen tolay, sakay en akala di a kahinaan nen
Diyos ay begsdk a mas higit ten begsdk nen tolay.

26 Kakkapatkaka hidi, alalahandn moy en kalagayan moy dikona dulawan kam nen
Diyos. Sasangan la dikomoy en makagi a marunung, makapangyariyan sakay kabilang
ten tanyag hidi ayun ten pangileng nen tolay. 27 Peru pinili nen Diyos en nebilang
hidi a hangal ti munduwiday tadnni ipatagama en mdagkarunung, sakay pinili na en
nebilang hidi a magkahina tdnni ipatagama en méagkabegsdk. 28 Pinili na en méagkababa
hidi a tolay, en awan hidi ti halaga, sakay en mdgkahina hidi ti munduwiday ténni
pawanan ti halaga en médgkataas hidi a tolay ti munduwiday. 2 Kaya awan ti deyaman
a maari a magmadikal ten atubengdn nen Diyos. 30 Naggubwat dikona en biyag moy
gapu ten pakpagkaessa moy kanni Cristo Jesus, a siya en ginamet a karunungan tam.
Ten pamamag-itan na bi ay imbilang kitam a matuwid, pinagin-banal sakay inligtas
nen Diyos. 31 Kaya ngani, kona ten nesulat a, “En ginamet nen Panginoon en dapat a
ipagmadikal nen masor a magmadikal.”

2

En Ipdppangaral ni Pablo

1 Kékkapatkaka hidi, dikona ummangayadk hadn, ay impahayag ku dikomoy en
lihim nen Diyos bakan a ten pamamag-itan nen kalalakiyan ti paggupos oni mataas a
karunungan. 2 Gapu dikona kedak hadn, ay ginustu ku a awan ti agum a tenggiyan
maliban kanni Jesu-Cristo a nepaku ten kudus. 3 Dikona kedak hadn, ay nanghinaak sakay
magpagpaggak ti anteng. 4 Ten paggupos ku sakay pangngaral ay awan ku pinurbaan
a akitdn takam ten pamamag-itan nen magkaganda a paggupos sakay ten karunungan
nen tolay, nan nangaralak ten pamamag-itan nen kapangyariyan nen Ispiritu. > Tanni en
pannampalataya moy ay metutuk ten kapangyariyan nen Diyos bakén a ten karunungan
nen tolay.

En Karunungan nen Diyos

6 Peru ten mdagkatatag dan hidi ti ispirituwal a biyag, ay mangaral kami ti upos
nen karunungan, bakdn a karunungan ni munduwiday, oni nen tagapamahala hidi ti
munduwiday a en kapangyariyan di ay lumipas. 7 Peru en impangaral mi ay en lihim
a karunungan nen Diyos a awan nehayag ten purumeru, a intalaga na dén para ten
kapuriyan tam bagu pa lalangdn i munduwiday. & Awan ti essa man ten tagapamahala
hidi ti munduwiday en nakaintendi ti karununganid a iyud, gapu ni naintendiyan diiyud,
ay awan di nakuwan impaku ten kudus en Panginoon nen kaluwalhatian. °Peru kona ten

nesulat,
“Awan palla ti naketa, oni nakasanig,

awan palla bi inabut nen isip ni tolay,

en inhanda hidi nen Diyos para ten magmahal hidi dikona.”

10 Peru impakapospos dédn iydd nen Diyos dikotam ten pamamag-itan nen Ispiritu.
Suriyan nen Ispiritu en atanan a bagay, magin ten kadisaladan a layunin nen Diyos.
11 Gapu awan ti makatukoy ten disipdn nen essa a tolay maliban ten sadili na a ispiritu.
Kona labi hud, awan ti makatukoy ten aisipan nen Diyos maliban ten Ispiritu nen Diyos.
12 En tinanggap tam ay bakan a ispiritu ni munduwiday nan en Ispiritu a gubwat ten
Diyos, tanni maintendiyan tam en kaluub na hidi dikotam.

13 Kaya ngani, mangaral kami bakan a ten pamamag-itan nen karunungan nen tolay,
nan ten pamamag-itan nen Ispiritu. En ipappaliwanag mi ay katutuhanan a ispirituwal
para ten pappagyanan hidi nen Ispiritu. 14 Gapu en tolay a awan pappagyanan nen
Ispiritu ay umad a tumanggap ti kaluub hidi a gubwat ten Ispiritu nen Diyos. Para dikodi,
ay kahangalan hidi iyud sakay awan di maintendiyan, gapu en bagay hidi a ispirituwal ay
maintendiyan la ti ispirituwal a paraan. 15 Siyasatan nen bawat tolay a pappagyanan nen
Ispiritu en atanan a bagay, peru awan ti deyaman a makapangsiyasat dikona. ¢ Kona ten
kinagi nen kasulatan,

“Deya en makapangpaliwanag ten kaisipan nen Panginoon?
Deya en makapangpayu dikona?”
Peru ked dikotam en kaisipan ni Cristo.

3

En Tagapagserbi hidi nen Diyos

1 Kékkapatkaka hidi, awan takam makauron a kona ten tolay hidi a tehud a Ispiritu.
Kailangan a kaurundn takam a kona ten tolay a mabiyag palla ayun ten kagustuwan nen
baggi, sakay anak palla ten pdnnampalataya kanni Cristo. 2 Gatas en inyatad ku dikomoy
tenhud, bakdn a maktug a makan, gapu awan moy palla iyud kaya. Peru hanggan nadid
ay awan moy palla kaya, 3 gapu manaig palla dikomoy en kagustuwan nen baggi. I
inggitan moyen sakay pamagdadema ay paketan a makamundu kam palla sakay mabiyag
a ayun ten kagustuwan nen baggi. 4 Ni kagiyan nen essa a, “Kanni Pablowdk,” sakay en
agum ay, “Kanni Apolosadk,” awan beman mangpatunay iyan a mabiyag kam palla ayun
ten kagustuwan nen baggi?

5Deya beman ti Apolos sakay deya ti Pablo? Tagapagserbi kami la nen Diyos a ginamit
na tanni akitan kam a sumampalataya kanni Cristo. Ginamet mi la a parehu en tungkulin
a inyatdd nen Panginoon. ° Sikdn en nagmula, ti Apolos en nagdilig, peru en Diyos en
nagpatubu sakay nagpalagu. 7 Bakdn a en nagmula oni en nagdilig en mahalaga nan en
Diyos, gapu siya en magpatubu sakay magpalagu. 8 En magmula sakay ten mégdilig ay
parehu la a tarabahador, sakay balang essa ay tumanggap ti piremyu ayun ten ginamet
na. ? Sikami ay parehu a tarabahador nen Diyos, sakay sikam en mdmmulaan na.

Sikam bi ay bilay nen Diyos. 10 Ayun ten kabaitan nen Diyos dikoku, ay sikdn en
nangdatton ten pundasyon, kona ten essa a malalaki a magbilay. Iba bi en mangtulos
a mangtapos ten bilay. Peru dapat a magin maingat en balang essa, 1! gapu awan dan
ti iba a pundasyon a maari a idatton maliban ten nedatton dan, awan ti agum nan ti

Jesu-Cristo. 12 Tehud a nagpatakndg ti bilay a naggamit ti gintu, silber, oni mahalaga a
batu; tehud bi a naggamit ti kayu, lamon oni yaut. 3 Matukuyan en kalasi nen gamet
nen balang essa ten Aldew nen Paghatul. Gapu mepeta ti Aldiwid a iyud ten pamamag-
itan nen apoy ni dnya a kalasi en ginamet nen balang essa. 14 Ni en impatakndg ten
dibabew nen pundasyon ay awan matutud, ay tumanggap ti piremyu en ndngpataknag
haud. 15 Peru ni matutud, ay mawanan siya ti piremyu. Maligtas ngani siya, kaya la ay
kumdn a nagdaman siya ti apoy.

16 Awan moy beman tukoy a templo kam nen Diyos sakay magyan dikomoy en Ispiritu
na? 17 Parusaan nen Diyos en deyaman a mangsida ten templo na. Gapu banal en templo
nen Diyos, sakay sikam i templowid a iyan.

18 Dyan dayadn nen deyaman en sadili na. Ni tehud a magakala a matalinu siya ayun
ti munduwiday, ay amindn na a mangmang siya tanni magin tunay siya a marunung.
19 Gapu en karunungan ti munduwiday ay kamangmangan ten pangileng nen Diyos.
Kona ten nakasulat, “Dikdppan na en magkarunung hidi ten sadili di a kalokuwan.”
20 Sakay nakagi pa a, “Tukoy nen Panginoon a en isip nen magkarunung hidi ay awan
ti kuwenta.” 2! Kaya dyan ipagmadikal nen deyaman en nagamet nen tolay. Atananid
a iyad ay para dikomoy, 22 ti Pablo, ti Apolos, sakay ti Pedro, i munduwiday, en biyag,
en kamatayan, en kasalukuyan, sakay en tamuwan; atananid a iyad ay para dikomoy.
23 Sakay sikam ay para kénni Cristo, sakay ti Cristo bi ay para ten Diyos.

4

En Apostol hidi ni Cristo

1 Nadid, dapat moy kami a tenggiyan a bilang tagapagserbi ni Cristo sakay katiwala
nen lihim hidi nen Diyos. 2 En katiwala ay kailangan a magin tapat ten amu na. 3 Awan
ti anyaman dikoku ni hatulandk moy, oni hddya man a paghatulan ti tolay; maski sikdn
ay awan ku hatulan i sadili kuwidi. 4 Maski awan ti mangrendi ti konsensiya kuwidi,
peru bakan a gustu naid a kagiyan a awanak ti kasalanan. En Panginoon en manghatul
dikoku. >Kaya dyan kam maghatul a awan palla ten tama a panahun; maguray kam ten
kdddemat nen Panginoon. Siya en manglantad ti hidi iyud a bagay a nadid ay netagu
ten kadiklamman sakay méanghayag ten lihim hidi a kagustuwan nen balang essa. Ti
panahunid a iyud, balang essa ay atdenan nen Diyos ti nerarapat a parangal.

6 Kékkapatkaka hidi, sikami ay ti Apolos en ginamit ku a halimbawa para ten
pakinabang moy, tdnni matukuyan moy en kahulugan nen kakagiyan a, “Sumunud kam
ten patakaran.” Dyan moy ipagmadikal en essa a tolay ni sestiyan moy labi en agum.
7Konya kam a nakalamang ten agum? Awan beman atanan a ked dikomoy ay inyatad
la nen Diyos? Ni konahud, ay bakin ihaAhhambug moy iyud a kumén a bakéan a kaluub
dikomoy?

8 Kontentu kamon bali! Mdgkayaman kamon! Maghari kamon bali maski ni awan
kami tummulung dikomoy! Nakuwan ay nagin hari kamon tanni maghari kami bi a
kaguman moy. ° Ten palagay ku, sikami a apostol hidi en ginamet nen Diyos a kababaan
ten atanan a tolay. En kaparehu mi ay en tolay hidi a nahatulan ti kamatayan; delingan ti
munduwiday, delingan nen anghel hidi sakay nen tolay hidi. 19 Mangmang kami alang-
alang kanni Cristo; sikam ay magkarunung gapu kdnni Cristo! Magkahina kami; sikam ay
magkabegsdk. Immemenos kami; sikam ay padpparangalan! 11 Hanggan ti odasid a iddi,
magalap kami, mauwaw, sakay halus awan ti mesulot; pappahirapan kami sakay awan ti
matulusan. 12 Magpakahirap kami a méagtatarabahuwan para ten kabiyagan mi. Idasal
mi a pagpaladn en manglait hidi dikomi; ni usigan di kami, ay tiisdn mi iyud. 13 Tabbigan
mi la ti magkaganda a upos en manginsultu hidi dikomi. Hanggan nadid ay kuman kami
a madingét a tarapu, kababaan ti munduwiday.

14 Awan ku iyad insulat a para pasanikiyan takam, nan pangaralan bilang mahal ku
hidi a anak. 1> Maski ni magkahud kam pa ti sapulu a libu a tagapagtoldu tungkul ten

kakkabiyag ni Cristiano, ay eessa la i ama moyid. Gapu nagin anak takam ti pdinnam-
palataya kanni Cristo Jesus ten pamamag-itan nen Maganda a Bareta a impangaral ku
dikomoy. 16 Kaya ipakkekagbi ku dikomoy, arigan moy en halimbawa ku hidi. 17 Gapu ti
iyad, ay pinaangay ku hadn ti Timoteo, a mahal ku sakay tapat a anak ku ten Panginoon.
Paalalahanan na kam ten patakaran nen biyag ku tungkul ten padgsunud ku kénni Cristo
Jesus. Hidi iyan a patakaran en itattoldu ku ten balang simbaan ten atanan a lugar.

18 Magmadikal en sangan dikomoy gapu akala di ay awandk dan hadn angay. 1° Peru ni
ipagkaluub nen Panginoon, ay makademattdk hadn ti mas maagap. Ilingdn ku la ni 4nya
a kapangyariyan i ipagmadikallid ni hidi iydn, bakan la a i kdkkagiyan diyen. 20 Gapu en
paghari nen Diyos ay bakdn la a ten upos, nan ten kapangyariyan. 2! Anya i gustu moyid?
Angaydk haan a tehud a tawid a pagyabat, oni tehud a tawid a ispiritu ni pAgmahal sakay
kahinahunan?

5

Parusa ten Mdggamet ti Kahalayan

1Nadid, nakademat dikoku en bareta a tehud kam a kakagumanan hadn a naggamet ti
kahalayan; inagum na en kabinga nen ama na. Maski ten paganu hidi ay awan di gamitdn
i konaid hadn a kahalayan. 2 Sakay ipagmadikdl moy pa! Dapat nakuwanid ay ikatagama
moy sakay ikalungkut moy, i tolayid a kona haan ay dapat moy a ihiwalay ten grupu moy.
3 Maski ni adeyuwdk dikomoy ay ked bi hadn en ispiritu ku, kaya kumdn labi a keddk
hadn. Hinatulan ku ddn en nanggamet ti kona haan * ten ngaran nen Panginoon tam a
ti Jesus. Ni magmiting kam ay kagumandk moy hadn ti ispiritu, ten kapangyariyan nen
Panginoon tam a ti Jesus, 5 ay iyatdd moy kdnni Satanas i tolayid a iyan tdnni mepahamak
en baggi na, sakay maligtas en ispiritu na ten aldew nen Panginoon.

¢ Awan kam dapat a magmadikal. Awan moy beman tukoy en kakagiyan a, “Maari a
paalsadn nen sabadit a pagpaalsa en atanan a masadn moy a arina?” 7 Ibutan moy en
dati a pagpaalsa, en kasalanan, tdnni magin malinis kam. Tanni konahud, ay meparehu
kam ten bigu a namasa a arina a awan ti pagpaalsa, ta talaga a kona kam haud. Gapu
nealay dan en Tupa tam a para ten Piyesta nen Aldew nen Kéttalib a awan ti iba nan ti
Cristo. 8 Kaya ipagsaya tam en Piyesta nen Aldew nen Kattalib, bakan a ten pamamag-
itan nen tinapay a tehud a dati a pdgpaalsa a simbulu nen kadukéssan sakay kahalayan,
nan ten pamamag-itan nen tinapay a awan ti pagpaalsa, en tinapay nen kalinisan sakay
katapatan.

9Kinagi ku ten sulat ku a dyan kamon makpaggagum ten tolay hidi a mangngalunya.
10 Bakdn a en makamundu hidi a midngngalunya, sakim sakay magtakaw, oni sumaés-
samba ti diyos-diyosan en kagiyan ku dikomoy. Gapu ni hidi i gustu kuwid a kagiyan
ay kailangan a lumakad kam ti munduwiday tanni makaiwas kam dikodi. 1 En gustu
ku a kagiyan dikomoy a dyan moy pakpaggaguman ay en magkagi a Cristiano siya,
peru mangngalunya, sakim, sumdssamba ti diyos-diyosan, mdglait, maglasing sakay
magtakaw. Dyan kam mékpaggagum ten kona hadn a kalasi ni tolay.

12-13 Sabagay, awandk ti karapatan a manghatul ten awan hidi Cristiano; en Diyos en
manghatul dikodi. Awan beman en miyembru nen simbaan en dapat moy a hatulan?
Kinagi ngani nen kasulatan a, “Ibutan moy ten grupu moy en madukas a tolay.”

6

Ayusdn en Dima nen Matdtkaka a Cristiano
INi tehud a reklamu en essa dikomoy a kontra ten kaparehu na a Cristiano, ay bakin
iyangay na en reklamu na ten tagahatul hidi a awan Cristiano, embes a iyangay na ten
pinili hidi nen Diyos en paggayus ten reklamu na? 2 Awan moy beman tukoy a en pinili
hidi nen Diyos en manghatul ti munduwiday? Ni sikam manghatulid ti munduwiday,
awan moy beman kaya a hatulan i kona laid haén ti kabadit a bagay? 3 Awan moy beman
tukoy a sikitam i manghatulid ten anghel hidi? Iyud pa beman en bagay hidi a tehud a

kaugnayan ti nadid a biyag! 4 Ni tehud kam a reklamu, ay bakin iyangay moy pa ten tolay
hidi a awan tenggiyan nen simbaan? > Tumagama kam bi! Awan dalla beman ti maski ni
essa dikomoy a makatukoy a mangayus ten dima ni matatkaka? ¢ Bakin mamagkasuwan
kam a matatkaka, ten atubengan pa beman nen tolay hidi a awan mannampalataya?

7En pagkasu moy ten balang essa, ay essa dan a kdkkatalu dikomoy. Bakin awan moy
délla pabayan ni paggamitan di kam ti madukds? Bakin awan moy délla pabayan ni
dinaya di kam? & Kaya la ay sikam a mismu en maggamet ti madukds sakay mdgdaya,
maski ten mismo moy a kapatkaka ti pAnnampalataya. ® Awan moy beman tukoy a en
makasalanan hidi ay awan ti kabahagi ten kahariyan nen Diyos? Dyan moy daddayadn
i sadili moyen! En mangalunya, pagsamba ten diyos-diyosan, sakay pakkabinga ti
kaparehu na a lallaki sakay kaparehu na a babbi, 10 magtakaw, sakim, maglasing, maglait
ten kaparehu na a tolay oni madaya, ay awan ti bahagi ten kahariyan nen Diyos. 1! Kona
hadn en agum dikomoy tenhud. Peru napatawad kamon ten kasalanan moy hidi sakay
pinagin-banal kamon nen Diyos. Nawan dan en kasalanan moy ten pamamag-itan nen
ngaran nen Panginoon a ti Jesu-Cristo sakay ten Ispiritu nen Diyos tam.

En Bdggi Moy ay Templo nen Diyos

12Tehud a magkagi a, “Malayadk a maggamet ti maski anya.” Peru i tdbbig ku biyid ay,
“Awan atanan a bagay ay makapangatdd ti maganda.” Maari ku labi kagiyan a, “Maariyak
a maggamet ti maski anya,” peru awanak magpaalipin ten dnyaman a bagay. 13 Kagiyan
bi nen agum a, “En pagkain hidi ay para ten tiyan ta en tiyan ay para bi ten pagkain.”
Tarud iyan! Peru parehu la a sidadn nen Diyos hidi iydn. En baggi, ay bakan a para ten
pangngalunya nan para ten pagserbi ten Panginoon, sakay en Panginoon en mangalaga
ten baggi. 14 Biniyag a ruway nen Diyos ti Jesus-Cristo, sakay maski sikitam ay biyagin
bi a ruway ten pamamag-itan nen kapangyariyan na.

15 Awan moy beman tukoy a en baggi moy hidi ay kabahagi nen baggini Cristo? Alapan
ku beman en bahagi nen baggi ni Cristo tdnni gamitan a kabahagi nen baggi nen belyas?
Awan maari! 16 Awan moy beman tukoy a magin essa en baggi nen belyas sakay nen
mangaladug dikona? Gapu kinagi nen kasulatan a, “En duwwa ay magin essa a baggi.”
17 Peru en méakpagkaessa ten Panginoon ay magin kaessa na ti Ispiritu.

18 Kaya dyan kam mangalunya. En agum a kasalanan a magamet nen tolay ay awan
makaapektu ten baggi na, peru en mangalunya ay kontra ten sadili na a baggi. 1° Awan
moy beman tukoy a en baggi moy ay templo nen Banal a Ispiritu a ked dikomoy sakay
impagkaluub nen Diyos dikomoy? Bakdn moy dan a kao i baggi moyen; 20 gapu binali na
kam ti dikdl a halaga. Kaya gamitdn moy i baggi moyen tanni maparangalan en Diyos.

7

En Tanung Tungkul ten Pdkkabinga

1Nadid, tungkul ten insulat moy dikoku, i makagi kuwid ay maganda ten essa a lallaki a
dyan ddn médkkabinga. 2 Peru tdnni maiwasan en pangngalunya, bawat lallaki ay ti babbi
ay dapat a magkahud ti sadili na a kabinga. 3 Dapat a tupadédn nen léllaki en tungkulin
na ten kabinga na, sakay kona bi hud en gamitan nen babbi. 4 Gapu bakan dan a en babbi
en tehud a karapatan ten sadili na a baggi nan en kabinga na. Kona labi hud, bakan dan
a en lallaki en tehud a karapatan ten sadili na a baggi nan en kabinga na. 5Kaya dyan
moy ikemot en sadili moy ten balang essa, maliban la ni pagkasunduwan moy a dyan
kam pala magaladug, tanni meatdd moy en panahun moy ten pagdasal. Peru kattapos
ay magaladug kamon a ruway tanni awan kam matoksu ni Satanas, gapu awan kamon
makapagpugad ten sadili moy.

6En kinagi ku dikomoy ay bakdn a utus nan paggintendi ten kalagayan moy. 7 Gustu ku
nakuwan a en balang essa dikomoy ay magkakona dikoku. Peru tehud a kaluub a gubwat
ten Diyos en balang essa. Sakay hidi iyad ay awan magkapare-parehu.

8 Iddi i makagi ku biyid ten awan hidi ti kabinga sakay ten babbi hidi a bilu: mas
maganda pa ni awan dan hidi makkabinga a kaparehu ku. ° Peru ni awan di mapugad
en sadili di, ay makkabinga délla hidi; mas maganda en makkabinga nan ni awan hidi
makapagpugad ten sadili di gapu ten kakkasor di.

10 1ddi bi en utus ten tehud hidi a kabinga, bakdn a gubwat dikoku nan gubwat ten
Panginoon: awan dapat a makhiwalay en babbi ten kabinga na. 11 Peru ni méakhiwalay
siya, ay manatili siya a awan ti kabinga oni makpagkasundu siya a ruway ten kabinga na.
Sakay dyan bi palayasan sakay hiwalayan nen lallaki en kabinga na.

12Para ten agum, iddi i makagi kuwid, sikdn en nagkagi bakdn a en Panginoon: ni en
essa a lallaki a mdnnampalataya ay tehud a kabinga a awan mdnnampalataya sakay gustu
nen babbi a tulos en pak-agum dikona, ay awan dapat a hiwalayan nen lallaki. 13 Ni en
essa a babbi a mannampalataya ay tehud a kabinga a awan mannampalataya sakay gustu
nen lallaki a tulos en pak-agum dikona, ay awan dapat a hiwalayan nen babbi. 14 Gapu en
lallaki a awan médnnampalataya ay magin karapatdapat bi ten Diyos ten pamamag-itan
nen kabinga na, sakay en bdbbi a awan mannampalataya ay magin karapatdapat ten
Diyos ten pamamag-itan nen kabinga na. Ni awan magkakonahud ay magin madingat
ten pangileng nen Diyos ten anak di hidi. Peru en tatarudan, ay magin karapatdapat
hidi ten Diyos. 15 Peru ni masor a makhiwalay en awan mannampalataya ten kabinga
na a mannampalataya, ay pabayan moy siya a makhiwalay. Ni magkakonahud, en
hiniwalayan ay magin malaya dan. Gapu dinulaw kam nen Diyos ten biyag a mapayapa.
16 Peru, dnya la malay moyid, sikam a babbi hidi, bakay sikam i magin kasangkapanid
tanni maligtas en kakkabinga moy? Sakay sikam a lallaki hidi, bakay sikam i magin
kasangkapanid tanni maligtas en kdkkabinga moy.

Magtulos-tulos ten Dati a Kalagayan ni Biyag

17 Mabiyag en balang essa ayun ten impagkaluub nen Panginoon dikona, sakay
magtulos siya ten dati a kalagayan dikona a dulawén siya nen Panginoon. Iyad en
itattoldu ku ten atanan a simbaan. 18 Ni en essa a lallaki ay turi dan dikona dinulaw nen
Diyos, ay dyan na dan ibutan en pagkaturi na. Sakay ni awan palla naturi dikona awan
palla dinulaw ay dyan déan siya paturi. 1° Awan dan ti halaga ni turi ka oni awan, nan en
mahalaga ay en kassunud ten utus hidi nen Diyos. 20 Magtulos-tulos en balang essa ten
dati na a kalagayan ten biyag na dikona dinulaw siya nen Diyos. 2! Siko beman ay alipin
dikona dinulaw ka nen Diyos? Dyan mu iyud isipan. Peru ni tehud ka a pagkakataun a
makalaya, ay samantaladn mu. 22En essa alipin a dinulaw nen Panginoon ay malaya dan
gapu ten Panginoon. Kona labi hud, en tolay a malaya dikona a dinulaw ni Cristo ay nagin
alipin ni Cristo. 23Dikél a halaga en nangtubus nen Diyos dikomoy; dyan kam paalipin ten
tolay hidi. 24 Kékkapatkaka hidi, anyaman en kalagayan nen biyag moy dikona dinulaw
kam, manatili kam ti iyud a kalagayan ten pdkpagkaessa moy ten Diyos.

Tungkul ten Awan hidi ti Kabinga sakay ten Bilu hidi

25 Nadid, tungkul ddmman ten awan hidi ti kabinga, awandk ti makagi a utus a
gubwat ten Panginoon. Peru bilang essa a tolay a mapagkatiwalaan gapu ten habag nen
Panginoon, ay magbahagiydk dikomoy.

26 Gapu ti kahirapanid nadid a panahun, ten palagay ku ay maganda pa ni manatili
en essa a tolay ten kalagayan na. 27 Siko beman ay lallaki a tehud dén a kabinga? Dyan
ka maéksina. Siko beman ay awan palla ti kabinga? Dyan ka dan magisip a makkabinga.
28 Peru ni makkabinga ka ay awan ka magkasala. Ni en essa a dalaga ay makkabinga ay
awan bi siya magkasala. Peru en mdkkabinga ay makabati ti kahirapan ten biyag nadid,
saiyad en gustu ku a maiwasan moy.

29 Saiddi en gustu ku a kagiyan, kakkapatkaka ku hidi, adeni dan en katapusan a
panahun, kaya sapul nadid en tehud a kabinga ay mabiyag a kuman a awan ti kabinga;
30 en maghinagpis hidi ay kuman a awan maghinagpis, en masaya hidi ay kuman a awan
masaya, en magbali ay kumdn a awan ti ari-ariyan, 3! sakay en tehud a kapiyyaan ti

munduwiday ay kuman a awan ti kapiyyaan. Gapu en atanan a ked ti munduwiday ay
awan magmalay.

32 Gustu kuwid ay meadeyu kam ti kabalisaan ten biyag moy. En pappospusan nen
lallaki a awan ti kabinga ay gamet hidi a para ten Panginoon, ni konya na madtdenan
ti kasayaan en Panginoon. 33 Peru en padppospusan nen lallaki a tehud a kabinga ay
en bagay hidi a ked ti munduwiday, ni konya na a maatdenan ti kasayaan en kabinga
na, 34 kaya mahati en gustu na a gamitdn. Ten awan ti kabinga a babbi oni dalaga, en
pappospusan na ay en bagay hidi a para ten Panginoon gapu gustu na melaan en buu na
a biyag ten pagserbi ten Panginoon. Peru en disipdn nen babbi a tehud a kabinga ay en
bagay hidi ti munduwiday, ni konya na a madtdenan ti kasayaan en kabinga na.

35 Kaya kinagi ku iyad ay tdnni matulungan takam. Awan takam pakahigpitan; en

gustu ku la ay meangay kam ti maayus a kdkkabiyag sakay awan maabala en pagserbi
moy ten Panginoon.

36 Tungkul ddmman ten magkatipan a nagkasundu a awan palla pakasal, ni inakala nen
lallaki a masor dan a mak-aladug ten katipan na, a awan palla nerarapat, ay kailangan a
magpakasal dan hidi. Itulos di en dati di a planu; awan kasalanan a magpakasal dan hidi.
37 Peru ni nagplanu siya a awan na dan pakasalan en katipan na sakay awan bi napilitan
la sakay makapagpugdd dén a tulos-tulos ay maganda iyud a planu. 381 tarudid, maganda
maékkabingaid, peru mas maganda en awan méakkabinga.

39 En babbi ay manatili ten kabinga na mentras biyag palla iyud. Peru kdkkatay nen
lallaki ay malaya dan a makkabinga en babbi maski ni deya en magustuwan na. Peru
dapat ay ten kaparehu na la ti pAnnampalataya ten Panginoon. 40 Peru en makagi ku,
ay mas lalu i kasayaan naid ni manatili siya ten kalagayan na a bilu. Iyan en makagi ku,
sakay tukoy ku a ked dikoku en Ispiritu nen Diyos.

8

Tungkul ten Pagkain a Inyatang ten Diyos-diyosan

1Nadid, ipaliwanag ku dikomoy en insulat moy a tungkul ten pagkain hidi a neatang
ten diyos-diyosan hidi. Tukoy tam a “Tehud kitam a kaalaman a atanan.” En kaalaman ay
makapanggiyya ten tolay a magmataas, peru en pdgmahal ay magpatatag. 2En magkagi a
makpal siya a tukoy, ay siya en lubus a awan ti tukoy. 3 Peru tukoy nen Diyos en deyaman
a magmahal dikona.

4 Nadid tungkul ten kdkkan ten pagkain a neatang ten diyos-diyosan, tukoy tam a en
diyos-diyosan hidi ay awan ti katutuhanan, sakay tukoy tam a eessa la en Diyos. 5 Makpal
a madulaw a diyos sakay panginoon dilanget man oni ti lutaiday, peru awan ti essa man
dikodi en tatarudan a diyos oni panginoon. ¢ Tehud kitam a eessa la a Diyos siya en
Ama. Linalang na en atanan a bagay sakay mabiyag kitam para dikona. Ti Jesu-Cristo
en maggeessa tam a Panginoon ginamet na en atanan, sakay siya en nangatad ti biyag

dikotam.
7 Peru awan atanan ay makatukoy ti iydd. Tehud a agum a tolay a nasanay dén a

sumamba ten diyos-diyosan hidi tenhud, kaya hanggan nadid, ni kuman hidi ti konahud
a pagkain, akala diyid ay atang padi iyud ten diyos-diyosan. Gapu kulang palla en
kaalaman di, tukoy diyid ay nagkasala hidi ni kuman hidi ti iyud. 8 En pagkain ay awan
ti kaugnayan ten relasyon tam ten Diyos. Awan ti mawan dikotam ni awan kitam kuman
ti konahud a pagkain, sakay awan bi ti maganda a meatad ni kuman kitam ti hidi iyan.

9 Peru magingat kam, bakay ten kalayaan moy a kuman ti &nyaman a pagkain, ay
magin dahilan nen pagkasala nen magkahina palla hidi ti pAnnampalataya. 1° Ni siko
a tehud dén a sapat a kaalaman ay kuman ten disalad nen templo nen diyos-diyosan
hidi, sakay ketan ka nen médgkahina palla hidi ti pAnnampalataya, awan beman wad hidi
umarig a kuman ten neatang ten diyos-diyosan? 1 Gapu ten palagay mu a “kaalaman”
ay nepahamak en kapatkaka mu a mahina a tinubus bi nen kdkkatay ni Cristo. 12 Ni
magkakonahud, ay nagkasala kam kdnni Cristo gapu inggiyya moy en kdkkapatkaka moy

hidi a maggamet ten bagay hidi a labag ten konsensiya di. 13 Kaya, ni gapu ten pagkain
a karni ay magkasala en kapatkaka ku, ay awandk dan kuman ti iyud, tdnni awan siya
magkasala.

9

En Karapatan sakay Tungkulin nen Essa a Apostol

1 Awandk beman malaya? Awandk beman apostol? Awan beman netan ku ti Jesus a
Panginoon tam? Awan beman sikam en bunga nen pagserbi ku dikona? 2 Maski ni ten
agum ay awanak di tenggiyan a apostol, peru para dikomoy ay apostoldk. Sakay gapu
ten biyag moy a tehud a pakpagkaessa ten Panginoon, ay sikam a mismu i katibayanid a
apostoldk.

3 Kona haddi i kattabbig kuwid ten magsasitaan hidi dikoku. 4 Awan kami beman ti
karapatan a umasa ten simbaan ten kabiyagan mi? 5 Awan kami beman ti karapatan
a mangkuyug ten kakkabinga mi a Cristiano a kona ten gdggamitan nen agum hidi a
apostol, sakay kona ten kdkkapatkaka nen Panginoon, sakay ti Pedro? ¢ Sikami beman
la ay ti Bernabe awanid ti karapatan a umimang a magtatarabahuwdn tdnni mabiyag?
7 Deya beman a sundalu i bahalaid a maggastus ten sadili na a kailangan mentras a
magtarabahu siya? Deya a magmula ti ubas i awanid makaennam ten dipalongu a bunga
nen mula na? Sakay deya a maggalaga ti hayup awanid makaennam ten gatas nen alaga
na?

81 kagiyan kuwidi dikomoy ay bakén la a gubwat ten isip nen tolay, nan konahud en
kinagi nen Kautusan. ° Gapu nakasulat ten Kautusan ni Moises a, “Dyan mu busalan en
baka mentras a pagdggik mu.” Baka bemala pospusdnnid nen Diyos? 10 Awan beman
sikitam en gustu na a kagiyan? Para iyad dikotam kaya nesulat, gapu en magaradu sakay
en magaggik ay parehu a umasa a tehud hidi a kabunong ten aniyan. 11 Minulaan mi kam
ti ispirituwal a bagay, dikdl ddn beman dalla a bagay ni magani kami dikomoy ti materyal
a pakinabang? 12Ni en agum ay tehud a karapatan a makbahagi dikomoy, mas lalu kami!

Konapamanhud awan mi ginamit iyad a karapatan. Nan tiniis mi en atanan tanni awan
kami magin hadlang ten Maganda a Bareta tungkul kanni Cristo. 13 Awan moy beman
tukoy a en magserbi hidi ten Templo ay tumanggap ti pagkain a gubwat ten Templo,
sakay en magserbi hidi ten paggalayan ay tehud a bahagi ten alay hidi? 14 Kona labi
hud inyutus nen Panginoon ten tagapagtoldu hidi ten Maganda a Bareta a dapat hidi a
mabiyag ten pamamag-itan nen Maganda a Bareta.

15 Peru awan ku ginamit hidi iyad a karapatan, sakay awan takam sinulatan nadid
tanni maggiddk ti tulung dikomoy. Para dikoku ay gustuwan ku pa a matay nan ni
mawan dikoku en bagay a mepagmadikal ku. 16 Awandk ti karapatan a magmadikal
gapu ten pangngaral ku ten Maganda a Bareta. Gapu iyan ay tungkulin a neatdd dikoku,
sumpadnndk ni awan ku mepangaral en Maganda a Bareta! 17 Ni gamitdn ku iydd ten
sadili ku a kagustuwan ay maariydk a maguray ti upa. Peru gamitdn ku iyad a bilang
pagtupad ten tungkulin a impagkatiwala dikoku nen Diyos. 18 Anya nadid upa kuwid?
Siya iddi: en mepangaral ku en Maganda a Bareta a awan ti bayad, sakay ten awan ku
pangtanggap ten karapatan ku bilang mangngaral. 19 Malayaak sakay awandk alipin nen
deyaman, peru ginamet ku en sadili ku a alipin nen atanan tdnni makaakitdk ti mas
makpal para ten Panginoon. 20 Ni kedak ten Judio hidi ay mabiyagédk a kona ten essa
aJudio tdnni maakit ku hidi. Maski awandk sakup nen Kautusan, ay nagpasakupak délla
alang-alang ten sakup hidi nen Kautusan, tdnni meadeni ku hidi ten Diyos. 2! Kona labi
hud ni kedak ten Hentil hidi a awan sakup nen Kautusan ni Moises ay kumannak bi a
Hentil tAnni maakit ku bi hidi. Bakdn bi a gustu naid a kagiydn ay awanak dan sumunud
ten Kautusan nen Diyos, gapu sakupak nen kautusan ni Cristo. 22Ni kedak ten magkahina
hidi ti pAnnampalataya ay kumdnndk bi a mahina ti pAnnampalataya tanni maakit ku

hidi. Binumagayak ten atanan a tolay tanni meligtas ku maski sangan dalla dikodi ten
atanan a paraan.

23 Gamitén ku hidi iyad alang-alang ten Maganda a Bareta, tdnni makabahagiyak ten
pagpapala hidi a gubwat hadd. 24 Tukoy moy a en kaguman ten karera ay magginan a
atanan, peru eessa la i makatanggapid ti piremyu! Kaya husayan moy a magginan tanni
matanggap moy en piremyu. 25 Atanan ni magsanay a maggayam ay magpasakup ten
mahigpit a disiplina, tdnni makatanggap hidi ti piremyu a awan la magmalay, peru en
piremyu a gustu tam a matanggap ay en awan ti katapusan. 26 Awandk magginan a awan
ti tamuwdn, sakay awandk bi sumuntuk ti pards. 27 Peru magsanayak sakay magpugad
ten sadili ku, tdnni awandk maibutan ten karera kittapos ku a mangaral ten agum.

10

Babala Kontra ten Diyos-diyosan hidi

1 Nadid, kékkapatkaka ku hidi, gustu ku a matukuyan moy en nangyari ten ninunu
tam hidi ten panahun ni Moises. Linenduman hidi a atanan nen panganurin ten
linakad di sakay ten kdarabes di ten madidig a diget. 2 Sakay nabinyagan hidi a atanan
ten panganurin ay ten diget bilang tagasunud ni Moises. 3 Kinuman hidi a atanan ti
eessa a pagkain a ispirituwal, 4 sakay umminom hidi ti eessa a ispirituwal a dinom,
gapu umminom hidi ten ispirituwal a batu a magsubaybay dikodi, iyud a batu ay ti
Cristo. 5 Konapamanhud, ay awan nasaya en Diyos ten kakpalan dikodi. Kaya naessa-
essa hidi a nagkatay ten parang. ¢ Atananid iyud a nangyari ay babala dikotam, tdnni
awan tamon gustuwdn en magkadukas hidi a bagay a kona ten gindggamet di. 7 Dyan
kam sumamba ten diyos-diyosan hidi a kona ten ginamet nen agum dikodi. Kona ten
nakasulat, “Mdaggetnud en tolay hidi tdnni kuman sakay uminom, sakay tumakndg tanni
magsayaw.” 8 Dyan kitam mangalunya a kona ten ginamet nen agum dikodi. Kaya
duwapulu ay ti tallu a libu a tolay en natay ten maghapun la. ° Dyan tam purbaan ti
Cristo, a kona ten ginamet nen agum dikodi. Kaya nagkatay hidi dikona kindkkagat hidi
ni kabiklatan. 10 Dyan kitam bi magreklamu a kona ten ginamet nen agum dikodi, kaya
binunu hidi nen anghel a mdmmuksa.

11 Nangyari i atananid a iyud tdnni babala ten agum, sakay nesulat hidi iydd tanni
sikitam a biyag hidi nadid a katapusan a panahun ay matolduwan. 12 Kaya magingat en
deyaman a magakala a magtakndg siya, ta bakay merakpa. 13 Awan palla ti pagsubuk
a dummemat dikomoy a awan dinanas nen atanan a tolay. Peru tapat en Diyos, awan
na pakultadan a subukdn kam ten awan moy makaya. Nan kiddemat nen pagsubuk ay
atdddan na kam ti begsak tdnni mapagtagumpayan moy iyud.

14 Kaya ngani mahal ku hidi a kdkkapatkaka, dyan kam sumamba ten diyos-diyosan
hidi. 151ddi en makagi ku dikomoy, gapu tukoy ku a mégkatalinu kam; sikamon en
manghatul. 16 Awan beman en kdinom tam ten tasa a ginamet ten Pdngngapon nen
Panginoon a ipagpasalamat tam ten Diyos ay pakbahagi ten digi ni Cristo? Sakay en
kékkan tam ten tinapay a tindppeng-tappeng ay pakbahagi ten baggi ni Cristo? 17 Kaya
ngani, gapu essa la en tinapay, sikitam ay essa la a baggi maski ni makpal kitam, gapu
namagbaha-bahagi tam en eessa a tinapay.

18 Tlingdn moy en bansa a Israel. Awan beman en kuman ten alay ay kabahagi ten
gaggamitan ten altar? 1° Gustu ku bemanid a kagiyan ay en diyos-diyosan hidi oni en
pagkain a nealay ten diyos-diyosan hidi ay tehud a serbi? 20 Awan! En gustu ku a kagiyan,
ay en paganu hidi ay magalay ten dimonyo hidi, bakan a ten Diyos. Kaya awan ku gustu
a makpagkaessa kam ten dimonyo hidi. 2! Awan kam maari a uminom ten tasa nen
Panginoon sakay ten tasa nen dimonyo hidi. Sakay awan kam bi maari a kuman ten
lamisaan nen Panginoon sakay ten lamisaan nen dimonyo hidi. 22 Gustu tam beman a
mangimon en Panginoon? Ti palagay moy bemanid ay mas makapangyariyan kitam nan
siya?

23 Tehud a magkagi ti kona haddi, “Malayadk a maggamet ti dnyaman a bagay,”
tarud iyud, peru awan atanan a bagay ay makapangatad ti kapiyyaan. “Malayadk bi a

maggamet ti &nyaman a bagay,” peru awan atanan a bagay ay makatulung. 2% Bakén a
en para ten sadili moy en idipalongu moy, nan para ten agum.

25 Ni mamali kam ti karni ten paglakuwan ay kandn moy, sakay dyan kamon
magtanung tanni awan mabalisa en konsensiya moy. 2¢ Gapu kinagi na ten kautusan,
“En luta sakay en atanan a ked haad ay kao nen Panginoon.”

27 Mara ni imbitaan kam nen awan mannampalataya sakay gustu moy a umangay, ay
kandn moy en anyaman a iyatubeng di dikomoy, sakay dyan kamon magtanung pa tanni
awan mabalisa en konsensiya moy. 28 Peru ni tehud a magkagi dikomoy a, “Nealay iyad
ten diyos-diyosan,” dyan moy iyud kandn alang-alang ten nangkagi dikomoy sakay ten
konsensiya. 29 En gustu ku a kagiyan ay en konsensiya nen agum bakan a en konsensiya
moy.

Sakay kagiyan bi nen agum a, “Bakin hadlangan nen konsensiya nen agum en kalayaan
ku? 30Ni pasalamatan ku en Diyos ten kanan ku, ay bakin bardngngannak nen agum.”

31 Kaya, anyaman en gamitan moy, kuman kam man oni uminom, ay gamitan moy
atananid a iyud para ten karangalan nen Diyos. 32 Dyan kam magin dahilan nen
pagkasala nen deyaman, magin Judio hidi oni Hentil hidi oni ten kaguman moy hidi
ten simbaan nen Diyos. 33 Nan, arigdn moy en gaggamitan ku. Gustu ku a pasayadn
en balang essa ten atanan a gamitan ku. Awan ku idipalongu en sadili ku a kapiyyaan
nan en kapiyyaan nen agum, tadnni maligtas hidi.

11

1 Arigdnndk moy a kona ten pangngarig ku kdnni Cristo.

En Pdgbunbun ni Sumamba

2 Ipagmadikdl takam gapu pirmiydk moy a maala-ala sakay sassunuddn moy en
intattoldu ku dikomoy. 3 Peru gustu ku a maintendiyan moy a ti Cristo en nakasakup
ten balang lallaki, en lallaki en nakasakup ten kabinga na, sakay en Diyos en nakasakup
kanni Cristo. 4En lallaki a magdasal oni en magpahayag ti mensahi a gubwat ten Diyos a
tehud a bunbun ay makapangatdd ti kahihiyan kdnni Cristo. >En babbi bi a magdasal oni
magpahayag ti mensahi a gubwat ten Diyos a awan ti bunbun ay maari a makapangatad
ti kahihiyan ten kabinga na, kumén dan bi siya a nagpapolpok. ¢ Ni umdd nen essa a
babbi a magbunbun ay magpapolpok délla. Peru makatagama para ten essa a babbi ni
polpok siya, kaya dapat a magbunbun délla siya. 7 Awan kailangan a magbunbun en
lallaki gapu siya en mangpeta ten wangis sakay karangalan nen Diyos. Peru en babbi ay
mangpeta ten karangalan nen lallaki. 8 Gapu awan naggubwat en dipalongu a lallaki ten
babbi nan en babbi en naggubwat ten lallaki. © Sakay awan linalang en lallaki a para ten
babbi nan en babbi en linalang para ten lallaki. 10 Alang-alang ten anghel hidi, ay dapat a
magbunbun en babbi bilang tanda a siya ay sakup nen kabinga na. 11 Konapamanhud, ay
ten pangileng nen Panginoon ay kailangan nen babbi en lallaki sakay kailangan bi nen
lallaki en babbi. 12Ni en dipalongu a babbi ay naggubwat ten lallaki, ay kona labi hud en
atanan a lallaki ay inyenak ni babbi; sakay en atanan a bagay ay gubwat ten Diyos.

13 Sikamon en manghatul, maganda beman a delingén ten essa a babbi ni magdasal a
awan ti bunbun? 14 Awan beman kaugaliyan ddn a makatagama dikomoy en magtoldu a
lallaki a magpalayon ti buuk? 15 Peru karangalan ten babbi a magpalayon ti buuk. Gapu
inyatdd dikona en buuk na bilang bunbun na. 16 Peru ni tehud a masor pa a makpagtalu
tungkul ti iydd, ay awandk ti iba a makagi nan konahud en kaugaliyan mi, magin ten
atanan a simbaan nen Diyos.

En Banal a Pangapon
17 Tungkul ti kagiyan kuwiday hidi nadid, ay awan takam maari a mepagmadikal
gapu en paggipun-ipun moy ay lalu a makepadukas embes nakuwan a makapangatad ti
maganda. 18 Purumeru, ay nabareta ku a mamagkampi-kampiyan kam ten paggipun-
ipun moy. Maniwaladk a en agum a nasanig ku ay tatarudan. 1° Kailangan ngani a

magbukud-bukud kam tdnni matukuyan ni deya dikomoy en matapat hidi. 20 Kaya ten
paggipun-ipun moy ay bakan a Banal a Pangapon nen Panginoon en kanan moy. 2! Gapu
en balang essa dikomoy ay magapura ddn a mangkan ten balon na, kaya magaldp dan en
agum sakay lasing ddn en agum. 22 Awan kam beman ti sadili a bilay tdnni hud kam a
kuman sakay maginom? Oni imemenos moy la en simbaan nen Diyos sakay pasanikiyan
en magkahirap? Anya nadid gamitdn kuwid? Puriydn takam beman gapu ti bagayid a
iyud? Awan takam maari a puriyan!

231ddi en adal a natanggap ku ten Panginoon sakay iyatad ku bi dikomoy: ti gibiyid
a iyud a netokyon en Panginoon Jesus ay nangalap siya ti tinapay, 24 nagpasalamat
ten Diyos, sakay hinati-hati na iyud, sakay kinagi na, “Iyad en baggi ku a mealay para
dikomoy. Gamitdn moy iyad bilang pangala-ala moy dikoku.” 25 Kéttapos di a nangapon
ay inalap na en tasa sakay kinagi na, “I tasaid a iyad ay bigu a kasunduwan nen Diyos,
a patunayan nen digi ku. Kada inumdn moy iyad, gamitdn moy a bilang pangala-ala
dikoku.”

26 Gapu ni kada kuman kam ti tinapayid a iydd sakay uminom ti tasaid a iyad ay
ipahayag moy en kdkkatay nen Panginoon hanggan ten kassoli na a ruway.

27 Ni deyaman en kuman ten tinapay sakay uminom ten tasa nen Panginoon ten
paraan a awan karapatdapat ay nagkasala ten baggi sakay ten digi nen Panginoon.
28 Kaya dapat a siyasatan nen tolay en sadili na bagu a kuman ten tinapay sakay
uminom ten tasa. 2° Gapu ni deyaman en kuman sakay uminom a awan na tenggiyan en
kahalagaan nen baggi nen Panginoon ay kuman sakay uminom ti hatul para ten sadili
na. 30 Saiyan en dahilan ni bakin a magkahina sakay masasaktin en kakpalan dikomoy,
sakay nagkatay dan ngani en agum. 31 Ni siyasatdn tam pa en sadili tam, ay awan kitam
hatulan nen Panginoon. 32 Peru hatulan kitam nen Panginoon gapu ituwid na kitam,
tanni awan kitam maparusaan a kaguman ni munduwiday.

33 Kaya ngani, kdkkapatkaka ku hidi, ni magipun-ipun kam a kuman ay dapat a
mamagurayan kam. 34 Ni tehud a magaldp dikomoy ay kuman pa siya ten bilay na tanni
awan umabut ti hatul a parusa en pamagipun-ipun moy. Tungkul ten agum pa hidi a
bagay, ay ayusan ku dalla kaiddemat ku haan.

12

En Kaluub hidi nen Banal a Ispiritu

1 Nadid, kakkapatkaka ku hidi, tungkul ten kaluub hidi nen Banal a Ispiritu, ay
gustu ku a magkahud kam ti tama a kaalaman. 2 Tukoy moy a dikona awan kam palla
mannampalataya, ay naniwala kam ten diyos-diyosan hidi a awan bi makapagupos.
3 Kaya gustu ku a mapospusan moy a awan ti tolay a igiyya nen Ispiritu nen Diyos a
magkagi a, “Sumpaan ti Jesus!” Sakay awan bi makagi nen deyaman a, “Panginoon ti
Jesus,” ni awan igiyya nen Banal a Ispiritu.

4 Tehud a iba-iba a ispirituwal a kaluub. Peru eessa la en Ispiritu a mangkaluub
ti hidi iydd. > Tehud a iba-iba a paraan ni pagserbi, peru eessa la en Panginoon a
pagserbiyan. © Tehud a iba-iba a kakayanan ten pagserbi, peru eessa la en Diyos a
mangatad ti kakayanan ten tolay hidi a magserbi. 7En balang essa ay nadtdenan ti kaluub
a paketan a ked dikona en Ispiritu para ten kapiyyaan nen agum. 8 En agum dikotam
ay napagkaluuban ti kakayanan a magupos ti mensahi ni karunungan. En agum ay
napagkaluuban ti katalinuwan. Peru eessa la a Ispiritu en nangkaluub ti hidi iyad. °Iyud
labi a Ispiritu en nangkaluub ten agum ti pannampalataya ten Diyos, sakay ten agum
ay en kapangyariyan a magpapiyya ten tehud hidi a saket. 1° Tehud a pinagkaluuban
dikodi ti kapangyariyan a maggamet ti himala; tehud bi a pinagkaluuban ti kakayanan a
magpahayag ti mensahi a gubwat ten Diyos, sakay tehud bi a pinagkaluuban ti kakayanan
a makatukoy ni dnya a kaluub en gubwat ten Ispiritu, sakay ni dnya en bakan. Tehud bia
pinagkaluuban ti kakayanan a makapagupos ten iba-iba hidi a upos, sakay ten agum ay

magpaliwanag ti hidi iyud a upos. 11 Peru essa la a Ispiritu en manggamet ti atananid a
iyad sakay magbahagi ten iba-iba a kaluub ten balang essa, ayun ten kagustuwan na.

Essa a Bdggi Peru Makpal a Bahagi

12T{ Cristo ay kona ten essa a baggi a tehud a makpal a bahagi. Maski binuu ni iba-iba
a bahagi, ay nanatili a eessa a baggi. 13 Atanan tam, magin Judio oni Hentil sakay alipin
man oni malaya, ay nabinyagan ten eessa a Ispiritu tdnni magin essa a baggi. Atanan
tam ay pinainom ti eessa a Ispiritu.

14En baggi ay binuu ni makpal a bahagi, bakan a essa la a bahagi. 1> Mara ni kagiyan
nen basset a, “Bakdnnak a lima, kaya awandk bahagi nen baggi,” awan beman kabahagi
siya nen baggi? 16 Mara ni kagiyan nen bangbdng a, “Bakdnndk a mata, kaya awanak
bahagi nen baggi,” awan beman kabahagi siya nen baggi? 17 Ni purus a mata délla en
buu a baggi, konya dan a makasanig? Ni purus a bangbang dalla en buu a baggi, konya
dén a makaarub? 18 Peru inayus nen Diyos en balang bahagi nen baggi ayun ten kaluuban
na. 1Ni en atanan a bahagi ay pare-parehu, ay awan iyan makagi a essa a baggi. 20 Peru
tatarudanid ay makpal a bahagi, peru eessa la a baggi.

21Kaya awan makagi nen mata ten lima a, “Awan taka kailangan,” kumona bi ten ulu,
awan na makagi ten basset a, “Awan taka kailangan.” 22 Ti katunayan na, en bahagi hidi a
kuman a méagkahina ay siya pa en mas kailangan. 23 Sakay en bahagi hidi nen baggi a ten
palagay tam a awan mahalaga ay dtdenan tam ti halaga. En bahagi hidi a awan masiyadu
a maganda ay siya en dapat tam a pagandaan ti hustu. 2% Awan dan iyad kailangan a
gamitan ten agum a bahagi nen baggi tam a talaga a maganda dan. Dikona inayus nen
Diyos en baggi tam, ay inatdddan na ti higit a karangalan en bahagi hidi a awan masiyadu
amarangal, 25 tanni awan magkahud ti kampi-kampiyan, nan magmalasakitan en balang
essa. 26 Ni en essa a bahagi ay masaketan, atanan di ay masaketan. Ni en essa a bahagi
ay maparangalan, atanan di ay masaya.

27 Sikam a atanan en eessa a baggi ni Cristo, sakay balang essa dikomoy ay bahagi nen
baggina. 28 Ndngdatton en Diyos ten simbaan ti purumeru, ay apostol hidi; kumaduwwa,
ay propeta hidi, sakay kumatallu, ay maistu hidi. Nangdétton bi siya ti makagamet hidi ti
himala, makapagpapiyya hidi ti tehud a saket, tagatulung hidi, tagapangasiwa hidi, sakay
makapagupos hidi ti iba-iba a upos. 2 Awan atanan ay apostol, propeta oni maistu. Awan
atanan ay naatdddan ti kakayanan a makagamet ti himala, 30 magpapiyya ten tehud a
saket hidi, makapagupos ti iba-iba upos oni méagpaliwanag ti hidi iyud a upos. 3! Kaya
pagsikapan moy a gustuwan en kaluub hidi a mas mahalaga.

Sakay nadid ay itoldu ku dikomoy en awan ti kaparehu ten atanan.

13

En Pdgmahal

1Nadid, makapagupusdk man ten upos nen tolay hidi sakay nen anghel hidi, ni awanak
labi ti pAgmahal ay kumanndk la a en batingtingan a magalingawngaw oni pompiyang
a matannug. 2 Ni sikdn man ay tehud a kakayanan a magpahayag ten upos nen Diyos
sakay mangintendi ten atanan a lihim, ni tehuddk man ten atanan a kaalaman sakay
dikdl a pannampalataya a kaya ku pa a paagtonan en bukid hidi, peru ni awanak labi
ti pAgmahal, ay awandk labi ti kuwenta. 3 Sakay maski ni ipagatad ku man en atanan
a ari-ariyan ku hidi, sakay iyalay ku man en baggi ku tdnni tutudén, ni awandk labi ti
pagmahal, awandk labi ti pakinabang!

4En pagmahal ay matiyaga sakay mabait, awan madinggitdn, awan palalu sakay awan
mapagmadikal, > awan madukas ti ugali, awan makasadili, awan madiyamutan, sakay
awan magmula ti iyamut. ® Awan na kasayaan en madukds a gamet, peru ikasaya na en
katutuhanan. 7 En pdgmahal ay mapagpatawad, tehud a tiwala, putat ti pag-asa, sakay
mapagtiis hanggan ten katapusan.

8 Matapos en kakayanan a magpahayag ten upos nen Diyos, sakay umimang en
kakayanan a magupos ti iba-iba hidi a upos, mawan bi en karunungan, peru en
pagmahal ay awan ti katapusan. ® Awan palla hustu en kaalaman sakay kakayanan tam

a magpahayag ten mensahi a gubwat ten Diyos, 10 peru kiddemat nen ganap, ay mawan
en awan ganap.

11 Dikona a anakdk palla, ay magupusdk, magisip sakay mangatuwiran a kona ten essa
a anak. Nadid a tehuddk dan a idad, ay inibutan ku dén en isip anak. 12 Ti kasalukuyan,
ay kumdn a maraburab a letratu en ketan tam ten aspehu, peru dumemat en aldew a
makilala tam en Diyos ti atubengan. Badit la en tukoy ku nadid; peru dumemat en aldew
a mahustu iyad a kaalaman, kona ten hustu a pakkatenggi na dikoku.

13 Kaya i talluwid a iydd ay manatili: en pdnnampalataya, pag-asa, sakay pdgmahal;
peru en pinakadakila ti hidi iydd ay en pagmahal.

14

Tungkul ten Kaluub pa hidi nen Ispiritu

1 Pakagustuwdn moy en pagmahal! Hangaddn moy en kaluub hidi a ispirituwal, lalu
dén en makapagpahayag ten mensahi a gubwat ten Diyos. 2 En magupos ti iba-iba a
upos ay ten Diyos a makpagguron bakan a ten tolay, gapu awan ti makaintendi dikona;
peru magupos siya ten lihim hidi ten tulung nen Banal a Ispiritu. 3 Peru en magpahayag
bi ten mensahi a gubwat ten Diyos ay magupos ten katolayan tdnni patibaydn en
pannampalataya di, pabegsadkkan en isip di sakay pasayadn. 4 En sadili a kdkkabiyag a
ispirituwal en palaguwadn nen magupos ti iba-iba a upos, peru en simbaan en palaguwén
nen magpahayag ten mensahi nen Diyos.

5 Gustu ku nakuwan a atanan moy ay makapagupos ti iba-iba a upos, peru mas lalu
a gustu ku a makapagpahayag kam ten mensahi a gubwat ten Diyos. Mas mahalaga en
magpahayag ten mensahi a gubwat ten Diyos, nan ten makapagupos ti iba-iba a upos,
puwera la ni tehud a méngpaliwanag ten kagiyan na, tdnni makatulung ten kédllagu nen
simbaan. ¢ Kaya, kakkapatkaka hidi, ni umangayak man haan sakay magupos ti iba-
iba upos dikomoy, ay dnya i pakinabang moyid dikoku? Awan! Makinabang kam la ni
tolduwan takam ten pahayag hidi nen Diyos, sakay en tukoy ku hidi a tungkul dikona,
en mensahi hidi a gubwat ten Diyos, sakay en adal hidi.

7 Magin ten instrumentu hidi a awan ti biyag a kona ten plauta sakay alpa, konya a
matukuyan nen deyaman ni dnya en tugtug na ni awan bi malinaw en tannug nen nota
hidi? 8 Sakay ni awan malinaw en tannug nen trumpeta a pagdulaw, deya i humandaid
tanni lumaban? ° Kona labi hud, konya a matukuyan nen agum ni dnya en gustu moy
a kagiyan ten kinagi moy ti iba-iba a upos ni awan di bi maintendiyan? Kuman kam a
nakpagguron ten parés.

10 Makpal a iba-iba upos ti munduwiday, sakay balang essa ay tehud a kahulugan,
1 peru ni awanak malalaki ten upos a ginamit nen kauron ku, ay awan kami magkain-
tendiyan. 12 Gapu gugustu moy a magkahud ten kaluub hidi nen Ispiritu, ay sikapan moy
a sumagana kam ten kaluub a makapangpalagu ten simbaan.

13 Gapu haddi, ay kailangan a ipagdasal nen magupos ti iba-iba a upos a dtdenan bi
siya ti kaluub a mangpaliwanag ten kinagi na. 14 Ni magdasaldk ti uposid a iyan, ay
magdasal ngani en ispiritu ku peru awan bi ti pakinabang en isip ku. 15 Anya i dapat
kuwid a gamitdn? Magdasalak ten pamamag-itan nen ispiritu ku, peru gamitan ku bi en
isip ku ten pagdasal ku. Magkansiyondk ten pamamag-itan nen ispiritu, peru gamitan
ku bi en isip ku ten pagkansiyon ku. 16 Ni magpasalamat ka ten Diyos ten pamamag-
itan nen ispiritu la, konya a makakagi ti “Amen” en essa a tolay a ked haud ni awan
na maintendiyan en kakkagiydn mu? 17 Maganda en pagpasalamat mu, peru awan
makatulung ten kéllagu nen biyag a ispirituwal nen agum.

18 Magpasalamatak ten Diyos gapu makapagupusék ti iba-iba a upos, a higit dikomoy
aatanan. 19 Peru ten pamagipun-ipun ten simbaan, mas gustu ku pa a magupos ti limma

a upos a maintendiyan sakay makapagtoldu ten agum, nan ten libu-libu a upos a awan
bi maintendiyan.

20 Kdkkapatkaka hidi, dyan kam magin isip anak. Magin kona kam ten anak a awan ti
tukoy tungkul ten madukds, peru ten paggintendi moy ay arigdn moy en magkatanda.
21KXona haddi en nakasulat ten Kautusan:

“Kinagi nen Panginoon,

‘Magupusak ti banuwanid a iyad, ten pamamag-itan nen tolay hidi a tehud a iba a

upos,

ten pamamag-itan nen bibig nen dayu hidi,

Peru awandk di padi sanigén.” ”
22 Ni konahud, en kaluub a makapagupos ti iba-iba a upos ay essa a tanda para ten
awan hidi mdnnampalataya, bakdn a ten mdnnampalataya hidi. Peru en kaluub a
makapagpahayag ti mensahi a gubwat ten Diyos ay tanda para ten mdnnampalataya hidi,
sakay bakan a ten awan hidi mdnnampalataya.

23 Kaya ni ten paggipun-ipun ten simbaan ay magupos ti iba-iba a upos en atanan,
sakay tehud a dumemat a katolayan a awan ti konahud a kaluub oni awan mannam-
palataya, ay awan di beman wad kagiyan a nagareng kamon? 24 Peru ni en atanan ay
magpahayag ten mensahi a gubwat ten Diyos, sakay dumemat haud en essa a awan
makaintendi oni awan mannampalataya, ay makilala na a siya ay makasalanan, sakay
mabati na en tunay na a kalagayan. 25 Sakay matukuyan na en lihim ten pusu na. Kaya
lumuhud siya a sumamba ten Diyos, sakay tulos na a kagiyan a, “Talaga a ked dikomoy
en Diyos!”

Kaayusan ten Simbaan

26 Anya nadid i gustuwid a kagiyan ni atananid a iyad, kdkkapatkaka hidi? Ni ten
paggipun-ipun moy ay tehud a magkansiyon, tehud a magtoldu, tehud a magpahayag
ten kaluuban nen Diyos, tehud a magupos ti iba-iba hidi a upos, sakay tehud bi a
magpaliwanag ti iyud, gamitan moy hidi iyad a atanan para ten kallagu nen simbaan.
27Ni tehud a magupos ti iba-iba a upos, tama dan en duwwa oni tallu a méaglelewas sakay
kailangan a tehud a mangpaliwanag ten kagiyan di. 26 Peru ni awan ti mangpaliwanag, ay
tumahimik dalla en nagupos ti iba-iba a upos sakay makpagguron dalla siya ten Diyos.
29 Pabayan a magupos en duwwa oni tallu a tolay a tehud a kaluub a magpahayag ten
mensahi a gubwat ten Diyos, sakay suriyan bi nen agum en kagiyan di hidi. 30 Sakay ni
en essa a maggetnud haud ay nakatanggap ti pahayag a gubwat ten Diyos, umimang
pala en magupos. 3! Gapu sikam a atanan ay maari a maglelewas a magpahayag ten
mensahi nen Diyos tdnni kumabetu en atanan sakay bumegsdk en isip di. 32 En kaluub a
magpahayag ten mensahi a gubwat ten Diyos ay dapat a mapugad nen tehud a kaluub ti
iyud, 33 gapu en Diyos ay awan masaya ten kaguluwan gapu siya en Diyos nen kaayusan
sakay kapayapaan.

Kona haddi en dapat a mangyari ten atanan a simbaan nen tolay hidi nen Diyos. 34En
babbi ay kailangan a tumahimik ten paggipun-ipun ten simbaan. Gapu awan impakultad
dikodi a magupos ten paggipun-ipun di; kailangan hidi a pasakup, a kona ten nakagi
ten Kautusan. 35 Ni tehud hidi a gustu a matukuyan, ay magtanung hidi ten kabinga
di kdddemit ten bilay di; gapu makasaniki a magupos en essa a babbi ten disalad nen

simbaan.
36 Bakay bi en pangakala moy ay naggubwat dikomoy en upos nen Diyos, oni bakay

sikam la en nakatanggap? 37 Ni en pangakala nen deyaman ay nakatanggap siya ti
pahayag a gubwat ten Diyos, oni anyaman a kaluub nen ispiritu, ay dapat na a tenggiyan
a i sulat kuwidi dikomoy ay utus nen Panginoon. 38 En awan mangtenggi haddi ay dyan
moy bi tenggiyan.

39 Kaya, kakkapatkaka ku hidi, hangaddn moy nakuwan a makapagpahayag ten
mensahi a gubwat ten Diyos, peru dyan moy bi ibawal en magupos ti iba-iba hidi a upos.
40Kaya la, ay gamitdn moy en atanan a bagay ten tama sakay maayus a paraan.

15

En Kdkkabiyag a Ruway ni Cristo

1 Kékkapatkaka ku hidi, ipaala-ala ku dikomoy nadid en Maganda a Bareta a im-
pangaral ku dikomoy. Iyad en Maganda a Bareta a tinanggap moy, sakay nagin
pundasyon nen pannampalataya moy. 2 Naligtas kam ten pamamag-itan ni iyad, ni
magpakatibay kam ten upos a impangaral ku dikomoy; gapu ni awan, ay awan ti kuwenta
en pannampalataya moy.

3 Gapu inyatdd ku dikomoy i adaliday a tunay ti halaga a tinanggap ku labi: ti Cristo
ay natay gapu ten kasalanan tam hidi, bilang pangtupad ten kinagi na ten Kasulatan.
4Inlabbdng siya sakay nabiyag a ruway ten katallu a aldew, ayun bi ten Kasulatan. 5 Sakay
pummeta siya kdnni Pedro, kattapos ay ten sapulu ay ti duwwa a apostol. ¢ Kattapos, ay
pummeta siya ten mahigit a limma a datos a kakkapatkaka a namagipun-ipun. Kakpalan
dikodi ay biyag palla hanggan nadid, peru en agum ay natay dan. 7 Sakay pummeta bi
siya kanni Santiago, kona bi ten atanan a apostol.

8 Ten katapusan ay pummeta bi siya dikoku, maski ni kapalagay kuwid ay en essa a
anak a neenak a awan kapanahunan. ° Gapu sikdn en kababaan ten atanan a apostol,
awandk ngani karapatdapat a duluwan a apostol, gapu inusig ku en simbaan nen Diyos.
10peru gapu ten kabaitan na dikoku, ay nagin apostolak, sakay awan nawanan ti kuwenta
iyad a kaluub na dikoku. Ti katunayan na, ay nagtarabahuwdk ti hustu nan hidi, peru
bakan iyad a gapu ten sadili ku a kakayanan nan gapu ten kabaitan nen Diyos dikoku.
11 Kaya magin sikdn oni hidi, ay iyad en ipappangaral mi, sakay pinaniwalaan moy.

En Kdkkabiyag a Ruway nen Patay hidi

12 Nadid, ni ipappangaral mi a ti Cristo ay nabiyag a ruway, bakin a kagi nen agum
dikomoy ay awan biyagan a ruway en nagkatay hidi? 13 Ni tatarudan iyan, ay lumitaw
a awan nabiyag a ruway ti Cristo. 4 Sakay ni awan nabiyag a ruway ti Cristo, ay awan
ti kuwenta en pangngaral mi sakay awan bi ti pakinabang ten pannampalataya moy.
15 Ni konahud, ay lumitaw a mégkabuli kami a tistigu nen Diyos gapu pinatunayan mi
a biniyag a ruway nen Diyos ti Cristo, peru awan bali, ni talaga a awan ti kdkkabiyag a
ruway ten nagkatay hidi. 16Niawan biniyag a ruway en ndgkatay hidi, ay awan bi nabiyag
a ruway ti Cristo. 17 Sakay ni awan nabiyag a ruway ti Cristo, ay awan palla nalinisan
en kasalanan moy sakay awan ti pakinabang ten pannampalataya moy. 18 Bakan la
iyan, gustu naid a kagiydn ay en atanan a ndgkatay a mannampalataya kdnni Cristo ay
nepahamak. 1°Ni en pag-asa tam kédnni Cristo ay para la ti biyagid nadid, ay sikitamon i
kakakagbiyid ten atanan a tolay.

20 Peru nadid ta biniyag a ruway ti Cristo, saiyad i katunayanid a biyagan a ruway
en nagkatay hidi. 2! Ni konya a dummemat en kdkkatay ten pamamag-itan nen essa a
tolay, ay kona labi hud, dummemat en kdkkabiyag a ruway ten pamamag-itan bi nen
essa a tolay. 22 Gapu ni konya a matay en atanan gapu ten kaugnayan kdnni Adan, ay
kona labi hud, mabiyag en atanan gapu ten kaugnayan di kdnni Cristo. 23 Peru en balang
essa ay tehud a kanya-kanya a netakda a panahun. Ti Cristo en kadipalonguwan ten
atanan; kattapos, en ked hidi kanni Cristo ten kdssoli na a ruway. 24 Sakay dumemat
en katapusan, ni neatdd dén ni Cristo ten Diyos Ama en kahariyan, kittapos na a
matalu en atanan a kahariyan, pamahalaan sakay kapangyariyan. 25 Gapu ti Cristo
ay dapat a maghari hanggan a matalu na sakay mapasuku en atanan a kadima na.
26 En kadimudyanan na a taluwan a kadima ay en kamatayan. 27 Gapu kinagi nen
Kasulatan, “En atanan a bagay ay sakupédn nen Diyos ten kapangyariyan na.” Peru en
upos a, “atanan a bagay,” ay maliwanag a awan kaguman haddi en Diyos gapu siya
en nangdatton ten atanan a bagay ten disalad nen kapangyariyan ni Cristo. 28 Ni en
atanan a bagay ay nasakup dén nen kapangyariyan ni Cristo, ay en Anak damman
en magpasakup ten kapangyariyan nen Diyos a nangdétton ten atanan a bagay ten
disalad nen kapangyariyan na. Ni konahud, ay maghari en Diyos ten atanan. 29 Ni

konahud, ay dnya halagaid nen pagpabinyag nen tolay hidi para ten nigkatay hidi?
Ni talaga a awan biyagdn a ruway en négkatay hidi, ay bakin nagpabinyag pa en tolay
hidi alang-alang dikodi? 30 Sakay bakin ked kami pa ti panganib a kalagayan ti atanan
a odas? 31 Kakkapatkaka ku hidi, kada aldew ay adeniydk ti kdkkatay. Kagiyan ku
iyad gapu ipagmadikal takam alang-alang kanni Cristo Jesus a Panginoon tam! 32 Ni
en pakpaglaban ku ten magkatapang a kadima ti Efeso ay para ten tolay la, dnya i
pakinabang kuwid? Ni awan labi mabiyag a ruway en patay hidi, ay mas maganda pa
ni sunudan tam dalla i kakagiyanid a iddi: “Kuman kitam sakay uminom, gapu ni ilaw,
ay matay kitam.”

33 Dyan kam padadaya. “En madukds a kaguman ay makasida ti magkaganda a ugali.”
34 Magpakatinu kam sakay addggan moy en pagkasala. Awan matenggi nen agum
dikomoy en Diyos. Kagiyan ku iyad tanni mapasaniki kam.

En Idsura nen Bdggi ten Kdkkabiyag a Ruway

35 Peru tehud a magtanung, “Konya a mabiyag a ruway en patay hidi? Anya en magin
idsura nen baggi di?” 36 Hangall Awan mabiyag en bine a imula mentras awan iyad
matay. 37 Sakay en imula ay bakan a dikdl dan, nan bine, a kona ten butil nen trigo oni
nen agum a bine. 38 En Diyos en mangatad ti baggi ti iyud a bine, ayun ten kaluuban na;
balang bine ay dtdenan na ti tama a baggi.

39 Sakay awan pare-parehu en pilas nen linalang hidi a tehud a biyag; iba en pilas nen
tolay, iba en pilas nen hayup, iba ten ibun hidi, sakay iba ten ikan hidi.

40 Tehud a baggi a panglanget sakay tehud bi a pangluta; iba en kagandaan nen
pangluta sakay iba en kagandaan nen panglanget. 4! Iba en demlag nen aldew, iba bi
en demlag nen bulan, sakay iba bi en demlag nen biton hidi. Maski en biton hidi ay
awan pare-parehu en demlag di.

42 Kona labi hadn ten kakkabiyag a ruway. En bdggi a inldbbang ay marunot, peru
awan marunot a awan ti katapusan en baggi a biniyag a ruway. 43 Madukas sakay awan ti
kaya dikona a inldbbang, maganda sakay mabegsak ten kdkkabiyag a ruway. 44 Inlabbang
a baggi a pangluta, mabiyag a ruway bilang baggi a panglanget. Ni tehud a baggi a
pangluta, tehud bi a baggi a panglanget. 45 Kona haddi en nakasulat, ten kasulatan: “En
purumeru a tolay a ti Adan, ay linalang a indtdenan ti biyag,” en dimudyan a Adan ay
Ispiritu a mangatdd ti biyag. 46 Peru awan ndgdipalongu en panglanget; en pangluta
pa bagu en panglanget. 47 En purumeru a Adan ay gubwat ti luta, gapu linalang siya a
gubwat ten alikabuk, en kaduwwa a Adan ay gubwat dilanget. 48 En baggi a pangluta ay
kona ten naggubwat ten luta; en baggi a panglanget ay kona ten naggubwat dilanget.
49 Ni konya a nagin kaparehu kitam ten tolay a gubwat ti lutaiday, ay magkakona kitam
bi ten tolay a naggubwat dilanget.

50 1ddi en gustu ku a kagiyan, kdkkapatkaka ku hidi, en binuu nen pilas sakay digi ay
awan maari a makabahagi ten kahariyan nen Diyos, sakay en baggi a pangluta ay awan
maari a magmana ti biyag a awan ti katapusan.

51 Essa a lihim i kagiyan kuwidi dikomoy, bakan a sikitam a atanan ay matay peru
atanan tam ay baguwdn, 52 ten essa a saglit, ten essa a kisdp-mata, a kasabay nen
katapusan a tdnnug nen trumpeta. Gapu ten kattdnnug nen trumpeta, mabiyag a ruway
en patay hidi sakay awan ddn hidi matay a ruway. Baguwén kitam a atanan. 53 En baggi
tam a marunot ay mapalitan ti awan marunot sakay en baggi tam a matay ay mapalitan
ti biggi a awan matay. 54 Ni en marunot ay napalitan ddn ti awan marunot, sakay ni en
tehud a kamatayan ay napalitan ddn ti awan ddn matay, ay matupad ddn en nakagi ten
kasulatan: “Natalu dan en kamatayan; nangyari dan en tagumpay!”

55 “Hadya ddn, kamatayan, en tagumpay mu?

Héadya dan, kamatayan, en kamandag mu?”
56 En kamandag nen kamatayan ay en kasalanan, sakay en begsak nen kasalanan ay
maggubwat ten Kautusan. 57 Magpasalamat kitam ten Diyos gapu inatdddan na kitam ti

tagumpay ten pamamag-itan nen Panginoon tam a ti Jesu-Cristo! > Kaya ngani, mahal
ku hidi a kdkkapatkaka, magpakatatag kam a pirmi sakay dyan manghina. Magpakasipag
kam ten pagserbi moy ten Panginoon, gapu tukoy moy a awan masayang en pagud moy
para dikona.

16

Tulung ten Kdkkapatkaka ti Judea

1 Nadid, tungkul bi ten pagpuron ti itulung ten kdkkapatkaka ti Judea, ay gamitdn
moy iyud a kona ten kinagi ku ten simbaan hidi ti Galacia. 2Kada purumeru a aldew
nen simba, mangbukud en balang essa ti bahagi nen kinita na, sakay ipundn na iyud
para awan dan kailangan a magagid pa ti tulung kdddemat ku hadn. 3 Kdddemat ku
hadn, atdddan ku ti sulat en tolay hidi a piliyan moy tanni mangtawid ten tulung moy ti
Jerusalem. 4 Sakay ni kailangan a angayak bi haud, ay mdkkuyugék dikodi.

En Planu hidi ni Pablo

5 Angayak hadn kaggubwat ku ti Macedonia, gapu naplanu ku a rumoyot haud.
6 Magmalaydk haan sakay bakay hdddadk ddn hadn a mangdmyan, tanni matulungandk
moy ten balang angayan ku. 7 Awan ku gustu a rumoyoték la hadn; nan gustu ku a
magmalay ti sabadit, ni kaluuban nen Panginoon.

8 Peru en planu ku ay mégyan ti Efeso hanggan ten aldew ni Pentecostes.” ° Tehud a
maganda a pagkakataun haddi para ten pagserbi tam, maski ni makpal a humadlang.

10 Kdddemat hadn ni Timoteo, ay ipeta moy dikona en maganda moy a pagtanggap
tdnni pumapayapa en kaluuban na, gapu siya ay kaparehu ku a magserbi ten Panginoon.
11 Dyan moy siya imemenos, nan tulungan moy tanni makasoli siya hdddi a tehud a
kapayapaan, gapu dorayan ku siya a kaguman nen kdkkapatkaka hidi. 12 Tungkul bi ten
kapatkaka tam a ti Apolos, inuron ku siya ti maganda a angay bumisita hadn a kaguman
en agum a kakkapatkaka. Peru awan palla siya makaangay haan nadid. Saka dalla ni
tehud dan a pagkakataun.

Pangkatapusan a Bilin

13 Magin handa kam sakay magpakatatag ten paAnnampalataya moy. Magpakatapang
kam sakay magpakatibay. 14 En atanan a gaggamitan moy ay gamitdn moy a tehud a
pagmahal.

15 Kékkapatkaka ku hidi, tukoy moy a en pamilya ni Estefanas en dipalongu a
nakakilala ten Panginoon ti Acaya; sakay inlaan di en sadili di a magserbi ten tolay hidi
nen Diyos. Ipakpagguron ku dikomoy 1¢ a magpasakup kam ten kona hidi dikodi, sakay
ten deyaman a kaguman di a magpakahirap a magserbi.

17 Masayadk ten kdddemat de Estefanas, Fortunato, sakay ti Acaico, gapu gamitdn di
en awan moy magamet para dikoku. 18 Hidi en nangpabegsék dikoku, a kona bi dikomoy.
Pakahalagaan moy en kona hidi hadn a kalasi ni tolay.

19 Kumustadn kam nen mannampalataya hidi ti Asia. Kumustaan kam bi de Aquila ay
ti Priscila, sakay nen kdkkapatkaka hidi a maggipun-ipun ten bilay di ten ngaran nen
Panginoon. 20 Kumustadn kam bi nen atanan a kakkapatkaka haddi.

Mamagkumustaan kam bilang matatkaka kanni Cristo.

21Sikan a ti Pablo en mismu a ndngsulat ti iyad a pagbati.

22 Sumpadn en deyaman a awan ti pAgmahal ten Panginoon!

Marana tha Dumemat ka dan nakuwan, Panginoon mi! 23 Pagpaladn kam nakuwan nen
Panginoon tam a ti Jesus.

24 Magkahud kam nakuwan a atanan ten padgmahal ku, ten ngaran ni Cristo Jesus.

16:8 Pentecostes: iydd ay en kdddibdbbi nen Banal a Ispiritu ten dipalongu hidi a mdnnampalataya.



2 CORINTO 1:1 241 2 CORINTO 1:13

En Kaduwwa a Sulat ni Pablo ten
TAGA-CORINTO HIDI

Paliwanag Tungkul ten Libru

En Kaduwwa a Sulat ni Pablo ten Taga-Corinto hidi ay nesulat dikona a tehud a problema
en apostol sakay en agum a miyembru nen simbaan ti Corinto. Tehud a sangan a tolay ti
simbaanid a iydd a kumontra kanni Pablo, peru impabati la ni Pablo en kagustuwan na a
makpagkasundu dikodi, sakay impahayag na bi a magin masaya siya a tarud ni mangyari
iyad.

Ten purumeru a bahagi nen sulat, ay tinalakay ni Pablo en kaugnayan na ten simbaan
ti Corinto. Impaliwanag na ni bakin a masaket en kattabbig na ten pangmemenos sakay
pangkontra nen simbaan dikona, sakay insaysay na en kasayaan na a bunga nen pagsisi
sakay pagkasundu. Kattapos, ay kinagi na ten mannampalataya hidi a mangatad hidi ti
sagana a tulung ten maghirap hidi a kakkapatkaka ti Judea. Ten katapusan a bahagi ni
sulatid a iyad, ay insurug ni Pablo en sadili na bilang apostol ten sangan a taga-Corinto
a magkagi a hidi i tatarudanid a apostol bakan a ti Pablo.

Lasdn nen Libru

Sapul 1:1-11

Ti Pablo sakay en simbaan ti Corinto 1:12-7:16

En tulung ten kdkkapatkaka hidi ti Judea 8:1-9:15

En pagsurug ni Pablo ten karapatan na bilang essa apostol 10:1-13:10
Katapusan 13:11-13

11ddi a sulat ay gubwat kdnni Pablo a apostol ni Cristo Jesus ayun ten kaluuban nen
Diyos sakay gubwat ten kapatkaka tam a ti Timoteo.

Para ten simbaan nen Diyos ti Corinto sakay ten tolay hidi nen Diyos a mdgyan ti buu
a Acaya.

2 Magkahud kam nakuwan ti pagpapala sakay kapayapaan a gubwat ten Diyos a Ama
tam sakay ten Panginoon a ti Jesu-Cristo.

En Pasalamat ni Pablo
3 Puriyan tam en Diyos sakay Ama nen Panginoon tam a ti Jesu-Cristo, en makakk-

agbiyan a Ama sakay Diyos a pirmi a mangparapara dikotam. 4 Paraparaan na kitam
ni tehud kitam a kalungkutan, tdnni maparapara tam bi en agum hidi a tehud a
kalungkutan. 5 Gapu ni sakonya ti kakpal en kahirapan mi gapu ten pdkpagkaessa mi
kénni Cristo, ay sakona bi hud ti kakpal en pangparapara ni Cristo dikomi. ¢ Ni maghirap
kami man, ay para iyad ten kapiyyaan moy sakay kaligtasan. Ni naparapara kami ay
maparapara kam bi tdnni mataggdd moy en kahirapan a danasan moy a kona dikomi.
7Kaya matibay en pag-asa mi para dikomoy, gapu tukoy mi a naghirap kam bi a kona ten
paghirap mi, kaya paraparadn na kam bi a dikomi. 8 Kakkapatkaka, gustu mi a matukuyan
moy en kahirapan hidi a naranasan mi ti Asia. Tunay ti ddggi en naranasan mi, ngari-
ngari kami dan a mawanan ti pag-asa a mabiyag. 9 Akala mi ay dummemat dan en
odas mi. Peru nangyari iyud tdnni awan kami magtiwala ten sadili mi nan ten Diyos
a mangbiyag a ruway ten patay hidi. 10 Inligtas na kami ten banta ni kamatayan sakay
tulos-tulos a ildlligtas, sakay umasa kami padi a tulos-tulos na a iligtas 11 ten tulung nen
dasal moy hidi. Ni konahud, makpal en magpasalamat ten Diyos gapu ten pagpapala na
dikomi bilang tabbig ten dasal nen kakpalan.

Nagbagu en Planu ni Pablo
121ddi en mepagmadikal mi sakay patunayan bi nen konsensiya mi: tapat sakay awan
ti pdgwari-wari en padkpaggagum mi ten atanan, lalu ddn dikomoy. Peru nagamet mi iyad
ten tulung nen Diyos bakén a ten pamamag-itan nen karunungan nen tolay. 13 Awandk
ti isulat a anyaman dikomoy a awan moy kaya a basadn sakay intendiyan. Maintendiyan

moy nakuwan iyud ti hustu, 14 a kona ten sabadit moy dan a pakkaintendi dikomi. Sakay
ten kdssoli nen Panginoon a Jesus, ay mepagmadikal moy kami a kona ten pagmadikal
mi dikomoy.

15 Siguraduwak ten planu ku a dipalonguwan takam a bisitadn. Ni magkakonahud ay
pinagpala kam ten pumenduwwa a kdbbisita ku dikomoy. 16 Gapu planu ku a rumoyot
hadn baguwdk a angay ti Macedonia, késsoli ku ay rumoyotdk ddmman haan a ruway
tanni matulungandk moy para ten kdangay ku ti Judea. 17 Nadid, gapu beman a kona
haddi en planu ku ay makagi moy dén a pabagu-baguwdk ti isip? Konadk beman ten
makamundu hidi, a kagiyan di a, “Uhu” sakay kattapos ay awan balla bi? 18 Ni konya a en
Diyos ay tapat, kona bi hud en upos ku dikomoy, en “Uhu” ku nadid ay manatili a “Uhu.”
19 Gapu en Anak nen Diyos, a ti Jesu-Cristo a ipappangaral mi a de Silvano sakay Timoteo,
ay bakan a “Uhu” kattapos ay “Awan,” gapu siya ay pirmi a “Uhu.” 20 Gapu kanni Cristo
en atanan a pangaku nen Diyos ay pirmi a “Uhu.” Gapu dikona, ay makatabbig kitam
ti “Amen” para ten kapuriyan nen Diyos. 2! En Diyos en mangpabegsak dikomi sakay
dikomoy ten pamamag-itan nen pdkpagkaessa kanni Cristo, sakay siya bi en nangpili
dikomi. 22 Tinatakan na kami sakay pinagkaluuban ten Ispiritu na, bilang katunayan a
tupadan na en pangaku na hidi.

23 Tistigu ku en Diyos, tukoy na en ked ten pusu ku. Awandk palla umangay hadn ti
Corinto gapu sikam bi en disipdn ku. 24 Awan mi kam gustu a diktaan ni dnya i dapat
moyid a paniwalaan, gapu tukoy mi a matatag kamon ten pannampalataya moy. Gustu
mi la a tumulung tanni magin masaya kam.

2

1Sinadya ku a dyan pala angay haan tanni awan kam magkahud a ruway ti kalungku-
tan. 2 Gapu ni atdddan takam ti kalungkutan, deya pa i mangpasayaid dikoku? Awan
beman sikam labi? 3 Kaya nagsulatdk pa dikomoy. Umaddédk a maataddan ti kalungkutan
en tolay hidi a dapat a mangpasaya dikoku ten kdangay ku hadn. Gapu tukoy ku a ni
masayadk ay masaya kam bi. 4 Dikona sulatan takam, tunay ti lungkut en pusu ku sakay
mabalisa, sakay todu a luwa en tinumurug mentras isulat ku iyud. Sinulatan takam
bakén a tdnni atdddan ti kalungkutan nan tanni ipabati ku dikomoy ni sakonya ti kadikal
en pagmahal ku dikomoy.

Patawaddn en Nagkasala

5 Nadid, ni tehud a nakapangatad ti kalungkutan ten deyaman, ay bakédn a sikén i
nanggamitanid, nan sikam a atanan; bakan a padikallan ku hidi iydd a bagay, peru i
tatarudanid, ay sikam i inatdenan naid ti kalungkutan. ¢ Tama ddn en péagparusa a
ginamet dikona nen kakpalan dikomoy. 7 Dapat patawaddn moy dan siya sakay pasayadn
tanni awan bi matuluyan a manghina ti isip. 8 Kaya pakkekagbi ku dikomoy a ipabati moy
dikona a mahal moy padi siya.

91 essa paid a dahilan nen pagsulat ku dikomoy tenhud, ay purbaan kam sakay tukuyan
ni sdssunuddn moy en atanan nen ipappangaral ku dikomoy. 1°Ni deyaman en pinatawad
moy ay pinatawad ku dan bi. En pinatawad ku, ni tehud man a dapaték a patawadan, ay
pinatawad ku ten atubengan ni Cristo, alang-alang dikomoy, 1! tdnni awan kitam madaya
ni Satanas sakay tukoy tam labi en gustu na a mangyari.

Minabalisa ti Pablo ti Troas
12 Dikona dummemattak ti Troas para mangaral ten Maganda a Bareta tungkul

kénni Cristo, ay inatdenandk nen Panginoon ti maganda a pagkakataun tdnni megamet
iyud. 13 Peru mabalisadk a tarud gapu awan ku ketan ti Tito a kapatkaka tam. Kaya
nagpaalamak ten tolay hidi haud sakay nagdiretsu ti Macedonia.

Nagtagumpay Gapu kdnni Cristo
14peru salamat ten Diyos ta pirmi na kami a ikuyug ten parada nen tagumpay ni Cristo,
gapu ten pakpagkaessa mi dikona. Ginamit kami nen Diyos para kumalat en pakkatenggi

kénni Cristo a kona ten kédkkalat nen pagpasérrub. 15> Gapu kumén kami a en masarrub
a insenso a iyalay ni Cristo ten Diyos. Sakay kumalat iyud ten maligtas hidi sakay ten
mepahamak hidi. 16 Ten mepahamak hidi, iydd ay kumén a buyok a makatay, peru
ten meligtas hidi, iydd ay masdrrub a makapangatad ti biyag. Deya en tehud a sapat
a kakayanan a makagamet ten kona hidi hadd a bagay? 17 Awan kami kona ten agum hidi
a inigosyu di en upos nen Diyos. Nan, bilang inutusan nen Diyos sakay tagapagserbi ni
Cristo, buu a katapatan mi a ipdppangaral en upos na.

3

En Tagapagserbi hidi ten Bigu a Tipan

1 Ti palagay moy bemanid ay ipdgmadikal mi ddmman i sadili miyidi? Kona kami
beman ten agum a tolay a kailangan pa ti sulat a rikumendasyon para dikomoy oni
gubwat dikomoy? 2 Sikamon a mismu en rikumendasyon mi, nakasulat ten pusu mi,
matenggi sakay mabasa nen atanan a tolay. 3 Maliwanag a sikam en sulat ni Cristo a
impatawid na ten pamamag-itan mi. Awan insulat ten pamamag-itan ni tinta, nan ten
pamamag-itan nen Ispiritu ten Diyos a biyag, sakay bakan a ten tindppeng hidi a batu
nan ten pusu nen tolay hidi.

4 Makagi mi iyadd gapu ten pagtiwala mi ten Diyos ten pamamag-itan ni Cristo. 5 Awan
kami ti sapat a kakayanan para magamet mi iyadd, en kakayanan mi ay gubwat ten
Diyos. ¢Inatdddan na kami ti kakayanan a magin tagapagserbi ten bigu a tipan, essa
a kasunduwan a awan neayun ten nakasulat ten Kautusan nan ten Ispiritu. Gapu en
nakasulat ten Kautusan ay makapangatdd ti kamatayan, peru en Ispiritu ay mangatad ti
biyag.

7 Dikona inyatdd en Kautusan a neukit ten tindppeng a batu, ay nehayag en kaluwal-
hatian nen Diyos, kaya ngari-ngari a awan maileng nen Israelita hidi en rupa ni Moises
maski ni en demlag nen rupa na ay pansamantala la. Ni en pdgserbi a ayun ten
nakasulat a Kautusan a mangatdd ti kamatayan ay dummemat a tehud a kaluwalhatian,
8 ay 4nya pa wad en kaluwalhatian nen pagserbi a ayun ten Ispiritu? ° Ni tehud a
kaluwalhatian en pagserbi a mangatad ti hatul a kamatayan, ay lalu pa a maluwalhati
en pagserbi a makapangatad ti kaligtasan. 10 Ti katunayan, maari tam a makagi a en
dati a kaluwalhatian ay awan dén, gapu napalitan dén iyad ti higit a maluwalhati. 11 Ni
tehud a kaluwalhatian en lummipas, ay mas lalu en kaluwalhatian nen manatili a awan
ti katapusan.

12 Gapu ti pag-asa miyid a iyad, ay mabegsak en paggisipan mi. 13 Awan kami kona
kanni Moises a nagbunbun ten rupa na tanni awan ketan nen Israelita hidi en paglipas
ni kaluwalhatiyanid a iyud. 14 Peru nagin maktug en pagguluwan di, kaya hanggan nadid
ay ked palla i bunbunid a iyud mentras basaan di en dati a tipan. Maibut la iyud a
bunbun ten pakpagkaessa kanni Cristo. 1> Hanggan nadid, ay tehud palla a bunbun en
isip di kada basadn di en libru hidi ni Moises. 16 Peru ni umadeni en tolay ten Panginoon,
mawan en bunbun. 17 En Panginoon a nabanggit haddi ay en Ispiritu, sakay en Ispiritu
nen Panginoon en mangatad dikotam ti kalayaan. 18 Nadid ta naibut dan en bunbun,
magdemlag ten rupa tam en kaluwalhatian nen Panginoon. Sakay i kaluwalhatiyanid a
iyan ay gubwat ten Panginoon, a siya en Ispiritu, siya en mang-agton dikotam hanggan
magin kaparehu na.

4

En Kayamanan a Ispirituwal ten Pdggasdkkan a Gamet ti Lusak
1 Gapu ten kabaitan nen Diyos, ay inyatdd na dikomi iy4d a tarabahu, kaya awan
manghina en isip mi. 2Inaddggan mi dan en atanan a palihim sakay makasaniki a gamet.
Awan kami mangloku ten tolay hidi, sakay awan mi purepattdn en upos nen Diyos. Nan
hayagan mi a ipangaral en katutuhanan, sakay tukoy iyad nen Diyos. Kaya handa kami
a pahatul maski kdndeya.

3 Ni nabunbunan palla en Maganda a Bareta a ipappangaral mi, iydd ay nabunbunan
la para ten awan hidi ligtas. 4 Awan hidi sumampalataya gapu en isip di ay nalinlang
nen madukds a diyos ni munduwiday. Tdnni awan di metan en demlag nen Maganda
a Bareta tungkul ten kaluwalhatian ni Cristo, a mismu a kaparehu nen Diyos. > Bakan
a en sadili mi en ipdppangaral mi, nan ti Cristo Jesus a Panginoon. Sakay sikami ay
tagapagserbi moy alang-alang kanni Jesus. © Gapu en Diyos a nagkagi a, “Magkahud ti
demlag ten kadikldmman,” ay siya en nangatad ti demlag ten isip mi tdnni matenggi mi
en kaluwalhatian nen Diyos a ketan ten rupa ni Cristo.

7 Peru sikami a pinagkaluuban ti iyad a ispirituwal a kayamanan, ay kababaan la a
paggasakkan a kona ten binga, tdnni ipakapospos iyad a dakila a kapangyariyan ay kao
nen Diyos, bakdn mi a kao. ® Pdppahirapan di kami, peru awan kami summuku. Ni
mensan, mabalisa kami peru awan nawanan ti pag-asa. ° Ausigdn di kami, peru awan
kami pinabayan nen Panginoon. Metumba kami, peru umikat kami a ruway. 10 Pirmi
a ked ti baggi miyiday en kdkkatay ni Jesus, tdnni ten pamamag-itan ni baggi miyiday
ay ketan en biyag na. 1 Mentras a biyag kami ay pirmi kami a ked ti panganib alang-
alang kanni Jesus, tdnni ten pamamag-itan nen biyag mi a tehud a kamatayan ay ketan
en biyag na. 12 Sakay mentras a utay-utay kami a matay, sikam bi ay magkahud ti biyag.
13 Kinagi ten Kasulatan a, “Magupusak gapu sumampalatayadk.” Ti iyud labi a ispiritu
ni pannampalataya, magupos kami bi gapu sumampalataya kami. 4 Gapu tukoy mi a
en Diyos a nangbiyag a ruway ten Panginoon a ti Jesus, ay siya labi en mangbiyag a
ruway dikomi a kaguman ni Jesus sakay iyangay na kitam ten pappagyanan na. 15 En
atanan a pagtatiis ku ay para iyad ten kapiyyaan moy, tanni lalu a kumakpal en tolay
a makatanggap ten kaluub hidi nen Diyos, sakay makpal pa en magpasalamat sakay
magpuri dikona.

Mabiyag ti Pdnnampalataya
16 Kaya awan kami manghina ti isip. Maski mahina en baggi mi, ay tulos-tulos bi
a bumegsak en ispiritu mi aldew-aldew. 17 En badit sakay pangsamantala a paghirap
mi a tattiisdn nadid ay makapangatad ti kasayaan a awan ti katapusan sakay awan ti
kaparehu. 18Kaya en pangileng mi ay nakatuun ten bagay hidi a awan ketan, sakay bakdn
a ten bagay hidi a madeleng. Gapu pansamantala la en bagay hidi a ketan, peru awan ti
katapusan en bagay hidi a awan ketan.

5

1 Tukoy tam a kapag nasida dan en tolda a pappagyanan tam nadid, a gustu naid a
kagiydn ay en baggi tam a makaluta, ay tehud a bilay dilanget a awan masisida, essa
bilay a ginamet nen Diyos bakdn a nen tolay. 2 Magdadadaingan kitam mentras a ked
kitam ti iydd a baggi, sakay tunay en sor tam ten bilay a makalanget, 3 tdnni mara
mabihisan kitamon ti iyad ay awan kitam kedemdttan a eklas. 4 Mentras a magyan kitam
palla ti iyad a tolda, ay maghirap sakay magdadadaingan, bakdn a gapu gustu tam a
addggan en baggi tam a makaluta, nan gustu tam a mabaduwan ti baggi a makalanget.
Tanni magkakonahud, en biyag tam a tehud a katapusan ay mapalitan ti biyag a awan
ti katapusan. 5 En Diyos a mismu en nanghanda dikotam para ti iyadd a pagbagu, sakay
impagkaluub na dikotam en Ispiritu bilang katunayan a iyadd ay matupad.

6 Kaya pirmi a mabegsdk en isip tam. Tukoy tam a mentras ked kitam palla ti
makaluta a baggi, ay awan kitam makasaddap ten bilay a inhanda nen Panginoon. 7 Gapu
nabiyag kitam ayun ten pdnnampalataya ten Panginoon, sakay bakén a ten bagay hidi a
ketan. 8 Mabegsak ngani en isip tam a iwarak en baggi tam a puwestu tam nadid, tanni
makaguman tamon en Panginoon. °Kaya nadid, en gugustu tam ay magin makasaya
dikona, maski ni ked kitam ti makaluta a baggi oni ked kitamon dikona. 10 Gapu sikitam
a atanan ay umatubeng ten paghatul ni Cristo, sakay tumanggap ti kapalit nen ginamet
tam, maganda man oni madukas, dikona ked kitam palla ti lutaiday.

Pdk-amigu ten Diyos ten Pamamag-itan ni Cristo.

11 Kaya ngani, gapu tehud kami a dnteng ten Panginoon, ay sikapan mi a akitdn en
tolay hidi a sumoli dikona. Tukoy nen Diyos en tunay mi a pagkatolay, sakay inasaan ku
bi a tunaydk moy a kilala. 12 Bakdn a gapu gustu mi a ipagmadikal a ruway dikomoy en
sadili mi, nan gustu mi a atdddan mi kam ti katuwiran tanni mepagmadikdl moy kami,
tanni konahud ay matabbig moy en tolay hidi a awan ti mepagmadikal nan en bagay hidi
a pangluwas sakay bakdan a tunay a pagkatolay. 13 Ni kumdn kami a nasidaan ti isip, iyud
ay alang-alang ten Diyos. Sakay ni sikami ay matinu, iyud ay para ten kapiyyaan moy.
14 En pdgmahal ni Cristo en maghari dikomi, gapu masiguradu mi a tehud a essa a natay
para ten atanan, kaya en atanan ay mebilang dan a patay. 15 Natay siya para ten atanan
tanni en biyag hidi nadid ay awan ddn mabiyag para ten sadili di, nan para kdnni Cristo
a natay sakay nabiyag a ruway para dikodi.

16 Kaya nadid, en pangileng tam ten atanan a tolay ay bakdn a ayun ten pangileng
nen tolay. Ten dipalongu ay konahud en pdkkatenggi tam kdnni Cristo, peru nadid ay
bakdn ddn. 17 Kaya ni nakpagkaessa dan kanni Cristo en essa tolay, ay essa dan siya a
bigu a linalang. Awan dan en dati na a pagkatolay napalitan dan ti bigu. 8 En Diyos en
nanggamet ti atananid a iydd. Ten pamamag-itan ni Cristo, imbilang na kitam a amigu
bakan dan a kadima, sakay pinili na kami tanni en agum hidi a tolay ay magin amigu na
bi. 19 En gustu na a kagiyén, ay ten pamamag-itan ni Cristo, en tolay hidi ay imbilang
nen Diyos a amigu, sakay kinalimunan na ddn en kasalanan di hidi. Sakay sikami bi en
indatton na a magbareta.

20 Kaya sikami ay inutusan ni Cristo; en Diyos a mismu en makpagguron dikomoy ten
pamamag-itan mi. Makpagguron kami dikomoy alang-alang kdnni Cristo; a pabagu kam
ten Diyos a magin amigu bakan a kadima. 2! Awan nagkasala ti Cristo, peru gapu dikotam,
siya ay nebilang a makasalanan tanni ten pamamag-itan na ay magin matuwid kitam ten
atubengén nen Diyos.

6

1 Nadid ta kaguman kami ten tarabahu nen Diyos, ipdkpagguron mi dikomoy a dyan
moy sayangan en kabaitan nen Diyos a iydatdd na dikomoy. 2 Gapu kinagi nen Diyos a,

“Ten tama a panahun sinanig taka,

ten aldew nen pégligtas, tinulungan taka.”
Nadid ddn en tama a panahun! Iydd ddn en aldew nen pagligtas!

3Iniwasan mi a makagamet ti dnyaman a ikasaket nen agum tdnni awan mapintasan en
pagserbi mi. 4Nan, nagsikap kami ten atanan a paraan a mepeta a sikami ay tagapagserbi
nen Diyos, ten pamamag-itan nen matiyaga a pagtiis mi ten atanan a kalasi nen paghirap,
kapighatian sakay en kagipitan hidi. > Sikami ay hinaplit, impiresu, sakay binalbég.
Naranasan mi a magtarabahu ti subra, en awan matdug ti sagibi, sakay awan kuman
ti sangan a aldew. ¢ Nabiyag kami a malinis, tehud a kaalaman, pagtiis, sakay kabaitan
tanni makilala kami a tagapagserbi nen Diyos ten tulung nen Banal a Ispiritu sakay ten
pamamag-itan nen tapat mi a pAgmahal, 7 matapat a paggupos, sakay ten kapangyariyan
nen Diyos. En matuwid mi a ugali ay siya en armas mi a panglaban sakay pangdipensa ten
sadili mi. & Naranasan mi a parangalan sakay sidaan ti pagkatolay, en imemenos sakay
puriyan. Imbilang kami a mabuli, maski tatarudan en kagiyan mi; © imbilang a awan
matenggi, maski ni matenggi di kami; imbilang a natay dan, peru biyag la; papparusaan
kami, peru awan kami matay. 10 Makagi kami a malungkut, peru pirmi a masaya; kuman a
maghirap, peru pinayaman mi en kakpalan; kumén a lubu-lubus, peru sagana ten atanan
a bagay.

11 Mahal mi hidi a kakkapatkaka ti Corinto, tapatan i paggupos miyiday dikomoy.
Imbukas mi i pusu miyiday dikomoy. 12 Bakan a sikami en ndngsiradu ten pusu mi
dikomoy; nan sikam en nangsiradu ten pusu moy dikomi. 13 Makpaggurondk dikomoy

a kona ten essa a ama, kaya ibukas moy nakuwan i pusu moyen, a kona ten ginamet mi
dikomoy.

En Pdkpdggagum ten Awan hidi Mdnnampalataya.

14 Dyan kam mékpagkaessa ten awan hidi mdnnampalataya. Maari beman a magk-
aguman en tama ay ten madukas? Oni en demlag ay ten diklam? 15 Maari beman a
magkasundu de Cristo ay ti Belial? Anya en kaugnayan nen mdnnampalataya ten awan
mannampalataya? 16 Oni nen Templo nen Diyos ten diyos-diyosan? Awan beman sikitam
en templo nen Diyos a biyag? Siya dan bi en nagkagi a,

“Mékpagyanak dikodi
sakay mabiyagdk a kaguman di,
Sikdn en magin Diyos di,
sakay hidi ay magin tolay ku.
17 Kaya umadeyu kam dikodi,
humiwalay kam dikodi,” kagi nen Panginoon.
“Dyan kam mékpaggagum ten dnyaman a madingat,
tanni tanggapan takam.
18 Sikdn en magin ama moy,
sakay sikam ay magin anak ku hidi,
kinagi nen Panginoon a makapangyariyan ten atanan.”

7
1Mahal mi hidi a kdkkapatkaka, gapu impangaku dikotam i bagayid a hidi iy4d, ibutan
tam en atanan bagay a makapagpadingét ten baggi tam sakay ten ispiritu tam. Sikapan
tam a mabiyag a tehud a tunay a kabanalan sakay padggalang ten Diyos.

En Kasayaan ni Pablo

2 Atdddan moy kami ti lugar ti pusu moyen. Maski nikan ay awan mi pinerhisyu,
sinidaan oni pinagsamantalaan en deyaman dikomoy. 3 Kinagi ku iyad bakan a tdnni
hatulan kam nan kona ten kinagi ku tenhud a, mahal mi kam a tarud sakay magkaguman
kitam ten kakkabiyag ay ten kdkkatay. 4 Dikal en tiwala ku dikomoy, pirmi takam a
ipagmadikal! Ten atanan a tattiisdn mi a hirap, en mabati ku ay begsdk ni isip; putat
ti kasayaan i pusu kuwiday.

5 Dikona ked kami ti Macedonia, ay awan kami labi nakaimang. Ten atanan a
pagkakataun ay nakaranas kami ti matindi a hirap, pdgdusta nen awan hidi kaguman
ten simbaan sakay dnteng en mabati mi ten pusu mi. ¢ Peru en tehud hidi a kalungkutan
ay awan pabayan nen Diyos; pinasaya na kami ten kdddemat ni Tito. 7 Sakay bakan la
a en kaddemat na en nangpasaya dikomi. Maski en kabaitan a ginamet moy dikona
ay makasaya bi dikomi. Imbareta na bi a tunay dan sor moyid a ketandk moy, en
kalungkutan moy sakay pagmalasakit dikoku, kaya nadagdagan i kasayaan kuwidi.

8 Awan ku pagsisiyan en pagsulat ku dikomoy maski ni nakapangatad iyad ti kalungku-
tan dikomoy. Malungkutak ngani dikona natukuyan ku a nasaketan kam ti badit gapu
ten sulat ku. 2 Nadid ay masayadk dan gapu i kalungkutanid a iyud en ginamit nen
Diyos tanni magsisi kam sakay addggan en kasalanan moy, kaya awan kam nepadukas
gapu dikomi. 10 Gapu en kalungkutan a gubwat ten Diyos ay magbunga ti pagsisi sakay
magbagu tanni maligtas. Peru en kalungkutan a gubwat ti munduwiday ay humayun ti
kakkatay. 11 Ilingan moy ni dnya en bunga nen kalungkutan a gubwat ten Diyos, nagin
masikap kam sakay masigasig a ipeta moy a awan kam ti kasalanan tungkul ti bagayid a
hidi iyud. Naiyamut kam ten sadili moy; sakay nagkahud ti banal a dnteng. Naammaw
kam ten kdddemidt ku, nagkahud ti malasakit, sakay ginustu moy a maparusaan en
nagkasala! Impeta moy ten atanan a paraan a awan kam ti tukoy ti bagayid a hidi iyud.

12 Tukoy nen Diyos a en sulat ku dikomoy ay bakan a gapu ten tolay a nagkasala oni
ten tolay a nakagamitan ti kasalanan, nan tdnni metan moy ni sakonya en pagmalasakit
moy dikomi. 13 Kaya en ginamet moy ay nakapangatad dikomi ti dikél a kasayaan.

Sakay dikal en kasayaan mi gapu ten kasayaan a nabati ni Tito a nakaguman kam.
14 Ipagmadikal takam dikona, sakay awandk bi napasaniki. Gapu en atanan nen kinagi
ku dikomoy ay tatarudan, sakay napatunayan a tatarudan en atanan a kinakkagi ku kanni
Tito tungkul dikomoy. 15 Sakay mentras a maala-ala na en kdssunud moy, lalu kam bi a
magin mahal na. Sakay awan na bi malimunan en maganda a pangtanggap moy sakay
paggalang dikona. 16 Sakay tunay kasayaan kuwidi gapu sikam ay mapagkatiwalaan ku.

8

En Pdngngatdd nen Cristiano

1Kakkapatkaka hidi, gustu mi a matukuyan moy en impeta a pAgmahal nen Diyos ten
simbaan hidi ti Macedonia. 2 Nagdanas hidi ti matindi a kahirapan sakay iyad ay essa a
madaggi a pagsubuk dikodi. Peru maski ni tunay dan en paghirap di ay tunay padi hidi
ti saya sakay tehud a kusa a mangatad. 3 Nagkusa hidi a nangatdd, bakan la a ayun ten
kaya di, nan subra pa hud. Tukoy ku iydd gapu 4 mahigpit di a impakpagguron dikomi a
atdddan hidi ti pagkakataun a tumulung ten kdkkapatkaka hidi a taga-Jerusalem. 5 Sakay
mas pa ten inasaan mi, inlaan di en sadili di, dipalongu ten Panginoon, sakay kattapos, ay
dikomi, ayun ten kaluuban nen Diyos. ¢ Kaya impakpdgguron mi kdnni Tito, gapu siya i
nagsapulid tiiyad a tarabahu, a tulungan na kam hanggan ni magamet moy en kattulung.
7 Nadid mentras a tanyag kam ten pannampalataya, ten pangngaral, ten karunungan,
ten kasipagan, sakay ten pdgmahal moy dikomi. Sikapdn moy bi a magin tanyag ten
kattulung.

8 Bakan a utusan takam. Kagiyan ku la dikomoy en gdggamitdn nen agum a kattulung
tanni mapurbaan en katapatan nen padgmahal moy. ° Awan mepamen dikomoy en
kabaitan nen Panginoon tam a Jesu-Cristo, maski mayaman siya ay nagin pubri tanni
yumaman kam ten pamamag-itan nen pagkapubri na.

10 Kaya iddi i payu kuwid, itulos-tulos moy en nasapulan moy a pangngatad ten taon
héad. Sikam en nangdipalongu bakan la a ten paggamet ti iydd nan magin ten pagplanu.
1 Kaya itulos-tulos moy dan iyad! En pagsumikap a impeta moy tenhud ay itulos-tulos
moy a hanggan matapos; mangatad kam ayun ten makaya moy. 12 Gapu ni buu ten pusu
moy a mangatad ay tanggapan nen Diyos en inyatdd moy; awan na uraydn a mangatad
kam ten awan moy kaya.

13 Awan ku gustu a magaanan en agum sakay sikam ay maddggiyan, nan tanni
matulungan moy en balang essa. 14 Masagana kam nadid; dapat la a tulungan moy
en mangailangan hidi. Ni sikam bi en mangailagan sakay hidi ay masagana, hidi bi
en tumulung dikomoy. Ni magkonahud ay parehu kam a makatulung ten balang essa.
15Kona ten kinagi ten Kasulatan a,

“En nagipun ti makpal ay awan summubra,
sakay en nagipun ti badit ay awan bi kinulang.”

Ti Tito sakay ten Kaguman na hidi

16 Magpasalamatdk ten Diyos gapu indtdenan na ti Tito ti pagmalasakit dikomoy, a
kona ten pagmalasakit ku dikomoy. 17 Bakén la a pinagustuwan en pakpagguron mi, nan
ten kagustuwan na a makatulung dikomoy, ay nagpirisenta pa a siya en angay haan.
18 Pindkkuyug mi dikona en kapatkaka a igaggalang ten atanan a simbaan gapu ten
pangngaral na ten Maganda a Bareta. 1°Bakan la iyan! Pinili siya nen simbaan hidi tanni
makpagbiyahi dikomi sakay tulungan na kami a mangasiwa ti tarabahuwid a iyad. Iyad a
pagserbi ay para ten kadakilaan nen Panginoon, sakay ten kagustuwan mi a makatulung
dikomoy.

20 Tunay en paggingat mi tdnni awan ti makagi en agum tungkul ten pangngasiwa mi
ti iyad a dikdl a kaluub. 21 En layunin mi ay magamet en tama, bakdn la ten pangileng
nen Panginoon nan magin ten pangileng nen agum a tolay.

22 Kaya pinaangay mi a kaguman di en essa tam pa a kapatkaka a napurbaan mi dan
ten makpal a pagkakataun, sakay tunay en sor na a tumulung nadid gapu ten dikal a
pagtiwala na dikomoy. 23 Tungkul kdnni Tito, ay siya en kaguman ku ten kattulung
dikomoy. Tungkul bi ten kdkkapatkaka hidi a kaguman na, hidi ay apostol nen simbaan
hidi para ten karangalan ni Cristo. 24 Kaya ipabati moy dikodi en tapat moy a pdgmahal
tanni ketan nen simbaan hidi a awan kami nagkamali ten pdgmadikal mi tungkul
dikomoy.

9

Tulung ten Kdkkapatkaka hidi a Mangailangan

1 Awan dén kailangan a magsulatdk pa dikomoy tungkul ten kittulung ten kakka-
patkaka hidi ten simbaan ti Judea. 2 Tukoy ku a handa kamon a tumulung, kaya
ipagmadikal takam ten taga-Macedonia hidi. En kinagi ku ay handa kamon a taga-Acaya
hidi ten nakalipas pa a taon, gapu hud ay lalu hidi a summigasig ten pagtulung. 3 Kaya
pindgdipalongu ku dan hadn en kakkapatkaka tam hidi tdnni awan kami masaniki ten
pagmadikdl mi tungkul dikomoy, sakay mehanda dén en tulung moy, kona ten kinagi
ku. 4 Bakay mepasaniki kami, lalu dan sikam ni tehud a taga-Macedonia a makkuyug
dikoku sakay ketan di a awan kam handa. > Kaya ndkpaggurondk ten kdkkapatkaka hidi
a magdipalongu hadn, tdnni mehanda en tulung a impangaku moy. Ni magkakonahud,
ay ketan a buu a pusu en padngngatdd moy bakan a sapilitan.

¢ Tandaan moy iyad: en magmula ti badit ay magani ti badit, sakay en magmula
ti makpal ay magani bi ti makpal. 7 En balang essa ay dapat a mangatdd ayun ten
kagustuwan na, maluwag ten isip na sakay awan mapilitan la, gapu gugustu nen Diyos
en kusa a pangngatdd a tehud a kasayaan. 8 Magamet nen Diyos a pasaganadn na kam
ten atanan a bagay, sakay higit pa ten pangangailangan moy tanni tehud kam a magamit
ten kdttulung. ®Kona ten nesulat,
“Siya ay mangatdd ti libri ten pubri hidi;
en kabaitan na ay awan ti katapusan.”
10En Diyos a mangatdd ten bine a imula sakay tinapay a makan, ay siya labi en mangatad
dikomoy ti bine sakay magpalagu ti iyadd tanni magbunga ti sagana en kabaitan moy.
11 Pasaganadn na kam ten atanan a bagay tanni lalu a makpal kam a matulungan. Ni
magkakonahud ay makpal en magpasalamat ten Diyos gapu ten tulung a tawidan mi a
iyatad dikodi. 12 En k4ttulung moy ten kdkkapatkaka hidi ay bakan la a makapangatad
ten pangangailangan di, nan magin dahilan pa nen awan ti katapusan a pagpasalamat di
ten Diyos. 13 En buu a pusu moy a pangngatdd dikodi sakay ten atanan, en mangpatunay
a matapat moy a sdssunuddn en Maganda a Bareta ni Cristo. Gapu hadn, ay magpuri hidi
ten Diyos. 14Kaya buu a pAgmahal di kam a iddddasal, gapu ten dakila a kaluub nen Diyos
dikomoy. 15 Salamat ten Diyos gapu ten kaluub na a awan ti kapantay!

10

Insurug ni Pablo en Pdgserbi Na

1Sikédn a ti Pablo, a kagi nen agum ay mapagpakumbaba sakay mabait ni katubeng moy
peru matapang ni adeyu, ay mdkpagguron dikomoy, alang-alang ten kapakumbabaan
sakay kabaitan ni Cristo. 2 Ipdkpagguron ku dikomoy a dyandk moy pilitdn a magupos
ti masaket, kdddemat ku hadn, gapu kaya ku iyud a gamitdn ten magkagi a mabiyag
kami ayun ten paraan ni munduwiday. 3 Ni mabiyag kami man ti munduwiday, awan
kami bi makpagdadima ayun ten paraan ni munduwiday. 4 En armas a ginamit mi
ten pakpaglaban ay bakan a armas a makamundu, nan en kapangyariyan nen Diyos a
makapangsida ten kumalaban hidi dikona. Sidadn mi en liwat hidi a pangngatuwiran,

5 taluwan mi en atanan a pagmataas kontra ten kaalaman a tungkul ten Diyos, sakay
sakupdn mi en atanan a kaisipan tdnni kumabetu kanni Cristo. ¢ Sakay ni buu dén en
kassunud moy, ay nakahanda kami dan a magparusa ten atanan a sumuway.

7 En bagay la hidi a pangluwas en 4delingdn moy. Ni maniwala en deyaman a siya ay
nakpagkaessa kdnni Cristo, ay isipan na a kona kami bi dikona, a ndkpagkaessa bi kanni
Cristo. 8 I[pagmadikal ku man en kapangyariyan nen Diyos a inyatdd na dikomi, para ten
kattibay moy bakan a ten kepahamakan moy, ay awan ku iyad ikasaniki. ° Dyan moy
isipan a pakantingan takam ti sulat kuwiday dikomoy. 1°Kagi nen agum a ten sulat kan
la a matapangdk, peru ten atubengan ay awandk kan ti magamet. 1 Dapat a matukuyan
nen tolay hidi a nagkagi ti konahud a ni anya en kinagi mi ten sulat nadid a adeyu kami,
ay siya labi en gamitdn mi ni katubeng moy kami.

12 Awan mi ipantay, oni iparehas man dalla en sadili mi ten agum a méangtaas ten sadili
di. Tunay hidi a hangal! En sadili di labi en gamitan di a sukatan sakay iparis di en
sadili di! 13 Awan kami lumampas ten karad a inyatdd nen Diyos dikomi, ten tarabahu a
inlaan na dikomi, kaguman dén en pangngaral mi dikomoy. 14 Awan kami nagin palalu
dikona ummangay kami haan dikomoy. Awan beman sikami en dipalongu a ummangay
hadn a nang-angay ti Maganda a Bareta tungkul kdnni Cristo? 15> Awan mi ihambug en
naghirapan nen agum. Umasa kami a tumatag en pannampalataya moy ten Diyos, ni
magkakonahud ay lumawak en pagserbi mi dikomoy, peru awan lumampas ten karad a
indatton nen Diyos. 16 Tanni magkakonahud, ay mepangaral mi en Maganda a Bareta
ten agum hidi a lugar. Sakay awan mi kaowan en ginamet nen agum.

17 Kona ten kinagi ten kasulatan a, “Ni masor a magmadikal en deyaman, ay en
ginamet nen Panginoon en ipagmadikdl na.” 18 En parangalan nen Panginoon ay en tolay
hidi a karapatdapat ten kaluuban na bakdn a en magpuri ten sadili na.

11

Ti Pablo sakay en Liwat hidi a Apostol

1 Pagpasensiyaandk moy ni sikdn ay kona ten paggugaliyan ni hangal. 2 En pag-
malasakit ku dikomoy ay kona ten pagmalasakit nen Diyos. En kaparehu moy ay kona
ten essa a malinis a dalaga a ingkasundu ku ten essa a lallaki, a awan ti iba nan ti Cristo.
3 Peru mabalisadk bakay mailu en isip moy sakay meadeyu kam ten tapat sakay malinis
a pannampalataya kdnni Cristo, kona kanni Eva a nalinlang nen biklat. 4 Gapu masaya
moy a tanggapan en deyaman a dumemat a mangaral ti iba a Jesus nan ten impangaral
mi. Tinanggap moy en iba a ispiritu sakay iba a adal ten intattoldu mi dikomoy.

5 Palagay ku biyid ay awandk medimudyan ti magkalalakiyen hidi a “apostol” hadn.
6 Maari a awanak mahusay a magupos, peru awandk bi kinulang ti kaalaman. Pinatu-
nayan ku iyad dikomoy ten atanan nen pagkakataun.

7 Impangaral ku dikomoy en Maganda a Bareta peru awandk nagagid ti upa dikomoy.
Nagpakababadk tdnni melangkaw kam. Makagi beman a kasalanan i ginamet kuwid a
iyad? 8Iba a simbaan en mangngatad ten pangangailangan ku hidi dikona magserbiyak
dikomoy; kuman a dagiwan ku hidi, tdnni matulungan kam la. 9 Sakay dikona kinulangak
haén, ay awanak nakamulestiya ten deyaman dikomoy gapu tinugannandk ti tulung nen
kékkapatkaka hidi ti Macedonia. Sapul pa ti sapul ay iniwasan ku dan a makamulestiya
dikomoy ten anyaman a paraan, sakay iyan i gamitdn kuwid ten atanan a panahun.
10 Mentras a ked dikoku en katutuhanan ni Cristo, ay awan ku iyemang i pagmadikal
kuwid a iydd maski hddya man ti Acaya. 1! Bakin ginamet ku iyad? Gapu beman a awan
takam mahal? Tukoy nen Diyos ni sakonya takam a kamahal! 12 Peru tulos-tulos ku a
gamitdn en gdggamitdn ku nadid, tanni awan magkahud ti katuwiran en magbabaretadn
hidi a en pagserbi di ay kona ten gdggamitan mi. 13 Awan hidi tatarudan a apostol, nan
magdaya la sakay magkukunwari hidi a apostol ni Cristo. 14 Awan iyad dapat a pagtakaan
gapu ti Satanas man ay maari a magkukunwari a anghel nen demlag. 1> Kaya awan

pagtakaan a magkukunwari a tagapagserbi ten katuwiran en tagapagserbi na hidi. I
sangpattan diyid ay ayun la ten gamet di.

En Tiniis hidi ni Pablo Bilang Apostol

16 Ruwayan ku, dyan isipdn nen deyaman a hangaldk. Peru ni kona hadn en akala
moy, ay tanggapan ku ddn tdnni makapaghambugak bi a kona ten essa a hangal. 171
kinagi kuwid iydd a pAgmadikal ay bakan a gubwat ten Panginoon nan paghambug nen
essa a hangal. 18 Gapu makpal en magmadikal tungkul ten bagay hidi a makamundu,
sikdn ay magmadikal bi. 1° Pagtatiyagaan moy hangalen hidi, palibhasa a magkatalinu
kam! 20 Pagtatiisan moy a alipindn, agiwan ti ari-ariyan, pagsamantalaan, laitdn, oni
dapangdn. 2! Makatagama man ay amindn ku a awan mi kaya a gamitan iyan!

Peru ni tehud a makapagmadikal ay makapagmadikallak bi, sakay magupusak a kona
ten essa a hangal. 22Hebreo beman hidi? Hebreowak bi. Israelita beman hidi? Israelitadk
bi. Lahi beman hidi ni Abraham? Sikdn ay konadk bi hud. 23 Tagapagserbi beman hidi ni
Cristo? Magupusék a kuman a en essa a nagareng, peru mas malalaki a tagapagserbi ni
Cristo nan hidi. Subra pa en paghirap ku nan hidi; pensanganak a mepiresu, hinaplitak
ti makpal a beses, sakay pirmiydk a adeni ti kakkatay. 24 Pumenlimmadk a tummanggap
ti tallu a pulu ay ti siyam a latigu ten Judio hidi. 25 Tallu a beses a nakaranasdk ti balbag
ten Romano hidi, sakay pumensan a batuwén. Pentallu ku a naranasan a marombak ten
barku a sinakayan ku sakay mensan ay essa a aldew ay ti sagibi a palatak-latakak ten
diget. 26 Ten pirmi ku a paglalakbay ay nesapuldk ti sari-sari a panganib ten konayan
hidi, ten tulisan hidi, ten kaparehu ku hidi a Judio sakay ten Hentil hidi; ten panganib
hidi ten siyudad, ten kaparangan, ten diget, sakay ten tolay hidi a magkukunwari a
mannampalataya. 27 Nagdanasdk bi ti subra a hirap sakay pagud, pirmi a magpuyat,
matindi a aldp sakay uwaw. Nagtiisak ti dagnen a awan ti mealikdbkdb. 28 Bukud ti
atananid a iydn, ay disipan ku pa a aldew-aldew en simbaan hidi. 22 Ni tehud a manghina,
ay kagumandk di, sakay ni tehud a naakit ti pagkakasala, ay subra en péaghirap ni
kaluuban kuwidi.

30Ni kailangan ku a magmadikal, en ipagmadikal ku ay en kahinaan ku hidi. 31 Awandk
nagbuli-buli. Tukoy iydn nen Diyos a Ama nen Panginoon a ti Jesus. Puriyan en ngaran
na a awan ti katapusan! 32 Dikona kedék ti Damasco, ay pinabantay nen gubernador en
pintuwan nen banuwan a sakup ni Hari Aretas, tanni ipadikdppak. 33 Peru inyasakkak di
ten dikal a balulang sakay intonton ten dilipot nen pader tanni makaginanak.

12

En Pangitain hidi sakay Pahayag

1Kailangan ku a magmadikal, maski awandk ti pakinabang ti pdggamet kuwid ti iyad.
En kagiyan ku nadid ay en pangitain hidi sakay en pahayag a gubwat ten Panginoon.
2Tehudak a tukoy a essa a Cristiano a inyangay ten katallu a langet, sapulu ay ti dppat
dén a taon en nakalipas. Awan ku la tukoy ni pangitain iyud, oni tunay a nangyari, en
Diyos la en makatukoy. 3 Ruwayén ku, inyangay siya ti Paraiso. Sakay kona ten kinagi
ku, en Diyos la en makatukoy ni iydd ay essa pangitain oni tunay a nangyari. 4 Sakay
nakasanig siya haud ti bagay hidi a awan kaya a mepaliwanag ni upos sakay awan dapat
abanggitdn nen deyaman. 5Ipagmadikal ku i tolayid a iyud, bakan a en sadili ku, maliban
ten kahinaan ku hidi. ¢ Sakay ni sikdn ay magmadikal, awan ku gustu a magin hangal,
gapu tatarudan en kagiyan ku. Peru awan ku iydd gamitdn, gapu sala ku a magisip en
deyaman ti subra tungkul dikoku nan ten netan na oni nasanig dikoku.

7 Peru tanni awan ku mehambug en makataka-taka a pahayag nen Diyos dikoku, ay
nadtdenanak ti kapansanan ten baggi ku a naggubwat kdnni Satanas tanni pahirapandk,
tanni konahud ay awanak makapaghambug. 8 Tallu a beses ku a iddddasal ten Panginoon
a ibutan na iyad, peru  kona haddi en tabbig na, “En pagpapala ku ay sapat ten atanan a
pangailangan mu, lalu a mehayag en kapangyariyan ku ni mahina ka.” Kaya tunay saya

kuwid a ipagmadikal en kahinaan ku tanni lalu ku a mabati en kapangyariyan ni Cristo.
10 Gapu kénni Cristo, ay awan ti halaga dikoku ni mahinadk, sestiyan, pahirapan, usigan,
sakay magtiis. Gapu ni nikan a mahinaak ay sakaak bi a mabegsak.

En Malasakit ni Pablo ten Taga-Corinto hidi

11 Sjkan ay nagin kona ten essa a hangal, peru sikam en nangpilit dikoku a maggamet ti
kona haud. Sikam nakuwan en dapat a mangpuri dikoku, gapu maski awandk ti kuwenta,
ay awandk bi medimudyan ti méagkalalaki moyen hidi a apostol. 12 Buu a tiyaga ku a
pinatunayan dikomoy a sikdn ay tunay a apostol ten pamamag-itan nen himala hidi
sakay makataka-taka hidi a bagay. 13 Konyaa nakalamang en agum hidi a simbaan? Awan
hidi nakalamang, maliban ten pangyayari a awanak nagagid dikomoy ti maski ni dnya a
tulung. Patawadannak moy ni iydn ay essa a pagkukulang!

141ddi en katdllu ku a kdangay haan, sakay awandk makamulestiya dikomoy. Sikam
en kailangan ku, bakan a en ari-ariyan moy. En daddikal hidi en dapat a magipun para
ten anak di hidi, bakdn a en anak hidi para ten daddikal di hidi. 15 Sakay masayadk a
mang-atdd ten atanan, pati biyag kuwiday para ten kapiyyaan moy. Gapu beman mahal
takam ti hustu, kaya badit la en pAgmahal moy dikoku?

16 Tukoy moy a awanak nakamulestiya ten deyaman dikomoy. Peru kinagi nen agum a
mautdkkak kaya ddddayadn takam la. 17 Bakin? Pinagsamantalaan ku beman en kabaitan
moy ten pamamag-itan nen pinaangay ku hidi hadn? 18 Kinauron ku ti Tito a umangay
haédn sakay pindkkuyug ku dikona en essa tam a kapatkaka. Dinaya kam beman ni
Tito? Awan beman a nabiyag kami ayun ten eessa a Ispiritu, sakay eessa en lakad nen
kékkabiyag mi?

19 Akala moy beman ay isurug mi en sadili mi? Awan! Magupos kami ten atubengin
nen Diyos ayun ten kaluuban ni Cristo. Mahal mi hidi, atanan nen gdggamitdn mi ay para
ten kapiyyaan moy. 20 Mantingak bakay kdangay ku hadn, ay tehudék a ketan a awan ku
gustu dikomoy, sakay sikam ay tehud bi a ketan a awan moy magustuwan dikoku. Bakay
en mademadttan ku ay dimaan, inggitan, iyamutan, pamdagkutidan, magpadukdssan,
metmetan, pdgmadikal, sakay kaguluwan. 21 Mantingdk a kdangay ku hadn a ruway, ay
bakay ipasanikiydk nen Diyos ten atubengdn moy. Sakay ipaglungkut ku en kalaswaan,
pangngalunya sakay kahalayan a awan moy palla nagsisiyan sakay inaddggan.

13

Pangkatapusan hidi a Babala sakay Pdgbati

11ddi en katallu ku a angay bumisita haan dikomoy. “En anyaman a pilet ay kailangan
a patunayan ni duwwa oni tallu a tistigu,” kona ten kinagi nen kasulatan. 2 Nadid
a adeyuwak, ruwayén ku a kagiyadn ten nagkasala hidi sakay ten agum pa, en kinagi
ku ten kapenduwwa ku a bummisita dikomoy: awandk magalangan a mangparusa
dikodi kaddemat ku haan. 3 Gamitan ku iyad tdnni mapatunayan dikomoy a ti Cristo
ay magupos ten pamamag-itan ku. Awan siya mahina ten pakpaggagum na dikomoy,
nan makapangyariyan siya. 4 Maski ni mahina siya dikona a ipaku di siya ten kudus,
peru biyag siya nadid ten kapangyariyan nen Diyos. Gapu ten pakpagkaessa mi dikona,
mahina kami bi, peru ten pdkpaggagum mi dikomoy, biyag kami a kaguman na ten
pamamag-itan nen kapangyariyan nen Diyos.

5 Purbaan moy en sadili moy ni nabiyag kam beman ayun ten pannampalataya.
Suriydn moy i sadili moyen. Awan moy beman napospusan a ked dikomoy ti Cristo
Jesus? Maliban délla ni sikam ay awan nagtagumpay ten pagsubuk. ¢ Umasadk a
ketan moy labi a tagumpay kami. 7 Iddddasal mi ten Diyos a nakuwan ay awan kam
maggamet ti madukas, bakan a tdnni paluwasén a sikami en tama, nan para makagamet
kam ti maganda maski ni lumitaw a liwat kami. & Gapu awan mi maari a kontradn en
katutuhanan; i magamet mi laid ay tanggapdn iyad. ° Masaya kami a magin mahina,
ni sikam ay bumegsdk. Kaya, iddddasal mi bi a magin ganap kam. 10 Insulat ku hidi

iyadd a bagay mentras awanak palla hadn tanni kdddemat ku, awan dan kailangan a
magpakatapangak ten paggamit ten kapangyariyan a inyatad dikoku nen Panginoon. I
kapangyariyanid a iydd ay inyatdd na dikoku para ten kéttibay moy, bakdn a ten kasidaan
moy.

11 Kakkapatkaka ku hidi, hanggan dalla haddi, paalam dén dikomoy. Sikapdn moy a
magin ganap sakay sunuddn moy en payu ku hidi; magkaessa kamon, sakay mabiyag
a mapayapa. Ni magkakonahud, ay makaguman moy en Diyos nen padgmahal sakay
kapayapaan.

12 Magkumustaan kam bilang matatkaka kanni Cristo. *

Kumustaan kam nen atanan a kdkkapatkaka hidi ten simbaan. 13 Magkahud kam
nakuwan a atanan ti pagpapala nen Panginoon a ti Jesu-Cristo, sakay ten pAgmahal nen
Diyos, sakay en pakpaggagum nen Banal a Ispiritu.

13:12 bilang matatkaka kdnni Cristo: Ten upos a Griego ay en banal a dmmu.

En Sulat ni Pablo ten
TAGA-GALACIA HIDI

Paliwanag Tungkul ten Libru

Dikona a mepangaral en Maganda a Bareta tungkul kdnni Jesus sakay tanggapan nen
tolay hidi a Hentil ay lummitaw en katanungan ni dapat a sunudédn pa nen essa a Hentil
a Cristiano en Kautusan ni Moises. Kinagi ni Pablo a awan dan, gapu ten pamamag-itan
nen pannampalataya ay nagkahud siya ti biyag kanni Cristo. Gapu ten pdnnampalataya
ay pinatawad nen Diyos en tolay. Peru ten simbaan hidi ti Galacia, essa a prubinsiya a
Romano ti Asia Menor, ay tehud a kumontra kdnni Pablo sakay itoldu di a kailangan pa
a pasakup en tolay ten Kautusan ni Moises tdnni magin malinis hidi ten atubengan nen
Diyos. Kinagi di a kailangan a tupadan pa en Kautusan ni Moises tanni mebilang hidi a
awan ti kasalanan ten atubengan nen Diyos.

En paksa nen sulat ni Pablo ten taga Galacia hidi ay mapasoli ten tatarudan a
pannampalataya en tolay hidi a nadaya niiyad a liwat a toldu. Sinapulan ni apostol Pablo
en sulat na ten pamamag-itan nen pagpaliwanag na ten karapatan na a mangaranan a
apostol ni Jesu-Cristo. Inlinaw na a en kdkkadulaw na a bilang apostol ay naggubwat
ten Diyos bakén a ten tolay, sakay en misyon na ay ten Hentil hidi. Kéattapos ni iyad ay
impaliwanag na a ten pamamag-itan nen pannampalataya ay magin kasayaan nen Diyos
en tolay. Ten katapusan ni sulatid a iyad ay impeta ni Pablo a en kdkkabiyag a Cristiano
ay bunga nen pagmahal a naggubwat ten pdnnampalataya kdnni Cristo.

Lasan nen Libru

Sapul 1:1-10

En kapangyariyan ni Pablo bilang apostol 1:11-2:21

En Maganda a Bareta tungkul ten kabaitan nen Diyos 3:1-4:31

En kalayaan sakay pananagutan nen Cristiano 5:1-6:10

Katapusan a bilin 6:11-18

11yé4d a sulat ay gubwat kanni Pablo a dinulaw a apostol, bakdn a ten pamamag-itan
nen tolay, nan gubwat kanni Jesu-Cristo sakay ten Diyos Ama a nangbiyag a ruway kdnni
Jesus. 2 Atanan nen kakkapatkaka hidi a ked haddi ay kaguman ku a bumati ten simbaan

hidi ti Galacia.
3 Magkahud kam nakuwan ti pagpapala sakay kapayapaan a gubwat ten Diyos Ama

sakay ten Panginoon tam a ti Jesu-Cristo. 4 Inyalay ni Jesu-Cristo en sadili na tdnni
mapalaya kitam ten kasalanan tam ayun ten kaluuban nen Diyos Ama, tdnni mapalaya
l;itam ten kadukdssan a maghari ti munduwiday. 5 Puriydn en Diyos a awan ti katapusan!
men.
En Tatarudan a Maganda a Bareta

6 Awan ku akaladn a ten sabadit la a panahun ay inaddggan moy dan en Diyos a
nangdulaw dikomoy ten pamamag-itan nen kabaitan ni Cristo, sakay tinumanggap kam
ti iba a maganda a bareta. 71 tatarudanid ay awan ti iba a maganda a bareta; kaya
la ay tehud a manggulu dikomoy, sakay pilitdn di a baguwan en Maganda a Bareta ni
Cristo. 8 Parusaan nakuwan nen Diyos en deyaman, maski ni sikami oni essa man a
anghel a gubwat dilanget a mangaral dikomoy ti Maganda a Bareta a iba ten impangaral
mi dikomoy. Kinagi mi dan iyad dikomoy tenhud, sakay ruwayan ku ddmman nadid,
parusaan nakuwan nen Diyos en deyaman a mangaral dikomoy ti iba a Maganda a Bareta
ten tinanggap moy dan.

10 Gustu ku bemanid ay puriyannak nen tolay kaya kagiyan ku iydd? Awan! Gustu ku
laid ay en papuri nen Diyos. Gustu ku bemanid ay pasayadn nen tolay? Awan! Mara ni
iyad la gustu kuwid ay awanak ddn nakuwan nagin tagapagserbi ni Cristo.

Ni Konya a Nagin Apostol ti Pablo

11 Kékkapatkaka ku hidi, gustu ku a matukuyan moy a en Maganda a Bareta a
impangaral ku ay bakan a binubuu la ni tolay. 12 Awan ku iyad tinanggap a gubwat ti
tolay, sakay awan bi iy4d intoldu nen deyaman a tolay dikoku. Ti Jesu-Cristo a mismu i
nangpakapospusid dikoku ti iyad.

13 Tukoy moy dan en biyag ku tenhud, dikona a mahigpit en pagsunud ku ten relihiyon
nen Judio hidi. Awandk ti habag a mangusig sakay mangwasak ten simbaan nen Diyos.
14Ti relihiyonid a iyud, ay nagin mas masigasigdk nan ten kakpalan nen kaidad ku hidi
aJudio, gapu matapatdk a mangsunud ten kaugaliyan nen ninunu mi hidi.

15 Peru gapu ten kabaitan nen Diyos ay piniliydk na dan baguwék a neenak, sakay
dinulawak na a magserbi dikona. 1¢ Sakay dikona impakapospos na dikoku en Anak
na, tdnni ipangaral ku siya ten Hentil hidi, ay awandk naggid ti payu maski kandeya.
17 Maski ngani ni umangay ti Jerusalem tdnni makpagguron ten dipalongu hidi a apostol
ay awan ku ginamet; nan ummangayak a pagdaka ti Arabia, kittapos ay nagsoliydk ti
Damasco. 18 Kallipas nen tallu a taon, ay ummangayak ti Jerusalem tanni mékpagguron
kéanni Pedro, sakay sapulu ay ti limma a aldew kami a nagkaguman. 1° Awanak ti netan
a iba pa a apostol nan ti Santiago la a kapatkaka nen Panginoon.

20 Tatarudan a atanan i sulat kuwidi dikomoy. Tukoy nen Diyos a awanak magbuli-buli!

21K4ttapos, ay ummangayak ten sangan a lugar ti Siria sakay ti Cilicia. 22 Awanak palla
matenggi tenhud nen Cristiano hidi ti Judea. 23 Nabareta di la a en dati a nangusig dikodi
ay mangngaral dan nadid ten pannampalataya a dati ay gugustu na a wasakan. 24 Kaya
nagpuri hidi ten Diyos gapu dikoku.

2

Ti Pablo sakay en Agum hidi a Apostol

1Kéllipas nen sapulu ay ti ppat a taon ay ummangaydk a ruway ti Jerusalem, kaguman
ku ti Bernabe sakay ingkuyug ku bi ti Tito. 2 Nagsoliyak haud gapu impakapospos nen
Diyos dikoku a kailangan a angaydk haud. Nakpagmitingdk ten pinunu hidi nen simbaan,
sikami la, sakay impaliwanag ku dikodi en Maganda a Bareta a ipappangaral ku ten Hentil
hidi. Ginamet ku iydd gapu awan ku gustu a mawanan ti halaga en gdggamitan ku tenhud
sakay nadid. 3 Maski ti Tito a kaguman ku a essa a Griego ay awan napilit a magpaturi.
4 Tehud a ndkpisan ten grupu mi a magkukunwari a mannampalataya gapu gustu di a
manmanan en kalayaan tam kanni Cristo Jesus. Gustu di kami a maalipin a ruway. 5> Peru
awan kami naakit ten kagustuwan di maski ni saglit la, tdnni mabantayan mi en tunay a
kahulugan nen Maganda a Bareta para dikomoy.

6 Peru awan ti indagdag ten ipdppangaral ku en tenggiyan hidi a magkataas a pinunu:
awan mahalaga dikoku ni deya hidi gapu awan ti piliydn en Diyos. 7 Konapamanhud, ay
tinenggiyak di a pinili nen Diyos tanni mangaral ten Maganda a Bareta ten Hentil hidi.
Kona labi kanni Pedro a pinili tanni mangaral ten Maganda a Bareta ten Judio hidi. 8En
Diyos a nangatad ti kapangyariyan kanni Pedro a mangaral ten Judio hidi, ay siya labi
en nangatdd dikoku ti kapangyariyan a mangaral ten Hentil hidi. ° De Santiago, Pedro,
sakay ti Juan a tenggiyan a pinunu nen simbaan ay mineta di a talaga a neatad dikoku i
tungkulinid a iyad. Kaya tinanggap di kami ay ti Bernabe a kaparehu di a tagapagserbi.
Inalamanu di kami ay ti Bernabe sakay namagkasunduwan mi a mangaral kami ten
Hentil hidi, sakay hidi ay ten Judio hidi. 10 En bilin di la dikomi ay dyan mi pabayan
en pubri hidi, sakay talaga bi a tulos-tulos ku la iyad a gadggamitan.

Nagkagiyan ni Pablo ti Pedro
11 Dikona ummangay ti Pedro ti Antioquia, ay nagkagiyan ku siya ten atubengan nen
kakpalan a liwat en ginamet na. 12 Gapu dikona awan palla dumemat en inutusan hidi ni
Santiago, ay kaguman siya nen Hentil hidi a kuman. Peru dikona a dummemat dan hidi
ay bummukud dén siya a kuman ten Hentil hidi. Gapu manteng siya ten grupu nen Judio
hidi a masigasig ten pagsunud ten pagturi. 13 Minak-arig kdnni Pedro en agum hidi a

kakkapatkaka a Judio. Maski ti Bernabe ay naakit bi ten pagkukunwari di. 14Dikona ketan
ku a awan dan ayun ten katutuhanan a ked ten Maganda a Bareta en gaggamitan di ay
kinagi ku kanni Pedro ten atubengan nen atanan, “Ni siko a Judio ay mabiyag a kumén
a Hentil bakédn a kona ten Judio, bakin nadid ay pilitdin mu i Hentilen hidi a mabiyag a
kona ten Judio hidi?”

Napatawad Gapu ten Pdnnampalataya

15 Neenak kami a Judio, bakdn a Hentil a makasalanan. 16 Konapamanhud, ay tukoy
mi a mapatawad en tolay ten kasalanan na hidi gapu ten pannampalataya kanni Jesu-
Cristo, bakan a gapu ten pagsunud ten Kautusan. Kaya maski sikami ay sumampalataya
kdnni Cristo Jesus tdnni mapatawad kami ten pamamag-itan nen pannampalataya
dikona, bakén a ten pamamag-itan nen pagsunud ten Kautusan. Gapu en tolay ay awan
mapatawad gapu ten pagsunud ten Kautusan.

17 “Peru ni sikami a magsikap a mapatawad ten pamamag-itan nen pakpagkaessa mi
kédnni Cristo ay mapatunayan a makasalanan palla, ay gustu na bemanid a kagiyan ay
ti Cristo pa en dahilan nen péagkasala nen tolay? Syempre awan! 18 Peru ni itakndg
ku a ruway en rindbba ku dan, ay patunay iyud a makasalananak ngani. 1° Minatayak
dén ten Kautusan ten pamamag-itan labi nen Kautusan tanni nadid ay mabiyagdk a
para ten Diyos. Nataydk ddn a kaguman ni Cristo ten kudus. 20 Bakan dan a sikan i
mabiyagidi nadid ti sadili kuwidi nan ti Cristo dan. Sakay mentras a biyagak palla ti
baggi kuwidi, ay mabiyagak ti pAnnampalataya ten Anak nen Diyos a nangmahal sakay
nang-alay ten biyag na para dikoku. 2! Awan ku maari a tanggiyan en kabaitan nen Diyos.
Gapu ni mapatawad kitam ten kasalanan tam ten pamamag-itan nen Kautusan, ay awan
ti kuwenta en kakkatay ni Cristo!

3

Kautusan oni Pdnnampalataya

1 Awan kam ti nakdm a taga-Galacia hidi! Deya i nangalumayaid dikomoy? Maliwanag
dén a nepakapospos dikomoy ni konya a natay ti Jesu-Cristo ten kudus! 2 Kagiyan moy
benid dikoku, tinanggap moy beman en Ispiritu ten pamamag-itan nen pagsunud ten
Kautusan, oni ten pamamag-itan nen pannampalataya moy ten nasanig moy a tungkul
kénni Cristo? 3 Talaga a awan kamon ti nakdm! Nagsapul kamon ten Ispiritu, sakay nadid
ay gustu moy a tapusan ten pamamag-itan nen sadili moy a begsdk! 4 Awan ddn beman
ti halaga dikomoy en atanan nen dinanas moy hidi? Palagay ku ay tehud palla bi. >Bakin
impagkaluub nen Diyos dikomoy en Ispiritu? Bakin maggagamitan siya ti himala? Gapu
beman ten gamet moy hidi a ayun ten Kautusan, oni gapu ten pdinnampalataya moy ten
nasanig moy a tungkul kdnni Cristo?

6 Kona ten nakasulat a nangyari kdnni Abraham, “Nanampalataya siya ten Diyos,
kaya imbilang siya nen Diyos a tolay a matuwid.” 7 Ni konahud, ay maliwanag a en
manampalataya ten Diyos ay siya en tatarudan a lahi ni Abraham. 8 Sapul pa tenhud
ay nepakapospos dédn ten kasulatan a ibilang nen Diyos a matuwid en Hentil hidi
ten pamamag-itan nen pannampalataya di dikona. Impakapospos nen kasulatan en
Maganda a Bareta kanni Abraham a, “Ten pamamag-itan mu ay pagpaladn nen Diyos
en atanan a bansa.” ® Nanampalataya ti Abraham ten Diyos kaya pinagpala siya, sakay
pagpalaan bi a kona dikona en atanan a sumampalataya ten Diyos.

10 En atanan a umasa ten gamet a ayun ten Kautusan ay sakup nen essa a sumpa.
Gapu ked ten kasulatan a, “Sumpadn en awan mangsunud sakay awan manggamet ten
atanan a nakasulat ten libru nen Kautusan.” 11 Malinaw a awan ti tolay a magin malinis
ten pangileng Diyos ten pamamag-itan nen Kautusan, gapu kinagi nen kasulatan a, “En
nebilang a matuwid ay mabiyag gapu ten pannampalataya.” 12 En Kautusan ay awan
ti kaugnayan ten padnnampalataya ten Diyos, gapu nakaddatton ten kasulatan a, “En
sumassunud ten kinagi nen Kautusan ay mabiyag ayun ten Kautusan.”

13 Tinubus kitam ni Cristo ten sumpa nen Kautusan dikona sinumpa siya para dikotam,
gapu nakasulat a, “Sinumpa en deyaman a nebétten ten kayu.” 14 Ginamet iyad ni Cristo
tdnni en pagpapala hidi a impangaku nen Diyos kdnni Abraham ay matanggap bi nen
Hentil hidi ten pamamag-itan ni Cristo Jesus. Ten pamamag-itan nen pannampalataya
ay matanggap tam en Ispiritu a impangaku nen Diyos.

En Kautusan sakay en Pangaku

15 Kékkapatkaka ku hidi, mangkagiyak ti karaniwan a halimbawa. Ni napirmaan dan
en essa a kasunduwan ay awan dén iyad maari a pawanan ti bisa nen deyaman, sakay
awan dan bi iydd maari a dagdagan. 1 Nadid, nagpangaku en Diyos kanni Abraham sakay
ten essa ten lahi na. Awan nakagi a, “Ten lahi na hidi,” a gustu naid a kagiyan ay makpal,
nan kinagi na a, “Essa ten lahi mu,” gustu naid a kagiyan ay essa la a tolay, iyad ay ti
Cristo. 17 Gustu kuwid a kagiyan ay kona haddi, pinatatag nen Diyos en kasunduwan na
kanni Abraham sakay impangaku na a tupadan na iyud. Iyud a kasunduwan ay awan
maari a pawanan ti bisa nen Kautusan a dinumemat kallipas nen 430 a taon. Awan bi
maari a pawanan ti bisa ni iydd a Kautusan en pangaku hidi nen Diyos. 18 Ni en pamana ay
ipagkaluub gapu ten pagsunud ten Kautusan, ay bakan dan iydd a gubwat ten pangaku.
Peru en pamana ay inyatdd nen Diyos kdnni Abraham bilang pagtupad ten pangaku na.

19Ni konahud, ay bakin inyatdd pa en Kautusan? Inyatad iyad tdnni ipeta en pagsuway,
hanggan ten kaddemat nen essa ten lahi ni Abraham a napangakuwan. I Kautusanid a
iyad ay inyatdd nen anghel hidi, ten tulung nen essa a tagapamag-itan. 20 Peru awan
kailangan i tagapamag-itanid ni maggeessa la a panig i maggamitid ti kasunduwan, en
Diyos ay eessa la.

En Anak hidi sakay en Alipin hidi

21 Gustu na bemanid a kagiyan ay kontra en Kautusan ten pangaku hidi nen Diyos?
Awan! Ta ni makapangatdd nakuwan ti biyag en Kautusan, ay magin matuwid nakuwan
en tolay ten pamamag-itan nen pagsunud na ten Kautusan. 22 Peru ayun ten kasulatan,
atanan tolay ay alipin ni kasalanan. Kaya en impangaku nen Diyos ay matanggap
ten pamamag-itan nen pannampalataya kadnni Jesu-Cristo a iyatdd ten atanan nen
sumampalataya.

23 Bagu a dummemat en panahun nen pannampalataya, ay impiresu kitam nen
Kautusan hanggan dikona mepakapospos en pdnnampalataya kanni Cristo. 24 Kaya
ngani a en Kautusan en namahala dikotam hanggan ten kdddemat ni Cristo, tanni
mebilang kitam a matuwid ten pamamag-itan nen pannampalataya tam dikona. 25 Nadid
ta mannampalataya kitamon kédnni Cristo, ay bakdn dén a en Kautusan en mamahala
dikotam.

26 Gapu ten pannampalataya moy kanni Cristo Jesus, atanan moy ay anak dan nen
Diyos. 27 Dikona nabinyagan kam, ay kuman a nesulot dikomoy en biyag ni Cristo a kona
ten badu. 28 Awan dan ti pagkakaiba en Judio ten Hentil, en alipin sakay en malaya, en
lallaki sakay en bdbbi. Sikam a atanan ay eessa dan gapu ten pakpagkaessa moy kanni
Cristo. 29 Sakay ni ked kam kdnni Cristo, ay lahi kam ni Abraham sakay tagapagmana ten
pangaku hidi nen Diyos.

4

11ddi gustu kuwid a kagiydn: mentras anak palla en tagapagmana, ay kaparehu siya
nen essa a alipin maski ni kao na en atanan, 2 gapu sakup palla siya nen tagapangasiwa
hidi a hanggan ten panahun a intakda nen ama na. 3 Kona labi hud, dikona awan kitam
palla mdnnampalataya kanni Cristo, ay sakup kitam palla nen kapangyariyan hidi ti
munduwiday. 4Peru ten dikona dinumemat en takda a panahun, ay pinaangay nen Diyos
en Anak na ti munduwiday. Inyenak siya nen essa a babbi, sakay nagpasakup bi ten
Kautusan 5 tanni palayadn na en sakup hidi nen Kautusan. Kaya mebilang kitamon ten
anak hidi nen Diyos.

¢ Sakay tdnni mapatunayan a anak kam nen Diyos, ay impagkaluub na ten pusu tam
en Ispiritu nen Anak na, tdnni makadulaw kitam ten Diyos ti, “Ama, Ama ku!” 7 Bakan
kamon a alipin nan anak dan. Nadid, gapu anak kamon, ay ginamet nen Diyos a magin
tagapagmana na kam.

En Pdgmalasakit ni Pablo ten Taga-Galacia hidi

8 Dikona a awan moy palla matenggi en Diyos, ay alipin kam nen diyos-diyosan hidi.
9 Peru nadid a matenggi moy dan en Diyos, oni mas tama a kagiyan a, matenggi kamon
nen Diyos, bakin soliydn moy pa en magkahina hidi sakay kakakagbi a kapangyariyan?
Bakin gustu moy ddmman a paalipin a ruway ti hidi iyud? 10 Tehud kam a ipdppangilin
a aldew hidi, bulan, panahun sakay taon! 11 Kantingan ku laid ay bakay mawanan la ti
halaga en nagpagudan ku hidi a para dikomoy.

12 Tpakpagguron ku dikomoy kakkapatkaka ku hidi, arigdnndk moy. Awandk din
sakup nen Kautusan gapu nagin kaparehuwak moy bi. Awan kam ti ginamet a madukas
dikoku. 13 Tukoy moy labi a kaya impangaral ku dikomoy tenhud en Maganda a Bareta
ay gapu nagkasakitak. 14 Konapamanhud, awanak moy intakwil oni tinanggiyan, maski
ni nahirapan kam gapu ten pagkasakit ku. Nan tinanggapak moy a kuman a anghel nen
Diyos, sakay kuman pa ngani a ti Cristo Jesus! 1> Hddya dan nadid en kasayaan a impeta
moy dikoku tenhud? Sikdn a mismu i makapagpatunayid a ni maari la ngani ay maski i
mata moyen hidi ay ldbwetdn moy para iyatdd moy dikoku tenhud. 16 Nadid ay ibilangak
moy beman a kadima gapu kinagi ku dikomoy en katutuhanan?

17 Magpeta ngani ti malasakit dikomoy i tolayid a hidi iydn, peru awan maganda en
planu di. Gustu di la a iyadeyu di kam dikoku tdnni meadeni kam dikodi. 1& Awan
madukds i magmalasakitid, ni pirmi a maganda en layunin sakay bakan a ni katubingdk
moy la! 19 Anak ku hidi, ruwaydk ddmman a magtiis ti hirap gapu dikomoy a kona
ten babbi a magenak, gamitdn ku iyad a hanggan ni ketan ddn ti Cristo ten biyag moy.
20 Nakuwan ay kaguman takam nadid tdnni meiba i tunu ni pdggupos kuwidi gapu talaga
a mabalisadk dan tungkul dikomoy.

En Halimbawa Tungkul kdnde Hagar ay ti Sara

21Kagiyan moy benid dikoku, sikam a masor hidi a pasakup ten Kautusan, awan moy

beman nasanig en kinagi nen Kautusan? 22 Sumdassulat haud a tehud a duwwa a anak a
lallaki ti Abraham. En essa ay anak na ten alipin, sakay en essa ay anak na ten malaya a
babbi. 23 En anak na ten alipin ay neenak ti pangkaraniwan la a paraan. Peru en anak na
ten malaya a babbi ay neenak bilang katuparan nen pangaku nen Diyos. 24 Kona haddi
kaparehu naid: en duwwa a babbi ay kuman a letratu ni duwwa a kasunduwan. Ti Hagar
a essa a alipin ay mangpirisenta ten kasunduwan ten Bukid a Sinai, atanan nen anak na
hidi ay neenak ti pagkaalipin. 2> Ipirisenta ni Hagar en Bukid a Sinai a ked ti Arabia,
sakay letratu nen kasalukuyan a Jerusalem a ked ti pagkaalipin, kaguman en buu na
a mamanuwan. 26 Peru en Jerusalem a ked dilanget ay malaya, sakay siya en ina tam.
27 Gapu nesulat ten kasulatan a,
“Magsaya ka, siko a babbi a baug!

Pumakraw ka ti kasayaan, siko a awan palla nakaranas ti hirap ni paggenak!
Gapu mas makpal en anak nen babbi a linakadan nen kabinga na

nan ten babbi a tehud a kabinga.”

28 Kakkapatkaka hidi, sikitam ay anak ayun ten pangaku a kona kdnni Isaac. 29 Ni
ti panahunid a iyud, a en neenak a ayun ten Ispiritu ay dusigdn nen neenak ti ayun
ten karaniwan la a paraan, ay kona labi hud nadid. 3° Peru kona haddi en nesulat ten
kasulatan, “Palayasdan mu en babbi a alipin sakay ten anak na, gapu en anak nen alipin
ay awan dapat a makbunong ten mana nen anak nen malaya a babbi.” 3! Kaya ngani
kékkapatkaka hidi, bakdn kitam a anak ni alipin, nan anak kitam ni malaya.

Manatili Kam a Malaya

1 Malaya kitamon gapu pinalaya kitam ni Cristo. Kaya magpakatibay kam sakay dyan
dén paalipin a ruway!

2 Sikan a ti Pablo ay magkagi dikomoy, a ni magpaturi kam ay pinawanan moy ti
halaga ti Cristo. 3 Ruwaydn ku a kagiyén, atanan a tolay a nagpaturi ay kailangan a
sumunud ten buu a Kautusan. 4 Sikam a magpilit a magin matuwid ten pamamag-itan
nen pagsunud ten Kautusan, ay inhiwalay moy en sadili moy kanni Cristo sakay inadiyan
moy en kabaitan nen Diyos. > Peru sikami ay umasa a mebilang kami a matuwid ten
pamamag-itan nen pAnnampalataya sakay ten kapangyariyan nen Banal a Ispiritu. ¢ Para
ten ndkpagkaessa dan kanni Cristo Jesus, ay awan dan mahalaga ni turi siya oni awan.
Mahalagaid ay en pdinnampalataya a ketan ten gamet hidi a tehud pagmahal.

7Maganda dan nakuwan en gamet moy. Deya i nangpugaddid dikomoy ten kassunud
moy ten katutuhanan? 8 Awan iyud gamitan nen Diyos a nangdulaw dikomoy. ® Tehud a
kakagiyan a, “Mapaalsa nen sabadit a pagpaalsa en buu a minasa a arina.” 10 Tehudédk a
tiwala ten Panginoon, siguraduwék a awan kam magisip ti iba pa. Sakay ni deyaman en
manggaggulu dikomoy ay parusaan nen Diyos.

11 Kakkapatkaka hidi, ni talaga a ipdppangaral ku padi a kailangan a magpaturi, ay
bakin a hanggan nadid ay dusigdnndk di la? Ni tatarudan iyud, ay awan nakuwan hidi
maiyamut ni ipangaral ku en kdkkatay ni Cristo ten kudus. 12 Mas maganda pa ni tulos
dén a magpabating i manggagguluwen hidi dikomoy bakéan la a magpaturi.

13 Kakkapatkaka hidi, dinulaw kam tdnni magin malaya. Peru dyan moy bi gamitdn en
kalayaan moy tdnni masunud moy en hilig nen baggi, nan magserbi kam ten balang essa
atehud a pAgmahal. 14 Gapu en buu a Kautusan ay essa la en kahulugan na, “Mahaldn mu
en kaparehu mu a tolay a kona ten pAgmahal mu ten sadili mu.” 15 Peru ni mamagkagatan
kam sakay mamagsangwaban a kona ten hayup hidi, ay maubus kam.

En Banal a Ispiritu sakay en Tolay
16 1ddi kagiyan kuwid dikomoy, pegiyya moy ten Ispiritu en biyag moy tdnni awan
kam magin alipin nen kagustuwan nen baggi. 17 Gapu atanan a kagustuwan nen baggi
ay kontra ten kaluuban nen Ispiritu, sakay en kaluuban nen Ispiritu ay kontra ten
kagustuwan hidi nen baggi. Pirmi a magkalaban i duwwaid a iyad kaya awan moy

magamet en gustu moy a gamitdn. 18 Ni igiyya kam nen Ispiritu, ay awan kamon sakup
nen Kautusan.
19 Awan mepamen en hilig nen bdggi: pangngalunya, kahalayan, sakay kalaswaan;

20 pagsamba ti diyos-diyosan, pagdipor, pagmula ti iyamut ten balang essa, pamag-
dadema, pangngimon, paggiyamut sakay kasakiman, pdgkampi-kampiyan sakay
pagkawatak-watak, 21 pagséllap, paglasing, kalayawan, sakay ten agum pa hidi a
magkadukds a gamet. Kagiyan ku ddmman a ruway dikomoy: en maggamet hidi ti iyad
ay awan ti kabahagi ten kahariyan nen Diyos.

22 Peru en bunga nen Ispiritu ay padgmahal, kasayaan, kapayapaan, katiyagaan,
kabaitan, mangngatdd, katapatan, 23 kahinahunan, sakay pagpugdd ten sadili. Awan ti
batas a kontra ti hidi iydd. 24 Sakay binunu ddn nen ndkpagkaessa kanni Cristo Jesus
en makasadili di a pagkatolay, sakay en magkadukas a kagustuwan na. 25 En Ispiritu
en nangatdd dikotam ti biyag, kaya siya dén bi i paghariyan tamid ten biyag tam.
26 Dyan kitam magin palalu, dyan tamon paiyamutan en balang essa, sakay dyan kitamon
mamagsallapan.

6

Mamagtulungan en Balang Essa
1 Kékkapatkaka hidi, ni tehud a makagamet ti kasalanan, ay sikam a igiyya nen
Ispiritu en mangpatuwid dikona. Gamitan moy iyud a mahinahun, sakay magingat

kam, bakay matoksu kam bi. 2 Mamagtulungan kam ten kahirapan nen balang essa, ni
magkakonahud ay masunud moy en utus ni Cristo. 3 Ta ni ipalagay moy a nakahigit
kam ten agum, maski ni awan, ay dayadn moy la en sadili moy. * Suriydn nen balang
essa en sadili na a gamet. Ni ketan na a maganda ay magsaya siya. Awan na dan iyud
dapat a iparehu ten gamet nen agum. > Gapu pananagutan nen balang essa en sadili na

a tarabahu.
6 Kailangan a bahagiyan nen tinolduwan hidi ten upos nen Diyos ten atanan a

natanggap di a pagpapala en magtoldu hidi dikodi.

7Dyan moy isipan a kaya moy a dayadn en Diyos. Ni dnya en immula nen tolay, ay iyud
labi i aniydn naid. 8 Ni magmula ten kagustuwan nen baggi ay magani ti kapahamakan.
Peru ni magmula ten kagustuwan nen Ispiritu ay magani ti biyag a awan ti katapusan.
9 Kaya dyan kitam magsawa a maggamet ti maganda; kdddemat nen takda a panahun
ay magani kitam ni awan kitam magsawa. 10 Kaya ngani, a ten atanan a pagkakataun ay
maggamet kitam ti maganda ten atanan a tolay, lalu dan ten kdkkapatkaka tam hidi ti
pannampalataya.

Katapusan a Paala-ala sakay Pdgkumusta

U 1lingdn moy daddekal a letra i sulatiday. Sikdn a mismu i nagsulatid haad!

12 En tolay hidi a masor ti papuri nen kaparehu di a tolay en mangpilit dikomoy a
paturi kam. Gamitédn di iyud tanni awan hidi usigdn gapu ten kudus ni Cristo. 13 Maski
ngani hidi a nagpaturi ay awan labi sumunud ten Kautusan; gustu di la a magpaturi kam
tanni mepagmadikal di a maski sikam ay sumunud ti kautusanid a iyud. 14 Dyan nakuwan
mangyari dikoku en kona ten ipagmadikal di. Para dikoku, en mepagmadikal ku la ay en
kudus nen Panginoon tam a ti Jesu-Cristo. Gapu ten pamamag-itan ni iyad ay patay dan i
munduwiday para dikoku, sakay sikdn bi ay patay dan ti munduwiday. 1> Awan mahalaga
ni naturi oni awan en essa a tolay. Mahalagaid ay ni bigu dén siya a linalang. 16 Atanan
nen mangsunud ti kautusanid a iyad, ay manatili nakuwan dikodi en kapayapaan sakay
habag nen Diyos, sakay kona bi ten atanan a tolay nen Diyos.

17 Kaya sapul nadid, ay dyan ddn dagdagan nen deyaman en péaghirap ku hidi. Tama
dén i pilat kuwiday hidi a pakatukuyan a tagapagserbiydk ni Jesus.

18 Kakkapatkaka hidi, manatili nakuwan dikomoy a atanan en pagpapala nen Pangi-
noon tam a ti Jesu-Cristo. Amen.

En Sulat ni Pablo ten
TAGA-EFESO HIDI

Paliwanag Tungkul ten Libru
En pinakapaksa a impaliwanag ten Sulat ni Pablo ten taga-Efeso hidi ay en planu nen
Diyos a, “pagessadn en atanan nen linalang dilanget sakay ked ti lutaiday sakay ipasakup
hidi kdnni Cristo (1:10).” Essa bi iydd a dulaw para ten anak hidi nen Diyos a mabiyag

ayun ten kahulugan ni iydd a dakila a planu ten pamamag-itan nen pakpagkaessa kanni
Jesu-Cristo.

Ten purumeru a bahagi ni sulatid a iyad ay impaliwanag nen nagsulat en pamagkaessa.
Impaliwanag na haddi en paraan nen pagpili nen Diyos Ama ten tolay na hidi, en
pagpatawad na sakay pagpalaya dikodi ten kasalanan di hidi ten pamamag-itan nen Anak
na a ti Jesu-Cristo. Sakay impaliwanag na bi ni konya a patunayan nen Banal a Ispiritu
a matupad en dakila a pangaku nen Diyos. Ten kaduwwa a bahagi ni sulatid a iyad ay
ingkagi na a ipeta di ten biyag di bilang grupu nen mannampalataya en pakpagkaessa di
kanni Cristo.

Tanni mepeta en pamagkaessa nen anak hidi nen Diyos kanni Cristo, ay gummamit
siya ti essa a halimbawa. Kinagi na a en simbaan ay kaparehu nen essa a baggi a ti
Cristo en ulu: kona labi ten essa a bilay a en adigi a pamireng ay ti Cristo, sakay kona
bi iyad ten essa a babbi a en kabinga na ay ti Cristo. Maganda en pakpagguron nen
apostol ti libruwid a iydd gapu netan na en kabaitan nen Diyos ten atanan a tolay ten
pamamag-itan ni Cristo. Iyad a kabaitan ay nepeta ti libruwid a iy4dd ten pamamag-itan
nen pagmahal, pdgmalasakit, pAgpatawad, kabaitan sakay kalinisan ni Cristo.

Lasén nen Libru
Sapul 1:1-2
Ti Cristo sakay en Simbaan 1:3-3:21

En bigu a biyag a tehud a kaugnayan kénni Cristo 4:1-6:20
Katapusan 6:21-24

11y4d a sulat ay gubwat kdnni Pablo a apostol ni Cristo Jesus ayun ten kaluuban nen
Diyos.

Para ten tolay hidi nen Diyos a ked ti Efeso sakay matapat a mdnnampalataya kanni
Cristo Jesus.

2 Magkahud kam nakuwan ti pagpapala sakay kapayapaan a gubwat ten Diyos a Ama
tam sakay ten Panginoon tam a ti Jesu-Cristo.

En Pagpapala hidi a Ispirituwal ten Pamamag-itan ni Cristo

3 Puriydn tam en Diyos sakay Ama nen Panginoon tam a ti Jesu-Cristo! Inatdenan na
kitam ten atanan a pagpapala a ispirituwal sakay makalanget gapu ten pdkpagkaessa
tam kénni Cristo. 4 Bagu pa a linalang i munduwiday ay pinili kitamon nen Diyos tanni
magin kao na ten pamamag-itan nen pdkpagkaessa tam kdnni Cristo, tanni magin banal
kitam sakay awan ti kapintasan ten atubengan na. Gapu ten pagmahal nen Diyos, > ay
pinili na kitam tdnni magin anak na ten pamamag-itan ni Jesu-Cristo. Iyan en planu na
sakay kaluuban na. ¢ Puriyan tam en Diyos gapu ten kahanga-hanga a kabaitan a inyatad
na dikotam ten pamamag-itan nen mahal na a Anak!

7 Tinubus kitam ni Cristo ten pamamag-itan nen digi na, kaya napatawad din en
kasalanan tam hidi. Sakonahud ti kadikal en sukat nen kabaitan nen Diyos & a impeta na
dikotam! Ten pamamag-itan nen karunungan na sakay kaalaman, ° ay impaintendi nen
Diyos dikotam en lihim a planu a ipatupad na ten pamamag-itan ni Cristo 10 kdddemat
nen netakda a panahun. En planu na ay ipunén en atanan a linalang dilanget sakay ti
lutaiday sakay ipasakup na kanni Cristo.



EFESO 1:11 261 EFESO 2:12

11 Gapu kénni Cristo, ay nagin kao kitam nen Diyos a nanggamet ten atanan a bagay
ayun ten planu nen kaluuban na. 12Kaya sikitam a purumeru a ummasa kanni Cristo ay
mabiyag tanni puriyan en kaluwalhatian na.

13 Maski sikam ay nagin banuwan nen Diyos kattapos moy a masanig en upos
nen katutuhanan, a mensahi nen Maganda a Bareta a makapangatad ti kaligtasan.
Summampalataya kam kdnni Cristo, sakay ingkaluub nen Diyos dikomoy en tatak ten
pamamag-itan nen pangngatdd na ten Banal a Ispiritu a impangaku na. 4 En Ispiritu
en katibayan a matangggap tam en impangaku hidi nen Diyos para dikotam, hanggan a
matanggap tam en tunay a kaligtasan. Puriyan tam en kaluwalhatian na!

15 Kaya sapul ten dikona a mabareta ku en tungkul ten pdnnampalataya moy ten
Panginoon tam a ti Jesus, sakay ten pagmahal moy ten atanan a tolay nen Diyos, 16 ay
awandk ti imang a magpasalamat ten Diyos para dikomoy kada a ipagdasal takam.
17 Agidan ku ten Diyos nen Panginoon tam a ti Jesu-Cristo, en maluwalhati a Ama, a
ipagkaluub na dikomoy en Ispiritu a makapangatad ti karunungan sakay magpahayag
tungkul ten Diyos tanni makilala moy siya ti hustu. 18 Nakuwan ay demlagan nen Diyos
i isip moyen tanni matukuyan moy ni dnya en asaan moy ten dulaw na dikomoy, ni
sakonya a kasagana en pagpapala a inlaan na para ten tolay na hidi, 1° sakay ni dnya en
awan masukat a kapangyariyan a ingkaluub na dikotam a mannampalataya hidi dikona.
Iyud bi en kapangyariyan 20 a nangbiyag na a ruway kanni Cristo sakay nangpaetnud
dikona ten kawanan nen Diyos dilanget. 2! Kaya ked ten kapangyariyan ni Cristo en
atanan a paghari, pAmmahala, kapangyariyan, sakay pagin-pinunu maski ni dilanget.
Mas dakila en ngaran na nan ten atanan a ngaran, bakéan la nadid a panahun nan magin
ten pademat. 22 Impasakup nen Diyos kdnni Cristo en atanan a bagay, sakay indatton na
siya a Panginoon nen atanan a bagay ten simbaan. 23 En simbaan en béaggi ni Cristo, a
mangbuu ten atanan a bagay.

2

Gubwat ten Kamatayan Patamu ten Biyag

1 Tenhud ay patay kam gapu ten kassuway moy sakay ten kasalanan moy hidi.
2 Sinunud moy tenhud en madukés a lakad ni munduwiday, sakay nagin sakup kam nen
prinsipe ni kadukdssan, en ispiritu a maghari ten tolay hidi a umad a pasakup ten Diyos.
31 tarudid, sikitam a atanan ay nagin kona bi dikodi a nabiyag ayun ten kagustuwan nen
baggi tam, ginamet tam en dnyaman a kagustuwan nen baggi sakay isip tam. Kaya ti
kalagayan tamid a iyud ay kabilang kitam bi ten kaiyamutan hidi nen Diyos.

4 Peru sagana a tarud en kabaitan nen Diyos sakay dakila a tarud en pdgmahal na
dikotam. > Biniyag kitam a kaguman ni Cristo ten dikona a patay kitam palla gapu
ten kassuway. Naligtas kam gapu ten kabaitan nen Diyos. ¢ Gapu ten pakpagkaessa
tam kanni Cristo Jesus ay biniyag kitam a ruway a kaguman na tanni magin pinunu a
kaguman na dilanget. 7 Ginamet na iyad tanni ten dumemat hidi a panahun ay mepeta
na en awan masukat a kasaganaan nen kabaitan na, sakay en pdgmahal na dikotam
ten pamamag-itan ni Cristo Jesus. & Gapu ten kabaitan nen Diyos ay naligtas kam ten
pamamag-itan nen pannampalataya; iyad a kaligtasan ay kaluub nen Diyos bakan a
gubwat dikomoy. ¢ Bakédn iydd a bunga nen gamet moy hidi kaya awan ti dapat a
ipagmadikal en deyaman. 10 Linalang kitam nen Diyos, sakay ten pakpagkaessa tam
kénni Cristo Jesus, ay linalang na kitam tdnni maggamet ti maganda a inhanda na dén
para dikotam tenhud pa.

Pinagin Essa kdnni Cristo
11 Kaya isipdn moy en dati moy a kalagayan. Neenak kam a Hentil sakay ngangn-
garanan kam nen Judio hidi a, “Awan Naturi.” (En Judio hidi ay ngdngngaranan a,
“Naturi” gapu ten gdggamitan di ten baggi di.) 12 Ti panahunid a iyud ay hiwalay
kam kédnni Cristo, awan kam kabilang ten banuwan a Israel, sakay awan kabilang ten

kasunduwan ayun ten pangaku nen Diyos. Tenhud ay nabiyag kam ti munduwiday a
awan ti pag-asa sakay awan ti Diyos. 13 Peru nadid, gapu ten pdkpagkaessa moy kanni
Cristo Jesus, ay sikam a dati a adeyu ay neadeni ten pamamag-itan nen digi ni Cristo.
14 Gapu ti Cristo a mismu en nangatad dikotam ti kapayapaan, gapu en Judio hidi sakay en
Hentil hidi ay pinagessa na. Ten pamamag-itan nen baggi na, ay inibutan na en iyamutan
a kuman a pader a nagpahiwalay dikotam. 15 Pinawanan na ti bisa en Kautusan sakay en
patakaran hidi nen Judio hidi, tdnni en Judio hidi sakay en Hentil hidi ay magin essa délla
a banuwan, ni magkakonahud ay maghari en kapayapaan. 1¢ Ten pamamag-itan nen
kékkatay na ten kudus, ay tinapos na en iyamutan di, pinagkasundu hidi nen Diyos sakay
pinagessa na ten eessa a baggi. 17 Dummemat ngani haddi ti Cristo sakay impangaral na
en Maganda a Bareta nen kapayapaan, dikomoy a Hentil hidi a adeyu ten Diyos sakay ten

Judio hidi a adeni tenhud dikona. 8 Gapu kénni Cristo, ay parehu kitamon a makaadeni
ten prisensiya nen Ama ten pamamag-itan nen eessa a Ispiritu.

19 Ni konahud, sikam a Hentil hidi ay awan ddn dayu oni taga-iba a bansa nan
kabanuwan kamon nen tolay hidi nen Diyos sakay kabilang ten pamilya na. 20 Kona
ten essa a dikal a bilay ay impataknag kam ten pundasyon a indatton nen apostol hidi
sakay nen propeta hidi a en adigi a pamireng ay ti Cristo Jesus. 2! Ten pamamag-itan
na, en atanan a bahagi nen bilay ay mamagkatongku-tongku sakay magin essa a banal a
Templo nen Panginoon. 22 Gapu ten pakpagkaessa moy dikona, pati sikam ay kaguman
dén a nagin bahagi nen bilay nen Diyos ten pamamag-itan nen Ispiritu na.

3

En Pdgserbi ni Pablo ten Hentil hidi

1Kaya sikan a ti Pablo ay nepiresu para kanni Cristo Jesus alang-lang dikomoy a Hentil
hidi. 2 Maari a nabareta moy dén a gapu ten kabaitan nen Diyos ay nagkatiwalaanak
na ti iydd a tungkulin para ten kapiyyaan moy. 3 Kona ten insulat ku ddn, impahayag
dikoku nen Diyos en lihim a planu na. 4 Mentras a basadn moy i sulatid a iyad ay
matukuyan moy en pangintendi ku ten lihim a planu tungkul kdnni Cristo. > Awan
iyad impakapospos nen Diyos ten tolay hidi ten nakalipas a panahun, peru impahayag
nen Diyos ten pamamag-itan nen Ispiritu ten banal na hidi a apostol sakay propeta
hidi. ¢ Kona haddi en planu nen Diyos: ten pamamag-itan nen Maganda a Bareta, en
Hentil hidi ay makatanggap bi ti pagpapala a gubwat ten Diyos; bahagi bi hidi nen
eessa a baggi gapu ten pakpagkaessa di kanni Cristo. 7 Ten kabaitan nen Diyos ay nagin
tagapagserbiydk na tdnni ipangaral en Maganda a Bareta. Inyatdd na dikoku iydd a
tungkulin ten pamamag-itan nen kapangyariyan na. 8 Sikdn en kababaan ten atanan a
tolay nen Diyos. Peru konapamanhud ay ginustu na a iyatdd dikoku iy4d a karapatan, en
mangaral ten Maganda a Bareta ten Hentil hidi tungkul ten awan masukat a kayamanan
ni Cristo, ? sakay magpaliwanag ten atanan ni konya igamet nen Diyos en lihim a planu
na. Ten nakalipas hidi a panahun ay inlihim iydd nen Diyos a nanglalang ten atanan a
bagay. 10 Ginamet na iydd tanni ten pamamag-itan nen simbaan ay mepakilala nadid
ten pinunu na hidi sakay ten tehud hidi a kapangyariyan dilanget en awan ti katapusan
a karunungan nen Diyos a mehayag ten iba-iba a paraan. 11 Iyad ay ayun ten planu na
bagu pa a lalangan i munduwiday. Tinupad na iyad a planu ten pamamag-itan ni Cristo
Jesus a Panginoon tam. 12 Gapu ten pakpagkaessa sakay pannampalataya tam dikona,
ay makaadeni kitam ten Diyos a tehud a tiwala sakay awan ti kabalisaan. 13 Kaya agidan
ku dikomoy a dyan kam manghina ti isip gapu ten kahirapan a tattiisdn ku alang-alang
dikomoy, gapu iyad ay para ten karangalan moy.

En Pdgmahal ni Cristo
14 Gapu haud ay lumuhudék ten Ama, 15 a paggubwatan nen bawat pamilya dilanget
sakay ti lutaiday. 16 Iddddasal ku a pabegsdkkan na en ispirituwal moy a biyag ayun ten
kayamanan sakay kadakilaan na ten pamamag-itan nen kapangyariyan nen Ispiritu na.

17 Nakuwan ay manatili ti Cristo ten pusu moy ten pamamag-itan nen pdnnampalataya
moy dikona. Idasal ku a en atanan a gamitdn moy ay gapu ten pagmahal. 18 Tanni
maintendiyan moy ti hustu kona bi ten pinili hidi nen Diyos, ni sakonya kalawak, sakonya
kadikal sakay ni sakonya kadisalad en pdgmahal ni Cristo. 9 Nakuwan ay matukuyan
moy en buu na a pagmahal a awan kaya a maintendiyan tdnni maputat kam sakay
makompletu ten katangian nen Diyos. 20 Para dikona a makagamet ten higit pa ten
agidan tam hidi sakay ten asaan tam hidi ten pamamag-itan nen kapangyariyan na a
maghari dikotam: 2! ay kao na en kaluwalhatian ten mapamamag-itan nen simbaan
sakay ni Cristo Jesus a awan ti katapusan! Amen.

4

En Pdkpagkaessa ten Ispiritu

1Kaya sikan a essa a piresu gapu ten pagserbi ku ten Panginoon ay ipdkpagguron ku
dikomoy a mabiyag kam a kona ten nerarapat ten dinulaw hidi nen Diyos. 2Magpakababa
kam, mahinahun sakay matiyaga. Magmahalan kam sakay magpasensiyaan ten balang
essa. 3 Sikapan moy a mapanatili en pakpagkaessa a kaluub nen Ispiritu, ten pamamag-
itan nen kapayapaan a mangipun dikomoy. 4 Tehud a eessa baggi sakay essa a Ispiritu,
kona ten eessa a pag-asa dikona a dulawan kam nen Diyos. 5 Essa la en Panginoon tam,
essa a pAnnampalataya sakay essa a binyag, ¢ eessa la en Diyos sakay Ama tam a atanan.
Siya ay higit ten atanan, umarikad siya ten atanan, sakay manatili ten atanan.

7 Nakatanggap en balang essa dikotam ti kaluub ayun ten sukat a inyatdd ni Cristo.
8 Kona haddi en kinagi nen Kasulatan:
“Ten dikona ummangay siya dilanget,

ay nagtawid siya ti makpal a bihag,
sakay nangatad ti kaluub hidi ten tolay hidi.”

9Nadid, dnya i gustuwid a kagiyan nen, “Siya ay ummangay dilanget?” I gustu naid a
kagiyan ay dummibabbi pa siya ten kadisaladan a bahagi ni lutaiday. 1° En dummibabbi
ay siya labi en summoli ten kalangkawan a lugar dilanget tanni maputat ten prisensiya
na en atanan a linalang. ! Sakay indtdenan na en agum ti kaluub a magin apostol,
en agum bi ay magin propeta, en agum ay ebanghelista, en agum ay pastor sakay
tagapagtoldu. 12 Ginamet na iyad tanni ihanda na ten pagserbi en tolay hidi nen Diyos,
para ten kéttibay nen baggi ni Cristo a en simbaan. 13 Tanni magkahud kitam ti eessa
a pdnnampalataya sakay pakkatukoy ten Anak nen Diyos, sakay tdnni magin ganap en
pagkatolay tam ayun ten pagkaganap ni Cristo. 14 Ni magkakonahud ay awan kitamon
magin kona ten anak hidi a alistu a matawid nen sari-sari a toldu. Awan kitamon
metawtaw nen tolay hidi a gustu di laid ay meangay kitam ten liwat ten pamamag-itan
nen pangluloku di. 15 Nan ten pamamag-itan nen paggupos ti katutuhanan a tehud a
pagmahal, dapat a lumagu kitam a kona kanni Cristo a siya en ulu tam a atanan. 16 Ten
pamamag-itan na, ay en bahagi hidi nen baggi a pinagtongku-tongku nen kasukasuwan
ay magin essa a baggi. Sakay ni maayus a manggamet ten tungkulin na en balang essa,
en buu a baggi ay dumikal sakay bumegsdk ten pamamag-itan nen pagmahal.

En Bigu a Biyag kdnni Cristo

17 Ten ngaran nen Panginoon, kagiyan ku iddi dikomoy: dyan kamon mabiyag a kona
ten kakkabiyag nen awan hidi ti pAnnampalataya ten Diyos. Awan ti seserbi en disipan di,
18 sakay nadiklamman en isip di. Gapu ten kamangmangan di sakay ten kattug nen ulu
di, ay awan hidi ti bahagi ten biyag a kaluub nen Diyos. 19 Nagin alipin hidi ni kahalayan,
sakay awan dan hidi matagama maski ni sabadit. Awan dan hidi ti iba a gdggamitan
nan purus a kalaswaan. 20 Bakdn a kona hadn en natukuyan moy tungkul kdnni Cristo.
21Nasanig moy dan en toldu a tungkul dikona sakay natukuyan moy dan en katutuhanan
aked kanniJesus. 22 Adaggan moy dan en dati a kdkkabiyag. Eklasan moy dan en dati moy
a pagkatolay a mepahamak gapu ten magkadukas a kagustuwan nen baggi. 23 Baguwan

moy dén en pusu moy sakay en isip moy. 24 En dapat moy a ibadu ay en bigu a pagkatolay
a linalang a kawangis nen Diyos, sakay mehayag ten matuwid sakay banal a kakkabiyag
ayun ten katutuhanan.

25Kaya addggan tamon en pagbuli-buli, sakay sikitam a atanan ay magkagi ti tatarudan
ten balang essa gapu kabilang kitam ten eessa a baggi. 26 Ni magsaranta kam, ay iwasan
moy a magkasala. Dyan moy urayan a sardmman nen aldew en iyamut moy. 27 Dyan moy
atdddan ti pagkakataun en diyablo. 28 En magtakaw ay awan ddn dapat a magtakaw, nan
magaryok siya ti marangal a kabiyagan sakay magtarabahu tdnni makatulung siya ten
mangailangan hidi. 2° Dyan kam gumamit ti magkadukds a upos; pagsikapan moy a en
paggupos moy ay para ten kapiyyaan sakay ten tama a pagkakataun tdnni makinabang
en makasanig hidi. 39 Sakay dyan moy é4tdenan ti kalungkutan en Banal a Ispiritu
nen Diyos, gapu siya en tatak nen Diyos dikomoy, en katibayan a tubusin na kam ten
netakda a aldew. 31 Ibutan moy ddn en dnyaman a saket ni isip, iyamut; dyan kamon
magababuy, manglait sakay magpasaket ti isip ten agum. 32 Nan magin mabait kam
sakay makékkagbiydn; patawadan moy en balang essa a kona ten pagpatawad nen Diyos
dikomoy gapu kanni Cristo.

5

Mabiyag Ayun ten Demlag

1 Gapu minahal kam nen Diyos a anak na ay arigan moy siya. 2 Mabiyag kam a putat ti
pagmahal a kona kénni Cristo. Gapu ten pdgmahal na dikotam ay inyalay na en sadili na
bilang masdrrub a alay sakay handug ten Diyos.

3 Tolay kam nen Diyos, kaya awan dapat a maski mabanggit man délla dikomoy a
nangalunya kam oni naggamet ti 4nyaman a kalasi ni kahalayan oni kasakiman. 4 Dyan
kam bi maggamet ti dnyaman a malaswa oni awan ti kuwenta a padggupos sakay usekan
a awan nerarapat. Nan, magin mapagpasalamat kam ten Diyos. 5 Tukoy moy dan a awan
ti bahagi ten kahariyan ni Cristo sakay nen Diyos en tolay a mangngalunya, mahalay,
sakay sakim, gapu en kasakiman ay essa a kalasi ni pdgsamba ti diyos-diyosan.

¢ Dyan kam padaya ten deyaman ten pamamag-itan nen pangngatuwiran a awan ti
kuwenta. Gapu ti hidi iydd ay maiyamut en Diyos ten suwail hidi. 7 Kaya dyan kam
méakpaggagum dikodi. 8 Tenhud ay ked kam ten kadikldm, peru nadid ay ked kamon ten
demlag, gapu ked kam ten Panginoon. Mabiyag kam nadid a kona nerarapat ten tolay
hidi a ked ten demlag. ° Gapu maganda, matuwid sakay tatarudan en gamet nen tolay
a mabiyag ten demlag. 10 Pagadalan moy ni dnya en makasaya ten Panginoon. ! Dyan
kamon mékpaggagum ten tolay hidi a ked ten kadikldmman a awan ti ibunga a maganda.
Nan ipeta moy dikodi a madukas en gamet di. 12 Makatagama a maski ni mabanggit man
délla en bagay hidi a gdggamitén di ti lihim. 13 En atanan nen melantad ten demlag ay
matukuyan ni anya a talaga iyud, 14 sakay melantad en atanan gapu ten demlag. Kaya
kinagi na a,

“Lumukag ka, siko a netidug,
umikat ka ti 14llabbanggan muwen,
sakay demlagan ka ni Cristo.

15 Kaya ingatan moy en kdkkabiyag moy. Mabiyag kam a kona ten magkatalinu
hidi bakadn a kona ten mangmang hidi. 16 Samantaladn moy en pagkakataun hidi a
makagamet kam ti maganda, gapu putat ti kadukdssan i munduwiday nadid. 17 Dyan
kam magin hangal. Intendiydn moy ni dnya en kaluuban nen Panginoon.

18 Dyan kam maglasing, gapu dilan iyan ni magulu a kdkkabiyag. Nan dapat kam a
maputat ti Banal a Ispiritu. 19 Magkansiyon kam ti kansiyon a pagsamba sakay kansiyon
hidi a ispirituwal; magkansiyon kam bi ti buu a pusu sakay magpuri ten Panginoon.

20 Pirmi kam a magpasalamat ten Diyos a Ama tam gapu ten atanan a bagay, ten ngaran
nen Panginoon tam a ti Jesu-Cristo.

Bilin ten Magkabinga

21 pasakup kam ten balang essa bilang tanda nen paggalang moy kanni Cristo.

22 Sikam a babbi hidi, pasakup kam ten kdkkabinga moy a kona ten pagpasakup
moy ten Panginoon. 23 Gapu en lallaki en ulu nen kabinga na, kona kanni Cristo a
Tagapagligtas nen simbaan, a baggi na. 24 Ni konya a sakup ni Cristo en simbaan, ay
kona bi hud, a dapat a pasakup en babbi hidi ten atanan a bagay ten kdkkabinga di.

25 Sikam a lallaki hidi, mahalan moy en kdkkabinga moy a kona ten pagmahal ni Cristo
ten simbaan. Inhandug na en biyag na para ten simbaan 2¢ tanni iyalay na ten Diyos,
kattapos a malinisan ten pamamag-itan nen dinom sakay nen upos. 27 Ginamet na iyad
tanni en simbaan ay meatubeng na ten sadili na bilang essa a maluwalhati a simbaan
a awan ti dnyaman a dunget oni kulubut, tdnni magin banal sakay awan ti kapintasan.
28 Kona labi hud, dapat a mahalan nen lallaki en kabinga na a kona ten pagmahal na
ten sadili na. Gapu en magmahal ten kabinga na ay magmahal ten sadili na. 2% Awan ti
tolay a maiyamut ten sadili na a baggi. Nan pappakanan na iyad sakay alagaan, kona ten
gaggamitan ni Cristo ten simbaan. 30 Sikitam ngani ay bahagi nen baggi na. 31 Kona
ten kinagi nen kasulatan, “Gapu ti iyad, ay iwarak nen ldllaki en ama na sakay ten
ina na, sakay magagum hidi ay ten kabinga na; sakay magin essa dan hidi.” 32 Tehud
a dikdl a katutuhanan a ihayag i kasulatanid a iyad, a ten pangintendi ku ay tungkul
ten kaugnayan ni Cristo ten simbaan. 33 Kaya sikam a kaldllakiyan, mahalan moy en
kakkabinga moy a kona ten sadili moy; sikam a babbi hidi, igalang moy en kakkabinga
moy hidi.

6

Bilin ten Ddddikdl hidi sakay ten Anak hidi

1Sikam a anak hidi, sunuddn moy en ddddikal moy hidi ten Panginoon gapu iyad en
karapatdapat. 2 “Igalang mu en daddikal mu hidi.” Iyad en purumeru a utus a tehud a
pangaku 3 “tdnni magin maganda sakay magmalay en biyag mu ti lutaiday.”

4 Sikam a daddikal hidi, dyan kam maggamet ti &nyaman a bagay a ikaiyamut nen
anak moy. Nan, padikdllan moy hidi a ayun ten disiplina sakay ten toldu nen Panginoon.
5Sikam a alipin hidi, sunudan moy en amu moy hidi ti lutaiday a tehud a buu a paggalang,
anteng sakay katapatan, a kuman a ti Cristo en pagserbiyan moy. ¢ Gamitan moy iyad,
tehud man a maketa oni awan bakan a para puriyan nen katolayan hidi nan gapu a
tagapagserbi kam ni Cristo sakay sumdssunud ti buu a pusu ten kaluuban nen Diyos.
7Magserbi kam a tehud a kasayaan a kuméan a en Panginoon en pagserbiyan moy bakan
a tolay. 8 Gapu tukoy moy dén a piremyuwan nen Panginoon en bawat gamet a maganda
nen deyaman, alipin man oni bakan a alipin.

9 Sikam a amu hidi, magin mabait kam ten alipin moy hidi. Dyan moy kalimunan a
parehu kam a alipin nen eessa a Panginoon a ked dilanget, sakay awan siya ti piliyan.

En Armas hidi a Gubwat ten Diyos

10Bilang pangkatapusan, magpakatibay kam ten begsdk a gubwat ten Panginoon sakay
ten dakila a kapangyariyan na. ! Gamitdn moy en atanan a kagamitan sakay armas a
panggera a kaluub nen Diyos tdnni malabanan moy en patibung hidi nen diyablo. 12Gapu
awan kitam mékpaglaban ti tolay, nan ten pinunu hidi, ten tehud hidi a kapangyariyan,
sakay ten tagapamahala hidi nen kadiklimman a ked ti munduwiday, en ispiritu hidi
a magkadukas ten kalawakan. 13 Kaya isulot moy en atanan a kagamitan a panggera a
gubwat ten Diyos. Tanni makalaban kam ni dumemat en madukds a aldew a lumusub en
kadima, tdnni kittapos nen labanan ay matatag kam padi a nakataknag.

14Kaya maghanda kam. Isinturon moy en katutuhanan, sakay isulot moy ten rakaw
moy en baluti ni pagkamatuwid. 15 Isulot moy en sandalyas nen pagin-handa ten
pangngaral ten Maganda a Bareta nen kapayapaan. 16 Pirmi moy a gamitan a pagsangga
en pannampalataya, a siya en mangadap ten magapoy-apoy a pana nen diyablo. 7 Isulot

moy en helmet nen kaligtasan, sakay gamitdn en ispada nen Ispiritu, a awan ti agum nan
en Upos nen Diyos. 18 Gamitan moy i atananid a iydd ten pamamag-itan nen pagdasal
sakay pakkekagbi ten Diyos. Magdasal kam ten atanan a pagkakataun ten tulung nen
Ispiritu. Pirmi kam a maghanda sakay tulos-tulos a ipagdasal en atanan a tolay hidi
nen Diyos. !9 Ipagdasal moy bi a pagkaluubandk nen Diyos ti tama a paggupos tanni
mepahayag ku a tehud a begsak isip en lihim ni iydd a Maganda a Bareta. 20 Gapu ti iyad
a Maganda a Bareta, ay inutusandk, sakay nadid ay nakapiresuwdk. Kaya ipagdasal moy
a mepahayag ku iydd a tehud a begsék isip a kona ten karapatdapat.

Katapusan a Pdgbati
21 Ti Tiquico, a mahal tam a kapatkaka sakay matapat a magserbi ten Panginoon,
en mangbareta dikomoy ten atanan a bagay tungkul dikoku sakay ten gaggamitan ku.
22Kaya paangayan ku siya hadn ay tanni matukuyan moy en kalagayan mi haddi, sakay
tanni mapabegsak na en isip moy.
23 Ipagkaluub nakuwan nen Diyos Ama sakay nen Panginoon a ti Jesu-Cristo ten
atanan a kdkkapatkaka en kapayapaan sakay en pdgmahal a tehud a pdnnampalataya.

24 Nakuwan ay pagpaladn kam a atanan nen Diyos, dikomoy a magmahal ti hustu ten
Panginoon tam a ti Jesu-Cristo.

En Sulat ni Pablo ten
TAGA FILIPOS HIDI

Paliwanag Tungkul ten Libru

En Sulat ni Pablo ten Taga-Filipos hidi ay para ten dipalongu a simbaan a intatag ni Pablo
ti Europa ti Macedonia, essa a prubinsiya ti Roma. Insulat na iyad dikona a nakapiresu
siya. Rendiydn siya tenhud nen pangkontra nen agum a manggagawa a Cristiano sakay
mabalisa siya gapu ten liwat a toldu a magkalat ten simbaan ti Filipos. Konapamanhud,
ay ketan ti sulatid a iddi en kasayaan sakay pagtiwala a en paliwanag ay en pagkahud ni
Pablo ti matibay a pAnnampalataya kanni Jesu-Cristo.

En pinakapaksa ni sulatid a iddi ay pasalamatan en mannampalataya hidi ti Filipos ten
tulung a impatawid di kanni Pablo ten panahun nen matindi a pangangailangan. Ingkagi
na haddi en pagtiwala na dikodi, tdnni magkahud hidi ti begsék isip sakay pagtiwala
dikona ten panahun nen problema. Pinayuwan na hidi a magin magpakababa a kona
kénni Jesus sakay awan paakit ten pagmataas sakay makasadili a kagustuwan. Impaala-
alana dikodi a en biyag di kdnni Cristo ay kaluub nen Diyos a tinanggap di ten pamamag-
itan nen pannampalataya bakdn a ten pagtupad di ten Kautusan nen Judio hidi. Inlinaw
na en kasayaan sakay kapayapaan a inyatad nen Diyos ten magpasakup hidi kdnni Cristo.

Ti sulatid a iyad ay inlinaw na en kasayaan, tiwala, pagkakaessa sakay pangtulos-tulos
ten pdnnampalataya sakay kdkkabiyag a Cristiano. Binanggit bi haddi ni Pablo en tunay
a pagmahal na ten kdkkapatkaka hidi ti Filipos.

Lasdn nen Libru

Sapul 1:1-11

Sadili a patunay ni Pablo 1:12-26

En biyag kdnni Cristo 1:27-2:18

En planu hidi para kdnde Timoteo sakay Epafrodito 2:19-30

En babala hidi tungkul ten kadima sakay ten panganib hidi 3:1-4:9

Ti Pablo sakay en amigu na hidi ti Filipos 4:10-20
Katapusan 4:21-23

11yad a sulat ay gubwat kande Pablo ay ti Timoteo a alipin ni Cristo Jesus.

Para ten atanan nen taga-Filipos a tolay nen Diyos a ndkpagkaessa kdnni Cristo Jesus,
sakay ten pinunu hidi kona bi ten katulung di hidi a mangasiwa ten simbaan. 2Pagpalaan
kam nen Diyos a Ama tam sakay nen Panginoon a ti Jesu-Cristo ti kapayapaan.

En Dasal ni Pablo Para ten Taga-Filipos hidi

3Pirmiyak a magpasalamat ten Diyos kada maisip takam. 4 Tunayak ti saya kada idasal
takam a atanan. 5 Magpasalamatak gapu ten kattulung moy dikoku ten pagpakapospos
ten Maganda a Bareta sapul ten purumeru a aldew a hanggan nadid. ¢ Siguraduwén
ku dikomoy a en maganda a gamet a sinapulan nen Diyos dikomoy, ay tapusdn na a
hanggan ten Aldew nen kassoli ni Cristo Jesus. 7 Mahal takam a tarud, kaya dapat la
a pahalagaan takam ti kona haddi. Gapu nagin kaguman takam ten tungkulin a inyatad
nen Diyos dikoku, mentras a patunayan ku en Maganda a Bareta sakay ibahagi maski
nadid a pumappiresuwak. 8 Tukoy nen Diyos a en kdkkaammaw ku dikomoy ay kona ti
kadikdl ten pagmahal ni Cristo Jesus dikomoy.

91d4dddasal ku a en pdgmahal moy ay tulos-tulos a lumagu a tehud a karunungan sakay
paggintendi, 1° tdnni mapili moy en pinakamahalaga. Ni magkakonahud, kdddemat ni
Cristo ay demdttan na kam a malinis, sakay awan ti kapintasan. 1! Sakay en biyag moy
ay maputat ti magkaganda a katangian a gubwat kdnni Jesu-Cristo, para ten karangalan
sakay kapuriyan nen Diyos.

Ti Cristo en Biyag

12 K4kkapatkaka ku hidi, gustu ku a matukuyan moy a en nangyari dikoku ay
nakatulung ti dikal ten kdllawak nen Maganda a Bareta. 13 Kaya natukuyan nen atanan
a guwardiya ten palasyu sakay nen agum pa hidi a ked haddji, a sikdn ay nepiresu gapu
tagapagserbiyak ni Cristo. 14 Sakay en kakpalan ten kakkapatkaka hidi ay mas tummibay

en tiwala di ten Panginoon, kaya lalu a binumegsak en isip di a awan ti dnteng a ipangaral
en upos nen Diyos.

15 [pangaral ngani nen agum ti Cristo gapu la ten inggit di sakay pakpagtatalu, peru en
agum ay mangaral a tehud a katapatan. 16 Gamitén di iyadd gapu ten pagmahal, tukoy di
a nakapiresuwdk gapu ten pagpatunay ku ten Maganda a Bareta. 17 Mangaral en agum
peru awan ti katapatan, nan gapu la ten makasadili di a kagustuwan, gustuwak di la a
pasaketan mentras a pumappiresuwdk. 18 Peru awan la iydn a atanan dikoku, ikasaya ku
pa ngani. Mahalagaid ay mepangaral ti Cristo, tapat man oni awan.

Essa ku paid a ikasaya, 9 ay en pag-asa ku a balang aldew, gapu ten dasal moy hidi
sakay ten tulung nen Ispiritu ni Jesu-Cristo ay makaluwasak ti pagpiresuwanidi. 20 En
gugustu ku sakay asaan ku ay awandk magkulang ten tungkulin ku, nan ten atanan a
pagkakataun lalu dan nadid ay magkahudak ti begsdk isip. Tanni ten pamamag-itan ku,
mabiyag man oni matay ay mapapuriyan ku ti Cristo. 2! Gapu para dikoku, biyag kuwidi
ay para kdnni Cristo. Ni mataydk ay mas higit pa en pakinabang ku. 22 Peru ni biyagak ay
makagamitak padi ti magkaganda a bagay, kaya awan ku tukoy ni hadya i piliyan kuwid.
23 Mahirap a magpili ten duwwa a bagay. Gustu kuwid ay matay dan tdnni makaguman ku
dan ti Cristo, gapu iyad i mas magandaid para dikoku. 24 Peru para ten kapiyyaan moy ay
mas maganda ni manatiliyak palla a biyag. 25 Kaya siguraduwdak a mabiyagédk padi sakay
makaguman moy, tdnni matulungan takam a makapagtulos-tulos a tehud a kasayaan ten
pannampalataya moy. 26 Tanni ni makagumandk moy ddmman a ruway ay magkahud

kam ti katuwiran a mepagmadikalldk moy ten biyag moy a tehud a pakpagkaessa kanni
Cristo Jesus.

27 Kaya ngani kakkapatkaka ku hidi, en mahalaga ay mabiyag a ayun ten Maganda a
Bareta ni Cristo. Tanni makasoliyak man hadn oni awan, ay nakasiguraduwdk a manatili
kam a matatag ten eessa a layunin. Sakay mamagkakaguman kam ten pakpaglaban
para ten pannalig ten Maganda a Bareta. 28 Dyan kam manteng ten kadima moy hidi,
gapu iyad i palatandaanid a mepahamak hidi sakay sikam ay maligtas, gapu en Diyos
i mangatdddid dikomoy ti katagumpayan. 2° Gapu indtdenan na kam ti karapatan
a magserbi kdnni Cristo, bakdn la a manalig dikona, nan magtiis bi para dikona.
30 Kaguman takamon ten pakpaglaban a netan moy a ginamet ku tenhud pa, sakay kona
ten nabareta moy a hanggan nadid ay gdggamitan ku padi.

2

En Pdgpakababa ni Cristo
1 Nadid, gapu en biyag moy kanni Cristo ay mangpabegsdk dikomoy, sakay en

pagmahal na ay mangpasaya dikomoy. Tehud kam a pakpagkaessa ten Banal a Ispiritu,
sakay tehud kam a kabaitan sakay pagmalasakit ten agum. 2 Agiddn ku dikomoy a
pasayadnndk moy ti hustu, magkahud kam ti essa a kaisipan, essa a pagmahal, essa a pusu
sakay kagustuwan. 3 Dyan kam maggamet ti anyaman a bagay gapu la ten kagustuwan
moy a metanyag, nan magpakababa kam sakay dyan moy isipan a mas mataas kam nan
ten agum. 4 Isipdn moy en para ten kapiyyaan nen agum, bakan la a para ten sadili moy
a kapiyyaan. 5 Dapatid, ay en kaisipan moy ay kona ten kdnni Cristo Jesus.
¢ Maski ni tunay siya a Diyos,

ay awan na impilit en sadili na a pumantay ten Diyos.
7Nan kinusa na a tinanggiyan a magin kapantay nen Diyos,

sakay nagin kona ten essa a alipin.
Neenak siya a kona ten karaniwan a tolay.

Sakay dikona magin tolay ti Cristo,

8 ay nagpakababa siya sakay nagin masunurin ten Diyos hanggan kamatayan,
maski ten kdkkatay na ten kudus.
9Kaya inlangkaw siya nen Diyos ten kalangkawan a lugar dilanget

sakay indtdenan siya ti ngaran a kataasan ten atanan a ngaran. 10 Tanni ten ngaran
ni Jesus

ay lumuhud en atanan dikona,

en ked dilanget, ked ten luta, sakay en ked ten mundu nen patay hidi.
11 Sakay atanan ay magpahayag a ti Jesu-Cristo en Panginoon,

ten kapuriyan nen Diyos Ama.

Magdemlag a kona ten Simbuwan

12 Kaya ngani, mahal ku hidi dapat ay mas masunurin kam nadid nan dikona
kagumanak moy palla. Sumunud kam a tehud a anteng sakay paggalang ten Diyos
hanggan magin ganap en kaligtasan moy. 13 Gapu en Diyos en mangatdd dikomoy ti
sor sakay begsdk a maggamet ten kaluuban na.

14 Gamitdn moy en atanan a bagay a awan ti reklamu sakay pamdégtalu-talu, 15 tanni
magin malinis kam sakay awan ti kapintasan a anak nen Diyos ten ditdngnga nen tolay
hidi a liwat ti kdkkabiyag sakay magkadukas. Ni magkakonahud, ay magin demlag kam
dikodi a kona ten biton a magdemlag dilanget, 1¢ mentras a ipangaral moy dikodi en
mensahi a makapangatad ti biyag. Kdddemat ni Cristo ay mepagmadikal takam gapu
awan nawanan ti kabuluhan en pagud ku.

17 En pannampalataya moy sakay pdgserbi ten Panginoon ay kona ten handug a
iyalay moy dikona. Sakay en digi ku ay mebuhus a mekuyug ten handug moy. Ni
magkakonahud ay ikasaya ku sakay makpagsayadk dikomoy. 18 Kona labi hud, dapat
kam a magsaya sakay makpagsaya kam dikoku.

De Timoteo sakay ti Epafrodito

19Ni ipagkaluub nen Panginoon a Jesus ay paangayan ku hadn a pagdaka ti Timoteo
tanni bumegsak isip kuwidi ni matukuyan ku dikona en kalagayan moy. 20 Awan ti
makaparehu dikona ten pakpagkaessa na dikoku ten pagmalasakit ten kapiyyaan moy.
21 Gapu en gustu nen agum ay en pangsadili di la a kapiyyaan, bakan a en para kanni
Jesu-Cristo. 22 Tukoy moy labi en katapatan ni Timoteo. Magkaguman kami a kona ten
matama a magserbi alang-alang ten Maganda a Bareta. 23 Gustu ku nakuwan a paangayan
siya haan ni matukuyan ku dén ni anya i mangyariyid dikoku haddi. 24 Umasadk ten
Panginoon a awan délla magmalay ay makaangayak haén.

25 Naisip ku a kailangan a paangaydn hadn ti Epafrodito. Siya ay kaparehu ku a
manggagawa sakay sundalu nen Diyos, pinaangay moy siya haddi tdnni tulunganak
na. 26 Tunay dan sor naid a ketan na kam haén a atanan. Mabalisa siya a tarud gapu
natukuyan moy a nagkasakit siya. 27 Nagkasakit ngani siya ti mahigpit a ngari-ngari
na dén a ikatay. Peru kinagbiyan siya nen Diyos sakay bakén la a siya nan pati sikan,
sakay nakaiwasak ti purus dalla a kalungkutan. 28 Kaya ngani gustu ku dan a paangayan
siya haan tanni masaya kam a maketa dikona a ruway. Sakay tanni maibut dan en
kékkabalisa ku. 29Kaya tanggapdn moy siya a tehud a kasayaan bilang essa a kapatkaka
ten Panginoon. Igalang moy en tolay hidi a kona dikona, 3° gapu ngaringari dan siya a
matay para ten pagserbi na kdnni Cristo tanni tulungandk na ten tulung a awan moy
magamet para dikoku.

3

En Tunay a Pagkamatuwid
1Bagu ku a tapusan i sulat kuwidi ay gustu ku a kagiyadn dikomoy kdkkapatkaka ku
hidi, a magsaya kam ten Panginoon. Awanak magsasawa a mangruway a isulat dikomoy
bagayid a hidi iyad a nesulat ku dan tenhud, para labi iyad ten kapiyyaan moy.

2 Magingat kam ten tolay hidi a kuman a isip hayup, masédssordn hidi a maggamet
ti madukas, sakay ipilit di a kailangan en pagturi. 3 Alalahandn moy a bakan a hidi
en tatarudan a turi nan sikitam, gapu sambaan tam en Diyos ten pamamag-itan nen
Ispiritu na sakay ked kdnni Cristo Jesus en kasayaan tam. Awan kitam magtiwala ten
pagturi sakay ten agum pa hidi a serimonya a ipdppasunud di. * Sabagay tehuddk a
sapat a dahilan para mangtittawid ti hidi iydd a serimonya. Ni isipan nen deyaman a
tehud siya a katuwiran a magtiwala ti hidi iydd a gamet ay mas laluwék dan. 5 Tinuriyak
ten kawalu a aldew sapul ten neenak ku. Sikdn ay Hebreo, tunay a Israelita, sakay
gubwat ten lahi ni Benjamin. Ni kdssunud ten kautusan a sdssunuddn nen Judio hidi
en pagguronan, sikdn ay Pariseo. ¢ Gapu ten sigasig ku a sumunud, ay inusig ku en
simbaan. Ni ten pagkamatuwid ayun ten kdssunud ten Kautusan ay awan ti mepintas
dikoku. 7 Peru en bagay hidi a imbilang ku tenhud a pakinabang ay imbilang ku nadid
a awan ti kabuluhan, alang-alang kdnni Cristo. 8 Imbilang ku dén a awan ti kuwenta
en atanan a bagay bilang kapalit nen mas lalu a mahalaga, en pakkatenggi kanni Cristo
Jesus a Panginoon ku. En atanan a bagay ay imbilang ku dan a basura tdnni makao ku la
ti Cristo, 9 sakay mdkpagkaessa dikona. En pagkamatuwid ku ay bakdn a ten pamamag-
itan nen pagsunud ten Kautusan, nan ten pannampalataya kdnni Cristo, iyadd ay gubwat
ten Diyos ten pamamag-itan nen pannampalataya. 10 En gugustu ku nadid ay makilala
ti Cristo ti hustu, maranasan en kapangyariyan nen kdkkabiyag na a ruway, makbahagi
ten tindggadd na a hirap sakay pumarehu dikona pati ten kdkkatay na, 1! ten pag-asa a
mabiyagak bi a ruway.

Magtulos-tulos Hanggan ten Hangganan

12 Awan ku kagiyan a nagamet ku dan en bagay hidi a gustu ku a gamitdn oni awanak
dan makagamet ti kasalanan. Kaya pakapilitan ku a matanggap en piremyu a siya en
dahilan nen pangdulaw ni Cristo Jesus dikoku. 13 Kakkapatkaka ku hidi, awan ku ipalagay
a natanggap ku dan i piremyuwid a iydd. Nan en gdggamitdn ku nadid ay limunan
en nakalipas sakay gamitdn ku en atanan a kaya ku para mademat en tamuwan ku.
14Kaya magtulos-tulosdk a tamu ten hangganan tdnni matanggap ku en piremyu, aawan
ti agum nan en pangdulaw nen Diyos dikoku para ten biyag dilanget ten pamamag-
itan ni Cristo Jesus. !5 Kona hadn i dapatid a magin ugali tam a magkatatag dan ti
pannampalataya. Peru ni en agum dikomoy ay iba en ugali di ay ilinaw iydd nen Diyos
dikomoy. 16 Mahalagaid ay itulos-tulos tam la en gdggamitdn tam nadid.

17K akkapatkaka ku hidi, arigdnnak moy, sakay magadal kam ten mangunonud hidi ten
halimbawa a impeta mi dikomoy. 18 Kona ten pirmi ku kdkkagiyan dikomoy, sakay nadid
ay isanget ku a ruwayén, makpal a mabiyag nadid a bilang kadima nen kudus ni Cristo.
19 Kapahamakan sangpattan diyid gapu diyusan diyid ay en kagustuwan nen baggi di.
Ipagmadikal di pa en bagay hidi a dapat nakuwan a ikasaniki di, sakay en pappospusan
di délla ay en bagay hidi ti munduwiday. 20 Peru dilanget i tatarudanid a banuwan tam.
Kaya tunay en kasayaan tam a maguray ten Tagapagligtas tam, en Panginoon a ti Jesu-
Cristo a gubwat dilanget. 2! Kdddemat ni aldewid a iyud, ay palitan na en biggi tam a
pangluta ti maluwalhati a kona ten baggi na, gamitan na en kapangyariyan a mangsakup
ten atanan a bagay.

4

En Bilin hidi
1 Kaya ngani mahal ku hidi a kdkkapatkaka a kaammawan ku a tarud, sikam en
kasayaan ku sakay ipagmadikal takam! Magpakatatag kam ten Panginoon. 2 Sikam
Euodia sakay Sintique ipdkpagguron ku dikomoy, magkasundu kamon bilang matkaka
ten Panginoon. 3 Sakay siko, tapat ku a kaguman, tulungan mu i duwwaid a iyadd a babbi.
Tummulung bi hidi dikoku ten pdgpahayag ten Maganda a Bareta, kaguman de Clemente
sakay ten agum pa hidi a kakagumanan ku. En ngaran di ay nakasulat ten libru nen biyag.

4 Magin masaya kam nakuwan a pirmi ten pakpagkaessa moy ten Panginoon. Iruway
ku ddmman a kagiyan: magsaya kam!

5 Ipeta moy en kabaitan moy ten atanan. Adeni dan a dumemdt en Panginoon.
¢ Dyan moy kabalisaan en d&nyaman a bagay, nan agiddn moy ten Diyos en atanan nen
kailangan moy ten pamamag-itan nen dasal a tehud a pasalamat. 7 Sakay en kapayapaan

a awan maabut nen isip nen tolay en mangbantay ten pusu moy sakay ten isip moy ten
pamamag-itan ni Cristo Jesus.

8 Katapusan kuwid a makagi kdkkapatkaka, ay dapat moy a idatton ti isip moyen
en bagay hidi a karapatdapat sakay kapuri-puri: en bagay hidi a tatarudan, marangal,
matuwid, malinis, maganda, sakay kagalang-galang. 9 Igamet moy en atanan a
natukuyan moy, natanggap, nasanig sakay netan dikoku. Ni magkakonahud, ay pumirmi
dikomoy en Diyos nen kapayapaan.

Salamat ten Tulung Moy

10Tunay saya kuwidi ten Panginoon gapu nabati ku ddmman a ruway en pagmalasakit
moy dikoku, kéllipas nen nalay a panahun. Tukoy ku a awandk moy nalimunan. Kaya
la, awan kam ti pagkakataun a tumulung dikoku. 1! Kagiyan ku iydd dikomoy bakan
a gapu aryokan takam ti tulung, gapu natutunan ku ddn a makontentu dnyaman en
kalagayan ku. 12 Naranasan ku ddn a maghikahus, sakay sumagana. Natutunan ku dén
a makontentu ten dnyaman a katayuwan: en mabdssug oni magaldp, en kasaganaan oni
lubu-lubus. 13 Atananid a iydd ay magamet ku gapu ten begsdk a gubwat kanni Cristo.

14Konapamanhud, ay magpasalamatak ten kdttulung moy ten kahirapan ku. 1> Tukoy
moy labi a taga-Filipos hidi, dikona lummakadak ti Macedonia sakay magsapul palla ten
pangngaral ten Maganda a Bareta, ay sikam la en simbaan a tummulung dikoku; sakay
sikam la en nakaguman ku ten kasaganaan sakay ten kahirapan. 16 Maski dikona keddk
dén ti Tesalonica, ay bakdn la pepensangan a pinatawidandk moy ti tulung. 17 Bakan a
gustu kuwid ay makatanggap la ti tulung dikomoy, nan gustu ku a matanggap moy en
pagpapala hidi a gapu ten paggatdd moy. 18 Iddi nadid en katibayan nen subra-subra
a tulung moy dikoku. Subra pa ten pangailangan ku en tulung a tawid ni Epafrodito.
Hidi iydd ay masarrub a handug ten Diyos, handug a katanggap-tanggap sakay makasaya
dikona. 19 Sakay gubwat ten sagana a kayamanan na, ay iyatdd nen Diyos ku en atanan
nen kailangan moy ten pamamag-itan ni Cristo Jesus. 20 Puriyan en Diyos tam sakay Ama
a awan ti katapusan! Amen.

Dimudyan a Pdgbati
21Tkumustadk moy ten atanan a tolay nen Diyos a mannampalataya kanni Cristo Jesus.
Mékkumusta bi en kdkkapatkaka tam hidi a kaguman ku haddi. 22 Atanan nen tolay hidi
nen Diyos a ked haddi ay makkumusta, lalu dén ten tagapagserbi hidi ten palasyu nen
Emperador.
23 Pagpaladn kam nakuwan nen Panginoon tam a ti Jesu-Cristo.

En Sulat ni Pablo ten
TAGA-COLOSAS HIDI

Paliwanag Tungkul ten Libru

Iydd a sulat ni Pablo ay para ten simbaan ti Colosas, essa a banuwan ti Asia Menor a ked ti
sikatan ni Efeso. Bakén a ti Pablo i ndngpatakndggid ti simbaanid a iyad, peru tehud bi
siya a pananagutan haddi gapu nangpatawid siya haud ti manggagawa hidi a gubwat ti
Efeso, en kapitolyo ni Roma ti Asia. Natukuyan na a tehud a liwat a magtoldu ten simbaan
haud. Itattoldu ni hidi iydd a kailangan a sumamba ti “ispirituwal a kapangyariyan”
tanni matenggi nen essa tolay en Diyos sakay magkahud ti tunay a kaligtasan. Itattoldu
di pa a dapat a magpasakup ten sari-sari hidi a seremonya kona ten pagturi, sakay
mahigpit a sumunud ten patakaran hidi tungkul ten pagkain sakay ten agum pa hidi
a bagay.

Summulat ti Pablo tdnni kontradn i tolduwid a hidi iydd ten pamamag-itan nen
tatarudan a toldu a Cristiano. Iddi en kabuuwan nen sulat na: ti Jesu-Cristo la en
makapangatad ti tunay a kaligtasan. En iba a pdnniwala sakay ten seremonya hidi ay
mang-adeyu ten mannampalataya hidi kanni Cristo. Ten pamamag-itan ni Cristo ay
linalang nen Diyos i munduwiday. En paraan la nen kaligtasan ay en pdkpagkaessa kanni
Cristo. Inessa-essa na en kahulugan ni iyad a toldu para ten mannampalataya hidi.

Mapansin haddi ti Tiquico, a siya en nangtawid ti Colosas ti sulatid a iyad ni Pablo,
sakay inaguman ni Onesimo, en alipin a nagin bahagi nen péagsulat ni Pablo kdnni
Felimon.

Lasan nen libru

Sapul 1:1-8

En pagka-Diyos sakay tarabahu ni Cristo 1:9-2:19

En bigu a biyag a nakaugnay kdnni Cristo 2:20-4:6

Katapusan 4:7-18

11yad a sulat ay gubwat kdnni Pablo a apostol ni Cristo Jesus ayun ten kaluuban nen
Diyos, sakay gubwat bi ten kapatkaka tam a ti Timoteo.
2Para ten taga-Colosas hidi a tolay nen Diyos sakay tapat a kakkapatkaka kanni Cristo.
. Magkahud kam nakuwan ti pagpapala sakay kapayapaan a gubwat ten Diyos a Ama
am.

Dasal a Pasalamat
3 Kada a ipagdasal mi kam ay pirmi kami a magpasalamat ten Diyos a Ama nen

Panginoon tam a ti Jesu-Cristo. 4 Gapu nabareta mi en pAnnampalataya moy kdnni Cristo
Jesus sakay en pdgmahal moy ten atanan a tolay nen Diyos, 5 gapu ten pag-asa moy a
matanggap en nehanda para dikomoy dilanget. Natukuyan moy en tungkul ti pag-asaid
a iyad dikona a nepangaral dikomoy en upos nen katutuhanan, en Maganda a Bareta
a dummemat dikomoy. ¢ Kummalat iydd sakay nangatad ti pagpapala ti buuwiday a
mundu, kona ten nangyari dikomoy sapul dikona a masanig moy sakay maintendiyan
en katutuhanan tungkul ten kabaitan nen Diyos. 7 Natukuyan moy iydd kdnni Epafras
a kaguman mi a tagapagserbi, essa a tapat a tagapagserbi ni Cristo, siya en mage-baggi
mi hatén. 8 Natukuyan mi dikona en tungkul ten pdgmahal a impagkaluub dikomoy nen
Ispiritu.

9 Kaya sapul dikona a masanig mi iyad, ay tulos-tulos mi kam a iddddasal ten
Diyos, a nakuwan ay matukuyan moy ti hustu en kaluuban na, ten pamamag-itan nen
karunungan sakay paggintendi a kaluub nen Ispiritu. 10 Ni magkakonahud, ay mabiyag
kamon a karapatdapat sakay makasaya ten Panginoon, magbunga ti magkaganda a
gamet sakay lumawak en pakkatukoy moy ten Diyos. 1 Iddddasal mi bi a patatagén na
kam ten tulung nen dakila a kapangyariyan na, tdnni matiis moy a tehud a kasayaan
sakay tehud a katiyagaan ten atanan a bagay. 12 Nakuwan ay mapagpasalamat kam

ten Ama gapu nebilang kitam a karapatdapat a makbahagi ten pangaku hidi nen Diyos
para ten tolay na hidi a ked ten demlag. 13 Inligtas na kitam ten kapangyariyan nen
kadikldamman sakay inyagton ten kahariyan nen mahal na a Anak, 14 a nangpalaya sakay
nangatad dikotam ti kapatawadan ten kasalanan tam hidi.

En Pagka-Diyos sakay Tarabahu ni Cristo

15 Ti Cristo en letratu nen Diyos a awan ketan. Siya en panganay a anak sakay
dipalongu ten atanan a linalang. 16 Gapu ten pamamag-itan na en atanan ay linalang nen
Diyos, en atanan a ked dilanget sakay ti lutaiday, ketan man o ni awan, pati en ispirituwal
a kapangyariyan, paghari, pAmmahala sakay pagin-pinunu. En atanan ay linalang nen
Diyos ten pamamag-itan na sakay para dikona. 17 Siya en dipalongu ten atanan, sakay
i buuwiday a mundu ay nanatili a ked ten kaayusan ten pamamag-itan na. 18 Siya en
ulu nen simbaan a baggi na. Siya en dipalongu, en panganay a Anak a nabiyag a ruway
gubwat ten patay hidi, tnni siya en magin dipalongu ten atanan. 19 Gapu ginustu nen
Diyos a en buu a pagka-Diyos na ay manatili ten Anak. 20 Ten pamamag-itan nen Anak ay
ginustu nen Diyos a en atanan a bagay, dilanget ay ti lutaiday, ay méakpagkasundu dikona,
pakpagkasundu ten pamamag-itan nen paggalay nen Anak ten digi na ten kudus.

21 Tenhud ay adeyu kam ten Diyos sakay nagin kadima na gapu ten paggamet sakay
paggisip moy ti madukds. 22 Peru ten pamamag-itan nen kakkatay ni Cristo, ginamet
kam nen Diyos a amigu na, tdnni meatubeng na kam a banal, awan ti kapintasan sakay
awan ti dunget ten prisensiya na. 23 Peru kailangan a manatili kam a tapat, matatag
ten pdnnampalataya moy, sakay dyan moy pabayan a mawan en pag-asa a gubwat ten
Maganda a Bareta a nasanig moy. Sikdn a ti Pablo ay nagin tagapagserbi ten Maganda a
Bareta a impahayag ten atanan a tolay ti buuwiday a mundu.

Nagserbi ti Pablo ten Simbaan

24 Masayadk ten péaghirap ku para dikomoy, gapu ten pamamag-itan ni iydd ay
metulos-tulos ku en naburay a paghirap ni Cristo para ten simbaan a baggi na.
25 Ginamitdk nen Diyos a tagapagserbi na ten simbaan tanni ipahayag dikomoy ti buu
en upos na. 26 Nanalay a nelihim iyadd a mensahi ten balang essa, peru nadid ay nehayag
dén ten tolay hidi nen Diyos. 27 Ginustu nen Diyos a ihayag dikomoy a Hentil hidi en
dakila sakay makataka-taka a lihim a awan ti agum nan ti Cristo a ked dikomoy nadid.
Siya en pag-asa tam a makabahagi kitam ten kaluwalhatian nen Diyos. 281y4n en dahilan
ni bakin ipangaral mi ti Cristo. Paalalahanan mi en atanan sakay tattolduwan ti buu a
kaalaman ayun ten makaya mi tdnni meatubeng mi en balang essa ten Diyos a matatag
gapu ten pakpagkaessa kdnni Cristo. 22 Kaya magsumikapak ti hustu ten pamamag-itan
nen kapangyariyan a inyatad dikoku ni Cristo.

2

1 Gustu ku a matukuyan moy ni sakonya ti kadikal en pagtiis ku para dikomoy, kona bi
ten taga-Laodicea hidi sakay ten atanan a awan palla hidi naketa dikoku. 2 Gamitdn ku
iyad tdnni bumegsak en isip di, sakay magmahalan hidi ten balang essa. Ni magkonahud
ay magkahud hidi ti ganap a pagpapala sakay paggintendi, sakay kaalaman tungkul ten
lihim nen Diyos a awan ti agum nan ti Cristo. 3 Ten pamamag-itan na ay nehayag en
atanan a kayamanan nen karunungan sakay kaalaman nen Diyos.

4Kagiyan ku iyad dikomoy tdnni awan kam metawtaw nen deyaman ten pamamag-
itan nen makaakit hidi a paggupos. > Maski ni awanak hadn, ay kagumanak moy bi ten
ispiritu. Masayadk gapu maayus en kdkkabiyag moy sakay matatag en pannampalataya
moy kénni Cristo.

Ganap a Kdkkabiyag kdnni Cristo
6 Ta tinanggap moy dan ti Cristo Jesus a Panginoon, mabiyag kam a tehud a
péakpagkaessa dikona. 7 Magpakatibay kam dikona sakay palaguwan moy biyag moyen

dikona. Magpakatatag kam ten pdnnampalataya moy a netoldu dikomoy sakay pirmi
kam a magpasalamat ten Diyos.

8 Magingat kam a awan maalipin ni deyaman ten pamamag-itan nen awan ti kuwenta
sakay méagkadaya a karunungan a awan gubwat kanni Cristo, nan gubwat ten dati a
kaugaliyan nen tolay hidi sakay ispiritu hidi a maghari ti munduwiday. ° Gapu maski
dikona nagin tolay ti Cristo, ay ked dikona en tunay a pagka-Diyos. 10 Sakay gapu ten
pakpagkaessa moy dikona, kaya awan kam mawanan ten atanan a kailangan moy a pang-
ispirituwal. Sakup na atanan a kapangyariyan sakay kapamahalaan.

11 Gapu ten pakpagkaessa kdnni Cristo ay naturi kam peru bakdn a ten pagturi a gamet
ni tolay nan ten pamamag-itan ni Cristo ten pang-ibut na ten magkadukds a kagustuwan
nen baggi. 12Dikona binyagan kam ay neldbbang kam a kaguman ni Cristo, sakay nabiyag
kam bi a ruway a kaguman na gapu ten panniwala moy ten kapangyariyan nen Diyos a
nangbiyag a ruway dikona. 13 Sikam a Hentil hidi a dati a patay gapu ten kasalanan,
ay biniyag a ruway nen Diyos a kaguman ni Cristo. Pinatawad kitam nen Diyos ten

kasalanan tam hidi. 14 Pinawanan na ti bisa en atanan a nesulat hidi a kautusan a kontra
dikotam, pati en pananagutan a tehud a kaugnayan haddi. Inibutan na hidi iyad ten

dikona a ipaku ti Cristo ten kudus. !5 Ten pamamag-itan nen kdkkatay ni Cristo ten
kudus, ay tinalu na en pinunu hidi sakay en tehud hidi a kapangyariyan ti munduwiday.

Kumadn hidi a nabihag a imparada na ten publiku bilang katunayan nen pagtagumpay
na.
16 Kaya dyan kamon pasakup ten dnyaman a patakaran tungkul ten makan oni

mainom, tungkul ten mahalaga hidi a aldew, kasayaan ten bigu a bulan oni ten Aldew nen
Kdimang. 17 Hidi iyad ay aninu la nen bagay hidi a pademat peru ti Cristo en katuparan
ni atananid a iydd. 18 Dyan kam padaya ten magpeta hidi ti liwat a pdgpakababa, ten
pagsamba di ten anghel hidi. Ipdgmadikal di a mas higit hidi dikomoy gapu tehud hidi a
pangitain peru i tatarudanid ay maghambug la hidi gapu ten kaisipan di a makamundu.
19 Awan hidi pasakup kénni Cristo a siya en ulu sakay tehud a kapangyariyan ten buu a
baggi. Siya bi en mangtongku-tongku ten bahagi hidi nen biggi ten pamamag-itan nen
kasukasuwan sakay ten litid hidi. Siya en maggalaga sakay magpalagu ten buu a baggi
ayun ten kagustuwan nen Diyos.

En Bigu a Biyag kdnni Cristo

20 Nékkatay kamon a kaguman ni Cristo sakay awan dén ten kapangyariyan nen
magkadukas hidi a ispiritu a maghari ti munduwiday. Bakin sumunud kam pa ten
patakaran hidi a kuman a kabilang kam palla ti munduwiday, kona ten, 21 “Dyan saberan
iddi,” “Dyan mu ennaman iyan,” “Dyan mu arikadédn iyudi?” 22 Hidi iyad ay utus sakay
toldu la nen tolay, sakay nelaan ten bagay hidi a maubus kittapos mu a gamitan. 23 Ti
bigla ileng ay kumén ngani a karunungan, pagsamba, pagpakababa sakay pagpahirap
ten sadili a baggi. Peru hidi iydd ay awan makapangpugdd ten kagustuwan nen baggi.

3

1Nabiyag kam a ruway a kaguman ni Cristo kaya ituun moy i isip moyen ten bagay hidi
a ked dilanget a pdppagyanan ni Cristo a maggetnud ten kawanan nen Diyos. 2 En bagay
hidi a makalanget i iyasdk moyid ti isip moyen bakan a en bagay hidi a makaluta 3 gapu
natay kamon sakay en tatarudan a biyag moy ay ked ten Diyos a kaguman ni Cristo. 4 Ti
Cristo en biyag moy, sakay ni mehayag dan siya ay mehayag kam bi a kaguman na sakay
makabahagi kam ten karangalan na.

En Dati sakay en Bigu a Biyag
5Kaya dapat a ibutan moy dan en kagustuwan nen baggi moy: en pangngalunya, ka-
halayan, padggamet ti magkalaswa a bagay, madukdas a kagustuwan, sakay en kasakiman a
essa a kalasi ni pAgsamba ten diyos-diyosan. ¢ Gapu ti bagayid a hidi iydd ay makatanggap
ti parusa nen Diyos en tolay hidi a awan sumdssunud dikona. 7 Tenhud, ay nabiyag kam
bi a ayun ti hidi iyud a kagustuwan nen baggi dikona a paghariyan kam palla ni hidi iyad.

8 Peru nadid, tanggiyan moy dan atananid a hidi iddi: pdgsaranta, kdkkaiyamut sakay
madukds a isip. Iwasan moy dan en paglait sakay en magkalaswa a paggupos. ° Dyan
kam magbuli-buli ten balang essa gapu ineklas moy dén en dati moy a pagkatolay sakay
en gamet na hidi. 10 Insulot moy en bigu a pagkatolay a tulos-tulos a mabagu ayun ten
wangis nen Diyos a nanglalang dikomoy, tanni lalu moy siya a makilala. 1! Kaya gapu
hadd ay awan dén ti pagkakaiba en Hentil sakay en Judio, en turi sakay ten awan turi,
en dayu sakay en matapang a tolay, en alipin sakay ten tolay a malaya. Peru ti Cristo en
pinakamahalaga ten atanan sakay siya ay ked dikomoy a atanan.

12 Kaya ngani gapu pinili kam nen Diyos, minahal sakay pinili para dikona, dapat
kam a magin makdkkagbiyan, mapagpakumbaba, mabait, mahinahun sakay mapagtiis.
13 Magpasensiyaan kam sakay magpatawadan ni tehud a saket isip kam ten balang essa.
Magpatawad kam a kona ten pagpatawad nen Panginoon dikomoy. 14 Sakay higit ten
atanan, magmahalan kam gapu iyad en mangatdd ti tunay a pagkakaessa. 15> Paghariyan
moy ten pusu moy en kapayapaan a gubwat kanni Cristo, gapu iydn en dahilan kaya
dinulaw na kam a magin bahagi nen essa a baggi. Magpasalamat kam a pirmi. 16 Imula
moy en upos ni Cristo a masagana ten isip moy. Tolduwan moy sakay paalalahanan en
balang essa a tehud a buu a karunungan. Magkansiyon kam ti papuri sakay pagsamba
a tehud a pasalamat ten Diyos. 17 Sakay dnyaman en kagiyan moy oni gamitdn, ay
gamitdn moy a atanan ten ngaran nen Panginoon Jesus, sakay ten pamamag-itan na ay
magpasalamat kam ten Diyos Ama.

Tama a Pamdggagum

18 Babbi hidi, pasakup kam ten kdkkabinga moy, gapu iydn en kaluuban nen Pangi-
noon.

19 Lallaki hidi, mahaldn moy en kdkkabinga moy, sakay dyan magin matapang dikodi.

20 Anak hidi, pirmi moy a sunuddn en daddikal moy hidi ten atanan a bagay, gapu iyan
en makapangpasaya ten Panginoon.

21 D4ddikal hidi, dyan moy subraan a magsaranta ten anak moy hidi, bakay ni
manghina en isip di.

22 Alipin hidi, sunuddn moy en amu moy ti lutaiday ten atanan a bagay. Tehud man
a maketa oni awan ay magtarabahu kam, bakdn a para kasayaan nen tolay hidi, nan
gapu sikam ay talaga a tapat sakay tehud a dnteng ten Panginoon. 23 Anyaman en
gamitdn moy, ay gamitdn moy ti buu a pusu a kuman a en Panginoon en pagserbiyan
moy bakén a tolay. 24 Gapu ti Cristo en Panginoon a pagserbiyan moy sakay alalahanan
moy a pagkaluuban kam nen Panginoon ti piremyu a inlaan na para dikomoy. 25 En
makasalanan bi hidi ay parusaan na ten kasalanan di, gapu en Diyos ay awan ti panigan.

4

1 Amu hidi, magin mabait kam sakay makatarungan ten alipin moy hidi. Alalahandn

moy a tehud kam bi a Panginoon dilanget.
Bilin hidi

2 Magin matiyaga kam ten pagdasal, pirmi a handa sakay magpasalamat ten Diyos.
3 Ipagdasal moy ten Diyos a atdddan na kami ti pagkakataun a mepangaral mi en upos
na sakay mepahayag en lihim ni Cristo a dahilan nen kdkkepiresu ku. 4Ipagdasal moy a
mepangaral ku iyad ti maliwanag a kona ten nerarapat.

5Magin matalinu kam a makpaggagum ten awan hidi mdnnampalataya. Samantalaan
moy en bawat pagkakataun. ¢ Gamitan moy a magin makasaya sakay tehud a pakinabang
en pakpagguron moy dikodi sakay matutu kam a tumabbig ti tama ten bawat magtanung.

Katapusan
7 Ti Tiquico a mahal mi a kapatkaka, matapat a tagapagserbi sakay kaparehu ku bi
a alipin nen Panginoon, en mangbareta dikomoy ten atanan a bagay a tungkul dikoku.
8 Pinaangay ku siya haan tdnni matukuyan moy en kalagayan mi, tdnni bumegsdk en isip

moy. °Kaguman na ti Onesimo, en tapat sakay mahal tam a kapatkaka a kakaguman moy.
Hidi en mangbareta dikomoy ten atanan a nangyari haddi.

10 Makkumusta dikomoy ti Aristarco a kaguman ku a nakapiresu, sakay ti Marcos a
pensan ni Bernabe. Tehuddk ddn a imbilin dikomoy tungkul kdnni Marcos a tanggapan
moy siya ti mahusay kdddemat na haan. 11 Kumustadn kam bi ni Jesus a ddddulawan labi
a Justo. Hidi la a tallu en Cristiano a Judio a ked haddi, kaguman ku ten pangngaral ku
tungkul ten paghari nen Diyos sakay dikal hidi a tulung dikoku.

12 Mdkkumusta bi dikomoy en kabanuwan moy a ti Epafras a tagapagserbi ni Cristo
Jesus. Pirmi na kam a iddddasal ti mataimtim a magin matatag, magin ganap, sakay
talaga a sumunud ten kaluuban nen Diyos. 13 Tistiguwdk ten pagsumikap na para
dikomoy sakay ten ked hidi ti Laodicea sakay Hierapolis. 4 Makkumusta bi dikomoy
ti Demas sakay ti Lucas, en mahal tam a doktor.

15 Tkumustadk moy dalla ten kdkkapatkaka tam ti pdnnampalataya ti Laodicea,
sakay kdnni Nimfa sakay ten mdnnampalataya hidi a mamagipun-ipun ten bilay na.
16 pikkabasa moy ti sulatid a iddi, ay ipabasa moy bi ten mannampalataya hidi ti
Laodicea. Basadn moy bi en sulat a maggubwat haud. 17 Sakay kagiydn moy pay kanni
Arquipo a itulos-tulos na en tarabahu a tinanggap na ten Panginoon.

18 Sikdn a ti Pablo i mismuwid a ndngsulat ti pdAngngumustaid a iydd. Dyan moy
nakuwan kalimunan a nakapiresuwak!

Pagpalaan kam nen Diyos.

En Purumeru a Sulat ni Pablo ten
TAGA-TESALONICA HIDI

Paliwanag Tungkul ten Libru

En Tesalonica ay essa a siyudad ti Macedonia, a prubinsiya ti Roma. Nangtatag haud ti
Pablo ti essa a simbaan kaggubwat na ti Filipos. Awan nagnalay ay kinontra siya nen
sangan a Judio a nainggit ten tagumpay na ten pangngaral na ten Hentil hidi. Kaya
napilitan siya a lumakad haud sakay ummangay ti Berea. Nabareta na kanni Timoteo
a kaguman na a tagapagserbi en tungkul ten kalagayan nen simbaan ti Tesalonica.

En paksa ni sulatid a iyadd ay tdnni pabegsdkkan en isip nen Cristiano hidi haud
sakay atdenan hidi ti ruway a katiyakan ten biyag di. Nagpasalamat ti Pablo gapu
nabareta na en tungkul ten pdnnampalataya di sakay pagmahal. Impaala-ala na dikodi
en kdkkabiyag na dikona kakaguman di palla siya, sakay tindbbig na en katanungan hidi
nen kakkapatkaka tungkul ten késsoli ni Cristo. En essa beman a mannampalataya a
natay bagu sumoli ti Cristo ay makatanggap bi ti biyag a awan ti katapusan? Nikan a soli
ti Cristo? Pinayuwan hidi ni Pablo a magtulos-tulos a magsumikap a mapayapa mentras
a maguray hidi ten kdssoli ni Cristo a ruway.

Lasan nen Libru

Sapul 1:1

Pasalamat sakay pagpuri 1:2-3:13

Paala-ala tungkul ten ugali a Cristiano 4:1-12

Bilin hidi tungkul ten kaddemat ni Cristo 4:13-5:11

Pangkatapusan hidi a payu 5:12-22

Pangdimudyan a bilin 5:23-28

11y4d a sulat ay gubwat kande Pablo, Silas, sakay Timoteo.

Para ten simbaan ti Tesalonica, en pinili hidi nen Diyos Ama sakay nen Panginoon a ti
Jesu-Cristo.

Magkahud kam nakuwan ti pagpapala sakay kapayapaan a gubwat ten Diyos.

En Kdkkabiyag sakay Pdnnampalataya nen Taga-Tesalonica hidi

2Pirmi kami a magpasalamat ten Diyos gapu dikomoy a atanan, sakay pirmi mi kam a
idasal. 3 Gapu kada a magdasal kami ay banggitdn mi ten Diyos a Ama tam en gamet hidi
a bunga nen pdnnampalataya moy. Kona ten paghirap gapu ten pdgmahal moy sakay en
matatag a pag-asa moy ten Panginoon tam a ti Jesu-Cristo.

4Kakkapatkaka mi hidi, tukoy mi a pinili kam nen Diyos a magin tolay na. > Impahayag
mi dikomoy en Maganda a Bareta bakdn a ten upos la, nan ten pamamag-itan nen
kapangyariyan sakay nen Banal a Ispiritu a tehud a buu a tiwala. Sakay netan moy
ni konya kami a nabiyag a kaguman moy, ginamet mi iyad para ten kapiyyaan moy.
¢ Dikona a tinanggap moy en Maganda a Bareta ay inarig moy en halimbawa mi sakay
en halimbawa nen Panginoon. Nagdanas kam ti hirap peru indtdenan kam nen Banal
a Ispiritu ti kasayaan. 7 Kaya nagin halimbawa kam ten kakkapatkaka tam hidi kdnni
Cristo ti Macedonia sakay ti Acaya. 8 Gapu bakan la a en toldu tungkul ten Panginoon
en kummalat ti Macedonia sakay ti Acaya, nan en bareta a tungkul ten pannampalataya
moy ten Diyos ay kummalat ten atanan a lugar, kaya awan dédn kailangan a magupusak
pa tungkul ti iyad a bagay. ° Atanan nen tolay hidi haud ay makapangkagi ni konya moy
kami a tinanggap, sakay ni konya moy a inaddggan en pagsamba moy ten diyos-diyosan
hidi tAnni magserbi kam ten tatarudan sakay biyag a Diyos, 10 sakay en padgguray moy
ten Anak na a ti Jesus a gubwat dilanget. Biniyag siya a ruway nen Diyos sakay iligtas na
kitam ten parusa nen Diyos kdddemat nen aldew nen paghatul.

En Pdgserbi ni Pablo ti Tesalonica

1Kékkapatkaka mi hidi, sikam ddn bi a mismu en makatukoy a en pagbisita mi dikomoy
ay awan nasayang. 2 Tukoy moy a immemenos di kami sakay ininsultu ti Filipos. Peru
maski ni makpal a hadlang ay indtdenan kami nen Diyos ti begsak isip a mangpahayag
dikomoy ten Maganda a Bareta a gubwat dikona. 3 Mangaral kami dikomoy bakén a tanni
tolduwan kam ti liwat, gapu ten madukds a kagustuwan, oni balak a dayadn mi kam.
4 Nan, ginustu nen Diyos a ipagkatiwala dikomi en Maganda a Bareta. Magtoldu kami
bakdn a para pasayadn en tolay nan tdnni pasayadn en Diyos a makatukoy ten isip tam.
5Tukoy moy bi a en pagtoldu mi dikomoy ay bakan a ten pamamag-itan nen migkaganda
la a padggupos, en pagtoldu mi ay awan ti lihim a kasakiman, tukoy iyad nen Diyos. ¢ Awan
kami naghangad ten papuri nen deyaman, oni maski sikam. 7 Bilang apostol ni Cristo ay
tehud kami a karapatan a magagid ti tulung dikomoy. Peru nagin mabait kami dikomoy a
kona ten essa a ina a magalaga ten anak na hidi. & Gapu ten dikél a pdgmahal mi dikomoy
ay bakdn la a en Maganda a Bareta a gubwat ten Diyos en inyatdd mi dikomoy nan handa
kami a mang-atad pati en biyag mi. 9 Kdkkapatkaka mi hidi, siguradu a matandaan moy
palla ni konya kami a nagtarabahu a aldew ay ti gibi tdnni awan kami magin pahirap
dikomoy mentras a ipangaral mi dikomoy en Maganda a Bareta a gubwat ten Diyos.

10 Sikam sakay en Diyos en tistigu mi, ni konya kami a nagin malinis, matapat, sakay
awan ti kapintasan ten pakpaggagum mi dikomoy a mannampalataya hidi. 11 Tukoy moy
a ginamet mi en atanan a bagay a para dikomoy a kona ten dapat a gamitdn nen essa a
ama ten anak na hidi. 12 Pinabegsdk mi kam, pinarapara mi kam sakay pirmi a kagiyan
a mabiyag kam a makasaya ten Diyos a nangdulaw dikomoy para mdkbahagi para ten
kahariyan na sakay kaluwalhatian na.

13 Gapu dikona a impangaral mi dikomoy en upos na ay tinanggap moy a bilang
tunay a upos nen Diyos bakan a upos la ni tolay. Sakay nadid ay ketan dén ten biyag
moy a mannampalataya hidi. 14 Kdkkapatkaka mi hidi, en nangyari dikomoy ay kona
ten nangyari ten mannampalataya hidi ti Judea, ten mannampalataya hidi kanni Cristo
Jesus. Inusig kam nen kabanuwan moy hidi, kona bi ten taga-Judea hidi a inusig nen
kaparehu di a Judio. 1> Hidi iyad a Judio en nangbunu ten Panginoon a ti Jesus sakay ten
propeta hidi. Hidi bi en nangusig dikomi. Sasala hidi nen Diyos, sakay kadima hidi nen
atanan a tolay. 16 Gustu di kami a hadlangan ten pagtoldu mi ten Hentil hidi ten mensahi
a makapdngligtas dikodi. Subra ddn en kadukdssan di, kaya nadid ay naranasan di dan
en iyamut nen Diyos dikodi.

Gustu ni Pablo a Bisitadn hidi a Ruway
17 Kakkapatkaka mi hidi, dikona a neadeyu kami ti sabadit dikomoy ay tunay en
ammaw mi. Neadeyu ngani en baggi mi, peru en isip mi ay awan. 18 Gustu mi a
makaangay hadn a ruway. Peru pirmi kami a hadlangan ni Satanas. 1° Ten késsoli a ruway
nen Panginoon a ti Jesus ay awan ti agum a makapangatad dikomi ti pag-asa, kasayaan
sakay kurona nan sikam. 20 Sikam ngani karangalan miyid sakay kasayaan.

3

1 Nadid, dikona awan kami dan makatiis ay mas ginustu mi a magwarak ti Atenas.
2 Sakay pinaangay mi hadn ti Timoteo a kapatkaka tam a kaguman mi a magserbi
ten Diyos, ten pangngaral ten Maganda a Bareta tungkul kdnni Cristo. Pinaangay
mi siya hadn tanni patatagdn na sakay pabegsakkdn en pannampalataya moy. 3 Ni
magkakonahud ay awan manghina en deyaman dikomoy gapu ten paggusig hidi. Tukoy
moy a en paggusig ay bahagi nen kaluuban nen Diyos para dikotam. 4 Ten dikona
ked kami palla hadn ay ingkdkkagi mi dan dikomoy a mausig kitam. Kaya kona ten
tukoy moy, ay kona ngani haud en nangyari. >Kaya dikona a awan ku dén matiis ay
pinaangay ku hadn ti Timoteo tanni matukuyan en kalagayan nen pannampalataya moy.

Nakuwan ay awan kam naloku nen diyablo tdnni awan mawanan ti kuwenta en atanan a
naghirapan mi.

¢Nadid dikona a nakasoli dan haddi ti Timoteo ay maganda en imbareta na tungkul ten
pannampalataya sakay pagmahal moy. Imbareta na bi dikomi a pirmi moy kami a maala-
ala sakay maammaw kamon dikomi a kona ten paggammaw mi dikomoy. 7 Kékkapatkaka
mi hidi, gapu ten pdnnampalataya moy kdnni Cristo ay naparapara kami maski ni makpal
kami a kabalisaan sakay kahirapan. & Sakay nagkahud kami ti dikal a kasayaan, gapu
nanatili kam ten Panginoon. °Konya mi wad a mapasalamatan ti hustu en Diyos gapu
ten kasayaan mi dikomoy? 101ddddasal mi ti hustu aldew ay ti gibi a magketa kitam a
ruway sakay mapabegsak mi kam ten pdnnampalataya moy.

U Tpakultad nakuwan nen Diyos a Ama tam sakay nen Panginoon tam a ti Jesu-Cristo
a makaangay kami hadn. 12 Palaguwan pa nakuwan nen Panginoon en padgmahalan
moy ten balang essa sakay ten atanan a tolay, a kona ten pdgmahal mi dikomoy.
13 Pabegsakkan na en isip moy tanni manatili kam a banal sakay awan ti kapintasan ten
atubengén nen Diyos sakay Ama tam hanggan ten kdddemat a ruway nen Panginoon tam
a ti Jesus, kaguman na en tolay na hidi.

4

En Biyag a Makasaya ten Diyos

1Kaya, kdkkapatkaka mi hidi, gapu ked kamon ten Panginoon a ti Jesus, ipdkpagguron
mi dikomoy a mabiyag kam a ayun ten intoldu mi gapu iydn en makasaya ten Diyos.
Nabiyag kamon ti kona haud peru lalu moy pa a palaguwan. 2 Tukoy moy dén en
toldu hidi a inyatdd mi dikomoy a gubwat ten Panginoon a ti Jesus. 3 Kagustuwan
nen Diyos a magin banal kam sakay umadeyu kam ten atanan a kalasi ni kahalayan.
4Dapatid dikomoy a lallaki hidi ay magin banal kam sakay marangal a makpaggagum ten
kabinga moy. > Dyan kam magpaalipin ten kagustuwan nen baggi a kona ten gdggamitan
nen Hentil hidi. © Tdnni awan moy paggamitan ti madukés oni pagsamantalaan en
kaparehu moy a Cristiano. Kinagi mi dén iyadd dikomoy tenhud, sakay mahigpit mi
kam a indtdenan ti babala a parusaan nen Panginoon en maggamet hidi ti kona haud a
kadukassan. 7 Dinulaw kitam nen Diyos tanni mabiyag ti kabanalan bakén a ti kahalayan.
8 Kaya, ni deyaman en awan sumunud ti tolduwid a iydd ay bakédn a ten tolay siya a
summuway nan ten Diyos a mangatad dikomoy ten Banal na a Ispiritu.

9 Awan dan kailangan a isulat mi pa dikomoy en tungkul ten pdgmahal a dapat a ipeta
ten kdkkapatkaka hidi ti pAnnampalataya gapu intoldu déan dikomoy nen Diyos ni konya
kam a magmahalan. 10 Sakay iydd ddn ngani i gdggamitdn moyid ten kdkkapatkaka
hidi ti buu a Macedonia. Konapamanhud, ipdkpagguron mi padi dikomoy kakkapatkaka
a dagdagan moy pa i pagmahal moyen. 1! Pilitdin moy a mabiyag ti tahimik sakay
pospusan moy en sadi-sadili moy a gamet. Sakay magtarabahu kam tdnni mabiyag kam
a kona ten intoldu mi dikomoy. 12 Ni magkakonahud ay igalang kam nen awan hidi
méannampalataya sakay awan kam a umasa ten agum a tolay para ten kabiyagan moy.

En Kdddemdt a Ruway nen Panginoon

13 Kékkapatkaka mi hidi, gustu mi a matukuyan moy en tatarudan tungkul ten
nagkatay dan hidi, tdnni awan kam malungkut a kona ten tolay hidi a awan ti pag-
asa. 14 Maniwala kitam a natay ti Jesus sakay nabiyag a ruway, kaya maniwala kitam
bi a biyagdn nen Diyos en atanan a nagkatay a mannampalataya kanni Jesus tanni
makaguman na.

15 Saiddi en toldu nen Panginoon a itoldu mi dikomoy: sikitam a biyag palla hidi
ten kdddemat a ruway nen Panginoon, ay awan dumipalongu ten nagkatay dan hidi.
16 Ti aldiwid a iyud ay kasabay nen mabegsak a utus nen boses nen arkanghel, sakay en
tdnnug nen trumpeta nen Diyos, ay dumibdbbi en Panginoon a gubwat dilanget. Sakay
en nagkatay hidi a mdnnampalataya kanni Cristo ay biyagan pa, 17 kattapos, ay sikitam

a biyag palla ay iyangay ten panganurin a kaguman en biniyag hidi tdnni tumagbu ten
Panginoon. Sakay makaguman tamon en Panginoon a awan ti katapusan. 18 Kaya ngani,
pabegsdkkan moy en isip nen balang essa ten pamamag-itan ni adalid a hidi iyad.

5

Magin Handa ten Kdddemdt nen Panginoon

1Kakkapatkaka ku hidi, awan ku dan kailangan a isulat pa dikomoy ni nikan a mangyari
i bagayid a hidi iydd. 2 Gapu tukoy moy dén a en Aldew a kdddemat nen Panginoon ay
kona ten kdddemat nen magtakaw ti gibi. 3 Ni kagiydn nen tolay hidi a, “Tahimik sakay
ligtas,” ay bigla a dumemat en kapahamakan. Awan hidi makaiwas gapu en kdddemat ni
iyad ay kona ten kdssumpung nen pagbati nen babbi a magenak.

4 Peru sikam a kdkkapatkaka mi hidi ay awan kam magyan ten kadiklamman. Kaya
awan kam maraknid ti Aldiwid a iyud a dumemat a kumén a mégtakaw. 5 Sikam a
atanan ay kaguman ten demlag sakay ten aldew, bakan a ten gibi oni diklam. ¢ Kaya
kailangan tam a pirmi a lukag, pirmi a nakahanda, sakay malinaw ti isip bakan a kona
ten agum a tidug. 7 Ti gibi ay kéttidug ni tolay, sakay ti gibi bi ay péglasing ni tolay.
8 Peru gapu kaguman kitamon ten aldew, ay dapat a magin malinaw en isip tam. Isulot
tam en baluti nen pdnnampalataya sakay pagmahal, sakay en helmet nen pag-asa ten
pagligtas a gamitan nen Diyos dikotam. ° Awan kitam pinili nen Diyos tdnni parusaan,
nan tanni iligtas na ten pamamag-itan nen Panginoon tam a ti Jesu-Cristo. 10 Natay siya
para dikotam tdnni mabiyag kitam a kaguman na, biyag kitam man oni patay ten kassoli
na a ruway. 1 Kaya pabegsdkkdn moy en isip nen balang essa, sakay magtulungan kam
a kona ti gdggamitan moyen nadid.

En Dimudyan a Bilin sakay Pdgbati

12K akkapatkaka mi hidi, mékkekagbi kami dikomoy a igalang moy en magpakahirap
hidi dikomoy sakay magtoldu dikomoy ten kakkabiyag a masunurin ten Panginoon.
13]galang moy hidi ti hustu sakay pakamahalan gapu ten kattulung di dikomoy. Mabiyag
kam a mapayapa.

14 Kakkapatkaka mi hidi, médkkekagbi kami dikomoy a pagkagiyan moy en tamad
hidi, pabegsdkkdn en magkahina hidi ti kaluuban, tulungan en méigkahina hidi sakay
pagtiyagaan moy en balang essa. 15 Dyan kam gumanti ten naggamet hidi dikomoy ti
madukds. Nan itulos moy a maggamet ti maganda ten balang essa.

16 Magsaya kam a pirmi. 17 Pirmi kam a magdasal, 18 sakay magpasalamat kam ten
Diyos ten atanan a pagkakataun, gapu iyadd en kagustuwan nen Diyos para dikomoy ten
péakpagkaessa moy kanni Cristo.

19 Dyan moy hadlangan en Banal a Ispiritu. 20 Dyan moy bali-awanén en pahayag a
gubwat ten Diyos. 2! Adaldn moy ti hustu en atanan a bagay sakay puronan moy en
maganda. 22 Adeyuwan moy en atanan a madukds.

23 Pabanalan kam nakuwan nen Diyos a mangngatad ti kapayapaan. Sakay manatili
nakuwan a awan ti kapintasan en buu moy a pagkatolay, en ispiritu, kaluluwa sakay
baggi, hanggan ten kdssoli nen Panginoon tam a ti Jesu-Cristo. 24 Tapat en nangdulaw
dikomoy, gamitdn na hidi iydd a bagay.

25 Kékkapatkaka mi hidi, idasal moy kami.

26 Batiyan moy en atanan a kakkapatkaka kénni Cristo.

27 Ipakpagguron ku dikomoy ten ngaran nen Panginoon a basadn i sulatid a iyad ten
atanan a kdkkapatkaka tam hidi.

28 Pagpalaan kam nakuwan nen Panginoon tam a ti Jesu-Cristo.

En Kaduwwa a Sulat ni Pablo ten
TAGA-TESALONICA HIDI

Paliwanag Tungkul ten Libru

Tulos-tulos en kakkalitu nen kdkkapatkaka hidi ti Tesalonica tungkul ten késsoli
ni Cristo. En Kaduwwa a Sulat ni Pablo ten Taga-Tesalonica hidi ay méangpaliwanag ten
panniwala a nangyari ddn en kdddemdat nen Panginoon. Impaliwanag na a awan
mangyari en késsoli ni Cristo hanggan a awan lumitaw en ngangngaranan a “Suwail.”
Intama na i kaisipanid a iydd ten pamamag-itan nen pangsaysay a bagu a sumoli ti Cristo,
ay umabut ti subra en kadukdssan sakay kalokuwan ten paggiyya nen essa a mahimala a
pagkatolay a nginaranan a en, “Suwail” a mangkontra kanni Cristo. Inlinaw nen apostol
akailangan a manatili hidi a matatag ten pdnnampalataya maski ni tehud a ligalig sakay
kahirapan. Dapat hidi a magtarabahu para ten kabiyagan di a kona ten ginamet na sakay
nen kakaguman na hidi, sakay magin magtiyaga a maggamet ti maganda.

Lasan nen Libru

Sapul 1:1-2

Papuri sakay parangal 1:3-12

Bilin hidi tungkul ten késsoli ni Cristo 2:1-17

Pangaral tungkul ten ugali a Cristiano 3:1-16
Katapusan 3:17-18

11y4d a sulat ay gubwat kande Pablo, Silas, sakay Timoteo.

Para ten simbaan ti Tesalonica, ten pinili hidi nen Diyos Ama sakay nen Panginoon a
ti Jesu-Cristo.

2 Magkahud kam nakuwan ti pagpapala sakay kapayapaan a gubwat ten Diyos a Ama
tam sakay ten Panginoon a ti Jesu-Cristo.

En Pdghatul ten Kdddemdt ni Cristo

3Kdakkapatkaka mi hidi, dapat kami la a pirmi a magpasalamat ten Diyos gapu dikomoy.
Gapu tulos-tulos a tumatag en pannampalataya moy kdnni Cristo, sakay lalu a lumagu en
pagmahalan moy ten balang essa. 4 Kaya ipagmadikal mi kam ten a atanan nen simbaan
nen Diyos, tungkul ten péagtiis moy sakay pdnnampalataya, maski ni magdanas kam ti
makpal a paggusig sakay kahirapan.

5Iyad i mangpatunayid a makatarungan en paghatul nen Diyos, sakay gamitan na kam
a karapatdapat ten kahariyan na a siya en dahilan nen pagtiis moy. ¢ Gamitan nen Diyos
en tama, pahirapan na en mangpahirap hidi dikomoy. 7 Sakay sikam a maghahirapan
nadid ay paraparadn na, kona bi hud dikomi. Gamitan iyad ni Jesu-Cristo a Panginoon
tam ten késsoli na a gubwat dilanget, kaguman en anghel na hidi a makapangyariyan.
8 Dumemat ti Jesus a napalebutan ti magdalabadab a apoy, parusaan na en atanan a awan
tumenggi ten Diyos sakay en awan sumunud ten Maganda a Bareta nen Panginoon tam
a ti Jesus. 2 En parusa dikodi ay awan ti katapusan a kapahamakan, mehiwalay hidi ten
Panginoon sakay ten dakila na a kapangyariyan. 10 Mangyari iyan ten aldew a kdddemat
na tanni tanggapan na en papuri a gubwat ten pinili na hidi sakay parangal nen atanan a
summampalataya dikona. Kaguman kam haud gapu tinanggap moy en Maganda a Bareta
a impakapospos mi dikomoy.

11 Kaya pirmi mi kam a ipagdasal a nakuwan ay magin karapatdapat kam ten dulaw
nen Diyos. Sakay ten tulung nen kapangyariyan na ay magamet moy en magkaganda
hidi a bagay a gustu moy a gamitdn gapu ten pannampalataya moy. 12 Ni magkakonahud
ay maparangalan moy en Panginoon a ti Jesus, sakay parangalan na kam bi, ayun ten
kabaitan nen Diyos sakay nen Panginoon tam a ti Jesu-Cristo.

En Suwail

1 Nadid, kdkkapatkaka mi hidi, ten kédssoli nen Panginoon tam a ti Jesus ay maipun
kitam a tumagbu dikona kaya ipakkekagbi ku dikomoy a 2 dyan kam pagdaka a
maguluwan oni mabalisa ni mabareta moy a dummemat dan en Aldew nen Panginoon.
Dyan kam maniwala maski kagiyan di a iyad ay toldu oni hula, oni insulat mi. 3 Dyan
kam padaya maski ni kdndeya ten dnyaman a paraan. Awan dumemat en aldew nen
Panginoon mentras a awan mangyari en katapusan a pagribeldi kontra ten Diyos sakay
en kéllitaw nen Suwail a siguradu a mepahamak. 4 Kontradn na en atanan a tenggiyan a
diyos sakay en dnyaman a sdssambadn nen tolay hidi, sakay itaas na en sadili na dikodi
a atanan. Maggetnud siya ten Templo nen Diyos sakay magpakilala a siya en Diyos.

5> Awan moy beman natandaan? Kinagi ku dan iyud dikomoy dikona a kagumanak moy
palla. ¢ Tukoy moy dan ni dnya en mangpugad kaya awan palla iydd mangyari. Pumeta
en Suwail kaddemat nen netakda a panahun. 7Kasalukuyan dan siya a maggamet ti lihim
a kadukassan peru tehud palla a mangpugad dikona. Lumitaw la siya ni mawan dan en
mangpugdad dikona. & Kallitaw nen Suwail ay bunuwén siya nen Panginoon a ti Jesus
ten pamamag-itan nen essa la a angds. Mawasak siya ten pamamag-itan nen makasili a
demlag nen Panginoon. ° Kéllitaw nen Suwail ay tawid na en kapangyariyan ni Satanas.
Gamitdn na en atanan a kalasi ni pdgdaya a himala sakay palatandaan hidi. 10 Gamitan na
en atanan a kalasi ni pangluloku para ten tolay hidi a mepahamak, maligtas nakuwan hidi
kaya la tinanggiyan di a mahaladn sakay tanggapdn en katutuhanan. 11 Kaya pinabayan
hidi nen Diyos a maloku sakay maniwala ten kakabuliyan. 12 Maparusaan hidi a atanan,
gapu ginustu di a maggamet ti madukas embes a maniwala ten katutuhanan.

Pinili Kam Tdnni Maligtas

13 Kdkkapatkaka mi hidi a mahal nen Panginoon, dapat kami a pirmi a magpasalamat
ten Diyos gapu dikomoy. Kaguman kam ten dipalongu na hidi a pinili tdnni pagkaluuban
ti kaligtasan ten pamamag-itan nen kapangyariyan nen Banal a Ispiritu a mangpabanal
dikomoy ten pamamag-itan nen panniwala moy ten katutuhanan. 14 Dinulaw kam
nen Diyos ten pamamag-itan nen Maganda a Bareta a impakapospos mi dikomoy
tanni makabahagi kam ten kaluwalhatian nen Panginoon tam a ti Jesu-Cristo. !5 Kaya
kakkapatkaka ku hidi, magpakatatag kam ten katutuhanan a intoldu mi dikomoy, ayun
ten pangngaral mi sakay sulat mi hidi dikomoy.

16 Paraparaan kam nakuwan nen Panginoon tam a mismu a ti Jesu-Cristo sakay
nen Diyos a Ama tam a nangmahal dikotam, sakay ten pamamag-itan nen kabaitan
na ay nangatdd dikotam ti awan magbabagu a begsdk isip sakay matibay a pag-asa.
17 Magkahud kam nakuwan ti begsdk ni isip tdnni mepahayag moy sakay magamet en
atanan a maganda.

3

Ipagdasal Moy Kami

1Kékkapatkaka mi hidi, bilang pangkatapusan, ipagdasal moy kami tdnni en upos nen
Panginoon ay mabilis a mekalat sakay pahalagaan nen atanan, kona ten gdggamitan moy.
21dasal moy bi a maligtas kami ten magkadukdas hidi a tolay sakay awan tumenggi ten
Diyos, gapu awan atanan ay tehud a pAnnampalataya.

3 Peru matapat en Panginoon, siya en mangpatatag dikomoy sakay mang-ingat kontra
ten Madukds. 4 Sakay indtdenan kami nen Panginoon ti tiwala dikomoy, tukoy mi a
sassunuddn moy sakay tulos-tulos a sunudén en intoldu mi hidi dikomoy.

5 Igiyya kam nakuwan nen Panginoon tanni lalu moy a maintendiyan en pagmahal
nen Diyos sakay en tiyaga a gubwat kdnni Cristo.

Dapat a Magtarabahu

6 Kékkapatkaka mi hidi, iyutus mi dikomoy, ten ngaran nen Pang